
1. Shënim i Avokatit të Popullit 

Përballë këtij realiteti, vizioni im, në këtë fillim të mandatit kushtetues, nuk kufizohet vetëm në 

demokratizimin e raportit vjetor, por në rikonceptimin e plotë të rolit që institucioni ynë mund dhe 

duhet të luajë në një Shqipëri evropiane. Për këtë qëllim, synoj modernizimin e institucionit, duke 

kaluar nga ankesat me shkrim tek digjitalizimi i plotë i proceseve. Kjo do të rrisë transparencën 

dhe llogaridhënien tonë përballë qytetarëve, por mbi të gjitha do të shkurtojë drastikisht kohën që 

shpenzojmë në trajtimin e një ankese. Së dyti, synoj zgjerimin e rrethit të qytetarëve, të cilët 

gëzojnë të drejtën për të pasur të drejta. Për këtë qëllim do të marr masa që Avokati i Popullit të 

arrijë tek çdo grupmoshë apo kategori shoqërore, duke e kthyer këtë institucion në zërin e të 

gjithëve, por në veçanti të atyre që jetojnë në periferi të pushtetit. Dhe së fundmi, do bëj gjithçka 

mundem që rekomandimet e Avokatit të Popullit të zbatohen, jo vetëm si respekt për ankuesit apo 

për stafin tim, por si aspiratë që shteti shqiptar të përmirësohet përmes rekomandimeve tona. 

Por asnjë nga këto objektiva nuk mund të realizohet pa mbështetjen tuaj, si deputetë të Kuvendit 

të Shqipërisë, dhe pa rolin tuaj mbikëqyrës ndaj administratës publike. 

Prandaj, shpresoj ta lexoni këtë raport jo si një listë ankesash, por si një plan pune se si mund të 

ndërtojmë një shtet evropian. Po të doni shikojeni edhe si një pasqyrë ku shteti ynë sheh vetveten 

një herë në vit. Sigurisht, as me synimin për ta thyer pasqyrën, dhe as për t’u bërë makijazh 

problemeve, por me synimin e vetëm për ta ndryshuar rrënjësisht imazhin e shtetit tonë. 

 

 

ENDRIT SHABANI 

Avokat i Popullit 

M A N D A T I  

2025 — 2030 

 

Të nderuar deputetë të Kuvendit të Shqipërisë, 

Po ju dorëzoj një raport që shërben si një fotografi e shtetit 

shqiptar, siç duket nga sytë e qytetarëve. 

Për herë të parë që nga themelimi i këtij institucioni, ky raport 

nuk do jetë thjesht një bilanc i veprimtarisë sonë institucionale, 

por një analizë e gjerë e mirëqeverisjes dhe e gjendjes reale 

të të drejtave të njeriut në Shqipëri. Në këtë kuadër, për herë 

të parë ky raport u diskutua me shoqërinë civile përpara se të 

mbërrinte në dorën tuaj. Si rezultat, në këtë raport do të gjeni 

një pasqyrim të përvojës së përditshme të qytetarëve në 

raport me shtetin. 

Gjetjet e raportit tregojnë se sfida kryesore mbetet hendeku 

mes standardit ligjor në letër dhe zbatimit të tij në praktikë. Ky 

hendek mund të thellohet edhe më tej nëse administrata 

publike nuk është e përgatitur të punojë me të njëjtin ritëm me 

veprimtarinë tuaj legjislative në kuadër të përafrimit me acquis 

evropiane. Për këtë arsye, ky raport synon edhe të shërbejë 

si një instrument për të vlerësuar gatishmërinë e 

institucioneve shqiptare për këtë proces. Rastet e 

përmendura në raport e ilustrojnë në praktikë këtë gatishmëri. 

2. Përmbledhje Ekzekutive 

Pavarësisht punës për përafrimin e vazhdueshëm të legjislacionit shqiptar me standardet 

evropiane, gjetjet e Avokatit të Popullit për vitin 2025 konfirmojnë ekzistencën e vazhdueshme 

të një hendeku të qëndrueshëm ndërmjet të drejtave të garantuara në nivel normativ dhe 

gëzimit real të tyre në praktikë. Ky hendek manifestohet në mënyrë të përsëritur përmes 

vonesave administrative, mungesës së përgjigjeve ndaj qytetarëve, fragmentarizimit 

institucional, formalizmit procedural dhe rezistencës institucionale ndaj korrigjimit të praktikave 

problematike ose situatave të paligjshmërisë. Këto problematika cenojnë drejtpërdrejt parimet 

e sigurisë juridike, aksesit në drejtësi dhe administrimit të mirë, të cilat përbëjnë elemente 

thelbësore të Kapitujve 23 dhe 24 të procesit të integrimit në BE. 

2.1 Gjetjet kryesore dhe tendencat sistemike 

Gjatë vitit 2025, Avokati i Popullit regjistroi 1,593 ankesa, dha 3,667 këshillime, nisi 214 raste 

me iniciativë dhe kreu 101 inspektime. Hetimi administrativ përfshiu 1,911 raste, përfshirë 

çështje të reja dhe të mbartura nga vitet e mëparshme. Nga këto, 773 raste u zgjidhën pa 

qenë e nevojshme dhënia e një rekomandimi formal, ndërsa në 309 raste Avokati i Popullit iu 

drejtua institucioneve me rekomandime konkrete.  

F I G U R A  1 .  A K T I V I T E T I  G J A T Ë  V I T I T  2 0 2 5  

Sipas fushës së të drejtës, numri më i lartë i rasteve u përqendrua në cilësinë dhe barazinë e 

shërbimeve publike (256 raste), procesin e rregullt ligjor (242 raste), të drejtën e pronës (181 

raste), të drejtat e fëmijëve (251 raste), të drejtën për arsim (136 raste), mbrojtjen sociale dhe 

ndihmën ekonomike (121 raste). Kjo shpërndarje e çështjeve të trajtuara konfirmon se cenimi 

i të drejtave në Shqipëri vijon të lidhet ngushtë me cilësinë e administrimit publik, funksionimin 

e sistemit të drejtësisë dhe ofrimin e shërbimeve bazë për qytetarët 

Analiza e përgjithshme e këtyre të dhënave nxjerr në pah disa tendenca për vitin 2025: 

 Cenimi i të drejtave të qytetarëve lidhet kryesisht me cilësinë e administrimit publik, 

funksionimin e sistemit të drejtësisë dhe ofrimin e shërbimeve bazë; 

 Problematikat e marra për shqyrtim nga Avokati i Popullit kanë natyrë të përsëritur dhe 

sistemike, duke u shfaqur në fusha të ndryshme, por në forma të ngjashme; 

 Ndërhyrjet korrigjuese të Avokatit të Popullit prodhojnë rezultate kryesisht në raste 

individuale, por nuk përkthehen në mënyrë të qëndrueshme në ndryshim të praktikave 

administrative. 

1,593 3,667 214 101 

A N K E S A  T Ë  

R E G J I S T R U A R A  
K Ë S H I L L I M E  T Ë  D H Ë N A  R A S T E  M E  I N I C I A T I V Ë  I N S P E K T I M E  

F I G U R A  2 .  T A B L O  E  H E T I M I T  A D M I N I S T R A T I V  T Ë  R A S T E V E  T Ë  N D J E K U R A  N Ë  V I T I N  2 0 2 5  

1,911 raste të hetimit administrativ 

(të reja + të mbartura nga vitet e mëparshme) 

↓ 

773 

Z G J I D H U R  P A  R E K O M A N D I M  

309 

M E  R E K O M A N D I M  F O R M A L  

829 

T Ë  T J E R A  /  N Ë  V A Z H D I M  

Trajtim institucional që zgjidhi rastin pa 

nevojën e një rekomandimi formal. 
Avokati i Popullit iu drejtua 

institucioneve me rekomandime 

konkrete. 

Raste të mbyllura me status tjetër ose 

ende nën hetim në fund të vitit. 

2.2 Ndikimi institucional i rekomandimeve të Avokatit të Popullit dhe kufizimet: 

Një nga treguesit më domethënës të vitit 2025 mbetet niveli i përgjithshëm i zbatimit të 

rekomandimeve të Avokatit të Popullit, në masën rreth 21%. Ky tregues nuk pasqyron thjesht 

një nivel të pamjaftueshëm të ndjekjes së rekomandimeve, por evidenton në praktikë disa 

problematika strukturore në mekanizmat e llogaridhënies dhe kontrollit administrativ.  

Në këtë drejtim, analiza e praktikës vjetore të Avokatit të Popullit tregon se: 

 Rekomandimet shpesh pranohen nga institucionet vetëm në mënyrë formale, pa u 

shoqëruar me masa konkrete zbatimi; 

 Institucionet kanë tendencë të mos reagojnë kur rekomandimet kërkojnë ndryshime 

strukturore, ndërhyrje normative ose alokim burimesh financiare; 

 Mungojnë mekanizmat efektive për ndjekjen dhe verifikimin e zbatimit të 

rekomandimeve të Avokatit të Popullit; 

 Niveli i reagimit institucional ndaj rekomandimeve është më i ulët në nivel vendor dhe 

në institucionet me burime të kufizuara financiare. 

Për rrjedhojë, ndikimi i rolit kushtetues të Avokatit të Popullit mbetet kryesisht i kufizuar në 

korrigjimin e rasteve individuale, ndërsa institucionet nuk arrijnë të përkthejnë rekomandimet 

në ndryshime të qëndrueshme të praktikës administrative, duke lënë të paprekura shkaqet që 

prodhojnë shkelje të përsëritura. Në praktikë, kjo do të thotë se shkeljet e konstatuara trajtohen 

rast pas rasti, pa u adresuar në nivel sistemi, çka lejon riprodhimin e tyre në mënyrë të 

vazhdueshme. Në këtë kontekst, ekziston një mundësi e qartë për Kuvendin e Shqipërisë që, 

në ushtrim të funksionit të tij kushtetues të mbikëqyrjes parlamentare, të forcojë ndjekjen dhe 

zbatimin e rekomandimeve të Avokatit të Popullit përmes kërkesës për raportim, shqyrtimit në 

komisionet përkatëse dhe vendosjes së mekanizmave të llogaridhënies institucionale. 

2.3 Fushat me problematika të theksuara: 

Analiza sektoriale e Avokatit të Popullit për vitin 2025 evidenton disa fusha ku cenimi i të 

drejtave të qytetarëve ka karakter më të theksuar dhe të përsëritur. Ndër to renditen: 

E  D R E J T A  E  P R O N Ë S  

Problematikat në veprimtarinë e Agjencisë Shtetërore të Kadastrës përbëjnë rreth 11% të 

ankesave të drejtuara Avokatit të Popullit gjatë vitit 2025. Kjo vlerë tregon për problematika të 

vazhdueshme në garantimin e sigurisë juridike të qytetarëve në raport me të drejtën e pronës. 

Në praktikë, konstatohet mungesë kapacitetesh institucionale në trajtimin e volumit të lartë të 

kërkesave dhe në ndjekjen e procedurave komplekse të regjistrimit dhe legalizimit të pronës. 

Njëkohësisht, cilësia e të dhënave kadastrale mbetet problematike, për shkak të pasaktësive 

historike, mungesës së verifikimit të plotë dhe vijimit të përdorimit të dokumentacionit në 

format jo të digjitalizuar, çka vështirëson marrjen e vendimeve të drejta dhe konsolidimin e 

praktikave të qëndrueshme institucionale lidhur me trajtimin e çështjeve të pronësisë. Këto 

problematika përforcohen nga rastet e mbivendosjes së pronësive dhe konfliktet ndërmjet 

titujve juridikë, të cilat kërkojnë ndërhyrje të koordinuar ndërinstitucionale dhe shpesh mbeten 

të pazgjidhura për periudha të gjata kohore. Nga ana tjetër, niveli minimal i zbatimit të 

rekomandimeve të Avokatit të Popullit në këtë fushë lidhet me një kombinim të të gjithë 

faktorëve strukturorë dhe administrativ të sipërpërmendur, por edhe me mungesën e 

mekanizmave efektive të llogaridhënies institucionale, pasi institucionet jo gjithmonë japin 

përgjigje të arsyetuara ose ndërmarrin veprime konkrete për korrigjimin e shkeljeve të 

konstatuara.  

A K S E S I  N Ë  D R E J T Ë S I  D H E  P R O C E S I  I  R R E G U L L T  L I G J O R  

Zvarritja e proceseve gjyqësore, mungesa e burimeve njerëzore, problematikat në ofrimin dhe 

marrjen e ndihmës juridike dhe vonesat në kryerjen e ekspertimeve teknike bëjnë që e drejta 

për një proces të rregullt ligjor të mos garantohet në mënyrë të qëndrueshme për qytetarët.  

Në këtë drejtim, gjatë vitit 2025, nga Avokati i Popullit u trajtuan 83 ankesa dhe raste që lidhen 

me organet e prokurorisë dhe 143 ankesa dhe raste që lidhen me gjykatat, çka përbën rreth 

15% të totalit të rasteve të trajtuara. Gjendja strukturore e sistemit gjyqësor, që operon me 

rreth 66% të numrit të gjyqtarëve të parashikuar1, kufizon garantimin e gjykimit brenda një afati 

të arsyeshëm, pasi në praktikë, numri i kufizuar i gjyqtarëve e rrit ndjeshëm ngarkesën për 

çdo gjyqtar, çka sjell shtyrje të shpeshta të seancave gjyqësore, intervale të gjata ndërmjet 

tyre dhe zgjatje të përfundimit të shqyrtimit gjyqësor. Mungesa e ekspertëve të specializuar 

dhe mënyra e organizimit të ekspertimeve teknike krijojnë vonesa të konsiderueshme në faza 

kyçe të shqyrtimit të çështjeve, duke penguar avancimin normal të proceseve gjyqësore. Në 

të njëjtën kohë, sistemi i ndihmës juridike nuk arrin të garantojë akses të plotë për personat 

me të ardhura të ulëta, për shkak të mbulimit të kufizuar territorial dhe vonesave në caktimin 

e avokatëve. Këta faktorë ndërveprojnë dhe krijojnë një zinxhir vonesash që zgjat procedurat 

përtej afateve të arsyeshme dhe dobëson efektivitetin real të vendimmarrjeve gjyqësore për 

qytetarët, duke cenuar të drejtën e tyre për një proces të rregullt ligjor dhe për një mjet efektiv 

juridik. 

E K Z E K U T I M I  I  T I T U J V E  E K Z E K U T I V Ë   

Norma e ulët e ekzekutimit të titujve ekzekutivë, përfshirë vendimet e Gjykatës Evropiane për 

të Drejtat e Njeriut, mbetet një problematikë thelbësore në funksionimin e shtetit të së drejtës, 

ku e drejta e njohur formalisht nuk materializohet në praktikë për qytetarët. Gjatë vitit 2025, 

Avokati i Popullit trajtoi 16 ankesa për mosekzekutim të titujve ekzekutivë dhe 2 ankesa për 

mosekzekutim të vendimeve të Gjykatës Evropiane të të Drejtave të Njeriut2. Në shumë raste, 

institucionet publike vonojnë ose shmangin zbatimin e detyrimeve që rrjedhin nga vendimet 

gjyqësore, ndërsa mungesa e mekanizmave efektive për detyrimin e ekzekutimit dhe e 

sanksioneve për moszbatim e përforcon këtë situatë. Vonesat në procedurat përmbarimore, 

mungesa e koordinimit ndërmjet institucioneve përgjegjëse dhe pasiguria mbi burimet 

financiare për përmbushjen e detyrimeve ndikojnë drejtpërdrejt në zgjatjen e proceseve të 

ekzekutimit. Si rezultat, qytetarët vijojnë të përballen me situata ku, edhe pasi fitojnë të drejtën 

në gjykatë, nuk arrijnë ta ushtrojnë atë në praktikë, çka dobëson besimin në sistemin e 

drejtësisë dhe cenon efektivitetin e mbrojtjes juridike.  

2.4 Veprimet policore, paraburgimi dhe sistemi penitenciar 

Të dhënat e nxjerra nga veprimtaria e Avokatit të Popullit për vitin 2025 tregojnë qartë se 

problematikat në fazat e ndryshme të kufizimit të lirisë së individit, duke nisur nga ndërhyrja 

policore, te paraburgimi dhe deri te vuajtja e dënimit, nuk janë të izoluara, por lidhen mes tyre 

dhe reflektojnë dobësi të ndërthurura në funksionimin e sistemit të drejtësisë penale. 

F I G U R A  3 .  P O P U L L I M I  I  S I S T E M I T  P E N I T E N C I A R  P Ë R  V I T I N  2 0 2 5  

Në këtë linjë, identifikohen tri tendenca kryesore: 

 Ekziston një hendek i qëndrueshëm ndërmjet pranimit formal të standardeve dhe 

zbatimit real të tyre, veçanërisht në fazat fillestare të kufizimit të lirisë, ku dokumentimi 

i veprimeve policore, respektimi i garancive procedurale dhe aksesit në mbrojtje 

juridike nuk garantohet në mënyrë të njëtrajtshme; 

 Përdorimi i gjerë i paraburgimit (56.8% e popullsisë penitenciare) tregon përdorim të 

kufizuar të masave alternative të sigurimit personal, duke ushtruar presion të 

drejtpërdrejtë mbi kapacitetet ekzistuese të IEVP-ve dhe duke kontribuar në 

56,8 % 

POPULLSI PENITENCIARE NË 

PARABURGIM 

43,2 % 

TË DËNUAR 

27,8 % 

MBI MESATAREN E BE-SË 

mbipopullim, përkeqësim të kushteve të jetesës dhe dobësim të funksionit rehabilitues 

të sistemit penitenciar.  

 Garancitë procedurale dhe mekanizmat e kontrollit institucional mbeten të 

pamjaftueshme në të gjitha fazat e kufizimit të lirisë, nga shoqërimi policor deri te 

vuajtja e dënimit, për shkak të mungesës së mekanizmave efektive mbikëqyrëse, 

standardeve jo të njëtrajtshme të dokumentimit të veprimeve policore dhe kapaciteteve 

të kufizuara institucionale, çka rrit rrezikun e shkeljeve të të drejtave të njeriut në 

mënyrë të përsëritur. 

Këta faktorë ndërveprojnë duke krijuar një zinxhir veprimi ku problematikat në fazat fillestare 

të kufizimit të lirisë, si zbatimi jo i njëtrajtshëm i garancive procedurale dhe përdorimi i lartë i 

paraburgimit, prodhojnë mbingarkesë të sistemit penitenciar dhe përkeqësim të kushteve të 

trajtimit të personave të privuar nga liria, duke kufizuar aftësinë e sistemit të drejtësisë penale 

për të vepruar në mënyrë parandaluese dhe jo vetëm reaguese ndaj rasteve individuale. 

2.5 Shërbimet publike dhe të drejtat me karakter ekonomik e social 

Problematikat në sferën e shërbimeve publike përfaqësojnë një nga treguesit më të qartë të 

pabarazisë në praktikë dhe të cilësisë së administrimit publik ndaj qytetarëve. Ato nuk lidhen 

vetëm me mungesën e burimeve institucionale, por edhe me mënyrën konkrete se si 

organizohet vendimmarrja administrative, si shpërndahen kompetencat institucionale dhe si 

zbatohen procedurat administrative në praktikë. Nga veprimtaria e Avokatit të Popullit për vitin 

2025, rezulton se problematikat kryesore shfaqen në disa drejtime të përsëritura. Së pari, 

planifikimi i dobët dhe ndarja e paqartë e kompetencave ndërmjet institucioneve krijojnë 

situata ku përgjegjësia për trajtimin e një rasti zhvendoset nga një institucion te tjetri, duke 

prodhuar vonesa dhe mungesë përgjigjeje për qytetarët. Së dyti, kufizimet financiare dhe 

mungesa e kapaciteteve teknike reflektohen në pamundësinë për të përpunuar kërkesat në 

kohë, në trajtimin jo të njëtrajtshëm të rasteve dhe në cilësi të ndryshueshme të shërbimit nga 

një njësi administrative në tjetrën. Së treti, mungesa e transparencës dhe vendimmarrja e 

vonuar bëjnë që qytetarët të mos kenë informacion të qartë mbi statusin e kërkesave të tyre, 

kriteret e vlerësimit dhe arsyet e refuzimit, duke kufizuar ndjekjen efektive të procedurave. 

Në fushën e sigurimeve shoqërore, problematikat lidhen me pasaktësi në përllogaritjen e 

përfitimeve dhe me vonesa në trajtimin e kërkesave, që shpesh rezultojnë nga verifikime të 

paplota të të dhënave dhe mungesë koordinimi ndërmjet institucioneve përgjegjëse. Fakti që, 

gjatë vitit 2025, u korrigjuan 21 raste individuale pas ndërhyrjes së Avokatit të Popullit tregon 

se këto problematika nuk burojnë gjithmonë nga mungesa e zgjidhjes, por nga mungesa e 

disiplinës administrative dhe e kontrollit të brendshëm për zbatimin korrekt të procedurave në 

fuqi. Në fushën e strehimit dhe të shërbimeve publike, u evidentuan mungesë transparence 

në procedura, planifikim i dobët i nevojave dhe pabarazi në akses, çka përkthehet në vonesa 

të zgjatura, mungesë informacioni për qytetarët dhe trajtim jo të njëtrajtshëm të rasteve në 

njësi të ndryshme administrative. 

Në tërësi, këto problematika tregojnë se sfida kryesore në këtë fushë nuk lidhet vetëm me 

burimet në dispozicion, por me mungesën e një organizimi të qëndrueshëm dhe të koordinuar 

të funksioneve administrative, çka kufizon aftësinë e institucioneve për të garantuar ofrimin e 

shërbimeve publike në mënyrë të barabartë, transparente dhe në kohë. 

2.6 Drejtime prioritare për ndërhyrje nga Kuvendi i Shqipërisë 

Në kuadër të gjetjeve kryesore të evidentuara nga veprimtaria e vitit 2025 e Avokatit të 

Popullit, rezulton e nevojshme ndërmarrja e ndërhyrjeve më të strukturuara nga Kuvendi i 

Shqipërisë për forcimin e llogaridhënies dhe zbatimit efektiv të ligjit, në ushtrim të funksioneve 

të tij mbikëqyrëse dhe ligjbërëse.  

Në veçanti, konsiderohen si drejtime prioritare për ndërhyrje nga Kuvendi i Shqipërisë: 

 Forcimi i mekanizmave detyruese për ndjekjen dhe zbatimin e rekomandimeve të 

Avokatit të Popullit, përmes detyrimeve të qarta ndaj institucioneve për raportim dhe 

verifikime të plota; 

 Vendosja e mekanizmave të qarta të llogaridhënies për institucionet që nuk përgjigjen 

ose nuk zbatojnë rekomandimet e Avokatit të Popullit; 

 Ushtrimi i mbikëqyrjes parlamentare më të rregullt dhe të orientuar drejt rezultateve 

mbi sektorët me rrezik të lartë për cenim të të drejtave të qytetarëve; 

 Ndërhyrja për përmirësimin e efikasitetit të sistemit të drejtësisë dhe të ekzekutimit të 

titujve ekzekutivë; 

 Mbështetja për forcimin e kapaciteteve institucionale të administratës publike në nivel 

qendror dhe vendor. 

2.7 Përfundim 

Në tërësi, gjetjet e Avokatit të Popullit për vitin 2025 tregojnë se sfida kryesore për Shqipërinë 

qëndrojnë më pak në përcaktimin e të drejtave në nivel normativ, dhe më shumë në garantimin 

e zbatimit të tyre të qëndrueshëm dhe të njëtrajtshëm në praktikë. Mangësitë e evidentuara 

në funksionimin e administratës publike, sistemit të drejtësisë dhe ofrimin e shërbimeve bazë 

nuk janë të izoluara, por reflektojnë dobësi të ndërthurura në organizimin institucional, në 

mekanizmat e llogaridhënies dhe në kapacitetet për zbatim. Në praktikë, këto dobësi 

përkthehen në vonesa të zgjatura, pasiguri juridike dhe akses të kufizuar të qytetarëve në të 

drejtat e tyre, duke bërë që e drejta e njohur në ligj të mos materializohet në mënyrë efektive. 

Kjo situatë dobëson besimin e publikut ndaj institucioneve dhe kufizon funksionimin real të 

shtetit të së drejtës. Një element i përsëritur që përshkon të gjitha fushat e analizuara mbetet 

niveli i ulët i zbatimit të rekomandimeve të Avokatit të Popullit, veçanërisht rekomandimeve 

me natyrë sistemike.  Për rrjedhojë, ndërhyrjet e institucionit prodhojnë rezultate kryesisht në 

korrigjimin e rasteve individuale, ndërsa ndikimi në ndryshimin e praktikave administrative në 

nivel sistemik mbetet i kufizuar. Në këtë kontekst, forcimi i mekanizmave të llogaridhënies, 

përmirësimi i koordinimit ndërinstitucional dhe orientimi i veprimtarisë institucionale drejt 

rezultateve të matshme mbeten thelbësore për të adresuar shkaqet strukturore të 

problematikave të evidentuara. Në të njëjtën kohë, këto zhvillime lidhen drejtpërdrejt me 

procesin e integrimit evropian, ku kërkohet jo vetëm përafrim i legjislacionit, por demonstrim i 

zbatimit efektiv, funksionim real i institucioneve dhe rezultate konkrete në mbrojtjen e të 

drejtave të qytetarëve. 

3. Vështrim krahasimor i gjetjeve të Avokatit të Popullit për vitet 

2024 dhe 2025 në fushën e të drejtave civile dhe politike, 

ekonomike dhe sociale, si dhe mbrojtjes së barazisë dhe grupeve 

të veçanta: 

Në vijim të këtij nënkapitulli trajtohen, në qasje krahasimore, gjetjet kryesore të Avokatit të 

Popullit për vitet 2024 dhe 2025 në fushën e të drejtave civile dhe politike, ekonomike dhe 

sociale, si dhe mbrojtjes së barazisë dhe të drejtave të grupeve të veçanta. Krahasimi i të 

dhënave për vitet 2024 dhe 2025 tregon se institucionet publike vijojnë të kenë një qasje 

kryesisht formale ndaj rekomandimeve të Avokatit të Popullit, e cila në një masë të madhe 

nuk shoqërohet me zbatimin praktik të tyre. Edhe pse numri i rekomandimeve të adresuara 

nga Avokati i Popullit ndaj institucioneve në nivel qëndror dhe vendor është rritur nga 300 në 

vitin 2024 në 309 në vitin 2025, kjo rritje nuk është shoqëruar me ndryshim të qëndrueshëm 

në praktikën administrative. Problematikat e identifikuara vijojnë të përsëriten në të njëjtat 

fusha, duke reflektuar boshllëqe strukturore në zbatimin e standardeve ligjore.  

Analiza krahasimore nxjerr në pah disa gjetje kryesore: 

3.1 Të drejtat civile dhe politike 

Gjatë vitit 2025, Avokati i Popullit ka trajtuar më pak ankesa ndaj Policisë së Shtetit dhe lidhur 

me trajtimin e personave të privuar nga liria, në krahasim me vitin 2024. Numri i ankesave 

ndaj Policisë së Shtetit ka rënë nga 117 në 85 të tilla, ndërsa ankesat lidhur me çështjet e 

personave të shoqëruar, ndaluar dhe të arrestuar kanë rënë nga 151 në 115. Në të njëjtën 

kohë, sistemi penitenciar ka regjistruar rritje të numrit të personave të burgosur nga rreth 4,447 

në vitin 2024 në 5,029 persona në vitin 2025, ndërsa përqindja e paraburgimit ka mbetur mjaft 

e lartë, duke arritur në rreth 56.8% të popullsisë penitenciare. 

Të dhënat e analizuara nga Avokati i Popullit tregojnë se ulja e ankesave nuk lidhet me 

përmirësimin e trajtimit nga strukturat e Policisë së Shtetit dhe të sistemit penitenciar, por me 

shkallën e raportimit të tyre, ndërkohë që mbingarkesa e sistemit penitenciar është thelluar. 

Veçanërisht, institucioni i ekzekutimit të vendimeve penale në Lezhë ka tejkaluar kapacitetin 

me rreth 65%, duke reflektuar presion të lartë mbi sistemin penitenciar. 

Avokati i Popullit ka trajtuar më shumë ankesa ndaj organeve të prokurorisë gjatë vitit 2025, 

duke kaluar nga 66 ankesa në vitin 2024 në 83 në vitin 2025. Këto ankesa lidhen me zbatimin 

e garancive procedurale ndaj qytetarëve, me vonesat në hetim dhe me mungesën e 

koordinimit ndërinstitucional. 

Gjatë vitit 2025, Avokati i Popullit sjell në vëmendje 28 vendime të pazbatuara të Gjykatës 

Evropiane për të Drejtat e Njeriut. Analiza e periudhës së fundit dhjetëvjeçare tregon se vetëm 

rreth 25% e këtyre vendimeve janë zbatuar, ndërsa koha mesatare e pritjes për zbatim arrin 

në rreth 4 vite e 3 muaj për vendim. 

3.2 Të drejtat ekonomike dhe sociale 

Nga analiza e të dhënave për vitin 2025, Avokati i Popullit ka konstatuar se Agjencia 

Shtetërore e Kadastrës dhe institucionet e tjera përgjegjëse për trajtimin e pronave nuk kanë 

zbatuar në praktikë rekomandimet e adresuara për regjistrimin e vendimeve për kompensimin 

e ish-pronarëve. Numri i vendimeve të paregjistruara në regjistrin e pasurive mbetet rreth 

27,023, i njëjtë me vitin 2024, duke treguar mungesë të vazhdueshme veprimi institucional në 

këtë drejtim. 

Kuvendi i Shqipërisë dhe Këshilli i Ministrave kanë shtyrë afatet për përfundimin e procesit të 

kompensimit të ish-pronarëve deri në vitet 2027 dhe 2028, pa miratuar masa konkrete për 

regjistrimin dhe ekzekutimin e vendimeve ekzistuese. 

Në fushën e legalizimit dhe të ndërtimeve pa leje, Avokati i Popullit u ka adresuar 12 

rekomandime Inspektoratit Kombëtar të Mbrojtjes së Territorit dhe inspektorateve vendore. 

Asnjë prej këtyre rekomandimeve nuk është zbatuar plotësisht. Inspektorati Kombëtar i 

Mbrojtjes së Territorit ka refuzuar rreth 87.5% të rekomandimeve, ndërsa Inspektorati Vendor 

i Mbrojtjes së Territorit në Durrës ka refuzuar të gjitha rekomandimet e adresuara. 

Në fushën e marrëdhënieve të punës, Avokati i Popullit ka trajtuar 48 ankesa gjatë vitit 2025, 

krahasuar me 40 ankesa në vitin 2024. Disa çështje të mbartura nga viti 2020, si kompensimi 

ushqimor dhe diferencat e pagave për punonjësit e Policisë së Burgjeve, janë zgjidhur vetëm 

gjatë vitit 2025, pas disa vitesh ndjekjeje institucionale. Në fushën e kompensimit të dëmeve 

nga emergjencat civile, Ministria e Financave dhe institucionet përgjegjëse nuk kanë realizuar 

kompensimin financiar për dëmet e shkaktuara nga përmbytjet e marsit 2010, edhe pse kanë 

kaluar më shumë se 15 vite. 

Gjatë vitit 2025, Kuvendi dhe Këshilli i Ministrave nuk kanë miratuar një akt ligjor për 

përcaktimin e minimumit jetik, megjithëse kjo çështje është ngritur edhe gjatë vitit 2024 nga 

Avokati i Popullit. Mungesa e këtij treguesi ndikon drejtpërdrejt në mënyrën se si Ministria e 

Shëndetësisë dhe Mirëqenies Sociale dhe institucionet në varësi të saj llogarisin ndihmën 

ekonomike, pensionet dhe skemat e tjera të mbrojtjes sociale. 

Në fushën e mjedisit, Avokati i Popullit ka trajtuar 54 ankesa gjatë vitit 2025, krahasuar me 42 

ankesa në vitin 2024. Veçanërisht, rezulton se Ministria e Mjedisit dhe institucionet në varësi 

të saj nuk kanë vendosur ende një sistem funksional të monitorimit të cilësisë së ajrit, pasi 

mungojnë stacione automatike operative për matjen e ndotjes. 

3.3 Barazia dhe mbrojtja e grupeve të veçanta 

Nga një qasje krahasimore mes të dhënave të viteve 2024 dhe 2025 në fushën e barazisë 

dhe mbrojtjes së grupeve të veçanta, rezulton një rritje e ndërhyrjes së Avokatit të Popullit, e 

reflektuar në shtimin e rasteve të trajtuara dhe të inspektimeve të kryera. 

Në sferën e të drejtave të fëmijëve, krahasimi ndërmjet viteve 2024 dhe 2025 tregon rritje të 

ndërhyrjes së Avokatit të Popullit, e reflektuar në numrin e rasteve të evidentuara, përfshirë 

80 raste në sistemin arsimor gjatë vitit 2025. Megjithatë, problematikat e evidentuara qysh në 

vitin 2024 vijojnë të mbeten prezente, veçanërisht në lidhje me zbatimin në mënyrë të plotë 

dhe të njëtrajtshme të planeve individuale të mbrojtjes për fëmijët në nevojë, ndërsa fëmijët e 

komuniteteve rome dhe egjiptiane vijojnë të përballen me mungesë të aksesit të barabartë në 

arsim. 

Në lidhje me çështjet që prekin të drejtat e të moshuarve, numri i inspektimeve të Avokatit të 

Popullit është rritur nga 2 në vitin 2024 në 10 në vitin 2025, duke përfshirë këtu një numër më 

të madh institucionesh rezidenciale dhe ditore. Viti 2025 evidenton se të gjitha rekomandimet 

e Avokatit të Popullit në këtë fushë janë zbatuar vetëm pjesërisht, pa asnjë rast zbatimi të 

plotë të tyre. Problematikat e identifikuara në vitin 2024, si mungesa e stafit mjekësor dhe 

social, vijojnë të mbeten të pazgjidhura, ndërsa në vitin 2025 evidentohet edhe mungesa e 

qendrave socio-sanitare për të moshuar me gjendje të rëndë shëndetësore.  

Në fushën e të drejtave të pakicave kombëtare, numri i rasteve të trajtuara është rritur nga 20 

në vitin 2024 në 27 në vitin 2025, duke reflektuar rritje të ndërhyrjes së Avokatit të Popullit. 

Megjithatë, krahasimi i zbatimit të rekomandimeve tregon mungesë progresi, pasi nga 8 

rekomandime të adresuara në vitin 2025, vetëm 2 janë zbatuar plotësisht, ndërsa disa 

institucione nuk kanë kthyer përgjigje. Problematikat e regjistrimit civil, të evidentuara edhe në 

vitin 2024, vijojnë të pengojnë aksesin në shërbimet bazë, ndërsa çështje si mungesa e 

arsimimit në gjuhën amtare për komunitetin rom mbeten të pazgjidhura.  

Në lidhje me personat me aftësi të kufizuara, krahasimi tregon një ulje të numrit të çështjeve 

të trajtuara, nga 76 në vitin 2024 në 60 në vitin 2025, pa një përmirësim të treguesve të tjerë. 

Në vitin 2025 evidentohet kryerja e një monitorimi të zgjeruar të aksesueshmërisë në procesin 

zgjedhor, ku nga 403 institucione të inspektuara, vetëm 207 ofronin akses fizik për personat 

me aftësi të kufizuara. Problematikat e identifikuara në vitin 2024, si mosnjohja e vjetërsisë në 

punë për ndihmësit personalë dhe mungesa e subvencionimit të mjeteve ndihmëse, vijojnë të 

mbeten të pazgjidhura.  

Në fushën e barazisë gjinore, krahasimi tregon progres në kuadrin normativ gjatë vitit 2025, 

me miratimin e ligjit nr. 64/2025 “Për barazinë gjinore” dhe ligjit nr. 11/2026 “Për parandalimin 

dhe mbrojtjen nga dhuna ndaj grave dhe dhuna në familje”. Lidhur me observatorin e femicidit, 

ndryshe nga viti 2024, monitorimi në vitin 2025 përfshin jo vetëm rastet e vrasjeve të grave, 

por edhe forma të tjera të dhunës ekstreme, si tentativat për vrasje dhe shkaktimi i vetëvrasjes. 

Megjithatë, problematikat në funksionimin e mekanizmave të referimit të rasteve të dhunës 

dhe pabarazitë në aksesin në shërbime për gratë në situata vulnerabël mbeten të 

pandryshuara. Në lidhje me komunitetin LGBTIQ+, krahasimi ndërmjet viteve 2024 dhe 2025 

nuk tregon progres në kuadrin ligjor, pasi mungesa e njohjes së bashkëjetesës civile, 

martesës dhe identitetit gjinor vijon të mbetet e pandryshuar. Në të njëjtën kohë, viti 2025 

evidenton një përkeqësim të klimës shoqërore, me rritje të gjuhës së urrejtjes dhe presionit 

publik ndaj këtij komuniteti.  

Në fushën e të drejtave të migrantëve dhe azilkërkuesve, krahasimi tregon ulje të ndjeshme 

të të huajve të parregullt, nga 1,388 persona në vitin 2024 në 778 në vitin 2025. Megjithatë, 

kjo ulje nuk është shoqëruar me përmirësim të kushteve në qendrat pritëse, ku problematikat 

e evidentuara në vitin 2024, si mungesa e stafit dhe shërbimeve bazë, vijojnë të mbeten të 

pazgjidhura. 

3.4 Përfundime 

Krahasimi i të dhënave për vitet 2024 dhe 2025 tregon një tablo të përzier në mënyrën se si 

administrata publike dhe institucionet shtetërore ushtrojnë funksionet e tyre përballë 

qytetarëve. Ndryshimet e konstatuara janë kryesisht të karakterit sasior dhe nuk reflektojnë 

ndryshim cilësor dhe të qëndrueshëm në zbatimin e standardeve ligjore. 

Në fushën e të drejtave civile dhe politike, ulja e ankesave ndaj Policisë së Shtetit (117 në 85) 

dhe për trajtimin e personave të privuar nga liria (151 në 115) shoqërohet me rritjen e 

popullsisë penitenciare (nga 4,447 në 5,029) dhe ruajtjen e një niveli të lartë të paraburgimit 

(56.8%). Në të njëjtën kohë, rritja e ankesave ndaj organeve të prokurorisë (nga 66 në 83) 

tregon se problematikat nuk janë reduktuar, por janë zhvendosur në faza të tjera të sistemit të 

drejtësisë penale.  

Në fushën e të drejtave ekonomike dhe sociale, treguesit kryesorë mbeten të pandryshuar. 

Numri i vendimeve të paregjistruara për kompensimin e ish-pronarëve vijon të jetë rreth 

27,023, ndërsa rekomandimet e Avokatit të Popullit lidhur me legalizimet nuk janë zbatuar. Në 

të njëjtën kohë, rritja e ankesave në fushën e marrëdhënieve të punës (nga 40 në 48) dhe në 

sferën e mjedisit të shëndetshëm (nga 42 në 54) tregon thellim dhe qëndrueshmëri të 

problematikave në këto fusha. Rastet e mbartura nga vitet e kaluara, si kompensimi për dëmet 

nga përmbytjet e vitit 2010, konfirmojnë vijimësinë e mosveprimit institucional ndër vite në 

sferën e emergjencave civile.  

F I G U R A  4 .  V Ë S H T R I M  K R A H A S I M O R  M B I  N U M R I N  E  C Ë S H T J E V E  T Ë  T R A J T U A R A  N G A  

A V O K A T I  I  P O P U L L I T  G J A T Ë  2 0 2 4 - Ë S  D H E  2 0 2 5 - Ë S  N Ë  D I S A  F U S H A  

Në fushën e barazisë dhe të mbrojtjes së grupeve të veçanta, rritja e numrit të rasteve të 

trajtuara dhe e inspektimeve nuk është shoqëruar me rritje të zbatimit të rekomandimeve të 

Avokatit të Popullit. Numri i rasteve të trajtuara lidhur me të drejtat e pakicave kombëtare është 

rritur nga 20 në 27 dhe inspektimet në institucionet për të moshuarit nga 2 në 10. Lidhur me 

personat me aftësi të kufizuara, monitorimi i kryer gjatë periudhës zgjedhore të vitit 2025 tregoi 

se vetëm 207 nga 403 qendra votimi të monitoruara ofronin akses efektiv. Në të njëjtën kohë, 

ulja e prurjeve migratore (nga 1,388 në 778) nuk është shoqëruar me përmirësim të kushteve 

të trajtimit të tyre në institucionet pritëse. 

Në tërësi, krahasimi ndërmjet viteve 2024 dhe 2025 tregon se ndryshimet janë të kufizuara 

dhe nuk prekin funksionimin real dhe sistemik të institucioneve. Problematikat vijojnë të 

përsëriten në të njëjtat fusha, ndërsa përmirësimet e konstatuara mbeten të pjesshme dhe të 

fragmentuara në raste individuale. 

Ankesa ndaj Policisë së Shtetit 

117 ↓ 
85 

2024 2025 

Δ -32  (-27%) 

Trajtimi i personave të privuar nga liria 

151 ↓ 115 

2024 2025 

Δ -36  (-24%) 

Ankesa ndaj organeve të prokurorisë 

66 ↑ 
83 

2024 2025 

Δ +17  (+26%) 

Ankesa në fushën e marrëdhënieve të 

punës 

40 ↑ 48 

2024 2025 

Δ +8  (+20%) 

Ankesa në fushën e mjedisit 

42 ↑ 54 

2024 2025 

Δ +12  (+29%) 

Çështje të personave me aftësi të 

kufizuara 

76 ↓ 
60 

2024 2025 

Δ -16  (-21%) 

Ndryshim neutral Rritje që meriton vëmendje 

4. Avokati i Popullit në Kontekstin e Integrimit në Bashkimin 

Evropian 

4.1 Korniza strategjike dhe roli në procesin e integrimit evropian 

Veprimtaria e Avokatit të Popullit në kontekstin e integrimit evropian përbën një dimension 

thelbësor të mandatit kushtetues dhe ligjor të institucionit. Ky rol nuk kufizohet në trajtimin e 

ankesave individuale, por shtrihet në identifikimin e mangësive strukturore në administratën 

publike, në sistemin e drejtësisë dhe në mekanizmat e mbrojtjes së të drejtave themelore, si 

edhe në përkthimin e këtyre gjetjeve në rekomandime konkrete, nisma për përmirësim 

institucional dhe kontribute për proceset reformuese të vendit. Në këtë kuptim, Avokati i 

Popullit është një aktor strategjik në procesin e anëtarësimit të Shqipërisë në Bashkimin 

Evropian, pasi vepron si një urë e pavarur ndërmjet qytetarit, administratës publike, organeve 

të drejtësisë dhe Kuvendit, duke e kthyer përvojën konkrete të shkeljes së të drejtave në 

evidencë për reformë.  

Rëndësia e këtij roli buron edhe nga vetë natyra e procesit të integrimit evropian. Përparimi 

në negociata nuk matet vetëm me përafrimin formal të legjislacionit, por me aftësinë reale të 

institucioneve për të zbatuar standardet e shtetit të së drejtës, të administrimit të mirë, të 

aksesit në drejtësi dhe të mbrojtjes efektive të të drejtave themelore. Pikërisht në këtë 

dimension, veprimtaria e Avokatit të Popullit merr një vlerë të veçantë, pasi ofron një pasqyrë 

të pavarur dhe të bazuar në raste konkrete mbi hendekun ndërmjet standardit normativ dhe 

zbatimit praktik.  

Gjatë vitit 2025, Avokati i Popullit ka kontribuar në mënyrë të rregullt dhe të strukturuar në 

procesin e integrimit evropian, veçanërisht në kuadër të Kapitujve 23 “Gjyqësori dhe të Drejtat 

Themelore” dhe 24 “Drejtësia, Liria dhe Siguria”. Institucioni ka dhënë kontribute në përgatitjen 

e Progres Raportit të Komisionit Evropian për Shqipërinë, në Raportin për Sundimin e Ligjit, 

si edhe në procese të tjera të lidhura me kriterin politik, reformën në administratën publike dhe 

mekanizmat e kontrollit dhe balancës. Ky angazhim konfirmon se Avokati i Popullit nuk është 

vetëm një institucion monitorues, por edhe një prodhues kyç i evidencës për ecurinë e 

reformave kombëtare.  

Në të njëjtën kohë, Progres Raporti 2025 thekson se kuadri për të drejtat themelore kërkon 

përmirësim të mëtejshëm në zbatimin praktik të garancive ligjore dhe nënvizon nevojën për 

një sistem gjithëpërfshirës të mbledhjes së të dhënave për të matur efektivitetin e politikave 

shtetërore3. Paralelisht, Raporti për Sundimin e Ligjit 2025 evidenton se niveli i zbatimit të 

rekomandimeve të Avokatit të Popullit mbetet i ulët, rreth 21%4, ndërsa mungesat në burime 

njerëzore e financiare dhe vonesat në plotësimin e mandateve të institucioneve të pavarura 

rrezikojnë të dobësojnë efektivitetin e mekanizmave të mbrojtjes së të drejtave themelore5.  

Në këtë kontekst, të dy raportet vendosin theksin te zbatimi efektiv i reformave dhe funksionimi 

real i institucioneve. Kapitulli 23 dhe Kapitulli 24 mbeten ndër fushat më kritike të procesit të 

integrimit, pasi prekin drejtpërdrejt gjyqësorin, të drejtat themelore, administrimin e drejtësisë, 

policinë, vendet e privimit të lirisë, azilin dhe sigurinë.  

Në këtë prizëm, roli i Avokatit të Popullit është i trefishtë: identifikon boshllëqet në zbatimin e 

të drejtave, i përkthen ato në rekomandime konkrete dhe mat, përmes ndjekjes së tyre, 

gatishmërinë reale të institucioneve për të korrigjuar paligjshmëritë. Për këtë arsye, roli i tij 

duhet parë si pjesë integrale e infrastrukturës së shtetit të së drejtës.  

Lidhur me sa më sipër, metodologjia e këtij kapitulli bazohet në një logjikë të qartë ndikimi 

institucional, ku ankesat individuale, inspektimet, monitorimi i rekomandimeve dhe dialogu 

ndërinstitucional përdoren jo vetëm për të identifikuar shkaqet e shkeljeve të të drejtave të 

njeriut, por edhe për t’i lidhur ato me nevojën për ndërhyrje sistemike. 

4.2 Kapitulli 23 (Gjyqësori dhe të Drejtat Themelore) 

Kapitulli 23 është fusha ku ndërthuren më qartë administrimi i mirë, siguria juridike, aksesi në 

drejtësi dhe respektimi efektiv i të drejtave themelore. Në këtë kapitull përfshihen një sërë 

çështjesh që, sipas përvojës së institucionit gjatë vitit 2025, paraqesin natyrë të përsëritur dhe 

sistemike: e drejta e pronës, zvarritja e proceseve administrative dhe gjyqësore, vështirësitë 

në ndihmën juridike, garancitë procedurale, si edhe mosekzekutimi i vendimeve gjyqësore 

dhe i vendimeve të Gjykatës Evropiane për të Drejtat e Njeriut. 

Në fushën e të drejtës së pronës, veprimtaria e Avokatit të Popullit vë në pah se problematikat 

e regjistrimit, legalizimit, kompensimit të pronës dhe ndërhyrjeve administrative mbi pasuritë 

e paluajtshme nuk lidhen vetëm me mosdhënien e një shërbimi individual, por me vetë 

funksionimin e shtetit të së drejtës. Gjatë vitit 2025, Avokati i Popullit trajtoi 94 raste të reja që 

lidhen me veprimtarinë e drejtorive vendore të Agjencisë Shtetërore të Kadastrës, 87 raste të 

tjera të mbartura dhe përfundoi shqyrtimin e 118 çështjeve. Po ashtu, në fushën e legalizimeve 

u paraqitën 86 ankesa të reja dhe 46 ankesa të mbartura, ndërsa u përfundua shqyrtimi i 62 

rasteve. Këto të dhëna tregojnë se siguria juridike e pronës vazhdon të cenohet nga 

mosrespektimi i afateve, mungesa e gjurmueshmërisë procedurale, mungesa e ndihmës 

aktive për qytetarët, paqartësitë statistikore dhe niveli i ulët i reagimit administrativ ndaj 

rekomandimeve të institucionit. Kjo problematikë është theksuar edhe nga Progres Raporti 

2025, i cili vëren se, megjithëse kuadri ligjor dhe institucional për të drejtën e pronës është 

gjerësisht i ngritur, gëzimi real i kësaj të drejte mbetet i kufizuar.6    

Veprimtaria e Avokatit të Popullit gjithashtu vë në pah se pengesa kryesore në këtë fushë nuk 

qëndron vetëm te konstatimi i paligjshmërisë, por te rezistenca administrative ndaj korrigjimit. 

Në regjistrimin e pronës, në legalizime dhe në trajtimin e kërkesave për pronësi, konstatohet 

një kulturë e pamjaftueshme llogaridhënieje, e shoqëruar me mungesë përgjigjesh, 

arsyetimesh të pjesshme dhe moszbatim të rekomandimeve. Për pasojë, e drejta e pronës 

shfaqet jo vetëm si e drejtë materiale, por edhe si test i cilësisë së administrimit publik, i 

transparencës dhe i sigurisë juridike. 

Në fushën e aksesit në drejtësi dhe të procesit të rregullt ligjor, veprimtaria e Avokatit të 

Popullit evidenton problematika të rëndësishme në funksionimin e sistemit të drejtësisë. Gjatë 

vitit 2025, institucioni regjistroi dhe trajtoi 83 ankesa dhe raste me iniciativë që lidhen me 

veprimet e organeve të prokurorisë; 62 prej tyre u mbyllën në favor të ankuesit. Për sistemin 

e drejtësisë, u trajtuan 143 ankesa dhe raste me iniciativë, nga të cilat 82 u zgjidhën në favor 

të ankuesit. Këto të dhëna tregojnë se vështirësitë në aksesin real në drejtësi nuk janë 

episodike, por prekin segmente të rëndësishme të funksionimit të sistemit të drejtësisë.  

Analiza e veprimtarisë së institucionit tregon se shkaqet kryesore të kësaj problematike lidhen 

me zvarritjen e hetimeve dhe të proceseve gjyqësore, shtyrjen e seancave, mungesën e 

përkthyesve gjyqësorë, mungesën e përfaqësimit të vazhdueshëm të akuzës në seanca, 

vonesat në ekspertime, mungesën e njoftimeve të plota për palët dhe vështirësitë në 

aktivizimin efektiv të ndihmës juridike. Këto mangësi nuk cenojnë vetëm të drejtën për gjykim 

brenda një afati të arsyeshëm, por dobësojnë sigurinë juridike, besimin e publikut te drejtësia 

dhe efektivitetin real të mbrojtjes gjyqësore. Kjo problematikë është theksuar edhe nga Raporti 

për Sundimin e Ligjit 2025, i cili vëren se aksesi në drejtësi vijon të pengohet nga mangësi në 

mjetet e komunikimit elektronik, në infrastrukturën gjyqësore dhe në ndihmën juridike, 

sidomos në kushtet e zbatimit të hartës së re gjyqësore. Po kështu, Progres Raporti 2025 

vëren se efikasiteti i sistemit të drejtësisë mbetet i kufizuar nga zgjatja e procedimeve, stoku i 

madh i çështjeve, sidomos në apel, vonesat në publikimin e vendimeve përfundimtare dhe 

menaxhimi i pamjaftueshëm i seancave gjyqësore. Në fushën e ndihmës juridike, të dy këto 

raporte nënvizojnë se, megjithëse kuadri ligjor është gjithëpërfshirës, tarifat mbeten të 

pamjaftueshme për të tërhequr përfaqësim cilësor dhe masat për të lehtësuar aksesin e 

grupeve më vulnerabël në drejtësi nuk janë ende plotësisht në vend.    

Një dimension veçanërisht strategjik i Kapitullit 23 lidhet me ekzekutimin e vendimeve 

gjyqësore dhe të vendimeve të Gjykatës Evropiane për të Drejtat e Njeriut. Gjatë vitit 2025, 

pranë Avokatit të Popullit u trajtuan 16 ankesa për mosekzekutimin e titujve ekzekutivë dhe 2 

ankesa që lidheshin me mosekzekutimin e vendimeve të GJEDNJ. Analiza e rasteve të 

trajtuara nga Avokati i Popullit tregon se mosekzekutimi i vendimeve nuk përbën vetëm një 

problem procedural, por një cenim të drejtpërdrejtë të shtetit të së drejtës, pasi e lë të drejtën 

e njohur juridikisht pa realizim praktik. Kjo problematikë është theksuar qartë edhe nga 

Progres Raporti 2025, i cili vëren se më 1 janar 2025 Shqipëria kishte 25 vendime udhëheqëse 

të GJEDNJ-së në pritje ekzekutimi. Në të njëjtën frymë, Raporti për Sundimin e Ligjit 2025 

thekson se norma e ekzekutimit të vendimeve udhëheqëse të dhjetë viteve të fundit ishte 25%, 

se koha mesatare e pritjes për ekzekutim ishte 4 vite e 3 muaj dhe se numri i çështjeve 

udhëheqëse në pritje ishte rritur në 28 deri më 16 qershor 2025. Veçanërisht domethënës 

është vlerësimi i Raportit për Sundimin e Ligjit se çështja më e vjetër në pritje ekzekutimi prej 

11 vitesh ka të bëjë me moszbatimin e vendimeve të brendshme nga administrata publike, 

çka e lidh drejtpërdrejt këtë problematikë me standardin e administrimit të mirë dhe me 

besueshmërinë e shtetit të së drejtës. 

Në tërësi, veprimtaria e Avokatit të Popullit gjatë vitit 2025, vë në pah se kontributi i institucionit 

në kuadër të Kapitullit 23 nuk kufizohet në evidentimin e shkeljeve, por shtrihet në identifikimin 

e mangësive institucionale, ku reforma kërkon thellim të mëtejshëm. Këtu përfshihen çështje 

që kanë të bëjnë me administrimin e pronës, disiplinën procedurale të administratës, 

funksionimin e apelit gjyqësor, garantimin e përkthimit gjyqësor, ndihmën juridike dhe 

ekzekutimin efektiv të vendimeve dhe titujve ekzekutivë. Pikërisht në këto fusha, Avokati i 

Popullit shërben si një mekanizëm i rëndësishëm për ta kthyer përvojën e qytetarëve në provë 

konkrete të nevojës për reformë në nivel kombëtar. 

4.3 Kapitulli 24 (Drejtësia, Liria dhe Siguria) 

Kapitulli 24 lidhet drejtpërdrejt me fushat ku shteti ushtron në mënyrë të drejtpërdrejtë 

pushtetin e tij ndaj individit, përfshirë policinë, ndalimin, paraburgimin, sistemin penitenciar, 

kontrollin kufitar, azilin, trajtimin e të huajve dhe mbrojtjen e personave në situata vulnerabël. 

Në këtë kontekst, roli i Avokatit të Popullit merr një rëndësi të veçantë, pasi vlerëson jo vetëm 

përputhshmërinë formale të veprimit shtetëror me standardet ligjore, por edhe respektimin real 

të dinjitetit njerëzor, garancive procedurale dhe standardeve të trajtimit të qytetarëve. 

Në fushën e së drejtës për liri dhe siguri personale, gjatë vitit 2025 Avokati i Popullit trajtoi 85 

ankesa dhe raste me iniciativë. Analiza e këtyre rasteve tregon se problematikat më të 

shpeshta lidhen me dokumentimin e veprimeve policore, informimin e pamjaftueshëm të 

personave të ndaluar, të shoqëruar apo të arrestuar mbi të drejtat e tyre, si edhe me trajtimin 

jo gjithmonë dinjitoz gjatë ndërhyrjeve policore. Gjithashtu, janë evidentuar mangësi në 

standardet administrative, veçanërisht në kthimin e përgjigjeve ndaj qytetarëve.  

Veprimtaria e Mekanizmit Kombëtar për Parandalimin e Torturës ka qenë veçanërisht 

domethënëse përsa i përket evidentimit të progresit në këtë kapitull. Gjatë vitit 2025, MKPT 

kreu 78 inspektime në vende të privimit të lirisë dhe adresoi 83 rekomandime, ndërsa në 

njësitë e policisë realizoi 44 inspektime, duke mbuluar rreth 90% të komisariateve në rang 

vendi. Këto të dhëna tregojnë një aktivitet të gjerë monitorues, por njëkohësisht vënë në pah 

se sfida kryesore mbetet kthimi i gjetjeve të inspektimeve në korrigjim të plotë institucional. 

Në njësitë e policisë, institucionit i ka rezultuar se problematikat kryesore lidhen me kushtet 

fizike të ambienteve, mungesën e dhomave të përshtatshme të intervistimit për të mitur, 

dokumentimin e paplotë procedural, mungesën e ekzaminimit shëndetësor fillestar, 

mosfunksionimin e kamerave të vëzhgimit dhe problematikat në garantimin e të drejtave të të 

miturve në kontakt me policinë. Këto gjetje përputhen me ato të Progres Raportit 2025, i cili 

vëren se funksionimi i Mekanizmit Kombëtar për Parandalimin e Torturës mbetet i kënaqshëm, 

por ndjekja e rekomandimeve të tij nga autoritetet shtetërore është e ulët. Raporti thekson 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 22 

gjithashtu, se plani i veprimit për zbatimin e gjetjeve dhe rekomandimeve të Komitetit Evropian 

për Parandalimin e Torturës (KEPT) duhet të zbatohet në praktikë.7 

Në sistemin penitenciar, veprimtaria e Avokatit të Popullit vë në pah se problematikat kanë 

karakter të theksuar strukturor. Gjatë vitit 2025, institucioni trajtoi 115 ankesa dhe raste me 

iniciativë që lidhen me të drejtat e personave të privuar nga liria. Të dhënat e administruara 

tregojnë se në sistemin penitenciar ndodheshin 5,029 persona, nga të cilët 2,858 ishin të 

paraburgosur, çka përbën rreth 56.8% të popullsisë penitenciare. Kjo përqindje e lartë e 

paraburgimit evidenton një problematikë me ndikim të drejtpërdrejtë, si në kushtet e mbajtjes, 

ashtu edhe në funksionimin e përgjithshëm të sistemit penitenciar, duke shkaktuar 

mbipopullim lokal, presion mbi infrastrukturën e Institucioneve të Ekzekutimit të Vendimeve 

Penale (IEVP) dhe vështirësi në ofrimin e shërbimeve shëndetësore, rehabilituese dhe 

sociale. 

Veprimtaria e Avokatit të Popullit evidenton se problematikat kryesore në vendet e privimit të 

lirisë lidhen kryesisht me kushtet materiale të akomodimit, mungesën e stafit mjekësor dhe 

terapeutik, mungesën e individualizimit të masave kufizuese, si edhe me mangësitë në 

trajtimin e personave me probleme të shëndetit mendor ose me nevoja të posaçme mjekësore. 

Në këtë fushë, sfida nuk qëndron vetëm te reagimi ndaj rasteve individuale, por te nevoja për 

një riorganizim më të thellë institucional, veçanërisht në raport me paraburgimin, shëndetin 

mendor, psikiatrinë forensike dhe mekanizmat e monitorimit shëndetësor. Kjo qasje përputhet 

edhe me gjetjet e Komisionit Evropian, i cili vëren se nuk janë ndërmarrë hapa të mjaftueshëm 

për të adresuar shqetësimet serioze lidhur me kushtet e personave me probleme të shëndetit 

mendor dhe pacientëve forensikë, ndërsa mbipopullimi, mungesa e stafit mjekësor dhe 

terapeutik dhe kushtet e pamjaftueshme vijojnë të mbeten shqetësime serioze.  

Një vëmendje e posaçme i është kushtuar edhe trajtimit të të huajve, azilkërkuesve dhe 

personave në lëvizje. Gjatë vitit 2025, në territorin shqiptar u evidentuan 778 refugjatë ose 

migrantë të huaj, 100 persona u referuan në sistemin e azilit dhe u monitoruan 537 intervista 

përzgjedhjeje. Analiza e rasteve tregon se problematikat kryesore lidhen me mungesën e 

standardizimit të procedurave të verifikimit fillestar (pre-screening), sigurimin e përkthimit 

cilësor dhe në kohë, identifikimin proaktiv të nevojës për mbrojtje ndërkombëtare, si edhe 

referimin e duhur të kategorive vulnerabël, përfshirë fëmijët e pashoqëruar dhe viktimat e 

mundshme të trafikimit. Këto mangësi konfirmohen edhe nga Progres Raporti 2025, i cili 

thekson se, megjithëse kuadri ligjor dhe institucional për azilin ekziston, menaxhimi i tij mbetet 

i dobët në praktikë. Raporti i Komisionit Evropian vëren se procedurat e pre-screening-ut duhet 

të standardizohen për të gjithë migrantët në pikat kufitare dhe se fëmijët e pashoqëruar duhet 

të përfshihen në mënyrë efektive në sistemin kombëtar të mbrojtjes së fëmijëve. Po ashtu, 

vetëm 7.5% e migrantëve të kapur për herë të parë në hyrje paraqitën kërkesë për azil, ndërsa 

kapaciteti i Policisë Kufitare dhe Migracionit për të identifikuar dhe referuar personat që mund 

të kenë nevojë për mbrojtje ndërkombëtare mbetet i kufizuar. Në të njëjtën linjë, Komisioni 

Evropian thekson se Drejtoria për Migracionin, Azilin, Antitrafikun dhe të Huajt ka nevojë për 

më shumë kapacitete teknike dhe burime njerëzore për të vlerësuar kërkesat për azil dhe për 

të marrë vendime të mirëinformuara.  

Monitorimi i kufirit dhe i qendrave të Karreçit, Babrrusë dhe Linzës tregon se Shqipëria vijon 

të funksionojë si vend tranziti, por kjo nuk e zvogëlon detyrimin e autoriteteve për të garantuar 

standarde të plota mbrojtjeje. Dobësitë në personel, mungesa e përkthyesve, boshllëqet në 

mekanizmat e ankesave, mangësitë në mbështetjen psiko-sociale dhe shërbimet jo gjithmonë 

të plota krijojnë rrezik konkret për cenim të dinjitetit dhe të të drejtave themelore të personave 

të akomoduar.  Njëkohësisht, rastet konkrete të trajtuara nga institucioni, përfshirë garantimin 

e së drejtës për të kërkuar azil për një shtetas të huaj të paraburgosur, tregojnë se ndërhyrja 

e Avokatit të Popullit mund të prodhojë korrigjim të menjëhershëm dhe efektiv të praktikës 

administrative.  

Edhe monitorimi i protestave dhe i veprimit policor në kontekste të tensionit publik ka 

evidentuar rëndësinë e mbrojtjes së lirive themelore, një komponent kyç i Kapitullit 24. 

Garantimi i lirisë së tubimit paqësor lidhet jo vetëm me përdorimin proporcional të forcës, por 

edhe me respektimin e garancive procedurale, veçanërisht kur bëhet fjalë për të mitur apo 

persona në situata vulnerabël.  

Rastet e monitoruara gjatë vitit 2025 tregojnë nevojën për standarde më të qarta në 

ndërveprimin e policisë me të miturit dhe për dokumentim më rigoroz të çdo veprimi që kufizon 

lirinë personale. Kjo çështje merr rëndësi të shtuar edhe në dritën e Raportit për Sundimin e 

Ligjit 2025, i cili vëren se hapësira qytetare në Shqipëri mbetet e kufizuar, për shkak të 

shqetësimeve mbi lirinë e medias dhe kufizimet ndaj së drejtës për tubim paqësor.  

Në tërësi, gjetjet e vitit 2025 tregojnë se sfidat në Kapitullin 24 lidhen me mënyrën se si 

ushtrohet pushteti shtetëror në praktikë, veçanërisht në situata që përfshijnë kufizimin e lirisë 

dhe ndërveprimin e drejtpërdrejtë me individin. Analiza e veprimtarisë vjetore të Avokatit të 

Popullit tregon, se problematikat nuk janë të izoluara, por reflektojnë dobësi të përsëritura në 

garancitë procedurale, kushtet e trajtimit dhe mekanizmat e kontrollit institucional. Në këtë 

kuadër, roli i Avokatit të Popullit mbetet thelbësor në evidentimin e këtyre mangësive dhe në 

orientimin e ndërhyrjeve drejt adresimit të tyre në nivel sistemik. Për vitin 2026, prioritet 

mbeten: i. forcimi i zbatimit të rekomandimeve të adresuara ndaj institucioneve, ii. ndërhyrjet 

në fushat me risk të lartë si paraburgimi dhe shëndeti mendor, si edhe iii. përmirësimi i 

procedurave administrative dhe praktikave institucionale në fushën e azilit dhe migracionit. 

Kapitulli I 
Nënshënime 

Për të aksesuar burimin klikoni mbi shënim ose skanoni kodin QR  

1    Raport mbi gjendjen e sistemit gjyqesor dhe veprimtarine e Keshillit te Larte Gjyqesor 

2    Të dhënat e mekanizmave mbikëqyrëse në nivel ndërkombëtar tregojnë se vetëm rreth 
25% e vendimeve të kësaj gjykate janë ekzekutuar nda shteti shqiptar, ndërsa koha 
mesatare e pritjes për ekzekutim arrin në rreth 4 vite e 3 muaj. 

3    Raport i Komisionit Evropian, datë 04.11.2025, “Shqipëria 2025”, fq.25 

4  Raport i Komisionit Evropian, datë 08.07.2025, “Sundimi i Ligjit 2025: Kapitulli për 
Shqipërinë”, fq.17 

5  Raport i Komisionit Evropian, datë 08.07.2025, “Sundimi i Ligjit 2025: Kapitulli për 
Shqipërinë”, fq.16 

6    Raport i Komisionit Evropian, datë 04.11.2025, “Shqipëria 2025”, fq.38  

7   Raport i Komisionit Evropian, datë 04.11.2025, “Shqipëria 2025”, fq. 34 

1. Hyrje 

Forcimi i shtetit të së drejtës përbën një nga shtyllat themelore të funksionimit demokratik të 

shtetit, institucioneve dhe të mbrojtjes efektive të të drejtave dhe lirive themelore të njeriut. Ky 

parim kërkon që ushtrimi i pushtetit publik të bazohet në ligj, të respektojë ndarjen dhe 

balancimin e pushteteve dhe të garantojë transparencë, si dhe mekanizma efektive 

llogaridhënieje institucionale. 

Gjatë vitit 2025, Avokati i Popullit (AP) ka monitoruar me vëmendje zhvillimet institucionale që 

lidhen me funksionimin e shtetit të së drejtës. Monitorimi ka evidentuar progres normativ e 

institucional në drejtime të caktuara, ndër të cilat miratimi i Ligjit nr. 64/2025 "Për barazinë 

gjinore", hapat drejt digjitalizimit të shërbimeve publike dhe forcimi gradual i bashkëpunimit 

institucional me Avokatin e Popullit. Megjithatë, janë identifikuar edhe sfida të vazhdueshme 

që lidhen me zbatimin efektiv të ligjit, transparencën e vendimmarrjes institucionale dhe 

mekanizmat e kontrollit demokratik. 

Vlerësimi i mëposhtëm i kryer nga AP-ja, mbështetet në ankesat e drejtpërdrejta të 

administruara nga qytetarët dhe në rastet e ndjekura nga vetë institucioni me iniciativë (ex 

officio), përmes monitorimeve dhe inspektimeve të kryera gjatë vitit 2025. Disa kufizime 

lëndore të këtij raportimi, i cili synon të paraqesë jo vetëm një tablo të punës vjetore të AP-së, 

por edhe një pasqyrim të situatës së të drejtave të njeriut në Shqipëri, lidhen me këto aspekte:  

 Çështjet, që në kuptim të legjislacionit në fuqi, mbeten jashtë juridiksionit ligjor të AP-

së, nuk mund të trajtohen nga institucioni; 

 Aksesi institucional i qytetarëve që banojnë në zona periferike mbetet i kufizuar; 

 Ndjekja e çështjeve nga institucioni me iniciativë (ex officio), kërkon një indicie 

specifike, siç mund të jetë bërja e informacionit publik përmes medias. Në këtë drejtim, 

shkeljet e paevidentuara nga qytetarët ose kanalet e komunikimit publik, mund të 

mbeten jashtë vëmendjes institucionale. 

F I G U R A  5 .  T A B L O  K R A H A S I M O R E  M B I  V E P R I M T A R I N Ë  E  A V O K A T I T  T Ë  P O P U L L I T  M E S  
V I T I T  2 0 2 4  D H E  2 0 2 5 .  

Në një vështrim krahasimor të veprimtarisë së AP-së për vitin 2024, viti 2025 shënon një rritje 

të ngadaltë, por të qëndrueshme të numrit të rekomandimeve formale të AP-së, nga 300 në 

REKOMANDIME FORMALE 

300  →  309 

 ↑ +3%  

Rritje e ngadaltë 

NËNREKOMANDIME 

1.379  →  1.619 

 ↑ +17%  

Thellim cilësor 

RASTE PA REKOMANDIM 

867  →  773 

 ↓ −11%  

Qëndrim më i qartë 

HETIME TË PËRFUNDUARA 

2.047  →  1.911 

 ↓ −7%  

Nevojë për burime 

309 (+3%). Po kështu, ka një rritje të ndjeshme të nënrekomandimeve, nga 1,379 në 1,619 

(+17%), çka tregon një thellim cilësor të ndërhyrjeve institucionale. Rënia e rasteve të 

zgjidhura pa rekomandim (nga 867 në 773, -11%) sinjalizon se AP-ja i ka trajtuar problematikat 

duke mbajtur një qëndrim institucional më të qartë. Megjithatë, numri i rasteve me hetim të 

përfunduar shënoi ulje, nga 2,047 (2024) në 1,911 (2025), duke reflektuar nevojën e 

vazhdueshme për burime shtesë. Niveli i zbatimit të rekomandimeve të AP-së për vitin 2025, 

mbetet rreth 21%, i pandryshuar nga viti paraardhës, çka e kthen rritjen e llogaridhënies 

institucionale të shtetit, në prioritetin kryesor të punës së AP-së në vazhdim. 

Gjetjet kryesore të veprimtarisë monitoruese të Avokatit të Popullit për vitin 2025, përfshijnë: 

 Në procesin ligjbërës: Mangësi në garantimin e një konsultimi publik efektiv, 

transparencës parlamentare dhe analizës së ndikimit të legjislacionit mbi të drejtat e 

njeriut. Gjatë vitit 2025, disa prej ligjeve me ndikim të lartë u shoqëruan me konsultime 

të kufizuara në kohë, mungesë publikimi të plotë të komenteve të marra përmes 

platformës së konsultimit publik dhe debat të pamjaftueshëm mbi efektet konkrete të 

rregullimeve ligjore për grupet vulnerabël; 

 Në administratën publike: Mangësi në respektimin e afateve ligjore, transparencën e 

vendimmarrjes dhe koordinimin ndërinstitucional. Një pjesë e konsiderueshme e 

ankesave të trajtuara lidhej me vonesa në përgjigje, mungesë informacioni për 

qytetarët dhe kalim të përgjegjësisë nga një institucion te tjetri; 

 Në qeverisjen vendore: Kapacitete të kufizuara administrative dhe organizative në disa 

bashki, me pasoja të drejtpërdrejta në cilësinë e shërbimeve publike. Problematikat 

më të shpeshta lidhen me mungesën e fondeve, personelit të specializuar dhe 

planifikimit afatmesëm për investime dhe shërbime sociale; 

 Në sektorin e sigurisë: Mangësi në mekanizmat e mbikëqyrjes dhe llogaridhënies, 

veçanërisht në trajtimin e ankesave ndaj strukturave policore. Në disa raste janë 

evidentuar vonesa në hetimin administrativ të pretendimeve për keqtrajtim të 

qytetarëve, mungesë transparence dhe mosinformim i ankuesve mbi rezultatin e 

procedurave; 

 Në sistemin e drejtësisë: Sfida strukturore të lidhura me kohëzgjatjen e proceseve 

gjyqësore, sidomos në apel; çështjet e prapambetura dhe aksesin efektiv të qytetarëve 

në drejtësi. Këto problematika vazhdojnë të cenojnë sigurinë juridike dhe mbrojtjen 

efektive të të drejtave të qytetarëve. 

Këto gjetje, të cilat do të detajohen dhe analizohen në vijim të këtij kreu tregojnë se, krahas 

progresit normativ, forcimi i qëndrueshëm i shtetit të së drejtës kërkon fokus të shtuar në 

zbatimin praktik të garancive ligjore, përmirësimin e transparencës institucionale dhe 

llogaridhënien efektive të shtetit ndaj qytetarëve. 

1.1  Parlamenti 

Parlamenti ka një rol qendror në forcimin e shtetit të së drejtës, jo vetëm përmes miratimit të 

legjislacionit që garanton barazi dhe mbrojtje të të drejtave të njeriut, por edhe përmes 

kontrollit të zbatimit të tij nga administrata publike dhe institucionet përgjegjëse, në ushtrim të 

funksionit të tij mbikëqyrës, përfshirë ndjekjen e rekomandimeve të Avokatit të Popullit. 

Në vitin 2025, Parlamenti miratoi ligjin nr. 64/2025 “Për barazinë gjinore” dhe ngriti mekanizma 

të rinj për monitorimin e zbatimit të tij. Ky proces u përzgjodh si ilustrues i rolit të Parlamentit 

në këtë raport, pasi evidenton njëkohësisht potencialin për të avancuar standardet e mbrojtjes 

së të drejtave të njeriut dhe kufizimet që shfaqen në praktikën ligjbërëse. Nga njëra anë, ligji 

forcoi kuadrin normativ dhe institucional, si dhe detyrimet pozitive për integrimin e 

perspektivës gjinore; nga ana tjetër, debati publik dhe ai parlamentar u shoqëruan me 

polarizim të theksuar, përdorim të gjuhës përjashtuese ndaj grupeve të mbrojtura dhe diskutim 

të kufizuar mbi ndikimin konkret të dispozitave ligjore në jetën e qytetarëve. Kjo tregon se 

cilësia e procesit ligjbërës nuk duhet të matet vetëm me miratimin formal të ligjeve, por edhe 

me nivelin e konsultimit, transparencës dhe respektimit të standardeve të debatit publik. 

Nga veprimtaria monitoruese e Avokatit të Popullit mbi Kuvendin gjatë periudhës raportuese, 

vihen re: 

 Transparencë e pamjaftueshme në hartimin dhe shqyrtimin e ligjeve, përfshirë 

publikimin jo gjithmonë në kohë të projektakteve, relacioneve shoqëruese dhe 

analizave të ndikimit; 

 Konsultime të kufizuara dhe jo gjithmonë efektive me shoqërinë civile, grupet 

vulnerabël dhe ekspertët, duke ndikuar në cilësinë dhe karakterin gjithëpërfshirës të 

debatit publik; 

 Kapacitete të pamjaftueshme në trajtimin e standardeve evropiane të të drejtave të 

njeriut, barazisë gjinore dhe përfaqësimit të grupeve të margjinalizuara gjatë procesit 

ligjbërës; 

 Mungesë praktikash të konsoliduara për trajtimin sistematik të komenteve dhe 

shqetësimeve të qytetarëve gjatë procesit legjislativ; 

 Prani e gjuhës stigmatizuese dhe e sulmeve me bazë diskriminuese në debatet publike 

dhe parlamentare, me ndikim negativ në sigurinë e ushtrimit të funksionit parlamentar 

dhe në cilësinë e diskutimit publik; 

 Rol ende i kufizuar mbikëqyrës i Kuvendit në ndjekjen sistematike të zbatimit të 

rekomandimeve të Avokatit të Popullit nga institucionet publike. 

Avokati i Popullit komunikon drejtpërdrejt me Kuvendin përmes raportit vjetor, raporteve 

tematike, seancave dëgjimore dhe konsultimeve me komisionet parlamentare. Përmes këtyre 

mekanizmave, institucioni sjell në vëmendje problematikat e evidentuara në administratë, 

shërbime publike, siguri dhe drejtësi, si dhe propozon ndryshime ligjore dhe masa konkrete 

për forcimin e mbrojtjes së të drejtave të qytetarëve. Në këtë mënyrë, Kuvendi nuk informohet 

vetëm mbi gjendjen e të drejtave të njeriut, por edhe mbi mangësitë në zbatimin e ligjit dhe 

nevojën për ndërhyrje mbikëqyrëse ndaj institucioneve përgjegjëse. Megjithatë, nga analiza e 

praktikës monitoruese rezulton se ky bashkëpunim nuk shfrytëzohet plotësisht. Raportet dhe 

rekomandimet e Avokatit të Popullit nuk ndiqen gjithmonë në mënyrë sistematike nga Kuvendi, 

ndërsa mekanizmat mbikëqyrës përdoren në mënyrë të kufizuar. 

Në këtë kuadër, Avokati i Popullit vlerëson të nevojshme që Kuvendi të forcojë më tej rolin e 

tij në garantimin e një procesi ligjbërës gjithëpërfshirës, transparent dhe në përputhje me 

standardet e të drejtave të njeriut, nëpërmjet: 

 Përforcimit të transparencës në hartimin dhe shqyrtimin e ligjeve, përfshirë publikimin 

në kohë të projektakteve dhe të analizave të ndikimit; 

 Sigurimit të konsultimeve të vazhdueshme dhe efektive me shoqërinë civile, grupet 

vulnerabël dhe ekspertët, me qëllim garantimin e një debati të informuar dhe 

gjithëpërfshirës; 

 Forcimit të kapaciteteve të deputetëve në fushën e standardeve evropiane të të 

drejtave të njeriut, barazisë gjinore dhe përfaqësimit të grupeve të margjinalizuara; 

 Përmirësimit të mekanizmave për trajtimin sistematik të komenteve dhe shqetësimeve 

të qytetarëve gjatë procesit ligjvënës; 

 Garantimit të një mjedisi të sigurt për ushtrimin e funksionit parlamentar, përfshirë 

mbrojtjen e deputetëve nga presionet dhe sulmet me bazë diskriminuese; 

 Forcimit të rolit mbikëqyrës të Kuvendit përmes ndjekjes sistematike të zbatimit të 

rekomandimeve të Avokatit të Popullit nga institucionet publike. 

1.2  Administrata Publike 

Administrata publike është aktori kryesor i zbatimit të ligjit në praktikë dhe ofrimit të 

shërbimeve ndaj qytetarëve. Gjatë vitit 2025 janë shënuar hapa pozitivë në disa institucione 

qendrore: rritja e shkallës së pranueshmërisë formale të rekomandimeve, forcimi i 

mekanizmave koordinues ndërinstitucionalë dhe zgjerimi i shërbimeve dixhitale. Megjithatë, 

monitorimi evidentoi mangësi të qenësishme në kapacitetet operative, koordinimin 

ndërinstitucional dhe transparencën e vendimmarrjes, si në nivel qendror, ashtu edhe në nivel 

vendor. 

N I V E L I  Q E N D R O R  

Institucionet qendrore kanë ndërmarrë hapa pozitivë drejt avancimit të mekanizmave të 

koordinimit dhe forcimit të mbrojtjes ligjore, por disa shërbime mbeten të fragmentuara dhe 

me vonesa strukturore. Problematikat e identifikuara kanë nxitur rekomandimin e masave 

konkrete: modernizimi i procedurave administrative për reduktimin e vonesave; trajnime 

periodike për stafin mbi të drejtat e njeriut, diskriminimin dhe barazinë gjinore; hartimi i 

protokolleve të qarta ndërinstitucionale; përdorimi i sistemeve dixhitale për menaxhimin dhe 

gjurmimin e kërkesave qytetare; konsolidimi i të dhënave mbi dhunën dhe diskriminimin; si 

dhe auditimi periodik i proceseve administrative. 

N I V E L I  V E N D O R  

Në njësitë e vetëqeverisjes vendore, problematikat kryesore lidhen me kapacitetet e kufizuara 

njerëzore dhe financiare, si edhe me koordinimin e dobët të mekanizmave për trajtimin e 

rasteve të dhunës me bazë gjinore, dhunës në familje dhe diskriminimit. Rekomandimet 

kryesore në këtë nivel përfshijnë zhvillimin dhe financimin e planeve vendore për barazi gjinore 

dhe mbrojtje të komuniteteve vulnerabël; rritjen e burimeve njerëzore dhe profesionale në 

strukturat sociale; forcimin e bashkëpunimit me organizatat e shoqërisë civile; zgjerimin e 

rrjetit të strehëzave  emergjente dhe qendrave mbështetëse për gratë dhe fëmijët viktima të 

dhunës; si edhe rritjen e aksesueshmërisë së shërbimeve për grupet më të margjinalizuara 

shoqërore. Po ashtu, është evidentuar nevoja për standardizimin e procedurave dhe trajnimin 

e vazhdueshëm të koordinatorëve vendorë për dhunën në familje, të cilët kanë rol kyç në 

identifikimin e rasteve, koordinimin e institucioneve përgjegjëse dhe ndjekjen e masave të 

mbrojtjes për viktimat. 

Avokati i Popullit bashkëpunon ngushtë me ministritë dhe institucionet qendrore e vendore 

nëpërmjet shkresave zyrtare, kërkesave për informacion, takimeve koordinuese, ndjekjes së 

zbatimit të rekomandimeve dhe raporteve monitoruese të ndërsjellta. Megjithatë, monitorimi 

tregon se bashkëpunimi nuk është i njëtrajtshëm: në disa raste evidentohet mungesë reagimi 

ndaj rekomandimeve të Avokatit të Popullit, siç reflektohet në tabelën e mëposhtme të 

institucioneve të administratës shtetërore, që nuk janë përgjigjur ndaj rekomandimeve të 

Avokatit të Popullit gjatë vitit 2025. 

Tabelat 1 dhe 2 evidentojnë nevojën urgjente për zhvillimin e mekanizmave të ndjekjes dhe 

raportimit mbi rekomandimet që Avokati i Popullit u adresson institucioneve publike, si në nivel 

qendror, ashtu edhe në nivel vendor.  

TABELA 1. INSTITUCIONET E NIVELIT QENDROR QE NUK U JANE PERGJIGJUR REKOMANDIMEVE TE AP · 2025 

NR. INSTITUCIONI · NIVELI QENDROR TOTAL PA PËRGJIGJE SHKALLA E 

MOSPËRGJIGJES 
% 

1 Inspektorati Kombëtar i Mbrojtjes së 

Territorit (IKMT) 

9 1 
 

11% 

2 Agjensia Shtetërore e Kadastrës (ASHK) 23 3 
 

13% 

3 Ministria e Shëndetësisë dhe Mirëqenies 

Sociale 

31 3 
 

10% 

4 Inspektorati Shtetëror i Punës dhe 

Shërbimeve Shoqërore (ISHPSHSH) 

5 1 
 

20% 

5 Furnizuesi i Shërbimit Universal (FSHU) 6 2 
 

33% 

6 Ministria e Infrastrukturës dhe Energjisë 4 1 
 

25% 

7 Agjensia Kombëtare e Ujësjellës-

Kanalizimeve (AKUK) 

1 1 
 

100% 

8 Enti Rregullator i Energjisë (ERRE) 1 1 
 

100% 

9 Këshilli i Ministrave 1 1 
 

100% 

10 Avokatura e Shtetit 1 1 
 

100% 

11 Drejtoria e Përgjithshme e Administratës 

Publike (DPAP) 

2 1 
 

50% 

12 Ministria e Arsimit dhe e Sportit 5 1 
 

20% 

13 Drejtoria e Përgjithshme e Shërbimit të 

Sigurisë së Shtetit (DPSHSSH) 

15 1 
 

7% 

Në nivel qendror, 13 institucione nuk u kanë kthyer përgjigje rekomandimeve. Ndër to, 

Ministria e Shëndetësisë dhe Mirëqenies Sociale dhe Agjencia Shtetërore e Kadastrës 

(ASHK) shënojnë numrin më të lartë të rekomandimeve të pa adresuara, tre secila. 

Në nivel vendor, tabloja paraqitet edhe më shqetësuese: 36 institucione rezultojnë pa asnjë 

përgjigje ndaj rekomandimeve të Avokatit të Popullit, me Bashkinë Berat në krye me 11 

rekomandime të paadresuara, pasuar nga Bashkia Tiranë me gjashtë dhe Bashkia Sarandë 

me pesë rekomandime. Kjo tendencë e mospërgjigjes institucionale, veçanërisht e përhapur 

në nivel vendor, përbën një shqetësim serioz për efektivitetin e mekanizmit të rekomandimeve 

të Avokatit të Popullit. 

TABELA 2. INSTITUCIONET E NIVELIT VENDOR QE NUK U JANE PERGJIGJUR REKOMANDIMEVE TE AP · 2025 

NR. INSTITUCIONI · NIVELI VENDOR TOTAL PA PËRGJIGJE SHKALLA E 

MOSPËRGJIGJES 
% 

1 Bashkia Tiranë 20 6 
 

30% 

2 Bashkia Vlorë 11 3 
 

27% 

3 Bashkia Sarandë 9 5 
 

56% 

4 Bashkia Krujë 5 2 
 

40% 

5 Bashkia Kukës 9 1 
 

11% 

6 Bashkia Dimal 7 2 
 

29% 

7 Bashkia Bulqizë 1 1 
 

100% 

8 Bashkia Kuçovë 3 1 
 

33% 

9 Bashkia Berat 16 11 
 

69% 

10 Bashkia Skrapar 1 1 
 

100% 

11 Bashkia Poliçan 1 1 
 

100% 

12 Bashkia Gramsh 1 1 
 

100% 

13 Bashkia Klos 2 1 
 

50% 

14 Këshilli Bashkiak Berat 2 – 
 

0% 

15 Operatori i Sistemit të Shpërndarjes 

(OSSH) Tiranë 

1 1 
 

100% 

16 OSSH Vlorë 1 1 
 

100% 

17 Njësia Administrative Fushë-Krujë 1 1 
 

100% 

18 Inspektoriati i Mbrojtjes së 

Territorit (IMT) Sarandë 

3 2 
 

67% 

19 Drejtoria Rajonale e Arsimit 

Parauniversitar (DRAP) Fier 

4 1 
 

25% 

20 DV-ASHK Korçë 2 2 
 

100% 

21 DV-ASHK Mat 1 1 
 

100% 

22 DV-ASHK Sarandë 3 3 
 

100% 

23 DV-ASHK Vlorë 14 1 
 

7% 

24 DV-ASHK Tiranë Veri 2 1 
 

50% 

25 DV-ASHK Shkodër 4 1 
 

25% 

26 DV-ASHK Berat 1 1 
 

100% 

27 DV-ASHK Durrës 2 1 
 

50% 

28 Drejtoria Rajonale e Shërbimit 

Social (DRSHC) Kukës 

1 1 
 

100% 

29 Zyra Vendore e Arsimit 

Parauniversitar (ZVAP) Krujë 

1 1 
 

100% 

30 Qendra e Zhvillimit Vlorë 1 1 
 

100% 

31 Instituti i Ekzekutimit të Vendimeve 

Penale (IEVP) Kukës 

1 1 
 

100% 

32 Shkolla 9-vjeçare "Urani Rumbo" 

Gjirokastër 

2 1 
 

50% 

33 Shkolla 9-vjeçare "Adem Gjeli" 

Fushë-Krujë 

1 1 
 

100% 

34 Qendra e Mbyllur për të Huajt 1 1 
 

100% 

35 Ujësjellës-Kanalizime (UK) Vlorë 1 1 
 

100% 

36 Njësia e Mbrojtjes së Fëmijës 

(NjMF) Durrës 

1 1 
 

100% 

 

P S E  I N S T I T U C I O N E T  E  A D M I N I S T R A T Ë S  P U B L I K E  N U K  I U  P Ë R G J I G J Ë N  

R E K O M A N D I M E V E  T Ë  A V O K A T I T  T Ë  P O P U L L I T  ( A P ) ?  

Shqyrtimi i rasteve të trajtuara gjatë vitit 2025 tregon se mungesa e përgjigjeve ndaj 

rekomandimeve të AP-së nuk buron nga një shkak i vetëm, por nga ndërthurja e tri faktorëve 

strukturorë:  

 Së pari, kapacitetet e kufizuara financiare dhe njerëzore të njësive vendore, të cilat 

shpesh e justifikojnë vonesën e reagimit ndaj rekomandimeve me mungesë fondesh 

buxhetore, siç evidentohet në rastin e rekomandimeve të pazbatuara lidhur me nevojat 

për përmirësime në infrastrukturë, ujësjellës dhe transport;  

 Së dyti, dobësia e kulturës administrative të llogaridhënies, veçanërisht në bashki të 

vogla ku stafi juridik është minimal dhe kontrolli mbikëqyrës i brendshëm mungon; dhe  

 Së treti, mungesa e sanksioneve efektive, pa pasoja ligjore apo politike për 

mosrespektimin e rekomandimeve, ku institucioni i Avokatit të Popullit shihet si 

autoritet moral dhe jo detyrimor, çka dobëson ndjeshëm efektivitetin e rekomandimeve 

të tij.  

Kjo tablo konfirmon se zgjidhja e problemit të mosrespektimit të rekomandimeve të AP-së nuk 

është vetëm një problem burimesh financiare, por edhe një çështje që kërkon ndryshime në 

nivel ligjor dhe në kulturën institucionale. 

Z Ë R I  I  Q Y T E T A R I T :  R A S T E  I L U S T R U E S E   

Problematikat e evidentuara gjatë vitit 2025 pasqyrohen konkretisht në rastet individuale të 

administruara nga Avokati i Popullit. Për qëllimet e këtij raportimi, sjellim në vëmendje dy 

raste të administruara nga AP-ja, të cilat ilustrojnë efektet reale të mosveprimit institucional 

ndaj qytetarëve: 

R A S T I  I  

Shtetasi Q.K. ishte dëmtuar nga përmbytja e 9 marsit 2010. Ende, pas 15 vitesh nga kjo 

ngjarje, pjesa e mbetur e kompensimit financiar ndaj tij vijonte të mos ishte likuiduar, 

ndonëse dokumentacioni tekniko-ligjor rezultonte i disponueshëm dhe Avokati i Popullit 

kishte ndërhyrë me rekomandime që në vitet 2015 dhe 2016. Avokati i Popullit konstatoi se 

praktika ishte mbajtur e hapur në mënyrë të pajustifikuar për më shumë se një dekadë, 

ndonëse dokumentacioni rezultonte i plotë dhe detyrimi i mbetur financiar ishte njohur më 

herët. Institucioni evidentoi se Agjencia Kombëtare e Mbrojtjes Civile (AKMC), si 

trashëgimtare e strukturës së mëparshme dhe si autoritet me përgjegjësi për planifikimin e 

fondeve rehabilituese, nuk mund të justifikohej me mungesë fondesh pa dhënë një afat real 

për përfundimin e kompensimit. Për këtë arsye, iu rekomandua akordimi i vlerës së pashlyer 

të ndihmës financiare, shpërblimi i plotë i dëmit dhe marrja e masave administrative e ligjore 

për të shmangur përsëritjen e rasteve të ngjashme8. Në analizën e tij, AP-ja e cilësoi këtë 

situatë si mosveprim të pajustifikuar të institucioneve shtetërore dhe si cenim të procesit të 

rregullt ligjor ndaj qytetarit. Sipas materialit monitorues, rekomandimi i AP-së lidhur me këtë 

rast, është pranuar pjesërisht, por nuk është zbatuar.  

R A S T I  I I  

Shtetasi I.K., i dëmtuar nga rrëshqitja e tokës në vitin 2013, ndodhej në situatë të ngjashme. 

Edhe pse një pjesë e fondit të kompensimit financiar ndaj tij u lëvrua në fund të vitit 2024, 

një pjesë e kompensimit mbetej ende e pashlyer. Në rastin e shtetasit I.K., Avokati i Popullit 

ndërhyri ndaj AKMC-së dhe Bashkisë Elbasan pas konstatimit se, megjithëse ankuesi kishte 

marrë përgjigje pozitive se dokumentacioni ishte i plotë dhe kompensimi do të realizohej, 

procedura nuk po përfundonte dhe kompensimi i plotë nuk po jepej. Institucioni kërkoi 

shpjegime të përsëritura nga AKMC-ja dhe iu drejtua Ministrisë së Financave për sqarim mbi 

fondin e akordimit të kompesimit. Në përfundim, rekomandoi marrjen e masave për 

akordimin e vlerës së pashlyer të ndihmës financiare, nxjerrjen e përgjegjësive të personave 

që kishin çuar në mosmbylljen e procedurës, marrjen e masave për mospërsëritjen e rasteve 

të ngjashme dhe shpërblimin e plotë të dëmit, sipas legjislacionit në fuqi.9 Sipas materialit 

monitorues, rekomandimi i AP-së lidhur me këtë rast është vlerësuar si i pranuar pjesërisht 

dhe i zbatuar pjesërisht. 

Në të dyja rastet, vonesa institucionale për shlyerjen e plotë dhe në kohë të kompensimit 

financiar ndaj qytetarëve nuk lidhej me mungesën e njohjes formale të dëmit, por me 

paaftësinë e institucioneve për të ekzekutuar plotësisht detyrimin financiar ndaj qytetarëve, 

çka përbën një pasqyrë të mungesës së mekanizmave të qëndrueshme të ndjekjes dhe 

llogaridhënies administrative. 

Në këtë linjë, Avokati i Popullit i rekomandon Kuvendit të Shqipërisë shqyrtimin e mundësisë 

për vendosjen e sanksioneve administrative ndaj titullarëve të institucioneve që refuzojnë në 

mënyrë të përsëritur t'u përgjigjen rekomandimeve. Komisionet parlamentare inkurajohen të 

thërrasin krerët e këtyre institucioneve në seanca dëgjimore të posaçme, për të raportuar 

mbi gjetjet e raportit të Avokatit të Popullit. 

2 Shërbimet Publike Cilësore dhe të Barabarta 

E drejta për shërbime publike cilësore dhe të barabarta buron nga standardet ndërkombëtare 

mbi dinjitetin, barazinë dhe standardin e përshtatshëm të jetesës. Lidhur me shërbimet bazike 

të furnizimit me ujë të pijshëm dhe energji elektrike, kjo e drejtë mbështetet në Rezolutën 

64/292 të Asamblesë së Përgjithshme të Organizatës së Kombeve të Bashkuara (OKB), e cila 

njeh të drejtën për ujë të sigurt dhe kanalizime si të drejtë themelore njerëzore, si dhe në 

Objektivat e Zhvillimit të Qëndrueshëm (OZHQ) 6 dhe 7. Në planin evropian, ky standard 

përforcohet nga neni 36 i Kartës së të Drejtave Themelore të Bashkimit Evropian (BE), Parimi 

20 i Shtyllës Evropiane të të Drejtave Sociale dhe kuadri sektorial i BE-së për ujin dhe 

energjinë elektrike. 

Në rendin juridik të brendshëm, baza kryesore e kësaj të drejte gjendet te parimi kushtetues i 

barazisë para ligjit dhe organizimi i vetëqeverisjes vendore, i konkretizuar nëpërmjet ligjit nr. 

139/2015 "Për vetëqeverisjen vendore", ligjit nr. 9902/2008 "Për mbrojtjen e konsumatorëve", 

Vendimit të Këshillit të Ministrave (VKM) nr. 623, datë 26.10.2018, si dhe legjislacionit sektorial 

për ujësjellësin dhe energjinë. 

Gjatë vitit 2025, një pjesë e konsiderueshme e ankesave dhe e çështjeve të trajtuara nga 

Avokati i Popullit lidhej me cilësinë dhe aksesueshmërinë e shërbimeve publike. Qytetarët dhe 

institucioni, evidentuan problematika që prekën drejtpërdrejt jetën e përditshme të 

komuniteteve, si mungesa e investimeve në infrastrukturë, ndërprerjet e furnizimit me ujë të 

pijshëm dhe energji elektrike, faturimet e pasakta, mungesa e transportit publik dhe reagimi i 

vonuar i institucioneve ndaj kërkesave dhe ankesave të qytetarëve. Problematikat kryesore të 

evidentuara u përqendruan në këto sfera: 

 Infrastruktura: rrugët, ndriçimi publik, kanalizimet, sinjalistika dhe menaxhimi i 

mbetjeve;  

 Uji i pijshëm, kanalizimet dhe energjia elektrike: ndërprerjet, faturimet e pasakta dhe 

transparenca e dobët e operatorëve shpërndarës; 

 Transporti publik dhe shërbime të tjera: pabarazitë territoriale, mungesa e investimeve 

dhe vonesat në reagimet institucionale; 

 Shërbimet digjitale: aksesueshmëria dhe saktësia e platformave publike. 

Tabela 3 evidenton një shkallë të konsiderueshme pranimi formal të rekomandimeve të 

Avokatit të Popullit në fushën e së drejtës për shërbime publike cilësore dhe të barabarta, por 

me nivel të kufizuar zbatimi në praktikë. Në një pjesë të rasteve, institucionet kanë shprehur 

dakordësi me gjetjet e AP-së dhe kanë deklaruar gatishmëri për të reflektuar rekomandimet 

në praktikat institucionale. Megjithatë, ky angazhim institucional nuk rezulton të jetë shoqëruar 

me masa konkrete, afate zbatimi apo planifikim buxhetor. 

TABELA 3. SHËRBIMET PUBLIKE 2025: PRANUESHMËRIA DHE ZBATUESHMËRIA E REKOMANDIMEVE TE AP-SE 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qendrore 

Ministria e Mbrojtjes 1 ● 1 Pranuar ● 1 Plotësisht 100% 

████████████ 

Ministria e Infrastrukturës dhe e 

Energjisë 

2 — 1 Pa përgjigje 

● 1 Pranuar 

○ 1 Pazbatuar 0% 

░░░░░░░░░░░░ 

Ministria e Financave 1 ● 1 Pranuar ○ 1 Pazbatuar 0% 

░░░░░░░░░░░░ 

Ministria e Ekonomisë dhe 

Inovacionit 

1 ● 1 Pranuar ○ 1 Pazbatuar 0% 

░░░░░░░░░░░░ 

Ministria e Shëndetësisë dhe 

Mirëqenies Sociale 

1 ● 1 Pranuar ○ 1 Pazbatuar 0% 

░░░░░░░░░░░░ 

Autoriteti Rrugor Shqiptar (ARRSH) 1 ● 1 Pranuar 

◐ 1 Pjesërisht 

● 1 Plotësisht 

○ 1 Pazbatuar 

50% 

██████░░░░░░ 

Furnizuesi i Shërbimit Universal 

(FSHU sh.a.) 

6 ◐ 1 Pjesërisht 

● 3 Pranuar 

— 2 Pa përgjigje 

○ 1 Pazbatuar 

● 2 Plotësisht 

◑ 1 Në proces 

56% 

███████░░░░░ 

Operatori i Sistemit të Shpërndarjes 

(OSSH) 

1 ◐ 1 Pjesërisht ○ 1 Pazbatuar 0% 

░░░░░░░░░░░░ 

Agjensia Kombëtare e Ujësjellës 

Kanalizimeve (AKUK) 

1 — 1 Pa përgjigje — Pa përgjigje 0% 

░░░░░░░░░░░░ 

Enti Rregullator i Energjisë (ERRE) 1 — 1 Pa përgjigje — Pa përgjigje 0% 

░░░░░░░░░░░░ 

Institucione Vendore 

Bashkia Tiranë 2 ● 1 Pranuar 

— 1 Pa përgjigje 

○ 1 Pazbatuar 0% 

░░░░░░░░░░░░ 

Bashkia Himarë 1 ● 1 Pranuar ● 1 Plotësisht 100% 

████████████ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Bashkia Durrës 1 ◐ 1 Pjesërisht ◐ 1 Pjesërisht 50% 

██████░░░░░░ 

Bashkia Sarandë 1 — 1 Pa përgjigje — Pa përgjigje 0% 

░░░░░░░░░░░░ 

Bashkia Shkodër 2 ● 1 Pranuar 

◐ 1 Pjesërisht 

○ 2 Pazbatuar 0% 

░░░░░░░░░░░░ 

Bashkia Lezhë 1 ● 1 Pranuar ○ 1 Pazbatuar 0% 

░░░░░░░░░░░░ 

Bashkia Berat 2 ● 1 Pranuar 

— 1 Pa përgjigje 

○ 1 Pazbatuar 0% 

░░░░░░░░░░░░ 

Bashkia Krujë 1 — 1 Pa përgjigje — Pa përgjigje 0% 

░░░░░░░░░░░░ 

Bashkia Kuçovë 1 — 1 Pa përgjigje — Pa përgjigje 0% 

░░░░░░░░░░░░ 

Bashkia Skrapar 1 — 1 Pa përgjigje — Pa përgjigje 0% 

░░░░░░░░░░░░ 

Bashkia Poliçan 1 — 1 Pa përgjigje — Pa përgjigje 0% 

░░░░░░░░░░░░ 

Bashkia Dimal 1 — 1 Pa përgjigje — Pa përgjigje 0% 

░░░░░░░░░░░░ 

UK Rajoni Durrës 1 ◐ 1 Pjesërisht ◐ 1 Pjesërisht 50% 

██████░░░░░░ 

UK Rajoni Sarandë 2 ● 2 Pranuar ◐ 1 Pjesërisht 

○ 1 Pazbatuar 

25% 

███░░░░░░░░░ 

UK Rajoni Vlorë 1 ● 1 Pranuar ● 1 Plotësisht 100% 

████████████ 

Drejtoria Rajonale e Operatorit të 

Sistemit të Shpërndarjes (DROSSH) 

Gjirokastër 

1 ● 1 Pranuar ● 1 Plotësisht 100% 

████████████ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

DROSSH Vlorë 1 — 1 Pa përgjigje — Pa përgjigje 0% 

░░░░░░░░░░░░ 

DROSSH Tiranë 1 — 1 Pa përgjigje — Pa përgjigje 0% 

░░░░░░░░░░░░ 

Këshilli Bashkiak Berat 1 ● 1 Pranuar ○ 1 Pazbatuar 0% 

░░░░░░░░░░░░ 

Numri i rekomandimeve pa përgjigje, veçanërisht në nivel vendor, tregon se një pjesë e 

bashkive dhe institucioneve lokale nuk kanë ndërmarrë ende hapa për adresimin e 

problematikave të evidentuara. Veprimtaria monitoruese e AP-së, tregon se kjo lidhet jo vetëm 

me mungesën e fondeve, por edhe me kapacitete të kufizuara administrative, mungesë 

personeli të specializuar dhe prioritizim të ulët të këtyre çështjeve në planifikimin vendor. 

Për këtë arsye, pranimi formal i rekomandimeve nuk mund të konsiderohet i mjaftueshëm në 

vetvete. Efektiviteti i tyre duhet të matet përmes ndërhyrjeve konkrete, ndjekjes së afateve 

dhe përfshirjes së tyre në buxhetet dhe planet e punës së institucioneve përgjegjëse. 

2.1  Infrastruktura 

Gjatë vitit 2025 janë trajtuar rreth 180 ankesa që lidhen me mirëmbajtjen e rrugëve urbane 

dhe rurale, ndriçimin publik, menaxhimin e mbetjeve, sigurinë në hapësirat publike, mungesën 

e kanalizimeve dhe sinjalistikën rrugore. Nga analiza e këtyre rasteve rezulton një hendek i 

dukshëm midis zonave urbane të zhvilluara dhe zonave rurale apo periferike, ku shërbimet 

paraqiten më të pamjaftueshme dhe më të paqëndrueshme për shkak të mungesës së 

burimeve financiare dhe planifikimit afatgjatë. Megjithatë, veprimtaria monitorues ee Avokatit 

të Popullit evidenton, se edhe në zonat urbane problematikat mbeten të shpeshta, kryesisht 

për shkak të mungesës së mirë-administrimit të qyteteve. Në këtë kuptim, shkelja e konstatuar 

nuk lidhet vetëm me mungesën e një investimi të caktuar, por me dobësinë e qasjes 

planifikuese dhe parandaluese të pushtetit vendor ndaj infrastrukturës së nevojshme për një 

jetesë dinjitoze. 

Avokati i Popullit ka ndërhyrë konkretisht, duke i kërkuar Bashkisë Shkodër përmirësimin e 

kushteve infrastrukturore në rrugën "Mehmet Pashë Plaku". Ndaj Bashkisë Tiranë është 

adresuar kërkesa për rehabilitimin e rrugës "Kolë Kamsi", duke kërkuar sistemimin e kuotave, 

ndërtimin e rrjetit të kanalizimeve dhe mbrojtjen nga përmbytjet. Gjatë hetimit u evidentua 

mungesë bashkëpunimi nga autoritetet vendore ndaj kërkesave institucionale. Rekomandimet 

drejtuar Bashkisë Shkodër10 dhe Bashkisë Tiranë11 rezultojnë të pranuara, por të pazbatuara 

në praktikë, çka tregon se njohja formale e problematikës nuk ka prodhuar ende investimet e 

nevojshme buxhetore për korrigjimin e situatës. 

F I G U R A  6 .  I N F R A S T R U K T U R A  

180 ankesa & çështje të trajtuara në 2025 

Rrugët urbane dhe rurale, ndriçimi publik, mbetjet, kanalizimet, sinjalistika dhe siguria publike 

 

 

Burimi: Avokati i Popullit, 2025.  

Avokati i Popullit trajtoi me iniciativë (ex officio), mungesën e sinjalistikës dhe barrierave 

mbrojtëse në segmentin Harku i Bërdicës-Kthesa e Darragjatit, duke kërkuar masa 

emergjente nga Autoriteti Rrugor Shqiptar12. Rekomandimi mbi segmentin Harku i Bërdicës-

Kthesa e Darragjatit është vlerësuar si i pranuar dhe i zbatuar pjesërisht, duke konfirmuar se 

masat emergjente nxisin reagim fillestar, por jo zgjidhje të qëndrueshme. Marrja e masave 

emergjente zakonisht kufizohet në ndërhyrje të shpejta dhe me kosto të ulët, si vendosja e 

disa tabelave paralajmëruese ose kryerja e riparimeve minimale infrastrukturore. Ndërkohë, 

zgjidhja e plotë e problematikës kërkon procedura më të gjata administrative, përfshin procese 

prokurimesh, fonde të dedikuara dhe investime infrastrukturore më të kushtueshme, si psh. 

vendosja e barrierave mbrojtëse, përmirësimi i ndriçimit, rikonstruksioni i segmenteve rrugore 

të caktuara apo sinjalistika e re e standardizuar. Për këtë arsye, institucionet shpesh arrijnë të 

ndërmarrin një reagim fillestar, por jo ta mbyllin plotësisht problematikën brenda të njëjtit vit. 

Monitorimi vjetor në sektorin infrastrukturor tregon, se reagimi institucional ka qenë i 

pjesshëm. Sfida kryesore mbetet kalimi nga njohja e problematikës te ekzekutimi real i 

masave infrastrukturore efektive, brenda afateve dhe standardeve të kërkuara. 

2.2  Furnizimi me Ujë të Pijshëm, Kanalizimet dhe Energjia Elektrike 

Gjatë vitit 2025, Avokati i Popullit ka trajtuar 76 çështje në këtë nënfushë: 46 lidhur me 

furnizimin me ujë të pijshëm dhe 30 lidhur me furnizimin me energji elektrike. Problematikat 

kryesore të identifikuara mbeten mbifaturimet, faturimi afrofe, keqadministrimi i matësave, 

ndërprerjet e pajustifikuara, mungesa e transparencës dhe mosdhënia e përgjigjeve brenda 

afateve ligjore. Hetimet administrative kanë treguar se operatorët shpërndarës, kryesisht 

Furnizuesi i Shërbimit Universal (FSHU sh.a.) dhe shoqëritë Ujësjellës-Kanalizime sh.a., nuk 

kanë respektuar sistematikisht standardet procedurale dhe nuk kanë zbatuar plotësisht 

dispozitat mbrojtëse për kategoritë vulnerabël: familjet në nevojë, personat me aftësi të 

kufizuara dhe pensionistët. 

Avokati i Popullit, i ka rekomanduar FSHU-së fshirjen e detyrimeve të pabazuara, rregullimin 

e faturimeve të pasakta, evidentimin e përgjegjësive institucionale dhe forcimin e 

mekanizmave të kontrollit të brendshëm13. Për ujësjellës-kanalizimet, Avokati i Popullit ka 

rekomanduar projekte konkrete për zgjerimin e rrjeteve, investime në infrastrukturën bazike, 

si edhe koordinim ndërinstitucional, evidentim të përgjegjësive dhe forcim të mekanizmave të 

kontrollit të brendshëm 14. 

Janë adresuar rekomandime specifike për zbatimin e projektit të mbulimit me rrjet 

kanalizimesh në zonat e zgjerimit të Bashkisë Lezhë 15 , për ndërtimin e sistemit të 

kanalizimeve për 57 familjet e lagjes "Postobllok" në Kuçovë16 dhe për funksionimin e rrjetit të 

kanalizimeve dhe mbrojtjen nga përmbytjet në lagjen "Perash" të Shkodrës17.  

F I G U R A  7 .  F U R N I Z I M I  M E  U J Ë  T Ë  P I J S H Ë M ,  K A N A L I Z I M E T  D H E  E N E R G J I A  E L E K T R I K E  

 

Problematikat kryesore 

• Mbifaturime dhe faturim afrofe 

• Keqadministrim i matësave 

• Ndërprerje të pajustifikuara të furnizimit 

• Mungesë e transparencës dhe e përgjigjeve brenda 

afateve ligjore 

• Mosrespektim i dispozitave mbrojtëse për kategoritë 

vulnerabël 

Monitorimi vjetor tregon rezultate jo të njëtrajtshme: në sektorin e energjisë elektrike, disa 

rekomandime janë pranuar dhe zbatuar, ndërkohë që të tjera janë lënë pa përgjigje. Në 

sektorin e furnizimit me ujë të pijshëm dhe kanalizimeve, rekomandimi për Bashkinë Lezhë 

është refuzuar, ai për lagjen "Postobllok" mbetet pa përgjigje, ndërsa rekomandimi për lagjen 

"Perash" është pranuar, por mbetet i pazbatuar.  

Sfida kryesore edhe në këtë sektor nuk është evidentimi i shkeljeve, por transformimi i 

rekomandimeve në standarde të qëndrueshme mbrojtëse të konsumatorit. 

2.3   Transporti Publik 

Gjatë vitit 2025, problematikat e trajtuara nga Avokati i Popullit në sektorin e transportit publik 

u shfaqën në dy plane: aksesi ekonomik i të moshuarve në transportin urban dhe mungesa e 

akteve nënligjore dhe e masave konkrete lehtësuese për personat me aftësi të kufizuara, duke 

përfshirë transportin ndërqytetas. Problematikat e identifikuara nuk kanë të bëjnë vetëm me 

përdorimin e një shërbimi, por me kufizimin e ushtrimit efektiv të të drejtave të tjera me karakter 

social, si aksesi në shërbime shëndetësore, procedura administrative dhe shërbime 

komunitare, çka ndikon drejtpërdrejt në mospërmbushjen e barazisë reale. 

Hetimet administrative treguan se Bashkia Berat dhe Bashkia Sarandë kishin prirje ta trajtonin 

problemin si çështje ndihme ekonomike individuale, duke e zhvendosur barrën nga 

administrata vendore te qytetari. Kjo qasje formaliste dobëson parimin e barazisë thelbësore. 

Po ashtu, mungesa e biletave të posaçme dhe e mekanizmave të zbatueshme për personat 

me aftësi të kufizuara tregon se kuadri mbrojtës mbetet i paplotë për këta qytetarë, edhe aty 

ku detyrimet ligjore ekzistojnë, si për shembull në Planin Kombëtar të Veprimit për Personat 

me Aftësi të Kufizuara (PAK) 2021-2025. Kufizimet buxhetore, megjithëse reale, nuk mund të 

shërbejnë si justifikim i përhershëm për mungesën e masave lehtësuese, sidomos kur kemi 

të bëjmë me kategori vulnerabël si të moshuarit apo personat me aftësi të kufizuar. 

Avokati i Popullit ndërhyri ndaj Bashkisë Berat dhe Këshillit Bashkiak Berat për garantimin e 

lehtësive tarifore për pensionistët18, duke referuar si model orientues praktikën e Bashkisë 

Tiranë. E njëjta qasje u ndoq edhe ndaj Bashkisë Sarandë19, duke theksuar se lehtësitë në 

transport janë instrument i politikës publike vendore. Paralelisht, lidhur me personat me aftësi 

të kufizuara, Avokati i Popullit rekomandoi nxjerrjen e akteve nënligjore të nevojshme në nivel 

qendror, emetimin e biletave të posaçme20 dhe marrjen e masave konkrete për zbatimin 

efektiv të detyrimeve që burojnë nga legjislacioni dhe Plani Kombëtar i Veprimit për Personat 

me Aftësi të Kufizuara 2021-2025. 

Monitorimi i rekomandimeve të Avokatit të Popullit tregon se, megjithëse institucionet vendore 

pranojnë arsyetimin e AP-së, materializimi i masave pas rekomandimeve mbetet i 

pamjaftueshëm. Bashkia Berat dhe Bashkia Sarandë kanë shprehur gatishmëri për analizë të 

situatës, por pa ndërmarrë masa konkrete. Nga ana tjetër, rekomandimi lidhur me personat 

me aftësi të kufizuara është pranuar pjesërisht, por mbetet i pazbatuar. Kjo ecuri tregon se 

transporti publik mbetet një fushë, ku barrierat ndaj grupeve vulnerabël burojnë jo vetëm nga 

mungesa e shërbimit, por nga mungesa e një politike aktive për arritjen e barazisë reale në 

akses. 

2.4   Shërbime të Tjera 

Në nënfushën e shërbimeve të tjera, Avokati i Popullit konstatoi problematika që lidhen 

kryesisht me shërbimet publike digjitale dhe, në plan më të gjerë, me çështje administrative 

me natyrë teknike, si gabimet materiale në të dhënat e Regjistrit Kombëtar të Gjendjes Civile, 

mungesa e administratorëve të objekteve në bashkëpronësi dhe zënia e hapësirave publike. 

Objekt ankesash kanë qenë gjithashtu mirëmbajtja dhe administrimi i sipërfaqeve të gjelbërta 

nga bashkitë, shërbimi i dekorit publik, ndriçimi i mjediseve publike, si dhe mirëmbajtja e 

rrugëve urbane dhe rurale21. 

Sa u përket problematikave të konstatuara në shërbimet publike digjitale, ato lidhen kryesisht 

me përdorimin e platformës e-Albania dhe me gjenerimin e të dhënave të identifikimit për 

shtetasit e huaj që pajisen me kartë identiteti. Shkeljet dhe rastet e keqadministrimit janë 

konstatuar kryesisht në vonesat për përpunimin e kërkesave elektronike, mungesën e 

informacionit të qartë mbi statusin e aplikimeve përmes platformës e-Albania, pasaktësitë në 

të dhënat e gjeneruara nga sistemi elektronik dhe mungesën e koordinimit ndërinstitucional 

për korrigjimin e tyre. Këto problematika janë veçanërisht të dukshme për shtetasit e huaj, të 

cilët varen nga dokumentet identifikuese dhe lejet e qëndrimit për të ushtruar të drejta të tjera, 

si aksesi në punë, shërbime shëndetësore dhe marrëdhënie të rregullta me administratën 

publike. Gjatë vitit 2025, Avokati i Popullit trajtoi 19 ankesa dhe raste me iniciativë që lidhen 

me të drejtat e shtetasve të huaj, ku një pjesë e konsiderueshme lidhej pikërisht me vonesa 

të zgjatura në procedura dhe mungesë informacioni mbi statusin e aplikimeve të tyre.  

F I G U R A  8 .  T I P O L O G J I A  E  A N K E S A V E  T Ë  S H T E T A S V E  T Ë  H U A J  N Ë  2 0 2 5  

  

Në trajtimin e këtyre rasteve, Avokati i Popullit ka ndjekur një qasje administrative korrigjuese, 

duke zhvilluar hetime, kërkuar informacion dhe bashkëpunim nga institucionet përgjegjëse, si 

dhe duke rekomanduar marrjen e masave konkrete për rivendosjen e funksionimit normal të 

shërbimit. Në shumicën e rasteve, institucionet përkatëse kanë treguar nivel të lartë 

bashkëpunimi dhe problematikat e paraqitura janë adresuar në afate më të shkurtra, pikërisht 

për shkak të natyrës digjitale të shërbimit dhe mundësisë për korrigjim teknik më të shpejtë. 

Kjo tregon se, aty ku ekziston gatishmëri institucionale dhe koordinim efektiv ndërmjet 

strukturave përgjegjëse, shkeljet që burojnë nga sistemet digjitale mund të adresohen në 

mënyrë më të shpejtë dhe me kosto më të ulët për qytetarin. 

Nga pikëpamja e monitorimit, kjo nënfushë paraqet ecuri më pozitive sesa sektorët që 

kërkojnë ndërhyrje të gjera buxhetore apo investime infrastrukturore. Problematikat e 

evidentuara në përdorimin e shërbimeve digjitale rezultojnë të jenë adresuar më shpejt falë 

bashkëpunimit institucional dhe natyrës më fleksibile të masave korrigjuese. Megjithatë, 

shërbimet digjitale kërkojnë po aq standarde transparence, saktësie, kontrolli dhe 

aksesueshmërie sa çdo shërbim tjetër publik, në mënyrë që digjitalizimi të mos prodhojë forma 

të reja të përjashtimit administrativ ose pabarazisë në aksesin ndaj shërbimeve publike. 

3. Policia e Shtetit: Roli i saj në Garantimin e Sigurisë Publike 

Policia e Shtetit ka një rol vendimtar jo vetëm në zbatimin e ligjit, por edhe në mbrojtjen e 

jetës, sigurisë dhe dinjitetit të qytetarëve, veçanërisht të grupeve vulnerabël dhe në garantimin 

e sigurisë publike. Në këtë kuadër, roli i saj lidhet me parandalimin dhe trajtimin e dhunës me 

bazë gjinore, mbrojtjen e viktimave të dhunës në familje, trajtimin e krimeve të urrejtjes dhe 

garantimin e sigurisë publike, sidomos për komunitetet e margjinalizuara. 

Monitorimi i institucionit të Avokatit të Popullit gjatë vitit 2025 tregoi, se problematikat kryesore 

lidhur me veprimtarinë e Policisë së Shtetit si garantore e sigurisë publike, lidhen kryesisht me 

vlerësimin jo gjithmonë të plotë të riskut në rastet e dhunës në familje dhe dhunës me bazë 

gjinore, mungesën e koordinimit të mjaftueshëm me institucionet shëndetësore, shërbimet 

sociale dhe mekanizmat vendorë të referimit të rasteve, si dhe me vështirësitë në ndjekjen 

efektive të masave mbrojtëse për viktimat e dhunës me bazë gjinore dhe dhunës në familje. 

Në disa raste, reagimi policor mbetet fokusuar më shumë te menaxhimi i episodit të dhunës 

sesa te parandalimi i përsëritjes së saj dhe te identifikimi i faktorëve të rrezikut të lartë, 

përfshirë kërcënimet e vazhdueshme, posedimin e armëve, izolimin social të viktimës ose 

historikun e mëparshëm të dhunës. 

Gjithashtu, monitorimi i AP-së për periudhën raportuese evidentoi nevojën për struktura më të 

specializuara dhe për procedura më të qarta në trajtimin e rasteve të femicidit, krimeve të 

urrejtjes dhe rasteve që prekin komunitetet LGBTIQ+. Mungesa e unifikimit të të dhënave 

ndërmjet Policisë së Shtetit, prokurorive dhe shërbimeve sociale vështirëson identifikimin e 

rasteve me risk të lartë dhe ndjekjen efektive të tyre. Po ashtu, mbetet i nevojshëm forcimi i 

kapaciteteve të strukturave policore për të ofruar mbështetje të menjëhershme, informacion 

dhe referim për viktimat e dhunës dhe krimeve të tjera, veçanërisht në komisariatet lokale. 

Në këtë kuadër, Avokati i Popullit rekomandon që strukturat e policisë të ndërmarrin masa 

konkrete për: 

 Krijimin dhe forcimin e strukturave të specializuara për trajtimin e rasteve të dhunës 

me bazë gjinore, femicidit dhe krimeve të urrejtjes; 

 Përmirësimin e procedurave të vlerësimit të riskut dhe të ndërhyrjes së hershme 

në rastet e dhunës në familje dhe të dhunës me bazë gjinore; 

 Trajnime të avancuara për efektivët e policisë mbi menaxhimin multidisiplinar të 

rasteve, duke përfshirë koordinimin me prokuroritë, shërbimet sociale, institucionet 

shëndetësore, psikologët, koordinatorët vendorë për dhunën në familje dhe 

strehëzat emergjente për viktimat; 

 Përmirësimin e sistemit të raportimit, ndjekjes dhe monitorimit të urdhrave të 

mbrojtjes dhe urdhrave të menjëhershëm të mbrojtjes për viktimat e dhunës në 

familje; 

 Unifikimin e të dhënave të mbledhura nga strukturat policore, prokuroritë dhe 

shërbimet sociale për rastet e dhunës, femicidit dhe krimeve të urrejtjes; 

 Krijimin e strukturave të dedikuara pranë komisariateve për mbështetje, këshillim 

dhe referim të menjëhershëm të viktimave të krimit; 

 Rishikimin e protokolleve të sigurisë për situata emergjence, duke përfshirë rastet 

me risk të lartë për viktimat e dhunës dhe për personat nga komunitetet LGBTIQ+. 

Avokati i Popullit ushtron një rol të rëndësishëm mbikëqyrës dhe këshillues ndaj strukturave 

të sigurisë, në veçanti Policisë së Shtetit, me qëllim garantimin e respektimit të të drejtave të 

njeriut gjatë ushtrimit të funksioneve policore. Komunikimi institucional zhvillohet nëpërmjet 

shkëmbimit të informacionit, kërkesave për sqarime mbi procedurat policore, raporteve 

monitoruese dhe takimeve koordinuese për raste që kërkojnë reagim të shpejtë. Nëpërmjet 

këtij bashkëpunimi synohet reduktimi i rasteve të abuzimit, ndërtimi i një kulture institucionale 

të bazuar në respektimin e ligjit dhe të dinjitetit njerëzor, si dhe forcimi i llogaridhënies në 

sektorin e sigurisë dhe rendit publik. 

Tabela e mëposhtme paraqet institucionet e sektorit të sigurisë që nuk i kanë kthyer përgjigje 

rekomandimeve të Avokatit të Popullit gjatë vitit 2025. 

Edhe pse numri total i rekomandimeve të Avokatit të Popullit pa përgjigje në sektorin e sigurisë 

dhe rendit publik është relativisht i kufizuar, krahasuar me sektorë të tjerë të administratës, 

fakti që Ministria e Punëve të Brendshme dhe Drejtoria e Përgjithshme e Policisë së Shtetit 

figurojnë ndër institucionet pa përgjigje mbetet shqetësues, pasi këto institucione 

përfaqësojnë autoritetin dhe kapacitetin më të lartë normativ e operacional në këtë fushë. 

Mungesa e përgjigjes nga këto institucione dobëson efektivitetin e mekanizmave të 

mbikëqyrjes institucionale dhe krijon vështirësi në ndjekjen sistematike të rasteve që lidhen 

me sigurinë, mbrojtjen e viktimave dhe respektimin e të drejtave të njeriut.  

Edhe pse numri total i rekomandimeve të Avokatit të Popullit pa përgjigje në sektorin e sigurisë 

dhe rendit publik është relativisht i kufizuar, krahasuar me sektorë të tjerë të administratës, 

fakti që Ministria e Punëve të Brendshme dhe Drejtoria e Përgjithshme e Policisë së Shtetit 

figurojnë ndër institucionet pa përgjigje mbetet shqetësues, pasi këto institucione 

përfaqësojnë autoritetin dhe kapacitetin më të lartë normativ e operacional në këtë fushë. 

Mungesa e përgjigjes nga këto institucione dobëson efektivitetin e mekanizmave të 

mbikëqyrjes institucionale dhe krijon vështirësi në ndjekjen sistematike të rasteve që lidhen 

me sigurinë, mbrojtjen e viktimave dhe respektimin e të drejtave të njeriut.  

Avokati i Popullit rekomandon institucionalizimin e raportimit periodik nga Drejtoria e 

Përgjithshme e Policisë së Shtetit dhe Drejtoria Vendore e Policisë (DVP) drejtpërdrejt ndaj 

komisioneve kompetente parlamentare. 

T A B E L A  4 .  I N S T I T U C I O N E T  E  S E K T O R I T  T Ë  S I G U R I S Ë  P A  P Ë R G J I G J E  N D A J  
R E K O M A N D I M E V E  T Ë  A P - S Ë :  2 0 2 5  

■ Pjesa pa përgjigje (% e rekomandimeve)   ■ Pjesa me përgjigje / e mbetur 

# Institucioni Total Rekomandime pa përgjigje 

Niveli Qendror 

1 Drejtoria e Përgjithshme e Burgjeve 25 
 

2 Ministria e Brendshme 5 
 

3 Drejtoria e Përgjithshme e Policisë së Shtetit 20 
 

Niveli Vendor 

1 DRKM Tiranë 1 
 

2 Komisariati i Policisë për Kufirin dhe Migracionin, Rinas 2 
 

3 Komisariati i Policisë Peqin 1 
 

4 IEVP Kukës 1 
 

5 Qendra e Mbyllur për të Huajt 2 
 

6 DVP Vlorë 1 
 

7 DVP Durrës 4 
 

Vlerësimi i vitit 2025 konfirmon se sektori i sigurisë ka potencial për bashkëpunim të mirë me 

AP-në, por kjo kërkon mekanizma të formalizuara dhe jo vetëm vullnet institucional rast pas 

rasti. Kuadri ligjor dhe institucional ekziston, por sfida mbetet zbatimi i qëndrueshëm i tij. 

4. Sistemi i Drejtësisë dhe Qytetari 

Sistemi i drejtësisë ka detyrimin kushtetues të garantojë drejtësinë, zbatimin e ligjit dhe 

mbrojtjen efektive të të drejtave të të gjithë individëve. Monitorimi i Avokati i Popullit gjatë vitit 

2025 tregon, se problematikat kryesore në këtë nënfushë lidhen kryesisht me kohëzgjatjen e 

proceseve, mungesën e reagimit të shpejtë në çështjet me karakter emergjent, fragmentimin 

e praktikave të ndjekura ndërmjet institucioneve të ndryshme të sistemit të drejtësisë dhe 

mungesën e harmonizimit procedural, veçanërisht në rastet që lidhen me dhunën me bazë 

gjinore, mbrojtjen e viktimave dhe diskriminimin. 

Në praktikë, këto problematika janë shfaqur në disa nivele. Në raport me gjykatat, janë 

evidentuar vonesa në shqyrtimin e urdhrave të mbrojtjes dhe të çështjeve që kërkojnë reagim 

të menjëhershëm institucional, si edhe mungesë e një qasjeje të njëtrajtshme në trajtimin e 

rasteve të ndjeshme. Në raport me prokuroritë, janë evidentuar nevoja për ndjekje më efektive 

të rasteve të dhunës me bazë gjinore, për koordinim më të mirë me policinë dhe shërbimet 

sociale, si edhe për dokumentim më të plotë të elementeve të riskut për viktimën e krimit. Në 

plan më të gjerë, mungesa e të dhënave të sinkronizuara, e udhëzimeve të standardizuara 

dhe e mekanizmave të koordinuar ndërinstitucionalë vijon të ndikojë në cilësinë, shpejtësinë 

dhe efektivitetin e mbrojtjes që sistemi i drejtësisë duhet të garantojë për të gjitha viktimat e 

krimeve. 

Në këtë kuadër, Avokati i Popullit rekomandon që institucionet e sistemit të drejtësisë të marrin 

në konsideratë masa konkrete, si më poshtë: 

 Gjykatat: Të përmirësojnë procedurën e trajtimit të urdhrave të mbrojtjes, urdhrave 

të menjëhershëm të mbrojtjes dhe çështjeve me karakter emergjent, duke 

garantuar shqyrtim prioritar, afate më të shpejta procedurale dhe një qasje të 

unifikuar në rastet e dhunës me bazë gjinore, dhunës në familje dhe diskriminimit; 

 Gjykatat: Të përqëndrohen në harmonizimin e praktikës gjyqësore në lidhje me 

masat e mbrojtjes, standardet e provës, trajtimin e dëmit psikologjik dhe ekonomik, 

si dhe vlerësimin e interesit më të lartë të fëmijës në rastet kur dhuna prek 

drejtpërdrejt ose tërthorazi fëmijët; 

 Prokuroritë: Të forcojnë ndjekjen penale në rastet e dhunës me bazë gjinore, 

femicidit dhe krimeve të urrejtjes, duke garantuar hetim proaktiv, mbledhje të plotë 

të provave, dokumentim të vazhdueshëm të riskut për viktimën dhe shmangie të 

mbylljes së hershme të procedimeve në rastet e përsëritura të dhunës; 

 Prokuroritë: Të përmirësojnë koordinimin me Policinë e Shtetit, strukturat 

shëndetësore, shërbimet sociale dhe koordinatorët vendorë për dhunën në familje, 

me qëllim sigurimin e reagimit të shpejtë, mbrojtjes efektive të viktimës dhe 

referimit të menjëhershëm të rasteve në shërbimet mbështetëse; 

 Institucionet e administrimit të drejtësisë: Të hartojnë dhe të miratojnë ushëzime të 

standardizuara mbi trajtimin e rasteve të dhunës me bazë gjinore, femicidit, 

krimeve të urrejtjes dhe diskriminimit, duke përfshirë standarde të qarta për 

vlerësimin e riskut, mbrojtjen e viktimës, trajtimin e provave dhe koordinimin 

ndërinstitucional; 

 Institucionet përgjegjëse për menaxhimin e të dhënave: Të krijojnë mekanizma të 

përbashkëta dhe të sinkronizuara për mbledhjen dhe shkëmbimin e të dhënave 

mbi autorët e krimeve, viktimat, masat mbrojtëse dhe përsëritjen e rasteve 

(recidivizmin), me qëllim identifikimin më të mirë të rasteve me risk të lartë dhe 

përmirësimin e politikave parandaluese; 

 Institucionet qendrore dhe vendore: Të përmirësojnë zhvillimin e  programeve 

rehabilituese dhe mbrojtëse për viktimat dhe fëmijët e prekur nga dhuna, duke 

përfshirë strehimin emergjent, mbështetjen psikologjike, asistencën sociale, 

rehabilitimin ekonomik dhe riintegrimin afatgjatë; 

 Shkolla e Magjistraturës, Këshilli i Lartë Gjyqësor dhe Këshilli i Lartë i Prokurorisë: 

Të forcojnë trajnimet vazhduese mbi trajtimin e rasteve të dhunës me bazë gjinore, 

diskriminimit, krimeve të urrejtjes dhe të drejtave të viktimave, me fokus të veçantë 

te stereotipet gjinore, paragjykimet dhe komunikimi me grupet vulnerabël; 

 Sistemi gjyqësor në tërësi: Të punojë për rritjen e kapaciteteve organizative dhe 

administrative, në mënyrë që proceset gjyqësore, sidomos në rastet që përfshijnë 

dhunë, krime urrejtjeje dhe diskriminim të zhvillohen më shpejt, me më pak 

pengesa burokratike dhe me koordinim më efektiv ndërmjet gjykatave, prokurorive, 

policisë dhe shërbimeve sociale; 

 Të gjitha hallkat e sistemit të drejtësisë: Të punojnë në mënyrë të vazhduar për 

sigurimin e aksesit efektiv të viktimave në prova, dokumentacion procedural, 

ndihmë juridike falas, asistencë psikologjike dhe ndjekje gjyqësore, në mënyrë që 

pengesat ekonomike, procedurale apo administrative të mos kufizojnë aksesin në 

drejtësi; 

Avokati i Popullit bashkëpunon me prokuroritë, gjykatat dhe institucionet e tjera të 

administrimit të drejtësisë nëpërmjet shkëmbimit të shkresave zyrtare, raporteve monitoruese 

dhe tryezave të përbashkëta. Ky bashkëpunim synon jo vetëm identifikimin e problematikave 

që ndikojnë në aksesin efektiv të qytetarëve në drejtësi, por edhe adresimin e tyre në mënyrë 

institucionale përmes rekomandimeve dhe propozimeve për përmirësim procedural. 

Megjithatë, analiza e këtij bashkëpunimi tregon se niveli i reflektimit institucional jo i 

njëtrajtshëm. Në disa raste, komunikimi me Avokatin e Popullit ka shërbyer si instrument 

korrigjues dhe ka nxitur reagim institucional, veçanërisht në çështje që lidhen me trajtimin e 

viktimave, vonesat procedurale ose nevojën për koordinim ndërinstitucional. Në raste të tjera, 

bashkëpunimi ka mbetur formal dhe nuk është shoqëruar me masa konkrete ose me përgjigje 

brenda afateve të arsyeshme. Kjo tregon se, edhe pse mekanizmat e komunikimit ekzistojnë, 

efektiviteti i tyre varet ende nga niveli i gatishmërisë së secilit institucion për të reflektuar mbi 

gjetjet e Avokatit të Popullit dhe për t’i përkthyer ato në ndryshime konkrete të praktikës. 

Tabela e mëposhtme paraqet institucionet e sistemit gjyqësor që nuk i kanë kthyer përgjigje 

rekomandimeve të Avokatit të Popullit gjatë vitit 2025. 

T A B E L A  5 .  I N S T I T U C I O N E T  E  S I S T E M I T  T Ë  D R E J T Ë S I S Ë  P A  P Ë R G J I G J E  N D A J  
R E K O M A N D I M E V E  T Ë  A P - S Ë :  2 0 2 5  

■ Pjesa pa përgjigje   ■ Pjesa e mbetur 

# Institucioni Total Rekomandime pa përgjigje 

1 GjShPJP Durrës 1 
 

2 Prokuroria pranë GjShPJP Durrës 1 
 

3 GjShPJP Shkodër 1 
 

Burimi: Avokati i Popullit, të dhëna 2025. 

Mospërgjigjia e Gjykatës së Shkallës së Parë të Juridiksionit të Përgjithshëm Durrës, 

Prokurorisë pranë Gjykatës së Shkallës së Parë të Juridiksionit të Përgjithshëm Durrës dhe 

Gjykatës së Shkallës së Parë të Juridiksionit të Përgjithshëm Shkodër nuk përbën vetëm 

mungesë komunikimi formal me Avokatin e Popullit. Ajo reflekton dobësi më të thella në 

kulturën e llogaridhënies institucionale dhe në gatishmërinë për të trajtuar në mënyrë aktive 

problematikat e ngritura nga mekanizmat e pavarur të mbrojtjes së të drejtave. Duke qenë se 

këto institucione janë pjesë e hallkave kyçe të sistemit të drejtësisë, mungesa e përgjigjes 

ndaj rekomandimeve dobëson jo vetëm bashkëpunimin institucional, por edhe mundësinë për 

korrigjim të shpejtë të praktikave që cenojnë të drejtat e qytetarëve. 

Z Ë R I  I  Q Y T E T A R I T :  V O N E S A T  G J Y Q Ë S O R E   

Dy rastet konkrete në vijim, ilustrojnë konkretisht se si ndërhyrja e Avokatit të Popullit ka 

prodhuar rezultate të matshme në aksesimin e drejtësisë nga qytetarët.  

R A S T I  I  

Shtetasja M.S. ishte palë në një proces gjyqësor lidhur me përfitimet pensionale të 

minatorit, i cili prej pesë vitesh kishte mbetur i pashqyrtuar në Gjykatën Administrative të 

Apelit. Kjo vonesë e tejzgjatur u vlerësua si cenim i drejtpërdrejtë i sigurisë juridike dhe 

dinjitetit ekonomik të qytetares, duke e mbajtur atë në një gjendje pasigurie për mjetet e saj 

të jetesës. Avokati i Popullit, pasi konstatoi tejkalimin e afateve të arsyeshme për 

shqyrtimin e çështjes, ndërhyri përmes rekomandimit, drejtuar trupës gjykuese. Institucioni 

kërkoi marrjen e masave të menjëhershme administrative për vlerësimin e rastit dhe 

caktimin me përparësi të një date për shqyrtimin e çështjes, për të garantuar respektimin e 

procesit të rregullt ligjor. Sipas materialit monitorues, si rezultat i kësaj ndërhyrjeje, 

rekomandimi u mor në konsideratë, shqyrtimi gjyqësor u realizua dhe gjykimi i çështjes 

përfundoi, duke i dhënë fund pritjes pesëvjeçare të qytetares22.  

R A S T I  I I  

Shtetasi A.Ç. u përball me një vonesë prej katër vitesh për shqyrtimin e padisë së tij lidhur 

me pensionin suplementar ushtarak në Gjykatën Administrative të Apelit. Avokati i Popullit 

konstatoi se kjo pritje e tejzgjatur përbënte cenim të të drejtës për një proces të rregullt 

ligjor brenda një afati të arsyeshëm, duke krijuar një ngërç procedural që pengonte 

qytetarin në realizimin e të drejtave të tij ekonomike. Për këtë arsye, Institucioni ndërhyri 

pranë trupës gjykuese përmes rekomandimit,  me anë të të cilit kërkohej marrja e masave 

për vlerësimin e rastit dhe caktimin me përparësi të një date për shqyrtimin e çështjes. Si 

rezultat i kësaj ndërhyrjeje, rekomandimi u mor në konsideratë, çështja u planifikua për 

shqyrtim gjyqësor dhe u mbyll përfundimisht.23. 

Këto raste konfirmojnë se ndërhyrja e AP-së mund të lehtësojë bllokimet procedurale, por 

gjithashtu tregojnë, se aksesi efektiv i qytetarëve në drejtësi varet ende nga ndjekja 

individuale e çdo rasti dhe nuk funksionon në mënyrë të njëtrajtshme dhe të barabartë për 

këdo, si rezultat i mënyrës së funksionimit sistematik të aparatit gjyqësor. 

5. Vlerësim i Përgjithshëm 

Analiza e gjetjeve të Avokatit të Popullit për vitin 2025 në këtë kapitull tregon se, pavarësisht 

progresit normativ dhe institucional në fusha konkrete si hartimi dhe miratimi i legjislacionit, 

funksionimi i administratës publike në nivel qendror dhe vendor, ofrimi i shërbimeve publike 

bazë për qytetarët, sektori i sigurisë dhe sistemi i drejtësisë, qytetarët përballen ende me një 

hendek të tqenësishëm ndërmjet garantimit formal të të drejtave dhe realizimit të tyre efektiv 

në praktikë. 

Në thelb, problematika kryesore nuk lidhet me mungesën e kuadrit ligjor, por me zbatimin e tij 

të pabarabartë, të fragmentuar dhe shpesh të vonuar nga institucionet përgjegjëse. Si pasojë, 

e drejta e njohur në ligj nuk materializohet në kohë dhe në mënyrë efektive për qytetarët, duke 

kufizuar aksesin real në shërbime dhe në drejtësi. 

Kjo reflektohet në mënyrë të përsëritur në disa forma konkrete, si: 

 Vonesa në procedurat administrative dhe gjyqësore; 

 Mungesë reagimi ose reagim të vonuar institucional ndaj kërkesave dhe ankesave të 

qytetarëve; 

 Standard të pabarabartë të shërbimeve publike, veçanërisht në nivel vendor; 

 Mungesë koordinimi ndërinstitucional për trajtimin e rasteve që kërkojnë ndërhyrje të 

përbashkët; 

 Mungesë transparence dhe informimi mbi procedurat administrative dhe të drejtat e 

qytetarëve. 

Një element kyç që përforcon këtë tablo, është niveli i ulët i zbatimit të rekomandimeve të 

Avokatit të Popullit nga institucionet në nivel qëndror dhe vendor, i cili për vitin 2025 rezulton 

të jetë rreth 21%. Ky tregues, ndër të tjera, reflekton: 

 Mungesë përgjigjeje ndaj rekomandimeve të Avokatit të Popullit nga një numër i 

konsiderueshëm institucionesh; 

 Pranim formal të rekomandimeve pa masa konkrete zbatimi; 

 Mungesë mekanizmash efektivë për ndjekjen dhe monitorimin e tyre. 

Në këto kushte, rekomandimet e Avokatit të Popullit nuk funksionojnë si instrument i plotë 

korrigjues dhe parandalues, por mbeten, në një masë të konsiderueshme, të varura nga 

vullneti dhe kapacitetet e institucioneve, çka dobëson ndikimin sistemik të ndërhyrjes së 

Avokatit të Popullit dhe nuk parandalon efektivisht përsëritjen e problematikave të identifikuara 

në praktikën administrative. 

Nga analiza rezulton se për adresimin e këtyre problematikave, ndërhyrjet duhet të 

përqendrohen në disa drejtime prioritare, si: 

 Ndërtimi i mekanizmave detyruese për ndjekjen dhe zbatimin e rekomandimeve të 

Avokatit të Popullit; 

 Forcimi i llogaridhënies institucionale përmes detyrimit për raportim dhe justifikim të 

moszbatimit të rekomandimeve; 

 Përmirësimi i koordinimit ndërinstitucional dhe standardizimin e praktikave 

administrative; 

 Garantimi i një cilësie të njëtrajtshme të shërbimeve publike në të gjitha nivelet; 

 Kalimi nga një qasje reaguese drejt një qasjeje parandaluese dhe të bazuar në 

planifikim afatgjatë.. 

Këto çështje lidhen drejtpërdrejt me funksionimin efektiv të shtetit të së drejtës, pasi ndikojnë 

në aksesin real të qytetarëve në të drejta dhe në besimin e tyre te institucionet. Njëkohësisht, 

ato janë të lidhura ngushtë me detyrimet që rrjedhin nga procesi i integrimit evropian, 

veçanërisht në kuadër të Kapitujve 23 dhe 24, që kërkojnë jo vetëm përputhshmëri ligjore, por 

edhe zbatim efektiv dhe mekanizma funksionalë të llogaridhënies shtetërore. 

Kapitulli II 
Nënshënime 

Për të aksesuar burimin klikoni mbi shënim ose skanoni kodin QR  

8     Rekomandim nr. 202501948/10, "Për përfundimin e procedurës së kompensimit 
të dëmit të shkaktuar nga përmbytja e datës 9.3.2010" 

9   Rekomandim nr. 202300306, “Për trajtimin e rastit të shtetasit I. K.” 

10    Rekomandim nr. 202501822/14, datë 13.06.2025, “Për pёrmirёsimin e kushteve 
infrastrukturore në rrugën “Mehmet Pashë Plaku”, lagjia “Perash” Shkodër” 

11  Rekomandim nr. 202500009, datë 29.04.2025, “Për pёrmirёsimin e kushteve 
infrastrukturore në rrugën “Kolë Kamsi”, Njësia Administrative nr. 2, Tiranë”  

12 Rekomandim nr. 202500026, “Për marrjen e masave për parandalimin e 
aksidenteve në segmentin Harku i Bërdicës deri tek Kthesa e Darragjatit, 
Shkodër dhe respektimin e të drejtës pronësore të banorëve që preken nga 
investimi në këtë segment" 

13   Rekomandimi nr. 202500089, “Për trajtimin e ankesës së z. F. K.” 

      Rekomandimi nr. 202501955, “Për heqjen nga gjendja debitor të z. V. G.” 

      Rekomandim nr. 202502311, date 11.12.2025, “Për heqjen e statusit debitor të 
z. Xh.Sh.”  

14  Rekomandimi nr. 202500084/9, datë 10.07.2025, “Për informimin e Avokatit të 
Popullit për marrjen e masave disiplinore ndaj punonjësve të Shoqërisë Rajonale 
Ujësjellës-Kanalizime Sarandë” 

      Rekomandimi nr. 202500903/7, date 10.09.2025, “Për informimin e Avokatit të 
Popullit për marrjen e masave disiplinore ndaj punonjësve të Shoqërisë Rajonale 
Ujësjellës-Kanalizime Vlorë sh.a” 

15 Rekomandimi nr. 202501820, “Për mbulimin me rrjet të kanalizimeve të 
disiplinimit të ujërave të ndotura sipas Planit të Përgjithshëm Vendor dhe Planit 
të Detyruar Vendor të Bashkisë Lezhë” 

16 Rekomandim nr. K3/M30-8, datë 12.11.2025, “Për ndërtimin e sistemit të 
kanalizimeve për 57 familjet e lagjes "Postobllok" në Kuçovë” 

17  Rekomandimi nr. 202501822, datë 13.06.2025 “Për pёrmirёsimin e kushteve 
infrastrukturore në rrugën “Mehmet Pashë Plaku”, lagjia “Perash” Shkodër” 

18 Rekomandim nr. 202502955, datë 17.10.2025, “Për krijimin dhe gëzimin e 
lehtësirave në transport për të moshuarit në Bashkinë Berat” 

19 Rekomandim nr. 202503206, datë 17.11.2025, “Për krijimin dhe gëzimin e 
lehtësirave në transport për të moshuarit në Bashkinë Sarandë” 

20 Rekomandim nr. K3/A60-14, datë 15.12.2025, “Për nxjerrjen e akteve nënligjore 
të nevojshme në nivel qendror, emetimin e biletave të posaçme dhe zbatimin 
efektiv të detyrimeve që burojnë nga legjislacioni dhe Plani Kombëtar i Veprimit 
për Personat me Aftësi të Kufizuara 2021-2025” 

21 Shërbimet sociale për kategori të caktuara personash vulnerabël, si fëmijët, të 
moshuarit apo pakicat, trajtohen mw detajisht në Kreun 4: Barazia dhe Mbrojtja 
e Grupeve të Veçanta 

22 Rekomandim nr. 202502470, datë 03.08.2025, “Për marrjen e masave për 
vlerësimin e rastit të paditësit M.S. për caktimin e një date për shqyrtimin e 
çështjes” 

23 Rekomandim nr. 202501203, datë 24.10.2025, “Për marrjen e masave për 
vlerësimin e rastit të paditësit A.Ç, për caktimin e një date për shqyrtimin e 
çështjes”   

https://www.avokatipopullit.gov.al/media/manager/website/reports/202502955%20Bashkise%20Berat%20lidhur%20me%20krijimin%20dhe%20gezimin%20e%20lehtesirave%20ne%20transport%20per%20te%20moshuarit.pdf
https://www.avokatipopullit.gov.al/media/manager/website/reports/202503206%20Bashkise%20Sarande%20per%20gezimin%20e%20lehtesirave%20ne%20transport%20per%20te%20moshuarit.pdf
https://www.avokatipopullit.gov.al/media/manager/website/reports/202503206%20Bashkise%20Sarande%20per%20gezimin%20e%20lehtesirave%20ne%20transport%20per%20te%20moshuarit.pdf
https://www.avokatipopullit.gov.al/media/manager/website/media/Rekomandim%20M%20S%20Gjykates%20Administrative%20te%20Apelit.pdf
https://www.avokatipopullit.gov.al/media/manager/website/media/Rekomandim%20M%20S%20Gjykates%20Administrative%20te%20Apelit.pdf
https://www.avokatipopullit.gov.al/media/manager/website/media/Rekomandim%20M%20S%20Gjykates%20Administrative%20te%20Apelit.pdf

https://www.avokatipopullit.gov.al/media/manager/website/media/Rekomandim%20A%20C%20Gjykata%20Administrative%20e%20Apelit.pdf
https://www.avokatipopullit.gov.al/media/manager/website/media/Rekomandim%20A%20C%20Gjykata%20Administrative%20e%20Apelit.pdf

Hyrje 

Nënkreu 3.1 Të Drejtat Civile dhe Politike trajton disa prej fushave më të ndjeshme të 

marrëdhënies ndërmjet individit dhe shtetit, aty ku ushtrimi i pushtetit publik prek drejtpërdrejt 

lirinë, sigurinë, dinjitetin dhe aksesin efektiv të qytetarëve në drejtësi. Në këtë kapitull 

përfshihen çështje që lidhen me lirinë e shprehjes dhe të drejtën për tubim paqësor, të drejtën 

e lirisë dhe sigurisë personale, të drejtën për një proces të rregullt ligjor, funksionimin e 

organeve të prokurorisë dhe të sistemit gjyqësor, ekzekutimin e titujve ekzekutivë dhe 

vendimeve të Gjykatës Evropiane për të Drejtat e Njeriut, ndihmën juridike, si edhe të drejtat 

e personave të privuar nga liria. 

Gjatë vitit 2025, monitorimi i Avokatit të Popullit tregoi se problematikat kryesore në këtë sferë 

të drejtash me karakter civil dhe politik lidhen kryesisht me hendekun ndërmjet garancive 

formale ligjore dhe zbatimit të tyre në praktikë. Në shumë raste, qytetarët vijojnë të përballen 

me mangësi procedurale gjatë shoqërimit, ndalimit dhe arrestimit nga policia, me vështirësi 

në aksesin në ndihmë juridike, me zvarritje të proceseve administrative dhe gjyqësore, me 

mosekzekutim të vendimeve gjyqësore, si dhe me kushte trajtimi jo gjithmonë në përputhje 

me standardet kombëtare dhe ndërkombëtare të aplikueshme në vendet e privimit të lirisë. 

Veçanërisht shqetësuese mbeten problematikat që lidhen me garantimin e të drejtave të të 

miturve në konflikt me ligjin, standardet e dokumentimit të veprimeve policore, mungesën e 

përkthimit në disa raste dhe të asistencës juridike në kohën e duhur, si edhe kushtet 

infrastrukturore dhe shërbimet që duhet të ofrohen në institucionet e ekzekutimit të vendimeve 

penale (IEVP). 

1. Vështrim i përgjithshëm krahasimor me gjetjet e vitit 2024: 

Krahasuar me gjetjet e evidentuara nga veprimtaria e Avokatit të Popullit për vitin 2024, 

problematikat e konstatuara në fushën e të drejtave me karakter civil dhe politik për vitin 2025 

paraqiten në një masë të konsiderueshme të pandryshuara në thelb, duke reflektuar 

vazhdimësinë e problematikave strukturore në funksionimin e sistemit të drejtësisë dhe në 

respektimin e garancive procedurale për qytetarët. Të dhënat e vitit 2025 tregojnë një tablo të 

përzier, ku disa tregues paraqiten në përmirësim formal, ndërsa të tjerë dëshmojnë vijimësi 

ose thellim të problematikave në praktikë.  

Nga njëra anë, vihet re një ulje e numrit të ankesave ndaj Policisë së Shtetit (117 raste në vitin  

2024 → 85 në vitin 2025) dhe të personave të privuar nga liria (151 ankesa në vitin 2024 → 

115 ankesa në vitin 2025), ndërsa nga ana tjetër konstatohet rritje e ankesave ndaj organeve 

të prokurorisë (66 në 2024-ën→ 83 në 2025-ën), si dhe thellim i mbingarkesës në sistemin 

penitenciar, me rritje të popullsisë penitenciare nga rreth 4,447 në 5,029 persona (+13%) dhe 

mbipopullim të theksuar në disa institucione, veçanërisht në IEVP Lezhë (+65%). 

F I G U R A  9 .   T R E G U E S  S I S T E M I K Ë -  K R A H A S I M I  2 0 2 4  ↔  2 0 2 5    

Në të njëjtën kohë, përdorimi i lartë i paraburgimit (56.8% e popullsisë penitenciare), që mbetet 

ndër më të lartët në Evropë, si dhe zvarritjet e proceseve gjyqësore që në disa raste arrijnë 

deri në 3-6 vite në fazën e shqyrtimit të apelit, dëshmojnë për problematika të vazhdueshme 

strukturore në funksionimin e sistemit të drejtësisë. Po kështu, niveli i mosekzekutimit të 

vendimeve gjyqësore paraqitet i lartë, siç evidentohet nga rritja e vendimeve të pazbatuara të 

Gjykatës Evropiane për të Drejtat e Njeriut (nga 25 në 28 brenda vitit 2025). 

2. Liria e Shprehjes dhe e Drejta për Tubim Paqësor 

E drejta e tubimit paqësor gjen mbrojtje në Kushtetutën e Republikës së Shqipërisë, 

veçanërisht në nenin 47, si dhe në nenin 11 të Konventës Evropiane për të Drejtat e Njeriut. 

Kjo e drejtë përbën një nga instrumentet kryesore për shprehjen kolektive të mendimit, 

kundërshtimit dhe pjesëmarrjes qytetare në një shoqëri demokratike. Ushtrimi i saj kërkon jo 

vetëm mungesën e ndërhyrjeve arbitrare të autoriteteve publike, por edhe marrjen e masave 

pozitive nga shteti për të garantuar që tubimet të zhvillohen në mënyrë të sigurt dhe paqësore. 

Viti 2025 tregon se respektimi i të drejtave themelore në kontekstin e tubimeve paqësore në 

Shqipëri lidhet drejtpërdrejt me aftësinë e policisë për të ruajtur proporcionalitetin e forcës së 

ushtruar, dokumentimin korrekt të shoqërimeve dhe garancitë procedurale për kategori të 

ndjeshme, si të miturit. Gjatë periudhës raportuese (01.01.2025 - 31.12.2025), Avokati i 

Popullit monitoroi tri protesta të organizuara nga subjekte politike opozitare dhe grupe 

banorësh, duke vlerësuar njëkohësisht sjelljen e Policisë së Shtetit gjatë mbarëvajtjes së tyre 

dhe respektimin e lirisë së tubimeve paqësore dhe të të drejtave të personave të shoqëruar 

në komisariate. Në vlerësimin e institucionit, protestat e monitoruara kanë qenë kryesisht 

paqësore. Megjithatë, monitorimi ka treguar se edhe kur nuk ka një problem të përgjithshëm 

të përdorimit disproporcional të forcës, ekzistojnë rreziqe të veçanta në trajtimin procedural të 

personave të shoqëruar, sidomos të të miturve. 

Ankesa ndaj Policisë së Shtetit 
2024 · 117 
2025 · 85 

↓ 

-27% 

Trajtimi i personave të privuar 

nga liria 

2024 · 151 

2025 · 115 
-24% 

Ankesa ndaj organeve të 

prokurorisë 

2024 · 66 

2025 · 83 

↑ 

+26% 

↓ 

Gjatë protestës së banorëve të Hotolishtit kundër projekteve të HEC-eve, u konstatuan shkelje 

të rënda procedurale nga Policia e Shtetit lidhur me trajtimin e të miturve, të cilët u morën në 

pyetje pa praninë e detyrueshme të prindërve apo psikologut dhe u regjistruan në mënyrë të 

parregullt në librat e hyrje-daljeve në vend të regjistrit të posaçëm. Avokati i Popullit ndërhyri 

përmes një grupi të posaçëm pune, duke kryer një hetim administrativ mbi përputhshmërinë 

e veprimeve policore me kuadrin ligjor për të drejtën e tubimit dhe duke i drejtuar rekomandime 

zyrtare Policisë së Shtetit mbi mungesën e procedurave standarde operative për qasjen ndaj 

fëmijëve në kontekst proteste. Si rezultat i kësaj ndërhyrjeje, u evidentua cenimi sistematik i 

garancive procedurale për të miturit në situata tensioni publik, duke diktuar nevojën për 

marrjen e masave dhe hartimin e protokolleve të posaçme që garantojnë se nevojat e rendit 

publik nuk do të prevalojnë mbi interesin më të lartë të fëmijës.   

Ky vlerësim i situatës nga Avokati i Popullit, lexohet edhe në një sfond më të gjerë institucional. 

Raporti i Komisionit Evropian për Sundimin e Ligjit për vitin 2025 vëren se hapësira qytetare 

në Shqipëri mbetet “e ngushtuar”, ndër të tjera për shkak të shqetësimeve mbi kufizimet e së 

drejtës për tubim paqësor24. Kjo e bën të domosdoshme që çdo ndërhyrje policore në kontekst 

proteste të vlerësohet jo vetëm nga rezultati i menjëhershëm i ruajtjes së rendit, por edhe nga 

standardi i respektimit të të drejtave themelore, veçanërisht në momentet kur siguria e rendi 

publik dhe liritë individuale hyjnë në tension. 

3. E Drejta e Lirisë dhe Sigurisë Personale 

E drejta e lirisë dhe sigurisë personale gjen mbrojtje në Kushtetutën e Republikës së 

Shqipërisë, veçanërisht në nenet 27, 28 dhe 42, si dhe në nenet 5 dhe 6 të Konventës 

Evropiane për të Drejtat e Njeriut. Kjo e drejtë imponon që çdo kufizim i lirisë të bëhet vetëm 

në rastet e parashikuara me ligj dhe sipas procedurave të përcaktuara, duke garantuar 

njoftimin e menjëhershëm të personit mbi shkaqet e masës, aksesin te mbrojtja efektive dhe 

trajtimin njerëzor e dinjitoz. Në planin e brendshëm, zbatimi i kësaj të drejte lidhet ngushtë me 

Kodin e Procedurës Penale, me ligjin për Policinë e Shtetit dhe me aktet nënligjore që 

rregullojnë shoqërimin, ndalimin, arrestimin dhe dokumentimin e veprimeve policore. Në këtë 

kuadër, veprimtaria monitoruese e Avokatit të Popullit nuk synon të zëvendësojë vlerësimin 

procedural të organeve ligjzbatuese apo të gjykatave, por të verifikojë nëse ushtrimi i 

kompetencave policore është në përputhje me standardet kushtetuese, ato procedurale dhe 

standardet ndërkombëtare të të drejtave të njeriut. 

Gjatë vitit 2025, e drejta e lirisë dhe sigurisë personale ka vijuar të cenohet kryesisht për shkak 

të mosrespektimit të garancive procedurale që duhet të zbatohen në momentin e shoqërimit, 

ndalimit ose arrestimit nga policia. Në shumë raste, problematikat lidhen me mungesën e 

informacionit të menjëhershëm për arsyet e kufizimit të lirisë, mungesën e kontaktit të 

menjëhershëm me avokatin ose familjarët, si edhe me dokumentimin jo të plotë të veprimeve 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 56 

policore. Gjatë vitit 2025, e drejta e lirisë dhe sigurisë personale ka vazhduar të cënohet vijon 

të cenohet kryesisht për shkak të dobësisë së garancive procedurale dhe materiale që duhet 

ta mbrojnë qytetarin në momentin kur policia kufizon lirinë e tij. Problematikat e konstatuara 

gjatë veprimtarisë monitoruese të Avokatit të Popullit janë: 

 Keqtrajtim fizik ose psikologjik i personave të shoqëruar, ndaluar apo arrestuar nga 

autoritetet policore, gjatë shoqërimit apo marrjes në pyetje. 

 Tejkalim i afateve të shoqërimit në disa raste, në kundërshtim me kufijtë kohorë të 

parashikuar nga legjislacioni procedural; 

 Dokumentim procedural i paplotë i veprimeve policore, veçanërisht në procesverbalet 

e shoqërimit, ndalimit dhe arrestimit; 

 Mosinformim i plotë i personave për të drejtat e tyre, përfshirë të drejtën për avokat, 

njoftimin e familjarëve dhe kundërshtimin e masës së ndërmarrë ndaj tyre; 

 Përdorim jo korrekt i regjistrave policorë dhe mospërputhje ndërmjet të dhënave të 

regjistruara në to dhe situatës faktike të personave të shoqëruar, ndaluar apo 

arrestuar; 

 Mungesë e dhomave të posaçme të intervistimit në disa struktura policore, veçanërisht 

për të miturit; 

 Funksionim jo i plotë i kamerave të vëzhgimit, duke vështirësuar dokumentimin e saktë 

të veprimeve policore; 

 Probleme në kryerjen e ekzaminimit shëndetësor fillestar për personat e shoqëruar, 

ndaluar ose arrestuar; 

 Mungesë e pranisë së psikologut gjatë procedurave me të mitur, në disa raste; 

 Dokumentim i paplotë i intervistimit të të miturve dhe mosregjistrim i plotë i të dhënave 

për praninë e personave shoqërues; 

 Mungesë e ndarjes së të miturve nga të rriturit gjatë shoqërimit ose qëndrimit në 

ambientet policore, në kundërshtim me standardet e kërkuara të mbrojtjes së fëmijëve. 

Gjatë vitit 2025, Avokati i Popullit regjistroi dhe trajtoi 85 ankesa dhe raste me iniciativë që 

lidhen me pretendime për cenim të të drejtës për liri dhe siguri personale nga veprime dhe/ose 

mosveprime të strukturave të policisë. Nga këto, në 58 raste institucioni konstatoi problematika 

ose mangësi që justifikonin ndërhyrjen, rekomandimin ose ndjekjen e mëtejshme të çështjes 

së ankuesit. 13 raste u vlerësuan jashtë juridiksionit të institucionit dhe nuk mund të 

shqyrtoheshin, 6 ishin jashtë kompetence dhe 8 rezultuan të pabazuara në ligj dhe në prova. 

Një pjesë e konsiderueshme e ankesave ka patur në thelb mënyrën se si strukturat policore 

ushtrojnë kompetencat gjatë shoqërimit, ndalimit dhe arrestimit. Në disa raste janë ngritur 

edhe pretendime për përdorim jo proporcional të masave shtrënguese, për regjistrim të 

paplotë të veprimeve të kryera në ambientet policore dhe për keqtrajtim fizik ose psikologjik 

gjatë shoqërimit apo marrjes në pyetje. Këto gjetje tregojnë se cenimi i lirisë personale nuk 

lidhet vetëm me aktin formal të ndalimit, por edhe me cilësinë e garancive që e shoqërojnë 

atë, si informimi, evidencat procedurale, aksesimi i ankesave dhe kontrolli i brendshëm.  

Paralelisht, Mekanizmi Kombëtar për Parandalimin e Torturës (MKPT) kreu 44 inspektime 

periodike në strukturat e policisë, duke mbuluar rreth 90% të komisariateve në rang vendi. 

Inspektimet evidentuan se infrastruktura e një pjese të komisariateve vijon të mos plotësojë 

standardet minimale kombëtare dhe standardet e Këshillit të Evropës për trajtimin e personave 

të privuar nga liria. Problematikat më të shpeshta lidhen me mungesën e dhomave të posaçme 

të intervistimit, mungesën e ambienteve të ndara për të rritur, gra dhe të mitur, 

mosfunksionimin e plotë të kamerave të vëzhgimit, mungesën e kushteve të përshtatshme 

higjieno-sanitare dhe mosrikonstruksionin ndër vite të një sërë komisariatesh25. Këto mangësi 

nuk ndikojnë vetëm në kushtet materiale të qëndrimit të personave të shoqëruar, ndaluar apo 

arrestuar, por edhe në garantimin e të drejtave të tyre procedurale. Mungesa e kamerave, e 

ambienteve të posaçme dhe e hapësirave të diferencuara e bën më të vështirë dokumentimin 

e veprimeve policore, rrit rrezikun për trajtim policer jo dinjitoz dhe dobëson garancitë për 

mbrojtjen e personave të shoqëruar, ndaluar ose arrestuar, veçanërisht për gratë, të miturit 

dhe personat vulnerabël. 

Përfundimet e nxjerra nga këto dy linja pune, pra nga trajtimi i ankesave individuale dhe nga 

monitorimi me qëllim parandalues, tregojnë se vihet re një përmirësim i situatës krahasuar me 

periudhat e mëparshme në sjelljen e punonjësve të policisë ndaj qytetarëve. Nga ana tjetër, 

rezultatet tregojnë së vijon të ketë mangësi të theksuara infrastrukturore, procedurale dhe 

dokumentuese që krijojnë rrezik real për arbitraritet, keqtrajtim dhe cenim të garancive 

themelore qysh në orët e para të shoqërimit, ndalimit ose arrestimit të personit. 

Një problematikë tjetër me peshë të veçantë lidhet me garantimin e të drejtave të të miturve. 

Gjatë monitorimit është konstatuar se zbatimi i Marrëveshjes së Bashkëpunimit ndërmjet 

Policisë së Shtetit dhe Urdhrit të Psikologut për përditësimin e listës së psikologëve asistues26 

nuk ka qenë efektiv në të gjitha strukturat. Në disa raste është evidentuar mungesa e pranisë 

së psikologut gjatë intervistimit të të miturve, mosdhënia e kartës së të drejtave në formë të 

shkruar, pasaktësi në dokumentimin e procedurave dhe mungesa e zyrave të posaçme të 

intervistimit për të miturit. Gjithashtu, në disa komisariate mungojnë ambiente të veçanta dhe 

të përshtatura për trajtimin e të miturve, si edhe procedura të qarta dhe të njëjta për të gjitha 

strukturat policore lidhur me mënyrën e intervistimit, dokumentimit dhe mbrojtjes së tyre. Kjo 

tregon se garantimi i të drejtave të të miturve nuk zbatohet ende në mënyrë të njëjtë në të 

gjitha komisariatet dhe se, në praktikë, ai vijon të varet nga kushtet konkrete të secilës 

strukturë dhe nga niveli i përgatitjes së oficerëve.  

Një nga rastet më të rëndësishme të trajtuara gjatë vitit 2025 lidhej me ankesën e kryer për 

shtetasin G.S., i cili pretendonte se ndaj tij ishte ushtruar dhunë fizike gjatë qëndrimit në 

ambientet e Komisariatit nr. 4 në Tiranë, ngjarje pas së cilës ai u dërgua në gjendje të rëndë 

shëndetësore në Spitalin e Traumës. Ky rast ngriti shqetësime serioze mbi integritetin fizik të 

personave të shoqëruar dhe respektimin e standardeve të trajtimit human në ambientet e 

privimit nga liria. Avokati i Popullit, përmes Mekanizmit Kombëtar për Parandalimin e Torturës 

(MKPT), ndërhyri menjëherë për të verifikuar zbatimin e garancive mbrojtëse, duke konstatuar 

se gjatë trajtimit të qytetarit nuk ishin respektuar procedurat për ruajtjen e shëndetit, 

dokumentimin e plotë të veprimeve policore dhe garantimin e dinjitetit njerëzor në situata të 

përkeqësimit të gjendjes shëndetësore. Si rezultat i kësaj ndërhyrjeje, u evidentuan dështimet 

sistematike në zbatimin e protokolleve të sigurisë dhe u kërkua marrja e masave për 

llogaridhënie institucionale, me qëllim që të garantohet mbrojtja e jetës dhe shëndetit të çdo 

personi që ndodhet nën mbikëqyrjen e forcave të rendit. 

Në të njëjtën linjë, gjatë hetimit administrativ për rastin e shtetasit I.M., u evidentuan një sërë 

shkeljesh procedurale që lidheshin me përdorimin e pajustifikuar të prangave, mosregjistrimin 

e rregullt të shoqërimit në ambientet e policisë dhe cenimin e të drejtave themelore të personit 

të ndaluar. Avokati i Popullit ndërhyri zyrtarisht pranë Drejtorisë së Përgjithshme të Policisë 

së Shtetit dhe Ministrisë së Brendshme, duke rekomanduar analizimin objektiv të ngjarjes dhe 

identifikimin e përgjegjësive administrative për trajtimin jo dinjitoz të qytetarit. Si rezultat i kësaj 

ndërhyrjeje, u kërkuan masa konkrete për garantimin e transparencës, duke insistuar në 

pajisjen e detyrueshme të efektivëve me kamera trupi, rishikimin e akteve nënligjore për 

identifikimin e tyre dhe ruajtjen e pamjeve filmike, me qëllim dokumentimin e plotë të 

veprimeve policore dhe parandalimin e rasteve të ngjashme në të ardhmen27. 

Rastet e trajtuara më sipër kanë treguar se, në situata me ndjeshmëri të lartë, testi real për 

ligjshmërinë e veprimit policor nuk është vetëm rezultati operacional, por respektimi i plotë i 

dinjitetit njerëzor, i procedurës dhe i kontrollit të jashtëm mbi veprimet policore. 

Veprimtaria e Avokatit të Popullit gjatë vitit 2025 nuk u kufizua vetëm në rastet klasike të 

shoqërimit dhe ndalimit, por përfshiu edhe situata ku mungesa e rregullimit të qartë ligjor mund 

të ndikojë drejtpërdrejt në sigurinë personale dhe në mbrojtjen e qytetarëve. Në këtë kuadër, 

institucioni ndërhyri me iniciativë në lidhje me përdorimin e monopatinave elektrike në zonat 

urbane, duke evidentuar se mungesa e rregullave të qarta krijonte pasiguri si për përdoruesit 

e tyre, ashtu edhe për përdoruesit e tjerë të rrugës, veçanërisht këmbësorët28. Për këtë arsye, 

institucioni iu drejtua Ministrisë së Brendshme dhe Drejtorisë së Përgjithshme të Policisë së 

Shtetit me rekomandimin për miratimin e rregullave më të qarta mbi përdorimin e këtyre 

mjeteve, përfshirë moshën minimale të përdorimit, shpejtësinë e lejuar, zonat e qarkullimit dhe 

kompetencat për kontrollin e shkeljeve administrative. Qëllimi i këtij rekomandimi ishte të 

sigurohej një ekuilibër ndërmjet të drejtës së qytetarëve për të përdorur forma alternative 

transporti dhe nevojës për të garantuar sigurinë publike në hapësirat urbane. Lidhur me këtë 

rekomandim, nuk rezulton ende mbajtja e një qëndrimi përfundimtar nga institucionet 

përgjegjëse 

Një çështje tjetër e shqyrtuar nga Avokati i Popullit lidhej me ankesat e paraqitura nga persona 

me diabet dhe organizata të shoqërisë civile në lidhje me procedurat për rinovimin e lejeve të 

drejtimit. Shqetësimi kryesor lidhej me kostot shtesë dhe procedurat e përsëritura 

administrative për sigurimin e dokumentacionit mjekësor të nevojshëm për rinovimin e lejes 

së drejtimit. Në këtë kuadër, institucioni rekomandoi rishikimin e akteve nënligjore që 

rregullojnë këtë proces për këtë kategori qytetarësh29. Avokati i Popullit vlerësoi se, edhe pse 

kontrolli mjekësor mbetet i domosdoshëm për garantimin e sigurisë rrugore, mënyra e 

organizimit të procedurës dhe barra financiare që ajo krijon duhet të jenë proporcionale dhe 

të mos vendosin kufizime të panevojshme për personat me diabet. Megjithatë, deri në fund të 

vitit 2025, për këtë rekomandim nuk ishte arritur ende një zgjidhje e konsoliduar rregullatore. 

Edhe pse dy rastet e mësipërme nuk përbëjnë kufizim të lirisë personale në kuptimin klasik të 

saj, ato tregojnë se mbrojtja e sigurisë personale kërkon qartësi rregullatore, proporcionalitet 

dhe trajtim të drejtë në ushtrimin e kompetencave administrative. Analiza e zbatueshmërisë 

së rekomandimeve gjatë vitit 2025 tregon një nivel të caktuar pranueshmërie formale, sidomos 

në rastet kur rekomandimet kanë patur natyrë operative ose administrative dhe nuk kanë 

prekur drejtpërdrejt vetëvlerësimin institucional të policisë për raste me ekspozim të lartë 

publik.   

Nga ana tjetër, niveli i zbatueshmërisë së rekomandimeve të Avokatit të Popullit në këtë fushë 

mbetet i pabarabartë dhe në disa raste i kufizuar. Për Drejtorinë e Përgjithshme të Policisë së 

Shtetit janë adresuar 18 rekomandime, prej të cilave 15 janë pranuar dhe dy kanë mbetur pa 

përgjigje, ndërsa zbatimi ka qenë kryesisht i pjesshëm dhe në një rast rekomandimi është 

refuzuar. Edhe në raport me Ministrinë e Shëndetësisë dhe Mirëqenies Sociale dhe Drejtorinë 

e Përgjithshme të Shërbimeve të Transportit Rrugor, ndonëse rekomandimet rezultojnë të 

pranuara, ato mbeten të pazbatuara. Në nivel vendor, disa struktura të kufirit dhe migracionit 

nuk kanë kthyer përgjigje ndaj rekomandimeve, ndërsa në raste të tjera zbatimi është 

vlerësuar vetëm i pjesshëm. Kjo tablo sugjeron se pranimi formal i rekomandimit nuk 

përkthehet domosdoshmërish në ndryshim real të praktikës administrative ose policore. 

Tabela tregon se Drejtoria e Përgjithshme e Policisë së Shtetit ka pranuar 15 nga 18 

rekomandimet e Avokatit të Popullit dhe ka zbatuar pjesërisht shumicën prej tyre. Tre 

rekomandimet e papranuara ose të pazbatuara lidhen kryesisht me masa që kërkojnë 

investime infrastrukturore, ndryshime në procedurat e brendshme dhe forcim të mekanizmave 

të kontrollit e dokumentimit, çka e bën zbatimin e tyre më kompleks dhe afatgjatë. DVP-të 

kanë pranuar pothuajse të gjitha rekomandimet dhe kanë raportuar zbatim të pjesshëm të 

tyre, çka tregon gatishmëri për bashkëpunim në nivel vendor, por edhe nevojën për ndjekje 

më të rregullt të masave të marra dhe verifikim më të mirë të zbatimit të tyre në praktikë. 

Në planin analitik, gjetjet e vitit 2025 konfirmojnë se problematikat ekzistuese nuk lidhen vetëm 

me pranimin ose jo të një rekomandimi nga Avokati i Popullit, por me kapacitetin institucional 

për ta kthyer atë në standard të zbatueshëm, të monitorueshëm dhe të qëndrueshëm. Kur 

rekomandimet synojnë të ndryshojnë kulturën institucionale të dokumentimit, kontrollit të 

brendshëm, transparencës dhe mbrojtjes procedurale, zbatimi bëhet dukshëm më i vështirë. 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 60 

Ky lexim përputhet edhe me vlerësimet ndërkombëtare të viteve të fundit. Komiteti Evropian 

për Parandalimin e Torturës ka vlerësuar se tendenca pozitive në trajtimin e personave në 

polici është ruajtur, por njëkohësisht ka theksuar nevojën për një qasje të mëtejshme proaktive 

për të çrrënjosur plotësisht keqtrajtimin policor 30 . Ndërkohë, Komiteti i OKB-së kundër 

Torturës, në përfundimet e tij të vitit 2025, ka shprehur shqetësim për mungesën e të dhënave 

të besueshme dhe të ndara mbi hetimet për torturën, keqtrajtimin dhe përdorimin e paligjshëm 

të forcës nga policia, për mungesën e hetimeve të pavarura dhe efektive, si dhe të 

llogaridhënies së plotë31. 

TABELA 6. PASQYRA E PRANUESHMËRISË/ZBATUESHMËRISË SË REKOMANDIMEVE TË AP-së NË FUSHËN E SË DREJTËS PËR LIRI 
DHE SIGURI PERSONALE:2025  

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qendrore 

Ministria e Punëve të Brendshme 2 ● 1 Pranuar 

— 1 Pa përgjigje 

● 1 Plotësisht 50% 

██████░░░░░░ 

Drejtoria e Përgjithshme e Policisë 18 ● 15 Pranuar 

— 2 Pa përgjigje 

○ 1 Refuzuar 

◐  11 Pjesërisht 

● 1 Plotësisht 

○ 3 Pazbatuar 

43% 

█████░░░░░░░ 

Ministria e Shëndetësisë dhe 

Mirëqenies Sociale 

1 ● Pranuar ○ Pazbatuar 0% 

░░░░░░░░░░░░ 

Drejtoria e Shërbimeve të 

Transportit Rrugor 

1 ● Pranuar ○ Pazbatuar 0% 

░░░░░░░░░░░░ 

Institucione Vendore 

Komisariati i Policisë, Rinas 1 — Pa përgjigje — Pa përgjigje 0% 

░░░░░░░░░░░░ 

DVP Tiranë 11 ● Pranuar ◐  Pjesërisht 50% 

██████░░░░░░ 

DVP Elbasan 5 ● 4 Pranuar 

— 1 Pa përgjigje 

◐  Pjesërisht 50% 

██████░░░░░░ 

DVP Shkodër 2 ● Pranuar ◐  Pjesërisht 50% 

██████░░░░░░ 

DVP Lezhë 3 ● Pranuar ◐  Pjesërisht 50% 

██████░░░░░░ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

DVP Korçë 5 ● Pranuar ◐  4 Pjesërisht 

○ 1 Pazbatuar 

40% 

█████░░░░░░░ 

DVP Durrës 3 ● 3 Pranuar ◐  2 Pjesërisht 

○ 1 Pazbatuar 

33% 

████░░░░░░░░ 

DVP Pukë 1 ● 1 Pranuar ◐ 1 Pjesërisht 50% 

██████░░░░░░ 

DVP Fier 3 ● Pranuar ● 1 Plotësisht 

◐  2 Pjesërisht 

67% 

████████░░░░ 

DVP Berat 2 ● Pranuar ◐  Pjesërisht 50% 

██████░░░░░░ 

DVP Kukës 3 ● Pranuar ◐  Pjesërisht 50% 

██████░░░░░░ 

DVP Dibër 3 ● Pranuar ◐  1 Pjesërisht 

○ 2 Pazbatuar 

17% 

██░░░░░░░░░░ 

DVP Gjirokastër 3 ● Pranuar ◐ Pjesërisht 50% 

██████░░░░░░ 

DVP Vlorë 1 — Pa përgjigje — Pa përgjigje 0% 

░░░░░░░░░░░░ 

Në këtë sfond, Avokati i Popullit vlerëson se sfida për vitet në vijim është e dyfishtë. Së pari, 

duhet të përmirësohen kushtet fizike dhe procedurat operative të policisë, në mënyrë që çdo 

kufizim i lirisë të zhvillohet në ambiente të përshtatshme dhe me dokumentim të plotë. Së dyti, 

nevojitet forcimi i mekanizmave të brendshëm të ndjekjes së rekomandimeve brenda 

strukturave policore, kontrollit të brendshëm, hetimit të pavarur dhe llogaridhënies 

administrative, në mënyrë që rekomandimet e Avokatit të Popullit të mos mbeten vetëm 

instrumente reaguese, por të shndërrohen në mjete reale për standardizimin e praktikës 

policore dhe parandalimin e shkeljeve të ardhshme. 

Në tërësi, gjetjet e vitit 2025 tregojnë se rreziku kryesor në fushën e lirisë dhe sigurisë 

personale nuk qëndron vetëm te aktet e drejtpërdrejta të keqtrajtimit, por edhe te boshllëqet e 

vazhdueshme në garancitë që duhet t’i parandalojnë ato, si dokumentimi i plotë i veprimeve 

procedurale, ekzaminimi mjekësor, monitorimi me kamera, ndarja fizike e ambienteve, prania 

e psikologut në rastin e të miturve dhe përdorimi korrekt i regjistrave të kërkesë-ankesave. 

Monitorimi i vitit 2025 tregon se, ndonëse Policia e Shtetit ka vijuar të konsolidojë reforma dhe 

kapacitete që synojnë përmirësimin e standardeve të veprimit dhe respektimin e të drejtave të 

njeriut, në praktikë mbeten ende të dukshme mjaft mangësi procedurale me pasoja konkrete 

për qytetarët, sidomos në momentet kur liria personale kufizohet dhe kur individi ndodhet në 

marrëdhënie të drejtpërdrejtë vartësie ndaj autoritetit policor. Në këtë drejtim, mbetet thelbësor 

përmirësimi i praktikave që lidhen me dokumentimin korrekt të veprimeve policore, 

komunikimin me qytetarët dhe forcimin e mekanizmave të kontrollit të brendshëm, si kushte 

të domosdoshme për konsolidimin e besimit publik në ligjshmërinë e veprimit policor. 

4. E drejta për një Proces të Rregullt Ligjor 

E drejta për një proces të rregullt ligjor përbën një nga garancitë themelore të shtetit të së 

drejtës dhe të mbrojtjes efektive gjyqësore. Ajo mbështetet në Kushtetutën e Republikës së 

Shqipërisë, veçanërisht në nenet 31, 42 dhe 43, në nenin 6 të Konventës Evropiane për të 

Drejtat e Njeriut, si dhe në legjislacionin procedural penal, civil dhe administrativ. Në 

përmbajtjen e kësaj të drejte përfshihen aksesi real në drejtësi, shqyrtimi i çështjes brenda një 

afati të arsyeshëm, arsyetimi i vendimeve, ekzekutimi i tyre dhe respektimi i të drejtave 

procedurale të palëve në çdo fazë të procesit. Për Avokatin e Popullit, kjo e drejtë nuk 

kufizohet vetëm në momentin e gjykimit, por shtrihet njësoj në fazën e hetimit, atë të ndjekjes 

penale dhe të ekzekutimit të vendimeve. 

E drejta për një proces të rregullt ligjor vijon të cenohet nga një kombinim i mbingarkesës 

strukturore të sistemit, dobësive procedurale dhe vonesave në materializimin praktik të të 

drejtave të njohura ligjërisht. Problematikat kryesore të konstatuara gjatë veprimtarisë 

monitoruese të Avokatit të Popullit, lidhur me periudhën e raportimit (01.01.2025 - 

31.12.2025), janë: 

 Në fazën e hetimit dhe gjykimit, problematikat kryesore lidhen me zvarritjen e 

procedimeve, shtyrjen e seancave, mungesën e përkthyesve, vonesat në ekspertime, 

njoftimet e paplota dhe vështirësitë në aktivizimin efektiv të ndihmës juridike. 

 Në fazën e shqyrtimit gjyqësor, vakancat, dosjet e mbartura (“backlog-u”) dhe tejzgjatja 

e proceseve gjyqësore; 

 Në fazën pas dhënies së vendimeve gjyqësore, mosekzekutimi i titujve ekzekutivë dhe 

i vendimeve të GJEDNJ-së, si dhe zgjatja e mëtejshme e cenimit të së drejtës së 

shkelur përtej momentit të vendimmarrjes gjyqësore. 

Gjatë vitit 2025, vlerësimi i Avokatit të Popullit mbi funksionimin e sistemit të drejtësisë është 

zhvilluar në kushtet e vijimit të reformës në drejtësi, zbatimit të hartës së re gjyqësore dhe 

pasojave të akumuluara të procesit të rivlerësimit kalimtar (“vetting-ut”). Vakancat në radhët e 

magjistratëve, numri i lartë i dosjeve të mbartura, përqëndrimi i juridiksioneve në nivel apeli 

dhe mungesat infrastrukturore kanë prodhuar mbingarkesë të dukshme për gjykatat dhe 

prokuroritë. Këto kushte janë reflektuar në tejzgjatje të hetimeve dhe gjykimeve, shtyrje të 

seancave, vonesa në arsyetimin e vendimeve, vështirësi në sigurimin e përkthyesve, si dhe 

në ekzekutimin jo në kohë të vendimeve gjyqësore dhe titujve ekzekutivë. Megjithatë, 

vështirësitë strukturore të sistemit nuk mund të minimizojnë detyrimin e organeve të drejtësisë 

për të respektuar standardet kushtetuese të së drejtës për një proces të rregullt ligjor. 

Në këtë kuadër, Avokati i Popullit ka ushtruar një rol aktiv monitorues dhe ndërhyrës, duke 

shqyrtuar ankesa individuale, duke nisur raste me iniciativë (ex-officio), si dhe duke zhvilluar 

takime pune me drejtues të prokurorive dhe gjykatave për të identifikuar shkaqet strukturore 

të vonesave dhe pengesave që cenojnë aksesin e qytetarëve në drejtësi. 

TABELA 7. PASQYRA E REKOMANDIMEVE TË AP-së: 2025 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione të Drejtësisë 

Prokuroria e Përgjithshme 3 ● 3 Pranuar ● 1 Plotësisht 

◐  2 Pjesërisht 

67% 

████████░░░░ 

Këshilli i Lartë Gjyqësor 2 ● Pranuar ◐  1 Pjesërisht 

◑  1 Në proces 

38% 

████░░░░░░░░ 

Këshilli i Lartë i Prokurorisë 3 ● Pranuar ● 1 Plotësisht 

◐  2 Pjesërisht 

67% 

████████░░░░ 

Gjykata Administrative e Apelit 

Tiranë 

2 ● Pranuar ● Plotësisht 100% 

████████████ 

Gjykata e Apelit e Juridiksionit Të 

Përgjithshëm Tiranë 

2 ● Pranuar ◑  1 Në proces 

○ 1 Pazbatuar 

12% 

██░░░░░░░░░░ 

Prokuroria pranë GjShPJP Tiranë 1 ● Pranuar ◐  Pjesërisht 50% 

██████░░░░░░ 

Prokuroria pranë GjShPJP Durrës 1 — Pa përgjigje — Pa përgjigje 0% 

░░░░░░░░░░░░ 

Prokuroria pranë GjShPJP Shkodër 1 — Pa përgjigje — Pa përgjigje 0% 

░░░░░░░░░░░░ 

Prokuroria pranë GjShPJP Korçë 2 ● Pranuar ● 1 Plotësisht 

◐  2 Pjesërisht 

67% 

████████░░░░ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Prokuroria pranë GjShPJP Fier 1 ● Pranuar ● Plotësisht 100% 

████████████ 

GjShPJP Durrës 1 — Pa përgjigje — Pa përgjigje 0% 

░░░░░░░░░░░░ 

Institucione Qendrore 

Ministria e Drejtësisë 4 ● Pranuar ● 1 Plotësisht 

◑  1 Në proces 

◐  2 Pjesërisht 

56% 

███████░░░░░ 

Ministria e Shëndetësisë dhe 

Mirëqenies Sociale 

2 ● Pranuar ○ Pazbatuar 0% 

░░░░░░░░░░░░ 

Drejtoria e Përgjithshme e Burgjeve 1 ● Pranuar ● Plotësisht 100% 

████████████ 

Drejtoria e Përgjithshme e Policisë 2 ● Pranuar ● 1 Plotësisht 

◐  1 Pjesërisht 

75% 

█████████░░░ 

Instituti i Mjekësisë Ligjore 1 ● Pranuar ● Plotësisht 100% 

████████████ 

Komisioni për Çështjet Ligjore 1 ● Pranuar ◐ Pjesërisht 50% 

██████░░░░░░ 

Institucione Vendore 

DVKM Tiranë 1 ● Pranuar ● Plotësisht 100% 

████████████ 

DVKM Korçë 1 ● Pranuar ◐  Pjesërisht 50% 

██████░░░░░░ 

DVKM Gjirokastër 1 ● Pranuar ◐  Pjesërisht 50% 

██████░░░░░░ 

Komisariati i Policisë, Rinas 1 — Pa përgjigje — Pa përgjigje 0% 

░░░░░░░░░░░░ 

Bashkia Sarandë 1 ● Pranuar ○ Pazbatuar 0% 

░░░░░░░░░░░░ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Këshilli Bashkiak Sarandë 1 ● Pranuar ○ Pazbatuar 0% 

░░░░░░░░░░░░ 

IMT Sarandë 1 ● Pranuar ○ Pazbatuar 0% 

░░░░░░░░░░░░ 

Bashkia Vlorë 1 ● Pranuar ○ Pazbatuar 0% 

░░░░░░░░░░░░ 

Këshilli Bashkiak Vlorë 1 ● Pranuar ○ Pazbatuar 0% 

░░░░░░░░░░░░ 

Tabela pasqyron një nivel relativisht të lartë pranueshmërie të rekomandimeve të Avokatit të 

Popullit nga institucionet e drejtësisë, por niveli i zbatimit mbetet kryesisht i pjesshëm. Në një 

pjesë të rasteve, institucionet kanë pranuar rekomandimet, por zbatimi i tyre është kufizuar 

vetëm në masa të pjesshme ose formale, pa sjellë ndryshime të plota në praktikën 

institucionale. Refuzimi i dy rekomandimeve nga Ministria e Shëndetësisë dhe Mirëqenies 

Sociale, si edhe mungesa e përgjigjeve nga disa prokurori dhe gjykata, tregojnë se raporti i 

institucioneve me rekomandimet e Avokatit të Popullit mbetet i pabarabartë. Ndërsa disa 

institucione i trajtojnë rekomandimet si instrument për përmirësimin e praktikës së tyre, të tjera 

vijojnë t’i shohin ato si detyrime formale ose nuk reagojnë fare ndaj tyre. Në këtë kuptim, 

problematika nuk lidhet vetëm me mungesën e burimeve financiare apo njerëzore, por edhe 

me nivelin e koordinimit ndërinstitucional, me mënyrën se si ndiqet zbatimi i rekomandimeve 

brenda vetë institucioneve dhe me mungesën e një kulture të qëndrueshme llogaridhënieje. 

Rastet kur rekomandimet janë zbatuar plotësisht tregojnë se ndryshimi institucional është i 

mundur, por kërkon angazhim të vazhdueshëm, ndjekje të rregullt dhe vullnet real për të 

adresuar problematikat e evidentuara. 

4.1 Organet e Prokurorisë 

Gjatë vitit 2025, Avokati i Popullit regjistroi dhe trajtoi 83 ankesa, kërkesa dhe raste me 

iniciativë që lidhen me veprimet ose mosveprimet e organeve të prokurorisë. Nga këto, në 62 

raste institucioni konstatoi problematika ose mangësi që justifikonin ndërhyrjen, rekomandimin 

ose ndjekjen e mëtejshme të çështjes së ankuesit. Dhjetë raste u vlerësuan jashtë juridiksionit 

të Avokatit të Popullit, pasi lidhen me kundërshtimin e vetë vendimmarrjes së prokurorit ose 

të veprimeve hetimore të ndërmarra në një procedim penal konkret, çështje për të cilat ligji 

parashikon mjete të tjera ankimi ose kontrolli gjyqësor. Pesë raste të tjera u vlerësuan jashtë 

kompetencës së institucionit, pasi kishin të bënin me çështje që duhet të trajtoheshin nga 

institucione të tjera dhe, për këtë arsye, ankuesit u orientuan për t’iu drejtuar autoriteteve 

përkatëse. Ndërkohë, 6 ankesa u vlerësuan si të pabazuara në ligj dhe në prova. 

Në ushtrim të mandatit kushtetues, Avokati i Popullit ka mbajtur një qasje konstruktive ndaj 

organeve të Prokurorisë, duke respektuar autonominë funksionale të prokurorëve, por pa 

relativizuar detyrimin për respektimin e të drejtave themelore të individit. Gjatë vitit 2025, u 

intensifikua shkëmbimi i informacionit me drejtues të prokurorive dhe u ndoqën me përparësi 

rastet ku vonesat procedurale, mungesa e informimit ose moskoordinimi institucional 

prodhonin pasoja të drejtpërdrejta për ankuesit. 

Analiza e rezultateve të veprimtarisë monitoruese të Avokatit të Popullit tregon se 

problematikat më të shpeshta me të cilat janë përballur qytetarët në raport me të drejtën për 

një proces të rregullt ligjor në sferën e veprimtarisë së organeve të prokurorisë, kanë të bëjnë 

me: 

 Zvarritjen e pajustifikuar të procedimeve penale, shpesh si rezultat i mosrealizimit për 

një kohë të gjatë të ekspertizave shkencore nga institucione të caktuara si Institutet 

Mjeko-Ligjore apo ekspertiza balistike, 

 Mungesën e veprimeve hetimore për periudha të gjata, 

 Ndryshimet e shpeshta të prokurorit të çështjes, 

 Vonesat në letërporosi dhe në kthim përgjigje për ndihmën juridike të ndërsjellë, 

bashkimin e dënimeve dhe lidhur me vendime të organeve të drejtësisë së vendeve të 

huaja, 

 Mosdhënie e informacionit nga Prokuroria si dhe refuzim për t`u njohur me aktet e 

fashikullit të hetimit ndaj palëve në procesin penal, duke cenuar të drejtën për informim, 

si dhe barazinë e armëve në kuadër të procesit të rregullt ligjor, 

 Shkelje të afateve dhe procedurave në ekzekutimin e vendimeve penale, 

 Moszbatimi i drejtë i Memorandumit të Mirëkuptimit “Për zbatimin e nenit 59 të Kodit 

të Procedures Penale”, nënshkruar në datën 30.09.2020 ndërmjet Prokurorisë së 

Përgjithshme dhe Drejtorisë së Përgjithshme të Policisë së Shtetit, 

 Pengesat nga mosnjoftimi i vendimit të arkivimit ndaj palës kallëzuese. 

 Zbatim jo i njëtrajtshëm i ligjit nr. 33/2024 “Për dhënie amnistie”, për shkak të vonesave 

në nxjerrjen e urdhrave të ekzekutimit, procedurave të pambyllura të bashkimit të 

dënimeve dhe mungesës së koordinimit ndërmjet prokurorisë dhe gjykatave. 

 Përdorimi i teknologjive të reja në fazën e hetimit, sidomos në rastet e sekuestrimit dhe 

analizimit të të dhënave nga pajisjet elektronike, pa garanci të mjaftueshme për 

mbrojtjen e privatësisë dhe kontrollin procedural. 

 Vështirësitë në bashkëpunimin ndërmjet prokurorisë dhe administratës penitenciare, 

të shkaktuara nga ndryshimet e shpeshta të drejtuesve dhe mungesa e vijimësisë në 

koordinimin për ekzekutimin e vendimeve penale. 

Një shqetësim i përsëritur ka qenë cenimi i së drejtës për informim dhe zvarritja e 

hetimeve. Ankuesit kanë denoncuar mosdhënie informacioni nga Prokuroria lidhur me 

trajtimin e kallëzimeve, ecurinë e hetimeve dhe mosvënien në dispozicion të akteve të 

fashikullit hetimor, në kundërshtim me standardet kushtetuese dhe procedurale. Kjo 

problematikë është shfaqur sidomos në çështje që nuk janë trajtuar me ritëm të 

mjaftueshëm nga organi i prokurorisë, veçanërisht në rastet kur nuk bëhet fjalë për vepra 

penale të rënda ose çështje me ndjeshmëri të lartë publike. Në disa raste, për periudha të 

gjata nuk është kryer asnjë veprim hetimor, duke krijuar pasiguri për ankuesit dhe duke 

cenuar të drejtën e tyre për një proces të rregullt dhe brenda një afati të arsyeshëm. 

Gjithashtu, lëvizjet e vazhdueshme të prokurorëve për shkak të transferimeve apo 

caktimeve të përkohshme për të mbuluar vakancat e krijuara, kanë zgjatur vonesat në 

hetim dhe kanë vështirësuar menaxhimin dhe trajtimin me koherencë të rasteve. Avokati 

i Popullit ka evidentuar raste ku mungesa e prokurorit në seancat gjyqësore ka sjellë 

shtyrje të njëpasnjëshme të gjykimit, duke cenuar veçanërisht të drejtat e personave të 

cilët e presin përfundimin e shqyrtimit gjyqësor në kushtet e privimit të lirisë. Në këto 

rrethana, përgjegjësia nuk lidhet me pavarësinë funksionale të prokurorit në vlerësimin e 

çështjes, por me detyrimin institucional për të garantuar përfaqësimin e vazhdueshëm të 

akuzës, planifikimin e burimeve njerëzore dhe shmangien e vonesave të panevojshme. 

Z Ë R I  I  Q Y T E T A R I T  

Në një nga rastet e trajtuara nga Avokati i Popullit, në Prokurorinë pranë Gjykatës së 

Shkallës së Parë të Juridiksionit të Përgjithshëm Tiranë, u konstatua një situatë 

problematike ku seancat gjyqësore të një ankuesi u shtynë në mënyrë të përsëritur për 

një periudhë mbi tre mujore, vetëm për shkak të mosparaqitjes së përfaqësuesit të 

akuzës. Avokati i Popullit vlerësoi se ky dështim sistematik i organit të akuzës për të 

garantuar praninë në proces e privoi qytetarin nga ushtrimi efektiv i së drejtës së ankimit 

dhe cenoi standardet e një procesi të rregullt ligjor. Për këtë arsye, Institucioni ndërhyri 

përmes një rekomandimi të gjerë drejtuar Prokurorisë së Tiranës, Prokurorit të 

Përgjithshëm, Këshillit të Lartë të Prokurorisë (KLP) dhe Inspektorit të Lartë të Drejtësisë 

(ILD), duke kërkuar marrjen e masave të menjëhershme organizative për të garantuar 

përfaqësimin e pandërprerë të akuzës në gjykim. Nëpërmjet kësaj ndërhyrje, institucioni 

insistoi për zhvendosjen e vëmendjes tek trajtimi me përparësi absolute të çështjeve që 

lidhen me privimin nga liria si edhe vendosja e një mekanizmi llogaridhënieje për të 

shmangur zvarritjet e shkaktuara nga neglizhenca administrative e përfaqësuesve të 

shtetit32. 

Në një nga rastet e trajtuara, i cili lidhet me procedimin penal nr. 1407/2012 në 

Prokurorinë pranë Gjykatës së Shkallës së Parë të Juridiksionit të Përgjithshëm Korçë, 

u konstatua se hetimet nuk ishin zhvilluar në mënyrë të plotë dhe efektive për një 

periudhë tej 12-vjeçare. Ky rast evidentoi mangësi serioze në procedurat për sigurimin 

e provave kyçe, përfshirë ekspertimet shkencore dhe ndihmën juridike ndërkombëtare, 

ndërsa familjarët e viktimës ishin lënë në mungesë të plotë informacioni mbi ecurinë e 

çështjes. Avokati i Popullit ndërhyri duke analizuar vonesat e tejzgjatura dhe koordinimin 

e dobët ndërinstitucional, të cilat u vlerësuan si cenim i drejtpërdrejtë i standardeve të 

procesit të rregullt ligjor dhe hetimit brenda një afati të arsyeshëm. Si rezultat, ky rast 

shërbeu si një shembull ilustrues i gjetjeve sistematike mbi problematikat e organit të 

akuzës, duke nxjerrë në pah nevojën për reforma që sigurojnë mbrojtjen e të drejtave të 

subjekteve në proces dhe rritjen e efektivitetit të hetimeve penale33. 

Një rast tjetër në të cilin u identifikuan problematika me natyrë sistematike ishte edhe 

rasti i shtetases M.S., e cila iu drejtua Institucionit me ankesë për zvarritjen e 

pajustifikuar të ekspertimit të ADN-së mbi një provë materiale (zemrën e vëllait të saj të 

ndjerë, S.S.), e cila kishte ardhur nga Spanja. Hetimi administrativ zbuloi se, ndonëse 

hetimet kishin nisur prej pesë vitesh dhe prova fizike ndodhej në Shqipëri prej dy vitesh, 

asnjë veprim konkret nuk ishte ndërmarrë. Avokati i Popullit konstatoi një mungesë të 

shqyrtimit të alternativave për realizimin e ekspertizës, siç mund të ishte angazhimi i 

laboratorëve privatë apo të huaj, duke e vlerësuar këtë si cenim të efektivitetit të hetimit 

dhe të drejtës së familjarëve për informim. Si rezultat i kësaj ndërhyrjeje, u kërkua kryerja 

e menjëhershme e ekspertimit dhe informimi i plotë të familjarëve, duke theksuar si gjetje 

sistematike nevojën për parashikimin e fondeve të posaçme buxhetore që do të 

mundësonin realizimin e ekspertizave të veçanta në raste të ngjashme në të ardhmen34. 

Një tjetër problematikë e evidentuar lidhet edhe me ekzekutimin e vendimeve gjyqësore 

për caktimin e masave mjekësore. Në rastin e shtetasit K.B., ai u përball me 

mosekzekutimin e vendimit gjyqësor për caktimin e masës mjekësore "mjekim i detyruar 

në një institucion mjekësor", duke u mbajtur në mënyrë të papërshtatshme në ambientet 

e burgut (IEVP) në mungesë të një spitali psikiatrik të specializuar, gjë që u vlerësua 

nga Avokati i Popullit si shkelje e ligjit për shëndetin mendor dhe cenim i dinjitetit 

njerëzor. Për këtë arsye, institucioni ndërhyri përmes një rekomandimi drejtuar 

Prokurorisë pranë Gjykatës së Shkallës së Parë të Juridiksionit të Përgjithshëm Fier dhe 

Ministrisë së Shëndetësisë dhe Mirëqenies Sociale, duke kërkuar transferimin e 

menjëhershëm të qytetarit në një mjedis mjekësor dhe marrjen e masave për krijimin e 

strukturave të posaçme sipas detyrimeve ligjore. Megjithatë, ky rekomandim mbetet 

ende pa zbatim praktik për sa kohë nuk është realizuar ndërtimi i institucionit të 

specializuar për trajtimin e personave me masa mjekësore, duke e lënë ankuesin në një 

situatë të zgjatur pasigurie juridike dhe pa trajtimin e duhur mjekësor35. 

Një tjetër aspekt problematik ka qenë zbatimi jo i njëtrajtshëm i ligjit nr. 33/2024 “Për dhënie 

amnistie”. Vonesat në nxjerrjen e urdhrave të ekzekutimit, procedurat e tejzgjatura dhe të 

papërfunduara në afat të bashkimit të dënimeve dhe mungesa e koordinimit ndërmjet 

prokurorisë dhe gjykatave kanë sjellë pasoja konkrete në ushtrimin e së drejtës për përfitim 

nga amnistia. Monitorimi i Avokatit të Popullit tregoi se problematika nuk ishte sporadike, por 

me natyrë të përgjithshme, duke prekur një numër të konsiderueshëm të dënuarish në 

institucione të ndryshme të ekzekutimit të vendimeve penale. Në këtë rast, Avokati i Popullit 

ndërmori një veprim institucional përmes adresimit të një rekomandimi të përgjithshëm 

drejtuar Prokurorisë së Përgjithshme dhe Këshillit të Lartë Gjyqësor, me dijeni për Këshillin e 

Lartë të Prokurorisë36. Shqetësimi kryesor lidhej me faktin se shumë persona që plotësonin 

kushtet për të përfituar nga amnistia nuk kishin mundur të përfitonin në kohë, për shkak të 

vonesave në zbardhjen dhe komunikimin e vendimeve gjyqësore, si edhe për shkak të 

praktikave të ndryshme të prokurorive lidhur me momentin kur një vendim konsiderohet i 

formës së prerë për efekt të përfitimit nga amnistia. Për këtë arsye, Avokati i Popullit kërkoi 

verifikimin e problematikave të evidentuara nga ankesat e të dënuarve, harmonizimin e 

praktikave në nivel kombëtar lidhur me momentin kur një vendim konsiderohet i formës së 

prerë për efekt të përfitimit nga amnistia, respektimin e afateve procedurale të parashikuara 

në Kodin e Procedurës Penale dhe në Udhëzimin nr. 570/1 të Prokurorit të Përgjithshëm, si 

edhe forcimin e komunikimit ndërmjet prokurorive dhe organeve gjyqësore për njoftimin e 

menjëhershëm të vendimeve. Ky rekomandim u mbështet në hetimin administrativ të kryer 

mbi bazën e ankesave të përsëritura nga institucionet e ekzekutimit të vendimeve penale, 

inspektimeve të zhvilluara në terren dhe rasteve të bëra publike në media. 

Po ashtu, gjatë vitit 2025 u vlerësua me shqetësim edhe përdorimi i metodave dhe teknologjive 

të reja në fazën e hetimit nga organi i akuzës, sidomos në rastet e sekuestrimit dhe analizimit 

të të dhënave nga pajisje elektronike. Mungesa e protokolleve filturese, përpunimi i të dhënave 

që nuk lidhen me objektin e hetimit dhe kontrolli jo mjaftueshëm i specifikuar gjyqësor krijojnë 

rrezik për cenimin e privatësisë, fshehtësisë së komunikimeve dhe mbrojtjes së të dhënave 

personale. Për Avokatin e Popullit, efikasiteti i hetimit penal nuk mund të justifikojë masa 

joproporcionale që kompromentojnë vetë standardin e procesit të rregullt ligjor. Në plan 

parimor, lidhur me këtë çështje, Avokati i Popullit ka theksuar se përdorimi i mjeteve 

teknologjike në hetim duhet të shoqërohet me garanci të qarta ligjore, me kontroll gjyqësor të 

përcaktuar dhe me kufizim të qartë të objektit të kërkimit, në mënyrë që të shmangen 

ndërhyrjet arbitrare në jetën private dhe cenimi i sigurisë juridike në proceset penale. 

Për rrjedhojë, Avokati i Popullit vlerëson se, ndonëse ka patur raste konkrete reagimi 

institucional, garantimi i plotë i procesit të rregullt ligjor në fazën e ndjekjes penale kërkon jo 

vetëm zbatim korrekt të rekomandimeve, por edhe harmonizim praktikash, forcim të 

përgjegjshmërisë administrative dhe standarde të njëjta veprimi në të gjitha prokuroritë. 

4.2 Sistemi Gjyqësor 

Në lidhje me sistemin gjyqësor, gjatë vitit 2025 Avokati i Popullit regjistroi dhe trajtoi 143 

ankesa/kërkesa dhe raste me iniciativë (ex-officio) që kishin si objekt pretendime për cenim të 

së drejtës për një proces të rregullt ligjor. Nga këto, në 82 raste institucioni konstatoi 

problematika ose mangësi që justifikonin ndërhyrjen, rekomandimin ose ndjekjen e 

mëtejshme të çështjes së ankuesit. 

Problematikat më të shpeshta lidhen me: 

 Zvarritjen e proceseve gjyqësore dhe afatet tepër të gjata për marrjen në shqyrtim të 

çështjeve, veçanërisht në Gjykatën e Apelit të Juridiksionit të Përgjithshëm, Gjykatën 

Administrative të Apelit dhe Gjykatën e Lartë; 

 Mosnjoftimin e palëve brenda afateve ligjore; 

 Mosmarrjen në shqyrtim të çështjeve të reja të paraqitura përpara gjykatave, për disa 

muaj; 

 Mosrespektimin e plotë të të drejtave procedurale të palëve gjatë gjykimit; 

 Nevojën për përshpejtim të gjykimit për shkaqe shëndetësore ose ekonomike të 

palëve; 

 Problematikat në administrimin e masave të sigurimit personal, veçanërisht mungesa 

e rishikimit periodik të masës “arrest me burg” dhe përdorimi i kufizuar i masave 

alternative të sigurimit; 

 Vështirësitë në njoftimin e palëve, të lidhura me informalitetin në adresarin e banimit 

të qytetarëve; 

 Kushtet e papërshtatshme infrastrukturore dhe logjistike, përfshirë mungesën e 

ambienteve funksionale për pritjen e qytetarëve, zhvillimin e seancave dhe arkivimin e 

dosjeve. 

Këto problematika lidhen drejtpërdrejt me gjendjen strukturore të sistemit gjyqësor. Sipas 

strukturës organike, numri total i gjyqtarëve duhet të jetë 408, ndërsa aktualisht janë në detyrë 

vetëm 272, çka përfaqëson rreth 66% të kapacitetit të plotë37.Vakancat e theksuara, dosjet e 

mbartura ndër vite, përqëndrimi i gjykimit në pak trupa gjyqësore dhe efektet e hartës së re 

gjyqësore kanë krijuar mbingarkesë të vazhdueshme, duke e bërë të vështirë administrimin e 

çështjeve brenda afateve të arsyeshme. Në disa gjykata të apelit vijojnë të shqyrtohen çështje 

të regjistruara prej disa vitesh, ndërsa në gjykatat e shkallës së pare të juridiksionit të 

përgjithsëm dhe administrativ, evidentohen shtyrje të procesit për shkak të mungesave në 

organikë dhe vështirësive administrative. 

Përveç tejzgjatjes së proceseve gjyqësore, Avokati i Popullit ka konstatuar mangësi edhe në 

respektimin e garancive të tjera procedurale ndaj palëve të përfshira në proces. Këtu 

përfshihen vonesat në arsyetimin dhe publikimin e vendimeve, të cilat pengojnë palët të njihen 

me përmbajtjen e plotë të vendimit dhe të ushtrojnë në kohë të drejtën e ankimit ose të 

kërkojnë ekzekutimin e vendimit. Po ashtu, janë evidentuar raste të moslëshimit në kohë të 

urdhrave të ekzekutimit për vendimet penale, në shkelje të afateve ligjore. Këto vonesa kanë 

sjellë pasoja konkrete për shtetasit, veçanërisht pas hyrjes në fuqi të ligjit nr. 33/2024 “Për 

Amnistinë”, pasi shumë persona që plotësonin kushtet për të përfituar nuk kanë mundur ta 

bëjnë këtë për shkak të vonesave në zbardhjen dhe komunikimin e vendimeve. Problematika 

të tjera lidhen me vështirësitë për akses në ndihmën juridike dytësore dhe me pengesat në 

aksesin në drejtësi pas zbatimit të hartës së re gjyqësore. Këto vonesa dhe pamundësi aksesi 

nuk mbeten thjesht çështje administrative, por ndikojnë drejtpërdrejt në sigurinë juridike dhe 

në efektivitetin e mbrojtjes gjyqësore. 

Një problematikë e veçantë u shfaq në garantimin e përkthyesve gjyqësorë. Në rastin e një të 

paraburgosure me shtetësi rumune, nëntë seanca gjyqësore u shtynë për shkak të 

mosparaqitjes së përkthyesit të gjuhës rumune. Për Avokatin e Popullit, pamundësia për të 

siguruar përkthim efektiv gjatë procesit cenon një garanci thelbësore të gjykimit të drejtë, 

sidomos kur bëhet fjalë për persona të privuar nga liria. 

Po aq shqetësuese mbeten perceptimet për mungesë transparence në rendin e shqyrtimit të 

çështjeve dhe për trajtime jo të njëtrajtshme të kërkesave për përshpejtim. Besimi i publikut te 

drejtësia cenohet kur vonesat strukturore kombinohen me mungesë informacioni dhe me 

paaftësinë e sistemit për të ofruar një perspektivë të qartë për kohën e shqyrtimit të çështjeve. 

Në përgjigje të këtyre problematikave, Avokati i Popullit ka ushtruar një veprimtari të gjerë 

monitoruese dhe ndërhyrëse, si përmes shqyrtimit të ankesave individuale, ashtu edhe 

nëpërmjet takimeve me drejtues të prokurorive dhe gjykatave të shkallës së parë në qarqet 

Berat, Lezhë, Vlorë, Durrës dhe Shkodër, me synim identifikimin dhe adresimin e 

problematikave më të shpeshta që cenojnë të drejtën për një proces të rregullt ligjor. Në këto 

takime u adresuan problematika që lidhen me zvarritjen e procedimeve penale dhe gjyqësore, 

mungesën e transparencës dhe informimit të qytetarëve, administrimin e masave të sigurimit 

personal dhe perceptimet për pabarazi në trajtimin e çështjeve. Po ashtu, u diskutuan 

mungesa e burimeve njerëzore në sistem, kushtet e papërshtatshme infrastrukturore dhe 

logjistike, vështirësitë në njoftimin e palëve, mungesa e sistemeve funksionale elektronike dhe 

vonesat në bashkëpunimin ndërinstitucional, përfshirë bashkëpunimin ndërmjet prokurorisë 

dhe administratës penitenciare. 

Gjatë vitit 2025, për sistemin e gjykatave u adresuan 8 rekomandime, të fokusuara kryesisht 

në përshpejtimin e shqyrtimit të çështjeve, arsyetimin e vendimeve, respektimin e garancive 

procedurale dhe eliminimin e pengesave që lidhen me funksionimin administrativ të gjykatave. 

Si nga ankesat e administruara në institucion, po ashtu edhe nga rastet e shqyrtuara me 

iniciativë (ex-officio), është konstatuar zvarritje e proceseve gjyqësore, në veçanti në GjShPJP 

Tiranë, Elbasan, Shkodër, Gjirokastër, si dhe në dy gjykatat e apelit38. 

Z Ë R I  I  Q Y T E T A R I T  

Në dy raste të shqyrtuara nga Avokati i Popullit, pranë Gjykatës Administrative të Apelit, 

ankuesit M.S. dhe A.Ç. kishin ngritur shqetësime për pritje shumëvjeçare të shqyrtimit 

të çështjeve të tyre, përkatësisht 5 dhe 4 vite nga data e regjistrimit. Çështjet ishin të 

lidhura me përfitimet pensionale të minatorit39 dhe pensionin suplementar ushtarak40. 

Pas ndërhyrjes së Avokatit të Popullit dhe rekomandimeve për caktimin me përparësi të 

datës së gjykimit, të dyja çështjet u planifikuan për shqyrtim dhe gjykimet përfunduan. 

Në rastin e shtetases Dh.C., çështja civile e regjistruar që prej vitit 2021 në Gjykatën e 

Shkallës së Parë të Juridiksionit të Përgjithshëm Shkodër, kishte shtyrje të 

njëpasnjëshme, të cilat Avokati i Popullit konstatoi se nuk rridhnin nga sjellja e palës, 

por nga faktorë administrativë dhe ngarkesa e lartë gjyqësore, duke cenuar të drejtën 

për gjykim brenda një afati të arsyeshëm. Përballë kësaj situate, Institucioni ndërhyri 

pranë gjykatës respektive dhe Këshillit të Lartë Gjyqësor përmes rekomandimint ku 

kërkohej marrja e masave të menjëhershme për caktimin e një date për shqyrtimin e 

çështjes. Si rezultat i kësaj ndërhyrjeje, rekomandimi u pranua nga organet kompetente 

dhe u ndërmorën masa konkrete për zbatimin e tij, duke mundësuar rinisjen e procesit 

gjyqësor dhe adresimin e vonesave procedurale41.  

Ndryshe paraqitet situata në rastin e shtetasit F.O., i cili iu drejtua Institucionit me 

kërkesën për përshpejtimin e shqyrtimit të çështjes së tij penale në Gjykatën e Apelit të 

Juridiksionit të Përgjithshëm Tiranë, si pasojë e vonesave të tejzgjatura që cenonin të 

drejtën për një proces të rregullt ligjor brenda një afati të arsyeshëm. Avokati i Popullit 

ndërhyri pranë kësaj gjykate përmes një rekomandimi zyrtar, duke kërkuar marrjen e 

masave administrative për caktimin me përparësi të datës së gjykimit dhe trajtimin e 

rastit me urgjencën që diktonte natyra e çështjes penale. Pavarësisht kësaj ndërhyrjeje, 

rekomandimi rezulton i pazbatuar në praktikë, çka sipas analizës së institucionit 

dëshmon se në disa segmente të sistemit gjyqësor vijon të mungojë një reagim 

proporcional dhe efektiv ndaj rasteve që kërkojnë trajtim të përshpejtuar42. 

Një ndërhyrje me natyrë më të gjerë sistemike lidhej me garantimin e përkthimit 

gjyqësor. Shtetasja M.C. iu drejtua Avokatit të Popullit pas shtyrjes së njëpasnjëshme të 

nëntë seancave gjyqësore si pasojë e mungesës së përkthyesit, një situatë që ekspozoi 

problematika në garantimin e asistencës gjuhësore dhe të drejtës për një proces të 

rregullt ligjor. Avokati i Popullit ndërhyri duke i rekomanduar Ministrisë së Drejtësisë 

marrjen e masave për rregullime në nivel sistemik, përfshirë hartimin e një udhëzimi të 

unifikuar për caktimin e përkthyesve, forcimin e bashkëpunimit ndërinstitucional si dhe 

rishikimin e tarifave e të shpenzimeve për këta specialistë. Si rezultat i kësaj ndërhyrjeje, 

rekomandimet u pranuan zyrtarisht dhe në Ministrinë e Drejtësisë u ngrit një grup pune 

i posaçëm me pjesëmarrjen e përfaqësuesve të Avokatit të Popullit, me qëllim rishikimin 

e akteve nënligjore dhe rregullimin sistematik të shërbimit të përkthimit gjyqësor43. 

Përveç rasteve që përfunduan me rekomandime formale, gjatë vitit 2025 pati edhe ndërhyrje 

të suksesshme të institucionit për caktimin e datave të gjykimit ose për dorëzimin e vendimeve 

të arsyetuara, të cilat u zgjidhën përmes komunikimit të drejtpërdrejtë me gjykatat, pa qenë e 

nevojshme nxjerrja e një akti rekomandues. 

Monitorimi i zbatimit të rekomandimeve në sistemin e drejtësisë tregon se ndërhyrjet e 

targetuara të Avokatit të Popullit mund të japin efekt të menjëhershëm në çështje konkrete, 

veçanërisht kur ekziston gatishmëria institucionale nga organet e drejtësisë për të korrigjuar 

vonesat. Kjo u konfirmua në rastet e përshpejtimit të proceseve gjyqësore të qytetareve M.S. 

dhe A.Ç. në Gjykatën Administrative të Apelit, si edhe në nisjen e procesin e rishikimit të 

akteve nënligjore për përkthyesit nisur nga rasti i shtetases Dh.C. 

Megjithatë, monitorimi i vitit 2025 evidenton se përmirësimet e pjesshme nuk kanë neutralizuar 

ende shkaqet strukturore të cenimit të së drejtës për një proces të rregullt ligjor. Vonesat në 

gjykatat e apelit, mbartja e dosjeve ndër vite, mospërmbushja e rekomandimit për 

përshpejtimin e çështjes si në rastin e shtetasit F.O., si dhe vështirësitë në ekzekutimin e 

vendimeve penale tregojnë se ngarkesa e sistemit vijon të prodhojë pasoja të drejtpërdrejta 

për qytetarët. Në vlerësimin e Avokatit të Popullit, kërkohet një qasje më e qëndrueshme 

institucionale që të kombinojë plotësimin e organikës, menaxhimin transparent të dosjeve, 

njoftimin efektiv të palëve, arsyetimin në kohë të vendimeve dhe garantimin e mjeteve 

ndihmëse të procesit, si përkthimi, ekspertimi dhe ekzekutimi i vendimeve. Vetëm përmes një 

përgjigjeje të tillë të integruar mund të zvogëlohet hendeku midis garancive normative dhe 

ushtrimit real të së drejtës për një proces të rregullt ligjor. 

4.3 Ekzekutimi i Titujve Ekzekutivë 

E drejta për një proces të rregullt ligjor nuk përfundon me dhënien e vendimit, por përfshin 

edhe ekzekutimin efektiv të tij brenda një afati të arsyeshëm, pasi vetëm në këtë mënyrë e 

drejta e njohur juridikisht merr përmbajtje reale. Në kuadër të procesit të integrimit evropian, 

zbatimi i vendimeve gjyqësore të formës së prerë është kthyer në një tregues të drejtpërdrejtë 

të funksionimit të shtetit të së drejtës, efektivitetit të mjeteve juridike dhe aftësisë së 

administratës publike për të respektuar vendimmarrjen gjyqësore.  

Gjatë periudhës raportuese (01.01.2025-31.12.2025), pranë institucionit të Avokatit të Popullit 

janë trajtuar 16 ankesa që lidhen me mosekzekutimin e titujve ekzekutivë brenda një afati të 

arsyeshëm, prej të cilave katër ankesa drejtoheshin ndaj Shërbimit të Përmbarimit Gjyqësor 

Shtetëror, gjashtë ankesa ndaj shërbimit të përmbarimit privat dhe gjashtë ankesa ndaj 

organeve ose institucioneve debitore. 

Problematikat e evidentuara gjatë shqyrtimit të rasteve nga Avokati i Popullit vijojnë të jenë të 

përsëritura dhe me natyrë strukturore. Ato përfshijnë: 

 Tejzgjatjen e pajustifikuar të veprimeve përmbarimore, veçanërisht në çështjet me 

objekt “detyrim për lirim dhe dorëzim sendi” dhe “detyrim për kryerjen e një veprimi të 

caktuar”; 

 Mungesën e bashkëpunimit të inspektorateve vendore dhe atyre kombëtare në 

mbështetje të ekzekutimit, sidomos në rastet e prishjes së ndërtimeve të paligjshme të 

urdhëruara me vendim gjyqësor; 

 Mosvendosjen e sanksioneve ndaj palëve debitore që pengojnë ose refuzojnë 

ekzekutimin e vendimit; 

 Moszbatimin efektiv të dispozitave që lidhen me “minimumin jetik” dhe “pagën e 

paprekshme” për debitorët; 

 Mungesën e veprimeve të duhura nga institucionet shtetërore debitore për 

përmbushjen e detyrimeve monetare të përcaktuara me vendim gjyqësor të formës së 

prerë; 

 Mungesën e auditimit paraprak për identifikimin e personit përgjegjës për shkaktimin 

e dëmit dhe mungesën e procedurave efektive për ndjekjen e përgjegjësisë individuale 

të zyrtarëve që kanë shkaktuar ose zgjatur paligjshmërinë. 

Në praktikë, ankesat tregojnë se problematika shpesh nuk lidhet me mungesën e një titulli 

ekzekutiv apo të bazës ligjore për veprim, por me mungesën e koordinimit institucional, 

reagimin e vonuar dhe mungesën e përgjegjësisë individuale për zvarritjen e procedurave. Kjo 

është veçanërisht e dukshme në rastet kur institucionet shtetërore debitore nuk ndërmarrin 

veprimet e nevojshme për të ekzekutuar detyrimet monetare të përcaktuara me vendim 

gjyqësor të formës së prerë. Në këto raste, subjekti përfitues jo vetëm që mbetet pa realizuar 

të drejtën e njohur nga gjykata, por krijohet edhe perceptimi se vetë administrata publike nuk 

respekton vendimmarrjen gjyqësore. Kjo cenon autoritetin e gjykatës dhe besimin e publikut 

se vendimet gjyqësore janë realisht të detyrueshme. 

Një dimension me peshë të veçantë në këtë nënfushë lidhet me ekzekutimin e vendimeve të 

Gjykatës Evropiane për të Drejtat e Njeriut (GJEDNJ). Për këto vendime, detyrimi i shtetit nuk 

kufizohet vetëm në pagesën e kompensimit financiar, por përfshin edhe marrjen e masave 

individuale dhe të përgjithshme për rivendosjen e së drejtës së cenuar dhe parandalimin e 

shkeljeve të ngjashme në të ardhmen. Për këtë arsye, mosekzekutimi i një vendimi të 

Strasburgut nuk përbën vetëm vonesë në realizimin e një detyrimi monetar, por zgjatje të vetë 

shkeljes në fazën pas daljes së vendimit, me pasoja të drejtpërdrejta në rendin juridik të 

brendshëm dhe në pozitën ndërkombëtare të shtetit. Për vendimet e GJEDNJ-së, ky detyrim 

merr një dimension edhe më të drejtpërdrejtë, pasi neni 46 i Konventës Evrpopiane për të 

Drejtat e Njeriut (KEDNJ) u imponon shteteve detyrimin të zbatojnë vendimet përfundimtare 

të Gjykatës, duke marrë masa individuale dhe masa të përgjithshme për rivendosjen e së 

drejtës së cenuar dhe për parandalimin e shkeljeve të ngjashme44.  

Gjatë vitit 2025 janë administruar dy ankesa që lidhen me mosekzekutimin e të drejtave të 

njohura ndaj subjekteve ankuese nga GJEDNJ-ja. Rëndësia e kësaj problematike përforcohet 

edhe nga mënyra se si ajo vlerësohet në kuadër të integrimit evropian të Shqipërisë, si në 

Raportin për Sundimin e Ligjit 2025, ashtu edhe në Raportin e progresit të Komisionit Evropian 

për Shqipërinë 2025. Komisioni Evropian vëren se, më 1 janar 2025, Shqipëria kishte 25 

vendime të GJEDNJ-së në pritje të zbatimit, se shkalla e zbatimit të vendimeve të 10 viteve të 

fundit ishte 25%, se koha mesatare e pritjes ishte 4 vite e 3 muaj dhe se vendimi më i vjetër i 

pazbatuar prej 11 vitesh lidhej pikërisht me moszbatimin e vendimeve gjyqësore nga 

administrata publike. Po ashtu, më 16 qershor 2025 numri i vendimeve në pritje për ekzekutim 

ishte rritur në 28. Në të njëjtën linjë, Raporti i progresit 2025 thekson se vendi përballet me 

sfida në ekzekutimin e vendimeve të GJEDNJ-së, se 10 çështje mbeten nën mbikëqyrje të 

përforcuar nga Komiteti i Ministrave i Këshillit të Evropës dhe se zbatimi i tyre kërkohet në 

mënyrë të posaçme, ndër të tjera, në çështjet Strazimiri kundër Shqipërisë dhe Sharxhi dhe 

të tjerë kundër Shqipërisë45.  

Z Ë R I  I  Q Y T E T A R I T  

Një rëndësi të posaçme në veprimtarinë e institucionit ka pasur trajtimi i rastit “Iliria” 

sh.p.k., në të cilin GJEDNJ-ja, me vendimin e datës 5 mars 2024, konstatoi shkelje të 

nenit 6 të Konventës Evropiane për të Drejtat e Njeriut, që garanton të drejtën për një 

proces të rregullt. Në këtë rast, Gjykata i njohu ankuesit jo vetëm të drejtën për 

kompensim, por edhe të drejtën për marrjen e masave konkrete korrigjuese në nivel 

kombëtar, me qëllim rivendosjen e së drejtës së cenuar. Në këtë perspektivë, vonesa 

në ekzekutimin e vendimeve të GJEDNJ-së cenon jo vetëm interesin e ankuesit, por 

edhe parimin e subsidiaritetit dhe detyrimin e shtetit për të garantuar efektivitetin e 

sistemit ndërkombëtar të të drejtave të njeriut46. Lidhur me këtë rast, Avokati i Popullit i 

ka dërguar rekomandim Këshillit të Ministrave dhe Avokaturës së Shtetit për 

ndërmarrjen e veprimeve konkrete që mundësojnë rivendosjen në vend të së drejtës së 

njohur ankuesit nga GJEDNJ-ja. Kjo ndërhyrje ka rëndësi jo vetëm për subjektin konkret, 

por edhe si shembull i mënyrës se si ekzekutimi i një vendimi të GJEDNJ-së duhet të 

trajtohet në nivel kombëtar, jo si një detyrim abstrakt ndërkombëtar, por si detyrim i 

menjëhershëm për të harmonizuar veprimet e organeve shtetërore me përmbajtjen e 

vendimit, pasojat juridike që rrjedhin prej tij dhe detyrimet ndërkombëtare të shtetit në 

fushën e të drejtave të njeriut47. Sa i përket këtij rekomandimi, deri në momentin e 

hartimit të këtij raporti, nuk rezulton të jetë kthyer përgjigje nga Këshilli i Ministrave. 

Monitorimi i zbatimit të rekomandimeve në këtë nënfushë evidenton se një nga dobësitë më 

të mëdha mbetet reagimi i institucioneve publike ndaj ndërhyrjeve korrigjuese të Avokatit të 

Popullit. Në një shtet të së drejtës, mosreagimi ndaj rekomandimeve të Avokatit të Popullit në 

çështje që lidhen me ekzekutimin e vendimeve gjyqësore dhe të vendimeve të GJEDNJ-së 

nënkupton zgjatje të paligjshmërisë dhe mbajtje të hapur të cenimit të së drejtës përtej 

momentit kur shkelja është identifikuar. Në këtë kontekst, mosekzekutimi i vendimeve 

gjyqësore, vonesat në ekzekutimin e vendimeve të GJEDNJ-së dhe niveli i ulët i zbatimit të 

rekomandimeve të Avokatit të Popullit pasqyrojnë të njëjtin problem strukturor: rezistencën e 

administratës publike ndaj detyrueshmërisë së ligjit, ndaj kontrollit të jashtëm dhe ndaj 

kërkesës për llogaridhënie. 

4.4 Ndihma Juridike 

E drejta për ndihmë juridike është pjesë e së drejtës për akses efektiv në drejtësi dhe lidhet 

drejtpërdrejt me garancitë e procesit të rregullt ligjor, barazisë përpara ligjit dhe mbrojtjes 

gjyqësore efektive. Në planin kombëtar, ajo mbështetet në Kushtetutën e Republikës së 

Shqipërisë dhe në ligjin nr. 111/2017 “Për ndihmën juridike të garantuar nga shteti”, i cili 

parashikon forma parësore dhe dytësore të mbështetjes juridike. Ndihma juridike parësore 

përfshin informacionin, këshillimin dhe asistimin për hartimin e kërkesave apo orientimin drejt 

institucioneve kompetente, ndërsa ndihma juridike dytësore lidhet me përfaqësimin dhe 

mbrojtjen në gjykatë. Kjo ndihmë ofrohet nga Drejtoria e Ndihmës Juridike Falas pranë 

Ministrisë së Drejtësisë, qendrat e ndihmës juridike parësore, avokatët e caktuar për ndihmë 

juridike dytësore, organizatat jofitimprurëse të autorizuara dhe klinikat e ligjit pranë 

institucioneve të arsimit të lartë. Në plan evropian, standardi matet jo vetëm me ekzistencën 

formale të skemës, por me aftësinë e saj për t’u dhënë qytetarëve, veçanërisht grupeve 

vulnerabël, përfaqësim cilësor dhe akses real në gjykatë në kohën e duhur. 

Gjatë vitit 2025, Avokati i Popullit e ka trajtuar ndihmën juridike si një mekanizëm thelbësor 

për garantimin e aksesit efektiv në drejtësi, veçanërisht në rastet kur kufizimet financiare ose 

mungesa e njohurive procedurale rrezikojnë të pengojnë ushtrimin e të drejtave. Këshillimi 

dhe orientimi juridik janë ofruar në mënyrë të rregullt përmes zyrës së pritjes me qytetarët, 

zyrave rajonale dhe takimeve në kuadër të “Ditëve të Hapura”. Një element me rëndësi në 

veprimtarinë e institucionit ka qenë bashkëpunimi me Drejtorinë e Ndihmës Juridike Falas të 

Ministrisë së Drejtësisë dhe me qendrat e ndihmës juridike parësore për asistimin e rasteve 

konkrete, plotësimin e formularëve për përfitimin e ndihmës juridike dytësore dhe paraqitjen e 

kërkesave pranë organeve kompetente.  

Në plan institucional, viti 2025 u karakterizua nga zgjerimi i rrjetit të ofruesve të ndihmës 

juridike48. Drejtoria e Ndihmës Juridike Falas administronte 20 qendra shërbimi në territor, 14 

organizata jofitimprurëse ishin të autorizuara si ofruese të ndihmës juridike dhe bashkëpunimi 

me klinikat e ligjit dhe institucionet e arsimit të lartë vijoi të zgjerohej. 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 77 

Nga analiza e çështjeve të trajtuara gjatë vitit 2025 nga Avokati i Popullit rezulton se 

problematika kryesore në fushën e ndihmës juridike nuk lidhet me mungesën e kuadrit 

normativ, por me hendekun ndërmjet skemës formale dhe përdorimit real të saj nga qytetarët. 

Një pjesë e konsiderueshme e personave që i drejtohen Avokatit të Popullit për çështje që 

kërkojnë përfaqësim ligjor falas nuk arrijnë të aktivizojnë vetë mekanizmat ekzistuese, për 

shkak të mungesës së informacionit, vështirësive procedurale ose pamundësisë për të 

kuptuar kriteret dhe dokumentacionin përkatës. Nga informacioni zyrtar i administruar nga 

Avokati i Popullit, rezulton se ndihma juridike dytësore kërkohet kryesisht në çështje civile dhe 

administrative, si zgjidhja e martesës, njohja e viteve të punës, përfitimi i pensionit dhe 

konfliktet pronësore. Kjo tregon se ndihma juridike falas luan rol thelbësor për mbrojtjen e të 

drejtave me ndikim të drejtpërdrejtë në jetën ekonomike dhe familjare të qytetarëve.  

Monitorimi i vitit 2025 në kuadër të Raportit të Sundimit të Ligjit 2025 të Komisionit Evropian, 

ka vënë në dukje se numri i çështjeve për ndihmë juridike dytësore u rrit nga 773 në 2023 në 

904 në 202449. Ky vlerësim përputhet edhe me gjetjet e Komisionit Evropian në Raportin e 

progresit për Shqipërinë 2025, sipas të cilit kuadri ligjor për ndihmën juridike është 

gjithëpërfshirës dhe ndihma parësore e dytësore ofrohet në nivel qëndror dhe vendor, por 

tarifat për çështjet e ndihmës juridike mbeten të pamjaftueshme për të tërhequr përfaqësim 

juridik cilësor50. I njëjti raport vëren se masat për të lehtësuar aksesin në drejtësi të grupeve 

më vulnerabël, në kushtet e hartës së re gjyqësore, nuk janë ende plotësisht të zbatuara, 

ndërsa paraqiten mangësi edhe sa i përket buxhetit dhe koordinimit për mbrojtjen e viktimave 

të krimit51. 

Për Avokatin e Popullit, ndihma juridike falas nuk duhet të vlerësohet vetëm përmes numrit të 

qendrave, marrëveshjeve apo subjekteve ofruese, por mbi bazën e aftësisë së sistemit për të 

garantuar që qytetari të informohet në kohë, të përfitojë përfaqësim efektiv dhe të mos 

pengohet nga kostot, vonesat apo distancat e krijuara nga harta e re gjyqësore. Po kështu, 

Avokati i Popullit thekson nevojën për rishikimin e tarifave të ndihmës juridike, forcimin e 

masave për grupet më vulnerabël dhe përmirësimin e koordinimit institucional, në të njëjtën 

linjë me gjetjet e Komisionit Evropian për vitin 202552, në mënyrë që e drejta për ndihmë 

juridike të mos mbetet një garanci formale, por të funksionojë si një instrument real për akses 

efektiv në drejtësi. 

5. Të drejtat e Personave të Privuar nga Liria 

E drejta e personave të privuar nga liria për t’u trajtuar me dinjitet dhe në përputhje me 

standardet e të drejtave të njeriut buron nga Kushtetuta e Republikës së Shqipërisë, Konventa 

Evropiane për të Drejtat e Njeriut, Konventa kundër Torturës, si dhe nga standardet 

ndërkombëtare të mishëruara në Rregullat Nelson Mandela të OKB. Në planin kombëtar, kjo 

fushë rregullohet posaçërisht nga ligji nr. 81/2020 “Për të drejtat dhe trajtimin e të dënuarve 

me burgim dhe të paraburgosurve”, i ndryshuar, si edhe nga aktet nënligjore që përcaktojnë 

funksionimin e institucioneve të ekzekutimit të vendimeve penale. Ky kuadër normativ kërkon 

që kufizimi i lirisë personale të mos shndërrohet në kufizim arbitrar të të drejtave të tjera 

themelore, që çdo masë kufizuese të mbështetet në ligj, të jetë proporcionale dhe të 

respektojë dinjitetin njerëzor. Për rrjedhojë, administrata penitenciare është e detyruar të 

garantojë kushte humane trajtimi, akses efektiv në kujdes shëndetësor, kontakte me familjen, 

mjete ankimi dhe respektim të jetës private të personave të paraburgosur dhe të dënuar. 

Të drejtat e personave të privuar nga liria mbeten të ekspozuara ndaj cenimeve strukturore 

që lidhen me mënyrën si sistemi penitenciar menaxhon kapacitetet, kujdesin shëndetësor dhe 

funksionin rehabilitues të vuajtjes së dënimit. Gjetjet kryesore në këtë fushë përfshijnë: 

 Përdorim mjaft të lartë të paraburgimit, i cili vijon të ushtrojë presion mbi sistemin dhe 

të ushqejë mbipopullimin lokal në disa institucione; 

 Kushte materiale të papërshtatshme të akomodimit në Institucionet e Ekzekutimit të 

Vendimeve Penale (IEVP); 

 Mungesa në personelin mjekësor dhe terapeutik në IEVP, e reflektuar në kufizime në 

shërbimet shëndetësore, vonesa në trajtim dhe dobësi të komponentit rehabilitues të 

dënimit; 

 Problematika në trajtimin e personave me probleme të shëndetit mendor dhe atyre me 

masa mjekësore, për shkak të mungesës së një institucioni të posaçëm mjekësor; 

 Refuzim të kërkesave për transferim në një IEVP më afër vendbanimit të familjes, me 

pasoja në ruajtjen e lidhjeve familjare dhe procesin e riintegrimit; 

 Mosdhënien e lejeve shpërblyese ose të veçanta, edhe në raste kur plotësohen 

kushtet ligjore; 

 Pretendime për llogaritje të pasaktë të kohës së vuajtjes së dënimit dhe të periudhave 

të përfitimit nga ulja e dënimit. 

Lidhur me këto problematika, gjatë vitit 2025, institucioni i Avokatit të Popullit ka administruar 

dhe trajtuar 115 raste, duke përfshirë ankesa, kërkesa dhe raste me iniciativë (ex-officio), të 

paraqitura nga të burgosurit dhe familjarët e tyre. Përveç trajtimit të ankesave, Avokati i 

Popullit nëpërmjet seksionit të MKPT ka ndërmarrë inspektime në 18 institucione të sistemit 

penitenciar për të monitoruar zbatimin e të drejtave të personave të privuar nga liria.  

5.1 Inspektimet e Institucioneve të Ekzekutimit të Vendimeve Penale 

Inspektimet e kryera gjatë vitit 2025 tregojnë se sistemi penitenciar vazhdon të mbartë 

problematika të theksuara strukturore, të cilat, në disa raste, e afrojnë trajtimin e personave të 

privuar nga liria me standardin e trajtimit degradues.  

 Kushtet infrastrukturore mbeten të papërshtatshme në një numër institucionesh 

(evidentohen godina të amortizuara, lagështirë, mungesë ajrimi, sisteme jofunksionale 

të ngrohjes dhe ftohjes, mungesë mobilimi bazë dhe furnizim i pamjaftueshëm me 

produkte higjieno-sanitare). 

Për një pjesë të IEVP-ve, këto problematika nuk përbëjnë më mangësi të thjeshta 

administrative, por tregues të një modeli menaxhimi që ka toleruar në mënyrë të vazhdueshme 

degradimin e kushteve të jetesës. Në këtë kontekst, MKPT ka vlerësuar se institucionet që 

paraqesin problematika të përsëritura infrastrukturore dhe që nuk ofrojnë kushte të 

përshtatshme trajtimi nuk duhet të trajtohen vetëm përmes ndërhyrjeve të pjesshme ose 

riparimeve sporadike. Përkundrazi, mbyllja e tyre duhet të konsiderohet si pjesë e një 

rivlerësimi kombëtar të kapaciteteve të sistemit penitenciar. Institucionet për të cilat janë 

evidentuar problematika të vazhdueshme përfshijnë IEVP Burrel, IEVP Kosovë Lushnjë, IEVP 

Kukës, IEVP “Mine Peza” (302), IEVP “Jordan Misja” (313), godina A, si dhe më herët IEVP 

Tepelenë. Në këto institucione janë konstatuar ambiente të amortizuara, mungesë 

hapësirash, lagështirë, ajrim dhe ndriçim i pamjaftueshëm, kushte higjieno-sanitare të 

papërshtatshme dhe vështirësi në ofrimin e shërbimeve shëndetësore e rehabilituese. Këto 

kushte rrezikojnë të cenojnë dinjitetin dhe integritetin fizik e psikologjik të personave të privuar 

nga liria, si dhe të bien ndesh me standardet kombëtare dhe ndërkombëtare për trajtimin 

human të tyre. Në këtë kuadër, Avokati i Popullit i ka rekomanduar Ministrit të Drejtësisë dhe 

Drejtorisë së Përgjithshme të Burgjeve mbylljen e këtyre institucioneve, duke ritheksuar në 

mënyrë të veçantë nevojën për mbylljen e IEVP Tepelenë, për shkak të problematikave të 

vazhdueshme dhe të evidentuara prej vitesh53. 

5.2 Mbipopullimi i Institucioneve të Ekzekutimit të Vendimeve Penale (IEVP) 

Një problematikë me ndikim të drejtpërdrejtë në kushtet e jetesës në IEVP dhe në të drejtat e 

personave të privuar nga liria mbetet përdorimi i shpeshtë i masës së sigurimit “arrest në burg”. 

Kjo praktikë ka kontribuar në rritjen e numrit të të paraburgosurve dhe, për pasojë, në ushtrimin 

e presionit të vazhdueshëm mbi kapacitetet e institucioneve penitenciare. Sipas të dhënave 

të administruara nga MKPT, në sistemin penitenciar ndodheshin gjithsej 5,029 persona të 

privuar nga liria, nga të cilët 2,858 ishin të paraburgosur dhe 2,094 të dënuar. Kjo do të thotë 

se rreth 56.8% e popullsisë penitenciare përbëhej nga persona në paraburgim. Të dhënat 

krahasuese të Këshillit të Evropës e rendisin Shqipërinë si vendin me përqindjen më të lartë 

të të paraburgosurve në Evropë54, ndërsa gjatë shqyrtimit të Shqipërisë në Komitetin e OKB-

së kundër Torturës u theksua se rreth 57% e personave në burgje ndodheshin në paraburgim 

dhe se kohëzgjatja mesatare e qëndrimit në këtë regjim ishte 253 ditë55.Gjithashtu, Progres 

Raporti për Shqipërinë nga Komisioni Evropian 2025 thekson se mbingarkesa mbetet sfidë 

në sistemin penitenciar dhe në qendrat e ndalimit, ndërsa kujdesi shëndetësor i dobët në IEVP 

dhe mungesa e stafit vijojnë të jenë shqetësime serioze56. 

Duke pasur në vëmendje edhe vonesat në procedurat e hetimit dhe të gjykimit, paraburgimi 

rrezikon të shndërrohet në një formë të zgjatur të privimit të lirisë. Kjo sjell pasoja jo vetëm për 

prezumimin e pafajësisë dhe proporcionalitetin e masës së sigurimit, por edhe për 

mbingarkimin e burgjeve, përkeqësimin e kushteve të jetesës dhe uljen e kapaciteteve të 

sistemit për të garantuar trajtim dinjitoz dhe shërbime efektive për personat e privuar nga 

liria57. Në këtë drejtim, mbetet thelbësore që sistemi i drejtësisë të përdorë më gjerësisht 

masat alternative, të garantojë rishikim periodik të nevojës reale të paraburgimit dhe të 

reduktojë vonesat në hetime e gjykime. 

Në nivel kombëtar, të dhënat mbi popullimin e Institucioneve të Ekzekutimeve të Vendimeve 

Penale paraqiten si më poshtë:  

5.3 Popullimi i Institucioneve të Ekzekutimit të Vendimeve Penale (2025) 

TABELA 8. POPULLIMI I INSTITUCIONEVE TË EKZEKUTIMIT TË VENDIMEVE PENALE (2025) 

■ Të paraburgosur   ■ Të dënuar   ■ Vende të pazëna deri në kapacitet   ■ Mbi kapacitet 

# IEVP Kapac. Total 
Popullimi (paraburgosur + të dënuar) ndaj 

kapacitetit 
Statusi 

1 Pojskë (Gratë) 90 72 
 

Brenda 

2 Berat 160 103 
 

Brenda 

3 Burrel 172 134 
 

Brenda 

4 Drenovë 380 368 
 

Brenda 

5 Elbasan 160 148 
 

Brenda 

6 Fier 828 680 
 

Brenda 

7 Kukës 36 33 
 

Brenda 

8 Lushnjë 189 115 
 

Brenda 

9 Mine Peza (302) Tiranë 166 164 
 

Brenda 

10 Reç 781 646 
 

Brenda 

11 Tepelenë 75 41 
 

Mbyllur 

12 Vlorë 160 176 
 

+16  (10%) 

13 Jordan Misja (313) Tiranë 480 535 
 

+55  (12%) 

48               24 

103               

35               99 

201               167 

148                

418               262 

33              

  115 

164               

288              358 

41                

176               

             535             

14 Kavajë 40 30 
 

Brenda 

15 Peqin 528 376 
 

Brenda 

16 Fushë-Krujë 380 389 
 

+9  (2%) 

17 Rrogozhinë 343 259 
 

Brenda 

18 Durrës 300 222 
 

Brenda 

19 Lezhë 280 461 
 

+181  (65%) 

20 
IVSHB (Inst. Veçantë 

Shëndetësor) 
99 77 

 
— 

 Totali 5747 5029 5,029 / 5,747 (87%) 

+252 

mbipopullim 

lokal 

Megjithëse në nivel total kapaciteti kombëtar i Institucioneve të Ekzekutimit të Vendimeve 

Penale (IEVP) nuk rezulton i tejkaluar, me 5 029 të burgosur (rreth 87%) ndaj një kapaciteti 

total prej 5 747 vendesh, disa IEVP shfaqin mbipopullim lokal të ndjeshëm që cënon 

standardet minimale të hapësirës jetike për person. Situata më shqetësuese e mbipopullimit 

vërehet në IEVP Lezhë, ku numri i të burgosurve e tejkalon kapacitetin me 181 persona, çka 

përbën një tejkalim prej 65% mbi kapacitetin e planifikuar, pasuar nga IEVP "Jordan Misja" 

me 55 persona (11%) mbi kapacitet dhe IEVP Vlorë me 16 persona (10%) mbi kapacitet, si 

dhe IEVP Fushë-Krujë me nëntë persona mbi kapacitet (2.4%). Këto të dhëna tregojnë, se 

problemi i mbipopullimit të IEVP-ve nuk është i shpërndarë në mënyrë të barabartë në nivel 

kombëtar, një çështje që kërkon adresim nëpërmjet mekanizmave të shpërndarjes dhe 

planifikimit të kapaciteteve të IEVP-ve. 

5.4 Kujdesi Shëndetësor në IEVP  

Përtej problematikave që lidhen me hapësirën fizike, Mekanizmi Kombëtar për Parandalimin 

e Torturës (MKPT) ka evidentuar problematika të qenësishme në ofrimin e kujdesit 

shëndetësor në IEVP. Në shumë institucione të ekzekutimit të vendimeve penale mungojnë 

mjekët me kohë të plotë58 dhe shërbimi mbulohet vetëm nga mjekë me kohë të pjesshme, 

zakonisht për katër orë në ditë. Gjithashtu, janë konstatuar vështirësi në realizimin e 

konsultave me specialistët, mungesë autoambulancash, rezistencë nga spitalet rajonale për 

trajtimin e të burgosurve për arsye sigurie, si dhe mangësi në shërbimin stomatologjik dhe 

furnizimin me medikamente. Këto problematika krijojnë një situatë ku e drejta për kujdes 

shëndetësor shpesh reduktohet në një reagim minimal ndaj emergjencave, në vend që të 

garantohet si kujdes i vazhdueshëm dhe efektiv për personat e privuar nga liria. Kjo 

19               11 

    143               233 

340                                49 

              259 

166                      56 

461 

 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 82 

problematikë është edhe më e rëndë për të burgosurit me çrregullime të shëndetit mendor, 

për të cilët mungesa e psikiatërve, stafit terapeutik dhe e Sektorëve të Kujdesit të Veçantë 

(SKV) në disa IEVP59 e kthen trajtimin në një praktikë ruajtjeje dhe jo rehabilitimi.  

Në këtë pikë, gjetjet e MKPT-së përputhen me shqetësimin e Komisionit Evropian se nuk janë 

ndërmarrë hapa për të adresuar kushtet e personave me probleme të shëndetit mendor dhe 

pacientëve forensikë, pra personave të vendosur në institucione të posaçme si rezultat i 

procedimeve penale ose masave të sigurisë, ndërkohë që mungesa e stafit mjekësor dhe 

terapeutik mbetet serioze60. 

Veçanërisht shqetësuese mbetet mungesa e Institucionit të Posaçëm Mjekësor të parashikuar 

nga Ligji nr. 44/2012 "Për shëndetin mendor", gjë që detyron vijimin e mbajtjes së personave 

me masë mjekësore ose të papërgjegjshëm penalisht brenda sistemit penitenciar. Edhe kur 

kushtet fizike janë përmirësuar pjesërisht, si në strukturat ekzistuese ku trajtohen këta 

persona, mungesa e personelit shëndetësor, mbipopullimi dhe karakteri i mjedisit të 

institucioneve të zakonshme të ekzekutimit të vendimeve penale e bëjnë këtë zgjidhje 

thelbësisht të papërshtatshme. Pikërisht ky segment është identifikuar si një nga pikat më të 

dobëta të sistemit shqiptar penitenciar, si nga MKPT, ashtu edhe nga Komiteti Evropian për 

Parandalimin e Torturës (KEPT), i cili ka vijuar të shprehë shqetësime të qenësishme për 

kushtet e pacientëve forensikë në Tiranë dhe në Lezhë61. 

Në rastin e vetëvarjes së një të paraburgosuri me probleme të shëndetit mendor në IEVP Reç, 

MKPT konstatoi se personi nuk ishte akomoduar në Sektorin e Kujdesit të Veçantë (SKV), por 

në një dhomë banimi së bashku me të paraburgosur të tjerë, në kundërshtim me aktet ligjore 

në fuqi, megjithëse kartela shëndetësore tregonte qartë problematikë psikiatrike. Avokati i 

Popullit rekomandoi analizimin e hollësishëm të rastit, identifikimin e përgjegjësive konkrete, 

plotësimin e menjëhershëm të stafit mjekësor dhe psikiatrik, si dhe përgjithësimin e këtij rasti 

në të gjitha IEVP-të për të përmirësuar vlerësimin e rrezikut për vetëvrasje62. Në mënyrë të 

ngjashme, në rastin e vdekjes së të paraburgosurit B.K. në IEVP “Jordan Misja”, MKPT ngriti 

shqetësime serioze për mungesën e dokumentimit të duhur të gjendjes shëndetësore, për 

mungesën e referimit mjekësor dhe për boshllëqet në monitorimin shëndetësor përgjatë orëve 

kritike para ngjarjes63. 

5.5 Problematika të tjera të evidentuara gjatë inspektimeve lidhur me kushtet në 

Institucionet e Vuajtjes së Dënimit 

Problematika të tjera të konstatuara gjatë inspektimeve të kryera nga Avokati i Popullit, 

pothuajse në të gjithë sistemin penitenciar, përfshijnë: 

– Ushqimin, i cili mbetet një shqetësim i përhapur në pothuajse të gjithë sistemin 

penitenciar, jo vetëm për sa i takon mungesës së larmisë në menu, por edhe 

pamjaftueshmërisë së kuotës ushqimore. 

– Mosfunksionimin e sistemeve qendrore të ngrohjes dhe ftohjes, defektet teknike dhe 

mungesa e karburantit, duke sjellë mosgarantimin e kushteve minimale të akomodimit 

sipas standardeve ligjore, veçanërisht në kushtet e motit ekstrem. 

– Mangësitë në furnizimin me produkte bazë të higjienës personale, detergjentë për 

pastrimin e qelive, si edhe mungesën e uniformave dhe dorezave gjatë shpërndarjes 

së ushqimit, të cilat dëshmojnë dobësi serioze në ruajtjen e higjienës, shëndetit publik 

dhe sigurisë sanitare brenda institucioneve, 

– Mungesën e dollapëve dhe rafteve për sistemimin e rrobave, që i detyron të dënuarit 

dhe të paraburgosurit t’i mbajnë sendet personale në qese apo thasë nën shtretër, çka 

cenon më tej dinjitetin dhe standardin minimal të jetesës në këto ambiente, 

– Mundësitë e pakta për aktiviteteve social-kulturore për të burgosurit, çka tregon se 

dimensioni rehabilitues i vuajtjes së dënimit mbetet i dobët, duke reduktuar mundësitë 

reale për riintegrim. 

5.6 Shqyrtimi i Ankesave të Personave të Privuar nga Liria 

Përveç inspektimeve, Avokati i Popullit, ka trajtuar 115 ankesa, kërkesa dhe raste me iniciativë 

(ex-officio) nga të burgosurit dhe familjarët e tyre. Nëpërmjet rolit të tij ndërmjetësues, 

institucioni ka bërë të mundur zgjidhjen e 32 rasteve gjatë shqyrtimit, përmes komunikimit me 

administratën e burgjeve dhe strukturat përkatëse. Në 4 raste të tjera, pas konstatimit të 

shkeljeve ligjore ose të boshllëqeve në praktikën administrative, Avokati i Popullit u ka 

adresuar institucioneve përgjegjëse rekomandime konkrete dhe përgjithësuese.  

Rastet e trajtuara gjatë vitit 2025 dëshmojnë se sistemi penitenciar vijon të përballet jo vetëm 

me problematika të natyrës individuale, por edhe me mangësi rregullatore dhe praktika që 

cenojnë në mënyrë të panevojshme të drejtat e personave të privuar nga liria. 

Një ndër rastet e shqyrtuara lidhej me shtetasin e huaj S.Sh., i paraburgosur në IEVP “Mine 

Peza”, Tiranë, në pritje të procedurës së ekstradimit. Nga hetimi administrativ rezultoi se, 

pavarësisht kërkesës së tij për të aplikuar për azil, mungesa e bashkërendimit 

ndërinstitucional dhe interpretimi formalist i kompetencave nga ana e Drejtorisë së 

Përgjithshme të Burgjeve po e bënte praktikisht të pamundur ushtrimin e kësaj të drejte. Ky 

qëndrim u vlerësua në kundërshtim me ligjin nr. 10/2021 “Për azilin në Republikën e 

Shqipërisë”, i cili kërkon që autoritetet përgjegjëse t’i sigurojnë shtetasit të huaj mundësinë 

për të paraqitur kërkesë për mbrojtje ndërkombëtare, edhe kur ai mbahet në institucionet e 

ekzekutimit të vendimeve penale. Në bazë të shkeljeve të konstatuara, në rastin e shtetasit të 

huaj S.Sh., Avokati i Popullit i rekomandoi Drejtorisë së Përgjithshme të Burgjeve të 

bashkërendonte veprimet me Drejtorinë Vendore për Kufirin dhe Migracionin, me qëllim që të 

mundësohej paraqitja e kërkesës për azil64. Ky rast evidenton një problematikë strukturore në 

garantimin efektiv të së drejtës për azil, ku mungesa e bashkërendimit ndërinstitucional dhe 

interpretimi formalist i kompetencave nga autoritetet përgjegjëse pengojnë ushtrimin e saj në 

praktikë. Si rezultat, një e drejtë e njohur në ligj rrezikon të mbetet vetëm formale, pa u 

materializuar për individët që ndodhen në situata veçanërisht vulnerabël. 

Një tjetër çështje problematike u konstatua në lidhje me vendosjen e një të paraburgosuri në 

mjedisin e veçimit në IEVP “Mine Peza”, Tiranë. Nga verifikimet rezultoi se urdhri për 

vendosjen në veçim nuk ishte formalizuar me shkrim, ndonëse bëhej fjalë për një akt 

administrativ që duhet të respektonte kërkesat e Kodit të Procedurës Administrative. Po ashtu, 

nuk kishte dokumentacion provues mbi kontrollin e përditshëm mjekësor gjatë qëndrimit në 

veçim dhe nuk rezultonte i garantuar, në mënyrë të dokumentuar, kontakti minimal me 

familjarët. Këtyre mangësive procedurale u shtoheshin edhe kushtet e amortizuara të mjedisit 

të veçimit, të karakterizuara nga lagështia dhe infrastruktura e vjetëruar e institucionit. Ndaj 

IEVP “Mine Peza”, Tiranë, u adresua një rekomandim përgjithësues i Avokatit të Popullit për 

respektimin e formës së aktit administrativ të drejtorit të institucionit dhe për zbatimin korrekt 

të rregullave lidhur me trajtimin e të burgosurit gjatë qëndrimit në mjedisin e veçimit, përfshirë 

kontrollin mjekësor dhe kontaktet me familjarët65. 

Zbatimi i rekomandimeve të Avokatit të Popullit lidhur me ankesat e të burgosurve ka qënë i 

fragmentuar. Rekomandimi i adresuar për garantimin e së drejtës për të kërkuar azil është 

pranuar dhe zbatuar nga Drejtoria e Përgjithshme e Burgjeve, e cila ka bërë të mundur 

shoqërimin e shtetasit të huaj në autoritetin kompetent për kryerjen e procedurave të 

regjistrimit të kërkesës për azil. Gjithashtu, rekomandimi përgjithësues drejtuar IEVP “Mine 

Peza”, Tiranë, është pranuar nga institucioni, çka përbën një tregues pozitiv në drejtim të 

korrigjimit të praktikës administrative. Ndërkohë, rekomandimet e adresuara ndaj Drejtorisë 

së Përgjithshme të Burgjeve66 dhe IEVP “Jordan Misja”67 në lidhje me kufizimet e takimeve, 

telefonatave dhe komunikimit me persona të tretë nuk janë pranuar.  

Kjo situatë tregon një dallim të qartë në mënyrën e reflektimit institucional: rekomandimet që 

lidhen me zbatimin e të drejtave në raste individuale ose që nuk kërkojnë ndryshime në 

kuadrin ekzistues priren të pranohen, ndërsa ato që prekin kufizimet e vendosura nga 

administrata ose kërkojnë rishikim të akteve nënligjore hasin në një nivel më të ulët 

pranueshmërie. Në këtë kuptim, niveli i zbatimit të rekomandimeve të Avokatit të Popullit nuk 

lidhet vetëm me kapacitetet administrative, por edhe me gatishmërinë institucionale për të 

rishikuar praktikat ekzistuese dhe për t’i harmonizuar ato me standardet e të drejtave të njeriut. 

Mospërmbushja e këtyre rekomandimeve tregon se mbeten ende të nevojshme ndërhyrje të 

mëtejshme për të garantuar që kufizimet e vendosura në praktikë të jenë në përputhje me 

ligjin dhe me standardet ndërkombëtare. 

Për sa i përket rekomandimeve të bazuara në inspektimet e MKPT-së, niveli i zbatimit mbetet 

i fragmentuar. Ministrisë së Drejtësisë iu drejtuan dy rekomandime, të cilat u pranuan, por u 

zbatuan vetëm pjesërisht. Drejtorisë së Përgjithshme të Burgjeve iu adresuan 24 

rekomandime; 20 prej tyre u pranuan, ndërsa 3 mbetën pa përgjigje. Megjithatë, nga këto 

rekomandime, vetëm 1 rezulton i zbatuar plotësisht, ndërsa 19 janë zbatuar pjesërisht. Edhe 

Ministria e Shëndetësisë dhe Mirëqenies Sociale pranoi dy rekomandime, por zbatimi i tyre 

mbeti i pjesshëm. Në nivel vendor, shumica e IEVP-ve kanë pranuar rekomandimet e 

adresuara, por zbatimi ka qenë kryesisht i pjesshëm, veçanërisht në rastet që kërkojnë 

investime infrastrukturore, shtim të personelit ose përmirësim të kushteve materiale. Pasqyra 

e rekomandimeve paraqitet në tabelën në vijim: 

TABELA 9. PASQYRA E REKOMANDIMEVE TË AVOKATIT TË POPULLIT LIDHUR ME SISTEMIN PENITENCIAR (2025) 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qëndrore 

Ministria e Drejtësisë 2 ● Pranuar ◐  Pjesërisht 50% 

██████░░░░░░ 

Drejtoria e Përgjithshme e Burgjeve 24 ● 20 Pranuar 

— 3 Pa përgjigje 

○ 1 Refuzuar 

● 1 Plotësisht 

◐  19 Pjesërisht 

52% 

██████░░░░░░ 

Minsitria e Shëndetësisë dhe 

Mirëqenies Sociale 

2 ● Pranuar ◐  Pjesërisht 50% 

██████░░░░░░ 

Institucione Vendore 

IEVP 302 Mine Peza 2 ● Pranuar ◐  1 Pjesërisht 

◑  1 Në proces 

38% 

████░░░░░░░░ 

IEVP 313 Jordan Misja 3 ● 2 Pranuar 

○ 1 Refuzuar 

◐  2 Pjesërisht 

○ 1 Pazbatuar 

33% 

████░░░░░░░░ 

IEVP Drenovë 1 ● Pranuar ◐  Pjesërisht 50% 

██████░░░░░░ 

IEVP Peqin 1 ● Pranuar ◐  Pjesërisht 50% 

██████░░░░░░ 

IEVP Vlorë 1 ● Pranuar ◐  Pjesërisht 50% 

██████░░░░░░ 

IEVP Berat 1 ● Pranuar ◐  Pjesërisht 50% 

██████░░░░░░ 

IEVP Kosovë-Lushnje 1 ● Pranuar ◐  Pjesërisht 50% 

██████░░░░░░ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

IEVP Fushe Krujë 1 ● Pranuar ◐  Pjesërisht 50% 

██████░░░░░░ 

IEVP Pojskë 1 ● Pranuar ◐  Pjesërisht 50% 

██████░░░░░░ 

IEVP Rrogozhinë 1 ● Pranuar ◐  Pjesërisht 50% 

██████░░░░░░ 

IEVP Kukës 1 — Pa përgjigje — — 

IEVP Burrel 1 ● Pranuar ◐  Pjesërisht 50% 

██████░░░░░░ 

IEVP Durres 1 ● Pranuar ◐  Pjesërisht 50% 

██████░░░░░░ 

IEVP Elbasan 1 ● Pranuar ◐  Pjesërisht 50% 

██████░░░░░░ 

IEVP Reç, Malësi e Madhe 1 ● Pranuar ◐  Pjesërisht 50% 

██████░░░░░░ 

IEVP Fier 1 ● Pranuar ◐  Pjesërisht 50% 

██████░░░░░░ 

Instituti i të Miturve Kavajë 1 ● Pranuar ◐  Pjesërisht 50% 

██████░░░░░░ 

Institucioni i Veçantë Shëndetësor i 

të Burgosurve 

1 ● Pranuar ◐  Pjesërisht 50% 

██████░░░░░░ 

Burimi: Avokati i Popullit, raporti vjetor 2025. Bazuar në inspektime të MKPT-së dhe ankesa individuale. 

Analiza e vitit 2025 tregon se problemi kryesor i sistemit penitenciar mbetet ritmi i 

pamjaftueshëm i adresimit të problematikave të njohura ndër vite. Në disa raste janë shënuar 

përparime të pjesshme, si mbyllja e IEVP Tepelenë apo investime të kufizuara në disa godina, 

por këto ndërhyrje nuk kanë arritur të ndikojnë në mënyrë domethënëse në profilin strukturor 

të shkeljeve. Ndërkohë, megjithëse një pjesë e rekomandimeve pranohen formalisht, zbatimi 

i tyre në praktikë mbetet i pabarabartë, selektiv dhe shpesh i vonuar, duke e mbajtur sistemin 

kryesisht reaktiv dhe jo parandalues. Kjo tablo konfirmohet edhe nga vlerësimet e jashtme. 

Progres Raporti i Komisionit Evropian për Shqipërinë për vitin 2025 vëren se, megjithëse niveli 

i përgjithshëm i përputhshmërisë me ndalimin e torturës dhe keqtrajtimit konsiderohet i 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 87 

kënaqshëm, ndjekja e rekomandimeve të Mekanizmit Kombëtar për Parandalimin e Torturës 

mbetet e ulët68, ndërsa plani i veprimit për zbatimin e gjetjeve të Komitetit Evropian për 

Parandalimin e Torturës (KEPT) nuk është zbatuar në mënyrë efektive. Raporti evidenton 

gjithashtu si shqetësime të vazhdueshme mbipopullimin, mungesën e stafit mjekësor dhe 

terapeutik, kushtet e papërshtatshme për personat me probleme të shëndetit mendor dhe 

pacientët forensikë, si dhe cilësinë e pamjaftueshme të kujdesit shëndetësor69. Në të njëjtën 

linjë, KEPT ka nënvizuar se në disa institucione, veçanërisht në fushën e psikiatrisë forensike 

dhe në sektorët e kujdesit të veçantë, mungesa e përmbajtjes terapeutike dobëson funksionin 

rehabilitues të dënimit dhe e kthen kufizimin e lirisë në një formë ruajtjeje pa trajtim efektiv70. 

Në këtë kontekst, bëhet e qartë se sfida kryesore për vitet në vijim nuk lidhet më me 

identifikimin e problematikave, të cilat janë të njohura dhe të përsëritura, por me kalimin nga 

ndërhyrjet e fragmentuara drejt një qasjeje të integruar që adreson në mënyrë të koordinuar 

infrastrukturën, shërbimet shëndetësore, psikiatrinë forensike, burimet njerëzore dhe 

aktivitetet rehabilituese. Në mungesë të një qasjeje të tillë, rreziku që segmente të caktuara të 

sistemit penitenciar të prodhojnë trajtim çnjerëzor ose degradues mbetet real dhe i përsëritur. 

6. Vlerësim Përfundimtar 

Analiza e gjetjeve të Avokatit të Popullit për vitin 2025 në fushën e të drejtave me karakter civil 

dhe politik tregon se rezultojnë ende mangësi të theksuara në zbatimin efektiv të garancive 

procedurale dhe materiale që duhet të mbrojnë individin në momentet e kufizimit të lirisë, si 

dhe në funksionimin e prokurorisë dhe të sistemit gjyqësor në tërësi, në kuadër të së drejtës 

për një proces të rregullt ligjor. 

Problematikat kryesore në këtë sferë nuk lidhen me mungesën e një kuadri të plotë ligjor, por 

me zbatimin jo të njëtrajtshëm dhe shpesh të paplotë të tij në praktikë. Në veçanti, mangësitë 

e evidentuara gjatë monitorimit dhe trajtimit të ankesave nga Avokati i Popullit tregojnë se: 

 Garancitë procedurale nuk respektohen në mënyrë të qëndrueshme në fazat fillestare 

të shoqërimit, ndalimit dhe arrestimit; 

 Dokumentimi i veprimeve policore mbetet i paplotë dhe jo gjithmonë i verifikueshëm; 

 Kushtet infrastrukturore të një pjese të komisariateve nuk plotësojnë standardet 

minimale për trajtim dinjitoz; 

 Mbrojtja efektive e kategorive vulnerabël, veçanërisht e të miturve, nuk garantohet në 

mënyrë të njëjtë në të gjitha strukturat policore; 

 Mekanizmat e kontrollit të brendshëm dhe të llogaridhënies institucionale në disa 

struktura policore nuk funksionojnë në mënyrë të plotë dhe efektive; 

 Vonesat në hetime dhe mungesa e veprimeve hetimore për periudha të gjata vijojnë 

të cenojnë efektivitetin e rolit të prokurorisë në disa raste; 

 Mungesa e transparencës dhe e informimit të palëve mbi ecurinë e disa proceseve 

gjyqësore vijon të kufizojë aksesin efektiv në drejtësi; 

 Vonesat në arsyetimin dhe publikimin e vendimeve gjyqësore, si dhe në ekzekutimin 

e titujve ekzekutivë vijojnë të sjellin pasoja të drejtpërdrejta për qytetarët në raste të 

caktuara. 

F I G U R A  1 0 . I N S T I T U C I O N E T  Q Ë  M A R R I N  P J E S Ë N  M Ë  T Ë  M A D H E  T Ë  R E K O M A N D I M E V E  

 

Një gjetje që përforcon këto problematika është niveli i pabarabartë i zbatimit të 

rekomandimeve të Avokatit të Popullit nga institucionet në nivel qendror dhe vendor. 

Megjithëse një pjesë e konsiderueshme e rekomandimeve janë pranuar, zbatimi i tyre ka qenë 

kryesisht i pjesshëm dhe selektiv, çka reflekton: 

 Pranim formal të rekomandimeve pa masa konkrete zbatimi; 

 Vështirësi në adresimin e problematikave që kërkojnë ndërhyrje strukturore ose 

burime financiare; 

 Mungesë mekanizmash të qëndrueshme për ndjekjen dhe verifikimin e zbatimit të 

rekomandimeve në praktikë. 

Në këto kushte, rekomandimet e Avokatit të Popullit nuk arrijnë të prodhojnë në mënyrë të 

qëndrueshme ndryshimet e synuara në praktikën administrative dhe institucionale, duke 

kufizuar ndikimin e tyre korrigjues dhe parandalues.  

Në këtë kontekst, ndërhyrjet rekomandohet të përqendrohen në disa drejtime prioritare: 

N D E R H Y R J E  T E  R E K O M A N D U A R A  N G A  A V O K A T I  I  P O P U L L I T  

Për strukturat e Policisë së Shtetit rekomandohet: 

 Garantimi i respektimit të plotë të garancive procedurale të individëve, që nga 

momenti i parë i kufizimit të lirisë, përfshirë informimin mbi të drejtat e tyre dhe 

aksesin efektiv në mbrojtje juridike; 

 Standardizimi dhe dokumentimi i plotë i veprimeve policore, në mënyrë të 

verifikueshme dhe të gjurmueshme; 

 Përdorimi sistematik i mjeteve teknologjike të monitorimit të veprimeve dhe 

sjelljeve policore, përfshirë kamerat trupore; 

 Përmirësimi i kushteve infrastrukturore dhe ndarja funksionale e ambienteve 

policore, sidomos lidhur me të miturit; 

 Konsolidimi i mekanizmave të kontrollit të brendshëm dhe hetimit administrativ. 

Për organet e prokurorisë rekomandohet: 

 Zhvillimi i praktikave të detyrueshme për informimin periodik të palëve mbi ecurinë 

e hetimeve; 

 Përcaktimi dhe respektimi i afateve të arsyeshme për kryerjen e veprimeve 

hetimore; 

 Standardizimi i praktikave për akses të palëve në aktet e fashikullit hetimor. 

Për sistemin gjyqësor rekomandohet: 

 Respektimi i afateve ligjore për arsyetimin dhe publikimin e vendimeve gjyqësore; 

 Lëshimi në kohë i urdhrave të ekzekutimit për vendimet penale; 

 Rritja e transparencës mbi statusin dhe ecurinë e çështjeve në gjykim; 

 Përmirësimi i aksesit në drejtësi në kushtet e hartës së re gjyqësore. 

Për të gjitha institucionet përgjegjëse rekomandohet: 

 Sigurimi i ndjekjes sistematike të zbatimit të rekomandimeve të Avokatit të Popullit; 

 Vendosja e mekanizmave të qarta të llogaridhënies për mosveprimet dhe vonesat 

institucionale; 

 Përmirësimi i koordinimit ndërinstitucional në trajtimin e rasteve komplekse. 

Këto masa lidhen drejtpërdrejt me garantimin efektiv të shtetit të së drejtës, pasi respektimi i 

së drejtës për liri dhe siguri personale, si dhe funksionimi efektiv i prokurorisë dhe i sistemit 

gjyqësor, përbëjnë elemente themelore të mbrojtjes së të drejtave të njeriut. Njëkohësisht, ato 

janë të lidhura ngushtë me detyrimet që rrjedhin nga procesi i integrimit evropian, veçanërisht 

në kuadër të Kapitujve 23 dhe 24, ku kërkohet jo vetëm përputhshmëri ligjore, por edhe zbatim 

efektiv dhe i verifikueshëm në praktikë. 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 90 

Kapitulli III 
Nënshënime 

Për të aksesuar burimin klikoni mbi shënim ose skanoni kodin QR  

24   Raport i Komisionit Evropian, datë 08.07.2025, “Sundimi i Ligjit 2025: Kapitulli 
për Shqipërinë”, fq.17  

25   Konkretisht Komisariatet e Policisë Devoll, Ersekë, Tepelenë, Krujë, Kuçovë, Shijak, 
Kurbin, Mirditë, Mat, Bulqizë, Pukë, Vau i Dejës, Librazhd, Has dhe Kuçovë. 

26  Rekomandim nr. 202503366, datë 17.12.2025, “Për zbatimin efektiv të 
“Marrëveshjes së Bashkëpunimit ndërmjet Policisë së Shtetit dhe Urdhrit të 
Psikologut”  

27    Rekomandim nr. 202500710, datë 07.08.2025, “Për respektimin dhe garantimin 
e të drejtave të personave të ndaluar për ekzekutim të vendimit të gjykatës, në 
momentet e shoqërimit dhe në ambientet e policisë së shtetit” 

28    Rekomandim nr. 202502933, datë 13.11.2025, “Për hartimin e një kuadri ligjor 
për përdorimin dhe sigurinë e Pajisjeve të Lëvizshmërisë Personale (skuterët 
elektrikë, biçikletat elektrike)” 

29   Rekomandim nr. 202502417, datë 09.12.2025, “Për ndryshime në aktet 
nënligjore me qëllim lehtësimin e barrës financiare për pajisjen me leje 
qarkullimi të personave të diagnostikuar me diabet” 

30  Rekomandim nr. 202503480/2, datë 17.12.2025, “Për monitorimin e IEVP 
Tepelenë” 

31   Raport i Këshillit të Evropës, datë 15.12.2023, “Popullimi i Burgjeve: SPACE I – 
2023” 

32    Publikim i Zyrës së Komisionerit të Lartë të Kombeve të Bashkuara për të Drejtat 
e Njeriut, datë 20.11.2025, “Ekspertët e Komitetit kundër Torturës Mirëpresin 
Pjesëmarrjen e Shqipërisë në Traktatet Themelore të të Drejtave të Njeriut dhe 
Pyesin mbi Shkallën e Lartë të Paraburgimit si dhe Modelet e Raportuara të 
Torturës në Qendrat e Paraburgimit” 

56    Raport i Komisionit Evropian, datë 04.11.2025, “Shqipëria 2025”, fq.35 

34    Ibid.  

36 Rekomandim nr. 202502283/7, datë 17.12.2025, “Për Rekomandim për 
ekzekutimin e vendimit të Gjykatës Administrative të Apelit, për vazhdimin e 
masës mjekësore “mjekim i detyruar spitalor” për shtetasin A.B.” 

35   Rekomandim nr. 202500689/9, datë 17.12.2025, “Për rivendosjen në vend të të 
drejtës së shtetasit R.F në lidhje me zbatimin e ligjit nr.33/2024 “Për dhënie 
amnistie”” 

Error! Bookmark not defined.    Raport i Këshillit të Lartë Gjyqësor, datë 23.04.2025, “
Gjendja e Sistemit Gjyqësor dhe Veprimtaria e Këshillit të Lartë Gjyqësor”, fq. 42 

37   Rekomandim nr. 202401179/5, “Për marrjen e masave për caktimin e një date 
për gjykimin fillestar të çështjes civile me paditëse M.R (T)” 

        Rekomandim nr. 202400582/5, “Për marrjen e masave për përshpejtimin e 
gjykimit të çështjes civile me paditës Y.B” 

38  Rekomandim nr. 202502470/5, datë 03.08.2025, “Për marrjen e masave për 
caktimin e një date për shqyrtimin e çështjes së paditësit M.S.” 

39  Rekomandim nr. 202501203/7, datë 24.10.2025, “Për marrjen e masave për 
caktimin e një date për shqyrtimin e çështjes së paditësit A.Ç.”   

40  Rekomandim nr. 202502389/7, datë 09.12.2025, “Për marrjen e masave për 
caktimin e një date për shqyrtimin e çështjes së paditësit Dh.C.”  

41  Rekomandim nr. 202502613/5, datë 18.12.2025, “Për marrja e masave për 
respektimin e afatit të arsyeshëm në gjykimin e çështjes penale me të pandehur 
F.O.”  

42  Rekomandim nr. 202500474/9, datë 23.10.2025, “Për marrjen e masave për 
garantimin e përkthyesit në procesin penal”  

43   Raport i Komisionit Evropian, datë 08.07.2025, “Sundimi i Ligjit 2025: Kapitulli 
për Shqipërinë”, fq.16  

 

https://commission.europa.eu/document/download/3732ae59-5ab4-48a6-a3e6-0ef9aa593863_en?filename=2025%20Rule%20of%20Law%20Report%20-%20Country%20Chapter%20Albania.pdf
https://commission.europa.eu/document/download/3732ae59-5ab4-48a6-a3e6-0ef9aa593863_en?filename=2025%20Rule%20of%20Law%20Report%20-%20Country%20Chapter%20Albania.pdf
https://www.avokatipopullit.gov.al/media/manager/website/media/Rekomandim%20Urdhri%20i%20Psikologut%2011.12.%202025.pdf
https://www.avokatipopullit.gov.al/media/manager/website/media/Rekomandim%20Urdhri%20i%20Psikologut%2011.12.%202025.pdf
https://www.avokatipopullit.gov.al/media/manager/website/media/Rekomandim%20Urdhri%20i%20Psikologut%2011.12.%202025.pdf
https://www.avokatipopullit.gov.al/media/manager/website/media/DOC001.pdf
https://www.avokatipopullit.gov.al/media/manager/website/media/DOC001.pdf
https://www.avokatipopullit.gov.al/media/manager/website/media/DOC001.pdf
https://www.avokatipopullit.gov.al/media/manager/website/media/Rekomandim%20per%20monopatinat.pdf
https://www.avokatipopullit.gov.al/media/manager/website/media/Rekomandim%20per%20monopatinat.pdf
https://www.avokatipopullit.gov.al/media/manager/website/media/Rekomandim%20per%20monopatinat.pdf
https://www.avokatipopullit.gov.al/media/manager/website/media/Rekomandim%20per%20uljen%20e%20tarifave%20te%20lejeve%20te%20qarkullimit%20per%20personat%20me%20diabet.pdf
https://www.avokatipopullit.gov.al/media/manager/website/media/Rekomandim%20per%20uljen%20e%20tarifave%20te%20lejeve%20te%20qarkullimit%20per%20personat%20me%20diabet.pdf
https://www.avokatipopullit.gov.al/media/manager/website/media/Rekomandim%20per%20uljen%20e%20tarifave%20te%20lejeve%20te%20qarkullimit%20per%20personat%20me%20diabet.pdf
https://www.avokatipopullit.gov.al/media/manager/website/media/IEVP%20Tepelen%C3%AB%2017.12.2025.pdf
https://www.avokatipopullit.gov.al/media/manager/website/media/IEVP%20Tepelen%C3%AB%2017.12.2025.pdf
https://wp.unil.ch/space/files/2025/04/space_i_2023_report.pdf
https://wp.unil.ch/space/files/2025/04/space_i_2023_report.pdf
https://www.ohchr.org/en/meeting-summaries/2025/11/experts-committee-against-torture-welcome-albanias-participation-core
https://www.ohchr.org/en/meeting-summaries/2025/11/experts-committee-against-torture-welcome-albanias-participation-core
https://www.ohchr.org/en/meeting-summaries/2025/11/experts-committee-against-torture-welcome-albanias-participation-core
https://www.ohchr.org/en/meeting-summaries/2025/11/experts-committee-against-torture-welcome-albanias-participation-core
https://www.ohchr.org/en/meeting-summaries/2025/11/experts-committee-against-torture-welcome-albanias-participation-core
https://enlargement.ec.europa.eu/document/download/fe9138b7-90fe-4277-a12c-3a03f6d1957f_en?filename=albania-report-2025.pdf
https://www.avokatipopullit.gov.al/media/manager/website/media/Rekomandim%20K%20B.pdf
https://www.avokatipopullit.gov.al/media/manager/website/media/Rekomandim%20K%20B.pdf
https://www.avokatipopullit.gov.al/media/manager/website/media/Rekomandim%20K%20B.pdf
https://www.avokatipopullit.gov.al/media/manager/website/media/Rekomandim%20ne%20kuader%20te%20amnistise%20R%20F.pdf
https://www.avokatipopullit.gov.al/media/manager/website/media/Rekomandim%20ne%20kuader%20te%20amnistise%20R%20F.pdf
https://www.avokatipopullit.gov.al/media/manager/website/media/Rekomandim%20ne%20kuader%20te%20amnistise%20R%20F.pdf
https://klgj.al/media/1bhpy5gv/raport-mbi-gjendjen-e-sistemit-gjyqesor-dhe-veprimtarine-e-keshillit-te-larte-gjyqesor.pdf
https://klgj.al/media/1bhpy5gv/raport-mbi-gjendjen-e-sistemit-gjyqesor-dhe-veprimtarine-e-keshillit-te-larte-gjyqesor.pdf
https://www.avokatipopullit.gov.al/media/manager/website/media/Rekomandim%20E.R%20-GJAJP.pdf
https://www.avokatipopullit.gov.al/media/manager/website/media/Rekomandim%20E.R%20-GJAJP.pdf
https://www.avokatipopullit.gov.al/media/manager/website/media/Rekomandim%20-%20Y.B-GJAJP%20333.pdf
https://www.avokatipopullit.gov.al/media/manager/website/media/Rekomandim%20-%20Y.B-GJAJP%20333.pdf
https://www.avokatipopullit.gov.al/media/manager/website/media/Rekomandim%20M%20S%20Gjykates%20Administrative%20te%20Apelit.pdf
https://www.avokatipopullit.gov.al/media/manager/website/media/Rekomandim%20M%20S%20Gjykates%20Administrative%20te%20Apelit.pdf
https://www.avokatipopullit.gov.al/media/manager/website/media/Rekomandim%20A%20C%20Gjykata%20Administrative%20e%20Apelit.pdf
https://www.avokatipopullit.gov.al/media/manager/website/media/Rekomandim%20A%20C%20Gjykata%20Administrative%20e%20Apelit.pdf
https://www.avokatipopullit.gov.al/media/manager/website/media/Dh%20C%20Rekomandim.pdf
https://www.avokatipopullit.gov.al/media/manager/website/media/Dh%20C%20Rekomandim.pdf
https://www.avokatipopullit.gov.al/media/manager/website/media/Rekomandim%20per%20gjykimin%20e%20ceshtjes%20F%20O.pdf
https://www.avokatipopullit.gov.al/media/manager/website/media/Rekomandim%20per%20gjykimin%20e%20ceshtjes%20F%20O.pdf
https://www.avokatipopullit.gov.al/media/manager/website/media/Rekomandim%20per%20gjykimin%20e%20ceshtjes%20F%20O.pdf
https://www.avokatipopullit.gov.al/media/manager/website/media/Rekomandim%20Perkthimet.pdf
https://www.avokatipopullit.gov.al/media/manager/website/media/Rekomandim%20Perkthimet.pdf
https://commission.europa.eu/document/download/3732ae59-5ab4-48a6-a3e6-0ef9aa593863_en?filename=2025%20Rule%20of%20Law%20Report%20-%20Country%20Chapter%20Albania.pdf
https://commission.europa.eu/document/download/3732ae59-5ab4-48a6-a3e6-0ef9aa593863_en?filename=2025%20Rule%20of%20Law%20Report%20-%20Country%20Chapter%20Albania.pdf


A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 91 

44     Ibid. dhe Raport i Komisionit Evropian, datë 04.11.2025, “Shqipëria 2025”, fq.34 
45   Vendim i GJEDNJ nr. 31011-09, datë 05.03.2024, për çështjen "ILIRIA sh.p.k 

kundër Shqipërisë"  

46   Rekomandim nr. 202502805/9, datë 17.12.2025, “Për marrjen e masave për 
vijimin e ekzekutimit të vendimit të Gjykatës Evropiane për të Drejtat e Njeriut 
për çështjen e subjektit “I” kundër Shqipërisë” 

48    Publikim i Ministrisë së Drejtësisë, “Ndihma Juridike Falas”  

49   Raport i Komisionit Evropian, datë 08.07.2025, “Sundimi i Ligjit 2025: Kapitulli 
për Shqipërinë”, fq.5 

50    Raport i Komisionit Evropian, datë 04.11.2025, “Shqipëria 2025”, fq.41 

51    Ibid. 

52    Raport i Komisionit Evropian, datë 04.11.2025, “Shqipëria 2025”, fq.41 

53  Rekomandim nr. 202503480/2, datë 17.12.2025, “Për monitorimin e IEVP 
Tepelenë” 

54     Raport i Këshillit të Evropës, datë 15.12.2023, “Popullimi i Burgjeve: SPACE I – 
2023” 

55    Publikim i Zyrës së Komisionerit të Lartë të Kombeve të Bashkuara për të Drejtat 
e Njeriut, datë 20.11.2025, “Ekspertët e Komitetit kundër Torturës Mirëpresin 
Pjesëmarrjen e Shqipërisë në Traktatet Themelore të të Drejtave të Njeriut dhe 
Pyesin mbi Shkallën e Lartë të Paraburgimit si dhe Modelet e Raportuara të 
Torturës në Qendrat e Paraburgimit” 

56     Raport i Komisionit Evropian, datë 04.11.2025, “Shqipëria 2025”, fq.35 

57     Ibid. 

58   Konkretisht IEVP Reç, IEVP Lezhë, IEVP Pojskë, IEVP Burrel, IEVP Vlorë, IEVP 
Rrogozhinë, IEVP Durrës, IEVP Fier, IEVP Kosovë-Lushnjë, IEVP Berat, IEVP 
Jordan Misja 313.  

59   Konkretisht IEVP Burrel, IEVP Vlorë, IEVP Berat, IEVP Rrogozhinë, IEVP Lushnjë, 
IEVP Kukës. 

60    Raport i Komisionit Evropian, datë 04.11.2025, “Shqipëria 2025”, fq. 34 

61    Publikim i Këshillit të Evropës, datë 12.01.2024, “Komiteti i Këshillit të Europës 
kundër Torturës (CPT) publikon raportin mbi Shqipërinë”  

62   Rekomandim nr. 202502186/10, datë 21.07.2025, “Për marrjen e masave për 
parandalimin e rasteve të vetëvarjeve të të burgosurve” 

63   Rekomandim nr. 202503140/10, datë 11.12.2025, “Për marrjen e masave për 
parandalimin e rasteve të vdekjeve të të burgosurve për shkak të neglizhencës 
së stafit të IEVP dhe të vlerësimit të rrezikut për gjendjen shëndetësore që 
paraqet një i burgosur” 

64    Rekomandim nr. 202502558/10, datë 15.07.2025, “Për bashkërendimin e punës 
dhe mundësimin e paraqitjes së kërkesës për azil nga shtetasi i huaj S. R. Sh.” 

65  Rekomandim nr. 202500803/7, datë 29.04.2025, “Për zbatimin e Kodit të 
Procedurës Administrative për formën e urdhrit të drejtorit të IEVP-së si dhe për 
zbatimin e rregullave mbi trajtimin e të burgosurit gjatë qëndrimit në mjedisin e 
veçimit” 

66    Rekomandim nr. 202503295/11, datë 17.12.2025, “Për ndryshimin e Urdhrit të 
Drejtorit të Përgjithshëm të Burgjeve Nr.651, datë 21.01.2019, “Për miratmin e 
procedurës së  transportimit dhe shoqërimit të të burgosurve” 

67    Rekomandim nr. 202503023/17, datë 27.11.2025, “Për zbatimin korrekt të Ligjit 
Nr. 81/2020 “Për të drejtat dhe trajtimin e të dënuarve me burgim dhe të 
paraburgosurve”” 

68    Raport i Komisionit Evropian, datë 04.11.2025, “Shqipëria 2025”, fq.34 

69     Ibid. fq.35 

70     Ibid. fq.34 

 

                                                

https://enlargement.ec.europa.eu/document/download/fe9138b7-90fe-4277-a12c-3a03f6d1957f_en?filename=albania-report-2025.pdf
https://qbz.gov.al/eli/vendim/2024/03/05/31011-09/4343930a-d6cc-475a-ad48-f66dd1b79358;q=iliria
https://qbz.gov.al/eli/vendim/2024/03/05/31011-09/4343930a-d6cc-475a-ad48-f66dd1b79358;q=iliria
https://www.avokatipopullit.gov.al/media/manager/website/media/Rekomandim%20GJEDNJ.pdf
https://www.avokatipopullit.gov.al/media/manager/website/media/Rekomandim%20GJEDNJ.pdf
https://www.avokatipopullit.gov.al/media/manager/website/media/Rekomandim%20GJEDNJ.pdf
https://www.drejtesia.gov.al/ndihma-juridike-falas/
https://commission.europa.eu/document/download/3732ae59-5ab4-48a6-a3e6-0ef9aa593863_en?filename=2025%20Rule%20of%20Law%20Report%20-%20Country%20Chapter%20Albania.pdf
https://commission.europa.eu/document/download/3732ae59-5ab4-48a6-a3e6-0ef9aa593863_en?filename=2025%20Rule%20of%20Law%20Report%20-%20Country%20Chapter%20Albania.pdf
https://enlargement.ec.europa.eu/document/download/fe9138b7-90fe-4277-a12c-3a03f6d1957f_en?filename=albania-report-2025.pdf
https://enlargement.ec.europa.eu/document/download/fe9138b7-90fe-4277-a12c-3a03f6d1957f_en?filename=albania-report-2025.pdf
https://www.avokatipopullit.gov.al/media/manager/website/media/IEVP%20Tepelen%C3%AB%2017.12.2025.pdf
https://www.avokatipopullit.gov.al/media/manager/website/media/IEVP%20Tepelen%C3%AB%2017.12.2025.pdf
https://wp.unil.ch/space/files/2025/04/space_i_2023_report.pdf
https://wp.unil.ch/space/files/2025/04/space_i_2023_report.pdf
https://www.ohchr.org/en/meeting-summaries/2025/11/experts-committee-against-torture-welcome-albanias-participation-core
https://www.ohchr.org/en/meeting-summaries/2025/11/experts-committee-against-torture-welcome-albanias-participation-core
https://www.ohchr.org/en/meeting-summaries/2025/11/experts-committee-against-torture-welcome-albanias-participation-core
https://www.ohchr.org/en/meeting-summaries/2025/11/experts-committee-against-torture-welcome-albanias-participation-core
https://www.ohchr.org/en/meeting-summaries/2025/11/experts-committee-against-torture-welcome-albanias-participation-core
https://enlargement.ec.europa.eu/document/download/fe9138b7-90fe-4277-a12c-3a03f6d1957f_en?filename=albania-report-2025.pdf
https://enlargement.ec.europa.eu/document/download/fe9138b7-90fe-4277-a12c-3a03f6d1957f_en?filename=albania-report-2025.pdf
https://www.coe.int/en/web/cpt/-/council-of-europe-anti-torture-committee-cpt-publishes-report-on-albania.-1
https://www.coe.int/en/web/cpt/-/council-of-europe-anti-torture-committee-cpt-publishes-report-on-albania.-1
https://www.avokatipopullit.gov.al/media/manager/website/media/Rekomandim%20me%20iniciative%20per%20IEVP%20Rec.pdf
https://www.avokatipopullit.gov.al/media/manager/website/media/Rekomandim%20me%20iniciative%20per%20IEVP%20Rec.pdf
https://www.avokatipopullit.gov.al/media/manager/website/reports/Rekomandim%20per%20IEVP%20IEVP%20Jordan%20Misja%20Tirane.pdf
https://www.avokatipopullit.gov.al/media/manager/website/reports/Rekomandim%20per%20IEVP%20IEVP%20Jordan%20Misja%20Tirane.pdf
https://www.avokatipopullit.gov.al/media/manager/website/reports/Rekomandim%20per%20IEVP%20IEVP%20Jordan%20Misja%20Tirane.pdf
https://www.avokatipopullit.gov.al/media/manager/website/reports/Rekomandim%20per%20IEVP%20IEVP%20Jordan%20Misja%20Tirane.pdf
https://www.avokatipopullit.gov.al/media/manager/website/reports/Rekomandim%20per%20IEVP%20IEVP%20Jordan%20Misja%20Tirane.pdf
https://www.avokatipopullit.gov.al/media/manager/website/media/Rekomandim%20per%20garantimin%20e%20te%20drejtes%20per%20te%20kerkuar%20azil.pdf
https://www.avokatipopullit.gov.al/media/manager/website/media/Rekomandim%20per%20garantimin%20e%20te%20drejtes%20per%20te%20kerkuar%20azil.pdf
https://www.avokatipopullit.gov.al/media/manager/website/media/Rekomandim%20per%20trajtimin%20te%20te%20burgosurit%20ne%20izolim%20dhe%20formen%20e%20urdhrit%20te%20drejtorit.pdf
https://www.avokatipopullit.gov.al/media/manager/website/media/Rekomandim%20per%20trajtimin%20te%20te%20burgosurit%20ne%20izolim%20dhe%20formen%20e%20urdhrit%20te%20drejtorit.pdf
https://www.avokatipopullit.gov.al/media/manager/website/media/Rekomandim%20per%20trajtimin%20te%20te%20burgosurit%20ne%20izolim%20dhe%20formen%20e%20urdhrit%20te%20drejtorit.pdf
https://www.avokatipopullit.gov.al/media/manager/website/media/Rekomandim%20per%20trajtimin%20te%20te%20burgosurit%20ne%20izolim%20dhe%20formen%20e%20urdhrit%20te%20drejtorit.pdf
https://www.avokatipopullit.gov.al/media/manager/website/media/Rekomandim%20per%20privacine%20e%20vizites%20mjekesore%20jashte%20IEVP.pdf
https://www.avokatipopullit.gov.al/media/manager/website/media/Rekomandim%20per%20privacine%20e%20vizites%20mjekesore%20jashte%20IEVP.pdf
https://www.avokatipopullit.gov.al/media/manager/website/media/Rekomandim%20per%20privacine%20e%20vizites%20mjekesore%20jashte%20IEVP.pdf
https://www.avokatipopullit.gov.al/media/manager/website/media/Rekomandim%20lidhur%20me%20kufizimet%20e%20takimeve%20dhe%20telefonatave%20ne%20IEVP.pdf
https://www.avokatipopullit.gov.al/media/manager/website/media/Rekomandim%20lidhur%20me%20kufizimet%20e%20takimeve%20dhe%20telefonatave%20ne%20IEVP.pdf
https://www.avokatipopullit.gov.al/media/manager/website/media/Rekomandim%20lidhur%20me%20kufizimet%20e%20takimeve%20dhe%20telefonatave%20ne%20IEVP.pdf
https://enlargement.ec.europa.eu/document/download/fe9138b7-90fe-4277-a12c-3a03f6d1957f_en?filename=albania-report-2025.pdf


KAPITULLI  

03 
PJ ESA I I  

RAPORTIMI 

TEMATIK 

2. Të drejtat Ekonomike dhe Sociale 

P Ë R M B A J T J A  E  K Ë T I J  K A P I T U L L I  

Hyrje ................................................................................................................................ 95 

Vështrim i shkurtër krahasimor me situatën e vitit 2024: .................................................. 95 

2.1 E drejta e Pronës ................................................................................................... 96 

2.1.1 Regjistrimi i Pronës ........................................................................................... 100 

2.1.2 Kompensimi i Pronarëve ................................................................................... 101 

2.1.3 Legalizimi .......................................................................................................... 102 

2.1.4 Ndërtimet e Paligjshme ..................................................................................... 106 

2.1.5 Shpronësimi për Interes Publik .......................................................................... 108 

2.2 E drejta e Punës .................................................................................................. 109 

2.2.1 Administrata Publike ......................................................................................... 111 

2.2.2 Punonjësit e Sistemit Penitenciar ...................................................................... 112 

2.2.3 Forcat e Armatosura ......................................................................................... 113 

2.3 E drejta për Mbrojtje Sociale dhe Ndihmë Ekonomike .......................................... 114 

2.3.1 Sigurimet Shoqërore ......................................................................................... 115 

2.3.2 Ndihma Ekonomike ........................................................................................... 118 

2.3.3 Emergjencat Civile ............................................................................................ 120 

2.4 E drejta për Strehim ............................................................................................. 122 

2.4.1 Strehimi Social .................................................................................................. 125 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 93 

2.4.2 E Drejta për Strehim në Kuadër të Rindërtimit ................................................... 127 

2.5 E drejta për Kujdes Shëndetësor .......................................................................... 130 

2.6 E drejta për Arsim ................................................................................................ 136 

2.6.1 Arsimimi i Fëmijëve ........................................................................................... 137 

2.6.2 Arsimi i Lartë ..................................................................................................... 142 

2.7 E drejta për një Mjedis të Shëndetshëm ............................................................... 146 

Vlerësim Përfundimtar ................................................................................................... 154 

 



Hyrje 

Nënkreu 3.2 Të Drejtat Ekonomike dhe Sociale, trajton disa prej dimensioneve më thelbësore 

të marrëdhënies ndërmjet individit dhe shtetit, aty ku garantimi i të drejtave lidhet drejtpërdrejt 

me mirëqenien, sigurinë ekonomike dhe dinjitetin e jetës së përditshme të qytetarëve. Në këtë 

kapitull përfshihen çështje që lidhen me të drejtën e pronës, proceset që lidhen me çështjen 

e pronësisë, si regjistrimi, legalizimi dhe kompensimi, ndërhyrjet mbi pronën për interes publik, 

të drejtën e punës, si dhe të drejtën e individit për mbrojtje sociale dhe sigurime shoqërore. 

Gjatë vitit 2025, veprimtaria monitoruese e  Avokatit të Popullit tregoi se problematikat 

kryesore në këtë fushë nuk lidhen me mungesën e rregullimeve normative, por me mënyrën 

e zbatimit të tyre në praktikë. Në shumë raste, qytetarët përballen me vonesa të zgjatura 

administrative, mungesë transparence, procedura të paqarta dhe reagim të pamjaftueshëm 

institucional, duke e bërë të vështirë kalimin nga njohja formale e të drejtave me karakter 

ekonomik dhe social, në realizimin e tyre efektiv. 

Në veçanti, mbeten shqetësuese problematikat që lidhen me pasigurinë juridike në fushën e 

pronësisë, ritmin e ngadaltë të proceseve të legalizimit dhe kompensimit, ndërhyrjet 

administrative që nuk respektojnë gjithmonë standardet e proporcionalitetit dhe procedurës 

së rregullt ligjore, si dhe vështirësitë në garantimin efektiv të të drejtave në marrëdhëniet e 

punës dhe në sistemin e mbrojtjes sociale. Këto zhvillime tregojnë se të drejtat ekonomike 

dhe sociale vijojnë të mbeten të ekspozuara ndaj cenimeve strukturore dhe praktike të tyre. 

Vështrim i shkurtër krahasimor me situatën e vitit 2024: 

Krahasuar me vitin 2024, situata në fushën e të drejtave ekonomike dhe sociale edhe për vitin 

2025, paraqet një vijimësi të qartë të problematikave strukturore. 

Në fushën e të drejtës së pronës, numri i çështjeve në trajtim nga Avokati i Popullit mbetet i 

lartë (94 ankesa të reja ndaj Drejtorive Vendore të Agjencisë Shtetërore të Kadastrës 

(DVASHK) dhe 87 raste të mbartura, çka do të thotë 181 raste në trajtim gjatë vitit 2025) 

krahasuar me vitin 2024 (149 ankesa të reja ndaj DVASHK-ve). Veçanërisht shqetësuese 

mbetet mungesa e progresit në regjistrimin e vendimeve për kompensimin e ish-pronarëve, 

ku rreth 27,023 vendime administrative vijojnë të mbeten të paregjistruara në regjistrin e 

pasurive, duke dëshmuar një mosveprim të zgjatur institucional. Po ashtu, proceset e 

legalizimit vijojnë të karakterizohen nga vonesa të gjata, me aplikime të pazgjidhura që datojnë 

prej më shumë se një dekade, ndërsa niveli i zbatimit të rekomandimeve të Avokatit të Popullit 

në këtë fushë mbetet minimal, pa asnjë rast të zbatimit të plotë të tyre. 

Në fushën e të drejtës së punës, numri i ankesave ka shënuar rritje, nga 40 raste në vitin 2024 

në rreth 48 raste në vitin 2025, duke reflektuar vijimësinë e problematikave të shkeljes së të 

drejtave në marrëdhëniet e punës dhe në garantimin e të drejtave të punëmarrësve. Në të 

njëjtën kohë, edhe në sistemin e mbrojtjes sociale konstatohet vijimësi e problematikave të 

mëparshme, ku, pavarësisht një uljeje të lehtë të numrit të ankesave (nga 78 në vitin 2024, në 

67 në vitin 2025), raporti i shkeljeve të konstatuara mbetet i lartë, duke treguar dobësi të 

vazhdueshme në funksionimin e skemave mbrojtëse. 

Në mënyrë të ngjashme, problematika të identifikuara prej vitesh, si mungesa e një minimumi 

jetik të përcaktuar ligjërisht, vijojnë të mbeten pa zgjidhje edhe gjatë vitit 2025. Ndërkohë, në 

fusha të tjera, si emergjencat civile, evidentohen raste të mbartura për periudha shumë të 

gjata kohore, përfshirë situata ku kompensimi i dëmeve nuk është realizuar edhe pas më 

shumë se një dekade. Edhe në fushën e kujdesit shëndetësor dhe strehimit, problematikat e 

lidhura me mungesën e kapaciteteve institucionale, pabarazitë territoriale dhe vonesat 

administrative vijojnë të mbeten të pranishme, pa përmirësime të ndjeshme në raport me vitin 

paraardhës. 

Për rrjedhojë, të dhënat krahasimore tregojnë se, pavarësisht ndërhyrjeve të izoluara dhe 

përmirësimeve konkrete në disa raste individuale, problematikat në fushën e të drejtave 

ekonomike dhe sociale vijojnë të kenë karakter strukturor. Hendeku ndërmjet njohjes formale 

të këtyre të drejtave dhe gëzimit real të tyre në praktikë mbetet i theksuar, duke reflektuar 

nevojën për ndërhyrje më të thella dhe të koordinuara në nivel politikash publike dhe 

funksionimi institucional. 

2.1 E drejta e Pronës 

E drejta e pronës përbën një nga garancitë themelore të shtetit të së drejtës dhe gjen mbrojtje 

si në planin ndërkombëtar, ashtu edhe në atë evropian e kombëtar. Në planin evropian, ajo 

mbrohet në mënyrë të posaçme nga neni 1 i Protokollit nr. 1 të Konventës Evropiane për të 

Drejtat e Njeriut, ndërsa në rendin juridik të brendshëm garantohet nga neni 41 i Kushtetutës 

së Republikës së Shqipërisë, i cili njeh të drejtën e pronës private, kushtëzon kufizimet e saj 

vetëm për interes publik dhe kërkon kompensim të drejtë. Në planin ligjor kombëtar, mbrojtja 

dhe realizimi efektiv i kësaj të drejte konkretizohen përmes legjislacionit sektorial, veçanërisht 

ligjit nr. 111/2018 “Për kadastrën”, ligjit nr. 20/2020 “Për përfundimin e proceseve kalimtare të 

pronësisë në Republikën e Shqipërisë”, ligjit nr. 133/2015 “Për trajtimin e pronës dhe 

përfundimin e procesit të kompensimit të pronave” dhe ligjit nr. 8561/1999 “Për shpronësimet 

dhe marrjen në përdorim të përkohshëm të pasurisë pronë private për interes publik”. Në këtë 

kuadër, respektimi i së drejtës së pronës nuk matet vetëm me ekzistencën e këtyre normave, 

por me aftësinë e institucioneve publike për t’i zbatuar ato në mënyrë efektive, të paanshme, 

transparente dhe brenda një afati të arsyeshëm. 

Në fushën e të drejtës së pronës, cenimi buron nga pasiguria juridike si rrjedhojë e vonesave 

administrative, paqartësive procedurale dhe rezistencës administrative ndaj korrigjimit të 

shkeljeve të konstatuara. 

Problematikat më të shpeshta të evidentuara gjatë vitit 2025 kanë përfshirë jo vetëm 

moslëshimin e dokumentacionit të pronësisë, mospërfundimin e regjistrimit të titujve të 

pronësisë dhe moskorrigjimin e të dhënave kadastrale, por edhe mosmarrëveshjet ndërmjet 

qytetarëve dhe drejtorive vendore të ASHK-së lidhur me statusin e dokumentacionit të 

depozituar dhe pranueshmërinë e tij. Në një sërë rastesh, qytetarët janë detyruar të kryejnë 

aplikime të përsëritura dhe të parapaguajnë sërish për shërbime që nuk janë ofruar brenda 

afateve ligjore, edhe kur vonesa ka ardhur nga vetë administrata. Po ashtu, janë konstatuar 

raste të moskthimit të tarifës së shërbimit në rastet e mosdhënies së tij, ofrimi i shërbimeve 

vetëm përmes platformës e-Albania pa alternativa të tjera, si dhe mungesë e bashkëpunimit 

ndërinstitucional për sigurimin e dokumentacionit dhe informacionit të nevojshëm për çështjet 

e pronësisë. 

Në mënyrë të përqëndruar, problematikat kryesore vërehen: 

 Në regjistrimin e pronës, ku problematikat kryesore lidhen me mosrespektimin e 

afateve, mungesën e gjurmueshmërisë procedurale, ndihmën e pamjaftueshme aktive 

dhe transparencën e dobët administrative. 

 Në legalizime dhe kompensim, ku ritmi i ngadaltë i procedurave, mungesa e të 

dhënave të plota dhe reagimi i dobët ndaj rekomandimeve kanë mbajtur të lartë nivelin 

e pasigurisë juridike. 

 Në trajtimin e ndërtimeve të paligjshme dhe në shpronësim, ku shqetësimi lidhet si me 

mosveprimin e organeve përgjegjëse, ashtu edhe me ndërhyrje që nuk respektojnë 

plotësisht garancitë procedurale dhe standardin e kompensimit të drejtë. 

Gjatë vitit 2025, Avokati i Popullit regjistroi dhe pranoi për shqyrtim 94 raste të lidhura me 

veprimtarinë e drejtorive vendore të Agjensisë Shtetërore të Kadastrës, ndërsa 87 raste të 

tjera ishin të mbartura nga viti paraardhës. Në total, gjatë vitit u përfundua shqyrtimi i 118 

rasteve. 

Pasqyra e rekomandimeve paraqitet në tabelen në vijim: 

T A B E L A  1 0 .  P A S Q Y R A  E  R E K O M A N D I M E V E  T E  A V O K A T I T  T E  P O P U L L I T  N E  F U S H E N  E  T E  
D R E J T E S  S E  P R O N E S :  2 0 2 5  

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qendrore 

Inspektoriati Kombëtar i Mbrojtjes 

së Territorit (IKMT) 

8 ● 7 Pranuar 

— 1 Pa përgjigje 

○ 7 Pazbatuar 0% 

░░░░░░░░░░░░ 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 97 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Agjencia Shtetërore e Kadastrës 

(ASHK) 

3 — 3 Pa përgjigje — Pa përgjigje 0% 

░░░░░░░░░░░░ 

Institucione Vendore 

Bashkia Tiranë 4 ● 1 Pranuar 

— 3 Pa përgjigje 

◐  1 Pjesërisht 50% 

██████░░░░░░ 

Bashkia Durrës 2 ● 2 Pranuar ◐ Pjesërisht 50% 

██████░░░░░░ 

Bashkia Vorë 1 ● Pranuar ◐  Pjesërisht 50% 

██████░░░░░░ 

Bashkia Selenicë 3 ● Pranuar ◐  Pjesërisht 50% 

██████░░░░░░ 

Bashkia Vlorë 2 ● 1 Pranuar 

— 1 Pa përgjigje 

○ 1 Refuzuar 0% 

░░░░░░░░░░░░ 

Bashkia Sarandë 2 ● 1 Pranuar 

— 1 Pa përgjigje 

○ 1 Pazbatuar 0% 

░░░░░░░░░░░░ 

Bashkia Finiq 1 ● Pranuar ○ Pazbatuar 0% 

░░░░░░░░░░░░ 

Bashkia Himarë 1 — Pa përgjigje — — 

Bashkia Krujë 1 — Pa përgjigje — — 

Këshilli Bashkiak Vlorë 1 ● Pranuar ○ Pazbatuar 0% 

░░░░░░░░░░░░ 

Këshilli Bashkiak Sarandë 1 ● Pranuar ○ Pazbatuar 0% 

░░░░░░░░░░░░ 

Drejtoria Vendore e Agjencisë 

Shtetërore të Kadastrës (DVASHK) 

Mat 

1 — Pa përgjigje — — 

DVASHK Vlorë 6 ● 4 Pranuar 

— 2 Pa përgjigje 

◐  1 Pjesërisht 

○ 3 Refuzuar 

12% 

██░░░░░░░░░░ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

DVASHK Sarandë 3 — Pa përgjigje — — 

DVASHK Korçë 2 — Pa përgjigje — — 

DVASHK Durrës 2 ● Pranuar ◐  Pjesërisht 50% 

██████░░░░░░ 

DVASHK Shkodër 4 ● 3 Pranuar 

— 1 Pa përgjigje 

◐  2 Pjesërisht 

○ 1 Pazbatuar 

33% 

████░░░░░░░░ 

DVASHK Tirana Rurale 2 1 ● Pranuar ◐  Pjesërisht 50% 

██████░░░░░░ 

DVASHK Tirana Veri 2 ● 1 Pranuar 

— 1 Pa përgjigje 

● 1 Plotësisht 50% 

██████░░░░░░ 

DVASHK Krujë 1 — Pa përgjigje — — 

DVASHK Dibër 1 ● Pranuar ◐  Pjesërisht 50% 

██████░░░░░░ 

DVASHK Berat 1 — Pa përgjigje — — 

Inspektoriati i Mbrojtjes së Territorit 

(IMT) Tiranë 

2 ● 1 Pranuar 

— 1 Pa përgjigje 

○ 1 Pazbatuar 0% 

░░░░░░░░░░░░ 

IMT Vlorë 1 ● Pranuar ○ Pazbatuar 0% 

░░░░░░░░░░░░ 

IMT Sarandë 3 ● 1 Pranuar 

— 2 Pa përgjigje 

○ 1 Pazbatuar 0% 

░░░░░░░░░░░░ 

IMT Lushnjë 1 ● Pranuar ● Plotësisht 100% 

████████████ 

IMT Durrës 7 ● Pranuar ○ Refuzuar 0% 

░░░░░░░░░░░░ 

IMT Finiq 1 ● Pranuar ○ Pazbatuar 0% 

░░░░░░░░░░░░ 

Tabela nxjerr në pah dy problematika strukturore të qëndrueshme. Së pari, vihet re një nivel i 

lartë i mospërgjigjeve ndaj rekomandimeve të Avokatit të Popullit nga Agjencia Shtetërore e 

Kadastrës (ASHK) në nivel qendror, nga Drejtoritë Vendore të Agjencisë Shtetërore të 

Kadastrës (DVASHK) Sarandë, Korçë, Krujë dhe Berat, si edhe nga Bashkia Tiranë, ku 

shumica e rekomandimeve kanë mbetur pa asnjë reagim institucional. Së dyti, konstatohet 

një shkallë e lartë refuzimi ndaj rekomandimeve, konkretisht nga: Inspektoriati Kombëtar i 

Mbrojtjes së Territorit (IKMT) me shtatë nga tetë rekomandime të refuzuara, Inspektoriati i 

Mbrojtjes së Territorit (IMT) Durrës me shtatë rekomandime të refuzuara, si dhe Drejtoria 

Vendore e Agjencisë Shtetërore të Kadastrës (DVASHK) Vlorë me tre rekomandime të 

refuzuara. Vetëm dy institucione kanë zbatuar plotësisht rekomandimet e Avokatit të Popullit, 

çka përbën një tregues të qartë të hendekut ndërmjet pranimit formal të rekomandimeve dhe 

ndërmarrjes së veprimeve konkrete administrative për zbatimin e tyre. Monitorimi i Avokatit të 

Popullit për vitin 2025 tregon, se bashkëpunimi i drejtorive vendore të ASHK-së me 

institucionin e Avokatit të Popullit vijon të mbetet problematik. Kthimi i përgjigjeve ndaj 

rekomandimeve shpesh zvarritet përtej afateve të arsyeshme, ndërsa në rastet kur jepet një 

përgjigje, ajo nuk shoqërohet gjithmonë me arsyetime të plota dhe të qarta. Kjo qasje 

institucionale dobëson efektivitetin e rekomandimeve të AP-së si mekanizma korrigjuese dhe 

parandaluese të shkeljeve dhe reflekton mungesë të një qasjeje të strukturuar llogaridhënieje 

institucionale. 

2.1.1 Regjistrimi i Pronës 

Problematikat në fushën e regjistrimit të pronës vijojnë të jenë të përsëritura dhe strukturore, 

duke prekur sigurinë juridike lidhur me pronësinë, por edhe të drejtën e individit për një proces 

të rregullt ligjor. Ankuesit kanë ngritur shqetësime lidhur me: 

 Moslëshimin e dokumentacionit të pronësisë mbi pasuri të paluajtshme të regjistruara; 

 Mospërfundimin e regjistrimit të titujve të pronësisë, sidomos të aktit të marrjes së 

tokës në pronësi, për tokat bujqësore të dhëna në pronësi apo përdorim; 

 Moskorrigjimin dhe mospërditësimin e të dhënave kadastrale; 

 Mosdhënien e informacionit dhe ndihmës aktive për kërkuesit nga ana e personelit të 

drejtorive vendore të Agjencisë Shtetërore të Kadastrës (ASHK-së); 

 Mosrespektimin e afateve ligjore në trajtimin e kërkesave dhe aplikimeve të individëve, 

duke rezultuar në mosdhënien e shërbimeve të parapaguara nga qytetarët dhe 

detyrimin për të kryer aplikime të përsëritura edhe kur vonesa vjen nga vetë 

administrata; 

 Mosmarrëveshjet me subjektin kërkues për statusin e depozitimit të dokumentacionit 

pranë drejtorive vendore të ASHK-së dhe pranueshmërisë së tij; 

 Mosprocedimin nga ana e drejtorive vendore për rikthimin e tarifës së shërbimit në 

rastet e mosdhënies së shërbimit; 

 Dhënien e shërbimeve vetëm në mënyrë elektronike nëpërmjet platformës e-Albania, 

pa asnjë alternativë tjetër për shërbimin; 

 Mungesën e bashkëpunimit ndërinstitucional nga ana e drejtorive vendore të ASHK-

së për sigurimin e informacionit nga organet e qeverisjes vendore dhe institucione të 

tjera që veprojnë lidhur me çështjet e pronësisë. 

Në plan më të gjerë, Avokati i Popullit ka konstatuar se krijimi i ASHK-së si institucion i 

unifikuar ka realizuar formalisht centralizimin e proceseve, por pa prodhuar ende efektivitetin 

e pritshëm në zgjidhjen e problematikave të trashëguara nga institucionet pararendëse. Vijon 

të mbetet i papërfunduar regjistrimi në regjistrin e pasurive të paluajtshme i 27,023 vendimeve 

të dhëna ndër vite nga gjykatat dhe Agjencia e Trajtimit të Pronës për njohjen e pronës me të 

drejtë kompensimi. Njëkohësisht, procesi i regjistrimit fillestar dhe digjitalizimit të plotë të 

regjistrave nuk rezulton i përmbyllur dhe me ritmet aktuale, rrezikon të shtrihet përtej afatit 

ligjor të 31 dhjetorit 2028. Për rrjedhojë, problematika nuk kufizohet vetëm te mosdhënia e një 

shërbimi individual, por te vetë mosrealizimi i funksionit themelor të sistemit kadastral: 

garantimi i sigurisë juridike dhe mbrojtjes efektive të së drejtës së pronës. 

Në këtë nënfushë, veprimtaria e Avokatit të Popullit ka qenë e orientuar si drejt trajtimit të 

ankesave individuale, ashtu edhe drejt identifikimit të mangësive me karakter sistemik. Një 

rast me rëndësi të veçantë ka qenë ankesa e tre familjeve nga fshati Dhërmi i Bashkisë 

Himarë, të cilat pretendonin trajtim jo të plotë me tokë sipas ligjit nr. 7501/1991 “Për Tokën”. 

Dy familje pretendonin se sipërfaqja e tokës së dhënë ishte më e vogël se ajo që u takonte, 

ndërsa familja e tretë pretendonte se nuk ishte pajisur fare me tokë. Nga hetimi administrativ 

rezultoi se dosjet e tyre ishin përcjellë që në muajin shkurt 2021 nga Bashkia Himarë te 

Drejtoria e Përgjithshme e ASHK-së dhe te Drejtoria Vendore e Agjencisë Shtetërore të 

Kadastrës (DVASHK) Vlorë, por kjo e fundit nuk kishte kryer veprimet e nevojshme për kalimin 

në pronësi të tokës bujqësore. Avokati i Popullit rekomandoi marrjen e masave të 

menjëhershme për shqyrtimin e çështjes71, por deri në hartimin e raportit nuk rezulton të jetë 

kthyer përgjigje. Kjo ecuri konfirmon se, në fushën e regjistrimit të pronës, vështirësia kryesore 

nuk qëndron vetëm te konstatimi i paligjshmërisë, por te mungesa e një reagimi administrativ 

të shpejtë dhe thelbësor për rivendosjen në vend të së drejtës së cenuar. Për rrjedhojë, 

monitorimi i rekomandimeve në këtë nënfushë evidenton nevojën për një administratë 

kadastrale më të disiplinuar, më transparente dhe më të përgjegjshme ndaj detyrimeve ligjore 

dhe ndaj kërkesave të qytetarëve. 

2.1.2 Kompensimi i Pronarëve 

Në raport me veprimtarinë e Agjencisë së Trajtimit të Pronave (ATP), gjatë vitit 2025 Avokati 

i Popullit regjistroi dhe mbarti për shqyrtim 22 raste, ndërsa përfundoi shqyrtimin e 8 çështjeve. 

Problematikat kryesore të konstatuara lidhen me vonesa të pajustifikuara në përfundimin e 

procesit të kompensimit, mosveprim për dorëzimin e vlerës në të holla në rastet e 

mbivendosjeve të pjesshme, si dhe zvarritje të procesit për ato pjesë të pronës që nuk kanë 

mbivendosje, ndonëse kuadri nënligjor e detyron ATP-në të vijojë ekzekutimin për pjesën e 

pasurisë që nuk kontestohet. Në thelb, këto mangësi e mbajnë subjektin pronar në një gjendje 

pritjeje të zgjatur dhe pengojnë kalimin nga njohja formale e së drejtës te realizimi i saj 

ekonomik. 

Në plan më të gjerë, Avokati i Popullit ka evidentuar se mospërfundimi i procesit të 

kompensimit të pronave të njohura me të drejtë kompensimi mbetet një çështje e mprehtë, 

sidomos në kushtet kur pronat e ish-pronarëve janë disponuar ndër vite nga subjekte të tjera, 

ndërsa kompensimi përkatës nuk ka përfunduar. Mosrealizimi i fondit financiar prej 50 miliardë 

lekësh brenda periudhës 10-vjeçare të parashikuar fillimisht nga ligji nr. 133/2015 dhe shtyrja 

e afatit deri në vitin 2028 me ligjin nr. 12/2025 kanë ngritur dyshime serioze mbi mundësinë e 

përfundimit real të procesit edhe brenda afatit të ri. Po kështu, ritmi i kompensimit financiar 

rezulton i ulët. Sipas të dhënave statistikore të ATP-së në raportin vjetor 2024, nga 2,570 

kërkesa për kompensim të administruara, deri në fund të vitit 2024 ishin ekzekutuar efektivisht 

vetëm 870. Nga 27,023 vendime përfundimtare të kompensimit ishin kryer vlerësime 

financiare për 20,532, duke lënë ende 6,491 vendime të pavlerësuara financiarisht. Nga kjo 

perspektivë, problematika nuk përfaqëson thjesht një vonesë administrative, por prek 

pritshmërinë legjitime të subjekteve, sigurinë juridike dhe vetë efektivitetin e skemës së 

kompensimit. 

Një problematikë edhe më e ndjeshme lidhet me mospërfundimin e shqyrtimit të kërkesave 

për njohjen e së drejtës së pronës me të drejtë kthimi ose kompensimi, të administruara para 

dhe pas hyrjes në fuqi të ligjit nr. 133/2015. Shtyrja e afatit të këtij procesi deri më 31 dhjetor 

2027 me ligjin nr. 12/2025 prek drejtpërdrejt parimin e afatit të arsyeshëm, sidomos për 

subjekte dhe trashëgimtarë që presin prej dekadash jo vetëm pagesën, por vetë njohjen e së 

drejtës. Në këtë këndvështrim, Avokati i Popullit e konsideron këtë një nga problematikat më 

të mprehta në fushën e pronës, sepse prek thelbin e së drejtës dhe jo vetëm ekzekutimin e 

saj. 

Në këtë nënfushë, veprimtaria e Avokatit të Popullit gjatë vitit 2025 është paraqitur kryesisht 

në plan monitorues dhe analitik, përmes trajtimit të ankesave të administruara dhe evidentimit 

të përsëritjes së problematikave të konstatuara në vitet e mëparshme. Institucioni ka vlerësuar 

se ATP-ja vijon të mos arrijë përfundimin e procedurave të kompensimit, të vlerësimit financiar 

dhe të shqyrtimit të kërkesave për njohjen e së drejtës brenda afateve ligjore, duke theksuar 

se këto vonesa cenojnë njëkohësisht të drejtën e pronës dhe parimin e procesit të rregullt 

ligjor. Edhe pse kuadri ligjor është modifikuar për të shtyrë afatet deri në vitet 2027-2028, 

kompensimi vazhdon me ritëm të ngadaltë, vlerësimi financiar i stokut historik mbetet i 

papërfunduar dhe trajtimi i kërkesave për kthim/kompensim nuk është përmbyllur ende. 

2.1.3 Legalizimi 

Pavarësisht kohës së gjatë që ka kaluar nga fillimi i procedurave të legalizimit të ndërtimeve 

informale dhe pavarësisht ndryshimeve të shpeshta të legjislacionit që ka rregulluar këtë 

proces, gjatë vitit 2025 nuk rezulton të jetë arritur ende përfundimi i tij. Gjatë kësaj periudhe 

janë paraqitur 86 ankesa të reja ndaj veprimtarisë së ASHK-së në këtë fushë dhe janë mbartur 

46 ankesa nga viti paraardhës. Shqyrtimi është përfunduar për 62 raste. Në këto kushte, 

procesi i legalizimit vijon të paraqitet jo vetëm si çështje e administrimit të stokut të aplikimeve 

të pashqyrtuara, por si një tregues i aftësisë së administratës për të garantuar siguri juridike, 

transparencë dhe proces të rregullt ligjor në trajtimin e kërkesave të qytetarëve. 

Analiza e rasteve të trajtuara gjatë vitit 2025 tregon se problematika kryesore në fushën e 

legalizimeve mbetet cenimi i së drejtës për një proces të rregullt ligjor në përmbylljen, brenda 

afateve procedurale, të shqyrtimit të vetëdeklarimeve individuale për legalizim. Edhe pse ligji 

nr. 20/2020 dhe aktet nënligjore të dala në zbatim të tij kanë parashikuar afate dhe procedura 

më të qarta, barra e mbartur e aplikimeve të paraqitura ndër vite, e kombinuar me praktika 

administrative joefektive, vijon të pengojë zhvillimin normal të procesit. 

Në këtë kuadër, një shqetësim me natyrë strukturore lidhet me paqartësinë reale mbi 

mundësinë e përfundimit të procesit brenda afatit të përcaktuar në nenin 82 të ligjit nr. 20/2020, 

sipas të cilit legalizimi duhet të përfundojë më 31 dhjetor 2028. Të dhënat e publikuara nga 

ASHK-ja për vitin 2024 tregojnë se për periudhën 2006-2024 janë nxjerrë gjithsej 265.013 

vendime për legalizim ose përjashtim nga procesi i legalizimit, prej të cilave 4.270 janë 

vendime për përjashtim. Megjithatë, mungon një e dhënë statistikore e plotë mbi numrin e 

vetëdeklarimeve apo aplikimeve që mbeten ende në proces shqyrtimi. Kjo mungesë 

transparence statistikore cenon vetë mundësinë e vlerësimit objektiv të progresit dhe të 

planifikimit realist të përfundimit të procesit. 

Nga ankesat e shqyrtuara ka rezultuar, se në shumë raste procedura administrative edhe kur 

është iniciuar prej vitesh, nuk ka kaluar as në fazat minimale të shqyrtimit. Janë konstatuar 

aplikime që datojnë që nga viti 2005, për të cilat drejtoritë vendore të ASHK-së nuk kanë 

përfunduar asnjë fazë të qenësishme të procedurës administrative dhe nuk kanë dalë me 

asnjë vendim përfundimtar. Në këto raste, justifikimi i vetëm i dhënë nga administrata ka qenë 

numri i lartë i aplikimeve, pa u shoqëruar me një arsyetim ligjor ose organizativ që të justifikojë 

kohëzgjatjen faktike të procedurave. 

Po ashtu, Avokati i Popullit konstatoi mungesë të theksuar komunikimi me palët e interesuara 

dhe mosrespektim thelbësor të së drejtës për informim. Në shumë praktika, qytetarët nuk janë 

njoftuar mbi fazat e trajtimit të kërkesës së tyre, nuk janë vënë në dijeni për pengesat 

procedurale apo teknike dhe nuk kanë marrë shpjegime të plota mbi mosveprimin e 

administratës. Kjo sjellje administrative është vlerësuar se cenon drejtpërdrejt parimin e 

ligjshmërisë, parimin e procesit të rregullt ligjor, transparencës dhe informimit, parimin e 

ndihmës aktive, parimin e përgjegjësisë dhe parimin e marrjes së vendimeve. 

Në një plan më të gjerë, pezullimi faktik dhe tejzgjatja e procedurave të legalizimit për afate 

tepër të gjata cenojnë parimin e sigurisë juridike dhe dobësojnë besueshmërinë e qytetarëve 

te shteti. Për këtë arsye, problematika e legalizimeve nuk mund të shihet thjesht si vonesë 

procedurale, por si mungesë e një administrimi efektiv të një procesi kalimtar pronësie, që 

rrezikon të kërkojë sërish shtyrje të afatit ligjor nëse nuk merren masa të shpejta dhe të 

mirëstrukturuara. 

Në përgjigje të këtyre problematikave, Avokati i Popullit ka ndjekur një qasje të dyfishtë. Së 

pari, janë trajtuar ankesat individuale dhe së dyti janë adresuar problematikat me karakter 

sistemik që pengojnë ecurinë normale të procesit të legalizimit. Në këtë kuadër, institucioni ka 

synuar jo vetëm zgjidhjen e rasteve konkrete, por edhe ndërhyrjen mbi shkaqet administrative 

dhe organizative që gjenerojnë vonesa të përsëritura. 

Një nga problematikat sistemike të evidentuara në mënyrë të përsëritur ka qenë 

mosrespektimi i afatit 60-ditor të parashikuar nga pika 20 e VKM nr. 1040/2020, sipas të cilit 

drejtoria vendore e ASHK-së duhet të dalë me vendim për legalizimin ose jo të ndërtimit pa 

leje brenda 60 ditëve nga data e evidentimit në terren. Nisur nga ankesat e shumta, në muajin 

maj 2025 Avokati i Popullit nisi me iniciativë hetim administrativ për zbatimin e kësaj dispozite, 

ngriti një grup pune dhe zhvilloi inspektime në DVASHK Tirana Veri dhe DVASHK Durrës-

Kavajë-Krujë. Në përfundim, iu rekomandua Drejtorisë së Përgjithshme të ASHK-së hartimi i 

udhëzimeve të posaçme për regjistrimin dhe protokollimin e evidentimeve në terren, 

garantimin e gjurmueshmërisë efektive të procedurave, raportimin periodik të drejtorive 

vendore dhe identifikimin e rasteve ku janë kryer verifikime të përsëritura në terren ose ku ka 

kaluar afati 60-ditor pa një vendim përfundimtar72. 

Një problematikë tjetër me rëndësi sistemike, e ndjekur me vëmendje gjatë vitit 2025, lidhej 

me mosshfaqjen në sistemin elektronik të bazës së të dhënave të pasurive të paluajtshme të 

ASHK-së të aplikimeve për legalizim të paraqitura nga qytetarët. Nga hetimi administrativ 

rezultoi se drejtoritë vendore nuk kishin akses për të hedhur këto aplikime në sistem dhe, në 

të njëjtën kohë, nuk ndërmerrnin veprime të mjaftueshme për ta adresuar këtë problem pranë 

Drejtorisë së Përgjithshme të ASHK-së. Për të shmangur përsëritjen e këtyre rasteve, Avokati 

i Popullit rekomandoi që të gjitha DVASHK-të të udhëzohen të njoftojnë menjëherë Drejtorinë 

e Përgjithshme sa herë që marrin dijeni për një aplikim të tillë. Gjithashtu, u rekomandua që 

Drejtoria e Përgjithshme të sigurojë hedhjen e aplikimit në sistemin elektronik pa vonesa të 

mëtejshme73. Sa i përket hetimit të ankesave lidhur me mosshfaqjen e aplikimit në system, ai 

evidentoi se as qytetarët nuk njoftoheshin në të tilla raste74. 

Krahas këtyre ndërhyrjeve sistemike, gjatë vitit 2025 Avokati i Popullit dërgoi 12 rekomandime 

individuale që lidhen me ecurinë e shqyrtimit të vetëdeklarimeve për legalizimin e ndërtimeve 

pa leje. Në këto rekomandime është kërkuar, në mënyrë të vazhduar, përshpejtimi maksimal 

i procedurave dhe i vendimmarrjes përfundimtare, zhvillimi i inspektimeve për verifikimin e 

shërbimit publik ndaj ankuesve, nxjerrja sa më parë e aktit përfundimtar, krijimi i mekanizmave 

për raportim dhe kontroll publik, informimi i vazhdueshëm i qytetarëve aplikues dhe organizimi 

i punës mbi bazën e një plani afatgjatë me objektiva konkrete75. 

Z Ë R I  I  Q Y T E T A R I T  

[Një rast veçanërisht domethënës ka qenë ai i shtetasit E.E., i cili kishte paraqitur 

vetëdeklarimin për legalizim që në vitin 2015 dhe ankohej për zvarritjen e pajustifikuar 

të procedurës. Nga hetimi administrativ u konstatuan tejzgjatja ekstreme e procedurës, 

mungesa e regjistrimit të plotë të të dhënave në sistemin digjital, kërkesa e pajustifikuar 

për riaplikim dhe cenimi i së drejtës për një proces të rregullt ligjor. Në përfundim, Avokati 

i Popullit i rekomandoi DVASHK Durrës-Kavajë-Krujë verifikimin e ekzistencës së 

vetëdeklarimit të vitit 2015 në arkivin fizik dhe regjistrat e trashëguar, konsiderimin e tij 

si të vlefshëm, regjistrimin e të dhënave përkatëse në sistem, vijimin e procedurës pa 

kërkuar riaplikim, marrjen e masave për integritetin e të dhënave dhe shmangien e 

pengesave teknike që cenojnë aksesin e qytetarit në shërbimet publike76. Lidhur me këtë 

rast, deri në hartimin e këtij materiali nuk rezulton përgjigje nga DVASHK Durrës-Kavajë-

Krujë.  

Monitorimi i vitit 2025 tregon se zbatimi i rekomandimeve të Avokatit të Popullit në fushën e 

legalizimeve mbetet në një nivel të pamjaftueshëm dhe se rezistenca administrative ndaj 

korrigjimit të praktikave të kundërligjshme vijon të jetë e lartë. Deri në hartimin e këtij materiali, 

rekomandimi sistemik lidhur me zbatimin e afatit 60-ditor të daljes me vendim pas evidentimit 

në terren nuk ka marrë ende përgjigje nga Drejtoria e Përgjithshme e ASHK-së. E njëjta situatë 

është konstatuar edhe për rekomandimin që lidhet me mosshfaqjen në sistemin elektronik të 

aplikimeve për legalizim, për të cilin gjithashtu nuk rezulton kthim përgjigjeje. Kjo tregon se, 

edhe kur problematika është identifikuar qartë dhe rekomandimet synojnë korrigjimin e një 

defekti me natyrë organizative e teknike, reagimi institucional mbetet i ngadaltë ose mungon 

krejtësisht. 

Sa u takon 12 rekomandimeve individuale të dërguara gjatë vitit 2025, panorama e monitorimit 

rezulton po ashtu problematike. Sipas materialit bazë, 3 rekomandime janë refuzuar, 8 kanë 

mbetur pa përgjigje dhe vetëm 1 është pranuar, por pa u zbatuar. Kjo tablo tregon se, në 

pjesën dërrmuese të rasteve, ndërhyrja e Avokatit të Popullit nuk është pasuar nga një reagim 

administrativ i shpejtë dhe substancial, pavarësisht se shkeljet e konstatuara lidhen me 

procedura që në shumë raste vijojnë prej vitesh. 

Në plan analitik, monitorimi i rekomandimeve gjatë vitit 2025 tregon se procesi i legalizimeve 

vijon të karakterizohet nga një kombinim dobësish strukturore, administrative dhe 

organizative. Mungesa e përgjigjeve, refuzimi i rekomandimeve, mungesa e një sistemi të 

plotë të gjurmueshmërisë dhe zvarritja e trajtimit të praktikave individuale krijojnë rrezikun që 

procesi të mos përfundojë brenda afatit ligjor dhe që qytetarët të vijojnë të mbeten në një 

gjendje pasigurie juridike. Për këtë arsye, mbetet e domosdoshme që ASHK-ja të kalojë nga 

një administrim reaktiv dhe i fragmentarizuar, në një qasje më të disiplinuar, të planifikuar dhe 

të orientuar drejt përfundimit real të procesit të legalizimit. 

2.1.4 Ndërtimet e Paligjshme 

Veprimtaria e Inspektoriatit Kombëtar të Mbrojtjes së Territorit (IKMT) dhe e Inspektoriateve 

të Mbrojtjes së Territorit (IMT) në njësitë e vetëqeverisjes vendore lidhet drejtpërdrejt me 

mbrojtjen e pronës publike dhe private, respektimin e ligjshmërisë në zhvillimin e territorit, si 

edhe me garantimin e një ndërhyrjeje administrative të rregullt, proporcionale dhe të 

parashikueshme. Gjatë vitit 2025, në institucionin e Avokatit të Popullit janë paraqitur 82 

ankesa ndaj veprimtarisë së këtyre organeve publike, ndërsa 22 ankesa të tjera kanë qenë të 

mbartura nga vitet e mëparshme; gjatë vitit është përfunduar shqyrtimi i 62 ankesave, ndërsa 

pjesa tjetër ka vijuar të mbetet në proces shqyrtimi. 

Objekti i ankesave të shqyrtuara gjatë vitit 2025 ka qenë i dyfishtë: nga njëra anë, mosveprimi 

i IKMT-së dhe i IMT-ve për fillimin e procedurave të konstatimit dhe sanksionimit të ndërtimeve 

të kundërligjshme dhe nga ana tjetër, pretendimet e qytetarëve për shkelje të procedurave 

ligjore gjatë ndërhyrjeve për prishjen e objekteve të cilësuara si të kundërligjshme. Nga analiza 

e këtyre rasteve rezulton se problematikat në këtë fushë nuk lidhen vetëm me ekzekutimin 

ose jo të një vendimi të caktuar, por me mënyrën se si vetë organet inspektuese e kuptojnë 

dhe e ushtrojnë kompetencën e tyre ligjore. 

Avokati i Popullit ka konstatuar, në radhë të parë, shmangie të detyrimit për ushtrimin e 

kompetencave ligjore, si në formën e mosveprimit për trajtimin e ndërtimeve të 

kundërligjshme, ashtu edhe në formën e tejkalimit ose keqinterpretimit të kompetencave në 

raste të caktuara. Këtyre u shtohen mungesa e transparencës, raportimi i vonuar ose i paplotë 

midis IMT-ve dhe IKMT-së, mosdhënia e informacionit të kërkuar nga institucioni i Avokatit të 

Popullit dhe neglizhenca e IKMT-së në rastet kur legjislacioni parashikon që ky organ të 

ushtrojë kompetencat e IMT-ve të njësive të vetëqeverisjes vendore. Në thelb, kjo sjellje 

administrative ka prodhuar jo vetëm zvarritje të procedurave, por edhe cenim të të drejtave të 

ligjshme të individëve që kanë në pronësi ose posedim ndërtime me statuse të ndryshme 

juridike. 

Në planin rregullator dhe institucional, Avokati i Popullit ka vlerësuar se megjithëse IMT-të nuk 

kanë varësi të drejtpërdrejtë administrative nga IKMT-ja, legjislatori i ka njohur kësaj të fundit 

kompetenca të qarta kontrolli ndaj IMT-ve, si edhe kompetencë për ushtrimin e përgjegjësive 

të tyre në rastet e parashikuara nga neni 9/1 i ligjit nr. 9780/2007 "Për inspektimin dhe 

mbrojtjen e territorit nga ndërtimet e kundërligjshme”, të ndryshuar. Megjithatë, gjatë shqyrtimit 

të çështjeve është konstatuar mungesë reagimi në ushtrimin e këtyre kompetencave, si edhe 

mosaktivizim i kompetencës së kryeinspektorit të IKMT-së për të sanksionuar me gjobë 

inspektorët dhe kryeinspektorët vendorë apo vetë inspektorët e IKMT-së kur veprimet ose 

mosveprimet e tyre përbëjnë kundërvajtje administrative. Kjo e dobëson funksionin 

mbikëqyrës të IKMT-së dhe cenon koherencën e mekanizmit ligjor të mbrojtjes së territorit. 

Po ashtu, shqyrtimi i rasteve të vitit 2025 tregon se ndërhyrjet e organeve inspektuese nuk 

duhet të mbështeten në logjikën e aksioneve *ad hoc*, por në një qasje të përditshme, aktive 

dhe proaktive. Aksionet për lirimin e hapësirave publike në qendrat urbane dhe zonat turistike, 

pavarësisht se janë vlerësuar si zhvillime pozitive në mbrojtjen e pronës publike, nuk duhet të 

zëvëndësojnë ushtrimin e rregullt dhe të vazhdueshëm të funksioneve të IMT-ve dhe IKMT-

së. 

Në përgjigje të këtyre problematikave, Avokati i Popullit ka ndjekur një qasje të kombinuar, 

duke trajtuar ankesat individuale, duke hetuar raste me iniciativë (ex-officio) dhe duke 

adresuar rekomandime konkrete për ushtrimin e kompetencave ligjore nga IMT-të dhe IKMT-

ja. Në përmbajtje të këtyre rekomandimeve është kërkuar, ndër të tjera, ekzekutimi i 

vendimeve për prishje të objekteve të kundërligjshme, marrja e masave për mospërsëritjen e 

praktikave të gabuara, sigurimi i kapaciteteve teknike dhe administrative nga bashkitë 

kompetente, si dhe përmirësimi i komunikimit institucional dhe i raportimit ndaj Avokatit të 

Popullit. 

Me iniciativë, institucioni ka nisur edhe shqyrtime me karakter më të gjerë. Një prej tyre lidhet 

me aksionin e zhvilluar në Theth për prishjen e ndërtimeve pa leje, pas pasqyrimit të kësaj 

problematike në media. Në kuadër të këtij hetimi administrativ janë kërkuar informacione dhe 

dokumentacion nga IKMT-ja, IMT-ja në Bashkinë Shkodër, Prokuroria pranë Gjykatës së 

Shkallës së Parë të Juridiksionit të Përgjithshëm Shkodër dhe Agjencia Kombëtare e Zonave 

të Mbrojtura. Gjithashtu, përfaqësues të institucionit kanë qenë prezent në terren në muajin 

Korrik 2025, ku kanë monitoruar nga afër ndërhyrjet dhe kanë zhvilluar takime me banorë e 

posedues të objekteve të prekura. Një veprimtari e ngjashme monitoruese është zhvilluar 

edhe për rastin e prishjes së disa ndërtimeve në hyrje të qytetit të Shkodrës, shqyrtim i cili 

është përfunduar pas administrimit të informacionit zyrtar dhe analizës ligjore të kryer nga 

Avokati i Popullit. 

R A S T  S T U D I M O R  

Një rast i veçantë ka qenë edhe ai i shtetasit A.H., i cili iu drejtua Institucionit me ankesë 

për ekzistencën e një ndërtimi të kundërligjshëm në zonën e plazhit të Divjakës, pranë 

Parkut Kombëtar Divjakë-Karavasta, duke denoncuar mosveprimin e organeve publike 

përgjegjëse për mbrojtjen e territorit. Avokati i Popullit, pas shqyrtimit të çështjes, 

konstatoi se qëndrimi i Drejtorisë Rajonale të IKMT-së Fier për të pritur skualifikimin e 

objektit nga ASHK-ja ishte i pabazuar dhe përbënte shmangie të përgjegjësisë ligjore 

për ushtrimin e kompetencave sipas ligjit nr. 9780/2007. Institucioni ndërhyri duke 

rekomanduar ushtrimin e menjëhershëm të kontrollit të zbatimit të ligjit dhe marrjen e 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 107 

masave për mospërsëritjen e praktikave të tilla në të ardhmen. Megjithëse janë 

administruar disa shkresa informuese nga IMT Fier, rasti ende nuk ka marrë një zgjidhje 

përfundimtare, pasi aktualisht mungon një qëndrim konkret mbi ekzekutimin e masave 

ligjore të kërkuara77.   

Po kështu, gjatë vitit 2025 Avokati i Popullit trajtoi një grup ankesash të shtetasve A.P., 

A.M., A.T., I.H., K.D., M.K. dhe N.K., banorë në territorin administrativ të Bashkisë 

Durrës, banesat e të cilëve ishin prishur nga IMT-ja në Bashkinë Durrës në kuadër të 

zhvillimit të territorit. Nga shqyrtimi i këtyre rasteve rezultoi se, pavarësisht njoftimeve të 

kryera dhe urdhrit të kryeinspektorit për prishje, mungonte akti administrativ thelbësor, 

vendimi për prishjen e objektit, në bazë të të cilit mund të justifikohej juridikisht prishja e 

ndërtimeve. U konstatua gjithashtu se vijimi i prishjeve përpara garantimit efektiv të 

masave të strehimit për ankuesit dhe familjet e tyre cenonte të drejtën e pronës, të 

drejtën për strehim dhe të drejtën për proces të rregullt ligjor. Për këto arsye, në 

rekomandime të veçanta Avokati i Popullit kërkoi fillimin e procedurës administrative për 

shpërblimin e dëmit, identifikimin e përgjegjësive administrative, marrjen e masave për 

mospërsëritjen e situatave të ngjashme dhe ndaj IKMT-së, përgjithësimin e rastit për të 

garantuar zbatimin e detyrimeve ligjore në nivel kombëtar 78 . Lidhur me këtë rast, 

rekomandimet e veçanta drejtuar IMT-së rezultojnë të refuzuara. Në terma substancialë, 

kjo do të thotë se administrata jo vetëm që nuk ka reflektuar mbi shkeljet procedurale të 

konstatuara, por ka mbajtur një qëndrim rezistent përballë kërkesës për të korrigjuar 

pasojat e paligjshmërisë.  

Monitorimi i rekomandimeve të dërguara gjatë vitit 2025 tregon një shkallë të lartë rezistence 

administrative ndaj ndërhyrjeve të Avokatit të Popullit. Ky monitorim konfirmon se në fushën 

e sanksionimit të ndërtimeve të paligjshme sfida kryesore nuk është vetëm ushtrimi formal i 

kompetencës, por garantimi që kjo kompetencë të ushtrohet në përputhje me ligjin, me 

transparencë, proporcionalitet dhe respektim të të drejtave themelore të qytetarit. Nga 

rekomandimet e adresuara në këtë fushë, vetëm një është pranuar dhe është zbatuar 

plotësisht, dy janë pranuar por nuk janë zbatuar, nëntë janë refuzuar dhe tre kanë mbetur pa 

përgjigje79. Për më tepër, është konstatuar se si IMT-të dhe IKMT-ja, kanë shfaqur vonesa në 

kthimin e përgjigjeve dhe mosrespektim të afateve ligjore për shqyrtimin e rekomandimeve, 

gjë që ka sjellë nevojën për rikujtesa formale nga ana e Avokatit të Popullit. 

2.1.5 Shpronësimi për Interes Publik 

Shpronësimi për interes publik përbën një nga ndërhyrjet më intensive të shtetit mbi të drejtën 

e pronës. Kjo e drejtë buron nga neni 41 i Kushtetutës dhe nga neni 1 i Protokollit nr. 1 të 

Konventës Europiane të të Drejtave të Njeriut dhe mund të kufizohet vetëm për interes publik, 

në bazë të ligjit dhe kundrejt një shpërblimi të drejtë. Njëkohësisht, individi duhet të ketë 

mundësinë të mbrohet nga veprimet arbitrare dhe të ankimojë masën e shpërblimit. 

Në këtë nënfushë, veprimtaria e Avokatit të Popullit gjatë vitit 2025 është përqendruar në 

shqyrtimin e ankesave që lidhen me zhvillimin ose mungesën e zhvillimit të procedurave të 

shpronësimit për interes publik, si dhe në vlerësimin e përputhshmërisë së tyre me standardet 

kushtetuese, konvencionale dhe ligjore që mbrojnë të drejtën e pronës.  

Janë paraqitur 5 ankesa lidhur me procedura të ndjekura ose të munguara të shpronësimit 

për interes publik, ndërsa 11 ankesa të tjera kanë vijuar të mbeten në shqyrtim si raste të 

mbartura nga vitet e mëparshme. Nga ankesat e përfunduara gjatë periudhës raportuese 

rezulton se, në një pjesë të rasteve, procedurat përkatëse të shpronësimit janë zhvilluar në 

përputhje me legjislacionin në fuqi. Megjithatë, në rastet ende në shqyrtim, Avokati i Popullit 

ka konstatuar problematika serioze që lidhen me mosrespektimin e rendit ligjor të procesit të 

shpronësimit. Konkretisht, është evidentuar se, për disa prona private të paluajtshme, veprat 

publike përkatëse janë ndërtuar tashmë, ndërkohë që Këshilli i Ministrave ende nuk ka 

miratuar vendimin për shpronësimin e pronarëve të këtyre pasurive. Kjo situatë bie ndesh me 

frymën dhe logjikën e ligjit nr. 8561/1999 "Për shpronësimet dhe marrjen në përdorim të 

përkohshëm të pasurisë pronë private për interes publik," i ndryshuar, sipas të cilit përfundimi 

i procedurave të shpronësimit duhet të paraprijë zbatimin e projektit publik. Për rrjedhojë, 

cenimi i konstatuar nuk lidhet vetëm me mospërmbushjen e një formaliteti administrativ, por 

me përkeqësimin e situatës juridike të pronarëve, të cilët shohin që prona e tyre përdoret për 

interes publik pa dëmshpërblimin e domosdoshëm të garantuar nga kuadri ligjor. 

2.2 E drejta e Punës 

E drejta e punës mbrohet në planin ndërkombëtar nga Pakti Ndërkombëtar për të Drejtat 

Ekonomike, Sociale dhe Kulturore dhe nga standardet themelore të Organizatës 

Ndërkombëtare të Punës, të cilat garantojnë të drejtën për të fituar mjetet e jetesës me punë 

të zgjedhur lirisht, kushte të drejta e të favorshme pune dhe ushtrim efektiv të të drejtave 

kolektive të punës. Në planin evropian, kjo e drejtë mbështetet nga Karta Sociale Evropiane, 

nga standardet e Konventës Evropiane për të Drejtat e Njeriut për aspektet që lidhen me lirinë 

sindikale dhe mbrojtjen nga trajtimet arbitrare, si edhe nga Karta e të Drejtave Themelore të 

Bashkimit Evropian për kushtet e drejta dhe të ndershme të punës. 

Në nivel kombëtar, e drejta e punës garantohet nga Kushtetuta e Republikës së Shqipërisë 

dhe konkretizohet në Kodin e Punës, në ligjin nr. 152/2013 “Për nëpunësin civil”, si dhe në 

legjislacionin e posaçëm që rregullon kategori të caktuara të punonjësve publikë, përfshirë 

Policinë e Burgjeve dhe personelin e Forcave të Armatosura. Respektimi efektiv i kësaj të 

drejte kërkon që çdo vendimmarrje në fushën e marrëdhënieve të punës të jetë e ligjshme, e 

arsyetuar, proporcionale dhe në përputhje me parimet e mirëadministrimit, trajtimit të 

barabartë dhe sigurisë juridike. 

Në të drejtën e punës, problemi kryesor vijon të lidhet me një kulturë administrative që shpesh 

nuk e trajton marrëdhënien e punës si raport juridik që kërkon procedurë të plotë, arsyetim 

dhe përgjegjësi. Nga monitorimi i Avokatit të Popullit rezulton se: 

 Në administratën publike, janë evidentuar largime ose transferime të paarsyetuara, 

procedura të paplota, mungesë transparence dhe mosrespektim i garancive të 

punëmarrësit; 

 Në regjimet e posaçme, si sistemi penitenciar, arsimi dhe Forcat e Armatosura, janë 

konstatuar problematika në trajtimin financiar, njoftimin e akteve dhe respektimin e 

standardeve procedurale; 

 Veprimet e paligjshme në marrëdhëniet e punës vijojnë të prodhojnë jo vetëm cenim 

të të drejtave individuale, por edhe kosto të drejtpërdrejta për buxhetin e shtetit. 

Veprimtaria e Avokatit të Popullit në fushën e të drejtës së punës gjatë vitit 2025 është 

karakterizuar nga një kombinim i trajtimit të ankesave individuale, hetimit administrativ, 

adresimit të rekomandimeve dhe ndjekjes së vazhdueshme pranë institucioneve përgjegjëse. 

Në rastet kur objekti i ankesës kishte të bënte me marrëdhënie pune në sektorin privat, 

institucioni ofroi këshillim juridik dhe orientim për mjetet e disponueshme ligjore. 

Pasqyra e rekomandimeve lidhur me të drejtën e punës, paraqitet në tabelen në vijim: 

T A B E L A  1 1 . P A S Q Y R A  E  R E K O M A N D I M E V E  T Ë  A P - S Ë  N E  S F E R Ë N  E  T Ë  D R E J T Ë S  S Ë  P U N Ë S :  
2 0 2 5  

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qendrore 

Ministria e Shëndetësisë dhe 

Mirëqenies Sociale 

1 ● Pranuar ○ Refuzuar 0% 

░░░░░░░░░░░░ 

Ministria e Ekonomisë dhe 

Inovacionit 

1 ● Pranuar ● Plotësisht 100% 

████████████ 

Agjensia Kombëtare e Arsimit 

Parauniversitar 

1 ● Pranuar ○ Refuzuar 0% 

░░░░░░░░░░░░ 

Ministria e Mbrojtjes 1 ● Pranuar ○ Pazbatuar 0% 

░░░░░░░░░░░░ 

Shtabi i Përgjithshëm i Forcave të 

Armatosura 

1 ● Pranuar ○ Pazbatuar 0% 

░░░░░░░░░░░░ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Urdhri i Psikologut 1 ● Pranuar ● Plotësisht 100% 

████████████ 

Institucione Vendore 

Bashkia Vlorë 1 ● Pranuar ◐  Pjesërisht 50% 

██████░░░░░░ 

Bashkia Sarandë 1 — Pa përgjigje — Pa përgjigje 0% 

░░░░░░░░░░░░ 

Zyra Rajonale e Arsimit 

Parauniversitar Vlorë 

1 ● Pranuar ○ Refuzuar 0% 

░░░░░░░░░░░░ 

Drejtoria Rajonale e Arsimit 

Parauniversitar Fier 

2 ● Pranuar ○ Refuzuar 0% 

░░░░░░░░░░░░ 

Tabela tregon se Ministria e Ekonomisë dhe Inovacionit dhe Urdhri i Psikologut i kanë zbatuar 

plotësisht rekomandimet e Avokatit të Popullit, ndërsa Ministria e Shëndetësisë dhe 

Mirëqenies Sociale, Agjencia Kombëtare e Arsimit Parauniversitar (AKAP), Drejtoria Rajonale 

e Arsimit Parauniversitar (DRAP) Fier dhe Zyra Vendore e Arsimit Parauniversitar (ZVAP) 

Vlorë-Himarë i kanë refuzuar ato. Reagimi i institucioneve të sistemit të arsimit parauniversitar 

ka qenë në mënyrë të përsëritur i ulët, i karakterizuar nga refuzime dhe mospërgjigjje që 

tregojnë mungesë vullneti për të korrigjuar praktikat procedurale të konstatuara si shkelëse. 

Nga ana tjetër, Bashkia Sarandë nuk ka mbajtur asnjë reagim ndaj rekomandimeve të Avokatit 

të Popullit, çka përforcon nevojën për mekanizma më të fortë të bashkëpunimit institucional. 

2.2.1 Administrata Publike 

Gjatë vitit 2025, pranë institucionit të Avokatit të Popullit janë paraqitur 33 ankesa të reja dhe 

rezultojnë 15 ankesa të mbartura, që lidhen me marrëdhëniet e punës në administratën 

publike. Në linja të përgjithshme, Avokati i Popullit ka evidentuar se shumë nga shkeljet në 

marrëdhëniet e punës buronin jo vetëm nga moszbatimi i normave ligjore, por edhe nga një 

kulturë administrative e pamjaftueshme e arsyetimit, transparencës dhe përgjegjshmërisë. 

Rastet e trajtuara kanë qenë kryesisht individuale, por kanë përfshirë edhe një rast të paraqitur 

nga Sindikata e Pavarur e Arsimit Vlorë ndaj Zyrës Vendore të Arsimit Parauniversitar Vlorë-

Himarë dhe Drejtorisë Rajonale të Arsimit Parauniversitar Fier, lidhur me mosrespektimin e 

kontratës kolektive, afatin e njoftimit për fillimin e lejes vjetore, si dhe përllogaritjen e saktë të 

ditëve të lejes vjetore për mësuesit. 

Gjatë hetimit administrativ të ketyre rasteve janë konstatuar mangësi strukturore në ndjekjen 

dhe zbatimin e procedurave ligjore për marrjen e masave ndaj punonjësve, si për 

marrëdhëniet e punës të rregulluara nga Kodi i Punës, ashtu edhe për ato që rregullohen nga 

legjislacioni për shërbimin civil. Ndër problematikat më të shpeshta janë evidentuar largimet 

ose lirimet nga detyra pa respektimin e plotë të procedurave ligjore, procedurat e emërimit që 

nuk kanë garantuar transparencë dhe konkurrencë të barabartë, transferimet e pajustifikuara 

ose të paarsyetuara, zbatimi problematik i pezullimit në shërbimin civil, ristrukturimet 

institucionale të shoqëruara me mungesë analize dhe planifikimi, si dhe shkelje që lidhen me 

kushtet e punës, pushimet vjetore dhe kontributet e sigurimeve shoqërore. Në disa raste, 

organet e administratës publike nuk kanë respektuar detyrimin për të zhvilluar procedura të 

plota dhe të arsyetuara, duke mos garantuar njoftimin e rregullt të palëve, respektimin e 

afateve ligjore dhe shqyrtimin real të rrethanave faktike e juridike. Këto praktika bien ndesh 

me të drejtën për një proces të rregullt ligjor dhe parimet e mirëadministrimit. 

Po kështu, nga trajtimi i rasteve është evidentuar ndikimi financiar që veprimet ose 

mosveprimet e paligjshme administrative sjellin për buxhetin e shtetit, sidomos në rastet e 

largimeve nga puna në kundërshtim me ligjin ose pa një shkak të arsyeshëm dhe të 

dokumentuar, të cilat shpesh çojnë në humbje të proceseve gjyqësore në favor të 

punëmarrësve dhe në kosto të konsiderueshme për fondet publike. Mbetet shqetësuese edhe 

mungesa e nxjerrjes së përgjegjësive në rang hierarkik për rastet e largimeve të 

kundërligjshme apo të procedurave të parregullta, si për punonjësit marrëdhëniet e punës së 

të cilëve rregullohen nga Kodi i Punës, ashtu edhe për ata që i nënshtrohen legjislacionit të 

shërbimit civil. 

2.2.2 Punonjësit e Sistemit Penitenciar 

Në fokus të veprimtarisë së Avokatit të Popullit ka qenë edhe trajtimi i ankesave të punonjësve 

të administratës së burgjeve dhe të Policisë së Burgjeve, të cilët ushtrojnë funksione me 

rëndësi të veçantë në menaxhimin e sistemit penitenciar dhe janë në kontakt të drejtpërdrejtë 

me personat e privuar nga liria. Nga shqyrtimi i rasteve rezultoi se problematikat kryesore në 

këtë nënfushë kanë qenë të lidhura me trajtimin financiar të kësaj kategorie punonjësish, 

konkretisht me kompensimin ushqimor dhe me pagesën sipas gradës së fituar me ligj. 

Një çështje lidhej me kompensimin në vlerë monetare të ushqimit për punonjësit e Policisë së 

Burgjeve të transferuar ose komanduar. Megjithëse kuadri nënligjor parashikonte trajtimin e 

tyre financiar, zgjidhja konkrete u shty në kohë dhe u kushtëzua nga mungesa e kushteve 

fizike për trajtimin me ushqim në institucionet përkatëse. Kjo situatë tregoi një hendek ndërmjet 

parashikimit formal të së drejtës dhe realizimit të saj praktik80. 

Një problematikë tjetër kishte të bënte me mosshlyerjen në kohë të diferencave të pagës për 

punonjësit e Policisë së Burgjeve, të cilët me hyrjen në fuqi të ligjit nr. 39/2023 kaluan nga 

grada “nën-inspektor” në gradën “inspektor”. Nga hetimi administrativ rezultoi se, ndonëse 

ndryshimi i gradës kishte ardhur drejtpërdrejt nga ligji, trajtimi me pagë sipas gradës së re nuk 

ishte bërë nga data e hyrjes në fuqi të ligjit, por vetëm pas miratimit të organikës së 

institucioneve, duke sjellë cënim të së drejtës së punonjësve për trajtim të rregullt financiar. 

Institucioni rekomandoi përllogaritjen e fondit të nevojshëm, identifikimin e burimeve të 

mundshme financiare dhe paraqitjen e kërkesave buxhetore për mbulimin e diferencave të 

pagës81. 

2.2.3 Forcat e Armatosura 

Në fushën e të drejtave të personelit të Forcave të Armatosura, Avokati i Popullit trajtoi gjatë 

vitit 2025 dy ankesa. Njëra ankesë, ndonëse nuk evidentoi shkelje të kuadrit ligjor për 

ndërprerjen e marrëdhënieve financiare, evidentoi nevojën për qartësi më të madhe 

institucionale në informimin e personelit ushtarak mbi kushtet ligjore të përfitimeve pas 

ndërprerjes së shërbimit. Ankesa tjetër kishte të bënte me një ushtarak aktiv, i cili pretendonte 

se nuk ishte respektuar procedura ligjore për mënyrën e njoftimit të vendimit të komisionit të 

shqyrtimit të ankesave për vlerësimin nga komisionet e karrierës. Nga hetimi rezultoi se nuk 

ishte respektuar procedura administrative për dorëzimin personal të aktit administrativ dhe se 

institucionet përgjegjëse nuk kishin vënë në dispozicion procesverbalin që do të provonte 

marrjen ose refuzimin e marrjes në dorëzim të vendimit. Avokati i Popullit i rekomandoi 

Ministrisë së Mbrojtjes, Shtabit të Përgjithshëm të Forcave të Armatosura dhe Komandës së 

Forcës Ajrore ndryshimin e rregullores përkatëse, unifikimin e procedurës së njoftimit dhe 

pasqyrimin e dorëzimit të akteve administrative në procesverbal, me qëllim respektimin e 

standarteve të Kodit të Procedurës Administrative nga të gjitha strukturat e Forcave të 

Armatosura82. 

Nga monitorimi i rasteve të trajtuara rezulton se reagimi i institucioneve publike ndaj gjetjeve 

dhe rekomandimeve të Avokatit të Popullit nuk ka qenë i njëjtë në të gjitha nënfushat e së 

drejtës së punës. Në administratën publike, mbetet shqetësues fakti se jo në çdo rast organet 

publike kanë reflektuar ndaj konstatimeve të institucionit. Në çështjen e Sindikatës së Pavarur 

të Arsimit Vlorë, hetimi administrativ u shoqërua me një qëndrim të ngurtë të institucioneve 

përgjegjëse, si edhe me përgjigje formale dhe të përsëritura nga strukturat vendore e rajonale, 

gjë që e vështirësoi hetimin e plotë administrativ dhe pengoi zgjidhjen efektive të çështjes. 

Rekomandimi për përllogaritjen e drejtë të ditëve të pushimeve në 2025 nuk u mor në 

konsideratë as nga Drejtoria Rajonale e Arsimit Parauniversitar Fier, as nga Zyra Vendore e 

Arsimit Parauniversitar Vlorë-Himarë-Lushnje83. 

Në rastin e punonjësve të Policisë së Burgjeve, monitorimi tregoi zhvillime më konkrete. Lidhur 

me kompensimin ushqimor, Drejtoria e Përgjithshme e Burgjeve miratoi aktin administrativ 

përkatës dhe kompensimi në vlerë monetare filloi të zbatohej në muajin nëntor 2025, me efekt 

për periudhën shkurt 2025 e në vijim. Po ashtu, për rastin e diferencave të pagës sipas gradës 

“inspektor”, megjithëse rekomandimi fillimisht nuk mund të zbatohej për mungesë fondesh, 

interesimi i vazhdueshëm i Avokatit të Popullit pranë Ministrisë së Drejtësisë dhe Ministrisë së 

Financave kontribuoi që në fund të vitit 2025 punonjësit të kompensoheshin financiarisht për 

periudhën e rekomanduar nga institucioni. 

Në sektorin e Forcave të Armatosura, monitorimi i rasteve tregoi një nivel më të lartë reflektimi 

institucional. Rekomandimet e Avokatit të Popullit lidhur me procedurën e njoftimit të 

vendimeve të komisioneve të karrierës u pranuan nga institucionet përgjegjëse në Ministrinë 

e Mbrojtjes dhe në Shtabin e Përgjithshëm të Forcave të Armatosura, duke krijuar bazë për 

përmirësimin e standardeve të procedurës administrative në këtë fushë. Megjithatë, 

institucioni vlerëson se pranimi formal i rekomandimeve duhet të pasohet nga zbatim i 

njëtrajtshëm në praktikë. 

2.3 E drejta për Mbrojtje Sociale dhe Ndihmë Ekonomike 

Nga analiza e rasteve të trajtuara gjatë vitit 2025 në fushën e sigurimeve shoqërore, ndihmës 

ekonomike dhe kompensimit për dëmet nga emergjencat civile rezulton se, pavarësisht 

ekzistencës së një kuadri të konsoliduar ligjor, ushtrimi efektiv i të drejtës për mbrojtje sociale 

vijon të përballet me një sërë problematikash administrative dhe strukturore. 

Në këtë fushë, cenimi i të drejtave prodhohet sidomos kur administrata nuk arrin t’i kthejë 

skemat ekzistuese në mbështetje reale, transparente dhe në kohë për qytetarin në nevojë. 

Nga monitorimi i Avokatit të Popullit rezulton se: 

 Në lidhje me sigurimet shoqërore, problematikat evidentohen kryesisht me mungesën 

e transparencës, pasaktësitë në llogaritje dhe reagimin e vonuar institucional; 

 Në lidhje me ndihmën ekonomike, formalizmi i sistemit të pikëzimit dhe pengesat 

procedurale, përfshirë ato digjitale, nuk pasqyrojnë gjithmonë realitetin socio-ekonomik 

të familjeve në nevojë; 

 Në lidhje me emergjencat civile, vonesat në përfundimin e procedurave dhe në 

ekzekutimin e plotë të kompensimeve vijojnë të ndikohen nga mungesa e fondeve, 

planifikimi i dobët dhe paqartësia në shpërndarjen e përgjegjësive. 

Tabela evidenton një nivel reagimi të diferencuar institucional ndaj rekomandimeve të Avokatit 

të Popullit në këtë fushë. Nga njëra anë, Drejtoria Rajonale e Shërbimit Social (DRSHC) 

Tiranë dhe Bashkia Fier i kanë zbatuar plotësisht rekomandimet e Avokatit të Popullit, duke 

reflektuar një nivel më të lartë gatishmërie për të ndërmarrë veprime konkrete administrative. 

Nga ana tjetër, Bashkia Himarë nuk ka ndërmarrë asnjë hap për zbatimin e rekomandimeve, 

ndërsa Ministria e Mbrojtjes dhe Agjencia Kombëtare e Mbrojtjes Civile (AKMC), megjithëse i 

kanë pranuar (plotësisht ose pjesërisht) rekomandimet, nuk kanë siguruar zbatimin e tyre në 

praktikë. Ky model reagimi institucional konfirmon një prirje të qëndrueshme, sipas së cilës 

rekomandimet që kërkojnë ndërhyrje administrative të kufizuara dhe kosto të ulëta kanë më 

shumë gjasa të zbatohen, ndërsa ato që kërkojnë angazhim financiar, riorganizim strukturor 

ose koordinim ndërinstitucional hasin në rezistencë dhe mbeten të pazbatuara. Në këtë 

kuptim, hendeku ndërmjet pranimit formal të rekomandimeve dhe zbatimit të tyre në praktikë 

mbetet një nga pengesat kryesore për garantimin efektiv të të drejtave të qytetarëve. 

Pasqyra e rekomandimeve paraqitet në tabelen në vijim: 

T A B E L A  1 2  P A S Q Y R A  E  R E K O M A N D I M E V E  T Ë  A P - S Ë  N Ë  S F E R Ë N  E  T Ë  D R E J T Ë S  P Ë R  
M B R O J T J E  S O C I A L E  D H E  N D I H M Ë  E K O N O M I K E :   2 0 2 5  

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qëndrore 

Ministria e Ekonomisë dhe 

Inovacionit 

1 ● Pranuar ◐  Pjesërisht 50% 

██████░░░░░░ 

Ministria e Mbrojtjes 1 ◐  Pjesërisht ○ Pazbatuar 0% 

░░░░░░░░░░░░ 

Instituti i Sigurimeve Shoqërore 1 ● Pranuar ◐  Pjesërisht 50% 

██████░░░░░░ 

Agjencia Kombëtare e Mbrojtjes 

Civile (AKMC) 

2 ● Pranuar ◐  1 Pjesërisht 

○ 1 Pazbatuar 

25% 

███░░░░░░░░░ 

Institucione Vendore 

Drejtoria Rajonale e Shërbimit Social 

(DRSHC) Tiranë 

1 ● Pranuar ● Plotësisht 100% 

████████████ 

Bashkia Vlorë 1 ● Pranuar ◐  Pjesërisht 50% 

██████░░░░░░ 

Bashkia Elbasan 1 ● Pranuar ◐  Pjesërisht 50% 

██████░░░░░░ 

Bashkia Fier 1 ● Pranuar ● Plotësisht 100% 

████████████ 

Bashkia Himarë 1 ● Pranuar ○ Pazbatuar 0% 

░░░░░░░░░░░░ 

2.3.1 Sigurimet Shoqërore 

E drejta për sigurime shoqërore, e sanksionuar në nenin 52 të Kushtetutës dhe në instrumente 

ndërkombëtare si Deklarata Universale për të Drejtat e Njeriut (nenet 22, 25) dhe Karta 

Sociale Evropiane, mbetet një shtyllë thelbësore e dinjitetit njerëzor dhe kohezionit social. Në 

nivel kombëtar, sistemi i sigurimeve shoqërore rregullohet nga ligji nr. 7703, datë 11.05.1993 

“Për sigurimet shoqërore në Republikën e Shqipërisë”, i ndryshuar, i cili bazohet mbi parimin 

kontributiv, solidaritetin ndërbrezor dhe vetëpërgjegjësinë individuale. Gjatë vitit 2025, Avokati 

i Popullit ka monitoruar me prioritet administrimin e kësaj të drejte, duke u fokusuar në aksesin 

universal dhe mjaftueshmërinë e përfitimeve. 

Gjatë periudhës raportuese, janë administruar 67 ankesa, prej të cilave hetimi administrativ 

ka përfunduar për 56 çështje, ndërsa 11 raste vijojnë të jenë në proces shqyrtimi. Në 21 raste 

është konstatuar cenim i së drejtës. Nga trajtimi i ankesave të depozituara gjatë vitit 2025, 

hetimi administrativ ka identifikuar një sërë shkeljesh dhe mangësish sistematike që prekin 

shtresat më vulnerabël të shoqërisë. Shkeljet e konstatuara kategorizohen si më poshtë: 

 Cenimi i parimit të ligjshmërisë në llogaritjen e përfitimeve: Është konstatuar 

pasaktësi në përllogaritjen e masës fillestare të pensioneve të pleqërisë, shpesh e 

shoqëruar me mosnjohjen e periudhave të vjetërsisë në punë, pavarësisht 

dokumentacionit provues të paraqitur nga qytetarët. Është konstatuar gjithashtu nivel 

i ulët përfitimi në raport me periudhën e sigurimit dhe pritshmëritë ligjore të përfituesve; 

 Vonesa procedurale dhe heshtja administrative: Një problematikë e mprehtë 

mbetet mungesa e përgjigjeve brenda afateve ligjore ndaj kërkesave për rishqyrtim të 

masës së pensionit ose për përfitim të pensionit të posaçëm shtetëror. Kjo heshtje jo 

vetëm që cenon të drejtën për informim, por pengon qytetarin në ndjekjen e mjeteve 

të tjera të ankimit; 

 Mungesa e transparencës administrative: Janë evidentuar raste të refuzimit të 

pajustifikuar për të vënë në dispozicion dokumentacionin e plotë të dosjes së pensionit, 

duke i lënë përfituesit në pamundësi për të verifikuar korrektësinë e veprimeve të 

administratës publike; 

 Moslidhje pensionesh, mospërfitim dhe ndërprerje e pajustifikuar e përfitimeve: 

Janë konstatuar raste të moslidhjes së pensionit të pleqërisë pavarësisht plotësimit të 

kushteve ligjore dhe të ndërprerjes apo mospërfitimit të pensionit suplementar pa një 

njoftim paraprak dhe pa një vendimmarrje të arsyetuar administrative. 

Në funksion të mbrojtjes së të drejtave në këtë fushë, ndërhyrja e institucionit është 

konkretizuar përmes shqyrtimit të ankesave, hetimeve administrative me iniciativë, 

administrimit të dokumentacionit dhe komunikimit zyrtar me institucionet përgjegjëse, si dhe 

përmes adresimit të rekomandimeve konkrete për korrigjimin e shkeljeve dhe mangësive të 

konstatuara. Konkretisht, veprimtaria e Avokatit të Popullit në këtë fushë është bazuar në: 

 Ndërmjetësim dhe Hetim Administrativ: Për 21 raste ku u konstatua cenim i qartë i 

së drejtës, Avokati i Popullit ndërhyri pranë Drejtorive Rajonale të Sigurimeve 

Shoqërore (DRSSH). Ndërhyrja e Avokatit të Popullit rezultoi në zgjidhje pozitive për 

qytetarët, si lidhja e pensionit apo rishikimi i vlerës së përfitimit, pa patur nevojë për 

rekomandime formale; 

 Adresim të "Heshtjes" Administrative: Avokati i Popullit ka kërkuar zyrtarisht nga 

Komisioni i Dhënies së Pensioneve të Veçanta pranë Këshillit të Ministrave trajtimin e 

kërkesave të prapambetura, duke insistuar në detyrimin ligjor për të dhënë një përgjigje 

të rregullt, qoftë edhe negative, për të shmangur gjendjen e pasigurisë juridike; 

 Orientim drejt Ndihmës Juridike Falas: Në rastet më komplekse që kërkonin rrugë 

gjyqësore, Avokati i Popullit ka orientuar qytetarët drejt strukturave të ndihmës juridike 

falas në përputhje me ligjin 111/2017 "Për ndihmën juridike të garantuar nga shteti", 

duke siguruar që barriera financiare të mos pengojë aksesin në drejtësi; 

 Udhëzim për Shterimin e Mjeteve Administrative: Me qëllim forcimin e kontrollit të 

brendshëm të administratës, qytetarët janë udhëzuar mbi procedurat e ankimit në 

Komisionet Rajonale të Apelit, pranë Drejtorive Rajonale të Sigurimeve Shoqërore 

sipas vendbanimit, dhe në vijim, pranë Komisionit Qendror të Apelit në Institutin e 

Sigurimeve Shoqërore, si hallkë e dytë e kontrollit administrativ. 

Avokati i Popullit nisi hetim administrativ me iniciativë (ex-officio), pas protestave publike të 

pensionistëve dhe shqetësimeve të ngritura në media lidhur me masën e ulët të pensioneve, 

indeksimin e vonuar dhe mospërputhjen e tyre me rritjen e kostos së jetesës. Nga hetimi 

rezultoi se, megjithëse janë ndërmarrë masa mbështetëse si indeksimi vjetor dhe dhënia e 

bonuseve, problematika e mjaftueshmërisë së pensioneve mbetet strukturore dhe e 

vazhdueshme, duke ngritur shqetësime serioze për garantimin e një jetese dinjitoze për të 

moshuarit. Në këtë kuadër, Avokati i Popullit i rekomandoi84. Ministrisë së Ekonomisë dhe 

Inovacionit, Institutit të Sigurimeve Shoqërore dhe (për dijeni) Ministrisë së Shëndetësisë dhe 

Mirëqenies Sociale marrjen e masave të qëndrueshme dhe të mirëstrukturuara, të 

mbështetura në analizë të thelluar, koordinim ndërinstitucional dhe integrim të kësaj çështjeje 

në politikat strategjike sociale dhe ekonomike të vendit. 

Monitorimi i ecurisë së rasteve gjatë vitit 2025 dëshmon për një reagim pozitiv, por ende të 

pamjaftueshëm të strukturave të administratës shtetërore. Gjetjet renditen si më poshtë vijon: 

 Reagimi Institucional: Konstatohet se institucionet e sigurimeve shoqërore janë 

treguar më bashkëpunuese në rastet e gabimeve materiale (llogaritje shifrash), ku 

ndërhyrja e Avokatit të Popullit ka çuar në korrigjim të menjëhershëm dhe pagesë të 

sigurimeve shoqërore të qytetarit; 

 Efektiviteti i Korrigjimit: Përmes monitorimit, u vërtetua se për rastet e zgjidhura, 

qytetarëve u janë reflektuar saktë periudhat e sigurimit dhe shtesat kreditore, duke 

materializuar të drejtën për një jetesë dinjitoze; 

 Sfidat e Pakapërcyera: Mbetet shqetësues monitorimi i rekomandimeve që lidhen me 

ndryshime strukturore apo buxhetore, si rasti i reformimit të skemës së pensioneve., 

apo rasti i pensioneve të posaçme dhe detyrimi ligjor i Këshillit të Ministrave për të 

miratuar jo më shumë se 15 pensione të tilla në vit. Për këtë të fundit, megjithëse 

Avokati i Popullit ka kërkuar rritjen e transparencës në seleksionim, kufizimet financiare 

të raportuara nga Këshilli i Ministrave mbeten një pengesë për zbatimin e plotë të 

kërkesave të qytetarëve. 

Analiza e rasteve të trajtuara gjatë vitit 2025 tregon se, pavarësisht kuadrit ligjor ekzistues, në 

praktikën administrative vijojnë të shfaqen mangësi që cenojnë ushtrimin efektiv të të drejtës 

për sigurime shoqërore, si mungesa e transparencës, pasaktësitë në llogaritje dhe reagimi i 

vonuar institucional. Këto problematika ndikojnë drejtpërdrejt në sigurinë ekonomike dhe 

dinjitetin e pensionistëve dhe përfituesve të tjerë të sigurimeve shoqërore, sidomos në kushtet 

e rritjes së kostos së jetesës. Fakti që 21 raste u zgjidhën pas ndërhyrjes së Avokatit të Popullit 

dëshmon se administrata ka kapacitet për të korrigjuar shkeljet, por evidenton edhe nevojën 

për një qasje më proaktive. Në këtë kuadër, ndonëse rekomandimi për rishikimin e skemës 

së pensioneve është pranuar dhe janë ndërmarrë masa konkrete, zbatimi i tij mbetet i 

pjesshëm, pasi reforma dhe materializimi i plotë i masave për përmirësimin e mirëqenies së 

pensionistëve janë ende në proces. Vlerësohet pozitivisht angazhimi institucional për 

rishikimin e skemës, me fokus në mjaftueshmërinë e pensioneve, uljen e pabarazive dhe 

qëndrueshmërinë afatgjatë të sistemit, por mbetet e nevojshme që ky angazhim të shoqërohet 

me rezultate konkrete dhe me një administrim më transparent, më llogaridhënës dhe më të 

orientuar nga të drejtat e përfituesve. Në nivel më të përgjithshëm, Avokati i Popullit vlerëson 

të nevojshme një qasje më transparente dhe llogaridhënëse të administratës, në mënyrë që 

mbrojtja sociale nëpërmjet sigurimeve shoqërore të mos mbetet një premtim normativ, por një 

garanci reale për çdo individ. 

2.3.2 Ndihma Ekonomike 

E drejta për ndihmë ekonomike, si një ndër instrumentet themelore të mbrojtjes sociale, gjen 

mbështetje në standardet ndërkombëtare dhe evropiane që njohin të drejtën për siguri 

shoqërore, mbrojtje nga varfëria dhe një nivel jetese dinjitoz. Në kuadër të procesit të integrimit 

evropian, këto standarde përforcohen nga Shtylla Evropiane e të Drejtave Sociale, e cila 

kërkon që skemat e mbrojtjes sociale të jenë të aksesueshme, të mjaftueshme, të koordinuara 

dhe të orientuara nga nevojat reale të individit. Në rendin juridik të brendshëm, kjo e drejtë 

mbështetet në nenin 52 të Kushtetutës së Republikës së Shqipërisë, në ligjin nr. 57/2019 “Për 

asistencën sociale në Republikën e Shqipërisë”, si dhe në kuadrin nënligjor dhe dokumentet 

strategjike të mbrojtjes sociale për periudhën 2024-2030. Në këtë kontekst, funksionimi i 

skemës së ndihmës ekonomike gjatë vitit 2025 duhet të vlerësohet jo vetëm në raport me 

ekzistencën formale të saj, por edhe me efektivitetin, aksesueshmërinë dhe mjaftueshmërinë 

e kësaj skeme në garantimin e mbrojtjes reale për individët dhe familjet në nevojë; pikërisht 

në këtë prizëm duhen parë edhe shkeljet e konstatuara gjatë periudhës raportuese. 

Gjatë vitit 2025, ndihma ekonomike vijoi të paraqitet si instrumenti kryesor i ndërhyrjes publike 

për zbutjen e varfërisë, por nga trajtimi i ankesave rezultoi se funksionimi praktik i kësaj skeme 

nuk garanton gjithmonë mbrojtje efektive për familjet në nevojë. Gjatë periudhës raportuese, 

janë administruar 44 ankesa lidhur me ndihmën ekonomike. Hetimi administrativ i Avokatit të 

Popullit ka identifikuar një sërë shkeljesh, të kategorizuara si më poshtë: 

 Pamjaftueshmëri e ndihmës ekonomike: Pavarësisht hapave pozitivë të ndërmarrë 

nga qeveria shqiptare si indeksimi i pensioneve dhe mbështetja financiare për disa 

kategori të veçanta, shumat e përfituara rezultojnë shpesh të pamjaftueshme për të 

mbuluar shpenzimet bazë të jetesës. Një problematikë serioze është identifikuar te 

sistemi i pikëzimit, i cili në shumë raste nuk pasqyron realitetin socio-ekonomik, duke 

çuar në përjashtimin e familjeve që jetojnë në varfëri të thellë, veçanërisht në zonat 

rurale; 

 Boshllëk normativ: Mungesa e një përcaktimi ligjor për "minimumin jetik" pengon 

vlerësimin real të nevojave të qytetarëve; 

 Digjitalizimi i shërbimeve: Procesi i digjitalizimit përmes aplikimeve online ka krijuar 

barriera për grupet vulnerabël që kanë akses të kufizuar në teknologji, veçanërisht për 

familjet në varfëri të thellë në zona të largëta apo rurale; 

 Mospërfshirja e personave me aftësi të kufizuara në bonusin e fundvitit, si pasojë 

e vonesave administrative dhe koordinimit të dobët ndërinstitucional, që dikton nevojën 

për mekanizma më të fortë monitorimi, llogaridhënie dhe transparence për të garantuar 

zbatimin e plotë të masave mbështetëse financiare. 

Në përgjigje të këtyre problematikave, Avokati i Popullit ka ndjekur një qasje të kombinuar, që 

ka përfshirë trajtimin e ankesave individuale, hetimin administrativ, komunikimin institucional 

dhe adresimin e rekomandimeve konkrete me karakter korrigjues dhe parandalues.  

Z Ë R I  I  Q Y T E T A R I T  

Në rastin E.M. në Bashkinë Vorë85 , institucioni konstatoi se ndërprerja e ndihmës 

ekonomike për shkak të pikëve të pamjaftueshme nuk përputhej me gjendjen reale të 

familjes, e cila ndodhej në kushte të varfërisë së thellë dhe me probleme të rënda 

shëndetësore. Përveç rivlerësimit të menjëhershëm të situatës socio-ekonomike dhe 

shqyrtimit të mundësisë së përfshirjes në skemat mbështetëse alternative si Fondi 6%, 

Avokati i Popullit adresoi edhe elementin e mosbashkëpunimit institucional nga ana e 

bashkisë, duke kërkuar evidentimin e përgjegjësive administrative për mungesën e 

transparencës dhe llogaridhënies. 

Po kështu, në rastet e qytetarëve G.H. dhe G.R. nga Fieri, institucioni ndërhyri si në 

nivelin vendor, ashtu edhe në atë qendror. Përballë përjashtimit të tyre nga bonusi i 

fundvitit, megjithëse kishin përmbushur kriteret dhe afatet, Avokati i Popullit i rekomandoi 

Bashkisë Fier 86  korrigjimin e menjëhershëm të listëpagesave, identifikimin e 

përgjegjësive institucionale dhe forcimin e kapaciteteve organizative të strukturave 

vendore përmes planeve të posaçme për periudhat me ngarkesë të lartë. Paralelisht, 

Shërbimit Social Shtetëror87 iu kërkua të ushtrojë në mënyrë efektive rolin mbikëqyrës, 

të verifikojë moszbatimin e detyrimeve nga pushteti vendor dhe të vendosë mekanizma 

monitorimi që të parandalojnë përsëritjen e rasteve të ngjashme në nivel kombëtar. Kjo 

ndërhyrje tregon se Avokati i Popullit nuk e ka trajtuar problemin si rast të izoluar, por si 

shprehje të një mangësie sistemike në administrimin e skemës së asistencës sociale. 

Në plan më të gjerë, veprimtaria e institucionit në këtë nën-fushë synoi jo vetëm zgjidhjen e 

rasteve individuale, por edhe adresimin e shkaqeve strukturore që prodhojnë përjashtim 

social: formalizmin e tepruar të sistemit të pikëzimit, moskoordinimin ndërinstitucional, 

dobësitë në monitorim dhe mungesën e një standardi normativ të minimumit jetik. Në këtë 

drejtim, ndërhyrja e Avokatit të Popullit ka shërbyer si mekanizëm korrigjues, por edhe si 

instrument presioni institucional për ta kthyer mbrojtjen sociale nga një logjikë procedurale në 

një logjikë të bazuar në nevojë dhe dinjitet njerëzor. 

Monitorimi i rekomandimeve në fushën e ndihmës ekonomike tregon se ndërhyrjet e Avokatit 

të Popullit kanë pasur efektivitet të prekshëm sidomos në ato raste ku shkelja mund të 

korrigjohej përmes veprimeve administrative të menjëhershme. Rekomandimi drejtuar 

Bashkisë Vorë rezultoi i zbatuar, pasi bashkia ndërmori masa për adresimin e problematikës 

së ngritur nga qytetarja. Po kështu, si rekomandimi drejtuar Shërbimit Social Shtetëror, ashtu 

edhe ai drejtuar Bashkisë Fier për rastin e bonusit të fundvitit, rezultuan të zbatuar dhe u 

ndërmorën masa parandaluese për të shmangur përsëritjen e rasteve të ngjashme. 

Megjithatë, monitorimi evidenton edhe kufijtë e ndërhyrjes korrigjuese kur problematika ka 

karakter thellësisht strukturor. Edhe pse rastet individuale u zgjidhën pozitivisht, çështje si 

rishikimi i formulës së pikëzimit, forcimi i monitorimit në kohë reale dhe sidomos përcaktimi i 

minimumit jetik mbeten ende të hapura. Kjo do të thotë se zbatimi i rekomandimeve ka qenë 

më i lehtë aty ku kërkohej korrigjim procedural dhe më i vështirë aty ku nevojitet reformim i 

politikës publike. Në këtë kuptim, monitorimi i vitit 2025 konfirmon se sfida kryesore nuk është 

vetëm zbatimi i rekomandimeve në raste konkrete, por kthimi i tyre në ndryshim sistemik të 

mënyrës se si konceptohet dhe administrohet ndihma ekonomike në Shqipëri. 

2.3.3 Emergjencat Civile 

E drejta për kompensim financiar në rastet e emergjencave civile buron nga neni 41 i ligjit nr. 

45/2019 “Për mbrojtjen civile”, sipas të cilit shteti përgjigjet për dëmet nga pasojat e 

fatkeqësive.  Kompensimi përballohet fillimisht nga bashkitë përmes fondit të dedikuar dhe kur 

tejkalohet pragu ligjor, nga Agjencia Kombëtare e Mbrojtjes Civile. Ky regjim plotësohet nga 

aktet nënligjore të dala në zbatim të ligjit nr. 45/2019, përfshirë VKM nr. 414, datë 8.7.2021 

"Për miratimin e procedurave dhe kritereve të ndarjes dhe të përdorimit të fondit të kushtëzuar 

të buxhetit të shtetit për mbrojtjen civile". 

Analiza e 10 ankesave të trajtuara gjatë vitit 2025 tregon se problematika kryesore në fushën 

e emergjencave civile nuk ka qenë mungesa e kuadrit normativ, por mosmaterializimi në kohë 

dhe në mënyrë të plotë i ndihmës financiare për qytetarët e dëmtuar nga fatkeqësitë natyrore. 

Në praktikë, cenimi i së drejtës është shfaqur kryesisht në formën e mosakordimit të plotë të 

fondeve të miratuara, zvarritjes së skajshme të procedurave administrative, mungesës së 

afateve përfundimtare të qarta dhe zhvendosjes së përgjegjësive ndërmjet institucioneve 

përgjegjëse. Kjo ka bërë që e drejta për kompensim të mbetet për periudha shumë të gjata në 

nivel formal, pa prodhuar rimëkëmbje reale për qytetarët e prekur. 

Z Ë R I  I  Q Y T E T A R I T  

Në rastin e qytetarit Q.K., i dëmtuar nga përmbytja e 9 marsit 2010, pjesa e mbetur e 

kompensimit vijonte të mos ishte likuiduar edhe pas më shumë se 15 vitesh, ndonëse 

dokumentacioni tekniko-ligjor rezultonte i disponueshëm dhe Avokati i Popullit kishte 

ndërhyrë me rekomandime që në vitet 2015 dhe 2016. Avokati i Popullit konstatoi se 

praktika ishte mbajtur e hapur në mënyrë të pajustifikuar për më shumë se një dekadë, 

ndonëse dokumentacioni rezultonte i plotë dhe detyrimi i mbetur financiar ishte njohur 

më herët. Institucioni evidentoi se AKMC-ja, si trashëgimtare e strukturës së mëparshme 

dhe si autoritet me përgjegjësi për planifikimin e fondeve rehabilituese, nuk mund të 

justifikohej me mungesë fondesh pa dhënë një afat real për përfundimin e kompensimit. 

Për këtë arsye, iu rekomandua akordimi i vlerës së pashlyer të ndihmës financiare, 

shpërblimi i plotë i dëmit dhe marrja e masave administrative e ligjore për të shmangur 

përsëritjen e rasteve të ngjashme. Në analizën e tij, AP e cilësoi këtë situatë si 

mosveprim të pajustifikuar dhe si cenim të procesit të rregullt ligjor. 

Në rastin e qytetarit I.K., i dëmtuar nga rrëshqitja e tokës në vitin 2013, edhe pse një 

pjesë e fondit u lëvrua në fund të vitit 2024, një pjesë tjetër e kompensimit mbetej ende 

e pashlyer. Avokati i Popullit ndërhyri ndaj AKMC-së dhe Bashkisë Elbasan pas 

konstatimit se, megjithëse ankuesi kishte marrë përgjigje pozitive se dokumentacioni 

ishte i plotë dhe kompensimi do të realizohej, procedura nuk po përfundonte dhe 

kompensimi i plotë nuk po jepej. Institucioni kërkoi shpjegime të përsëritura nga AKMC-

ja, iu drejtua edhe Ministrisë së Financave për sqarim mbi fondin e akordimit të 

kompesimit dhe në përfundim, rekomandoi marrjen e masave për akordimin e vlerës së 

pashlyer të ndihmës financiare, nxjerrjen e përgjegjësive të personave që kishin çuar në 

mosmbylljen e procedurës, marrjen e masave për mospërsëritjen e rasteve të ngjashme 

dhe shpërblimin e plotë të dëmit sipas legjislacionit në fuqi. Kjo ndërhyrje e pozicionon 

AP jo vetëm si mekanizëm korrigjues të rastit konkret, por edhe si garant të 

llogaridhënies administrative në një fushë ku vonesa e zgjatur e zhvesh nga përmbajtja 

vetë të drejtën për kompensim. 

Në të dy rastet e mësipërme vërehet, se vonesa nuk lidhej me mungesën e njohjes së dëmit, 

por me paaftësinë e institucioneve për të përfunduar procedurat dhe për të ekzekutuar 

plotësisht detyrimin financiar. Nga hetimet administrative të kryera rezultoi gjithashtu se këto 

vonesa kanë sjellë cenim të një sërë parimesh themelore të veprimtarisë administrative, si 

parimi i ligjshmërisë, drejtësisë dhe paanësisë, objektivitetit, deburokratizimit dhe efiçencës, 

si edhe i sigurisë juridike dhe i procesit të rregullt ligjor. Në terma substancialë, shkelja nuk ka 

qenë thjesht vonesë në pagesë, por zvarritje e pajustifikuar e një procedure që prek 

drejtpërdrejt të drejtën e pronës dhe aftësinë e qytetarit për t’u rimëkëmbur pas fatkeqësisë. 

Kjo e kthen problematikën e emergjencave civile nga një çështje administrative në një çështje 

të respektimit efektiv të të drejtave themelore. 

Në tërësi, veprimtaria e Avokatit të Popullit në këtë fushë ka synuar të rikthejë në qendër të 

procesit administrativ të drejtën e qytetarit dhe jo thjesht logjikën e menaxhimit të buxhetit. 

Përmes rekomandimeve të adresuara, institucioni ka theksuar se kompensimi pas fatkeqësive 

nuk mund të trajtohet si favor diskrecional apo si detyrim i shtyrë pa afat, por si detyrim ligjor 

që duhet përmbushur me prioritet, transparencë dhe përgjegjshmëri. 

Monitorimi i zbatimit të rekomandimeve nxjerr në pah një tablo të përzier, ku pranimet formale 

nuk janë shoqëruar gjithmonë me zbatim të plotë. Rekomandimi për rastin e shtetasit I.K.88  

është vlerësuar si i pranuar pjesërisht dhe i zbatuar pjesërisht. Ndërsa rekomandimi për rastin 

e shtetasit Q.K.89, sipas materialit monitorues është pranuar pjesërisht, por nuk është zbatuar, 

pavarësisht dokumentacionit të disponueshëm, pavarësisht ndërhyrjeve të mëparshme të 

Avokatit të Popullit dhe pavarësisht njohjes së vetë detyrimit të mbetur financiar. 

Në plan analitik, monitorimi i vitit 2025 tregon se vështirësia kryesore në fushën e 

emergjencave civile nuk qëndron te identifikimi i dëmit apo te ekzistenca e bazës ligjore për 

kompensim, por te përmbyllja në kohë e procedurave dhe te ekzekutimi i plotë i ndihmës 

financiare. Mungesa e fondeve, planifikimi i pamjaftueshëm buxhetor, paqartësitë në 

shpërndarjen e përgjegjësive ndërmjet bashkive dhe AKMC-së, si edhe mungesa e një afati 

të arsyeshëm për përfundimin e praktikave, vazhdojnë të prodhojnë pasiguri juridike dhe të 

cenojnë besimin e qytetarëve te administrata. Pikërisht për këtë arsye, emergjencat civile 

shfaqen si një nga fushat ku nevoja për ndjekje të vazhdueshme institucionale mbetet 

veçanërisht e lartë, jo vetëm për të siguruar pagesën e dëmit, por për të garantuar që mbrojtja 

civile të funksionojë si mekanizëm real dëmshpërblimi dhe jo si procedurë e zgjatur pa rezultat. 

2.4 E drejta për Strehim 

E drejta për strehim, si pjesë e së drejtës për jetë me dinjitet, gjen mbështetje në standardet 

ndërkombëtare si psh. Objektivi 11 i Zhvillimit të Qëndrueshëm (OZHQ), që njohin të drejtën 

për strehim të përshtatshëm, promovimin e aksesit në strehim me standard të përshtatshëm, 

parandalimin dhe reduktimin e pastrehësisë, si dhe ofrimin e asistencës financiare për të 

përballuar kostot e strehimit nga personat pa burime të mjaftueshme. Në kuadrin e procesit të 

integrimit evropian, ky standard përforcohet nga neni 34(3) i Kartës së të Drejtave Themelore 

të Bashkimit Evropian, neni 31 i Kartës Sociale Evropiane të Rishikuar dhe nga Parimi 19 i 

Shtyllës Evropiane të të Drejtave Sociale, të cilat kërkojnë akses në strehim social, asistencë 

në lidhje me qëndrueshmërinë e strehimit për personat në nevojë, si edhe mbrojtje të grupeve 

vulnerabël ndaj dëbimit të detyruar. 

Baza kushtetuese e kësaj të drejte gjendet në nenin 59, pika 1, shkronja “b” të Kushtetutës së 

Republikës së Shqipërisë, ndërsa standardi kryesor normativ bazohet në ligjin  nr. 22/2018 

“Për strehimin social”, i cili e trajton strehimin social përmes programeve të posaçme që 

zbatohen në mënyrë të drejtpërdrejtë nga pushteti vendor. Qasja e qeverisë shqiptare gjatë 

vitit 2025 është orientuar drejt zgjerimit të aksesit në strehim të qëndrueshëm nëpërmjet 

zbatimit të Strategjisë Kombëtare të Mbrojtjes Sociale 2024-2030 dhe Planit të Veprimit, për 

mbështetjen financiare konkrete për bonusin e qirasë, subvencionimin e qirasë, përmirësimin 

e kushteve të jetesës dhe mbështetjen me strehim social për kategori të veçanta në nevojë. 

Buxheti për Qytetarët 2025 e formulon si objektiv sigurimin deri në vitin 2030 të strehimit të 

përshtatshëm dhe të përballueshëm për rreth 35,000 individë/familje që nuk përballojnë kostot 

e tregut të banesave90.Në këtë kontekst, vlerësimi i situatës së strehimit social gjatë vitit 2025 

duhet të bëhet jo vetëm në raport me ekzistencën formale të kuadrit ligjor, por edhe me 

efektivitetin real të mekanizmave publike për të garantuar akses, përballueshmëri dhe mbrojtje 

konkrete për shtresat në nevojë. 

E drejta për strehim vijon të cenohet aty ku pushteti vendor nuk arrin të krijojë mekanizma 

funksionale për strehimin social dhe nuk e administron procesin e rindërtimit me qartësi, ritëm 

dhe përgjegjësi. Monitorimi i Avokatit të Popullit evidenton se: 

 Në strehimin social, janë identifikuar mungesa programesh dhe mekanizmash 

emergjente në disa bashki, si dhe reagim i pamjaftueshëm ndaj rasteve të 

pastrehësisë; 

 Në kuadër të rindërtimit, shqetësimet kryesore lidhen me rendin e trajtimit të 

përfituesve, vështirësitë në aplikim, vonesat në ndërhyrjet ndërtimore dhe mostrajtimin 

e qëndrueshëm me bonus qiraje; 

 Në komunitetet më të margjinalizuara, problematikat e strehimit janë ndërthurur me 

mungesën e infrastrukturës dhe të shërbimeve bazë, duke e thelluar cenimin. 

Pasqyra e rekomandimeve paraqitet në tabelen në vijim: 

T A B E L A  1 3 . P A S Q Y R A  E  R E K O M A N D I M E V E  T Ë  A P - S Ë  N Ë  F U S H Ë N  E  T Ë  D R E J T Ë S  P Ë R  
S T R E H I M :  2 0 2 5  

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Vendore 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Bashkia Tiranë 5 ● 3 Pranuar 

— 2 Pa përgjigje 

◐  1 Pjesërisht 

○ 2 Pazbatuar 

17% 

██░░░░░░░░░░ 

Bashkia Vlorë 1 ◐  Pjesërisht ◐  Pjesërisht 50% 

██████░░░░░░ 

Bashkia Durrës 1 ● Pranuar ◐  Pjesërisht 50% 

██████░░░░░░ 

Bashkia Shijak 1 ● Pranuar ○ Pazbatuar 0% 

░░░░░░░░░░░░ 

Bashkia Kukës 1 ● Pranuar ◐  Pjesërisht 50% 

██████░░░░░░ 

Bashkia Fier 1 ● Pranuar ○ Pazbatuar 0% 

░░░░░░░░░░░░ 

Bashkia Himarë 1 ● Pranuar ○ Pazbatuar 0% 

░░░░░░░░░░░░ 

Bashkia Berat 1 — Pa përgjigje — Pa përgjigje 0% 

░░░░░░░░░░░░ 

Këshilli Bashkiak Tiranë 1 ● Pranuar ○ Pazbatuar 0% 

░░░░░░░░░░░░ 

Këshilli Bashkiak Berat 1 — Pa përgjigje — Pa përgjigje 0% 

░░░░░░░░░░░░ 

Drejtoria Vendore e Agjencisë 

Shtetërore të Kadastrës (DVASHK) 

Tirana Veri 

1 ● Pranuar ◐  Pjesërisht 50% 

██████░░░░░░ 

Tabela tregon se njësitë e qeverisjes vendore kanë pranuar pjesën më të madhe të 

rekomandimeve të Avokatit të Popullit, por zbatimi i tyre mbetet në përgjithësi i pjesshëm ose 

i paplotë. Në disa raste, si Bashkia Shijak, Bashkia Fier, Bashkia Himarë dhe Këshilli Bashkiak 

Tiranë, rekomandimet janë pranuar, por nuk janë zbatuar, ndërsa në rastin e Bashkisë Berat 

dhe Këshillit Bashkiak Berat nuk është dhënë asnjë përgjigje. Edhe në rastet kur konstatohet 

një nivel i pjesshëm zbatimi, si në Bashkinë Tiranë, Bashkinë Vlorë, Bashkinë Durrës dhe 

Bashkinë Kukës, masat e ndërmarra nuk rezultojnë të mjaftueshme për të adresuar në mënyrë 

të plotë problematikat e evidentuara. Këto të dhëna tregojnë një model të qëndrueshëm 

reagimi institucional, ku rekomandimet që kërkojnë ndërhyrje individuale ose masa 

administrative të kufizuara kanë më shumë gjasa të zbatohen, ndërsa ato që lidhen me 

hartimin e programeve të strehimit social, planifikimin afatgjatë ose ndërhyrje me pasoja 

financiare dhe organizative hasin në rezistencë më të lartë. Në këtë kuptim, garantimi efektiv 

i së drejtës për strehim nuk varet vetëm nga veprimi në nivel vendor, por kërkon koordinim të 

qëndrueshëm ndërinstitucional dhe mbështetje të strukturuar nga niveli qendror, përfshirë 

planifikimin financiar dhe përcaktimin e qartë të përgjegjësive institucionale. 

2.4.1 Strehimi Social 

Në fushën e strehimit social, Avokati i Popullit konstatoi se shkeljet e së drejtës nuk lidhen 

vetëm me mungesën e një zgjidhjeje konkrete për raste individuale, por me deficite të vetë 

politikave vendore të strehimit. Problematika më e dukshme nga shqyrtimi i 26 ankesave për 

strehim social rezulton të jetë mungesa, në disa bashki, e programeve të strehimit social ose 

e mekanizmave emergjente për trajtimin e rasteve të pastrehësisë, duke e bërë të pamundur 

aksesin real të qytetarëve në zgjidhje të qëndrueshme strehimi. Kjo ka prodhuar situata ku 

familje ose individë në nevojë kanë mbetur në kushte të pasigurta e të papërshtatshme banimi, 

në kundërshtim me të drejtën për strehim të përshtatshëm dhe me standardin minimal të 

jetesës dinjitoze. Burimi i problematikës lidhet ngushtë me kapacitete të kufizuara njerëzore e 

financiare në nivel vendor, me mungesë planifikimi dhe me ushtrim të pjesshëm të 

kompetencave që ligji ua njeh bashkive në këtë fushë. 

Një dimension tjetër i rëndësishëm i shkeljeve të konstatuara lidhet me mungesën e reagimit 

të koordinuar ndaj rasteve emergjente. Nga rastet e trajtuara rezulton se, edhe kur qytetarët 

ndodheshin në situata të rënda social-ekonomike, me banesa të pabanueshme, pa të ardhura 

ose pa mbështetje familjare, reagimi institucional shpesh kufizohej në orientim formal ose në 

mungesë përgjigjeje. Kjo është veçanërisht problematike kur strehimi duhet trajtuar si shërbim 

publik jetik dhe jo si masë fakultative e varur vetëm nga disponueshmëria buxhetore. Në disa 

raste u evidentua edhe mosbashkëpunim i autoriteteve vendore me institucionin e Avokatit të 

Popullit, çka rëndon më tej standardet e administrimit të mirë dhe pengon rivendosjen në kohë 

të ligjshmërisë. 

Një gjetje me rëndësi të veçantë ishte ekzistenca e kushteve të jetesës nën standardet 

minimale në komunitete vulnerabël, veçanërisht në komunitetet rome dhe egjiptiane. 

Verifikimet në terren në lagjen “Ish-Pjeshkore” në Berat evidentuan mungesë infrastrukture 

bazë, banesa të pasigurta, kushte higjieno-sanitare të papranueshme, investime të 

pamjaftueshme dhe mungesë transparence. Këto gjetje e shtrijnë analizën përtej strehimit në 

kuptimin e ngushtë të patjes së banesës, duke e lidhur atë me barazinë në aksesin ndaj 

shërbimeve publike dhe me detyrimin e shtetit për të garantuar kushte jetese dinjitoze, pa 

diskriminim faktik. 

Përballë këtyre problematikave, Avokati i Popullit ka ushtruar rol aktiv si përmes trajtimit të 

ankesave individuale, ashtu edhe përmes hetimeve me iniciativë. Në një rast në Bashkinë 

Kukës, institucioni konstatoi se bashkia nuk dispononte asnjë program strehimi social, 

pavarësisht se ankuesi vinte nga një familje në nevojë, e zhvendosur pas shembjes së 

banesës nga rrëshqitja e dheut. Rekomandimi drejtuar bashkisë dhe këshillit bashkiak91synoi 

jo vetëm gjetjen e një zgjidhjeje konkrete për familjen, por edhe ushtrimin e plotë të 

funksioneve vendore për hartimin e programeve të strehimit për shtresat në nevojë. Kjo 

ndërhyrje e pozicionon Avokatin e Popullit jo vetëm si mbrojtës të rastit individual, por edhe si 

nxitës të përmbushjes së detyrimeve programore të pushtetit vendor. 

Po kështu, në Bashkinë Himarë, Avokati i Popullit trajtoi me iniciativë dy raste me natyrë të 

ndryshme, por me të njëjtin thelb: mungesën e mekanizmave reale vendore për t’u përballur 

me pastrehësinë dhe varfërinë ekstreme. Në një rast, u konstatua mungesa e programeve të 

strehimit social92 për një qytetare në situatë të skajshme pastrehësie. Në rastin tjetër, bashkia 

ishte kufizuar vetëm në informimin e qytetares për mundësinë e aplikimit për ndihmë 

ekonomike93 , ndërkohë që problemi real kërkonte mbështetje urgjente dhe identifikim të 

alternativave konkrete të strehimit. Rekomandimet e Avokatit të Popullit kërkuan si planifikim 

afatmesëm për programe strehimi, ashtu edhe masa të menjëhershme mbrojtëse për rastet 

individuale. 

Në Bashkinë Fier, institucioni ndërhyri pas evidentimit në media të Znj. Sh.B. dhe familjes së 

saj që jetonte në një banesë të papërshtatshme dhe në mungesë të kushteve minimale të 

jetesës. Krahas kërkesës për vlerësimin e mundësive të mbështetjes sociale dhe përfshirjes 

në programet vendore të strehimit, Avokati i Popullit adresoi 94  edhe çështjen e 

mosbashkëpunimit institucional, duke kërkuar evidentimin e përgjegjësive për mungesën e 

përgjigjes nga bashkia. Ndërkohë, në rastin e sipërpërmendur të lagjes “Ish-Pjeshkore” në 

Berat, ndërhyrja pati karakter më të gjerë dhe më strukturor, pasi iu rekomandua Bashkisë 

Berat dhe Këshillit Bashkiak Berat vlerësim gjithëpërfshirës i kushteve të jetesës, hartim 

projektesh konkrete ndërhyrjeje, përmirësim infrastrukture, zgjerim i shërbimeve sociale, 

matje periodike e impaktit dhe fushata ndërgjegjësuese për të rritur aksesin në programet 

publike95. Në të njëjtën linjë, në një rast në Bashkinë Vlorë, Avokati i Popullit rekomandoi96 

hartimin e një plani konkret për përmirësimin e kushteve të strehimit të ankuesve, përfundimin 

e procedurave dokumentare e financiare dhe përfshirjen në programet e strehimit social, 

përfshirë bonusin e qirasë, deri në zgjidhjen përfundimtare të strehimit. Këto masa dëshmojnë 

se veprimet e institucionit në fushën e strehimit kanë synuar njëherazi riparim individual dhe 

reformim të praktikës administrative vendore. Në rastin e Bashkisë Berat, rekomandimi për 

lagjen “Ish-Pjeshkore” mbetet në ndjekje, pasi informacioni i dërguar nga bashkia nuk ka qenë 

i mjaftueshëm për të provuar zbatim real të nënrekomandimeve. Ndërkohë, në rastin e 

Bashkisë Vlorë, rekomandimi është pranuar pjesërisht, por nuk rezulton i zbatuar. 

Nga monitorimi i rekomandimeve në fushën e strehimit social rezulton një tablo më e ngadaltë 

dhe më e ndërlikuar sesa në rastet e ndihmës ekonomike. Rekomandimi drejtuar Bashkisë 

Kukës u vlerësua si i pranuar, por vetëm pjesërisht i zbatuar. Lidhur me këtë rast janë 

ndërmarrë masa në drejtim të hartimit të programeve të strehimit, por ende nuk ka zgjidhje 

konkrete dhe përfundimtare për familjen ankuese. Kjo tregon se aty ku rekomandimi kërkon 

jo vetëm një akt administrativ, por krijimin ose aktivizimin e një instrumenti të tërë politikash 

publike, zbatimi ka prirje të jetë i ngadaltë dhe i pjesshëm. 

Edhe në rastet e Bashkisë Himarë dhe Bashkisë Fier, rekomandimet vijojnë të jenë në ndjekje. 

Në Himarë, ndonëse është bërë me dije se plani pesëvjeçar i strehimit social është në proces 

hartimi, ende nuk ka një miratim përfundimtar dhe as një kalendar të qartë veprimesh; ndërsa 

për rastin individual të qytetares në nevojë, përgjigjja e bashkisë ka mbetur e pjesshme dhe 

pa masa konkrete të planifikuara ose të zbatuara për strehimin dhe mbrojtjen sociale të 

qytetares. Në Fier, monitorimi vazhdon për shkak të mungesës së informacionit të plotë mbi 

masat konkrete të ndërmarra. Këto të dhëna tregojnë se problemet e strehimit social përballen 

me rezistencë të shkaktuar nga vështireësitë e mobilizimit institucional, burimeve financiare 

dhe koordinimit  ndërsektorial. 

Në terma më të gjerë, monitorimi i vitit 2025 tregon se rekomandimet në fushën e strehimit 

social kanë më pak gjasa të prodhojnë rezultat të menjëhershëm sesa rekomandimet që 

lidhen me korrigjimin e një vendimi individual, sepse ato prekin mungesa strukturore të 

politikës vendore: mungesë programesh, mungesë planifikimi, mungesë buxheti dhe mungesë 

koordinimi. Pikërisht për këtë arsye, sfera e strehimit social rezulton si një nga fushat ku nevoja 

për ndjekje të vazhdueshme institucionale mbetet më e lartë. 

2.4.2 E Drejta për Strehim në Kuadër të Rindërtimit 

Për një kategori të caktuar individësh dhe familjesh, realizimi i së drejtës për strehim gjatë vitit 

2025 është lidhur drejtpërdrejt me procesin e rindërtimit, të rregulluar nga ligji nr. 97/2019 “Për 

miratimin e Aktit Normativ, me fuqinë e ligjit, nr. 9, datë 16.12.2019 'Për përballimin e pasojave 

të fatkeqësisë natyrore'” dhe aktet nënligjore të dala në zbatim të tij. Ky kuadër parashikon një 

regjim të posaçëm për individët dhe familjet që kanë pësuar dëme në banesat e tyre dhe kanë 

mbetur të pastrehë si pasojë e fatkeqësisë natyrore, përmes programeve të zhvillimit të 

objekteve të reja, fondit të banesave, granteve të rindërtimit dhe masave të rimëkëmbjes 

sociale e ekonomike. Në këtë aspekt, rindërtimi nuk përbën vetëm një proces teknik apo 

inxhinierik, por një mekanizëm të posaçëm për realizimin efektiv të së drejtës për strehim në 

kushte fatkeqësie dhe pasojash të zgjatura sociale. 

Në këtë nënfushë, Avokati i Popullit ka konstatuar se problematikat nuk lidhen vetëm me ritmin 

e zbatimit të projekteve të rindërtimit, por me vetë cilësinë juridike dhe administrative të 

procesit. Gjatë vitit 2025 janë paraqitur 25 ankesa të reja dhe 11 të mbartura, ndërsa 

shqetësimet kryesore kanë të bëjnë me rendin e trajtimit të subjekteve përfituese, 

pamundësinë e disa subjekteve për të aplikuar, vonesat në trajtimin me banesa të reja, 

vonesat në punimet përforcuese të godinave të dëmtuara nga tërmeti i vitit 2019 dhe 

mostrajtimin me bonus qiraje për familje që, megjithëse të shpallura përfituese, nuk kanë 

marrë ende strehim të përhershëm dhe as nuk janë rikthyer në banesat e rikonstruktuara. 

Këto mangësi nxjerrin në pah se procesi i rindërtimit vijon të prodhojë pasiguri të zgjatur për 

familjet e dëmtuara dhe, në disa raste, të transferojë te qytetarët barrën e zgjidhjes së 

situatave që ligji ia ngarkon autoriteteve publike. 

Përtej rasteve konkrete, institucioni ka kërkuar të dhëna nga bashkitë ku ky proces zbatohet 

mbi numrin e familjeve ende të pastreha, familjet e patrajtuara me banesë, vijimësinë e bonusit 

të qirasë, afatet përfundimtare të trajtimit dhe situatën e kategorive vulnerabël, me synimin për 

të vlerësuar nëse mekanizmat e posaçëm të ligjit nr. 97/2019 po prodhojnë realisht zgjidhje 

strehimi apo po administrohen në mënyrë të fragmentuar dhe joefektive. 

Nga shqyrtimi i ankesave individuale ka rezultuar se një nga shkeljet më të përsëritura është 

zvarritja e pajustifikuar e procedurave dhe mungesa e qartësisë në komunikim dhe 

vendimmarrje. 

Avokati i Popullit ka ndërhyrë ndaj Bashkisë Tiranë lidhur me ankesat për zvarritjen e procesit 

të ndërhyrjes ndërtimore për riforcimin e një pallati të dëmtuar rëndë nga tërmeti i vitit 2019 

dhe të shpallur të pabanueshëm. Hetimi administrativ evidentoi se, procesi ishte shoqëruar 

me vonesa, paqartësi dhe mungesë të një trajtimi administrativ të qartë e të parashikueshëm 

që cenon të drejtën për strehim, të drejtën për informim dhe cilësinë e jetës së ankuesve. AP 

i rekomandoi Bashkisë Tiranë 97  marrjen e masave të menjëhershme për fillimin dhe 

përfundimin sa më të shpejtë të punimeve, si edhe analizimin me prioritet të shkaqeve të 

zvarritjes dhe nxjerrjen e përgjegjësive përkatëse. Njëkohësisht, u theksua detyrimi i bashkisë 

për të garantuar zgjidhjen e çështjes në përputhje me ligjin, me transparencë dhe komunikim 

të plotë me qytetarët. 

Në rastin e pallatit nr. 581, në rrugën “Xhanfize Keko”, u konstatua se tejzgjatja e procesit të 

ndërhyrjes ndërtimore dhe mungesa e një zgjidhjeje konkrete për riaftësimin strukturor të 

godinës kanë ndikuar drejtpërdrejt në të drejtën për strehim, në të drejtën për informim të 

palëve pjesëmarrëse në procedurë dhe në vetë cilësinë e jetës së banorëve. Edhe pse pallati 

është cilësuar i pabanueshëm, disa banorë janë kthyer në apartamentet e tyre, megjithë 

rrezikun potencial që mbart shembja e kësaj godine, pasi nuk kanë asnjë rrugëzgjidhje tjetër 

për strehim. Po kështu, në rastin e banorëve të Kombinatit, mungesa e një vendimi konkret 

për fatin e pallatit të dëmtuar, tejkalimi i afateve të arsyeshme dhe mungesa e informacionit të 

plotë janë vlerësuar si shkelje të të drejtave të tyre si qytetarë dhe si pronarë, në kundërshtim 

edhe me kërkesat e ligjit nr. 119/2014 “Për të drejtën e informimit”. 

Në të njëjtën frymë, Avokati i Popullit ka trajtuar edhe raste ku pengesa kryesore nuk ka qenë 

vetëm vonesa procedurale, por edhe gabimet ose formalizmi administrativ që ka sjellë cenim 

të drejtpërdrejtë të përfitimit nga programet e rindërtimit. Kështu, në një rast të trajtuar ndaj 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 128 

Bashkisë Shijak, institucioni rekomandoi98 rishikimin e praktikës së ankuesit dhe rishqyrtimin 

e rastit nga ana e bashkisë në bashkëpunim dhe me Institutin e Ndërtimit me qëllim garantimin 

e respektimit të plotë të së drejtës së tij për përfitim nga fondet e rindërtimit për banesën e 

dëmtuar nga fatkeqësia natyrore. Po kështu, në një rast tjetër të shtetasit A.K., institucioni 

konstatoi se një gabim material nga ana e DVASHK Tirana Veri në dosjen e aplikimit kishte 

sjellë skualifikimin e qytetarit nga programet e rindërtimit të Bashkisë Tiranë. Avokati i Popullit 

rekomandoi99 Bashkisë Tiranë dhe DVASHK Tirana Veri rishikimin e praktikës, bashkëpunim 

më të ngushtë ndërmjet strukturave përgjegjëse dhe shmangien e përsëritjes së rasteve të 

ngjashme në të ardhmen. 

Rasti i shtetases N.S. dhe i familjes së shtetasit K.S. evidenton shkelje të së drejtës për 

strehim, të lidhura me mungesën e një zgjidhjeje efektive dhe në kohë për dy familje, banesa 

e të cilave është shpallur e pabanueshme me nivel dëmtimi në rrezik shembjeje dhe humbje 

jete. Kërkesa për strehim është trajtuar që nga viti 2019 nga ana e Bashkisë Tiranë, si dhe 

nga organet përkatëse të vetëqeverisjes vendore. Megjithëse këto familje janë shpallur 

fillimisht përfituese nga programet e rindërtimit, procesi ka vijuar për vite pa prodhuar trajtim 

konkret me strehim, duke cenuar parimin e afatit të arsyeshëm dhe sigurinë juridike. 

Njëkohësisht, rezulton një trajtim administrativ i gabuar, pasi familjet janë orientuar drejt 

rindërtimit në një truall që nuk e kanë në pronësi, pra në kushte objektivisht të pazbatueshme, 

e më pas janë hequr edhe nga lista e përfituesve. Po ashtu, konstatohet mungesa e një 

qasjeje të integruar nga autoritetet vendore, të cilat nuk kanë kaluar në kohë nga mekanizmat 

e rindërtimit te programet e strehimit social, edhe pse ishte e qartë se familjet i përmbushnin 

kriteret për përfitim nga programet e strehimit social. Për rrjedhojë, familjet janë lënë për një 

periudhë të gjatë në pasiguri juridike dhe sociale, pa një strehim të përshtatshëm dhe pa 

mbështetjen e nevojshme tranzitore. 

Një gjetje tjetër me peshë lidhet me mungesën e transparencës dhe komunikimit të plotë me 

qytetarët. Vetë materiali i administruar nga Avokati i Popullit evidenton se, në disa bashki, 

proceset administrative të lidhura me aplikimet për strehim në kuadër të rindërtimit 

karakterizohen nga tejkalim i afateve të arsyeshme, përgjigje joezauruese dhe komunikim i 

pamjaftueshëm me aplikantët. Në terma substancialë, kjo do të thotë se cenimi i së drejtës 

për strehim nuk ndodh vetëm kur banesa nuk jepet ose punimet nuk kryhen, por edhe kur 

qytetari mbahet për vite në pasiguri, pa informacion të qartë, pa afat të besueshëm dhe pa një 

vendimmarrje të arsyetuar mbi të ardhmen e banesës së tij. 

Monitorimi i rekomandimeve në fushën e rindërtimit ka evidentuar një shkallë zbatimi të 

pabarabartë dhe, në disa raste, tepër të dobët. Për rekomandimin drejtuar Bashkisë Tiranë 

lidhur me pallatin nr. 581, nuk rezulton ende asnjë përgjigje, pavarësisht kërkesave të 

përsëritura të Avokatit të Popullit. Në rastin e banorëve të Kombinatit dhe rekomandimit 

drejtuar Bashkisë Shijak, rekomandimet rezultojnë të pranuar, por jo të zbatuar. Në rastin e 

qytetarit A.K. të prekur nga gabimi material në dosjen e aplikimit, rekomandimi është pranuar, 

por zbatuar vetëm pjesërisht. Këto zhvillime tregojnë se, edhe aty ku administrata e njeh 

ekzistencën e problematikës, zgjidhja e problematikës mbetet shpesh e vonuar, e pjesshme 

ose e bllokuar në faza të ndërmjetme procedurale. 

Në rastin e familjeve të shtetasve N.S. dhe K.S., rekomandimi është pranuar dhe strukturat e 

Bashkisë Tiranë kanë orientuar qytetarët drejt aplikimit për përfitim nga programet e strehimit 

social. Ky zhvillim përbën një hap pozitiv orientimi procedural, por ende nuk përbën, në 

vetvete, materializim të plotë të së drejtës për strehim, sa kohë që zgjidhja përfundimtare e 

strehimit mbetet e varur nga trajtimi konkret i aplikimeve dhe nga sigurimi efektiv i strehimit të 

përshtatshëm. 

Në plan më të gjerë, monitorimi i vitit 2025 tregon se problematika thelbësore e procesit të 

rindërtimit nuk qëndron vetëm te ekzistenca e kuadrit normativ, por te aftësia e administratës 

për ta shndërruar atë në zgjidhje reale, të qarta dhe në kohë për qytetarët. Vonesat në 

vendimmarrje, mungesa e përgjigjes, ndërprerjet ose pasiguritë lidhur me bonusin e qirasë, si 

dhe zgjatja e tejskajshme e proceseve të ndërtimit dëshmojnë se rindërtimi vijon të mbetet një 

zonë ku standardi formal ligjor nuk përkthehet automatikisht në mbrojtje efektive të së drejtës 

për strehim. Pikërisht për këtë arsye, kjo nënfushë kërkon ndjekje të vazhdueshme 

institucionale, monitorim të afërt të autoriteteve vendore dhe qendrore, si dhe një administrim 

më transparent, më të parashikueshëm dhe më të orientuar drejt së drejtën për strehim të 

qendrueshëm për qytetarin. 

2.5 E drejta për Kujdes Shëndetësor 

E drejta për kujdes shëndetësor gjen mbështetje në nenin 25 të Deklaratës Universale të të 

Drejtave të Njeriut dhe në nenin 12 të Paktit Ndërkombëtar për të Drejtat Ekonomike, Sociale 

dhe Kulturore, i cili njeh të drejtën e çdo personi për gëzimin e standardit më të lartë të 

arritshëm të shëndetit fizik dhe mendor. Në planin evropian, kjo e drejtë mbështetet 

veçanërisht në nenin 11 të Kartës Sociale Evropiane të Rishikuar dhe, në praktikën evropiane 

të të drejtave të njeriut, lidhet ngushtë me detyrimet pozitive të shtetit për mbrojtjen e jetës, 

integritetit dhe dinjitetit të personit. Në rendin juridik të brendshëm, ajo garantohet nga neni 

55 i Kushtetutës së Republikës së Shqipërisë dhe konkretizohet më tej nga ligji nr. 10107/2009 

“Për kujdesin shëndetësor në Republikën e Shqipërisë”, ligji nr. 7870/1994 “Për sigurimet 

shëndetësore në Republikën e Shqipërisë”, si edhe nga kuadri strategjik sektorial. Në këtë 

kuadër, vlerësimi i respektimit të së drejtës për kujdes shëndetësor nuk mund të kufizohet te 

ekzistenca formale e normave, por duhet të mbështetet te aftësia reale e institucioneve publike 

për të garantuar shërbime të aksesueshme, cilësore, të sigurta dhe të barabarta për të gjithë 

qytetarët. 

Në kujdesin shëndetësor, problemi qendror mbetet pabarazia reale në akses dhe cilësi, e 

nxitur nga mungesat në personel, infrastrukturë, barna dhe organizim të shërbimit. Nga 

monitorimi i Avokatit të Popullit rezulton se: 

 Janë evidentuar standarde jo gjithmonë të njëjta në trajtim, radhë të gjata dhe mangësi 

organizative që e dobësojnë aksesin real në kujdesin shëndetësor për qytetarët; 

 Mungesat në barna, diagnostikë të avancuar dhe trajtim të specializuar, sidomos për 

patologji të rënda dhe sëmundje të rralla, vijojnë të kufizojnë ushtrimin real të së drejtës 

për kujdes shëndetësor; 

 Pabarazitë territoriale dhe mungesa e personelit në zona të caktuara vijojnë të 

prodhojnë një shërbim të pabarabartë për qytetarët. 

Analiza e ankesave dhe e rasteve të trajtuara me iniciativë gjatë vitit 2025 tregon se e drejta 

për kujdes shëndetësor në Shqipëri vijon të realizohet në mënyrë të pabarabartë dhe jo 

plotësisht efektive. Në institucionin e Avokatit të Popullit janë regjistruar 41 ankesa, nga të 

cilat 11 raste janë marrë me iniciativë; për 39 prej tyre shqyrtimi është përmbyllur, ndërsa 

pjesa tjetër ka mbetur në proces hetimi administrativ. Nga rastet e trajtuara me iniciativë, 8 

rezultojnë të jenë zgjidhur në favor të qytetarëve. Kjo tablo tregon se, megjithëse sistemi 

shëndetësor vijon të funksionojë dhe të japë rezultate në disa segmente, problematikat e 

konstatuara nuk paraqiten si devijime të izoluara, por si mangësi me natyrë të përsëritur që 

ndikojnë në disponueshmërinë, aksesueshmërinë, cilësinë dhe vijueshmërinë e kujdesit 

shëndetësor. Si problematika kryesore evidentohen: 

 Standardi i kujdesit të ofruar: Në disa raste është evidentuar trajtim mjekësor jo 

plotësisht në përputhje me standardet për patologji të caktuara, çka lidhet me 

mungesën e protokolleve klinike të unifikuara dhe me zbatimin jo të qëndrueshëm të 

praktikave profesionale. Këto mangësi ndikojnë drejtpërdrejt në cilësinë e trajtimit dhe 

cenojnë pritshmërinë legjitime të pacientit për kujdes shëndetësor të bazuar në 

standarde të barabarta e të verifikueshme. Në të njëjtën linjë, burokracia dhe radhët e 

gjata në Poliklinikat e Specialiteteve dhe në Qendrën Spitalore Universitare “Nënë 

Tereza” tregojnë se, në praktikë, e drejta për kujdes shëndetësor zbehet nga niveli i 

aksesit në shërbim, edhe kur shërbimi ekziston formalisht; 

 Furnizimi me barna dhe pajisje mjekësore në përfitimin e shërbimeve: Mungesa 

e barnave në Spitalin Onkologjik pranë QSUT-së, mungesa e aksesit në pajisje 

diagnostike të avancuara, si dhe mospranimi i përfshirjes së barnave të caktuara për 

sëmundje të rralla në listën e rimbursimit, evidentojnë se pengesa të natyrës 

financiare, organizative dhe vendimmarrëse vazhdojnë të ndikojnë në përmbajtjen 

reale të së drejtës për shëndet; 

 Pabarazitë territoriale: Shumë qendra shëndetësore, veçanërisht në zonat rurale, 

nuk ofrojnë gamën e plotë të shërbimeve, kryesisht për shkak të mungesës së mjekëve 

dhe infermierëve, shpërndarjes së pabalancuar të personelit dhe mungesës së 

stimujve për punësim në zonat e largëta. Këto mangësi përforcohen nga emigrimi i 

personelit shëndetësor, deficiti i personelit infermieror dhe amortizimi i godinave të 

disa qendrave shëndetësore, duke prodhuar një hendek të dukshëm midis standardit 

normativ të së drejtës dhe mundësisë reale të qytetarit për të marrë shërbim dinjitoz e 

në kohë. 

Në vlerësimin e Avokatit të Popullit, këto problematika dëshmojnë se e drejta për kujdes 

shëndetësor nuk mund të konsiderohet e realizuar plotësisht për sa kohë që aksesi në shërbim 

mbetet i kushtëzuar nga vendbanimi, nga gjendja sociale, nga kostoja reale e trajtimit, nga 

disponueshmëria e barnave, nga kapacitetet infrastrukturore dhe nga burimet njerëzore të 

sistemit. Për rrjedhojë, sfida kryesore nuk është vetëm ruajtja e një kuadri normativ të 

konsoliduar, por përkthimi i tij në shërbim real, të barabartë dhe të qëndrueshëm për çdo 

qytetar. 

Përballë kësaj tabloje, veprimtaria e Avokatit të Popullit gjatë vitit 2025 është fokusuar te 

trajtimi i ankesave individuale, hetimet me iniciativë dhe inspektimet tematike në institucione 

shëndetësore. Përveç adresimit të rekomandimeve konkrete pranë Ministrisë së 

Shëndetësisë dhe Mirëqenies Sociale, Fondit të Sigurimit të Detyrueshëm të Kujdesit 

Shëndetësor, spitaleve dhe institucioneve të tjera përgjegjëse, institucioni ka vijuar të hartojnë 

dhe zbatojnë plane inspektimi në spitale në shkallë vendi, me synim verifikimin e kushteve 

infrastrukturore, vlerësimin e cilësisë së shërbimeve dhe identifikimin e problematikave që 

kërkojnë ndërhyrje sistemike. 

Pasqyra e rekomandimeve paraqitet në tabelen në vijim: 

T A B E L A  1 4 .  P A S Q Y R A  E  R E K O M A N D I M E V E  T Ë  A P - S Ë  N Ë  F U S H Ë N  E  T Ë  D R E J T Ë S  P Ë R  
K U J D E S  S H Ë N D E T Ë S O R :  2 0 2 5    

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qendrore 

Ministria e Shëndetësisë dhe 

Mirëqenies Sociale 

8 ● 6 Pranuar 

◐  1 Pjesërisht 

— 1 Pa përgjigje 

◐  4 Pjesërisht 

○ 2 Pazbatuar 

○ 1 Refuzuar 

29% 

███░░░░░░░░░ 

Ministria e Drejtësisë 2 ● Pranuar ◐  Pjesërisht 50% 

██████░░░░░░ 

Fondi i Sigurimit të Detyrueshëm të 

Kujdesit Shëndetësor (FSDKSH) 

1 ● Pranuar ○ Refuzuar 0% 

░░░░░░░░░░░░ 

Urdhri i Psikologut 1 ● Pranuar ● Plotësisht 100% 

████████████ 

Drejtoria e Përgjithshme e Burgjeve 2 ● Pranuar ◐  Pjesërisht 50% 

██████░░░░░░ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Qendra Spitalore e Burgjeve 1 ● Pranuar ◐  Pjesërisht 50% 

██████░░░░░░ 

Drejtoria Qendrore e Operatorit të 

Shërbimeve të Kujdesit Shëndetësor 

(DQOSHKSH) 

3 ● Pranuar ◐  Pjesërisht 50% 

██████░░░░░░ 

Institucione Vendore 

Spitali Psikiatrik "Sadik Dinci", 

Elbasan 

1 ● Pranuar ◐  Pjesërisht 50% 

██████░░░░░░ 

Shërbimi Shëndetit Mendor me 

Shtretër, Shkodër 

1 ● Pranuar ◐  Pjesërisht 50% 

██████░░░░░░ 

Spitali Psikiatrik "Ali Mihali", Vlorë 1 ● Pranuar ◐  Pjesërisht 50% 

██████░░░░░░ 

Drejtoria Rajonale e Operatorit të 

Shërbimeve të Kujdesit Shëndetësor 

(DROSHKSH) 

1 ● Pranuar ◐  Pjesërisht 50% 

██████░░░░░░ 

Instituti i Ekzekutimit të Vendimeve 

Penale (IEVP) 313 Jordan Misja 

1 ● Pranuar ◐  Pjesërisht 50% 

██████░░░░░░ 

Tabela tregon një reagim të pabarabartë institucional ndaj rekomandimeve të Avokatit të 

Popullit në këtë fushë. Nga njëra anë, Urdhri i Psikologut i ka zbatuar plotësisht rekomandimet, 

duke reflektuar një nivel të lartë gatishmërie për të ndërmarrë masa konkrete. Nga ana tjetër, 

një pjesë e konsiderueshme e institucioneve, përfshirë Ministrinë e Drejtësisë dhe Drejtorinë 

e Përgjithshme të Burgjeve, kanë raportuar vetëm zbatim të pjesshëm të rekomandimeve, çka 

tregon se ndërhyrjet e ndërmarra nuk kanë qenë të mjaftueshme për të adresuar në mënyrë 

të plotë problematikat e evidentuara. 

Në të njëjtën kohë, evidentohet edhe refuzim i drejtpërdrejtë i rekomandimeve, si në rastin e 

Fondit të Sigurimit të Detyrueshëm të Kujdesit Shëndetësor (FSDKSH), si dhe mungesë 

reagimi në raste të veçanta nga Ministria e Shëndetësisë dhe Mirëqenies Sociale, përfshirë 

çështjen e dializës së shtetasve kosovarë. Këto raste tregojnë kufizime të qarta në adresimin 

e nevojave të grupeve vulnerabël, veçanërisht kur bëhet fjalë për trajtime shëndetësore me 

kosto të lartë. Nga ana tjetër, rekomandimet e pranuara që kërkojnë investime infrastrukturore 

janë shtyrë për vitin 2026, pasi zbatimi i tyre mbetet i kushtëzuar nga faktorë buxhetorë. Kjo 

situatë tregon se, edhe në rastet kur ekziston një vullnet formal për të pranuar rekomandimet, 

mungesa e burimeve financiare dhe e planifikimit të qëndrueshëm pengon zbatimin e tyre në 

kohë, duke lënë pacientët të ekspozuar ndaj mangësive ekzistuese në ofrimin e shërbimeve 

shëndetësore. 

Në rastin e gazetares kosovare V.M., Avokati i Popullit konstatoi ekzistencën e një trajtimi jo 

të barabartë të shtetasve të Kosovës në sistemin shëndetësor shqiptar në raport me shërbimin 

e dializës dhe i rekomandoi100 Ministrisë së Shëndetësisë dhe Mirëqenies Sociale marrjen e 

masave të menjëhershme për zgjerimin e marrëveshjes ose nënshkrimin e një protolli shtesë 

ndërmjet autoriteteve homologe të Shqipërisë dhe Kosovës, me qëllim garantimin falas të 

shërbimit të hemodializës për shtetasit kosovarë me qëndrim të përkohshëm ose të 

përhershëm në Shqipëri. Ky rekomandim vë në dukje rolin e Avokatit të Popullit si mbrojtës jo 

vetëm të aksesit në shërbim, por edhe të parimit të barazisë dhe mosdiskriminimit në situata 

që prekin drejtpërdrejt të drejtën për jetë dhe shëndet. 

Një komponent i rëndësishëm i veprimtarisë së institucionit ka qenë edhe inspektimi në 

Spitalin Universitar “Shefqet Ndroqi”, Tiranë, ku u konstatuan nevoja të shumta 

infrastrukturore dhe organizative. Në përfundim të inspektimit, Avokati i Popullit rekomandoi 

rikonstruksionin e plotë të godinës dhe të rrjeteve teknike, sigurimin e fondeve për një korpus 

kirurgjikal të veçantë për pacientët e QSUNT-së, ndërtimin e një godine të re për farmacinë 

me depo dhe arkivë, shtimin e personelit infermieror dhe sanitar, riparimin urgjent të 

lavanterisë, përmirësimin e koordinimit institucional për kujdesin ndaj pacientëve pa familjarë 

dhe sigurimin e buxhetit shtesë për pajisjen e autoambulancave sipas 

standardeve101.Rekomandimi pasqyron qartë qasjen e Avokatit të Popullit se e drejta për 

shëndet nuk realizohet vetëm përmes aktit mjekësor, por kërkon një mjedis spitalor funksional, 

të sigurt dhe të mirëadministruar. 

Në të njëjtën frymë, inspektimi i kryer në Spitalin Rajonal Kukës evidentoi mungesa serioze 

në infrastrukturë, pajisje dhe personel, që ndikojnë në cilësinë dhe vijueshmërinë e shërbimit 

për një qark me shtrirje të gjerë territoriale. Në përmbyllje të inspektimit, Avokati i Popullit 

rekomandoi rikonstruksion urgjent të godinës së repartit të protezimit, furnizim të rregullt me 

materiale për prodhimin e protezave, pajisje të reja mjekësore, plotësim të stafit specialist, 

pajisjen e morgut me frigorifer standard, furnizim urgjent me ilaçe jetike dhe rritje të financimit 

për ushqimin e pacientëve të shtruar 102 .Ky rast ilustron qartë se e drejta për kujdes 

shëndetësor në zonat jashtë qendrave të mëdha urbane kushtëzohet jo vetëm nga ekzistenca 

e institucionit shëndetësor, por nga kapaciteti i tij real për të ofruar shërbime të plota dhe 

cilësore. 

Veprimtaria e Avokatit të Popullit ka pasur gjithashtu fokus të veçantë te patologjitë e rënda 

dhe grupet në situatë më të lartë vulnerabiliteti. Referuar ankesës së shtetases D.G., 

institucioni i rekomandoi Ministrisë së Shëndetësisë dhe Mirëqenies Sociale investimin në 

pajisje PET skaner për QSUT “Nënë Tereza”, parashikimin e një buxheti të dedikuar për 

paruke, protezë gjiri dhe shërbime mbështetëse për pacientët me kancer gjiri, garantimin e 

trajtimit të plotë medikamentoz për këtë patologji dhe zbatimin e plotë të Planit të Kontrollit të 

Kancerit 2021-2031 në qendrat kirurgjikale103. 

Në mënyrë të ngjashme, në rastin e shtetases Xh. Sp., përfaqësuese e grupit të 19 pacientëve 

me Ataksinë e Friedreich, Avokati i Popullit rekomandoi shqyrtimin me prioritet nga Ministria 

e Shëndetësisë dhe Mirëqenies Sociale dhe Fondi i Sigurimit të Detyrueshëm të Kujdesit 

Shëndetësor të përfshirjes së medikamenti të nevojshëm për këtë sëmundje në listën e 

barnave të rimbursueshme, në përputhje me kriteret mjekësore, ekonomike dhe sociale104.Të 

dyja rastet tregojnë se qasja e institucionit për të drejtën për kujdes shëndetësor është 

gjithashtu në prizmin e një të drejte për trajtim të përshtatshëm, proporcional dhe të ndjeshëm 

ndaj barrës së sëmundjes. 

Një shembull i rëndësishëm i ndërhyrjes së shpejtë administrative ka qenë edhe rasti i 

Qendrës Socio-Shëndetësore Selitë, në Tiranë, ku, pas shqetësimit publik lidhur me 

vendosjen e kontenierëve të mbetjeve urbane pranë hyrjes së qendrës, Avokati i Popullit 

rekomandoi Bashkisë Tiranë spostimin e menjëhershëm të tyre, si dhe Ministrisë së 

Shëndetësisë dhe Mirëqenies Sociale evidentimin e qendrave të tjera shëndetësore me 

problematika të ngjashme, për të garantuar një mjedis të sigurt për qytetarët105. Ky rast tregon 

se mbrojtja e së drejtës për shëndet përfshin edhe kushtet mjedisore e higjieno-sanitare të 

ofrimit të shërbimit dhe se ndërhyrjet e administratës vendore dhe qendrore duhet të jenë të 

koordinuara. 

Së fundi, në ushtrim të kompetencave të veta kushtetuese dhe ligjore, Avokati i Popullit ka 

vijuar dhe ka përmbyllur hetimin me iniciativë mbi gjendjen e autoambulancave në spitalet 

publike në shkallë vendi. Në kuadër të këtij procesi janë administruar të dhëna nga spitalet, 

nga Ministria e Shëndetësisë dhe Mirëqenies Sociale dhe nga Qendra Kombëtare e Urgjencës 

Mjekësore; në përfundim, institucioni ka hartuar raportin përfundimtar, e ka hedhur atë për 

konsultim publik dhe ka parashikuar përcjelljen e tij në Kuvendin e Shqipërisë së bashku me 

gjetjet, problematikat dhe rekomandimet përkatëse 106 . Kjo ndërhyrje dëshmon qasjen 

proaktive të Avokatit të Popullit në adresimin e mangësive me karakter kombëtar, që ndikojnë 

drejtpërdrejt në aftësinë e sistemit për të ofruar shërbim të shpejtë dhe efektiv në situata 

urgjence. 

Monitorimi i zbatimit të rekomandimeve në fushën e kujdesit shëndetësor tregon një tablo të 

përzier: raste reagimi pozitiv institucional shoqërohen me raste mungese përgjigjeje, zbatimi 

të pjesshëm ose refuzimi të plotë. Kjo ecuri tregon se problematika kryesore nuk qëndron 

vetëm te identifikimi i mangësive, por te aftësia e institucioneve për t’i kthyer rekomandimet 

në masa konkrete, të financuara dhe të qëndrueshme. 

Në rastin e rekomandimit lidhur me trajtimin jo të barabartë të shtetasve të Kosovës në raport 

me shërbimin e dializës, deri në hartimin e raportit nuk rezulton të jetë kthyer asnjë përgjigje 

nga Ministria e Shëndetësisë dhe Mirëqenies Sociale, megjithëse afatet ligjore për njoftimin 

mbi qëndrimin e institucionit kanë kaluar. 

Ndryshe paraqitet situata në rastet e inspektimeve në Spitalin Universitar “Shefqet Ndroqi” 

dhe në Spitalin Rajonal Kukës. Në të dy rastet, rekomandimet janë pranuar nga Ministria e 

Shëndetësisë dhe Mirëqenies Sociale, ndërsa për elementët që kërkojnë investime dhe 

mbulim financiar është parashikuar që zbatimi të realizohet gjatë vitit 2026 dhe në vijim, në 

varësi të planifikimeve buxhetore dhe procedurave ligjore përkatëse. Ky qëndrim përbën 

zhvillim pozitiv në planin formal, por nga këndvështrimi i efektivitetit të së drejtës për kujdes 

shëndetësor ai mbetet ende një zbatim i shtyrë në kohë, i kushtëzuar nga faktorë të 

mëvonshëm buxhetorë dhe administrativë. 

Në rastin e rekomandimit për pacientët me kancer gjiri, zbatimi ka qenë i pjesshëm. Në rastin 

e pacientëve me Ataksinë e Friedreich, rekomandimi nuk është pranuar nga Ministria e 

Shëndetësisë dhe Mirëqenies Sociale dhe nga Fondi i Sigurimit të Detyrueshëm të Kujdesit 

Shëndetësor. Ky refuzim është veçanërisht domethënës, sepse tregon kufijtë e sistemit në 

adresimin e nevojave të lidhura me sëmundjet e rralla dhe me trajtimet me kosto të lartë, si 

edhe vështirësinë për ta lexuar të drejtën për shëndet në mënyrë të ndjeshme ndaj situatave 

të veçanta të vulnerabilitetit. 

Rasti i Qendrës Socio-Shëndetësore Selitë paraqet një ecuri më pozitive, pasi rekomandimi 

është pranuar dhe zbatuar nga Bashkia Tiranë, duke reflektuar bashkëpunim institucional dhe 

gatishmëri për ndërhyrje të shpejtë. 

Në tërësi, monitorimi i vitit 2025 konfirmon se zbatimi i rekomandimeve në fushën e kujdesit 

shëndetësor paraqitet i pabarabartë: më i shpejtë dhe më efektiv kur problematika kërkon 

ndërhyrje administrative të kufizuara ose masa lokale, dhe më i vështirë kur çështja kërkon 

ndryshime të politikës publike, rritje financimi, investime infrastrukturore, riorganizim të 

shërbimeve ose vendimmarrje të ndjeshme në raport me barnat e rimbursueshme dhe 

sëmundjet e rralla. Për këtë arsye, Avokati i Popullit vlerëson se realizimi efektiv i së drejtës 

për kujdes shëndetësor kërkon një qasje më të qëndrueshme, të integruar dhe të orientuar 

drejt rezultateve konkrete, në mënyrë që kjo e drejtë të mos mbetet një garanci formale e 

parashikuar në ligj, por të materializohet në shërbime reale, cilësore dhe të barabarta për çdo 

qytetar. 

2.6 E drejta për Arsim 

Në planin ndërkombëtar, e drejta për arsim mbështetet në nenin 26 të Deklaratës Universale 

të të Drejtave të Njeriut dhe në nenin 13 të Paktit Ndërkombëtar për të Drejtat Ekonomike, 

Sociale dhe Kulturore, të cilat e konceptojnë arsimin si një e drejtë themelore dhe si një 

instrument emancipues për zhvillimin e individit dhe të shoqërisë. Kjo e drejtë gjithashtu 

mbështetet nga Objektivi 4 i Axhendës 2030 për Zhvillim të Qëndrueshëm, i cili synon 

sigurimin e një arsimi gjithëpërfshirës, të barabartë dhe cilësor, Në planin evropian, neni 2 i 

Protokollit nr. 1 të Konventës Evropiane për të Drejtat e Njeriut, Karta e të Drejtave Themelore 

e Bashkimit Evropian dhe Karta Sociale Evropiane e rishikuar kërkojnë akses real, të 

barabartë dhe efektiv në arsim. Në nivel kombëtar, Kushtetuta e Republikës së Shqipërisë, 

ligji nr. 18/2017 “Për të drejtat dhe mbrojtjen e fëmijës,” si dhe legjislacioni për arsimin e lartë 

ngarkojnë autoritetet publike me detyrimin për të siguruar arsim cilësor, të aksesueshëm dhe 

të barabartë. 

E drejta për arsim vijon të cenohet si në arsimin parauniversitar, ashtu edhe në atë të lartë, 

për shkak të ndërthurjes së problemeve infrastrukturore, sociale, procedurale dhe të 

financimit. Monitorimi i Avokatit të Popullit identifikoi këto problematika: 

 Në arsimin parauniversitar, problematikat kryesore lidhen me infrastrukturën e 

amortizuar, kushtet higjieno-sanitare, mungesat në mjete didaktike, aksesueshmërinë 

e kufizuar dhe klimën jo gjithmonë të sigurt për nxënësit në shkolla; 

 Në planin social, rreziku i përjashtimit nga arsimi mbetet më i lartë për fëmijët në nevojë 

ekonomike, veçanërisht për fëmijët e komuniteteve rom dhe egjiptian, si edhe në rastet 

e martesave të hershme; 

 Në arsimin e lartë, janë evidentuar nevoja për politika më të integruara në financim, 

njohje në kohë të kualifikimeve, autonomi institucionale dhe motivim më të 

qëndrueshëm të personelit akademik. 

2.6.1 Arsimimi i Fëmijëve 

Gjatë vitit 2025, e drejta e fëmijëve për arsim u shfaq si një nga fushat me problematikat më 

të dukshme në veprimtarinë e Avokatit të Popullit, me 80 raste të trajtuara, një pjesë e të cilave 

u paraqitën drejtpërdrejt nga vetë fëmijët. Ky tregues merr rëndësi të veçantë jo vetëm për 

shkak të volumit të rasteve, por edhe sepse pasqyron një realitet në të cilin pengesat për 

ushtrimin efektiv të së drejtës për arsim nuk janë episodike, por të përsëritura dhe të 

shumëanshme. Po ashtu, fakti që vetë fëmijët i janë drejtuar institucionit tregon rritje të besimit 

ndaj Avokatit të Popullit si mekanizëm mbrojtës, por njëkohësisht nënvizon se vështirësitë e 

përjetuara prej tyre janë mjaftueshëm të prekshme për t’i shtyrë të kërkojnë mbrojtje 

institucionale. 

Problematikat e konstatuara prekën, në radhë të parë, kushtet materiale dhe funksionale në 

të cilat zhvillohet procesi mësimor. U evidentuan ambiente shkollore të amortizuara, mungesë 

e ujit të rrjedhshëm, kushte higjieno-sanitare të papërshtatshme, ndriçim i pamjaftueshëm dhe 

mungesë e elementeve bazë të infrastrukturës funksionale. Në një sërë rastesh, vonesat në 

rindërtimin ose rikonstruksionin e objekteve shkollore ndikuan drejtpërdrejt në cilësinë, 

sigurinë dhe vijimësinë e procesit mësimor. Këto gjetje tregojnë se cenimi i së drejtës për 

arsim nuk lidhet vetëm me praninë fizike të fëmijës në shkollë, por edhe me detyrimin e shtetit 

për të garantuar që procesi arsimor të zhvillohet në mjedise të sigurta, dinjitoze dhe të 

përshtatshme për mësim. Kur kushtet minimale materiale mungojnë ose mbeten të pasigurta 

për periudha të gjata, edhe vetë përmbajtja e së drejtës për arsim dobësohet ndjeshëm. 

Një tjetër dimension i rëndësishëm i problematikave lidhej me përfshirjen reale dhe të 

barabartë të fëmijëve në sistemin arsimor. U konstatuan barriera serioze në aksesueshmërinë 

fizike dhe në sigurimin e transportit për fëmijët me aftësi të kufizuara, mungesë e mjeteve 

didaktike dhe, në disa raste, mungesë e personelit mësimdhënës dhe ndihmës. Po kështu, u 

trajtuan shqetësime që lidheshin me procedurat e regjistrimit, transferimet nga një shkollë në 

tjetrën, si dhe me raste bullizmi dhe klimë të papërshtatshme shkollore. Këto problematika 

nxjerrin në pah se e drejta për arsim nuk mund të reduktohet në akses formal në sistem, por 

kërkon kushte reale për pjesëmarrje, siguri dhe mirëqenie emocionale. Në të kundërt, fëmijët 

mbeten të ekspozuar ndaj formave të përjashtimit që, edhe pse jo gjithmonë prodhojnë largim 

të menjëhershëm nga shkolla, dëmtojnë ndjeshëm vazhdimësinë dhe cilësinë e përfshirjes së 

tyre në procesin arsimor. 

Në planin social, u konstatua se rreziku i përjashtimit nga arsimi vijon të jetë më i lartë për 

fëmijët që jetojnë në kushte të vështira ekonomike dhe sociale, veçanërisht për fëmijët e 

komuniteteve rom dhe egjiptian. Një shqetësim i veçantë mbeti vazhdimësia e praktikës së 

martesave të hershme, e cila, në mënyrë të përsëritur, ndërpret ose pengon ndjekjen e arsimit, 

sidomos për vajzat. Kjo situatë dëshmon se pengesat në ushtrimin e së drejtës për arsim nuk 

burojnë vetëm nga infrastruktura ose nga menaxhimi i shkollës, por edhe nga mungesa e 

mekanizmave efektivë të parandalimit, identifikimit të hershëm dhe ndërhyrjes së koordinuar 

në nivel vendor e komunitar. Për pasojë, e drejta për arsim lidhet ngushtë me mbrojtjen 

sociale, me funksionimin e mekanizmave vendorë për mbrojtjen e fëmijës dhe me aftësinë e 

institucioneve për të reaguar përpara se situatat e riskut të prodhojnë braktisje ose përjashtim 

faktik nga arsimi. 

Në përgjigje të këtyre shqetësimeve, Avokati i Popullit shqyrtoi ankesa individuale, nisi hetime 

administrative dhe zhvilloi vizita monitoruese në terren në institucione arsimore në bashkitë 

Krujë, Tiranë, Klos, Dimal, Berat, Korçë dhe në njësi të tjera vendore. Këto ndërhyrje nuk u 

kufizuan vetëm në verifikimin e kushteve konkrete në shkolla, por synuan edhe të vlerësonin 

cilësinë e reagimit institucional ndaj problematikave të ngritura nga fëmijët, prindërit dhe 

komuniteti. Në vijim, iu adresuan rekomandime bashkive përkatëse, Zyrave Vendore të 

Arsimit Parauniversitar dhe Ministrisë së Arsimit, me fokus përmirësimin e infrastrukturës 

shkollore, garantimin e kushteve higjieno-sanitare, sigurimin e mjeteve didaktike, rritjen e 

aksesueshmërisë për fëmijët me aftësi të kufizuara, forcimin e mbështetjes psiko-sociale dhe 

masat parandaluese ndaj bullizmit dhe martesave të hershme. 

Pasqyra e rekomandimeve paraqitet në tabelën në vijim: 

T A B E L A  1 5 .  P A S Q Y R A  E  R E K O M A N D I M E V E  T Ë  A P - S Ë  N Ë  F U S H Ë N  E  A R S I M I M I T  T Ë  
F Ë M I J Ë V E :  2 0 2 5   

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qendrore 

Ministria e Arsimit 3 ● 1 Pranuar 

— 2 Pa përgjigje 

◐  1 Pjesërisht 25% 

███░░░░░░░░░ 

Ministria e Shëndetësisë dhe 

Mirëqenies Sociale 

1 — Pa përgjigje — Pa përgjigje 0% 

░░░░░░░░░░░░ 

Drejtoria e Përgjithshme e Arsimit 

Parauniversitar Tiranë 

1 — Pa përgjigje — Pa përgjigje 0% 

░░░░░░░░░░░░ 

Institucione Vendore 

Bashkia Tiranë 4 ● 3 Pranuar 

— 1 Pa përgjigje 

◐  3 Pjesërisht 50% 

██████░░░░░░ 

Bashkia Kuçovë 1 ◐  Pjesërisht ◐  Pjesërisht 50% 

██████░░░░░░ 

Bashkia Korçë 1 ● Pranuar ● Plotësisht 100% 

████████████ 

Bashkia Krujë 1 — Pa përgjigje — Pa përgjigje 0% 

░░░░░░░░░░░░ 

Bashkia Berat 1 ◐  Pjesërisht ○ Pazbatuar 0% 

░░░░░░░░░░░░ 

Bashkia Gramsh 1 — Pa përgjigje — Pa përgjigje 0% 

░░░░░░░░░░░░ 

Bashkia Klos 1 — Pa përgjigje — Pa përgjigje 0% 

░░░░░░░░░░░░ 

Bashkia Divjakë 1 ● Pranuar ◐  Pjesërisht 50% 

██████░░░░░░ 

Bashkia Dimal 1 — Pa përgjigje — Pa përgjigje 0% 

░░░░░░░░░░░░ 

Drejtoria Rajonale e Arsimit 

Parauniversitar (DRAP) Tiranë 

2 ● Pranuar ◐  Pjesërisht 50% 

██████░░░░░░ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

DRAP Korçë 1 ◐ Pjesërisht ◐ Pjesërisht 50% 

██████░░░░░░ 

DRAP Fier 2 ● 1 Pranuar 

— 1 Pa përgjigje 

◐ Pjesërisht 25% 

███░░░░░░░░░ 

Zyra Vendore e Arsimit 

Parauniversitar (ZVAP) Kuçovë 

1 ◐  Pjesërisht ◐  Pjesërisht 50% 

██████░░░░░░ 

ZVAP Krujë 1 — Pa përgjigje — Pa përgjigje 0% 

░░░░░░░░░░░░ 

ZVAP Berat 2 ● 1 Pranuar 

◐  1 Pjesërisht 

◐  1 Pjesërisht 

○ 1 Pazbatuar 

25% 

███░░░░░░░░░ 

ZVAP Lushnjë 1 ● Pranuar ◐  Pjesërisht 50% 

██████░░░░░░ 

Shkolla "5 Maji" Dimal 1 ● Pranuar ● Plotësisht 100% 

████████████ 

Shkolla "Adem Gjeli" Fushë Krujë 1 — Pa përgjigje — Pa përgjigje 0% 

░░░░░░░░░░░░ 

Shkolla "4 Dëshmorët" Tiranë 1 ● Pranuar ◐  Pjesërisht 50% 

██████░░░░░░ 

Shkolla "Xhemal Çekini" Berat 1 ◐  Pjesërisht ○ Pazbatuar 0% 

░░░░░░░░░░░░ 

Shkolla "Shyqyri Lakra" Berat 1 ● Pranuar ◐  Pjesërisht 50% 

██████░░░░░░ 

Shkolla "Urani Rumbo" Gjirokastër 1 — Pa përgjigje — Pa përgjigje 0% 

░░░░░░░░░░░░ 

Shkolla "Kongresi i Lushnjes" Lushnjë 1 ● Pranuar ◐  Pjesërisht 50% 

██████░░░░░░ 

Njësia e Mbrojtjes së Fëmijës (NJMF) 

pranë Bashkisë Tiranë 

1 ● Pranuar ◐  Pjesërisht 50% 

██████░░░░░░ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Qendra Burimore "Luigj Gurakuqi" 

Tiranë 

1 — Pa përgjigje — Pa përgjigje 0% 

░░░░░░░░░░░░ 

Tabela tregon pabarazi të dukshme mes nivelit të zbatimit të rekomandimeve, ku vetëm 

Bashkia Korçë dhe Shkolla "5 Maji" Dimal i zbatuan plotësisht ato, ndërsa tetë institucione nuk 

kanë kthyer asnjë përgjigje, duke treguar nivel të ulët llogaridhënieje. Rekomandimet që lidhen 

me investime kapitale, rikonstruksione godinash dhe koordinim qendror-vendor kanë zbatim 

sistematikisht më të ngadaltë, gjetje që konfirmon edhe në këtë fushë, se pranimi i 

problematikës nuk garanton zgjidhje kur mungon financimi dhe qasja shumë-institucionale. 

Ndjekja e rasteve konkrete tregoi qartë se niveli i reagimit institucional ndryshon ndjeshëm në 

varësi të natyrës së ndërhyrjes së kërkuar. Në ato raste kur zgjidhja kërkonte masa 

organizative ose teknike me ndikim të menjëhershëm, institucionet përgjegjëse u shfaqën më 

bashkëpunuese dhe reagimi rezultoi më i shpejtë. Kjo u reflektua, ndër të tjera, në rastin e 

shkollës 9-vjeçare “Misto Mame” në Tiranë, ku pas rekomandimit të Avokatit të Popullit u 

ndërmorën masa konkrete për përmirësimin e ndriçimit dhe ajrimit, përfshirë korrigjimin e 

orientimit të tabelave mësimore dhe hapjen e një dritareje shtesë. Po në të njëjtën logjikë, 

rekomandimet për adresimin e martesave të hershme u pritën me qasje bashkëpunuese dhe 

u shoqëruan me veprimtari ndërgjegjësuese dhe me planifikim të masave për vijimësinë e 

tyre. Këto raste tregojnë se, kur ndërhyrja kërkon kryesisht vullnet administrativ, koordinim 

minimal institucional dhe kosto të përballueshme, rekomandimet e Avokatit të Popullit mund 

të prodhojnë përmirësim të shpejtë dhe të prekshëm. 

Ndryshe paraqitet situata në rastet që kërkojnë investime kapitale, rindërtim godinash, 

financime të reja ose koordinim më të gjerë ndërmjet pushtetit vendor dhe atij qendror. Në 

këto raste, zbatimi i rekomandimeve ka mbetur pjesërisht i realizuar ose në proces, 

pavarësisht se problematikat janë pranuar nga institucionet përgjegjëse. Rasti i shkollës së 

mesme të bashkuar “Ramazan Karaj” në Njësinë Administrative Nikël, ku vonesat në rindërtim 

janë lidhur me pengesa pronësore dhe procedurale, si edhe rastet e shkollës “Tahir Hoxha” 

në Klos dhe të shkollës “Adem Gjeli” në Fushë-Krujë, tregojnë se pranimi i problematikës nuk 

është shoqëruar ende me hapa të mjaftueshëm për zgjidhjen e saj. E njëjta tablo u vu re edhe 

për shkollën “Haxhi Rustemi” dhe kopshtin e fshatit Donofrosë, për të cilat projekt-propozimet 

dhe aplikimet për financim nuk kanë sjellë ende rezultat konkret, si edhe për shkollën 

“Kushtrimi i Lirisë” në Tiranë, ku ndërhyrja mbetet e lidhur me planifikimin afatmesëm 

buxhetor. Këto raste nxjerrin në pah një dobësi strukturore: edhe kur problematika është e 

njohur dhe rekomandimi është pranuar, mungesa e financimit, zvarritja procedurale dhe 

varësia nga vendimmarrja shumëinstitucionale e shtyjnë zgjidhjen në kohë, duke lënë fëmijët 

të ekspozuar për periudha të gjata ndaj kushteve të papërshtatshme. 

Në drejtim të parandalimit të braktisjes shkollore, rekomandimet e Avokatit të Popullit u 

përqendruan te rritja e transparencës për përfitimin e bursave dhe te forcimi i ndjekjes së 

fëmijëve nga familjet në nevojë ekonomike, veçanërisht në bashkitë Berat, Kuçovë dhe Korçë. 

Ndonëse u evidentuan ndërhyrje pozitive rast pas rasti, ende nuk rezultojnë të konsoliduara 

masa strukturore që ta zgjerojnë mbështetjen përtej rasteve individuale apo kuotave 

ekzistuese. Po kështu, sa i takon përfshirjes së fëmijëve me aftësi të kufizuara, rekomandimet 

për sigurimin e transportit të përshtatshëm dhe të aksesueshmërisë fizike, përfshirë rastet në 

Shkollën Speciale Korçë dhe në Qendrën Burimore “Luigj Gurakuqi” në Tiranë, janë pranuar 

dhe ndodhen në proces zbatimi, çka tregon një lëvizje pozitive, por jo ende një zgjidhje të 

plotë dhe të konsoliduar. 

Në tërësi, monitorimi i zbatimit të rekomandimeve konfirmoi se institucionet përgjegjëse kanë 

mbajtur, në përgjithësi, një qasje bashkëpunuese, por niveli i përmirësimit mbetet i 

pabarabartë dhe i kushtëzuar nga natyra e ndërhyrjes së kërkuar. Masat organizative, teknike 

dhe procedurale kanë njohur zbatim më të shpejtë, ndërsa ato që kërkojnë investime, 

financime të reja ose ndërhyrje të thella infrastrukturore vazhdojnë të ecin me ritme më të 

ngadalta. Kjo e bën të qartë se pengesa kryesore nuk lidhet më vetëm me identifikimin e 

problematikave, por me aftësinë e autoriteteve publike për ta kthyer njohjen e tyre në ndërhyrje 

të plota, brenda një afati të përcaktuar dhe të financuara. Për këtë arsye, monitorimi i 

vazhdueshëm përmes vizitave në terren, kërkesave për informacion dhe verifikimeve 

periodike mbetet thelbësor, në mënyrë që e drejta për arsim të mos reduktohet në një akses 

formal në sistem, por të materializohet në kushte reale, cilësore, të sigurta dhe të barabarta 

për çdo fëmijë. 

2.6.2 Arsimi i Lartë 

Referuar të dhënave të administruara, në lidhje me arsimin e lartë janë regjistruar 56 ankesa, 

nga të cilat 20 janë raste të ndjekura me iniciativë. Për 51 raste shqyrtimi është përmbyllur, 

ndërsa pjesa tjetër ka vijuar në hetim administrativ. Vetë panorama e ankesave tregon se 

arsimi i lartë dhe procesi i reformimit universitar mbeten ndër fushat më të ndjeshme të debatit 

publik, për shkak të problematikave që lidhen me cilësinë, aksesin, autonominë, financimin 

dhe funksionalitetin e sistemit arsimor. 

Ndër problematikat e konstatuara  më shpesh nga Avokati i Popullit, evidentohen: 

 Qëndrueshmëria në cilësinë e mësimdhënies; 

 Pabarazitë rajonale dhe sociale në aksesin në arsim; 

 Financimi i pamjaftueshëm i institucioneve arsimore dhe universitare, që reflektohet 

në mangësi infrastrukturore, në mbështetje të kufizuar për kërkimin shkencor dhe në 

nivel jo të mjaftueshëm të trajtimit financiar të personelit; 

 Mospërputhja ndërmjet programeve studimore dhe nevojave të tregut të punës; 

 Niveli ende i kufizuar i digjitalizimit dhe inovacionit teknologjik në sistemin arsimor. 

Krahas këtyre problematikave, janë vënë re edhe dobësi në ushtrimin efektiv të autonomisë 

akademike, sidomos në proceset vendimmarrëse që lidhen me kurrikulat universitare, duke 

ngjallur shqetësime për hapësirën reale të pavarësisë institucionale përballë ndërhyrjeve 

administrative të Ministrisë së Arsimit. 

Po kështu, Avokati i Popullit ka konstatuar se ushtrimi efektiv i së drejtës për arsim ndikohet 

drejtpërdrejt edhe nga rrethana sociale e ekonomike që rëndojnë mbi studentët dhe familjet e 

tyre. Rritja e kostos së jetesës, niveli i tarifave të studimit, vështirësitë në përfitimin e bursave 

studentore dhe zvarritjet në procedurat për njohjen e diplomave të huaja nga Qendra e 

Shërbimeve Arsimore kanë krijuar pengesa konkrete në aksesin real në arsim dhe në 

mundësitë profesionale pas diplomimit. Në të njëjtën kohë, fenomeni i largimit të të rinjve nga 

vendi është vlerësuar si tregues i një pasigurie më të gjerë për perspektivën profesionale dhe 

cilësinë e mundësive arsimore në Shqipëri. 

Avokati i Popullit vlerëson se, ndonëse janë ndërmarrë hapa për reformimin e sistemit arsimor 

dhe përmirësimin gradual të trajtimit financiar të mësuesve, mbështetja ekonomike për këtë 

kategori mbetet ende e pamjaftueshme për të garantuar motivim të qëndrueshëm profesional 

dhe zhvillim të plotë të kapaciteteve të tyre pedagogjike e akademike. Në këtë kuadër, 

përmirësimi i kushteve financiare të mësuesve duhet të shihet në mënyrë të ndërthurur me 

politika afatgjata të zhvillimit profesional, si një parakusht për rritjen e cilësisë së 

mësimdhënies dhe forcimin e funksionalitetit të sistemit arsimor. 

Avokati i Popullit ka trajtuar ankesat e paraqitura nga studentë, mësues, pedagogë dhe 

qytetarë të tjerë, si dhe ka ndërmarrë verifikime me iniciativë mbi bazën e rasteve të bëra 

publike në media. Kjo veprimtari është orientuar si drejt mbrojtjes së të drejtave individuale në 

raste konkrete, ashtu edhe drejt evidentimit të mangësive me karakter më të gjerë në sistemin 

arsimor. Në një numër jo të vogël rastesh, ndërhyrja institucionale dhe komunikimi me 

autoritetet përgjegjëse kanë qenë të mjaftueshme për të orientuar zgjidhjen e çështjes që gjatë 

fazës së hetimit administrativ, pa qenë e nevojshme përdorimi i instrumentit të rekomandimit. 

Pasqyra e rekomandimeve paraqitet në tabelen në vijim: 

T A B E L A  1 6 . P A S Q Y R A  E  R E K O M A N D I M E V E  T Ë  A P - S Ë  N Ë  F U S H Ë N  E  A R S I M I T  T E  L A R T Ë :  
2 0 2 5    

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qendrore 

Ministria e Arsimit 2 ● Pranuar ● 1 Plotësisht 

○ 1 Pazbatuar 

50% 

██████░░░░░░ 

Qendra e Shërbimeve Arsimore 

(QSHA) 

1 ● Pranuar ● Plotësisht 100% 

████████████ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Rezidenca Studentore Universitare 

Nr. 1 

1 ● Pranuar ● Plotësisht 100% 

████████████ 

Ministria e Shëndetësisë dhe 

Mirëqenies Sociale 

1 ● Pranuar ○ Pazbatuar 0% 

░░░░░░░░░░░░ 

Agjencia Kombëtare e Arsimit 

Parauniversitar (AKAP) 

1 ● Pranuar ○ Pazbatuar 0% 

░░░░░░░░░░░░ 

Institucione Vendore 

Drejtoria Rajonale e Arsimit 

Parauniversitar (DRAP) Fier 

1 ● Pranuar ○ Pazbatuar 0% 

░░░░░░░░░░░░ 

Tabela evidenton një reagim të diferencuar institucional ndaj rekomandimeve të Avokatit të 

Popullit. Nga njëra anë, Qendra e Shërbimeve Arsimore, Rezidenca Studentore Universitare 

Nr. 1 dhe, pjesërisht, Ministria e Arsimit kanë zbatuar rekomandimet e AP-së në rastet ku 

ndërhyrja kërkonte masa administrative të drejtpërdrejta dhe pa implikime të konsiderueshme 

financiare apo organizative. Nga ana tjetër, në disa raste konstatohet moszbatim ose refuzim 

i rekomandimeve, si në rastin e Ministrisë së Shëndetësisë dhe Mirëqenies Sociale, Agjencisë 

Kombëtare të Arsimit Parauniversitar dhe Drejtorisë Rajonale të Arsimit Parauniversitar në 

Fier. Këto raste tregojnë se, edhe kur rekomandimet pranohen formalisht, zbatimi i tyre në 

praktikë nuk garantohet, ndërsa në disa situata haset refuzim i drejtpërdrejtë nga institucionet 

përgjegjëse. Në tërësi, të dhënat tregojnë se niveli i zbatimit të rekomandimeve lidhet ngushtë 

me natyrën e ndërhyrjes së kërkuar: rekomandimet që kërkojnë veprime të menjëhershme 

administrative priren të zbatohen, ndërsa ato që kërkojnë ndryshime në praktikat 

institucionale, rishikim procedurash ose koordinim ndërinstitucional hasin në rezistencë dhe 

mbeten të pazbatuara. 

Një nga rastet e trajtuara lidhet me ankesën e Shoqatës së Invalidëve, Shkodër, në lidhje me 

moszbatimin nga Universiteti “Luigj Gurakuqi” të dispozitave që parashikojnë ulje 50% të 

tarifës vjetore të shkollimit për studentët Master që kanë të paktën njërin prind person me 

aftësi të kufizuara. Pas hetimit administrativ, Avokati i Popullit konstatoi interpretim të pasaktë 

të aktit nënligjor përkatës dhe adresoi rekomandim ndaj Bordit të Administrimit dhe Rektorit të 

Universitetit, duke kërkuar interpretim korrekt të legjislacionit, harmonizim të kritereve me aktin 

nënligjor përkatës dhe informim të studentëve mbi të drejtën e ankimit107. 

Një tjetër rast i rëndësishëm lidhet me mosnjohjen nga Qendra e Shërbimeve Arsimore të një 

diplome të përfituar online nga një universitet në Angli, me argumentin se kualifikimet online 

nuk njiheshin në Shqipëri. Në përfundim të shqyrtimit, Avokati i Popullit rekomandoi 

ndryshimin e aktit nënligjor përkatës, në mënyrë që të lejohej shqyrtimi i aplikimeve për njohjen 

e diplomave dhe certifikatave të fituara në programe studimi online, sipas dokumentacionit 

zyrtar të institucionit lëshues108. Ky rekomandim u pranua dhe u zbatua plotësisht nga Ministria 

e Arsimit dhe Qendra e Shërbimeve Arsimore, duke sjellë edhe zgjidhjen konkrete të rastit 

individual. 

Në vijim, Avokati i Popullit ka trajtuar edhe çështjen e një grupi studentësh të diplomuar në 

programin “Bachelor” në “Shkenca të Rehabilitimit” pranë Universitetit të Sporteve të Tiranës, 

të cilëve u mohohej e drejta për të ushtruar profesionin e fizioterapistit. Në përfundim të hetimit, 

institucioni adresoi rekomandim ndaj Ministrisë së Arsimit dhe Ministrisë së Shëndetësisë dhe 

Mirëqenies Sociale, duke kërkuar ngritjen e një grupi pune për shqyrtimin e çështjes dhe 

nismë ligjore për njohjen e profesionit “Rehabilitues” si profesion i rregulluar dhe përfshirjen e 

tij në Urdhrin e Infermierit 109 .Rekomandimi është shqyrtuar dhe pranuar nga Ministria e 

Arsimit, ndërsa zbatimi i tij vijon të mbetet në pritje. 

Po ashtu, institucioni ka trajtuar rastin e një mësueseje të ciklit të ulët në Fier, person me aftësi 

të kufizuara, së cilës i ishte ndërprerë marrëdhënia e punës në mënyrë të njëanshme, 

pavarësisht mbrojtjes së posaçme që gëzon nga legjislacioni kombëtar dhe ndërkombëtar. Në 

këtë rast, Avokati i Popullit i rekomandoi Drejtorisë Rajonale të Arsimit Parauniversitar (DRAP) 

Fier dhe Agjencisë Kombëtare të Arsimit Parauniversitar (AKAP) Tiranë sistemimin e saj në 

punë pranë vendbanimit, në përputhje me statusin e saj, si dhe marrjen e masave disiplinore 

ndaj zyrtarëve përgjegjës për shkeljet procedurale në vlerësimin e dosjes110.Ky rekomandim 

nuk u pranua nga institucionet e adresuara. 

Nga monitorimi i zbatimit të rekomandimeve rezulton se niveli i reagimit institucional ka qenë 

i ndryshëm në varësi të natyrës së problematikës dhe të institucionit të adresuar. Rasti i 

njohjes së diplomës online përbën një shembull pozitiv të reflektimit institucional, pasi 

rekomandimi i Avokatit të Popullit u pranua dhe u zbatua plotësisht nga Ministria e Arsimit dhe 

Qendra e Shërbimeve Arsimore (QSHA), duke çuar si në ndryshim të praktikës administrative, 

ashtu edhe në zgjidhjen konkrete të rastit individual. Në të njëjtën kohë, rekomandimi lidhur 

me të diplomuarit në “Shkenca të Rehabilitimit” është pranuar në parim, por ndodhet ende në 

fazë zbatimi, çka tregon nevojën për ndjekje të mëtejshme institucionale. 

Nga ana tjetër, jo të gjitha rekomandimet kanë marrë të njëjtin nivel përgjigjeje. Për 

rekomandimin drejtuar Universitetit “Luigj Gurakuqi”, Shkodër, në lidhje me interpretimin e 

tarifës së reduktuar për studentët Master me një prind person me aftësi të kufizuara, nuk është 

marrë asnjë përgjigje deri në momentin e hartimit të raportit, pavarësisht kërkesave të 

përsëritura të Avokatit të Popullit dhe kalimit të afateve ligjore. Po kështu, rekomandimi 

drejtuar DRAP Fier dhe AKAP për rastin e mësueses me aftësi të kufizuara nuk është pranuar. 

Këto raste dëshmojnë se, krahas shembujve të reflektimit institucional, vijojnë të evidentohen 

edhe qëndrime pasive ose refuzuese, të cilat cenojnë efektivitetin e mekanizmit të 

rekomandimeve dhe kërkojnë monitorim të vazhdueshëm. 

Në vlerësimin e Avokatit të Popullit, garantimi i plotë i së drejtës për arsim kërkon jo vetëm 

trajtim rast pas rasti të shkeljeve konkrete, por edhe politika të qëndrueshme që adresojnë në 

mënyrë të integruar financimin e sistemit, mbështetjen sociale për studentët, autonominë 

akademike, njohjen në kohë të kualifikimeve dhe forcimin e motivimit profesional të mësuesve 

e pedagogëve. Për këtë arsye, institucioni do të vijojë monitorimin sistematik të politikave 

arsimore dhe të zbatimit të rekomandimeve, me synim nxitjen e një sistemi arsimor më cilësor, 

më gjithëpërfshirës dhe më funksional 

2.7 E drejta për një Mjedis të Shëndetshëm 

E drejta për një mjedis të shëndetshëm gjen mbështetje në planin ndërkombëtar në njohjen e 

së drejtës së njeriut për një mjedis të pastër, të shëndetshëm dhe të qëndrueshëm, të afirmuar 

nga Rezoluta 76/300 e Asamblesë së Përgjithshme të Kombeve të Bashkuara, si dhe në 

Konventën e Aarhusit, e cila garanton aksesin në informacion, pjesëmarrjen e publikut në 

vendimmarrje dhe aksesin në drejtësi në çështjet mjedisore. Në planin evropian, kjo e drejtë 

përforcohet nga neni 37 i Kartës së të Drejtave Themelore të Bashkimit Evropian, nga acquis 

i Bashkimit Evropian në fushën e mjedisit dhe klimës, si edhe nga jurisprudenca e Gjykatës 

Evropiane për të Drejtat e Njeriut, e cila e lidh mbrojtjen e mjedisit me të drejtat për jetën, jetën 

private dhe familjare dhe mjetin juridik efektiv. 

Në rendin juridik të brendshëm, Kushtetuta e Republikës së Shqipërisë garanton të drejtën 

për informim mbi gjendjen e mjedisit dhe vendos si objektiv social të shtetit sigurimin e një 

mjedisi të shëndetshëm dhe ekologjikisht të përshtatshëm për brezat e sotëm dhe të 

ardhshëm. Ky kuadër plotësohet nga ligji nr. 10431, datë 09.06.2011, “Për mbrojtjen e 

mjedisit”, i ndryshuar, si edhe nga legjislacioni sektorial për mbetjet, ujërat, zhurmat dhe 

kontrollin mjedisor, të cilat u imponojnë autoriteteve publike detyrimin jo vetëm për të reaguar 

pas ndotjes, por për të parandaluar, monitoruar dhe kontrolluar në mënyrë efektive rreziqet 

mjedisore. 

E drejta për një mjedis të shëndetshëm vijon të cenohet nga shpërndarja e pacaktuar e 

përgjegjësive institucionale, mungesa e koordinimit të qartë dhe e kapaciteteve të 

mjaftueshme për të zbatuar kuadrin ligjor dhe rregullator. Lidhur me këtë fushë, monitorimi i 

Avokatit të Popullit identifikon se: 

 Ankesat janë përqendruar te grumbullimi dhe moslargimi në kohë i mbetjeve, ndotja e 

zonave të banuara dhe mungesa e reagimit efektiv të autoriteteve vendore për 

pastrimin e tyre, si edhe te raste ku vetë bashkitë nuk kanë kthyer përgjigje për masat 

që duhej të merrnin; 

 Një grup i veçantë rastesh ka pasur si objekt derdhjen e ujërave të ndotura në det dhe 

ndotjen e sipërfaqeve ujore, ku problematika nuk ka qenë vetëm konstatimi i ndotjes, 

por mungesa e një plani konkret dhe të koordinuar ndërhyrjeje nga institucionet 

përgjegjëse; 

 Rastet e trajtuara kanë evidentuar dobësi serioze në menaxhimin e mbetjeve të 

rrezikshme, në trajtimin e ndotjes nga zhurmat dhe në adresimin e problematikave me 

ndikim mjedisor e sanitar, si ato që kërkojnë matje, pajisje të certifikuara dhe 

bashkërendim ndërinstitucional, por që në praktikë kanë mbetur pa trajtim të plotë ose 

pa përgjigje. 

Gjatë vitit 2025, institucioni i Avokatit të Popullit trajtoi gjithsej 54 raste në fushën e mbrojtjes 

së mjedisit, si përmes ankesave të drejtpërdrejta të qytetarëve, ashtu edhe me iniciativë të vet 

institucionit. Edhe pse këto raste nuk paraqesin në mënyrë shteruese tërësinë e 

problematikave mjedisore në shkallë kombëtare, ato ofrojnë një panoramë domethënëse të 

mangësive të përsëritura dhe me karakter strukturor në ushtrimin e funksioneve nga autoritetet 

vendore dhe qendrore përgjegjëse për mbrojtjen e mjedisit. Në përputhje edhe me vlerësimet 

e Raportit të Komisionit Evropian 2025 për Kapitullin 27 “Mjedisi dhe klima”, rastet e trajtuara 

nga AP tregojnë mungesë progresi në zbatim, dobësi të vazhdueshme në monitorim dhe 

inspektim, si edhe kapacitete të kufizuara administrative e teknike për të garantuar zbatim 

efektiv të legjislacionit mjedisor dhe klimatik. 

Problematikat më të spikatura të konstatuara gjatë vitit raportues lidhen me: 

 Menaxhimin e mbetjeve urbane, inerte dhe të rrezikshme; 

 Ndotjen e liqeneve, lumenjve dhe sipërfaqeve të tjera ujore; 

 Ndotjen akustike; 

 Menaxhimin e ujërave të ndotura dhe mungesat në infrastrukturën e kanalizimeve; dhe 

 Ndotjen e ajrit nga veprimtari që operojnë pa leje mjedisore dhe që shkaktojnë 

shqetësime konkrete për komunitetin nëpërmjet tymrave, erërave, zhurmave ose 

emetimeve të tjera. 

Në këto raste është evidentuar jo vetëm vazhdimësia e situatave ndotëse, por edhe mungesa 

e një reagimi të shpejtë, të koordinuar dhe të dokumentuar nga institucionet përgjegjëse, duke 

cenuar standardin e administrimit të mirë dhe duke dobësuar besimin e qytetarëve te 

mekanizmat mbrojtës të administratës publike. 

Nga analiza e rasteve të trajtuara del qartë se problematika nuk kufizohet vetëm në episode 

konkrete ndotjeje, por lidhet me funksionimin e përgjithshëm të mekanizmave institucionalë 

përgjegjës për mbrojtjen e mjedisit. Në një numër jo të vogël rastesh është konstatuar 

mungesë e masave parandaluese dhe korrigjuese të planifikuara në mënyrë të qëndrueshme, 

kontrolle jo sistematike në terren, mungesë qartësie në ndarjen e kompetencave ndërmjet 

organeve vendore dhe atyre qendrore, si edhe bashkërendim i dobët ndërinstitucional. Kjo 

është vënë re veçanërisht në çështjet që lidhen me menaxhimin e ujërave të ndotura, 

kanalizimet, mbikëqyrjen e subjekteve që gjenerojnë ndotje akustike apo atmosferike dhe 

trajtimin e veprimtarive që ndikojnë në mjedis pa qenë të përfshira qartë në një regjim licencimi 

ose lejeje mjedisore. 

Një linjë tjetër problematike, e konstatuar në rastet e shqyrtuara nga administrata, lidhet me 

mungesën e infrastrukturës bazë mjedisore dhe komunitare. Ankesa të shumta kanë pasur 

në objekt mungesën ose amortizimin e rrugëve, bllokimin e akseve dhe trotuareve, ndriçimin 

publik, infrastrukturën e gjelbër, menaxhimin e mbetjeve dhe mungesën e rrjeteve funksionale 

të kanalizimeve të ujërave të zeza e të bardha. Në disa raste, qytetarëve u është sugjeruar 

përdorimi i gropave septike si zgjidhje e përkohshme, çka tregon jo vetëm mungesë 

investimesh të koordinuara, por edhe pamundësi të autoriteteve përgjegjëse për të ofruar 

zgjidhje të qëndrueshme dhe të barabarta për komunitetet. Keto problematika lidhur me 

infrastrukturën dhe rrjetin e kanalizimeve trajtohen më gjerësisht në kreun II: Shërbimet 

Publike Cilësore dhe të Barabarta. 

Përballë kësaj tabloje, Avokati i Popullit ka ndjekur një qasje të kombinuar, duke trajtuar 

ankesa individuale, duke nisur shqyrtime me iniciativë mbi bazën e denoncimeve publike dhe 

mediatike, si edhe duke kërkuar informacion të detajuar nga institucionet përgjegjëse mbi 

planifikimin e masave, fondet e alokuara, projektet infrastrukturore dhe kontrollin e ushtruar 

në terren. 

Pasqyra e rekomandimeve paraqitet në tabelen në vijim: 

T A B E L A  1 7 .  P A S Q Y R A  E  R E K O M A N D I M E V E  T Ë  A P - S Ë  N E  F U S H E N  E  T E  D R E J T E S  P E R  N J E  
M J E D I S  T E  S H E N D E T S H E M :  2 0 2 5    

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qendrore 

Ministria e Turizmit, Kulturës dhe 

Sportit 

2 ◐  Pjesërisht ○ Pazbatuar 0% 

░░░░░░░░░░░░ 

Ministria e Infrastrukturës dhe e 

Energjisë 

2 ◐  Pjesërisht ○ Pazbatuar 0% 

░░░░░░░░░░░░ 

Ministria e Shëndetësisë dhe 

Mirëqenies Sociale 

1 ● Pranuar ● Plotësisht 100% 

████████████ 

Ministria e Arsimit 1 ◐  Pjesërisht ○ Pazbatuar 0% 

░░░░░░░░░░░░ 

Agjencia Kombëtare e Mjedisit 

(AKM) 

1 ◐  Pjesërisht ○ Pazbatuar 0% 

░░░░░░░░░░░░ 

Institucione Vendore 

Bashkia Tiranë 1 ● Pranuar ● Plotësisht 100% 

████████████ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Bashkia Shkodër (ndotja e lumit Kir) 1 ◐ Pjesërisht ○ Pazbatuar 0% 

░░░░░░░░░░░░ 

Bashkia Tropojë 1 ◐ Pjesërisht ○ Pazbatuar 0% 

░░░░░░░░░░░░ 

Bashkia Vlorë 1 ● Pranuar ● Plotësisht 100% 

████████████ 

Bashkia Berat 1 ● Pranuar ◐  Pjesërisht 50% 

██████░░░░░░ 

Bashkia Sarandë 2 ● 1 Pranuar 

— 1 Pa përgjigje 

● Plotësisht 100% 

████████████ 

Bashkia Durrës 2 ● 1 Pranuar 

◐  1 Pjesërisht 

◐  Pjesërisht 50% 

██████░░░░░░ 

Bashkia Kukës 1 ● Pranuar ○ Pazbatuar 0% 

░░░░░░░░░░░░ 

Bashkia Shkodër (menaxhimi i 

mbetjeve) 

1 ● Pranuar ◐  Pjesërisht 50% 

██████░░░░░░ 

Bashkia Shijak 1 ● Pranuar ◐ Pjesërisht 50% 

██████░░░░░░ 

Bashkia Bulqizë 1 — Pa përgjigje — Pa përgjigje 0% 

░░░░░░░░░░░░ 

Agjencia Rajonale e Mjedisit (ARM) 

Berat 

1 ◐  Pjesërisht ○ Pazbatuar 0% 

░░░░░░░░░░░░ 

ARM Elbasan 1 ◐  Pjesërisht ○ Pazbatuar 0% 

░░░░░░░░░░░░ 

ARM Korçë 1 ◐  Pjesërisht ○ Pazbatuar 0% 

░░░░░░░░░░░░ 

ARM Shkodër 1 ● Pranuar ◐  Pjesërisht 50% 

██████░░░░░░ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

ARM Lezhë 1 ● Pranuar ◐  Pjesërisht 50% 

██████░░░░░░ 

ARM Kukës 1 ● Pranuar ◐  Pjesërisht 50% 

██████░░░░░░ 

Policia Bashkiake Vlorë 1 ● Pranuar ● Plotësisht 100% 

████████████ 

Drejtoria Vendore e Policisë (DVP) 

Berat 

1 ● Pranuar ◐  Pjesërisht 50% 

██████░░░░░░ 

DVP Kukës 1 ● Pranuar ○ Pazbatuar 0% 

░░░░░░░░░░░░ 

Inspektoriati i Mbrojtjes së Territorit 

(IMT) Shkodër 

1 ● Pranuar ◐  Pjesërisht 50% 

██████░░░░░░ 

Tabela evidenton një ndarje të qartë ndërmjet niveleve të pranimit dhe zbatimit të 

rekomandimeve të Avokatit të Popullit nga institucionet qendrore dhe ato vendore. Në nivel 

qendror, Ministria e Infrastrukturës dhe Energjisë, Ministria e Arsimit dhe Agjencia Kombëtare 

e Mjedisit kanë pranuar vetëm pjesërisht rekomandimet dhe nuk kanë siguruar zbatimin e tyre 

në praktikë, ndërsa Ministria e Shëndetësisë dhe Mirëqenies Sociale përbën një përjashtim, 

duke i zbatuar plotësisht rekomandimet e pranuara. Në nivel vendor, konstatohet një 

panoramë më e fragmentuar. Disa institucione, si Bashkia Tiranë, Bashkia Vlorë dhe Policia 

Bashkiake Vlorë, kanë arritur zbatim të plotë të rekomandimeve, duke reflektuar një nivel më 

të lartë reagimi administrativ. Ndërkohë, një numër i konsiderueshëm bashkish dhe 

strukturash të tjera vendore kanë raportuar zbatim të pjesshëm ose mungesë zbatimi, si në 

rastin e Bashkisë Shkodër, Bashkisë Tropojë, Bashkisë Kukës, si edhe të disa Agjencive 

Rajonale të Mjedisit dhe Drejtorive Vendore të Policisë. Në mënyrë të veçantë, rasti i Bashkisë 

Shkodër tregon një qasje të diferencuar brenda të njëjtit institucion: rekomandimi lidhur me 

ndotjen e lumit Kir është pranuar pjesërisht, por nuk është zbatuar, ndërsa rekomandimi për 

menaxhimin e mbetjeve është pranuar dhe zbatuar pjesërisht. Po ashtu, në disa raste 

evidentohet mungesë e plotë reagimi, si në rastin e Bashkisë Bulqizë, duke treguar dobësi të 

theksuara në përgjegjshmërinë institucionale. Në tërësi, të dhënat tregojnë një model të 

qëndrueshëm, sipas të cilit pranimi i rekomandimeve nuk shoqërohet domosdoshmërisht me 

zbatimin e tyre. Rekomandimet që lidhen me çështje komplekse mjedisore, menaxhimin e 

mbetjeve, ndërhyrjet infrastrukturore ose koordinimin ndërinstitucional hasin në nivele më të 

larta rezistence dhe mbeten shpesh të pazbatuara. Në këtë kuptim, hendeku ndërmjet pranimit 

formal dhe zbatimit real të rekomandimeve mbetet një nga sfidat kryesore në garantimin 

efektiv të standardeve mjedisore dhe të mbrojtjes së interesit publik. 

Në rastin e Balëzit, në Elbasan, i trajtuar pas raportimeve publike për grumbullimin e 

kimikateve të rrezikshme pranë shkollës së fshatit, Avokati i Popullit konstatoi se organet 

inspektuese nuk kishin pasur akses të plotë në ambientet e objektit, çka kufizonte kontrollin 

efektiv dhe transparencën mbi kushtet e magazinimit. Duke pasur parasysh afërsinë me 

institucionin arsimor dhe rrezikun e shtuar për shëndetin e fëmijëve, u rekomandua 111 

garantimi i kontrollit të plotë inspektues, verifikimi i sigurisë së vendndodhjes, shqyrtimi i 

mundësisë së zhvendosjes së aktivitetit dhe vendosja e një mekanizmi të qëndrueshëm 

monitorimi. 

Në çështjen e ndotjes së Liqenit të Komanit, të trajtuar pas denoncimeve publike dhe 

raportimeve mediatike, Avokati i Popullit evidentoi natyrën ndërterritoriale të problematikës 

dhe pamjaftueshmërinë e ndërhyrjeve të autoriteteve përgjegjëse për shkak të mungesës së 

mjeteve, fondeve dhe bashkërendimit institucional. Për këtë arsye, u rekomanduan112 masa 

urgjente për pastrimin e zonës, forcimi i infrastrukturës dhe logjistikës për menaxhimin e 

mbetjeve, si edhe krijimi i një mekanizmi funksional të bashkërendimit ndërinstitucional. 

Në rastin e depozitimit të mbetjeve inerte në lumin Kir, në Shkodër, Avokati i Popullit vlerësoi 

se mungesa e masave parandaluese dhe e një kontrolli të qëndrueshëm administrativ kishte 

lejuar vijimësinë e fenomenit dhe kishte krijuar pasoja për mjedisin, shëndetin publik dhe 

sigurinë infrastrukturore. Në këtë kuadër, u rekomanduan 113  masa të menjëhershme për 

pastrimin e zonës, forcimin e monitorimit dhe inspektimeve, vendosjen e mjeteve të 

mbikëqyrjes dhe zbatimin e plotë të detyrimeve ligjore për menaxhimin e integruar të 

mbetjeve. 

Sa u takon rasteve të menaxhimit vendor të mbetjeve, institucioni ndërhyri si në Durrës, ashtu 

edhe në Shijak dhe Moravë. Në rastin e djegies së mbetjeve në Durrës, pranë zonave të 

banuara dhe plazhit gjatë sezonit turistik, u rekomanduan114 masa të menjëhershme për 

pastrimin e zonave të prekura, forcimin e kontrollit dhe inspektimeve dhe hartimin e Planit 

Vendor për Menaxhimin e Mbetjeve. Në Bashkinë Shijak, pas verifikimeve mbi administrimin 

vendor të këtij shërbimi, u rekomanduan publikimi dhe zbatimi efektiv i Planit Vendor, 

përcaktimi i vend-depozitimeve sipas standardeve ligjore, monitorimi i subjekteve kontraktore 

dhe forcimi i bashkëpunimit institucional115 .  Në rastin e ankuesit S.M. dhe të një grupi 

qytetarësh në fshatin Moravë, Avokati i Popullit kërkoi përmirësimin e infrastrukturës së 

menaxhimit të mbetjeve, forcimin e inspektimeve dhe kontrollit, parandalimin e djegies së 

mbetjeve dhe ndërmarrjen e veprimeve të qëndrueshme për mbrojtjen e shëndetit publik dhe 

të mjedisit116.  

Një tjetër problematikë e trajtuar ka qenë ajo e depozitimit të mbetjeve inerte në rrugë publike 

në Bashkinë Sarandë, ku ankuesja V.G. pretendonte mungesë të ndërhyrjes nga autoriteti 

vendor përgjegjës. Pas shqyrtimit, Avokati i Popullit rekomandoi 117 pastrimin e zonës, 

identifikimin dhe detyrimin e personave përgjegjës për largimin e mbetjeve, si edhe marrjen e 

masave përkatëse ndaj strukturave përgjegjëse për mosveprim ose mosbashkëpunim. 

Në rastin e derdhjes së ujërave të ndotura në det, në zonën Plepa-Shkëmbi i Kavajës, të 

trajtuar me iniciativë pas denoncimeve mediatike për ndotjen e vazhdueshme të segmentit 

bregdetar, Avokati i Popullit konstatoi se kanali, ndonëse i projektuar fillimisht për ujëra shiu, 

funksiononte në praktikë si pjesë e rrjetit të kanalizimeve dhe shkaktonte ndotje të 

vazhdueshme në një zonë turistike me frekuentim të lartë. Për këtë arsye, u rekomanduan118 

hartimi i një plani emergjent dhe afatgjatë për trajtimin e ujërave të ndotura, ndërhyrje urgjente 

për ndalimin e përkeqësimit të situatës, sigurimi i burimeve financiare, forcimi i monitorimit dhe 

inspektimit, si edhe sqarimi i përgjegjësive ndërinstitucionale. 

Në fushën e ndotjes akustike dhe të shqetësimeve që ndikojnë drejtpërdrejt në qetësinë 

publike dhe cilësinë e jetesës, Avokati i Popullit ka trajtuar disa raste me natyrë të ndryshme, 

por me të njëjtën problematikë themelore: mungesën e matjeve objektive, reagimin e vonuar 

të institucioneve vendore dhe moszbatimin e plotë të standardeve ligjore e teknike. 

Në rastin e ankuesit E.Z. në Vlorë, ku veprimtaria e një lavazhi pranë banesës së tij shkaktonte 

ndotje akustike, pengim të lëvizjes dhe bllokim të aksesit rrugor, u rekomanduan verifikimi i 

plotë i situatës në terren, marrja e masave administrative për ndalimin e shkeljeve dhe 

garantimi i qetësisë publike dhe i aksesit rrugor119. Në rastin e ankueses H.B. në Kukës, 

institucionit vendor dhe Drejtorisë Vendore të Policisë iu rekomanduan kryerja e matjeve sipas 

standardeve me pajisje të certifikuara, trajnimi i stafit përgjegjës, sigurimi i pajisjeve matëse 

dhe planifikimi buxhetor për mirëmbajtjen e tyre, si edhe marrja e masave administrative për 

eliminimin e burimit të ndotjes akustike120. Ndërsa në çështjen e ankuesit R.M. në Sarandë, 

të lidhur me ndotjen akustike nga një aspirator i vendosur pranë objektit të banimit, Avokati i 

Popullit rekomandoi marrjen e masave të menjëhershme dhe efektive për ndalimin e ndotjes 

akustike, garantimin e cilësisë së procesit të monitorimit dhe matjes me pajisje të certifikuara 

dhe zbatimin e detyrimeve ligjore ndaj subjekteve që gjenerojnë zhurmë mbi kufijtë e lejuar121. 

Përtej rasteve të sipërpërmendura, Avokati i Popullit ka trajtuar edhe problematika që lidhen 

me sigurinë në hapësirat publike në raport me kafshët e shoqërimit dhe kafshët endacake, 

konkretisht në Bashkinë Bulqizë, duke rekomanduar mekanizma kontrolli efektiv, sinjalistikë 

të përshtatshme dhe ngritjen e strukturave përkatëse në nivel vendor. Ky ndërhyrje e zgjeron 

konceptin e mjedisit të shëndetshëm përtej ndotjes klasike dhe e lidh atë me sigurinë publike, 

përdorimin e qetë të hapësirave të përbashkëta dhe cilësinë e përgjithshme të jetesës në 

komunitet. 

Monitorimi i zbatimit të rekomandimeve gjatë vitit 2025 tregon një tablo të përzier, por në tërësi 

problematike. Nga njëra anë, ka raste ku rekomandimet e Avokatit të Popullit kanë sjellë 

reagim institucional dhe masa konkrete, si në rastin e ankuesit E.Z. në Vlorë, ku aktiviteti 

problematik është ndërprerë dhe monitorimi nga strukturat kompetente vijon si masë 

parandaluese, si edhe në rastin e menaxhimit vendor të mbetjeve në Shijak, ku bashkia ka 

raportuar masa konkrete për normalizimin e shërbimit të pastrimit, depozitimin e rregullt të 

mbetjeve dhe rehabilitimin e zonave të prekura. Këto raste tregojnë se, kur problematika është 

e identifikueshme qartë, kur përgjegjësia institucionale është më e përqendruar dhe kur 

ndërhyrja nuk kërkon koordinim të gjerë shumëpalësh, zbatimi i rekomandimeve është më i 

mundshëm dhe më i shpejtë. 

Nga ana tjetër, shumica e rasteve të trajtuara dëshmojnë se zbatimi mbetet vetëm i pjesshëm 

ose mungon tërësisht. Rasti i Balëzit mbetet i pranuar vetëm pjesërisht, pa masa konkrete 

dhe të qëndrueshme që të eliminojnë rrezikun. Rekomandimi për Liqenin e Komanit është 

pranuar, por zbatimi i tij mbetet i pjesshëm për shkak të mungesës së kapaciteteve financiare 

dhe teknike. Edhe në rastin e lumit Kir, ndonëse janë marrë disa masa të menjëhershme 

pastruese, rekomandimi mbetet i zbatuar vetëm pjesërisht, pasi mungojnë masat e 

qëndrueshme parandaluese. E njëjta tablo paraqitet edhe në rastin e Durrësit dhe të Moravës, 

ku masat e raportuara janë të kufizuara në pastrim ose në ndërhyrje afatshkurtra dhe nuk janë 

konsoliduar si zgjidhje strukturore. 

Më shqetësuese paraqiten rastet ku rekomandimet kanë mbetur të pazbatuara ose pa 

përgjigje. Në Kukës, megjithëse janë raportuar veprime monitoruese, ndotja akustike vazhdon 

të jetë e pranishme. Matjet kanë evidentuar tejkalim të niveleve të pranueshme dhe nuk 

rezulton të jenë marrë masa administrative të plota ndaj subjektit përgjegjës. Në Sarandë, sa 

i përket çështjes së ankuesit R.M., verifikimet e kryera janë mbështetur kryesisht në 

konstatime faktike dhe jo në matje objektive sipas standardeve ligjore, duke e lënë 

rekomandimin vetëm pjesërisht të zbatuar. 

Edhe më problematik paraqitet rasti i ankueses V.G., ku Bashkia Sarandë nuk ka kthyer asnjë 

përgjigje deri në hartimin e këtij raporti, duke penguar vetë vlerësimin e masave konkrete për 

largimin e mbetjeve, si dhe rekomandimi drejtuar Bashkisë Bulqizë për kafshët endacake ende 

pa përgjgigje. Po kështu, rekomandimi për rastin e derdhjes së ujërave të ndotura në det, në 

zonën Plepa-Shkëmbi i Kavajës, mbetet i pazbatuar, për shkak të mungesës së një plani 

konkret dhe të koordinuar ndërhyrjeje dhe të mosangazhimit efektiv të institucioneve 

përgjegjëse. 

Në plan analitik, monitorimi i vitit 2025 konfirmon se vështirësia kryesore në këtë fushë nuk 

qëndron vetëm te konstatimi i ndotjes ose te identifikimi i problematikës, por te aftësia e 

institucioneve për të kaluar nga reagimi episodik në ndërhyrje të qëndrueshme, të matshme 

dhe afatgjata. Në shumicën e rasteve, institucionet përgjegjëse kanë treguar prirjen për të 

adresuar simptomën e menjëhershme, si pastrimi i zonës ose kryerja e një verifikimi formal 

në terren, por jo për të ndërtuar mekanizma të qëndrueshëm parandalimi, kontrolli dhe 

llogaridhënieje. Kjo dobësi është veçanërisht e dukshme në çështjet që kërkojnë 

bashkërendim ndërmjet ministrive, agjencive kombëtare, bashkive dhe shoqërive publike, siç 

janë menaxhimi i ujërave të ndotura, ndotja në sipërfaqe ujore, menaxhimi i mbetjeve të 

rrezikshme apo zhurmat që kërkojnë matje dhe pajisje të certifikuara. 

Për rrjedhojë, rastet e trajtuara gjatë vitit 2025 tregojnë se mbrojtja e së drejtës për një mjedis 

të shëndetshëm në Shqipëri mbetet ende e kushtëzuar nga mangësi në planifikim, në ndarjen 

e kompetencave, në burimet financiare e teknike dhe në zbatimin efektiv të ligjit. Forcimi i 

kapaciteteve inspektuese e monitoruese, qartësimi i përgjegjësive ndërinstitucionale, sigurimi 

i investimeve të qëndrueshme infrastrukturore dhe kalimi nga ndërhyrjet sporadike te politikat 

parandaluese e strukturore mbeten kushte thelbësore për të garantuar në praktikë të drejtën 

e qytetarëve për një mjedis të pastër, të sigurt dhe të shëndetshëm. 

Vlerësim Përfundimtar 

Analiza e gjetjeve të Avokatit të Popullit për vitin 2025 në fushën e të drejtave me karakter 

ekonomik dhe social tregon se sfidat kryesore lidhen me mënyrën se si funksionojnë në 

praktikë mekanizmat administrativë dhe institucionalë që duhet të garantojnë ushtrimin e 

këtyre të drejtave për çdo qytetar. Në veçanti, vërehen problematika të qëndrueshme në 

kapacitetet administrative për trajtimin në kohë të kërkesave të qytetarëve, në zbatimin e 

procedurave administrative në mënyrë të njëtrajtshme, në transparencën dhe 

gjurmueshmërinë e vendimmarrjes institucionale, si dhe në koordinimin ndërinstitucional në 

çështjet që kërkojnë ndërhyrje të përbashkëta. 

Problematikat kryesore lidhur me sa më sipër, reflektohen në mënyrë të përsëritur në disa 

fusha: 

 Vonesa të zgjatura dhe shpesh të pajustifikuara në procedurat administrative, 

veçanërisht në fushën e regjistrimit të pronës, legalizimeve dhe kompensimit; 

 Mungesë transparence dhe informimi mbi statusin e kërkesave, si dhe mungesë 

arsyetimi të vendimmarrjeve administrative; 

 Pasiguri juridike në fushën e pronësisë, si rezultat i mosfinalizimit të proceseve të 

kalimit të pronësisë dhe mosregjistrimit të titujve të pronësisë; 

 Zbatim i pabarabartë i legjislacionit në marrëdhëniet e punës, përfshirë vendimmarrje 

të paarsyetuara dhe procedura jo të plota administrative; 

 Vështirësi në aksesin efektiv në skemat e mbrojtjes sociale, të lidhura me formalizmin 

procedural, pasaktësitë në përllogaritje dhe vonesat në trajtimin e kërkesave; 

 Bashkëpunim i pamjaftueshëm ndërinstitucional në trajtimin e çështjeve që kërkojnë 

koordinim ndërmjet disa institucioneve. 

Një element që përforcon këto problematika është niveli i ulët dhe i pabarabartë i reagimit 

institucional ndaj rekomandimeve të Avokatit të Popullit. Praktika e vitit 2025 tregon se: 

 Një pjesë e konsiderueshme e rekomandimeve mbeten pa përgjigje, veçanërisht nga 

institucionet në nivel vendor; 

 Në rastet kur rekomandimet pranohen, zbatimi i tyre është shpesh i pjesshëm ose i 

vonuar; 

 Çështjet që kërkojnë ndërhyrje strukturore, burime financiare ose ndryshim të 

praktikave administrative hasin në rezistencë më të lartë institucionale. 

Në këto kushte, mekanizmat ekzistuese nuk arrijnë të sigurojnë korrigjimin në kohë të 

praktikave administrative dhe reduktimin e përsëritjes së problematikave, duke ndikuar 

drejtpërdrejt në ushtrimin efektiv të të drejtave me karakter ekonomik dhe social nga qytetarët. 

Në këtë kontekst, Avokati i Popullit rekomandon që ndërhyrjet të përqendrohen në disa 

drejtime prioritare, si vijon: 

Për institucionet e përfshira në trajtimin e çështjeve të pronësisë: 

 Përshpejtimin e procedurave të regjistrimit të pronës dhe finalizimin e proceseve të 

legalizimit dhe kompensimit brenda afateve të përcaktuara; 

 Garantimin e transparencës mbi statusin e kërkesave dhe vendimmarrjet 

administrative; 

 Përmirësimin e koordinimit ndërinstitucional për sigurimin e dokumentacionit dhe 

zgjidhjen e çështjeve komplekse të pronësisë. 

Për administratën publike në fushën e marrëdhënieve të punës: 

 Garantimin e zbatimit të plotë të procedurave ligjore në vendimmarrjet mbi 

marrëdhëniet e punës, përfshirë arsyetimin e tyre dhe respektimin e afateve; 

 Vendosjen e mekanizmave të përgjegjshmërisë për vendimmarrje të kundërligjshme 

që sjellin pasoja financiare për buxhetin e shtetit; 

 Përmirësimin e komunikimit institucional dhe informimit të punonjësve mbi të drejtat 

dhe procedurat administrative. 

Për sistemin e mbrojtjes sociale: 

 Përmirësimin e saktësisë dhe transparencës në përllogaritjen e përfitimeve; 

 Reduktimin e vonesave në trajtimin e kërkesave dhe në dhënien e përgjigjeve 

administrative; 

 Rishikimin e mekanizmave të vlerësimit për përfitimet sociale, në mënyrë që të 

pasqyrojnë realisht gjendjen socio-ekonomike të përfituesve; 

 Përmirësimin e planifikimit dhe shpërndarjes së fondeve për mbështetjen sociale dhe 

emergjencat civile. 

Për të gjitha institucionet publike: 

 Sigurimin e ndjekjes sistematike dhe të verifikueshme të zbatimit të rekomandimeve 

të Avokatit të Popullit; 

 Vendosjen e mekanizmave të qarta të llogaridhënies për mosveprimet dhe vonesat 

administrative; 

 Përmirësimin e koordinimit ndërinstitucional dhe shkëmbimit të informacionit. 

Këto çështje lidhen drejtpërdrejt me funksionimin efektiv të shtetit të së drejtës, pasi të drejtat 

ekonomike dhe sociale përbëjnë bazën materiale të ushtrimit të të drejtave të tjera dhe të 

besimit të qytetarëve te institucionet publike. Njëkohësisht, ato janë të lidhura ngushtë me 

procesin e integrimit evropian, ku kërkohet jo vetëm harmonizim i legjislacionit, por edhe 

zbatim efektiv, i qëndrueshëm dhe i matshëm në praktikë. 

Kapitulli III 
Nënshënime 

Për të aksesuar burimin klikoni mbi shënim ose skanoni kodin QR  

71  Rekomandim nr. 202003023, “Për përfundimin e procedurës administrative, 
shqyrtimi i kërkesës së familjeve N” 

72  Rekomandim nr. K3/S22-14, datë 10.09.2025, “Për hartimin e udhëzimeve të 
posaçme për regjistrimin dhe protokollimin e evidentimeve në terren, garantimin 
e gjurmueshmërisë efektive të procedurave, raportimin periodik të drejtorive 
vendore” 

73    Rekomandim nr. 202300563, “Për plotësimin e sistemit elektronik të bazës së të 
dhënave të pasurive të paluajtshme të ASHK dhe përfundimin e shqyrtimit të 
aplikimit të një shtetasi” 

74   Ibid. 

75   Rekomandimet individuale të vitit 2025: Rekomandim nr. 202501633, “Për për 
përshpejtimin e përfundimit të procedurës administrative të filluar mbi bazën e 
vetëdeklarimit për legalizim, të paraqitur nga shtetasja E.P.” (refuzuar) 

         Rekomandim nr. 202500513/4, “Për për përshpejtimin e përfundimit të 
procedures administrative të filluar mbi bazë të vetëdeklarimit datë 08.11.2006, 
për legalizim ndërtimi informal, nga shtetasi A. Ll.” (pa përgjigje) 

         Rekomandim nr. 202502667, “Për përshpejtimin e përfundimit të procedurës 
administrative të filluar mbi bazën e vetëdeklarimit për legalizim, të paraqitur 
nga shtetasi J. R.” (refuzuar) 

         Rekomandim nr. 202500172/14, “Për përshpejtimin e përfundimit të procedurës 
administrative të filluar mbi bazën e vetëdeklarimit për legalizim, të paraqitur 
nga shtetasi A. K.” (pa përgjigje) 

         Rekomandim nr. 202500050/15, “Për përshpejtimin e përfundimit të procedures 
administrative të filluar mbi bazë të vetëdeklarimit, datë 15.03.2005, për 
legalizim ndërtimi informal, nga shtetasi A. K” (pranuar, pazbatuar) 

         Rekomandimet nr. 202501624 (refuzuar); nr. 202501748 (pa përgjigje); nr. 
202500030 (pa përgjigje); nr. 202502913 (pa përgjigje); nr. 202502462 (pa 
përgjigje); nr. 202500204 (pa përgjigje);  nr. 202500183 (pa përgjigje). 

76   Rekomandim nr. K3/E14-8, datë 18.12.2025, “Për verifikimin, vlefshmërinë dhe 
regjistrimin e të dhënave në sistem, vijimin e procedurës, si edhe marrjen e 
masave për integritetin e të dhënave dhe shmangien e pengesave teknike që 
cenojnë aksesin e qytetarit në shërbimet publike” 

77   Rekomandim nr. K3/A20-38, datë 20.07.2025, “Për ushtrimin e menjëhershëm të 
kontrollit të zbatimit të ligjit dhe marrjen e masave për mospërsëritjen e 
praktikave të tilla në të ardhmen” 

78  Rekomandim nr. 202502451, datë 27.11.2025, “Për marrjen e masave për 
nxjerrjen e përgjegjësisë për shkeljen e të drejtave të ligjshme të shtetases M. K.”  

        Rekomandimet nr. 202502435, 202502436, 202502434, 202502446, 202502449 
dhe 202502452. 

79  Rekomandim nr. 202501184, date 30.04.2025, “Për për ekzekutimin e vendimit, 
datë 19.06.2023 “Për prishjeobjekti”, të nxjerrë nga Inspektoriati i Mbrojtjes së 
Territorit, në Bashkinë Vlorë” (refuzuar) 

        Rekomandim, nr. 202500888, “Për trajtimin e ankesës së shtetasit P. B.” (pa 
përgjigje) 

        Rekomandim nr. 202502117, “Për trajtimin e ankesës së shtetasit L. S.” (pranuar 
/ zbatuar) 

        Rekomandim nr. 202500589/ 7, datë 18.07.2025, “Për trajtimin e ankesës së 
shtetasit Th.K” (prannuar / pazbatuar) 

        Rekomandim nr. 202501851/12, datë 27.10.2025, “Për ekzekutimin e vendimit 
nr. 95, datë 26.06.2024 dhe nr. serie 0095 “Për prishje objekti”, të nxjerrë nga 
Inspektoriati I Mbrojtjes së Territorit, në Bashkinë Sarandë” (pranuar / 
pazbatuar)  

 

https://www.avokatipopullit.gov.al/media/manager/website/media/Rekomandim%20Familja%20N.pdf
https://www.avokatipopullit.gov.al/media/manager/website/media/Rekomandim%20Familja%20N.pdf
https://www.avokatipopullit.gov.al/media/manager/website/reports/Rekomandim%20mbi%20plot%C3%ABsimin%20e%20sistemit%20elektronik%20t%C3%AB%20baz%C3%ABs%20s%C3%AB%20t%C3%AB%20dh%C3%ABnave%20t%C3%AB%20pasurive%20t%C3%AB%20paluajtshme%20t%C3%AB%20ASHK%20dhe%20p%C3%ABrfundimin%20e%20shqyrtimit%20t%C3%AB%20aplikimit%20t%C3%AB%20nj%C3%AB%20shtetasi.pdf
https://www.avokatipopullit.gov.al/media/manager/website/reports/Rekomandim%20mbi%20plot%C3%ABsimin%20e%20sistemit%20elektronik%20t%C3%AB%20baz%C3%ABs%20s%C3%AB%20t%C3%AB%20dh%C3%ABnave%20t%C3%AB%20pasurive%20t%C3%AB%20paluajtshme%20t%C3%AB%20ASHK%20dhe%20p%C3%ABrfundimin%20e%20shqyrtimit%20t%C3%AB%20aplikimit%20t%C3%AB%20nj%C3%AB%20shtetasi.pdf
https://www.avokatipopullit.gov.al/media/manager/website/reports/Rekomandim%20mbi%20plot%C3%ABsimin%20e%20sistemit%20elektronik%20t%C3%AB%20baz%C3%ABs%20s%C3%AB%20t%C3%AB%20dh%C3%ABnave%20t%C3%AB%20pasurive%20t%C3%AB%20paluajtshme%20t%C3%AB%20ASHK%20dhe%20p%C3%ABrfundimin%20e%20shqyrtimit%20t%C3%AB%20aplikimit%20t%C3%AB%20nj%C3%AB%20shtetasi.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20procedur%C3%ABs%20s%C3%AB%20legalizimit%20E.%20P.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20procedur%C3%ABs%20s%C3%AB%20legalizimit%20E.%20P.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20procedur%C3%ABs%20s%C3%AB%20legalizimit%20E.%20P.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20p%C3%ABrfundimit%20t%C3%AB%20procedur%C3%ABs%20administrative%20t%C3%AB%20filluar%20mbi%20baz%C3%AB%20t%C3%AB%20vet%C3%ABdeklarimit%20dat%C3%AB%2008.11.2006%20p%C3%ABr%20legalizim%20nd%C3%ABrtimi%20informal%20nga%20shtetasi%20A.%20Ll.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20p%C3%ABrfundimit%20t%C3%AB%20procedur%C3%ABs%20administrative%20t%C3%AB%20filluar%20mbi%20baz%C3%AB%20t%C3%AB%20vet%C3%ABdeklarimit%20dat%C3%AB%2008.11.2006%20p%C3%ABr%20legalizim%20nd%C3%ABrtimi%20informal%20nga%20shtetasi%20A.%20Ll.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20p%C3%ABrfundimit%20t%C3%AB%20procedur%C3%ABs%20administrative%20t%C3%AB%20filluar%20mbi%20baz%C3%AB%20t%C3%AB%20vet%C3%ABdeklarimit%20dat%C3%AB%2008.11.2006%20p%C3%ABr%20legalizim%20nd%C3%ABrtimi%20informal%20nga%20shtetasi%20A.%20Ll.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20p%C3%ABrfundimit%20t%C3%AB%20procedur%C3%ABs%20administrative%20t%C3%AB%20filluar%20mbi%20baz%C3%ABn%20e%20vet%C3%ABdeklarimit%20p%C3%ABr%20legalizim%20t%C3%AB%20paraqitur%20nga%20shtetasi%20L.%20R.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20p%C3%ABrfundimit%20t%C3%AB%20procedur%C3%ABs%20administrative%20t%C3%AB%20filluar%20mbi%20baz%C3%ABn%20e%20vet%C3%ABdeklarimit%20p%C3%ABr%20legalizim%20t%C3%AB%20paraqitur%20nga%20shtetasi%20L.%20R.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20p%C3%ABrfundimit%20t%C3%AB%20procedur%C3%ABs%20administrative%20t%C3%AB%20filluar%20mbi%20baz%C3%ABn%20e%20vet%C3%ABdeklarimit%20p%C3%ABr%20legalizim%20t%C3%AB%20paraqitur%20nga%20shtetasi%20L.%20R.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20p%C3%ABrfundimit%20t%C3%AB%20procedur%C3%ABs%20administrative%20t%C3%AB%20filluar%20mbi%20baz%C3%ABn%20e%20vet%C3%ABdeklarimit%20p%C3%ABr%20legalizim%20t%C3%AB%20paraqitur%20nga%20shtetasi%20A.%20K.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20p%C3%ABrfundimit%20t%C3%AB%20procedur%C3%ABs%20administrative%20t%C3%AB%20filluar%20mbi%20baz%C3%ABn%20e%20vet%C3%ABdeklarimit%20p%C3%ABr%20legalizim%20t%C3%AB%20paraqitur%20nga%20shtetasi%20A.%20K.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20p%C3%ABrfundimit%20t%C3%AB%20procedur%C3%ABs%20administrative%20t%C3%AB%20filluar%20mbi%20baz%C3%ABn%20e%20vet%C3%ABdeklarimit%20p%C3%ABr%20legalizim%20t%C3%AB%20paraqitur%20nga%20shtetasi%20A.%20K.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20p%C3%ABrfundimit%20t%C3%AB%20procedur%C3%ABs%20administrative%20t%C3%AB%20filluar%20mbi%20baz%C3%AB%20t%C3%AB%20vet%C3%ABdeklarimit,%20dat%C3%AB%2015.03.2005,%20p%C3%ABr%20legalizim%20nd%C3%ABrtimi%20informal,%20nga%20shtetasi%20A.%20K.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20p%C3%ABrfundimit%20t%C3%AB%20procedur%C3%ABs%20administrative%20t%C3%AB%20filluar%20mbi%20baz%C3%AB%20t%C3%AB%20vet%C3%ABdeklarimit,%20dat%C3%AB%2015.03.2005,%20p%C3%ABr%20legalizim%20nd%C3%ABrtimi%20informal,%20nga%20shtetasi%20A.%20K.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20p%C3%ABrfundimit%20t%C3%AB%20procedur%C3%ABs%20administrative%20t%C3%AB%20filluar%20mbi%20baz%C3%AB%20t%C3%AB%20vet%C3%ABdeklarimit,%20dat%C3%AB%2015.03.2005,%20p%C3%ABr%20legalizim%20nd%C3%ABrtimi%20informal,%20nga%20shtetasi%20A.%20K.pdf
https://www.avokatipopullit.gov.al/media/manager/website/media/Rekomandim%20lidhur%20me%20shkeljen%20e%20te%20drejtave%20te%20ligjshme%20te%20shtetases%20M%20K.pdf
https://www.avokatipopullit.gov.al/media/manager/website/media/Rekomandim%20lidhur%20me%20shkeljen%20e%20te%20drejtave%20te%20ligjshme%20te%20shtetases%20M%20K.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20ekzekutimin%20e%20vendimit,%20dat%C3%AB%2019.06.2023%20%E2%80%9CP%C3%ABr%20prishje%20objekti%E2%80%9D,%20t%C3%AB%20nxjerr%C3%AB%20nga%20Inspektoriati%20i%20Mbrojtjes%20s%C3%AB%20Territorit,%20n%C3%AB%20Bashkin%C3%AB%20Vlor%C3%AB.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20ekzekutimin%20e%20vendimit,%20dat%C3%AB%2019.06.2023%20%E2%80%9CP%C3%ABr%20prishje%20objekti%E2%80%9D,%20t%C3%AB%20nxjerr%C3%AB%20nga%20Inspektoriati%20i%20Mbrojtjes%20s%C3%AB%20Territorit,%20n%C3%AB%20Bashkin%C3%AB%20Vlor%C3%AB.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20ekzekutimin%20e%20vendimit,%20dat%C3%AB%2019.06.2023%20%E2%80%9CP%C3%ABr%20prishje%20objekti%E2%80%9D,%20t%C3%AB%20nxjerr%C3%AB%20nga%20Inspektoriati%20i%20Mbrojtjes%20s%C3%AB%20Territorit,%20n%C3%AB%20Bashkin%C3%AB%20Vlor%C3%AB.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20ushtrimin%20e%20kompetencave%20ligjore%20t%C3%AB%20Inspektoriatit%20t%C3%AB%20Mbrojtjes%20s%C3%AB%20Territorit%20n%C3%AB%20Bashkin%C3%AB%20Sarand%C3%AB%20n%C3%AB%20trajtimin%20e%20ankes%C3%ABs%20s%C3%AB%20shtetasit%20P.%20B.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20ushtrimin%20e%20kompetencave%20ligjore%20t%C3%AB%20Inspektoriatit%20t%C3%AB%20Mbrojtjes%20s%C3%AB%20Territorit%20n%C3%AB%20Bashkin%C3%AB%20Lushnj%C3%AB%20n%C3%AB%20trajtimin%20e%20ankes%C3%ABs%20s%C3%AB%20shtetasit%20L.%20S%20(1).pdf
https://www.avokatipopullit.gov.al/media/manager/website/media/Rekomandim%2018.07.2025.pdf
https://www.avokatipopullit.gov.al/media/manager/website/media/Rekomandim%2018.07.2025.pdf
https://www.avokatipopullit.gov.al/media/manager/website/media/Rekomandim%2027.10.2025.pdf
https://www.avokatipopullit.gov.al/media/manager/website/media/Rekomandim%2027.10.2025.pdf
https://www.avokatipopullit.gov.al/media/manager/website/media/Rekomandim%2027.10.2025.pdf

         Rekomandimet nr. 202501593 (pa përgjigje), 202502446 (refuzuar), 202502449 
(refuzuar), 202502436 (refuzuar), 202502452 (refuzuar), 202502434 (refuzuar), 
202502435 (refuzuar), 202500095 (pa përgjigje), 202501220 (refuzuar). 

 80   Rekomandim nr. 202504211, “Për kompensimin në vlerë monetare të ushqimit 
për punonjësit e Policisë së Burgjeve të transferuar ose komanduar” 

81    Rekomandim nr. 202501698 “Për pagesën e diferencave për punonjësit e Policisë 
së Burgjeve që fituan gradën 'inspektor' me ligjin nr. 39/2023” 

82   Rekomandim nr. 202503111/8, datë 18.12.2025, “Për unifikimin e procedurës 
administrative të njoftimit të palës, të përfshirë në një procedurë administrative, 
në përputhje me përcaktimet e Kodit të Procedurës Administrative” 

83  Rekomandim nr. 202501588/11, “Për kompensimin e ditëve të munguara, të 
pakryera, nga pushimet e detyrueshme për mësuesit për vitin 2023-2024 për 
punëmarrësit që mbulohen nga Drejtoria Rajonale e Arsimit Parauniversitar Fier 
dhe Zyrës Vendore të Arsimit Parauniversitar Vlorë-Himarë, Lushnjë” 

84  Rekomandim nr. 202500835/11, datë 09.07.2025, “Për rritjen e angazhimit 
intitucional për të siguruar që politikat publike të adresojnë efektivisht nevojat 
dhe pritshmëritë e pensionistëve për të garantuar një standard jetese, të 
qëndrueshëm dhe dinjitoz” 

85  Rekomandim nr. 202501334, datë 13.02.2025, “Për marrjen e masave të 
menjëhershme për vlerësimin e mundësive për ofrimin e ndihmës dhe 
mbështetjes për familjen M.” 

86    Rekomandim nr. 202502600/7, datë 21.07.2025, “Për marrjen e masave nga ana 
e Bashkisë Fier për vendosjen në vend të së drejtës së shkelur për përfitimin e 
bonusit e fundvitit, për qytetarët G. R. dhe G. H.” 

87  Rekomandim nr. 202502601/7, date 08.07.2025, “Për marrjen e masave për 
përfshirjen në pagesën e bonusit të fundvitit të qytetarëve që nuk e kanë 
përfituar këtë mbështetje financiare, duke garantuar respektimin e së drejtës së 
tyre të ligjshme për përfitim të barabartë” 

88    Rekomandim nr. 202300306, “Për trajtimin e rastit tё shtetasit z. I. K.” 

89    Rekomandim nr. 202501948/10, “Për përshpejtimin e përfundimit të procedurës 
së kompensimit financiar të mbetur e akorduar për mbulimin e dëmit të 
shkaktuar nga fatkeqësia natyrore, përmbytja e 9 mars 2010” 

90    Publikim i Ministrisë së Financave, datë 24.10.2024, “Buxheti 2025 për qytetarët: 
Një vështrim i thjeshtëzuar në financat publike për vitin 2025” 

91    Rekomandim nr. 202503134/5, datë 11.12.2025, “Për hartimin nga Bashkia Kukës 
të programeve të strehimit për shtresat në nevojë në përputhje me legjislacionin 
në fuqi” 

92   Rekomandim nr. 202503147/9, datë 18.12.2025, “Për hartimin nga Bashkia 
Himarë të programeve të strehimit për shtresat në nevojë në përputhje me 
legjislacionin në fuqi” 

93   Rekomandimi nr. 202503147/8, datë 18.12.2025, “Për marrjen e masave urgjentë 
për ofrimin e ndihmës dhe mbështetjes sociale në vlerësim të kushteve social-
ekonomike, për Znj. L. I.” 

94 Rekomandim nr. 202503629/10, datë 17.12.2025, “Për marrjen e masave të 
menjëhershme për vlerësimin e mundësive për ofrimin e ndihmës sociale dhe 
mbështetjes për familjen B.” 

95  Rekomandim nr. 202502578/13, datë 18.12.2025, “Për marrjen e masave me 
qëllim përmirësimin e kushteve të përgjithshme të jetesës në lagjen “ish 
Pjeshkore”, Bashkia Berat, në mënyrë të vazhdueshme dhe të qëndrueshme” 

96   Rekomandimi nr. 202500080, “Për hartimin e një plani konkret për përmirësimin 
e kushteve të strehimit të ankuesve, përfundimin e procedurave dokumentare e 
financiare dhe përfshirjen në programet e strehimit social, përfshirë bonusin e 
qirasë” 

97    Rekomandim nr. K3/M10-3, datë 16.12.2025, “Për për fillimin dhe përfundimin sa 
më të shpejtë të punimeve, si edhe analizimin me prioritet të shkaqeve të 
zvarritjes dhe nxjerrjen e përgjegjësive përkatëse” 

https://www.avokatipopullit.gov.al/media/manager/website/reports/Rekomandim%20per%20procesin%20e%20rregullt%20ligjor%20ne%20FA%20dhe%20Ministrine%20e%20Mbrojtjes_ExmDRZ4.pdf
https://www.avokatipopullit.gov.al/media/manager/website/reports/Rekomandim%20per%20procesin%20e%20rregullt%20ligjor%20ne%20FA%20dhe%20Ministrine%20e%20Mbrojtjes_ExmDRZ4.pdf
https://www.avokatipopullit.gov.al/media/manager/website/reports/Rekomandim%20per%20procesin%20e%20rregullt%20ligjor%20ne%20FA%20dhe%20Ministrine%20e%20Mbrojtjes_ExmDRZ4.pdf
https://www.avokatipopullit.gov.al/media/manager/website/reports/Rekomandim%20per%20marrjen%20e%20masave%20per%20kompensimin%20e%20diteve%20te%20pakryera%20nga%20pushimet%20e%20detyrueshme%20per%20mesuesit%20per%20vitin%202023-2024%20qe%20mbulohen%20nga%20Zyra%20Vendore%20te%20Arsimit%20Parauniversitar%20Vlore-Himare%20Lushnje.pdf
https://www.avokatipopullit.gov.al/media/manager/website/reports/Rekomandim%20per%20marrjen%20e%20masave%20per%20kompensimin%20e%20diteve%20te%20pakryera%20nga%20pushimet%20e%20detyrueshme%20per%20mesuesit%20per%20vitin%202023-2024%20qe%20mbulohen%20nga%20Zyra%20Vendore%20te%20Arsimit%20Parauniversitar%20Vlore-Himare%20Lushnje.pdf
https://www.avokatipopullit.gov.al/media/manager/website/reports/Rekomandim%20per%20marrjen%20e%20masave%20per%20kompensimin%20e%20diteve%20te%20pakryera%20nga%20pushimet%20e%20detyrueshme%20per%20mesuesit%20per%20vitin%202023-2024%20qe%20mbulohen%20nga%20Zyra%20Vendore%20te%20Arsimit%20Parauniversitar%20Vlore-Himare%20Lushnje.pdf
https://www.avokatipopullit.gov.al/media/manager/website/reports/Rekomandim%20per%20marrjen%20e%20masave%20per%20kompensimin%20e%20diteve%20te%20pakryera%20nga%20pushimet%20e%20detyrueshme%20per%20mesuesit%20per%20vitin%202023-2024%20qe%20mbulohen%20nga%20Zyra%20Vendore%20te%20Arsimit%20Parauniversitar%20Vlore-Himare%20Lushnje.pdf
https://www.avokatipopullit.gov.al/media/manager/website/reports/202500835%20MEKI%20dhe%20ISSH%20per%20rritjen%20e%20angazhimit%20institucional%20per%20te%20adresuar%20nevojat%20e%20pensionisteve.pdf
https://www.avokatipopullit.gov.al/media/manager/website/reports/202500835%20MEKI%20dhe%20ISSH%20per%20rritjen%20e%20angazhimit%20institucional%20per%20te%20adresuar%20nevojat%20e%20pensionisteve.pdf
https://www.avokatipopullit.gov.al/media/manager/website/reports/202500835%20MEKI%20dhe%20ISSH%20per%20rritjen%20e%20angazhimit%20institucional%20per%20te%20adresuar%20nevojat%20e%20pensionisteve.pdf
https://www.avokatipopullit.gov.al/media/manager/website/reports/202500835%20MEKI%20dhe%20ISSH%20per%20rritjen%20e%20angazhimit%20institucional%20per%20te%20adresuar%20nevojat%20e%20pensionisteve.pdf
https://www.avokatipopullit.gov.al/media/manager/website/media/202501334%20Bashkise%20Vore%20per%20marrjen%20e%20masave%20per%20vleresimin%20e%20mundesive%20per%20ofrimin%20e%20ndihmes%20per%20familjen%20M.pdf
https://www.avokatipopullit.gov.al/media/manager/website/media/202501334%20Bashkise%20Vore%20per%20marrjen%20e%20masave%20per%20vleresimin%20e%20mundesive%20per%20ofrimin%20e%20ndihmes%20per%20familjen%20M.pdf
https://www.avokatipopullit.gov.al/media/manager/website/media/202501334%20Bashkise%20Vore%20per%20marrjen%20e%20masave%20per%20vleresimin%20e%20mundesive%20per%20ofrimin%20e%20ndihmes%20per%20familjen%20M.pdf
https://www.avokatipopullit.gov.al/media/manager/website/media/202522600%20Bashkise%20Fier%20per%20vendosjen%20ne%20vend%20te%20se%20drejtes%20se%20shkelur%20per%20perfitimin%20e%20bonusit%20e%20fundvit.pdf
https://www.avokatipopullit.gov.al/media/manager/website/media/202522600%20Bashkise%20Fier%20per%20vendosjen%20ne%20vend%20te%20se%20drejtes%20se%20shkelur%20per%20perfitimin%20e%20bonusit%20e%20fundvit.pdf
https://www.avokatipopullit.gov.al/media/manager/website/media/202522600%20Bashkise%20Fier%20per%20vendosjen%20ne%20vend%20te%20se%20drejtes%20se%20shkelur%20per%20perfitimin%20e%20bonusit%20e%20fundvit.pdf
https://www.avokatipopullit.gov.al/media/manager/website/media/202502601%20Sherbimit%20Social%20per%20perfshirjen%20ne%20pagesen%20e%20bonusit%20te%20fundvitit%20te%20qytetareve%20qe%20nuk%20e%20kane%20perfituar.pdf
https://www.avokatipopullit.gov.al/media/manager/website/media/202502601%20Sherbimit%20Social%20per%20perfshirjen%20ne%20pagesen%20e%20bonusit%20te%20fundvitit%20te%20qytetareve%20qe%20nuk%20e%20kane%20perfituar.pdf
https://www.avokatipopullit.gov.al/media/manager/website/media/202502601%20Sherbimit%20Social%20per%20perfshirjen%20ne%20pagesen%20e%20bonusit%20te%20fundvitit%20te%20qytetareve%20qe%20nuk%20e%20kane%20perfituar.pdf
https://www.avokatipopullit.gov.al/media/manager/website/media/202502601%20Sherbimit%20Social%20per%20perfshirjen%20ne%20pagesen%20e%20bonusit%20te%20fundvitit%20te%20qytetareve%20qe%20nuk%20e%20kane%20perfituar.pdf
https://www.avokatipopullit.gov.al/media/manager/website/reports/Rekomandim%20drejtuar%20Agjencise%20Kombetare%20te%20Mbrojtjes%20Civile%20per%20trajtimin%20e%20rastit%20te%20shtetasit%20I.K..pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20p%C3%ABrfundimit%20t%C3%AB%20procedur%C3%ABs%20s%C3%AB%20kompensimit%20financiar%20t%C3%AB%20mbetur%20e%20akorduar%20p%C3%ABr%20mbulimin%20e%20d%C3%ABmit%20t%C3%AB%20shkaktuar%20nga%20fatkeq%C3%ABsia%20natyrore%20p%C3%ABrmbytja%20e%209%20mars%202010.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20p%C3%ABrfundimit%20t%C3%AB%20procedur%C3%ABs%20s%C3%AB%20kompensimit%20financiar%20t%C3%AB%20mbetur%20e%20akorduar%20p%C3%ABr%20mbulimin%20e%20d%C3%ABmit%20t%C3%AB%20shkaktuar%20nga%20fatkeq%C3%ABsia%20natyrore%20p%C3%ABrmbytja%20e%209%20mars%202010.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20p%C3%ABrshpejtimin%20e%20p%C3%ABrfundimit%20t%C3%AB%20procedur%C3%ABs%20s%C3%AB%20kompensimit%20financiar%20t%C3%AB%20mbetur%20e%20akorduar%20p%C3%ABr%20mbulimin%20e%20d%C3%ABmit%20t%C3%AB%20shkaktuar%20nga%20fatkeq%C3%ABsia%20natyrore%20p%C3%ABrmbytja%20e%209%20mars%202010.pdf
https://financa.gov.al/wp-content/uploads/2024/11/Buxheti-per-Qytetaret-Ministria-e-Financave-2025.pdf
https://financa.gov.al/wp-content/uploads/2024/11/Buxheti-per-Qytetaret-Ministria-e-Financave-2025.pdf
https://www.avokatipopullit.gov.al/media/manager/website/reports/202503134%20Bashkise%20Kukes%20per%20hartimin%20e%20programeve%20te%20strehimit%20per%20shtresat%20ne%20nevoje.pdf
https://www.avokatipopullit.gov.al/media/manager/website/reports/202503134%20Bashkise%20Kukes%20per%20hartimin%20e%20programeve%20te%20strehimit%20per%20shtresat%20ne%20nevoje.pdf
https://www.avokatipopullit.gov.al/media/manager/website/reports/202503134%20Bashkise%20Kukes%20per%20hartimin%20e%20programeve%20te%20strehimit%20per%20shtresat%20ne%20nevoje.pdf
https://www.avokatipopullit.gov.al/media/manager/website/media/202503147-1%20Bashkise%20Himare%20per%20hartimin%20e%20programeve%20te%20strehimit%20per%20shtresat%20ne%20nevoje.pdf
https://www.avokatipopullit.gov.al/media/manager/website/media/202503147-1%20Bashkise%20Himare%20per%20hartimin%20e%20programeve%20te%20strehimit%20per%20shtresat%20ne%20nevoje.pdf
https://www.avokatipopullit.gov.al/media/manager/website/media/202503147-1%20Bashkise%20Himare%20per%20hartimin%20e%20programeve%20te%20strehimit%20per%20shtresat%20ne%20nevoje.pdf
https://www.avokatipopullit.gov.al/media/manager/website/reports/202503147%20Bashkise%20Himare%20per%20ofrimin%20e%20ndihmes%20sociale%20ne%20vleresim%20te%20kushteve%20social%20ekonomike%20per%20Znj%20I.pdf
https://www.avokatipopullit.gov.al/media/manager/website/reports/202503147%20Bashkise%20Himare%20per%20ofrimin%20e%20ndihmes%20sociale%20ne%20vleresim%20te%20kushteve%20social%20ekonomike%20per%20Znj%20I.pdf
https://www.avokatipopullit.gov.al/media/manager/website/reports/202503147%20Bashkise%20Himare%20per%20ofrimin%20e%20ndihmes%20sociale%20ne%20vleresim%20te%20kushteve%20social%20ekonomike%20per%20Znj%20I.pdf
https://www.avokatipopullit.gov.al/media/manager/website/reports/202503629%20Bashkise%20Fier%20per%20ofrimin%20e%20mbeshtetjes%20per%20familjen%20B%20per%20te%20perfituar%20nga%20programet%20sociale%20te%20strehimit.pdf
https://www.avokatipopullit.gov.al/media/manager/website/reports/202503629%20Bashkise%20Fier%20per%20ofrimin%20e%20mbeshtetjes%20per%20familjen%20B%20per%20te%20perfituar%20nga%20programet%20sociale%20te%20strehimit.pdf
https://www.avokatipopullit.gov.al/media/manager/website/reports/202503629%20Bashkise%20Fier%20per%20ofrimin%20e%20mbeshtetjes%20per%20familjen%20B%20per%20te%20perfituar%20nga%20programet%20sociale%20te%20strehimit.pdf
https://www.avokatipopullit.gov.al/media/manager/website/reports/202503629%20Bashkise%20Fier%20per%20ofrimin%20e%20mbeshtetjes%20per%20familjen%20B%20per%20te%20perfituar%20nga%20programet%20sociale%20te%20strehimit.pdf
https://www.avokatipopullit.gov.al/media/manager/website/reports/202502578%20Bashkise%20Berat%20per%20permiresimin%20e%20kushteve%20te%20pergjithshme%20te%20jeteses%20ne%20lagjen%20ish%20Pjeshkore%20Berat.pdf
https://www.avokatipopullit.gov.al/media/manager/website/reports/202502578%20Bashkise%20Berat%20per%20permiresimin%20e%20kushteve%20te%20pergjithshme%20te%20jeteses%20ne%20lagjen%20ish%20Pjeshkore%20Berat.pdf
https://www.avokatipopullit.gov.al/media/manager/website/reports/202502578%20Bashkise%20Berat%20per%20permiresimin%20e%20kushteve%20te%20pergjithshme%20te%20jeteses%20ne%20lagjen%20ish%20Pjeshkore%20Berat.pdf


A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 158 

98    Rekomandim nr. 202500963/24, datë 11.12.2025, “Për garantimin e respektimit 
të plotë të së të drejtës për përfitimin nga rindërtimi i banesës së dëmtuar prej 
fatkeqësisë natyrore të shtetasit E.K.. (P. K.)” 

99    Rekomandim nr. 202201078/27, “Për respektimin e të drejtës për përfitimin nga 
rindërtimi i banesës së dëmtuar prej fatkeqësisë natyrore, të z. A. K” 

100  Rekomandim nr. K1/IV8-10 prot, dt. 10.12.2025, “Për zgjerimin e marrëveshjes 
ose nënshkrimin e një protokolli shtesë ndërmjet autoriteteve homologe të 
Shqipërisë dhe Kosovës, me qëllim garantimin falas të shërbimit të hemodializës 
për shtetasit kosovarë me qëndrim të përkohshëm ose të përhershëm në Shqipëri” 

101 Rekomandim nr. 202502414/2, datë 10.07.2025, “Për marrjen e masave të 
menjëhershme për plotësimin e kërkesave të Qendrës Spitalore Rajonale 
“Shefqet Ndroqi”, Tiranë” 

102 Rekomandimi nr. 202502845/2, datë 08.10.2025, “Për marrjen e masave të 
menjëhershme për plotësimin e kërkesave të Spitalit Rajonal Kukës” 

103 Rekomandim nr. 202401617/5, datë 08.07.2025, “Për marrjen e masave të 
menjëhershme për adresimin e nevojave të pacientëve me diagnozën e kancerit 
të gjirit”  

104  Rekomandim nr. 20240151/5, datë 24.02.2025, “Për përfshirjen e medikamentit 
Skyclarys (omaveloxolone), në listën e medikamenteve të rimbursueshme, pasi 
kategoria e pacientëve që vuajnë nga sëmundja “Ataksia e Friedreich”, përmbush 
kriteret mjeksore, ekonomike dhe sociale, për përfitimin e tij”  

105 Rekomandim  nr. 202503019/6, datë 27.10.2025, “Për marrjen e masave të 
menjëhershme për zhvendosjen e vendgrumbullimit të mbetjeve urbane , 
ndodhur në rrugën “Qemal Butka”, Njësisë Administrative nr.5, Tiranë” 

106  Publikim i Avokatit të Popullit, Raport i Veçantë, “Për gjendjen e autoambulancave 
në spitalet publike në shkallë vendi” 

107 Rekomandim nr. K1/S27-10, datë 29.01.2025, “Për interpretim korrekt të 
legjislacionit, harmonizim të kritereve me aktin nënligjor përkatës dhe informim 
të studentëve mbi të drejtën e ankimit” 

108  Rekomandim nr. 202502245/4, datë 17.06.2025, “Për e masave të menjëhershme 
për ndryshimin e Udhëzimit nr.21, dt.15.10.2021 pikës 5, gërma b; “Për [...] 
njohjen dhe njësimin në RSH, të diplomave, certifikatave, gradave shkencore dhe 
titujve akademikë, të lëshuara nga institucione të huaja të arsimit të lartë dhe 
institucione të tjera të autorizuara”” 

109 Rekomandim nr. K1/S17-8, datë 16.12.2025, “Për ngritjen e një grupi pune për 
shqyrtimin e çështjes dhe hartimin e nismës ligjore për njohjen e profesionit 
“Rehabilitues” si profesion i rregulluar dhe përfshirjen e tij në Urdhrin e 
Infermierit” 

110  Rekomandim nr. K1/A31-5, datë 11.12.2025, “Për sistemimin në punë të ankueses 
pranë vendbanimit, në përputhje me statusin e saj, si dhe marrjen e masave 
disiplinore ndaj zyrtarëve përgjegjës për shkeljet procedurale në vlerësimin e 
dosjes” 

111 Rekomandim nr. K1/187-5, datë 18.07.2025, “Për marrjen e masave dhe 
veprimeve të koordinuara për mbrojtjen e shëndetit të nxënësve dhe 
komunitetit, nga rreziku i qendrës së kimikateve në zonën e Balëzit, Elbasan” 

112 Rekomandim nr. K1/I66-5, datë 18.07.2025, “Për marrjen e masave të 
menjëhershme për menaxhimin e mbetjeve në zonën e liqenit të Komanit” 

113 Rekomandim nr. K1/I47-6, datë 24.09.2025, “Për marrjen e masave të 
menjëhershme për pastrimin dhe menaxhimin e mbetjeve inerte dhe bashkiake 
në zonën e lumit Kir” 

114 Rekomandim nr. K1/I103-11, datë 02.09.2025, “Për marrjen e masave të 
menjëhershme për eliminimin e ndotjes mjedisore të shkaktuar nga mbetjet 
urbane” 

115 Rekomandim nr. K1/J103-13, datë 10.12.2025, “Për marrjen e masave të 
menjëhershme për eliminimin e ndotjes mjedisore të shkaktuar nga mbetjet 
urbane” 

https://www.avokatipopullit.gov.al/media/manager/website/reports/Rekomandim%20per%20te%20garantuar%20respektimin%20e%20plote%20te%20se%20te%20drejtes%20per%20perfitimin%20nga%20rindertimi%20i%20baneses%20se%20demtuar%20prej%20fatkeqesise%20natyrore%20te%20shtetasit%20EK%20PK.pdf

https://www.avokatipopullit.gov.al/media/manager/website/media/Rekomandim%20per%20marrjen%20e%20masave%20t%C3%AB%20menjehershme%20per%20eliminimin%20e%20ndotjes.pdf
https://www.avokatipopullit.gov.al/media/manager/website/media/Rekomandim%20per%20marrjen%20e%20masave%20te%20menjehershme%20per%20eliminimin%20e%20ndotjes%20mjedisore%20te%20shkaktuar%20nga%20mbetjet%20urbane.pdf

1. Hyrje  

Kreu IV trajton mbrojtjen e barazisë dhe të drejtave të grupeve të veçanta, me fokus te 

kategoritë që, për shkak të moshës, gjendjes shëndetësore, statusit social apo statuseve të 

tjera specifike, përballen me rrezik të shtuar të cenimit të të drejtave të tyre. Në këtë kapitull 

përfshihen çështje që lidhen me të drejtat e fëmijëve në dimensione të ndryshme, përfshirë 

mbrojtjen nga dhuna dhe shfrytëzimi, aksesin në arsim dhe shërbime sociale, marrëdhëniet 

familjare, situatat e konfliktit me ligjin, kujdesin alternativ, si dhe mbrojtjen e fëmijëve me aftësi 

të kufizuara dhe në situata migrimi. Njëkohësisht, kapitulli trajton edhe të drejtat e të 

moshuarve, të personave me aftësi të kufizuara, të pakicave kombëtare, të huajve, të grave 

me fokus në barazinë gjinore dhe femicidin, të komuniteteve LGBTIQ+, të mbrojtësve të të 

drejtave të njeriut, si dhe të migrantëve, azilkërkuesve dhe viktimave të trafikimit. 

Gjatë vitit 2025, monitorimi i Avokatit të Popullit ka treguar se, megjithëse kuadri normativ në 

fushën e barazisë dhe mosdiskriminimit është në pjesën më të madhe i konsoliduar dhe i 

harmonizuar me standardet ndërkombëtare, sfidat kryesore lidhen me zbatimin e tij në 

praktikë. Problematikat e evidentuara lidhen kryesisht me zbatimin e fragmentuar dhe të 

pabarabartë të dispozitave ligjore e në disa raste me mungesën e tyre. Po kështu, evidentohet 

mungesë e koordinimit ndërinstitucional për adresimin e nevojave individuale të rasteve, 

kapacitetet e kufizuara institucionale në nivel vendor dhe varësia e ofrimit të zgjidhjeve nga 

burimet buxhetore. 

Këto faktorë ndikojnë drejtpërdrejt në cilësinë dhe qëndrueshmërinë e mbrojtjes së ofruar për 

personat më vulnerabël në shoqëri, duke bërë që, në një sërë rastesh, ndërhyrjet institucionale 

të mbeten reaktive dhe jo të mbështetura në mekanizma të qëndrueshëm parandalues dhe 

ndjekje afatgjatë të rasteve.  

2. Vështrim i shkurtër krahasimor me situatën e vitit 2024 

Krahasuar me vitin 2024, situata në fushën e barazisë dhe mbrojtjes së grupeve të veçanta 

për vitin 2025 paraqet një vijimësi të problematikave strukturore, pavarësisht rritjes së 

angazhimit institucional dhe disa zhvillimeve pozitive në nivel normativ. Për shumicën e 

grupimeve të veçanta, evidentohet një rritje e numrit të rasteve të shkeljes së të drejtave dhe 

e ndërhyrjeve të Avokatit të Popullit, por pa një përmirësim të qëndrueshëm në rezultatet 

konkrete dhe në zbatimin efektiv të rekomandimeve. 

Në fushën e mbrojtjes së fëmijëve, krahasimi ndërmjet viteve 2024 dhe 2025 tregon rritje të 

ndërhyrjes së Avokatit të Popullit dhe të numrit të rasteve të trajtuara, përfshirë 80 raste në 

sistemin arsimor gjatë vitit 2025. Megjithatë, problematikat e identifikuara edhe në vitin 2024, 

si mungesa e aksesit të barabartë në arsim për fëmijët romë dhe egjiptianë dhe zbatimi i 

fragmentarizuar i planeve individuale të mbrojtjes, vijojnë të mbeten të pandryshuara. 

Në lidhje me të moshuarit dhe personat me aftësi të kufizuara, evidentohet rritje e 

inspektimeve dhe e ndërhyrjeve institucionale, pa një përmirësim të qenësishëm në nivelin e 

zbatimit të rekomandimeve të Avokatit të Popullit. Problematikat e identifikuara ndër vite, si 

mungesa e shërbimeve të specializuara dhe kapacitetet e kufizuara profesionale, vijojnë të 

mbeten të pranishme. 

Në fushën e të drejtave të pakicave kombëtare, numri i rasteve është rritur nga 20 në vitin 

2024 në 27 në vitin 2025, ndërsa niveli i zbatimit të rekomandimeve të Avokatit të Popullit 

mbetet i kufizuar, me një pjesë të tyre të pazbatuara ose në proces.  

Në fushën e të drejtave të personave me aftësi të kufizuara, megjithëse numri i çështjeve në 

shqyrtim nga Avokati i Popullit ka shënuar ulje nga 76 në 60 raste, kjo nuk reflekton përmirësim 

të situatës. Problematikat e përsëritura, si mungesa e aksesueshmërisë fizike dhe mangësitë 

në mbështetjen sociale, vijojnë të mbeten të pazgjidhura. 

Në të njëjtën kohë, në fushën e barazisë gjinore evidentohet progres në kuadrin normativ dhe 

institucional, si dhe zgjerim i monitorimit të formave të rënda të dhunës, përfshirë femicidin. 

Megjithatë, këto zhvillime nuk janë shoqëruar me funksionim të njëtrajtshëm të mekanizmave 

të referimit të rasteve të dhunës dhe me garantim të aksesit të barabartë në shërbime për 

gratë në situata dhune. 

Ndërkohë, në lidhje me komunitetin LGBTIQ+ dhe mbrojtësit e të drejtave të njeriut 

evidentohet një përkeqësim i klimës shoqërore, i reflektuar në rritjen e gjuhës së urrejtjes dhe 

kufizimin e hapësirës qytetare. Po kështu, në trajtimin e të huajve të parregullt dhe 

azilkërkuesve, pavarësisht uljes së prurjes migratore nga 1,388 në 778, problematikat në 

funksionimin e qendrave pritëse mbeten të pandryshuara, përfshirë mungesën e stafit dhe 

shërbimeve bazë, si dhe evidentimin e rasteve të reja shqetësuese në trajtimin e tyre. 

Për rrjedhojë, krahasimi ndërmjet viteve 2024 dhe 2025 tregon se, megjithëse evidentohet 

rritje e ndërhyrjeve institucionale të Avokatit të Popullit dhe zhvillime në nivel normativ, ato nuk 

janë përkthyer gjerësisht në përmirësime të qëndrueshme në praktikë. Problematikat vijojnë 

të kenë karakter ndërsektorial dhe strukturor, duke reflektuar mungesën e një qasjeje të 

integruar në garantimin e barazisë dhe mbrojtjes efektive të të drejtave për të gjitha kategoritë 

e trajtuara. 

3. Të Drejtat e Fëmijëve 

Në nivel ndërkombëtar, mbrojtja e të drejtave të fëmijëve mbështetet nga Konventa për të 

Drejtat e Fëmijës dhe nga Karta e të Drejtave Themelore e BE-së (neni 24), të cilat kërkojnë 

që interesi më i lartë i fëmijës të jetë konsideratë parësore në çdo vendimmarrje që prek jetët 

e tyre. Në nivel kombëtar, Kushtetuta e Republikës së Shqipërisë dhe ligji nr. 18/2017 “Për të 

drejtat dhe mbrojtjen e fëmijës” përcaktojnë parimet, institucionet dhe mekanizmat për 

mbrojtjen e fëmijëve nga çdo formë dhune, abuzimi, neglizhimi ose shfrytëzimi. Këto akte 

krijojnë bazën për funksionimin e sistemit të integruar të mbrojtjes së fëmijëve, përmes 

bashkëpunimit ndërmjet institucioneve qendrore, autoriteteve vendore dhe strukturave të 

specializuara. 

Avokati i Popullit monitoron respektimin e të drejtave të fëmijëve përmes ankesave, hetimeve 

me iniciativë, monitorimeve në terren dhe dialogut institucional, duke synuar jo vetëm zgjidhjen 

e rasteve individuale, por edhe evidentimin e mangësive strukturore. Analiza e vitit raportues 

tregon se, megjithëse kuadri ligjor është konsoliduar, sfidat në zbatimin praktik mbeten të 

konsiderueshme. Të drejtat e fëmijëve vijojnë të cenohen në forma të ndërthurura, ndërsa 

dobësia e mekanizmave mbrojtës i bën ata veçanërisht të ekspozuar. Rezultatet e 

veprimtarisë monitoruese të Avokatit të Popullit për periudhën e raportimit tregojnë se: 

 Problematikat kryesore në fushën e të drejtave të fëmijëve përqendrohen te dhuna, 

abuzimi seksual, neglizhimi, shfrytëzimi ekonomik, boshllëqet në kujdesin alternativ 

dhe mungesat në shërbimet mbështetëse; 

 Fëmijët më të cenueshëm, përfshirë ata me aftësi të kufizuara, fëmijët nga komunitetet 

rome dhe egjiptiane, si dhe fëmijët në nevojë ekonomike, vazhdojnë të përballen me 

qasje jo të barabartë në të drejta; 

Problemi nuk qëndron vetëm te çështja individuale, por edhe te paaftësia e strukturave 

vendore për identifikim të hershëm, menaxhim të integruar dhe ndjekje të qëndrueshme të 

rasteve të cënueshmërisë së fëmijëve. 

T A B E L A  1 8 .  P A S Q Y R A  E  R E K O M A N D I M E V E  T Ë  A P - S Ë  N E  S F E R E N  E  T E  D R E J T A V E  T E  
F E M I J E V E :  2 0 2 5  

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qendrore 

Ministria e Punëve të Brendshme 2 ● 2 Pranuar ● 1 Plotësisht 

◐  1 Pjesërisht 

75% 

█████████░░░ 

Ministria e Arsimit 3 — 1 Pa përgjigje 

● 2 Pranuar 

● 1 Plotësisht 

◐  1 Pjesërisht 

75% 

█████████░░░ 

Ministria e Shëndetësisë dhe 

Mirëqenies Sociale 

6 ● 4 Pranuar 

— 1 Pa përgjigje 

◐  1 Pjesërisht 

● 2 Plotësisht 

◐  2 Pjesërisht 

○ Pazbatuar 

75% 

█████████░░░ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Drejtoria e Përgjithshme e Policisë së 

Shtetit 

2 ● 1 Pranuar 

— 1 Pa përgjigje 

● 1 Plotësisht 50% 

██████░░░░░░ 

Agjencia Shtetërore për Mbrojtjen e 

të Drejtave të Fëmijës (ASHDMF) 

1 ● 1 Pranuar ◐  1 Pjesërisht 50% 

██████░░░░░░ 

Zyra e Shërbimit Përmbarimor 

Shtetëror 

1 ● 1 Pranuar ◐  1 Pjesërisht 50% 

██████░░░░░░ 

Shërbimi Social Shtetëror 2 ● 1 Pranuar 

◐  1 Pjesërisht 

● 1 Plotësisht 

◐  1 Pjesërisht 

75% 

█████████░░░ 

Këshilli i Lartë Gjyqësor (KLGJ) 1 ● 1 Pranuar ● 1 Plotësisht 100% 

████████████ 

Inspektoriati i Lartë i Drejtësisë (ILD) 1 ● 1 Pranuar ● 1 Plotësisht 100% 

████████████ 

Prokuroria e Përgjithshme 1 ● 1 Pranuar ◐  1 Pjesërisht 50% 

██████░░░░░░ 

Drejtoria e Përgjithshme e Burgjeve 1 ● 1 Pranuar ◐  1 Pjesërisht 50% 

██████░░░░░░ 

Institucione Vendore 

Bashkia Tiranë 6 ● 5 Pranuar 

◐  1 Pjesërisht 

● 2 Plotësisht 

◐  4 Pjesërisht 

67% 

████████░░░░ 

Bashkia Lushnje 1 ● 1 Pranuar ● 1 Plotësisht 100% 

████████████ 

Bashkia Krujë 3 ● 1 Pranuar 

◐ 1 Pjesërisht 

— 1 Pa përgjigje 

◐  1 Pjesërisht 

● 1 Plotësisht 

50% 

██████░░░░░░ 

Bashkia Berat 4 ● 2 Pranuar 

◐  2 Pjesërisht 

● 2 Plotësisht 

◐  2 Pjesërisht 

75% 

█████████░░░ 

Bashkia Kuçovë 2 ◐  2 Pjesërisht ◐  2 Pjesërisht 50% 

██████░░░░░░ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Bashkia Korçë 1 ● 1 Pranuar ● 1 Plotësisht 100% 

████████████ 

Bashkia Has 1 ● 1 Pranuar ● 1 Plotësisht 100% 

████████████ 

Bashkia Kukës 1 ● 1 Pranuar ● 1 Plotësisht 100% 

████████████ 

Bashkia Durrës 1 ◐  1 Pjesërisht ◐  1 Pjesërisht 50% 

██████░░░░░░ 

Bashkia Shkodër 2 ◐  2 Pjesërisht ◐  2 Pjesërisht 50% 

██████░░░░░░ 

Bashkia Elbasan 1 ◐  1 Pjesërisht ◐  1 Pjesërisht 50% 

██████░░░░░░ 

Bashkia Cërrik 1 ◐  1 Pjesërisht ◐  1 Pjesërisht 50% 

██████░░░░░░ 

Bashkia Gjirokastër 1 ◐ 1 Pjesërisht ◐  1 Pjesërisht 50% 

██████░░░░░░ 

Bashkia Korçë (2) 2 ● 1 Pranuar 

◐  1 Pjesërisht 

● 1 Plotësisht 

◐  1 Pjesërisht 

75% 

█████████░░░ 

Bashkia Lezhë 1 ◐  1 Pjesërisht ◐  1 Pjesërisht 50% 

██████░░░░░░ 

Bashkia Vlorë 2 ● 1 Pranuar 

◐  1 Pjesërisht 

◐  2 Pjesërisht 50% 

██████░░░░░░ 

Bashkia Kamëz 1 ◐  1 Pjesërisht ◐  1 Pjesërisht 50% 

██████░░░░░░ 

Bashkia Sarandë 1 ◐  1 Pjesërisht ◐  1 Pjesërisht 50% 

██████░░░░░░ 

Bashkia Gramsh 1 — 1 Pa përgjigje — — 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Bashkia Pogradec 1 ● 1 Pranuar ● 1 Plotësisht 100% 

████████████ 

Bashkia Devoll 1 ● 1 Pranuar ● 1 Plotësisht 100% 

████████████ 

Bashkia Maliq 1 ● 1 Pranuar ● 1 Plotësisht 100% 

████████████ 

Bashkia Kolonjë 1 ● 1 Pranuar ● 1 Plotësisht 100% 

████████████ 

Bashkia Pustec 1 ● 1 Pranuar ● 1 Plotësisht 100% 

████████████ 

Bashkia Klos 1 — 1 Pa përgjigje — — 

Bashkia Dimal 1 ● 1 Pranuar ● 1 Plotësisht 100% 

████████████ 

Drejtoria Rajonale e Arsimit 

Parauniversitar (DRAP) Tiranë 

3 ● 2 Pranuar 

— 1 Pa përgjigje 

◐  2 Pjesërisht 50% 

██████░░░░░░ 

DRAP Kuçovë 1 ◐ 1 Pjesërisht ◐  1 Pjesërisht 50% 

██████░░░░░░ 

DRAP Berat 2 ● 1 Pranuar 

◐  1 Pjesërisht 

◐  2 Pjesërisht 50% 

██████░░░░░░ 

DRAP Fier 2 ● 1 Pranuar 

— 1 Pa përgjigje 

◐  1 Pjesërisht 50% 

██████░░░░░░ 

Zyra Vendore e Arsimit 

Parauniversitar (ZVAP) Krujë 

1 — 1 Pa përgjigje — — 

ZVAP Lushnje 1 ● 1 Pranuar ◐  1 Pjesërisht 50% 

██████░░░░░░ 

Shkolla 9-vjeçare "5 Maji" Dimal 1 ● 1 Pranuar ● 1 Plotësisht 100% 

████████████ 

Njësia Administrative Nr. 4 Tiranë 1 ● 1 Pranuar ● 1 Plotësisht 100% 

████████████ 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 168 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Qendra për Ndihmën Juridike Falas 

(QNJF) Kukës 

1 ● 1 Pranuar ● 1 Plotësisht 100% 

████████████ 

Shkolla 9-vjeçare "Adem Gjeli" Fushë 

Krujë 

1 — 1 Pa përgjigje — — 

Qendra e Zhvillimit Durrës 1 ● 1 Pranuar ● 1 Plotësisht 100% 

████████████ 

Shkolla 9-vjeçare "4 Dëshmorët" 

Tiranë 

1 ● 1 Pranuar ◐  1 Pjesërisht 50% 

██████░░░░░░ 

Shkolla 9-vjeçare "Xhemal Çekini" 

Berat 

1 ◐  1 Pjesërisht ◐  1 Pjesërisht 50% 

██████░░░░░░ 

Shkolla 9-vjeçare "Shyqyri Lakra" 

Berat 

1 ● 1 Pranuar ◐  1 Pjesërisht 50% 

██████░░░░░░ 

Shkolla 9-vjeçare "Urani Rumbo" 

Gjirokastër 

1 — 1 Pa përgjigje — — 

Qendra Burimore "Luigj Gurakuqi" 

Tiranë 

1 ● 1 Pranuar ● 1 Plotësisht 100% 

████████████ 

Qendra e Zhvillimit "Lira" Berat 1 ● 1 Pranuar ● 1 Plotësisht 100% 

████████████ 

Zyra e Gjendjes Civile Shkodër 1 ◐ 1 Pjesërisht ◐ 1 Pjesërisht 50% 

██████░░░░░░ 

Tabela pasqyron një angazhim të gjerë institucional me rekomandimet e Avokatit të Popullit 

në fushën e mbrojtjes së të drejtave të fëmijëve gjatë vitit 2025, si në nivel qendror ashtu edhe 

në atë vendor. Në nivel qendror, institucione si Ministria e Punëve të Brendshme, Ministria e 

Arsimit dhe Ministria e Shëndetësisë dhe Mirëqenies Sociale kanë pranuar pjesën më të 

madhe të rekomandimeve dhe kanë raportuar një kombinim të zbatimit të plotë dhe të 

pjesshëm të tyre. Megjithatë, në disa raste evidentohet mungesë përgjigjeje dhe zbatim jo i 

plotë i rekomandimeve, çka tregon se pranimi formal nuk shoqërohet gjithmonë me 

ndërmarrjen e masave të nevojshme në praktikë. Në nivel vendor, vihet re një përfshirje e 

gjerë e bashkive dhe strukturave të tjera lokale, me një numër të konsiderueshëm 

rekomandimesh të pranuara dhe të zbatuara plotësisht ose pjesërisht, si në rastin e Bashkisë 

Tiranë, Bashkisë Berat, Bashkisë Korçë dhe një sërë bashkish të tjera. Megjithatë, edhe në 

këtë nivel konstatohet një variabilitet i theksuar në zbatim, ku një pjesë e bashkive kanë 

raportuar vetëm zbatim të pjesshëm, ndërsa në raste të tjera mungon plotësisht reagimi, si në 

Bashkinë Gramsh dhe Bashkinë Klos. Një aspekt i veçantë lidhet me institucionet e sistemit 

arsimor, përfshirë drejtoritë rajonale dhe zyrat vendore të arsimit parauniversitar, si edhe 

institucionet arsimore individuale. Në këtë kategori, megjithëse një pjesë e rekomandimeve 

janë pranuar, niveli i përgjigjes dhe i zbatimit mbetet i pabarabartë, me raste të mungesës së 

përgjigjes nga disa drejtori rajonale, zyra vendore dhe shkolla. Në tërësi, të dhënat tregojnë 

se ekziston një nivel i konsiderueshëm pranimi të rekomandimeve në këtë fushë, por zbatimi 

i tyre mbetet i fragmentuar dhe jo i njëtrajtshëm ndërmjet institucioneve. Rekomandimet që 

kërkojnë ndërhyrje të menjëhershme administrative priren të zbatohen më lehtë, ndërsa ato 

që lidhen me koordinim ndërinstitucional, përmirësim të mekanizmave të mbrojtjes ose 

ndërhyrje më të thella në praktikat institucionale hasin në vështirësi më të mëdha në zbatim. 

Në këtë kuptim, forcimi i mekanizmave të llogaridhënies dhe ndjekjes së zbatimit të 

rekomandimeve të Avokatit të Popullit mbetet thelbësor për të garantuar mbrojtjen efektive të 

të drejtave të fëmijëve në praktikë. 

3.1 Mbrojtja e Fëmijës nga të Gjitha Format e Dhunës, Abuzimit Seksual dhe 

Neglizhimit 

E drejta e fëmijës për t'u mbrojtur nga dhuna, abuzimi seksual dhe neglizhimi mbështetet në 

Konventën për të Drejtat e Fëmijës (nenet 19, 34, 35, 39) dhe në standardet evropiane të 

aplikueshme. Në nivel kombëtar, ligji nr. 18/2017 dhe Strategjia Kombëtare për Mbrojtjen e 

Fëmijës, parashikojnë mekanizma për identifikim, raportim dhe ndërhyrje, duke synuar 

mbrojtjen efektive të fëmijëve nga çdo formë shfrytëzimi dhe keqtrajtimi. 

Gjatë vitit 2025, Avokati i Popullit ka trajtuar raste me iniciativë dhe ankesa individuale që kanë 

pasur në fokus fëmijë të ekspozuar ndaj rreziqeve serioze për integritetin e tyre fizik, 

psikologjik dhe seksual. Të dhënat e administruara tregojnë se janë trajtuar 22 raste që lidhen 

me mbrojtjen nga dhuna, abuzimi seksual dhe neglizhimi, me fokus të veçantë te kategoritë 

vulnerabël, veçanërisht fëmijët e komuniteteve rome dhe egjiptiane. 

Ndër problematikat më të theksuara janë evidentuar rastet e dhunës fizike dhe psikologjike 

ndaj fëmijëve brenda familjes, si dhe situatat e neglizhencës nga prindërit ose kujdestarët, të 

cilat kanë sjellë mungesë të kujdesit bazë, ushqimit dhe mbikëqyrjes. Në fushën e abuzimit 

seksual janë konstatuar raste të raportuara me vonesë, si edhe raste kur procedurat nuk janë 

ndjekur sipas standardeve ligjore. Një problematikë e përsëritur lidhet me zbatimin jo të plotë 

të Planeve Individuale të Mbrojtjes së Fëmijës, si dhe me vonesat institucionale në referimin 

e rastit dhe në ndërhyrjen emergjente kur fëmija ndodhet në rrezik të menjëhershëm. 

Gjithashtu, mungesa e koordinimit të qëndrueshëm ndërmjet aktorëve kyç, si policia, Njësitë 

për Mbrojtjen e Fëmijës, prokuroria dhe shërbimet sociale, ka penguar reagimin e integruar 

dhe në kohë. 

Avokati i Popullit ka shqyrtuar ankesat dhe kërkesat individuale të paraqitura nga familjarët e 

fëmijëve, si dhe ka filluar hetime administrative ex officio mbi bazën e informacioneve të bëra 

publike në media. Krahas administrimit të dokumentacionit dhe korrespondencës me 

institucionet përgjegjëse, institucioni ka zhvilluar vizita monitoruese dhe takime me Njësitë për 

Mbrojtjen e Fëmijës, me synimin për të evidentuar problematikat sistemike dhe për të nxitur 

një reagim institucional të koordinuar. Institucioni ka monitoruar në mënyrë të veçantë zbatimin 

e Planeve Individuale të Mbrojtjes nga Njësitë për Mbrojtjen e Fëmijës në bashki të ndryshme, 

përfshirë Tiranën, Lushnjën dhe Durrësin, duke evidentuar nevojën për reagim më të shpejtë 

dhe bashkërendim më funksional ndërmjet aktorëve përgjegjës. Janë adresuar rekomandime 

ndaj NJMF-ve122, Agjencisë Shtetërore për të Drejtat dhe Mbrojtjen e Fëmijës, Ministrisë së 

Brendshme dhe strukturave të tjera, duke kërkuar mbikëqyrje të njëtrajtshme të zbatimit të 

planeve individuale, forcim të bashkëpunimit ndërinstitucional dhe ndërhyrje emergjente 

efektive. 

Nga ndjekja e rasteve rezulton se Njësitë për Mbrojtjen e Fëmijës pranë bashkive Tiranë, 

Lushnjë dhe Durrës, si dhe Agjencia Shtetërore për të Drejtat dhe Mbrojtjen e Fëmijës kanë 

mbajtur në tërësi një qasje bashkëpunuese, duke ofruar masa konkrete si strehim emergjent, 

ndihmë psiko-sociale, ndjekje të rasteve dhe bashkëpunim me prokurorinë dhe policinë. 

Megjithatë, Avokati i Popullit vlerëson se garantimi i qëndrueshmërisë së mbrojtjes, kërkon 

monitorim të vazhdueshëm të rasteve, sidomos aty ku rreziku buron nga mjedisi familjar ose 

kur fëmija ka nevojë për mbështetje afatgjatë rehabilituese. 

3.2 Mbrojtja e Fëmijës nga Shfrytëzimi Ekonomik 

Mbrojtja e fëmijës nga shfrytëzimi ekonomik buron, në planin ndërkombëtar, nga Konventa 

për të Drejtat e Fëmijës, e cila njeh shprehimisht të drejtën e fëmijës për t’u mbrojtur nga 

shfrytëzimi ekonomik dhe nga çdo punë që cenon arsimimin, shëndetin ose zhvillimin e tij. Në 

planin evropian, Karta Sociale Evropiane e rishikuar dhe Karta e të Drejtave Themelore e 

Bashkimit Evropian kërkojnë mbrojtje të posaçme të fëmijëve dhe të rinjve ndaj punës së 

parakohshme, të rrezikshme ose shfrytëzuese. Në nivel kombëtar, Kushtetuta e Republikës 

së Shqipërisë, ligji nr. 18/2017 “Për të drejtat dhe mbrojtjen e fëmijës”, si dhe legjislacioni 

penal dhe ai i punës, parashikojnë detyrimin e shtetit për të parandaluar dhe adresuar çdo 

formë të shfrytëzimit ekonomik të fëmijëve. 

Zbatimi efektiv i këtij kuadri kërkon identifikim të hershëm, referim në kohë, bashkërendim 

ndërinstitucional dhe masa të qëndrueshme riintegruese. 

Gjatë vitit 2025, Avokati i Popullit ka evidentuar problematika serioze në lidhje me fëmijët në 

situatë rruge dhe shfrytëzimin e tyre ekonomik. Forma më e dukshme ka qenë prania e 

fëmijëve në rrugë për qëllime lypjeje ose përfitimi material, shpesh me nxitjen, mbështetjen 

ose detyrimin nga të rriturit. Institucionit i është paraqitur informacion edhe lidhur me rastet e 

fëmijëve të shfrytëzuar në punë informale ose aktivitete fitimprurëse, jashtë kuadrit ligjor, duke 

rrezikuar shëndetin, sigurinë dhe vazhdimësinë e arsimimit të tyre. 

Avokati i Popullit ka ndërmarrë hetime administrative për rastet e identifikuara përmes 

raportimeve në media dhe informacioneve të ardhura nga organizatat e shoqërisë civile. Në 

vijim të këtyre verifikimeve, institucioni ka adresuar rekomandime zyrtare ndaj Drejtorisë së 

Përgjithshme të Policisë së Shtetit dhe Bashkisë Tiranë, duke kërkuar forcimin e 

bashkëpunimit ndërinstitucional, identifikimin sistematik të fëmijëve në rrugë, referimin e tyre 

pranë shërbimeve mbështetëse, si dhe ndërhyrje administrative dhe penale në rastet e 

shfrytëzimit 123 . Zbatimi i këtyre rekomandimeve është vlerësuar pjesërisht efektiv. Janë 

shënuar zhvillime pozitive, si nënshkrimi i protokolleve të bashkëpunimit me policinë e 

Kosovës dhe kryerja e patrullimeve dhe referimeve në terren, por vijojnë të evidentohen 

mangësi në koordinimin proaktiv dhe në sigurimin e shërbimeve afatgjata mbështetëse për 

fëmijët e identifikuar124. 

3.3 Mbështetja Ekonomike dhe Shërbimet Sociale 

E drejta e fëmijës për mbështetje ekonomike dhe akses në shërbime sociale buron nga 

Konventa për të Drejtat e Fëmijës, e cila njeh të drejtën e çdo fëmije për një nivel jetese të 

përshtatshëm dhe detyrimin e shtetit për të mbështetur prindërit ose kujdestarët në 

përmbushjen e këtij standardi. Në planin evropian, Karta Sociale Evropiane e Rishikuar dhe 

Karta e të Drejtave Themelore e Bashkimit Evropian kërkojnë mbrojtje të posaçme për fëmijët 

dhe familjet në nevojë, si dhe akses efektiv në shërbime sociale. Në nivel kombëtar, 

Kushtetuta e Republikës së Shqipërisë, ligji nr. 18/2017 “Për të drejtat dhe mbrojtjen e 

fëmijës”, si dhe legjislacioni për ndihmën ekonomike, strehimin social dhe shërbimet e kujdesit 

shoqëror, vendosin detyrimin e autoriteteve publike për të garantuar mbrojtje sociale të 

përshtatshme për fëmijët në situata cenueshmërie. 

Gjatë vitit 2025, Avokati i Popullit ka trajtuar ankesa që lidhen me të drejtën e fëmijëve për 

nivel jetese dhe strehim të përshtatshëm, si dhe me përfshirjen e tyre në shërbimet sociale 

me bazë komunitare. Janë evidentuar vështirësi në aksesimin e programeve të strehimit social 

nga familjet në nevojë me fëmijë, përfshirë familjet me fëmijë me aftësi të kufizuara, si dhe 

mungesa ose kufizimi i shërbimeve të specializuara, si logopedia dhe terapia e zhvillimit. 

Gjithashtu, është konstatuar aktivizim i pamjaftueshëm i mekanizmave vendorë të mbrojtjes 

së fëmijës, ndërsa fëmijët e komuniteteve rome dhe egjiptiane, si edhe familjet në nevojë, 

vijojnë të përballen me mungesë të shërbimeve gjithëpërfshirëse dhe të qëndrueshme. 

Të dhënat e administruara tregojnë se gjatë vitit 2025 janë trajtuar 39 raste me objekt 

mbështetjen ekonomike dhe kujdesin shoqëror. Të prekurit kryesorë kanë qenë fëmijët me 

aftësi të kufizuara, fëmijët e komuniteteve rome dhe egjiptiane, si dhe fëmijët që jetojnë në 

familje në nevojë ekonomike. Këto të dhëna tregojnë se pengesat në aksesin ndaj mbështetjes 

ekonomike dhe shërbimeve sociale prekin më së shumti kategoritë më të cenueshme të 

fëmijëve dhe kërkojnë një qasje më aktive dhe të koordinuar nga institucionet publike. 

Në vijim të hetimeve administrative, institucioni ka adresuar rekomandime ndaj bashkive 

Tiranë, Berat, Has, Kukës dhe subjekteve të tjera përgjegjëse, duke kërkuar garantimin e 

aksesit në programet e strehimit social, ofrimin e shërbimeve të specializuara, si logopedia 

dhe terapia, si dhe aktivizimin efektiv të mekanizmave të mbrojtjes së fëmijës125. Gjithashtu, 

është monitoruar funksionimi i Komisioneve Multidisiplinare dhe Grupeve Teknike 

Ndërsektoriale, si dhe vazhdimësia e shërbimeve për fëmijët dhe familjet në nevojë, në 

bashkëpunim me Shërbimin Social Shtetëror dhe Njësitë për Mbrojtjen e Fëmijës. 

Sipas informacionit të administruar, reagimi institucional ka qenë pozitiv dhe është shoqëruar 

me masa konkrete, duke sjellë sistemimin e familjeve në banesa sociale ose përfshirjen e tyre 

në programet e strehimit social. Rekomandimet janë vlerësuar si të zbatuara plotësisht, me 

rezultate pozitive në drejtim të fuqizimit të familjes dhe rritjes së aksesit të fëmijëve në 

shërbime. 

Megjithatë, Avokati i Popullit vlerëson se ruajtja e këtij standardi kërkon ndjekje të 

vazhdueshme të funksionimit të mekanizmave vendorë dhe të qëndrueshmërisë së 

shërbimeve, veçanërisht për fëmijët me aftësi të kufizuara, për fëmijët e komuniteteve rome 

dhe egjiptiane, si dhe për familjet në nevojë të theksuar ekonomike. Monitorimi i vazhdueshëm 

mbetet i domosdoshëm për të garantuar që mbështetja ekonomike dhe shërbimet sociale të 

mos mbeten të pjesshme ose episodike, por të materializohen si garanci reale për mirëqenien 

dhe zhvillimin e fëmijës. 

3.4 Fëmijët në Sistemin Arsimor 

E drejta e fëmijës për arsim mbështetet nga Konventa për të Drejtat e Fëmijës, neni 2 i 

Protokollit nr. 1 të KEDNJ-së dhe standardet e Kartës Sociale Evropiane. Këto standarde 

kërkojnë që e drejta e fëmijëve për arsim të jetë gjithëpërfshirëse dhe e ushtrueshme pa 

diskriminim. Në nivel kombëtar, ajo konkretizohet nga Kushtetuta e Republikës së Shqipërisë 

dhe ligji nr. 18/2017, të cilët ngarkojnë autoritetet publike me detyrimin për të garantuar arsim 

cilësor, të aksesueshëm dhe të barabartë. 

Gjatë vitit 2025, çështjet e fëmijëve në sistemin arsimor ishin ndër fushat me numrin më të 

lartë të rasteve të trajtuara nga Avokati i Popullit, me gjithsej 80 raste. Një pjesë e rëndësishme 

e tyre u paraqit drejtpërdrejt nga vetë fëmijët. Ky tregues pasqyron jo vetëm vëllimin e 

problematikave, por edhe besimin e fëmijëve te institucioni si mekanizëm mbrojtës. 

Problematikat e evidentuara nga veprimtaria monitoruese e Avokatit të Popullit prekin 

kryesisht kushtet fizike të zhvillimit të procesit mësimor, si ambiente të amortizuara, mungesë 

uji, kushte higjieno-sanitare të papërshtatshme, ndriçim të pamjaftueshëm dhe vonesa në 

rindërtim. Gjithashtu, janë evidentuar raste të mungesës së infrastrukturës funksionale bazë 

në disa institucione arsimore. Një tjetër grup shqetësimesh lidhet me aksesueshmërinë dhe 

përfshirjen reale, përfshirë barrierat fizike dhe mungesën e transportit për fëmijët me aftësi të 

kufizuara, mungesën e mjeteve didaktike dhe personelit ndihmës, bullizmin dhe klimën e 

papërshtatshme në shkollë, të cilat cenojnë mirëqenien emocionale dhe ndjenjën e sigurisë 

së fëmijëve në ambientin arsimor. Po ashtu, janë trajtuar problematika që lidhen me 

transferimet nga një shkollë në tjetrën dhe procedurat e regjistrimit. Në planin social, mbetet i 

lartë rreziku i braktisjes shkollore për fëmijët e familjeve në nevojë ekonomike, sidomos për 

fëmijët e komuniteteve rome dhe egjiptiane. Gjithashtu, vazhdimësia e praktikës së martesave 

të hershme vijon të ndërpresë ose të pengojë ndjekjen e arsimit, veçanërisht për vajzat e 

mitura. 

Avokati i Popullit ka shqyrtuar ankesa individuale, ka nisur hetime administrative dhe ka 

zhvilluar vizita monitoruese në terren në institucione arsimore në bashkitë Krujë, Tiranë, Klos, 

Dimal, Berat, Korçë dhe njësi të tjera, me qëllim verifikimin e gjendjes konkrete dhe vlerësimin 

e cilësisë së reagimit institucional. Janë adresuar rekomandime ndaj bashkive Krujë, Tiranë, 

Klos, Dimal, Berat, Korçë, ZVAP-ve dhe Ministrisë së Arsimit, me fokus përmirësimin e 

infrastrukturës shkollore, kushteve higjieno-sanitare, mjeteve didaktike, aksesueshmërisë për 

fëmijët me aftësi të kufizuara, mbështetjes psiko-sociale dhe masave kundër bullizmit dhe 

martesave të hershme126. Këto ndërhyrje kanë synuar jo vetëm verifikimin e gjendjes konkrete 

në shkolla, por edhe vlerësimin e reagimit institucional ndaj problematikave të ngritura nga 

fëmijët, prindërit dhe komuniteti.  

Institucioni ka trajtuar edhe çështje që kërkojnë ndërhyrje infrastrukturore afatgjata, në shkollat 

“Tahir Hoxha” në Klos127, “Ramazan Karaj” në Nikël128 dhe “Adem Gjeli” në Fushë-Krujë, për 

të cilat është rekomanduar hartimi i projekt-propozimeve konkrete dhe sigurimi i financimit të 

nevojshëm129.  

Nga monitorimi i zbatimit të rekomandimeve të Avokatit të Popullit në këtë fushë rezulton se 

institucionet përgjegjëse kanë mbajtur në përgjithësi një qasje bashkëpunuese, por niveli i 

zbatimit ka qenë i pabarabartë sipas natyrës së ndërhyrjes. Masat me karakter organizativ 

ose teknik, si rregullimi i ambienteve, ndriçimit, ajrimit dhe tabelave, kanë njohur zbatim të 

shpejtë. Kjo reflektohet edhe në rastin e shkollës “Misto Mame” në Tiranë, ku pas 

rekomandimit130 të Avokatit të Popullit u ndërmorën masa konkrete, përfshirë korrigjimin e 

orientimit të tabelave mësimore dhe hapjen e një dritareje shtesë.  

Një linjë e veçantë e veprimtarisë së institucionit ka qenë edhe adresimi i rasteve të bullizmit 

dhe klimës negative në shkollë, përmes bashkëpunimit me strukturat arsimore dhe 

mbështetjes psiko-sociale, si dhe trajtimi i fenomenit të martesave të hershme përmes 

rekomandimeve drejtuar bashkive të Qarkut Korçë, Prefekturës Korçë dhe Agjencië 

Shtetërore për Mbrojtjen e të Drejtave të Fëmijëve (ASHDMF), me synim forcimin e ndërhyrjes 

parandaluese dhe mbrojtëse131. 

Ndjekja e zbatimit të rekomandimeve të Avokatit të Popullit në këtë fushë tregon, se 

rekomandimet që kërkojnë investime kapitale vijojnë të mbeten pjesërisht të realizuara. 

Shkolla “Haxhi Rustemi” dhe kopshti i fshatit Donofrosë132 kanë hartuar projekt-preventivë dhe 

kanë aplikuar për financim, por aplikimi fillestar u refuzua nga Ministria e Arsimit për shkak të 

kufizimeve buxhetore. Për shkollën “Kushtrimi i Lirisë” në Tiranë133 ndërhyrja mbetet e lidhur 

me planifikimin buxhetor afatmesëm. Raste si shkolla “Tahir Hoxha” dhe “Adem Gjeli” tregojnë 

se edhe kur problematika pranohet, mungesa e financimit dhe varësia nga vendimmarrja 

shumë-institucionale e shtyjnë zgjidhjen. 

Lidhur me braktisjen shkollore, rekomandimet janë fokusuar te transparenca e bursave dhe 

ndjekja e nxënësve nga familjet në nevojë ekonomike, veçanërisht në bashkitë Berat, Kuçovë 

dhe Korçë134. Megjithëse janë evidentuar ndërhyrje pozitive rast pas rasti, ende nuk rezulton 

të jenë konsoliduar masa strukturore që të zgjerojnë mbështetjen përtej kuotave ekzistuese. 

Sa i përket përfshirjes së fëmijëve me aftësi të kufizuara, rekomandimet135 për sigurimin e 

transportit të përshtatshëm dhe të aksesueshmërisë fizike, përfshirë rastet në Shkollën 

Speciale Korçë dhe në Qendrën Burimore “Luigj Gurakuqi” në Tiranë, janë pranuar dhe 

ndodhen në proces zbatimi nga bashkitë përkatëse.  

Avokati i Popullit ka vijuar monitorimin e situatës përmes vizitave në terren, kërkesave për 

informacion dhe verifikimeve periodike, duke mbajtur të hapura rastet ku rekomandimet nuk 

janë zbatuar plotësisht ose ku zgjidhja e problematikës kërkon kohë dhe ndërhyrje të 

mëtejshme. Kjo qasje mbetet thelbësore për të garantuar që e drejta për arsim të mos 

reduktohet në akses formal, por të materializohet në kushte reale, cilësore, gjithëpërfshirëse 

dhe të barabarta për çdo fëmijë. 

3.5 Marrëdhënia Prindërore 

E drejta e fëmijës për të jetuar me të dy prindërit dhe për të ruajtur marrëdhënie të rregullta 

me secilin prej tyre mbështetet në Konventën për të Drejtat e Fëmijës, KEDNJ-në dhe në ligjin 

nr. 18/2017 “Për të drejtat dhe mbrojtjen e fëmijës”, të cilat garantojnë se ndarja nga prindërit 

nuk duhet të ndodhë, përveçse kur kjo është e domosdoshme për mbrojtjen e fëmijës, dhe se 

çdo kufizim i kontaktit duhet të mbështetet në interesin më të lartë të fëmijës. 

Gjatë vitit 2025, Avokati i Popullit ka trajtuar 22 raste që lidhen me të drejtën e fëmijës për të 

jetuar dhe për të mbajtur marrëdhënie të rregullta me të dy prindërit. Vështirësitë kryesore 

janë shfaqur në kontekstin e konflikteve familjare, sidomos gjatë ndarjeve të bashkëjetuesve 

me fëmijë dhe zgjidhjeve të martesës. Këto vështirësi kanë prekur kryesisht realizimin praktik 

të takimeve të fëmijës me prindin jo-bashkëjetues, si dhe ekzekutimin e vendimeve gjyqësore. 

Ndër shqetësimet më të theksuara ka qenë mosrealizimi efektiv i takimeve, situatë që ka 

cenuar ekuilibrin emocional të fëmijës dhe ka prodhuar pasiguri në marrëdhëniet familjare. 

Krahas kësaj, janë evidentuar zvarritje të procedurave gjyqësore, mosrespektim i afateve, 

boshllëqe në bashkëpunimin ndërinstitucional dhe raste kur vendimi gjyqësor mbi kujdestarinë 

nuk ka reflektuar plotësisht nevojat psiko-sociale të fëmijës. Veçanërisht të ndjeshme janë 

paraqitur rastet kur fëmijët kanë nevoja të posaçme, për të cilët kërkohet një ndërhyrje më e 

specializuar, vlerësim më i plotë i situatës dhe koordinim më i ngushtë ndërinstitucional. 

Gjithashtu, janë trajtuar raste kur fëmijët me vendbanim jashtë vendit ose fëmijët e prindërve 

që vuajnë dënimin me heqje lirie nuk kanë mundur të realizojnë kontaktin e rregullt me prindin 

tjetër. 

Avokati i Popullit ka adresuar rekomandime ndaj Njësive për Mbrojtjen e Fëmijës, Agjencisë 

Shtetërore për të Drejtat dhe Mbrojtjen e Fëmijës, Shërbimit Përmbarimor Shtetëror dhe 

Gjykatës së Apelit Tiranë, me synim realizimin efektiv të takimeve, përshpejtimin e 

procedurave, përditësimin e vlerësimeve për fëmijët me nevoja të posaçme dhe forcimin e 

bashkëpunimit ndërinstitucional136. Në rastet që kanë kërkuar vëmendje të shtuar, institucioni 

ka kërkuar edhe hartimin ose përditësimin e Planeve Individuale të Mbrojtjes, në mënyrë që 

masat e marra të reflektojnë nevojat konkrete të fëmijës. 

Nga monitorimi i zbatimit të rekomandimeve rezulton, se institucionet e adresuara kanë 

mbajtur në përgjithësi një qasje bashkëpunuese, por niveli i realizimit të masave ka qenë i 

ndryshëm në varësi të rolit dhe kompetencave të secilit institucion. Njësitë e Mbrojtjes së 

Fëmijës (NJMF-të) kanë intensifikuar vizitat në familje dhe hartimin e Planeve Individuale të 

Mbrojtjes, Shërbimi Përmbarimor ka ndërmarrë masa konkrete për realizimin e takimeve me 

prindin jo-bashkëjetues, ndërsa Gjykata e Apelit Tiranë ka trajtuar me prioritet çështjet e 

kujdestarisë dhe ka zhvilluar seanca në vijimësi. Megjithatë, pavarësisht progresit të shënuar, 

zbatimi i rekomandimeve vlerësohet ende i pjesshëm, pasi nuk është garantuar plotësisht 

qëndrueshmëria e marrëdhënieve familjare dhe stabilizimi përfundimtar i situatave të 

kujdestarisë. 

3.6 Fëmijët në Konflikt me Ligjin 

E drejta e fëmijës në konflikt me ligjin për t’u trajtuar në përputhje me dinjitetin, moshën dhe 

nevojën për riintegrim, mbështetet në nenet 37 dhe 40 të Konventës për të Drejtat e Fëmijës 

dhe në standardet e KEDNJ-së, të cilat kërkojnë trajtim dinjitoz, mbrojtje procedurale, 

pjesëmarrje efektive të fëmijës në vendimmarrjet me ndikim në të dhe masa rehabilituese. Në 

nivel kombëtar, Kushtetuta e Republikës së Shqipërisë, Kodi i Drejtësisë Penale për të Mitur 

dhe ligji nr. 18/2017 “Për të drejtat dhe mbrojtjen e fëmijës” parashikojnë garanci procedurale 

të shtuara dhe alternativa rehabilituese specifike. 

Gjatë vitit 2025, Avokati i Popullit ka trajtuar 5 raste që lidhen me fëmijët në konflikt me ligjin, 

me fokus të posaçëm te garantimi i të drejtave procedurale gjatë procedimit penal. Materiali i 

administruar nxjerr në pah se sfidat nuk lidhen vetëm me ekzistencën formale të garancive 

ligjore, por me zbatimin e tyre efektiv në praktikë, sidomos në fazat fillestare të kontaktit të të 

miturit me organet e zbatimit të ligjit. 

Ndër problematikat më të spikatura janë evidentuar pretendimet për përdorim dhune, 

dokumentimi i parregullt i veprimeve procedurale, si dhe zhvillimi i procedimeve hetimore në 

mungesë të kujdestarit ligjor ose të psikologut, në cenim të mbrojtjes së posaçme që i takon 

të miturit. Këto problematika janë konstatuar gjithashtu gjatë inspektimeve të njësive të 

policisë nga Mekanizmi Kombëtar për Parandalimin e Torturës (MKPT), reflektuar në Kreun 

III, kapitulli 1.4 i këtij raporti “Të drejtat e Personave të Privuar nga Liria”.  Në këtë linjë, është 

konstatuar edhe kujdes i pamjaftueshëm shëndetësor dhe psikosocial për të miturit e privuar 

nga liria, çka tregon se standardi i trajtimit të tyre ende nuk është konsoliduar në nivelin e 

kërkuar nga kuadri ligjor. 

Avokati i Popullit ka zhvilluar hetime administrative për rastet e raportuara të shkeljes së të 

drejtave procedurale të të miturve, duke i trajtuar këto çështje jo vetëm si incidente individuale, 

por edhe si tregues të mangësive në funksionimin praktik të mekanizmave mbrojtëse. Në këtë 

kuadër, institucioni ka adresuar rekomandime ndaj Drejtorisë së Përgjithshme të Policisë, 

Agjencisë së Mbikëqyrjes Policore dhe Prokurorisë, me synim forcimin e respektimit të 

garancive procedurale, dokumentimin korrekt të veprimeve procedurale dhe hetimin efektiv të 

pretendimeve për shkelje të të drejtave137. 

Njëkohësisht, Avokati i Popullit ka zhvilluar monitorime dhe inspektime në komisariate, për të 

verifikuar mënyrën e kryerjes së veprimeve procedurale ndaj të miturve dhe për të vlerësuar 

nëse praktika institucionale përputhet me standardet ligjore të mbrojtjes së fëmijës në konflikt 

me ligjin. Kjo qasje ka synuar të forcojë dimensionin parandalues të ndërhyrjes së institucionit 

dhe të nxisë korrigjimin e menjëhershëm të praktikave të papërshtatshme. 

Rekomandimet e Avokatit të Popullit janë përqendruar kryesisht në respektimin e plotë të 

garancive procedurale për të miturit, sigurimin e pranisë së kujdestarit gjatë marrjes në pyetje, 

dokumentimin korrekt të rasteve dhe hetimin e plotë të pretendimeve për shkelje të të drejtave. 

Në këtë drejtim, Drejtoria e Përgjithshme e Policisë ka reflektuar një qasje bashkëpunuese 

dhe ka ndërmarrë veprime administrative, por niveli i zbatimit mbetet i pjesshëm. Po ashtu, 

Agjencia e Mbikëqyrjes Policore ka ndërmarrë hapa për nisjen e hetimeve dhe përmirësimin 

e dokumentimit të rasteve të raportuara, ndërsa Prokuroria e Republikës së Shqipërisë është 

angazhuar në ndjekjen penale dhe dokumentimin e tyre, megjithëse proceset përkatëse 

rezultojnë ende në zhvillim. 

Në vlerësimin e Avokatit të Popullit, institucionet kanë reaguar në mënyrë formalisht 

bashkëpunuese dhe kanë ndërmarrë veprime administrative e penale, por zbatimi i 

rekomandimeve mbetet ende i pjesshëm, ndaj monitorimi i mëtejshëm mbetet i domosdoshëm 

për të garantuar respektimin efektiv të të drejtave të të miturve dhe trajtimin e tyre me dinjitet 

në çdo fazë të procedimit. 

3.7 Kujdesi Alternativ dhe Deinstitucionalizimi 

E drejta e fëmijës pa kujdes prindëror mbështetet në Konventën për të Drejtat e Fëmijës dhe 

në standardet ligjore të Bashkimit Evropian, të cilat kërkojnë mbrojtjen e interesit më të lartë 

të fëmijës, prioritizimin e kujdesit familjar ndaj atij institucional dhe shmangien e 

institucionalizimit të panevojshëm. Në nivel kombëtar, ligji nr. 22/2018 dhe Strategjia 

Kombëtare për Kujdesin Alternativ orientojnë politikat publike drejt deinstitucionalizimit dhe 

kujdesit me bazë komunitare. 

Gjatë vitit 2025, Avokati i Popullit ka vijuar të mbajë në vëmendje procesin e 

deinstitucionalizimit dhe organizimin e kujdesit alternativ për fëmijët në nevojë, duke 

evidentuar se, pavarësisht orientimit të politikave publike drejt modeleve me bazë komunitare, 

praktika vijon të shfaqë mangësi të ndjeshme. Problematika më e dukshme mbetet mungesa 

e shërbimeve alternative të mjaftueshme në komunitet, gjë që ka sjellë vijimësinë e përdorimit 

të kujdesit rezidencial si zgjidhje kryesore dhe jo si masë që duhet konsideruar si e fundit. Në 

këtë linjë, ka rezultuar se, në disa raste, fëmijët pa kujdes prindëror kanë qëndruar për 

periudha të zgjatura në institucione. 

Një tjetër shqetësim i evidentuar lidhet me zvarritjen e procedurave gjyqësore në çështjet e 

kujdestarisë, çka cenon stabilitetin e situatës juridike dhe sociale të fëmijës dhe vonon 

vendosjen e një zgjidhjeje në përputhje me interesin e tij më të lartë. Avokati i Popullit ka 

konstatuar se zbatimi i kujdesit familjar kujdestar nga bashkitë mbetet ende i kufizuar në 

praktikë, duke reflektuar boshllëqe në kapacitetet vendore, në planifikimin e shërbimeve dhe 

në operacionalizimin e mekanizmave të nevojshëm për mbështetjen e kësaj forme 

përkujdesjeje. Këto mangësi tregojnë se progresi normativ nuk është shoqëruar në të njëjtën 

masë me konsolidimin e zbatimit praktik në terren. 

Avokati i Popullit ka adresuar rekomandime ndaj Ministrisë së Shëndetësisë dhe Mirëqenies 

Sociale, Këshillit të Lartë Gjyqësor dhe Inspektoriatit të Lartë të Drejtësisë, me synim 

përmirësimin e kuadrit të zbatimit të kujdesit alternativ, respektimin e afateve dhe standardeve 

në çështjet e kujdestarisë, si dhe forcimin e mbikëqyrjes institucionale mbi trajtimin e këtyre 

rasteve138. Krahas kësaj, institucioni ka monitoruar procesin e transformimit të institucioneve 

rezidenciale dhe ka vlerësuar ecurinë e zbatimit të Planit Kombëtar të Deinstitucionalizimit, si 

një element thelbësor për garantimin e të drejtave të fëmijëve pa kujdes prindëror. Në tërësi, 

Avokati i Popullit vlerëson se ndërhyrjet e ndërmarra kanë sjellë progres të rëndësishëm në 

planin normativ dhe të politikave publike, por zbatimi praktik dhe monitorimi sistemik i 

çështjeve të kujdestarisë mbeten të pamjaftueshme. Për këtë arsye, institucioni do të vijojë 

monitorimin e zbatimit të ligjit të ri dhe të alternativave me bazë komunitare, me vëmendje të 

posaçme ndaj situatës së fëmijëve që mbeten në institucione.  

Në këtë fushë, ndërhyrja e Avokatit të Popullit nuk është kufizuar vetëm në evidentimin e 

problematikave, por është shtrirë edhe në nxitjen e institucioneve përgjegjëse për të orientuar 

shërbimet larg modelit institucional klasik dhe drejt alternativave me bazë komunitare e 

familjare. Përmes kësaj qasjeje, institucioni ka synuar të nxisë një transformim jo vetëm 

formal, por edhe thelbësor, të sistemit të mbrojtjes së fëmijëve pa kujdes prindëror. 

Rekomandimet janë përqendruar në riorganizimin e institucioneve rezidenciale, përmirësimin 

e menaxhimit të rasteve, transformimin gradual të shërbimeve drejt modeleve komunitare, 

nxitjen e bashkive për zbatimin e kujdesit familjar kujdestar, si dhe respektimin e afateve 

gjyqësore në çështjet që lidhen me fëmijët pa kujdes prindëror. Në këtë drejtim, Ministria e 

Shëndetësisë dhe Mirëqenies Sociale ka reflektuar një qasje bashkëpunuese dhe ka 

ndërmarrë hapa konkretë në planin normativ, përfshirë miratimin e ligjit nr. 92/2025 “Për 

kujdesin alternativ në familje në Republikën e Shqipërisë”, hartimin e kuadrit të ri ligjor për 

shërbimet shoqërore, transformimin e disa institucioneve dhe zhvillimin e shërbimeve 

komunitare në zbatim të Planit të Deinstitucionalizimit. Ky zhvillim përbën një hap të 

rëndësishëm në forcimin e bazës normative dhe në orientimin e sistemit drejt formave më të 

përshtatshme të mbrojtjes së fëmijës, ndonëse zbatimi praktik i reformës mbetet ende në 

progres. 

Sa i përket sistemit gjyqësor, rekomandimet drejtuar Këshillit të Lartë Gjyqësor për respektimin 

e standardeve minimale kohore të gjykimit dhe përmirësimin e cilësisë së vendimmarrjes në 

çështjet e kujdestarisë janë pritur me një qasje formalisht bashkëpunuese, por zbatimi i tyre 

vlerësohet të jetë ende, kryesisht, në nivel deklarativ. Ndërkohë, rekomandimi drejtuar 

Inspektoriatit të Lartë të Drejtësisë për kryerjen e një inspektimi tematik mbi trajtimin e këtyre 

çështjeve nuk është pranuar, me argumentin se problematika nuk paraqitej si sistemike. 

3.8 Mbrojtja e Fëmijëve me Aftësi të Kufizuara 

E drejta e fëmijëve me aftësi të kufizuara për mbrojtje të posaçme, përkujdesje të 

përshtatshme dhe pjesëmarrje të plotë në jetën shoqërore mbështetet në Konventën për të 

Drejtat e Fëmijës dhe në Konventën për të Drejtat e Personave me Aftësi të Kufizuara, të cilat 

kërkojnë barazinë reale, aksesueshmërinë, përshtatjet e arsyeshme dhe shmangien e 

institucionalizimit të panevojshëm. Në nivel kombëtar, ligji nr. 93/2014 “Për përfshirjen dhe 

aksesueshmërinë e personave me aftësi të kufizuara”, ligji nr. 18/2017 “Për të drejtat dhe 

mbrojtjen e fëmijës” dhe kuadri për shërbimet shoqërore i ngarkojnë autoritetet publike me 

detyrimin për të siguruar shërbime cilësore, të aksesueshme dhe të orientuara drejt 

deinstitucionalizimit të fëmijëve me aftësi të kufizuara. 

Gjatë vitit 2025, Avokati i Popullit ka evidentuar se mbrojtja e të drejtave të fëmijëve me aftësi 

të kufizuara në shërbimet rezidenciale vijon të përballet me një sërë problematikash me 

karakter strukturor dhe të mbartura ndër vite. Nga inspektimet e zhvilluara në qendrat e 

zhvillimit në Durrës, Berat, Vlorë, Shkodër dhe Tiranë rezulton se, megjithëse janë shënuar 

disa përmirësime, standardi i shërbimit mbetet i pabarabartë dhe jo gjithmonë i përputhshëm 

me nevojat reale të përfituesve. Këto qendra ofrojnë shërbime rezidenciale për 227 përfitues 

me aftësi të kufizuara, kryesisht fëmijë, që nuk mund të përfitojnë kujdes në mjedisin familjar. 

Problematikat më të shpeshta lidhen me kushtet fizike dhe materiale të ambienteve 

rezidenciale, ku janë konstatuar ambiente të amortizuara, nevojë për rinovim, si dhe mungesë 

e pajisjeve ndihmëse dhe terapeutike të përshtatshme. Po kështu, parimi i aksesueshmërisë 

nuk rezulton të jetë zbatuar plotësisht në të gjitha mjediset, duke kufizuar përdorimin e 

barabartë të shërbimeve nga përfituesit. Në të njëjtën kohë, mungesa e stafit multidisiplinar, 

veçanërisht e psikologëve, infermierëve dhe kujdestarëve, si dhe niveli i pamjaftueshëm i 

trajnimeve të vazhdueshme, kanë ndikuar drejtpërdrejt në cilësinë e kujdesit dhe në 

individualizimin e ndërhyrjeve. 

Një tjetër shqetësim lidhet me mënyrën e organizimit të kujdesit, ku planet individuale nuk 

përditësohen gjithmonë me rregullsinë e nevojshme dhe shpesh nuk shoqërohen me objektiva 

të matshme zhvillimore. Dokumentimi i progresit psiko-social dhe motorik mbetet i pjesshëm, 

ndërsa shërbimet rehabilituese e shëndetësore, përfshirë fizioterapinë, shërbimin dentar dhe 

ndjekjen e sëmundjeve kronike, nuk ofrohen në mënyrë të njëtrajtshme. Veçanërisht 

shqetësues mbetet institucionalizimi afatgjatë, i nxitur nga mungesa e alternativave 

komunitare, si dhe mungesa e zgjidhjeve të përshtatshme për përfituesit mbi moshën 21-25 

vjeç, të cilët mbeten praktikisht pa mekanizma të qartë tranzicioni jashtë institucionit. 

Avokati i Popullit ka realizuar gjatë vitit 2025 pesë inspektime periodike në qendrat 

rezidenciale të zhvillimit në Durrës, Berat, Vlorë, Shkodër dhe Tiranë. Procesi ka përfshirë 

vëzhgim të drejtpërdrejtë të kushteve fizike, intervista me personelin dhe, sipas rastit, me vetë 

përfituesit, shqyrtim të dokumentacionit institucional dhe monitorim të zbatimit të 

rekomandimeve të mëparshme. 

Në përfundim të këtyre inspektimeve, Avokati i Popullit ka adresuar një paketë 

rekomandimesh ndaj Ministrisë së Shëndetësisë dhe Mirëqenies Sociale, Drejtorisë së 

Përgjithshme të Shërbimit Social Shtetëror, bashkive përkatëse dhe vetë Qendrave të 

Zhvillimit, me synim përmirësimin e kushteve të jetesës, forcimin e burimeve njerëzore dhe 

orientimin e shërbimeve drejt një modeli më funksional dhe më pak institucionalizues139. 

Rekomandimet janë përqendruar, ndër të tjera, në rishikimin e strukturës organike dhe shtimin 

e stafit të specializuar, përmirësimin e kushteve infrastrukturore, rishikimin e rregulloreve të 

brendshme, forcimin e mekanizmave të mbrojtjes nga dhuna, rishikimin periodik të planeve 

individuale të përkujdesit dhe ngritjen e shërbimeve komunitare si alternativë ndaj qëndrimit 

afatgjatë në institucione. 

Nga monitorimi i zbatimit të rekomandimeve rezulton se institucionet e administratës publike 

kanë mbajtur, në tërësi, një qasje bashkëpunuese dhe kanë kthyer përgjigje zyrtare në lidhje 

me masat e ndërmarra. Rekomandimet me natyrë praktike dhe administrative kanë njohur 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 180 

zbatim më të shpejtë, duke sjellë përmirësime konkrete si pajisja me dokumentacion 

identifikimi, ndërhyrje infrastrukturore të pjesshme dhe rishikime të rregulloreve të brendshme. 

Sa i përket rekomandimeve për fuqizimin e burimeve njerëzore, është konstatuar progres i 

pjesshëm, përmes angazhimit të personelit me kontrata të përkohshme, përfshirë psikologë 

dhe staf mjekësor. Megjithatë, rishikimi i plotë i strukturës organike dhe garantimi i një 

përbërjeje të qëndrueshme multidisiplinare mbeten ende në proces vlerësimi në nivel qendror, 

mbi bazën e analizave të paraqitura nga Drejtoria e Përgjithshme e Shërbimit Social Shtetëror. 

Edhe më i ngadaltë paraqitet zbatimi i rekomndimeve me natyrë sistemike, veçanërisht i atyre 

që lidhen me riorganizimin e shërbimeve për përfituesit mbi 21 vjeç dhe me ngritjen e 

alternativave afatgjata me bazë komunitare. Këto masa mbeten kryesisht në fazë planifikimi 

dhe koordinimi ndërinstitucional, pavarësisht ekzistencës së instrumenteve strategjike si Plani 

Kombëtar i Deinstitucionalizimit dhe mekanizmave financiarë përkatës. Për këtë arsye, 

Avokati i Popullit vlerëson se, pavarësisht nivelit të mirë të bashkëpunimit institucional, zbatimi 

i plotë i masave me karakter strukturor mbetet ende objekt i monitorimit të vazhdueshëm, në 

funksion të garantimit efektiv të të drejtave të fëmijëve dhe të rinjve me aftësi të kufizuara. 

3.9 Mbrojtja e Fëmijëve në Situata Migrimi 

E drejta e fëmijëve në situatë migrimi për mbrojtje të posaçme buron nga Konventa për të 

Drejtat e Fëmijës dhe standardet evropiane, të cilat kërkojnë prevalencën e interesit më të 

lartë të fëmijës pa dallim statusi migrator, si dhe garanci procedurale efektive, mbrojtje nga 

dëbimi arbitrar dhe trajtim në përputhje me dinjitetin e tyre. Në nivel kombëtar, ligji nr. 10/2021 

“Për azilin”, ligji nr. 79/2021 “Për të Huajt”, ligji nr. 18/2017 “Për të drejtat dhe mbrojtjen e 

fëmijës” dhe kuadri për ndihmën juridike të garantuar nga shteti parashikojnë mbrojtje 

specifike për fëmijët e pashoqëruar dhe për familjet me fëmijë të mitur. 

Avokati i Popullit ka ofruar gjatë vitit 2025 asistencë ligjore dhe institucionale në rastin e një 

familjeje me origjinë nga Gaza, me katër fëmijë të mitur, duke ndjekur në koordinim me 

Drejtorinë e Policisë Kufitare dhe të Migracionit procedurat administrative për njohjen e statusit 

të saj si familje azilkërkuese. Kjo ndërhyrje është përqendruar në verifikimin e respektimit të 

garancive procedurale dhe në mbrojtjen efektive të të drejtave të fëmijëve në kuadër të 

procedurës së azilit. Familja u akomodua në Qendrën e Azilkërkuesve në Babrru, ndërsa 

përmes inspektimit të kryer në këtë qendër u vlerësua në mënyrë konkrete trajtimi institucional 

i rastit. 

Krahas ndjekjes së këtij rasti, Avokati i Popullit ka ushtruar rol informues dhe orientues ndaj 

qytetarëve, përfshirë prindër me fëmijë në situata nevoje, lidhur me përfitimin e ndihmës 

juridike falas, si në formën e ndihmës juridike parësore ashtu edhe të asaj dytësore. Kjo qasje 

pasqyron dimensionin parandalues dhe lehtësues të ndërhyrjes së institucionit, duke synuar 

jo vetëm reagimin ndaj rasteve konkrete, por edhe fuqizimin e aksesit në mbrojtje ligjore për 

kategoritë më të cenueshme. 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 181 

Nga monitorimi i rastit të trajtuar rezulton se strukturat përgjegjëse kanë reaguar në përputhje 

me detyrimet ligjore kombëtare dhe standardet ndërkombëtare për mbrojtjen e azilkërkuesve 

dhe të fëmijëve në situatë migrimi. Në veçanti, inspektimi në Qendrën e Azilkërkuesve në 

Babrru shërbeu për të verifikuar që ndaj familjes azilkërkuese të mos ndërmerrej asnjë masë 

dëbimi e parakohshme, e cila mund të cenonte sigurinë dhe interesin më të lartë të fëmijëve. 

Kjo tregon se në rastin konkret janë respektuar garancitë themelore të mbrojtjes dhe është 

shmangur një ndërhyrje administrative me pasoja të rënda për fëmijët. 

Megjithatë, Avokati i Popullit vlerëson se mbrojtja e fëmijëve në situatë migrimi kërkon vijimin 

e monitorimit institucional, sidomos në drejtim të aksesit në informacion, asistencës juridike 

dhe respektimit të plotë të garancive procedurale në çdo fazë të trajtimit të rasteve. Për këtë 

arsye, nevoja për ndërgjegjësim më të gjerë publik dhe për forcimin e aksesit efektiv në 

mekanizmat mbrojtëse mbetet një element i rëndësishëm i punës monitoruese. 

4. Të Drejtat e të Moshuarve 

E drejta për shërbime sociale ndaj të moshuarve mbështetet në standardet ndërkombëtare që 

njohin të drejtën për siguri shoqërore, mbrojtje sociale dhe një standard jetese dinjitoz, 

veçanërisht në Deklaratën Universale të të Drejtave të Njeriut, Paktin Ndërkombëtar për të 

Drejtat Ekonomike, Sociale dhe Kulturore dhe Objektivat e Zhvillimit të Qëndrueshëm. Në 

planin evropian, kjo mbrojtje përforcohet nga Karta Sociale Evropiane, e cila kërkon garantimin 

e asistencës dhe të shërbimeve sociale, si dhe mbrojtjen e posaçme të personave të moshuar 

kundër përjashtimit social. Në nivel kombëtar, Kushtetuta e Republikës së Shqipërisë, ligji nr. 

9355/2005 “Për ndihmën dhe shërbimet shoqërore” dhe dokumentet strategjike kombëtare, 

përfshirë Dokumentin Politik për Moshimin dhe Planin e Veprimit 2025-2030, garantojnë 

mbrojtjen e dinjitetit dhe standardit të jetesës të të moshuarve. 

Analiza e veprimtarisë së Avokatit të Popullit gjatë vitit 2025 tregon se problematikat në fushën 

e shërbimeve sociale janë evidentuar kryesisht në raport me standardet e përkujdesjes për 

personat e moshuar, një kategori veçanërisht e ekspozuar ndaj rrezikut të përjashtimit social, 

izolimit dhe cenimit të dinjitetit. Megjithëse qendrat ditore publike synojnë të ofrojnë mbështetje 

sociale, informuese dhe argëtuese për të moshuarit që kanë nevojë për përfshirje aktive në 

komunitet, monitorimet e kryera gjatë vitit 2025 kanë nxjerrë në pah mangësi të rëndësishme 

në përmbushjen e standardeve minimale të shërbimit. 

Gjetjet kryesore lidhen me mungesën e burimeve njerëzore të specializuara, veçanërisht të 

punonjësve socialë, psikologëve, dhe infermierëve, si edhe me mungesën e trajnimeve 

periodike për stafin. Në disa qendra është konstatuar mungesa e mjekut me kohë të pjesshme 

dhe e infermierit, çka ka sjellë si pasojë mungesën e shërbimeve shëndetësore për të 

moshuarit. Këto mangësi tregojnë se, në praktikë, shërbimi social rrezikon të reduktohet në 

një funksion pritës ose mbajtës, në vend që të ofrojë ndërhyrje multidisiplinare të orientuara 

nga nevojat konkrete të individit. 

Monitorimet kanë evidentuar gjithashtu mangësi serioze në aspektin e sigurisë dhe të 

mbrojtjes nga rreziqet. Në disa qendra nuk ishin përditësuar kolaudimet e fikëseve të zjarrit, 

mungonin trajnimet për përdorimin e tyre dhe nuk ishin hartuar plane evakuimi në rast 

emergjence. Po kështu, janë konstatuar mungesa të standardeve procedurale dhe të 

mekanizmave mbrojtëse, si mos hartimi i planeve individuale të përkujdesjes në bashkëpunim 

me vetë të moshuarit, mungesa e planit të veprimit në rast abuzimi, mungesa e rregullores së 

brendshme dhe mungesa e aktiviteteve jashtë mjediseve të qendrës. Në tërësi, këto 

problematika tregojnë se shërbimet sociale për të moshuarit vijojnë të përballen me sfida që 

lidhen jo vetëm me burimet buxhetore, por edhe me kulturën institucionale të ofrimit të 

shërbimeve, planifikimin e kapaciteteve dhe zbatimin e standardeve të kujdesit me qasje të 

bazuar në të drejta. 

Veprimtaria e institucionit është karakterizuar nga një qasje proaktive, përmes monitorimeve 

dhe inspektimeve të kryera me iniciativë, si në institucionet rezidenciale të përkujdesjes 

sociale, ashtu edhe në qendrat ditore publike. Gjatë vitit 2025, monitorimet më të detajuara 

janë zhvilluar në Qendrat Ditore për të Moshuarit në Kukës 140 , Elbasan 141 , Kolonjë 142 , 

Pogradec, si dhe në Qendrën Ditore Polivalente Kamëz, me fokus në vlerësimin e 

standardeve të shërbimit, të sigurisë, të personelit dhe të mekanizmave mbrojtëse për 

përfituesit. 

Në përgjigje të gjetjeve të konstatuara, Avokati i Popullit u ka rekomanduar bashkive përkatëse 

plotësimin e burimeve njerëzore të specializuara, organizimin e trajnimeve periodike dhe 

garantimin e planeve individuale shëndetësore e të përkujdesjes për përfituesit143. Shërbimit 

Social Shtetëror dhe drejtorive rajonale përkatëse u është kërkuar forcimi i rolit mbikëqyrës 

dhe ndjekja e zbatimit të standardeve të përkujdesit shoqëror, me qëllim që shërbimi të mos 

mbetet formal, por të garantojë cilësi, dinjitet dhe përfshirje reale për të moshuarit. Në të 

njëjtën kohë, Avokati i Popullit ka rekomanduar përditësimin e kolaudimit të fikëseve të zjarrit, 

hartimin e planeve të evakuimit, zhvillimin e trajnimeve për stafin, miratimin e rregulloreve të 

brendshme dhe ngritjen e procedurave të qarta të reagimit në rast abuzimi ose neglizhence 

ndaj përfituesve. Gjithashtu, institucioni ka kërkuar afishimin e kontakteve të Avokatit të 

Popullit në ambientet e qendrave, me synim sigurimin e aksesit efektiv të të moshuarve dhe 

familjarëve të tyre në mekanizmat e ankimit dhe të mbrojtjes institucionale.  

Nga përgjigjet e administruara gjatë vitit 2025 rezulton se rekomandimet e Avokatit të Popullit 

janë pranuar në tërësi, çka përbën një tregues pozitiv të njohjes institucionale të 

problematikave të evidentuara. Megjithatë, zbatimi i tyre paraqitet i diferencuar. Një pjesë e 

masave janë realizuar plotësisht, ndërsa të tjera vetëm pjesërisht, kryesisht për shkak të 

kufizimeve buxhetore dhe mungesave në kapacitetet njerëzore. Kjo ecuri tregon se, 

megjithëse rekomandimet janë pranuar në plan formal, zbatimi i tyre i plotë mbetet i lidhur 

ngushtë me disponueshmërinë e burimeve dhe kapacitetin institucional për t’i përkthyer ato 

në masa konkrete dhe të qëndrueshme. 

T A B E L A  1 9 .  P A S Q Y R A  E  R E K O M A N D I M E V E  T Ë  A P - S Ë  N E  S F E R E N  E  T E  D R E J T A V E  T E  T E  
M O S H U A R V E :  2 0 2 5  

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qendrore 

Ministria e Shëndetësisë dhe 

Mirëqenies Sociale 

2 ● 2 Pranuar ◐  2 Pjesërisht 50% 

██████░░░░░░ 

Shërbimi Social Shtetëror 1 ● 1 Pranuar ◐  1 Pjesërisht 50% 

██████░░░░░░ 

Institucione Vendore 

Bashkia Tiranë 2 ● 2 Pranuar ◐  2 Pjesërisht 50% 

██████░░░░░░ 

Bashkia Shkodër 1 ● 1 Pranuar ◐  1 Pjesërisht 50% 

██████░░░░░░ 

Bashkia Vlorë 1 ● 1 Pranuar ◐  1 Pjesërisht 50% 

██████░░░░░░ 

Bashkia Elbasan 1 ● 1 Pranuar ◐  1 Pjesërisht 50% 

██████░░░░░░ 

Në plan analitik, monitorimi i vitit 2025 konfirmon se sfida kryesore në këtë fushë nuk lidhet 

vetëm me korrigjimin e mangësive të veçuara në qendra të caktuara, por me nevojën për të 

ndërtuar një qasje të integruar të shërbimeve sociale që lidh politikat sociale me buxhetimin 

publik, mbikëqyrjen institucionale dhe vlerësimin periodik të cilësisë së shërbimeve, në 

përputhje me standardet kombëtare dhe ndërkombëtare të të drejtave të njeriut. 

Tabela tregon një nivel të mirë pranimi të rekomandimeve nga të gjitha institucionet e 

adresuara nga Avokati i Popullit, si në nivel qendror ashtu edhe në atë vendor, duke reflektuar 

një gatishmëri formale për bashkëpunim institucional. Megjithatë, zbatimi i rekomandimeve 

mbetet në të gjitha rastet i pjesshëm, çka tregon se masat e ndërmarra deri në këtë fazë nuk 

kanë arritur të adresojnë plotësisht problematikat e evidentuara. Ky nivel i pjesshëm zbatimi 

lidhet kryesisht me natyrën e ndërhyrjeve të kërkuara, të cilat përfshijnë investime 

infrastrukturore, shtim të burimeve njerëzore dhe masa buxhetore që kërkojnë planifikim afat-

mesëm dhe koordinim institucional. Si rezultat, edhe pse ekziston një reagim pozitiv në nivel 

formal, materializimi i plotë i rekomandimeve të AP-së mbetet i kushtëzuar nga kapacitetet 

financiare dhe organizative të institucioneve përgjegjëse. 

4.1 Të Drejtat e të Moshuarve në Shtëpitë e të Moshuarve 

Nëse në qendrat ditore problematikat e hasura lidhen kryesisht me mungesën e procedurave 

dhe  stafit të specializuar, tabloja e evidentuar nga inspektimet e MKPT-së në shtëpitë e të 

moshuarve tregon se problematikat marrin karakter më të rëndë dhe më strukturor. 

Inspektimet në shtëpitë rezidenciale të Tiranës, Fierit, Gjirokastrës, Kavajës dhe Shkodrës 

konfirmojnë, se institucionet e kujdesit afatgjatë funksionojnë nën presionin e mungesave 

kronike të personelit, financimit dhe infrastrukturës. 

Deficiti i personelit, i evidentuar edhe në qendrat ditore, merr dimensione kritike në kontekstin 

rezidencial. Mungesa e infermierëve, mjekëve, psikologëve, psikiatërve dhe personelit 

mbështetës nuk ndikon vetëm në cilësinë e shërbimit gjatë orareve active, siç mund të ndodhë 

në një qendër ditore, por i lë të moshuarit pa mbikëqyrje, pa kujdes higjiene adekuate, pa 

mobilizim dhe pa aktivitete të përditshme dinjitoze gjatë kohës së qëndrimit. Ky dimension e 

dallon thelbësisht qendrën ditore nga institucioni rezidencial, pasi në rastin e dytë pasojat e 

mungesës janë të vazhdueshme dhe mund të çojnë në neglizhencë institucionale. 

Problematikat infrastrukturore paraqiten veçanërisht të theksuara në institucionet rezidenciale. 

Gjatë monitorimeve janë evidentuar probleme me lagështirën144, çati që kërkojnë ndërhyrje145, 

mungesë e sistemeve të ngrohjes dhe ftohjes146, mungesë e mjediseve terapeutike147, shtretër 

të papërshtatur dhe mungesë pajisjesh për të moshuarit me nevoja të shtuara148. Ndryshe nga 

qendrat ditore, ku infrastruktura ndikon kryesisht në cilësinë e shërbimit, në institucionet 

rezidenciale ajo lidhet drejtpërdrejt me kushtet e jetesës. Për këtë arsye, mjedisi i amortizuar 

dhe i papërshtatshëm nuk përbën vetëm një problem funksional, por cenon dinjitetin, 

shëndetin dhe mirëqenien e rezidentëve. 

Në disa qendra mungon edhe ndarja funksionale midis të moshuarve me nevoja të zakonshme 

dhe atyre me problematika të rënda të shëndetit mendor149. Kjo tregon se modeli rezidencial 

nuk është riorganizuar sipas shkallës së varësisë dhe nevojave klinike të përfituesve, duke 

krijuar situata jo të sigurta dhe jo terapeutike. Problematika e ndarjes sipas profilit shëndetësor 

nuk shfaqet në qendrat ditore, por është thelbësore për institucionet rezidenciale që pranojnë 

profile të ndryshme varësie. 

Një problem strukturor specifik i evidentuar nga MKPT lidhet me mungesën e qendrave socio-

sanitare të dedikuara për të moshuarit me gjendje të rëndë shëndetësore. Në Shkodër, 

Gjirokastër dhe qendra të tjera, mungesa e këtij niveli të ndërmjetëm të kujdesit e shtyn barrën 

mbi institucione të papajisura për profile të tilla. Kjo krijon rrezik të shtuar për neglizhencë 

institucionale, jo si rezultat i keqdashjes, por si pasojë e një sistemi shërbimesh të 

pastrukturuar sipas nevojave reale. 

T A B E L A  2 0 .  P A S Q Y R A  E  R E K O M A N D I M E V E  T Ë  A P - S Ë  N E  L I D H J E  M E  K U S H T E T  N E  
S H T E P I T E  E  T E  M O S H U A R V E :  2 0 2 5  

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qendrore 

Ministria e Shëndetësisë dhe 

Mirëqenies Sociale 

1 ● 1 Pranuar ◐  1 Pjesërisht 50% 

██████░░░░░░ 

Shërbimi Social Shtetëror 1 ● 1 Pranuar ◐  1 Pjesërisht 50% 

██████░░░░░░ 

Drejtoria Rajonale e Shërbimit Social 

(DRSHC) Fier 

1 ● 1 Pranuar ◐  1 Pjesërisht 50% 

██████░░░░░░ 

DRSHC Tiranë 3 ● 3 Pranuar ◐  3 Pjesërisht 50% 

██████░░░░░░ 

Institucione Vendore 

Bashkia Tiranë 1 ● 1 Pranuar ◐  1 Pjesërisht 50% 

██████░░░░░░ 

Bashkia Gjirokastër 1 ● 1 Pranuar ◐  1 Pjesërisht 50% 

██████░░░░░░ 

Bashkia Fier 1 ● 1 Pranuar ◐  1 Pjesërisht 50% 

██████░░░░░░ 

Bashkia Kavajë 1 ● 1 Pranuar ◐  1 Pjesërisht 50% 

██████░░░░░░ 

Shtëpia e të Moshuarve Tiranë 1 ● 1 Pranuar ◐  1 Pjesërisht 50% 

██████░░░░░░ 

Shtëpia e të Moshuarve "Sefer 

Dervishi" Kavajë 

1 ● 1 Pranuar ◐  1 Pjesërisht 50% 

██████░░░░░░ 

Shtëpia e të Moshuarve Gjirokastër 1 ● 1 Pranuar ◐  1 Pjesërisht 50% 

██████░░░░░░ 

Shtëpia e të Moshuarve Fier 1 ● 1 Pranuar ◐  1 Pjesërisht 50% 

██████░░░░░░ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Shtëpia e të Moshuarve Shkodër 1 ● 1 Pranuar ◐  1 Pjesërisht 50% 

██████░░░░░░ 

Përmes inspektimeve, institucioni ka adresuar rekomandime të diferencuara sipas 

problematikave konkrete: shtim të infermierëve e mjekëve, punësim të psikologëve dhe 

psikiatërve, krijim të mjediseve terapeutike, rikonstruksion, furnizim me shtretër e pajisje të 

përshtatura, rritje të fondit buxhetor dhe përmirësim të monitorimit të standardeve të 

shërbimit150. 

Tabela pasqyron bashkëpunim institucional të qëndrueshëm lidhur me rekomandimet e 

Avokatit të Popullit. Të gjitha shtëpitë rezidenciale dhe bashkitë kanë pranuar rekomandimet 

dhe kanë ndërmarrë masa konkrete. Megjithatë, mbizotëron zbatimi i pjesshëm, për shkak se 

shumica e rekomandimeve lidhen me rikonstruksionin e godinave, zëvendësimin e pajisjeve 

dhe plotësimin e personelit me profile të specializuara. Këto masa kërkojnë planifikim buxhetor 

afatmesëm dhe koordinim ndërinstitucional. Krahasuar me qendrat ditore, rekomandimet për 

shtëpitë rezidenciale rezultojnë më komplekse dhe me kosto më të lartë. 

Vlerësimi i përgjithshëm për vitin 2025 tregon se problematikat në qendrat ditore dhe në 

institucionet rezidenciale kanë të njëjtin burim: mungesë personeli, infrastrukturë të 

papërshtatshme dhe mungesë procedurash të standardizuara. Megjithatë, pasojat janë të 

ndryshme. Në qendrat ditore, mangësitë ndikojnë kryesisht në cilësinë e shërbimit gjatë orarit 

të funksionimit, ndërsa në institucionet rezidenciale, ato ndikojnë drejtpërdrejt në dinjitetin, 

shëndetin dhe mirëqenien e personave të moshuar gjatë gjithë kohës së qëndrimit. Për këtë 

arsye, nevojitet jo vetëm ndërhyrje e ngjashme në të dyja format e shërbimit, por edhe 

prioritizim i ndryshëm i burimeve dhe planifikim buxhetor që reflekton peshën dhe urgjencën 

e problematikave. 

5. Të Drejtat e Pakicave 

Të drejtat e personave që u përkasin pakicave kombëtare mbështeten në standarde 

ndërkombëtare që kërkojnë jo vetëm garantimin formal të barazisë dhe mosdiskriminimit, por 

edhe marrjen e masave pozitive për ruajtjen e identitetit etnik, kulturor, gjuhësor dhe fetar. Në 

planin evropian, standardet kryesore të aplikueshme vendosen nga Konventa Kuadër e 

Këshillit të Evropës për Mbrojtjen e Pakicave Kombëtare, Konventa Evropiane për të Drejtat 

e Njeriut, si dhe parimet e barazisë substanciale dhe të pjesëmarrjes efektive në jetën publike. 

Në nivel kombëtar, kjo mbrojtje mbështetet në Kushtetutën e Republikës së Shqipërisë, 

veçanërisht në parimet e barazisë dhe mosdiskriminimit, si dhe në ligjin nr. 96/2017 “Për 

mbrojtjen e pakicave kombëtare në Republikën e Shqipërisë”, i cili rregullon vetëidentifikimin, 

ruajtjen e identitetit dhe detyrimin e autoriteteve publike për të krijuar kushte reale për 

ushtrimin efektiv të këtyre të drejtave. Zbatimi i këtyre standardeve lidhet ngushtë edhe me 

politikat ndërsektoriale të përfshirjes sociale, veçanërisht me Planin Kombëtar të Veprimit për 

Integrimin e Romëve dhe Egjiptianëve, ku mbrojtja e të drejtave të pakicave ndërthuret 

drejtpërdrejt me strehimin, regjistrimin civil, arsimin, punësimin dhe aksesin në shërbime 

publike. 

Në fushën e të drejtave të pakicave, sfida kryesore mbetet kalimi i pamjaftueshëm nga njohja 

formale e identitetit dhe e barazisë te masat konkrete që garantojnë përfshirje reale. 

 Për komunitetet rome dhe egjiptiane, cënimi i të drejtave vijon të shkaktohet nga 

kushtet e papërshtatshme të jetesës, mungesa e urbanizimit dhe aksesi i kufizuar 

në ujë, kanalizime dhe mbështetje vendore, të cilat thellojnë përjashtimin e tyre 

social; 

 Personat që u përkasin pakicave, veçanërisht komuniteteve rome dhe egjiptiane, 

vijojnë të përballen me pengesa të ndërthurura në regjistrimin civil, arsim, 

punësim dhe akses në shërbime; 

 Ruajtja e identitetit kulturor dhe gjuhësor vijon të përballet me mbështetje të 

pamjaftueshme institucionale në nivel vendor dhe me pjesëmarrje jo gjithmonë 

efektive të personave që u përkasin pakicave në jetën publike. 

Gjatë vitit 2025, Institucioni i Avokatit të Popullit trajtoi në total 27 raste që lidhen me të drejtat 

e pakicave kombëtare, nga të cilat 10 u nisën me iniciativë (ex-officio) të institucionit dhe 17 u 

administruan mbi bazën e ankesave individuale ose të kërkesave të organizatave të shoqërisë 

civile. Deri në fund të periudhës raportuese, u përmbyll shqyrtimi i 19 rasteve, ndërsa për 8 

prej tyre u adresuan rekomandime konkrete pranë institucioneve përgjegjëse. 

Problematika më e mprehtë vijon të mbetet ajo e kushteve të jetesës, strehimit dhe 

infrastrukturës bazë. Rastet e trajtuara gjatë vitit 2025 kanë evidentuar mungesë të ujit të 

pijshëm, të energjisë elektrike, të kanalizimeve, kushte të rënda sanitare dhe mjedisore, si 

edhe rrezik real për zhvendosje ose dëbim pa garanci të mjaftueshme procedurale. Në këtë 

kuadër, institucioni ka evidentuar si raste me shqetësim të lartë situatën e komunitetit të 

zhvendosur në zonën “Tepe” në Shkodër, kushtet e rrezikshme të banesave me çati asbesti 

në lagjen “Jani Vruho” në Berat, problematikat infrastrukturore për rreth 350 familje në fshatin 

Baltëz në Fier, si dhe rastet e prishjes së banesave në Selitë, Tiranë. Këto raste tregojnë se 

cenimi i të drejtave të pakicave shfaqet shpesh jo vetëm si mungesë e një shërbimi specifik, 

por si mohim i vetë standardit minimal të jetesës dinjitoze. 

Një tjetër problematikë e përsëritur lidhet me mungesën e regjistrimit civil dhe me 

mospërditësimin e vendbanimit faktik, që prodhojnë pasoja përjashtuese në një sërë të 

drejtash të ndërlidhura. Ankuesit kanë ngritur shqetësime për pamundësinë e njohjes së 

atësisë, për mosrealizimin e pagesës së lejes së lindjes dhe për mospërfitimin e ndihmës për 

shpenzimet e varrimit. Në plan substancial, këto raste tregojnë se mungesa e një statusi të 

rregullt civil nuk mbetet problem formal regjistrimi, por shndërrohet në pengesë sistemike për 

aksesin në mbrojtje sociale, shërbime shëndetësore, ndihmë juridike dhe përfitime të tjera që 

burojnë nga ligji. Për pasojë, përjashtimi administrativ ushqen dhe thellon më tej përjashtimin 

social. 

Në fushën e arsimit dhe të ruajtjes së identitetit gjuhësor, institucionit ka evidentuar 

problematika që lidhen me mosgarantimin e plotë të së drejtës për arsimim në gjuhën amtare 

dhe me mungesën e mekanizmave efektivë për promovimin institucional të gjuhës rome. 

Në tërësi, analiza e rasteve të trajtuara gjatë vitit 2025 tregon se, megjithëse Shqipëria ka 

konsoliduar ndjeshëm kuadrin ligjor dhe strategjik në fushën e mbrojtjes së pakicave 

kombëtare, vijon të ekzistojë një hendek i thellë midis garancive formale dhe zbatimit të tyre 

në praktikë. Ky hendek është më i dukshëm për komunitetet rome dhe egjiptiane, të cilat 

përballen me forma të diskriminimit strukturor, me kushte jetese nën standarde, me pengesa 

të vazhdueshme në regjistrimin civil, me rrezik të segregimit shkollor dhe me nivele të ulëta 

përfshirjeje sociale. Për rrjedhojë, problematikat e konstatuara në këtë nënfushë kërkojnë jo 

vetëm zgjidhje për rastet individuale, por ndërhyrje të koordinuara dhe masa strukturore në 

nivel qendror e vendor. 

Gjatë periudhës raportuese, veprimtaria e Avokatit të Popullit në këtë fushë është 

karakterizuar nga një qasje e integruar, e cila ka ndërthurur trajtimin e ankesave individuale 

me veprimtarinë monitoruese, promovuese dhe konsultative. Përveç hetimeve administrative, 

institucioni ka zhvilluar takime me shoqatat përfaqësuese të pakicave për të diskutuar 

problematikat që lidhen me procesin e vetëdeklarimit në kuadër të regjistrimit të popullsisë, 

me aksesin në të drejta dhe me vështirësitë e hasura në raport me Komisionin për Njohjen e 

Pakicave. Po ashtu, janë zhvilluar veprimtari në terren në kuadër të Ditëve të Hapura, me 

qëllim verifikimin e kushteve të jetesës dhe evidentimin e drejtpërdrejtë të shqetësimeve të 

qytetarëve. Institucioni ka marrë pjesë gjithashtu në proceset konsultative për zbatimin dhe 

monitorimin e Planit Kombëtar të Veprimit për Barazi, Përfshirje dhe Pjesëmarrjen e Romëve 

dhe Egjiptianëve, duke kërkuar buxhetim më të përshtatshëm, mekanizma më të forta 

llogaridhënieje dhe angazhim më të madh nga njësitë e vetëqeverisjes vendore. 

Një zhvillim me rëndësi të veçantë ka qenë hartimi i Raportit të Veçantë “Gjendja e të drejtave 

të pakicave kombëtare në Shqipëri 2015-2025”, i cili analizon kuadrin ligjor, institucional dhe 

praktik të mbrojtjes së pakicave gjatë dekadës së fundit. Përmes këtij raporti, institucioni ka 

vënë në dukje si progresin e bërë në përafrimin me standardet ndërkombëtare dhe në 

konsolidimin e kuadrit ligjor, ashtu edhe sfidat që vazhdojnë të shfaqen në ushtrimin praktik të 

të drejtave, në funksionimin e mekanizmave mbrojtëse dhe në zbatimin e politikave në nivel 

vendor151. 

Po kështu, Avokati i Popullit ka ofruar kontribute pranë mekanizmave ndërkombëtare 

monitoruese të situatës së të drejtave të njeriut, në kuadër të ciklit të gjashtë të Konventës 

Kuadër të Këshillit të Evropës për Mbrojtjen e Pakicave Kombëtare, pranë Komitetit të OKB-

së për të Drejtat Civile dhe Politike (ICCPR) dhe pranë Komisionit Europian kundër Racizmit 

dhe Intolerancës (ECRI), duke evidentuar kushtet e vështira të jetesës, problemet e regjistrimit 

civil, diskriminimin strukturor dhe pengesat në aksesin në shërbime. Në planin e 

bashkëpunimit ndërkombëtar, institucioni ka vijuar bashkëpunimin e ngushtë me Zyrën e 

Këshillit të Evropës në Tiranë dhe me programet e mbështetura nga Bashkimi Evropian për 

rritjen e kapaciteteve në luftën kundër racizmit dhe diskriminimit. 

Në fushën e kushteve të jetesës dhe strehimit, Avokati i Popullit i rekomandoi Bashkisë Berat 

dhe institucioneve mjedisore e shëndetësore marrjen e masave të menjëhershme për 

verifikimin e gjendjes shëndetësore të banorëve, ngritjen e një grupi ndërinstitucional dhe 

eliminimin e çative me përmbajtje asbesti në lagjen “Jani Vruho”, si edhe sigurimin e 

alternativave të strehimit të përkohshëm për banorët gjatë procesit të heqjes së materialit të 

rrezikshëm152. Po ashtu, Bashkisë Fier iu rekomanduan masa urgjente dhe të qëndrueshme 

për përmirësimin e kushteve të përgjithshme të jetesës, të infrastrukturës, të furnizimit me ujë 

dhe të rrjetit të kanalizimeve për rreth 350 familje të komunitetit rom në fshatin Baltëz, të 

shoqëruara edhe me fushata ndërgjegjësuese për ruajtjen e mjedisit dhe menaxhimin e 

mbetjeve153. 

Në të njëjtën linjë, Bashkisë Elbasan dhe institucioneve rajonale iu rekomandua hartimi i një 

Plani Lokal të Integrimit, urbanizimi i plotë i lagjeve me vendbanim komunitetet rome dhe 

egjiptiane, si dhe programe specifike për punësim, kujdes shëndetësor dhe mekanizma 

efektivë ankimimi kundër diskriminimit 154 . Për komunitetin rom të zhvendosur në zonën 

“Tepe”, Bashkisë Shkodër iu rekomandua verifikimi administrativ i procedurave të ndjekura, 

fillimi i procedurave disiplinore ndaj nëpunësve përgjegjës, si dhe garantimi urgjent i kushteve 

minimale të jetesës, i strehimit të përkohshëm emergjent dhe i trajtimit prioritar në programet 

e strehimit social155. 

Në fushën e arsimit dhe të ruajtjes së identitetit gjuhësor, Avokati i Popullit i rekomandoi 

Ministrisë së Arsimit, Drejtorisë Rajonale të Arsimit Parauniversitar, Zyrës Vendore Arsimore 

dhe Bashkisë Fier marrjen e masave për garantimin e së drejtës për arsimim në gjuhën amtare 

të pakicës rome në zonën Mbrostar. Rekomandimet përfshijnë vlerësimin e nevojave 

arsimore, zbatimin fleksibël të kritereve ligjore për hapjen e klasave, përgatitjen e teksteve 

dhe udhëzuesve përkatës, si dhe zhvillimin e fushatave ndërgjegjësuese brenda 

komunitetit156. Gjithashtu, janë adresuar kërkesa ndaj Universitetit të Tiranës për hapjen e 

programeve të studimit në gjuhën rome. Këto çështje nxjerrin në pah se ruajtja e identitetit 

kulturor e gjuhësor nuk mund të mbetet vetëm një deklarim parimor në ligj, por kërkon 

operacionalizim konkret në sistemin arsimor dhe në politikat publike. 

Në raport me pjesëmarrjen kulturore dhe transparencën administrative, Bashkisë Tiranë iu 

rekomandua përmirësimi i procedurave të trajtimit të aplikimeve për mbështetje financiare të 

projekteve kulturore të organizatave të pakicave kombëtare. Rekomandimet përfshijnë 

publikimin e afateve të qarta për shqyrtimin e aplikimeve dhe krijimin e një mekanizmi efektiv 

ankimi ose rishqyrtimi administrativ157. Në të njëjtën kohë, Komitetit për Pakicat Kombëtare iu 

rekomandua hartimi dhe miratimi i një procedure të brendshme të qartë, transparente dhe të 

paanshme për përfaqësimin e organizatave të shoqërisë civile në përbërjen e Komisionit për 

Njohjen e Pakicave Kombëtare158. 

Në fushën e regjistrimit civil, Ministrisë së Punëve të Brendshme, Drejtorisë së Përgjithshme 

të Gjendjes Civile dhe të gjitha bashkive në vend iu rekomandua adresimi i barrierave 

administrative në procesin e regjistrimit civil dhe të përditësimit të vendbanimit për anëtarët e 

pakicave rome dhe egjiptiane. Rekomandimet përfshijnë pranimin e formave alternative të 

vërtetimit të banimit, aplikimin e regjistrit të përkohshëm të lindjeve dhe ofrimin e ndihmës 

juridike falas për procedurat e regjistrimit gjyqësor159. 

T A B E L A  2 1 .  P A S Q Y R A  E  R E K O M A N D I M E V E  T Ë  A P - S Ë  N E  F U S H E N  E  T E  D R E J T A V E  T E  
P A K I C A V E :  2 0 2 5  

Institucioni Nr. Rek. Pranueshmëria Zbatueshmëria 
% 

Zbatueshmëria 

Institucione Qëndrore 

Ministria e Punëve të 

Brendshme 

1 ◐  1 Pjesërisht ◐  1 Pjesërisht 50% 

██████░░░░░░ 

Ministria e Arsimit 1 ● 1 Pranuar ◑  1 Në proces 25% 

███░░░░░░░░░ 

Ministria e Mjedisit 1 ● 1 Pranuar ◑  1 Në proces 25% 

███░░░░░░░░░ 

Ministria e Shëndetësisë dhe 

Mirëqenies Sociale 

1 ◐  1 Pjesërisht ◐  1 Pjesërisht 50% 

██████░░░░░░ 

Agjencia Kombëtare e 

Mjedisit (AKM) 

1 ● 1 Pranuar ◑  1 Në proces 25% 

███░░░░░░░░░ 

Inspektoriati Kombëtar i 

Mbrojtjes së Territorit (IKMT) 

1 ● 1 Pranuar ◑  1 Në proces 25% 

███░░░░░░░░░ 

Komiteti për Pakicat 

Kombëtare 

1 ● 1 Pranuar ● 1 Plotësisht 100% 

████████████ 

Inspektoriati Shtetëror i Punës 

dhe Shërbimeve Shoqërore 

1 ● 1 Pranuar ○ 1 Pazbatuar 0% 

░░░░░░░░░░░░ 

Inspektoriati Shtetëror 

Shëndetësor 

1 ● 1 Pranuar ○ 1 Pazbatuar 0% 

░░░░░░░░░░░░ 

Institucioni Nr. Rek. Pranueshmëria Zbatueshmëria 
% 

Zbatueshmëria 

Institucione Vendore 

61 Bashkitë 61 ◐  1 Pjesërisht ◐  1 Pjesërisht 50% 

██████░░░░░░ 

Bashkia Fier 2 ● 2 Pranuar ○ 1 Pazbatuar 0% 

░░░░░░░░░░░░ 

Drejtoria Rajonale e Arsimit 

Parauniversitar (DRAP) Fier 

1 ● 1 Pranuar ◑  1 Në proces 25% 

███░░░░░░░░░ 

Zyra Vendore e Arsimit 

Parauniversitar (ZVAP) Fier 

1 ● 1 Pranuar ◑  1 Në proces 25% 

███░░░░░░░░░ 

Bashkia Berat 1 ● 1 Pranuar ◑  1 Në proces 25% 

███░░░░░░░░░ 

Drejtoria Vendore e Policisë 

(DVP) Berat 

1 ● 1 Pranuar ◑  1 Në proces 25% 

███░░░░░░░░░ 

Drejtoria Rajonale e 

Operatorit të Shërbimeve të 

Kujdesit Shëndetësor 

(DROSHKSH) Berat 

1 ● 1 Pranuar ◑ 1 Në proces 25% 

███░░░░░░░░░ 

Bashkia Tiranë 1 ● 1 Pranuar ● 1 Plotësisht 100% 

████████████ 

Bashkia Gjirokastër 1 — 1 Pa përgjigje — — 

Bashkia Shkodër 1 ● 1 Pranuar ◑  1 Në proces 25% 

███░░░░░░░░░ 

Bashkia Elbasan 1 ● 1 Pranuar ○ 1 Pazbatuar 0% 

░░░░░░░░░░░░ 

DROSHKSH Elbasan 1 ● 1 Pranuar ○ 1 Pazbatuar 0% 

░░░░░░░░░░░░ 

Nga monitorimi i rekomandimeve të vitit 2025 rezulton se, nga 8 rekomandimet e dërguara, 

dy janë pranuar dhe zbatuar plotësisht. Dy të tjera, ndonëse të pranuara, mbeten ende të 

pazbatuara, pasi lidhen me ndërhyrje infrastrukturore, investime afatmesme dhe burime 

financiare shtesë. Tri rekomandime të tjera janë pranuar dhe ndodhen në proces zbatimi, çka 

tregon gatishmëri institucionale, por edhe nevojë për monitorim të vazhdueshëm. Ndërkohë, 

rekomandimi drejtuar Ministrisë së Punëve të Brendshme për adresimin e barrierave në 

regjistrimin civil dhe përditësimin e vendbanimit të komuniteteve rome dhe egjiptiane pritet të 

ketë ndikim strukturor dhe afatgjatë në aksesin e tyre në të drejta dhe shërbime. 

Tabela pasqyron një nivel përgjithësisht pozitiv të reagimit institucional ndaj rekomandimeve 

të Avokatit të Popullit, pasi shumica e tyre janë pranuar dhe, në një pjesë të konsiderueshme 

të rasteve, janë ndërmarrë hapa konkrete drejt zbatimit të tyre. Megjithatë, progresi mbetet në 

pjesën më të madhe në fazën e zbatimit të pjesshëm ose në proces, çka tregon se ndërhyrjet 

nuk kanë arritur ende të materializohen plotësisht në praktikë. Në nivel qendror, institucionet 

kanë treguar një gatishmëri relativisht të qëndrueshme për të pranuar rekomandimet, por niveli 

i zbatimit mbetet i kufizuar, me një numër të konsiderueshëm rastesh në proces zbatimi ose 

të pazbatuara. Kjo reflekton vështirësi në kalimin nga pranimi formal drejt ndërmarrjes së 

masave të plota administrative dhe organizative. Në nivel vendor, evidentohet një përfshirje e 

gjerë e njësive të qeverisjes vendore, përfshirë të gjitha bashkitë, ku rekomandimet janë 

pranuar në mënyrë të përgjithshme, por zbatimi mbetet kryesisht i pjesshëm. Në disa raste 

konstatohet progres në proces zbatimi, ndërsa në raste të tjera mungon zbatimi ose edhe vetë 

reagimi institucional, si në rastin e Bashkisë Gjirokastër. Të dhënat tregojnë se institucionet 

kanë treguar më shumë gatishmëri për të reflektuar rekomandimet që lidhen me procedurat 

administrative, transparencën dhe organizimin e brendshëm, ndërsa rekomandimet që 

kërkojnë investime infrastrukturore, programe afatgjata ose koordinim ndërinstitucional kanë 

avancuar më ngadalë. Në veçanti, bashkitë ku jetojnë komunitete të pakicave kanë treguar 

një nivel relativisht më të qëndrueshëm bashkëpunimi në fushat e arsimit, kulturës dhe ruajtjes 

së identitetit gjuhësor, megjithatë zbatimi i plotë i rekomandimeve mbetet i kushtëzuar nga 

financimi, kapacitetet administrative dhe prioritetet në nivel vendor. 

6. Të drejtat e të Huajve 

Mbrojtja e të drejtave të të huajve në Republikën e Shqipërisë mbështetet në Kushtetutën e 

Republikës së Shqipërisë, në Konventën Evropiane për të Drejtat e Njeriut, në instrumentet 

ndërkombëtare të mbrojtjes së të drejtave të njeriut dhe në parimin e mosdiskriminimit. Në 

planin kombëtar, kjo fushë rregullohet nga ligji nr. 79/2021 “Për të Huajt”, ligji nr. 10/2021 “Për 

azilin në Republikën e Shqipërisë”, ligji nr. 113/2020 “Për shtetësinë”, si dhe nga rregullat e 

procedurës administrative, të cilat kërkojnë transparencë, respektim të afateve, arsyetim të 

vendimmarrjes dhe garantim të mjeteve juridike efektive. Për shtetasit e huaj, funksionimi 

korrekt i këtyre procedurave ka ndikim të drejtpërdrejtë në ushtrimin e të drejtave themelore, 

përfshirë aksesin në punë, në shërbime shëndetësore, në dokumente identifikuese dhe në një 

marrëdhënie të sigurt e të parashikueshme me institucionet publike. Për këtë arsye, mbrojtja 

efektive e të drejtave të të huajve nuk varet vetëm nga ekzistenca formale e kuadrit ligjor, por 

edhe nga zbatimi i tij në praktikë, në mënyrë të shpejtë, të paanshme dhe të koordinuar 

ndërmjet institucioneve përgjegjëse. 

Gjatë vitit 2025, institucioni i Avokatit të Popullit trajtoi 19 ankesa dhe raste me iniciativë që 

lidhen me të drejtat e shtetasve të huaj në territorin e Republikës së Shqipërisë. Çështjet e 

administruara kishin të bënin kryesisht me procedurat për dhënien ose rinovimin e lejeve të 

qëndrimit, shqyrtimin e kërkesave për fitim shtetësie, si dhe me mënyrën e trajtimit të të huajve 

në marrëdhëniet e tyre me institucionet publike. 

Një pjesë e konsiderueshme e ankesave lidhej me vonesa të zgjatura në shqyrtimin e 

kërkesave për leje qëndrimi dhe me mungesën e informimit të rregullt mbi statusin e 

aplikimeve. Në praktikë, zvarritja e procedurave dhe mungesa e komunikimit të qartë me 

aplikantët prodhojnë pasiguri juridike dhe e bëjnë të vështirë planifikimin e jetës personale dhe 

profesionale të të huajve. Në disa raste, kjo situatë ka ndikuar drejtpërdrejt në mundësinë për 

të ushtruar të drejtën për punë, për të aksesuar shërbime shëndetësore apo për të siguruar 

dokumentacionin e nevojshëm identifikues. 

Po ashtu, u evidentuan shqetësime lidhur me vonesat ose moszbatimin e vendimmarrjeve që 

kanë të bëjnë me fitimin e shtetësisë, si dhe me moskoordinimin ndërinstitucional gjatë 

shqyrtimit të kërkesave. Këto mangësi nuk prekin vetëm aspektin formal të procedurës, por 

ndikojnë në perceptimin e shtetasve të huaj mbi besueshmërinë, parashikueshmërinë dhe 

efektivitetin e institucioneve shtetërore, duke cenuar parimet e trajtimit të rregullt administrativ 

dhe të sigurisë juridike. 

Një tjetër element i evidentuar gjatë shqyrtimit të rasteve lidhej me nevojën për respektim 

rigoroz të parimeve të procesit të rregullt ligjor në rastet kur çështjet e të huajve kalojnë në 

shqyrtim gjyqësor. Në këto rrethana, zvarritja e procedurave, mosinformimi i palëve ose 

mosveprimi institucional mund të prodhojnë pasoja të shumëfishta mbi statusin juridik të 

personit dhe mbi gëzimin konkret të të drejtave të tij në territorin e Republikës së Shqipërisë. 

Në përgjigje të këtyre problematikave, Avokati i Popullit ka ushtruar kompetencat e tij 

monitoruese dhe ndërhyrëse me qëllim garantimin e respektimit të të drejtave të shtetasve të 

huaj dhe përmirësimin e procedurave administrative që i prekin ata drejtpërdrejt. Ndërhyrjet e 

institucionit janë përqendruar në përshpejtimin e shqyrtimit të kërkesave për leje qëndrimi dhe 

fitim shtetësie, në garantimin e informimit të rregullt dhe të saktë të aplikantëve mbi statusin e 

çështjeve të tyre, si dhe në forcimin e bashkëpunimit ndërinstitucional me qëllim shmangien e 

vonesave administrative dhe garantimin e një trajtimi të barabartë, transparent dhe të 

parashikueshëm. 

Krahas trajtimit të ankesave individuale, Avokati i Popullit ka mbajtur një qasje proaktive, duke 

vlerësuar jo vetëm zgjidhjen e rastit konkret, por edhe praktikën administrative që e ka 

prodhuar problemin. Gjatë vitit 2025, institucioni zhvilloi një bashkëpunim të vazhdueshëm me 

organizatat e shoqërisë civile që punojnë në fushën e mbrojtjes së të drejtave të personave të 

huaj, përfshirë Komitetin Shqiptar të Helsinkit. Ky bashkëpunim shërbeu si një mekanizëm i 

rëndësishëm për identifikimin e sfidave më të shpeshta që hasin shtetasit e huaj gjatë 

procedurave administrative, për shkëmbimin e informacionit mbi raste konkrete dhe për 

vlerësimin e praktikave institucionale nga perspektiva e standardeve të të drejtave të njeriut. 

Përmes këtij bashkëpunimi, Avokati i Popullit ka mundur të mbështesë formulimin e 

rekomandimeve dhe vlerësimeve që synojnë rritjen e transparencës, përshpejtimin e 

procedurave dhe përmirësimin e trajtimit administrativ të të huajve. 

Nga monitorimi i rasteve të trajtuara rezulton se problematikat në fushën e të drejtave të të 

huajve nuk lidhen kryesisht me mungesën e kuadrit ligjor, por me mangësi në funksionimin 

praktik të procedurave administrative dhe me vonesa që ndikojnë drejtpërdrejt në ushtrimin 

efektiv të të drejtave themelore. Zvarritja e shqyrtimit të kërkesave, mungesa e komunikimit të 

qartë me aplikantët dhe koordinimi i pamjaftueshëm ndërinstitucional prodhojnë pasiguri 

juridike dhe cenojnë besimin e shtetasve të huaj te administrata publike. Për këtë arsye, 

Avokati i Popullit e konsideron të domosdoshëm vijimin e mbikëqyrjes institucionale mbi 

mënyrën se si trajtohen kërkesat për leje qëndrimi, shtetësi dhe të drejta të tjera të lidhura me 

statusin juridik të të huajve. Në këtë drejtim, mbeten prioritare respektimi i afateve procedurale, 

garantimi i informimit të plotë dhe në kohë të aplikantëve, forcimi i bashkëpunimit 

ndërinstitucional dhe sigurimi i një trajtimi të barabartë, transparent dhe të parashikueshëm 

në marrëdhënie me institucionet shtetërore. 

7. Të Drejtat e Personave me Aftësi të Kufizuara 

Të drejtat e personave me aftësi të kufizuara gjejnë mbështetje në planin ndërkombëtar në 

Konventën për të Drejtat e Personave me Aftësi të Kufizuara, e cila kërkon eliminimin e 

barrierave fizike, institucionale dhe sociale, garantimin e aksesueshmërisë, përshtatjet e 

arsyeshme dhe barazinë reale në gëzimin e të drejtave. Në të njëjtën linjë, Objektivat e 

Zhvillimit të Qëndrueshëm, veçanërisht objektivat 4, 8, 10, 11 dhe 16, e trajtojnë përfshirjen e 

personave me aftësi të kufizuara si kusht të domosdoshëm për zhvillim të drejtë. Në planin 

evropian, ky standard përforcohet nga neni 15 i Kartës Sociale Evropiane të Rishikuar, nenet 

21 dhe 26 të Kartës së të Drejtave Themelore të Bashkimit Evropian dhe kuadri evropian për 

aksesueshmërinë e produkteve dhe shërbimeve. Në rendin juridik të brendshëm, kjo e drejtë 

mbështetet në Kushtetutën e Republikës së Shqipërisë, në ligjin nr. 93/2014 “Për përfshirjen 

dhe aksesueshmërinë e personave me aftësi të kufizuara”, si dhe në legjislacionin sektorial 

dhe aktet nënligjore që rregullojnë vlerësimin e aftësisë së kufizuar, mbështetjen sociale dhe 

aksesueshmërinë në shërbime. 

Referuar veprimtarisë së institucionit të Avokatit të Popullit gjatë vitit 2025, në fushën e të 

drejtave të personave me aftësi të kufizuara janë administruar gjithsej 60 çështje, prej të cilave 

36 ankesa të paraqitura nga qytetarët dhe 24 raste me iniciativë (ex-officio). Hetimi 

administrativ ka përfunduar për 36 raste, 14 çështje vijojnë të jenë në proces shqyrtimi, ndërsa 

29 çështje kanë rezultuar të zgjidhura pozitivisht, duke çuar në rivendosjen e të drejtave të 

cenuara, korrigjimin e praktikave administrative ose ndërmarrjen e masave konkrete në favor 

të subjekteve të prekura. 

Për personat me aftësi të kufizuara, pengesat më të mëdha vazhdojnë të lidhen me mungesën 

e aksesueshmërisë reale dhe me një përgjigje institucionale ende fragmentare ndaj nevojave 

të tyre. 

 Boshllëqet kryesore vijojnë të shfaqen në subvencionimin e mjeteve ndihmëse 

dhe në mosnjohjen e vjetërsisë në punë për ndihmësit personalë. 

 Aksesueshmëria fizike e proceseve zgjedhore dhe e hapësirës publike mbetet e 

paplotë, pavarësisht rekomandimeve të drejtuara ndaj 61 bashkive lidhur me 

qendrat e votimit. 

 Në shërbimet private me interes publik, si bankat dhe sigurimi i jetës, mbetet real 

rreziku i praktikave diskriminuese të bazuara në statusin e aftësisë së kufizuar. 

 

T A B E L A  2 2 .  P A S Q Y R A  E  R E K O M A N D I M E V E  T Ë  A P - S Ë  N E  S F E R E N  E  T E  D R E J T A V E  T E  
P E R S O N A V E  M E  A F T E S I  T E  K U F I Z U A R A  :  2 0 2 5  

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qëndrore 

Ministria e Shëndetësisë dhe 

Mirëqenies Sociale 

1 ● 1 Pranuar ◑  1 Në proces 25% 

███░░░░░░░░░ 

Sherbimi Social Shtetëror 1 ● 1 Pranuar ◑  1 Në proces 25% 

███░░░░░░░░░ 

Institucione Vendore 

61 Bashkitë 61 ● 1 Pranuar ◐  1 Pjesërisht 50% 

██████░░░░░░ 

Drejtoria Rajonale e Inspektoriatit 

Shtetëror të Punës dhe Shërbimeve 

Shoqërore (DRISHPSHSH) 

1 ● 1 Pranuar ◐  1 Pjesërisht 50% 

██████░░░░░░ 

Posta Shqiptare Tiranë 1 ● 1 Pranuar ◐  1 Pjesërisht 50% 

██████░░░░░░ 

Bashkia Berat 1 ● 1 Pranuar ◑  1 Në proces 25% 

███░░░░░░░░░ 

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Bashkia Laç 1 ● 1 Pranuar ◑  1 Në proces 25% 

███░░░░░░░░░ 

Tabela pasqyron një nivel të lartë pranueshmërie të rekomandimeve të Avokatit të Popullit 

dhe një gatishmëri të përgjithshme për bashkëpunim institucional, pasi shumica e 

institucioneve i kanë pranuar rekomandimet dhe kanë ndërmarrë hapa fillestarë drejt zbatimit 

të tyre. Megjithatë, progresi mbetet kryesisht në fazën e zbatimit të pjesshëm ose në proces, 

çka tregon se ndërhyrjet nuk janë materializuar ende plotësisht në praktikë. Në nivel qendror, 

si Ministria e Shëndetësisë dhe Mirëqenies Sociale ashtu edhe Shërbimi Social Shtetëror kanë 

pranuar rekomandimet dhe kanë nisur procesin e zbatimit të tyre, por pa arritur ende rezultate 

të plota. Në nivel vendor, përfshirë bashkitë dhe institucionet e tjera, vihet re një model i 

ngjashëm, ku rekomandimet janë pranuar, por zbatimi mbetet kryesisht i pjesshëm ose në 

zhvillim. Kjo situatë lidhet kryesisht me natyrën e ndërhyrjeve të kërkuara, të cilat përfshijnë 

përmirësimin e infrastrukturës, shtimin e personelit të specializuar dhe garantimin e 

aksesueshmërisë në shërbime. Si rezultat, edhe kur ekziston një reagim pozitiv në nivel 

formal, zbatimi i plotë i rekomandimeve mbetet i kushtëzuar nga burimet financiare, 

kapacitetet administrative dhe planifikimi afatmesëm. Në këtë kuptim, pranimi formal i 

rekomandimeve nuk është i mjaftueshëm në vetvete, nëse nuk shoqërohet me fonde të 

dedikuara, masa të strukturuara dhe mekanizma konkretë që sigurojnë zbatimin e tyre në 

praktikë. 

Analiza e rasteve të shqyrtuara tregon se një grup problematikash lidhet me të drejtat 

zgjedhore dhe pjesëmarrjen në procese zgjedhore të personave me aftësi të kufizuar. 

Veçanërisht shqetësuese rezultoi situata e konstatuar në kuadër të Zgjedhjeve të 

Përgjithshme 2025, ku nga monitorimi i 403 institucioneve në të cilat ishin vendosur 883 

qendra votimi, vetëm 207 ofronin akses në katet e para për personat me aftësi të kufizuara në 

lëvizje, ndërsa në 197 institucione mungonte rampa hyrëse. Situata paraqitej edhe më 

problematike në rastet kur qendrat e votimit ishin vendosur në kate të dyta, pa ashensor apo 

rampë të brendshme, duke përjashtuar faktikisht personat me aftësi të kufizuara në lëvizje 

nga mundësia e aksesit të pavarur dhe dinjitoz në procesin zgjedhor. Po aq sistemike, u 

konstatua edhe mungesa e elementeve orientuese, sinjalistikës së aksesueshme dhe mjeteve 

ndihmëse për personat me aftësi të kufizuara në shikim, problematikë që është evidentuar në 

të gjitha institucionet e monitoruara. 

Në të njëjtën linjë, janë evidentuar mangësi të vazhdueshme në infrastrukturën publike dhe 

në shërbimet me interes të përgjithshëm, si mungesa e sinjalistikës në rrugë dhe trotuare për 

personat me aftësi të kufizuara në lëvizje dhe shikim, mungesa e vendeve të posaçme të 

parkimit dhe mosplotësimi i standardeve të aksesueshmërisë në një pjesë të shërbimeve 

postare e financiare. Edhe kur ekziston një gatishmëri deklarative për përmirësim, monitorimi 

i Avokatit të Popullit ka treguar se hendeku midis angazhimeve dhe zbatimit praktik mbetet i 

ndjeshëm, duke prodhuar kufizime reale në ushtrimin e të drejtave të përditshme dhe në 

pjesëmarrjen e barabartë në jetën publike, ekonomike dhe sociale. 

Një grup tjetër problematikash lidhet me aksesin në përfitime sociale, në mekanizmat e 

vlerësimit të aftësisë së kufizuar dhe në mbështetjen e nevojshme për jetesë të pavarur. Gjatë 

vitit 2025 janë administruar ankesa për mosmarrje të përgjigjes për datën e vlerësimit të 

gjendjes shëndetësore nga Komisioni i Shqyrtimit të Ankesave për Vlerësimin e Personave 

me Aftësi të Kufizuara, çka ka krijuar pasiguri juridike dhe ka prodhuar vonesa ose 

mospërfitime të pagesës së aftësisë së kufizuar. Po ashtu, janë evidentuar ankesa të 

përsëritura për ndryshimin e përcaktimit të nivelit të aftësisë së kufizuar nga komisionet 

shumëdisiplinore në nivel vendor dhe qendror, si edhe për mungesën e mekanizmave efektive 

që të garantojnë komunikim në kohë dhe të arsyetuar me subjektet përfituese. 

Me rëndësi të veçantë mbeten boshllëqet në mbështetjen materiale dhe sociale të personave 

me aftësi të kufizuara dhe të ndihmësve të tyre personalë. Materiali i administruar evidenton 

se personat që gëzojnë statusin e të verbrit vijojnë të mos përfitojnë subvencionim për mjete 

ndihmëse, si syze, proteza apo pajisje të tjera të nevojshme. Një problematikë tjetër, e 

përsëritur ndër vite, mbetet mosnjohja e vjetërsisë në punë për ndihmësit personalë të 

personave me aftësi të kufizuara, pavarësisht rolit të tyre thelbësor në garantimin e jetesës së 

pavarur dhe përfshirjes sociale. Kjo situatë ndikon drejtpërdrejt në të drejtën për sigurime 

shoqërore të ndihmësve personalë, sidomos në perspektivën e përfitimit të pensionit të 

pleqërisë dhe mbrojtjes sociale afatgjatë. 

Në planin e aksesit në shërbime private me interes publik, janë evidentuar gjithashtu 

problematika që lidhen me qasjen e personave me aftësi të kufizuara në shërbimet bankare 

dhe në sigurimin e jetës. Këto problematika nuk qëndrojnë vetëm në pengesat fizike, por edhe 

në rrezikun e praktikave diskriminuese të bazuara jo në analizë individuale të riskut apo në 

aftësinë paguese të aplikantit, por në statusin e aftësisë së kufizuar. Nga kjo perspektivë, 

problematikat me të cilat ndeshen personat me aftësi të kufizuara në Shqipëri nuk shfaqen 

më thjesht si mungesë përfitimi apo komoditeti, por si çështje të barazisë thelbësore, të 

mosdiskriminimit dhe të detyrimeve pozitive të shtetit për të garantuar përfshirje reale në të 

gjitha aspektet e jetës shoqërore. 

Veprimtaria e Avokatit të Popullit gjatë vitit 2025 në këtë fushë është karakterizuar nga një 

ndërthurje e trajtimit të ankesave individuale, hetimeve me iniciativë dhe monitorimeve 

tematike në terren. Në mënyrë të veçantë, në prag të Zgjedhjeve të Përgjithshme të datës 11 

maj 2025, Avokati i Popullit iu drejtua 61 bashkive të vendit me rekomandime konkrete, të 

orientuara drejt krijimit të kushteve të përshtatshme në qendrat e votimit160. Rekomandimet 

synonin identifikimin paraprak të zgjedhësve me kufizime fizike që nuk mund të votojnë në 

mënyrë të pavarur, evidentimin e qendrave ku ata ushtrojnë të drejtën e votës dhe organizimin 

e vendosjes së tyre në katet e para të godinave, si dhe sigurimin e një organizimi efektiv dhe 

komunikimi të rregullt me institucionin lidhur me masat e ndërmarra. Përtej fazës së 

rekomandimit, institucioni zhvilloi monitorim në terren për të monitoruar aksesueshmërisë në 

proceset zgjedhore të personave me aftësi të kufizuara. 

Një drejtim tjetër i rëndësishëm i veprimtarisë së institucionit ka qenë garantimi i 

aksesueshmërisë së shërbimeve financiare. Në këtë kuadër, Avokati i Popullit ka zhvilluar 

komunikim institucional me bankat e nivelit të dytë, duke kërkuar eliminimin e barrierave 

infrastrukturore, sigurimin e përshtatjeve të arsyeshme dhe garantimin e trajtimit të barabartë 

të personave me aftësi të kufizuara në përdorimin e produkteve dhe shërbimeve financiare. 

Në funksion të garantimit të trajtimit të barabartë në aksesin në shërbimet financiare, 

institucioni iu drejtua Autoritetit të Mbikëqyrjes Financiare për të kërkuar që vlerësimi i 

aplikimeve për sigurim jete nga personat me aftësi të kufizuara të bazohet në analizë 

individuale të riskut dhe në aftësinë paguese të aplikantit, dhe jo në një përjashtim apriori mbi 

bazën e statusit të aftësisë së kufizuar. Kjo ndërhyrje synoi të vendosë theksin te nevoja për 

shmangien e praktikave diskriminuese dhe për respektimin e standardeve të proporcionalitetit 

dhe arsyetimit objektiv në tregun e sigurimeve. 

Në fushën e përfitimeve sociale dhe procedurave të vlerësimit, Avokati i Popullit ndërhyri 

pranë Shërbimit Social Shtetëror për rastet kur qytetarët nuk ishin njoftuar për datën e 

komisionimit pranë KMCAP-it Epror. Pas ndërhyrjes institucionale, qytetarët janë njoftuar për 

datën e vlerësimit, duke bërë të mundur vijimin e procedurës administrative dhe shqyrtimin e 

çështjes së tyre në përputhje me kompetencat ligjore. Në të njëjtën kohë, institucioni iu drejtua 

Ministrisë së Shëndetësisë dhe Mirëqenies Sociale mbi problematikën e mosnjohjes së 

vjetërsisë në punë të ndihmësve personalë të personave me aftësi të kufizuara, duke 

sugjeruar ndërmarrjen e hapave konkrete për njohjen e periudhës së shërbimit si periudhë e 

sigurueshme dhe për adresimin përfundimtar të kësaj çështjeje. 

Një ndërhyrje e posaçme është ndërmarrë edhe për zbatimin efektiv të legjislacionit për 

personat me aftësi të kufizuara. Në këtë kuadër, Avokati i Popullit iu drejtua Ministrisë së 

Shëndetësisë dhe Mirëqenies Sociale me rekomandime konkrete për nxjerrjen e udhëzimit në 

zbatim të vendimit nr. 722, datë 11.11.2019, të Këshillit të Ministrave, lidhur me procedurat 

dhe kriteret e vlerësimit të aftësisë së kufizuar. Gjithashtu, u kërkua identifikimi i mekanizmave 

të përshtatshëm për garantimin e përfitimit të paketës higjieno-sanitare për personat e 

vlerësuar me nivel “i rëndë”, edhe përpara miratimit të aktit nënligjor përkatës161. Kjo ndërhyrje 

synon të shmangë situatat kur mungesa e akteve nënligjore e kthen një të drejtë të njohur në 

ligj në një të drejtë të pazbatueshme në praktikë. 

Në nivel vendor, Avokati i Popullit ka ndërhyrë për garantimin e aksesueshmërisë në 

infrastrukturë dhe në shërbimet publike. Nisur nga një ankesë lidhur me mungesën e aksesit 

në hyrje të godinës së Zyrës Postare Dobraç në Shkodër, institucioni iu drejtua Drejtorisë së 

Përgjithshme të Postës Shqiptare sh.a. dhe Inspektoratit Shtetëror të Punës dhe Shërbimeve 

Shoqërore me rekomandime për verifikimin e përshtatshmërisë ndërtimore në të gjitha zyrat 

postare, hartimin e një plani masash për ambientet që nuk plotësojnë standardet e 

aksesueshmërisë dhe monitorimin e zbatimit të këtyre masave162. Po ashtu, Bashkisë Laç163 

dhe Bashkisë Gjirokastër164 iu drejtuan rekomandime konkrete për hartimin e planeve të 

detajuara të masave për përshtatshmërinë rrugore dhe sinjalistike, si dhe për krijimin e 

vendeve të posaçme të parkimit për personat me aftësi të kufizuara. Rekomandimet kërkonin 

përfshirjen aktive të kësaj kategorie në procesin e planifikimit, si edhe përcaktimin e qartë të 

fondeve dhe afateve të zbatimit. 

Në kuadër të ushtrimit të kompetencave monitoruese dhe inspektuese, Avokati i Popullit kreu 

verifikim në terren edhe në Qendrën e Zhvillimit Rezidencial Berat, me fokus te respektimi i të 

drejtave të personave me aftësi të kufizuara të akomoduar në këtë institucion, standardet e 

përkujdesit social dhe cilësia e shërbimeve të ofruara. Në përfundim të monitorimit, u hartuan 

rekomandime konkrete drejtuar Bashkisë Berat dhe Shërbimit Social Shtetëror për 

përmirësimin e kushteve të jetesës, forcimin e kapaciteteve, burimeve njerëzore (infermierë, 

sanitarë, ndihmës kuzhinierë dhe roje objekti) dhe garantimin e zbatimit cilësor të standardeve 

të përkujdesit social165. 

Pavarësisht se ndërhyrjet e Avokatit të Popullit kanë prodhuar rezultate konkrete, 

problematikat mbeten kryesisht me karakter strukturor. Rekomandimet drejtuar 61 bashkive 

për aksesueshmërinë e qendrave të votimit, ato ndaj Bashkisë Gjirokastër dhe Bashkisë Laç 

për transportin dhe aksesin fizik, si edhe rekomandimet ndaj Ministrisë së Shëndetësisë për 

shërbimet ndaj personave me aftësi të kufizuara, janë pranuar, por mbeten të zbatuara vetëm 

pjesërisht. Kjo lidhet me nevojën për investime infrastrukturore, fonde të dedikuara dhe 

planifikim afatmesëm. Ndërkohë, rekomandimet që lidhen me shërbimet postare dhe bankare 

janë pranuar dhe kanë prodhuar hapa konkrete në praktikë, ndërsa ato për Qendrën 

Rezidenciale Berat evidentojnë nevojën për riorganizim të brendshëm, rritje të kapaciteteve 

dhe planifikim buxhetor të posaçëm. 

Në vlerësimin e Avokatit të Popullit, problematika kryesore nuk lidhet më me mungesën e 

kuadrit ligjor, por me hendekun ndërmjet standardeve të parashikuara dhe zbatimit të tyre 

efektiv në praktikë. Kjo reflekton nevojën për forcim të kapaciteteve institucionale, rritje të 

investimeve publike dhe mekanizma më të qarta monitorimi e llogaridhënieje. Institucioni do 

të vijojë ndjekjen e rekomandimeve të pazbatuara deri në materializimin e plotë të tyre. 

8. Të Drejtat e Pacientëve në Spitale Psikiatrike 

Gjatë vitit 2025, Mekanizmi Kombëtar për Parandalimin e Torturës inspektoi institucionet e 

shëndetit mendor, përfshirë Spitalin Psikiatrik Vlorë166, Spitalin Psikiatrik Shkodër167, Spitalin 

Psikiatrik Elbasan168, IEVP Lezhë169 dhe Institutin e Veçantë Shëndetësor të të Burgosurve 

në Tiranë. Veprimtaria e Avokatit të Popullit në këtë fushë u orientua drejt një vlerësimi të 

dyfishtë, ku nga njëra anë u vlerësuan kushtet materiale dhe organizative të trajtimit dhe nga 

ana tjetër, përputhshmëria e tyre me standardet e dinjitetit dhe të kujdesit terapeutik. Në 

shërbimet e shëndetit mendor, rreziku i trajtimit degradues nuk lidhet vetëm me dhunën e 

drejtpërdrejtë, por edhe me mungesën e kujdesit, institucionalizimin pasiv, izolimin jo të 

standardizuar dhe trajtimin e personit si objekt ruajtjeje dhe jo si subjekt i së drejtës për kujdes 

shëndetësor. 

Inspektimet evidentuan problematika të përsëritura që lidhen me infrastrukturën, personelin, 

përdorimin e mjeteve të kufizimit dhe përmbajtjen terapeutike të trajtimit. Në disa institucione, 

si spitalet psikiatrike në Elbasan dhe Shkodër, kushtet fizike mbeten të papërshtatshme për 

natyrën e shërbimit. Janë konstatuar godina të amortizuara, lagështirë, mungesë e kushteve 

bazë të komfortit, si dushe dhe tualete, pavijone të paorganizuara sipas profileve klinike, 

mungesë të ambienteve për pacientët në fazë rikuperimi, si dhe mungesë e dhomave të 

izolimit në përputhje me standardet e aplikueshme në fushë. 

Po aq problematik mbetet edhe deficiti në burimet njerëzore dhe në përmbajtjen e trajtimit. 

Mungesa e psikiatërve, infermierëve, stafit të sigurisë dhe sanitarëve, si dhe mungesa e 

trajnimeve për përdorimin e mjeteve të kufizimit fizik dhe menaxhimin e rasteve me risk të 

lartë, e dobësojnë ndjeshëm kapacitetin e institucioneve për të ofruar trajtim dinjitoz dhe të 

sigurt. Në të njëjtën kohë, mungesa e aktiviteteve rikuperuese, hapësirave okupacionale, 

laboratorëve klinikë, pajisjeve stomatologjike, si dhe mungesat në medikamente dhe pajisje 

bazë, si shtretër dhe dyshekë, e vështirësojnë rehabilitimin e pacientëve dhe rrisin rrezikun e 

trajtimit jo dinjitoz të tyre. 

Vëmendje të veçantë meriton edhe segmenti i psikiatrisë forensike. Qëndrimi i personave me 

masa mjekësore ose me problematika të rënda të shëndetit mendor në struktura penitenciare 

ose gjysmë-penitenciare, mbetet një nga problemet më serioze sistemike. Në mungesë të 

personelit terapeutik, të kapaciteteve të mjaftueshme dhe të një mjedisi të orientuar drejt 

trajtimit, kujdesi shëndetësor rrezikon të reduktohet në mbajtje të zgjatur nën kontroll të 

pacientëve, pa qëllim të qartë terapeutik. Kjo problematikë është ngritur në mënyrë të 

vazhdueshme si nga MKPT, ashtu edhe nga Komiteti Europian për Parandalimin e Torturës 

(KEPT).  

Kundrejt këtyre problematikave, MKPT ka theksuar ndër vite nevojën për rikonstruksionin e 

plotë të Spitalit Psikiatrik në Elbasan170 dhe në Shkodër171, si dhe nevojën për koordinim më 

të mirë midis strukturave drejtuese të shëndetit mendor dhe institucioneve që zbatojnë 

rekomandimet. Në këtë kuadër, institucioni i Avokatit të Popullit ka vlerësuar nisjen e 

procedurave për projektet e rikonstruksionit në Tiranë dhe Elbasan, por ka nënvizuar se ky 

proces duhet të vijojë deri në zgjidhje konkrete dhe jo të mbetet në fazë projektesh ose 

planifikimi. 

T A B E L A  2 3 .  P A S Q Y R A  E  R E K O M A N D I M E V E  T Ë  A P - S Ë  N E  F U S H E N  E  T E  D R E J T A V E  T E  
P A C I E N T E V E  N E  S P I T A L E  P S I K I A T R I K E :  2 0 2 5  

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qendrore 

Drejtoria Qendrore e Operatorit të 

Shërbimeve të Kujdesit Shëndetësor 

(DQOSHKSH) 

3 ● 3 Pranuar ◐  3 Pjesërisht 50% 

██████░░░░░░ 

Ministria e Shëndetësisë dhe 

Mirëqenies Sociale 

1 ● 1 Pranuar ◐  1 Pjesërisht 50% 

██████░░░░░░ 

Drejtoria Rajonale e Operatorit të 

Shërbimeve të Kujdesit Shëndetësor 

(DROSHKSH) Vlorë 

1 ● 1 Pranuar ◐  1 Pjesërisht 50% 

██████░░░░░░ 

Institucione Vendore 

Spitali Psikiatrik "Sadik Dinci", 

Elbasan 

1 ● 1 Pranuar ◐  1 Pjesërisht 50% 

██████░░░░░░ 

Spitali Psikiatrik "Ali Mihali", Vlorë 1 ● 1 Pranuar ◐  1 Pjesërisht 50% 

██████░░░░░░ 

Shërbimi i Shëndetit Mendor me 

shtretër, Shkodër 

1 ● 1 Pranuar ◐  1 Pjesërisht 50% 

██████░░░░░░ 

Tabela tregon një nivel të lartë pranueshmërie të rekomandimeve të Avokatit të Popullit nga 

të gjitha institucionet e adresuara, si në nivel qendror ashtu edhe në atë vendor. Megjithatë, 

zbatimi i tyre mbetet në të gjitha rastet i pjesshëm, çka tregon se masat e ndërmarra nuk kanë 

arritur ende të adresojnë plotësisht problematikat e evidentuara. Ky nivel i pjesshëm zbatimi 

lidhet me natyrën strukturore të çështjeve të trajtuara, të cilat përfshijnë përmirësimin e 

infrastrukturës, mungesën e personelit dhe kufizimet në financim. Këto problematika nuk 

mund të adresohen brenda një viti buxhetor, por kërkojnë planifikim afatmesëm, fonde të 

dedikuara dhe një ndjekje të vazhdueshme nga institucionet përgjegjëse. Në këtë kuptim, 

edhe pse ekziston një reagim pozitiv në nivel formal, zbatimi i plotë i rekomandimeve mbetet 

i kushtëzuar nga kapacitetet financiare dhe organizative të sistemit shëndetësor, duke e bërë 

të nevojshëm monitorimin e vazhdueshëm deri në përmbushjen e plotë të tyre. 

Vlerësimi i vitit 2025, tregon se shëndeti mendor mbetet një fushë me probleme të 

qenësishme, të lidhura ngushtë me mos sigurimin e burimeve njerëzore dhe financiare. 

Progres Raporti i Komisionit Evropian konfirmon, se trajtimi i personave me çrregullime të 

rënda mendore kryhet ende kryesisht në ambiente rezidenciale, ndërkohë që alternativat 

komunitare mbeten të kufizuara172. 

9.  Të Drejtat e Ish të Dënuarve dhe Ish të Përndjekurve Politikë 

Trajtimi i ish të dënuarve dhe i ish të përndjekurve politikë lidhet me detyrimin e shtetit për të 

njohur, rehabilituar dhe kompensuar pasojat e represionit të regjimit komunist. Kjo fushë 

mbështetet në parimet kushtetuese të dinjitetit njerëzor dhe të drejtësisë tranzitore, jo vetëm 

për riparim material, por edhe për njohje publike të vuajtjeve dhe ruajtje të kujtesës historike. 

Në planin kombëtar, ligji nr. 9831, datë 12.11.2007, “Për dëmshpërblimin e ish të dënuarve 

politikë të regjimit komunist”, i ndryshuar, mbetet baza kryesore për kompensimin financiar. 

Po ashtu, krijimi dhe mirëmbajtja e vendeve të kujtesës publike, si edhe trajtimi i personave të 

zhdukur, përbëjnë tregues të rëndësishëm të mënyrës se si shteti shqiptar përballet me 

padrejtësitë e së kaluarës. 

Gjatë vitit 2025, Avokati i Popullit regjistroi dhe trajtoi 6 ankesa dhe një rast të nisur me 

iniciativë (ex-officio) që lidhen me të drejtat e ish të dënuarve dhe të ish të përndjekurve 

politikë. Çështjet e paraqitura kishin në qendër dhënien e kësteve të dëmshpërblimit për 

trashëgimtarët e ish të dënuarve politikë, fatin e personave të zhdukur gjatë regjimit komunist 

dhe mungesën e skemës së pensionit për kategorinë e të internuarve dhe të dëbuarve. Nga 

analiza e rasteve të administruara rezulton se, pavarësisht ekzistencës së një kuadri ligjor 

formal, një pjesë e konsiderueshme e të drejtave të kësaj shtrese vazhdon të mos gjejë 

realizim të plotë dhe efektiv në praktikë. 

Problematika më e shpeshtë mbetet ritmi i ngadaltë dhe i zvarritur i procesit të dëmshpërblimit. 

Ndarja e pagesave në këste shumëvjeçare, ndryshimet e shpeshta të kritereve ligjore dhe 

administrative dhe procedurat e përsëritura të verifikimit, kanë prodhuar pasiguri juridike dhe 

kanë bërë që shumë përfitues ose trashëgimtarë të presin për vite të tëra për realizimin e së 

drejtës së tyre. Për Avokatin e Popullit, mënyra se si administrohet ky proces nuk ka rëndësi 

vetëm financiare, por përbën edhe tregues të vullnetit të shtetit për të trajtuar me drejtësi 

viktimat e persekutimit politik dhe për të rikthyer, qoftë edhe pjesërisht, dinjitetin e cenuar të 

tyre. 

Një çështje me peshë të veçantë në këtë fushë është ajo e të zhdukurve gjatë regjimit 

komunist. Institucioni i Avokatit të Popullit vlerëson se mungesa e nismave konkrete dhe 

efektive për gjetjen e eshtrave, mungesa e të dhënave zyrtare, shkatërrimi i dokumentacionit 

dhe mungesa e bashkëpunimit nga ish përfaqësues të regjimit komunist, kanë penguar 

zbulimin e së vërtetës dhe realizimin e një minimumi drejtësie për familjarët. Kjo situatë nuk 

prek vetëm të drejtën për të vërtetën dhe dinjitetin e viktimave, por dëmton edhe procesin më 

të gjerë të pajtimit shoqëror dhe të përballjes së shtetit me trashëgiminë e së kaluarës 

represive. 

Po aq problematike mbetet mungesa e miratimit të aktit nënligjor që do të përcaktonte skemën 

e pensionit për të internuarit dhe të dëbuarit, në përputhje me ligjin nr. 9831/2007, të 

ndryshuar. Mospërmbushja e këtij detyrimi nga institucionet përgjegjëse, veçanërisht nga 

Ministria e Financave, ka bërë që një kategori e njohur shprehimisht nga ligji të mos përfitojë 

nga trajtimi i parashikuar financiar. Në vlerësimin e Avokatit të Popullit, kjo situatë përbën jo 

vetëm një boshllëk të zgjatur normativ, por edhe një trajtim të pabarabartë të individëve që 

kanë qenë objekt i të njëjtit persekutim shtetëror. 

Një linjë tjetër shqetësimi e evidentuar gjatë vitit 2025, lidhet me ruajtjen e vendeve të 

memories dhe të trashëgimisë së lidhur me krimet e komunizmit. Në rastin e punimeve në 

Burgun e Spaçit, i shpallur monument i trashëgimisë kulturore, Avokati i Popullit vlerësoi se 

çdo ndërhyrje në një objekt me një ngarkesë të tillë historike dhe simbolike duhet të jetë 

transparente, e konsultuar dhe e ndërtuar mbi një qasje që respekton kujtesën kolektive. Në 

këtë kontekst, mungesa e informacionit të plotë mbi përmbajtjen e projektit, autoritetin 

miratues dhe shtrirjen e konsultimeve me grupet e interesit, ngriti pyetje legjitime mbi mënyrën 

se si po administrohet një objekt kyç i memories së persekutimit politik. Sa i përket Burgut të 

Spaçit, procesi i ndjekjes mbetet i hapur. Vetë fakti që institucioni ka kërkuar sqarime të 

përsëritura dhe mendime nga aktorë të ndryshëm tregon se vlerësimi i plotë i ndërhyrjes 

kërkon ende transparencë më të madhe dhe konsultim më të gjerë.  

Institucioni iu drejtua Ministrisë së Ekonomisë dhe Inovacionit për shpërndarjen e fondeve 

dëmshpërblyese, Ministrisë së Punëve të Brendshme për verifikimin e vendeve të memorieve 

dhe Ministrisë së Financave lidhur me aspekte të planifikimit financiar. Avokati i Popullit ka 

vijuar angazhimin e tij me organet shtetërore dhe shoqërinë civile si pjesë e Rrjetit Ballkanik 

të Kujtesës Historike, duke forcuar koordinimin ndërkombëtar. Institucioni ka kërkuar 

informacion nga Ministria e Punëve të Brendshme, Ministria e Drejtësisë, Ministria e Turizmit, 

Kulturës dhe Sportit dhe nga Prokuroria mbi statusin e vendeve të memorieve, organikës dhe 

punimeve të planifikuara, duke evidentuar nivelin e reagimit institucional. 

Avokati i Popullit ka theksuar gjithashtu nevojën për ndërhyrje sipas rezolutës përkatëse të 

Bashkimit Evropian 173  dhe rishikimin e kuadrit ligjor mbi statusin e viktimave dhe ish të 

përndjekurve politikë, në mënyrë që procesi i drejtësisë tranzitore të reflektojë standardet 

ndërkombëtare. 

Nga monitorimi i zhvillimeve të vitit 2025 rezulton, se progresi në këtë fushë mbetet i kufizuar 

dhe i pabarabartë. Rekomandimet e Avokatit të Popullit drejtuar Këshillit të Ministrave për 

ndryshime në ligjin nr. 9831/2007 nuk kanë gjetur zbatim, ndërsa çështja e pensionit për të 

internuarit dhe të dëbuarit mbetet e pazgjidhur për shkak të mosmiratimit të vendimit përkatës 

të Këshillit të Ministrave174. Kjo tregon se një pjesë e konsiderueshme e detyrimeve të shtetit 

ndaj kësaj kategorie vijon të mbetet në nivel deklarativ dhe nuk është përkthyer në masa 

konkrete, pavarësisht kalimit të kohës dhe njohjes së vazhdueshme të problematikës. 

Në tërësi, monitorimi i Avokatit të Popullit konfirmon se kompensimi, rehabilitimi dhe ruajtja e 

memories së ish të dënuarve politikë mbeten sfida me karakter strukturor dhe politik. 

Institucioni vlerëson se progresi i arritur mbetet i kufizuar dhe se masat e ndërmarra nuk janë 

ende të mjaftueshme për të adresuar në mënyrë efektive problematikat e evidentuara. Për 

këtë arsye, ndërhyrjet e nevojshme kërkojnë jo vetëm vullnet formal, por edhe vendimmarrje 

të qëndrueshme politike, financim të dedikuar dhe ndjekje sistematike. 

10. Barazia Gjinore 

Barazia gjinore mbështetet në Kushtetutën e Republikës së Shqipërisë, në Konventën për 

Eliminimin e të Gjitha Formave të Diskriminimit ndaj Grave, në Konventën e Këshillit të 

Evropës për Parandalimin dhe Luftimin e Dhunës ndaj Grave dhe Dhunës në Familje, si edhe 

në standardet e Konventës Evropiane për të Drejtat e Njeriut dhe acquis të Bashkimi Evropian 

në fushën e trajtimit të barabartë dhe mosdiskriminimit. Në planin kombëtar, viti 2025 u 

karakterizua nga miratimi i ligjit nr. 64/2025 “Për barazinë gjinore”, i cili forcoi qasjen e 

integrimit gjinor në politikat publike, mekanizmat e monitorimit dhe përgjegjshmërinë 

institucionale. 

Në të njëjtën linjë, miratimi i ligjit nr. 11/2026 “Për parandalimin dhe mbrojtjen nga dhuna ndaj 

grave dhe dhuna në familje”, si dhe parashikimi i funksionimit të Këshillit Kombëtar të Barazisë 

Gjinore, ku për herë të parë përfshihet edhe Avokati i Popullit, synojnë të zhvendosin mbrojtjen 

nga niveli formal drejt garancive më efektive për gratë dhe vajzat. Megjithatë, ndikimi real i 

këtyre zhvillimeve do të varet nga zbatimi i tyre në praktikë, përmes reduktimit të pabarazive 

strukturore, rritjes së aksesit në drejtësi dhe shërbime, si edhe forcimit të mbrojtjes nga dhuna 

me bazë gjinore. 

Në fushën e barazisë gjinore, sfida kryesore mbetet hendeku midis funksionimit formal të 

mekanizmave mbrojtëse dhe aftësisë së tyre reale për të garantuar trajtim të barabartë, 

mbrojtje nga dhuna dhe abuzimi, si dhe mbështetje të qëndrueshme për gratë dhe vajzat. Nga 

veprimtaria monitoruese e Avokatit të Popullit gjatë vitit raportues, vihet re se: 

 Mekanizmat e Koordinuar të Referimit janë ngritur formalisht në të gjitha njësitë e 

vetëqeverisjes vendore, por kapacitetet, efektiviteti dhe standardet e funksionimit 

mbeten të pabarabarta; 

 Rrjeti i strehimit të sigurt ka vlerë të rëndësishme mbrojtëse, por shpërndarja 

territoriale, standardizimi i cilësisë dhe kapacitetet për rastet me risk të lartë 

mbeten sfidë; 

 Barazia gjinore kërkon jo vetëm reagim ndaj dhunës, por edhe plane vendore të 

shoqëruara me buxhet, monitorim efektiv dhe mjedis publik e politik të sigurt për 

gratë. 

Gjatë vitit 2025, krahas konsolidimit normativ përmes ligjit nr. 64/2025, u evidentua një klimë 

e theksuar polarizimi publik rreth debatit mbi barazinë gjinore. Avokati i Popullit konstatoi 

praninë e narrativave stigmatizuese, gjuhës së urrejtjes dhe dezinformimit të drejtuar kryesisht 

kundër organizatave të shoqërisë civile që mbrojnë të drejtat e grave dhe personave LGBTI+. 

Kjo klimë ushtron efekt dekurajues mbi pjesëmarrjen publike dhe minon pluralizmin 

demokratik. 

Gjatë debatit publik dhe institucional për miratimin e Ligjit për Barazinë Gjinore, Avokati i 

Popullit mbajti një qëndrim aktiv në mbështetje të garancive ligjore për trajtim të barabartë dhe 

mbrojtje efektive nga diskriminimi me bazë gjinore. Institucioni mori pjesë në dalje publike dhe 

në konferenca për shtyp të organizuara nga organizatat e shoqërisë civile, duke shprehur 

solidaritet me punën e tyre dhe duke mbështetur nevojën për një debat të informuar e të 

përgjegjshëm. Në të njëjtën frymë, institucioni publikoi edhe një deklaratë zyrtare në faqen 

dhe rrjetet sociale të tij175, ku shprehu shqetësim për mënyrën se si ishte zhvilluar debati dhe 

procesi përfundimtar i shqyrtimit të projektligjit. Kjo veprimtari u plotësua me dalje të Avokatit 

të Popullit në media dhe me pjesëmarrje në seancat dëgjimore të organizuara nga komisionet 

parlamentare përgjegjëse. 

Nga perspektiva institucionale, situata ekspozoi mungesën e mekanizmave efektivë për 

adresimin e narrativave të rreme dhe cenueshmërinë e hapësirës qytetare.  

Gjatë vitit 2025, 14 gra iu drejtuan institucionit me ankesa që lidhen me dhunën në familje, 

strehimin social, ndihmën ekonomike, punësimin, pensionin dhe shëndetin mendor. Rreth 

80% e rasteve u zgjidhën pozitivisht përmes ndërhyrjeve administrative konkrete, ku Avokati 

i Popullit mbajti komunikim të vazhdueshëm me organet përgjegjëse në nivel vendor, Zyrat e 

Punësimit dhe strukturat e Shërbimeve Sociale. Në dy raste konkrete që përfshinin viktima të 

dhunës në familje, institucioni referoi gratë pranë organizatave të specializuara që ofrojnë 

asistencë juridike falas, me synim sigurimin e mbështetjes profesionale dhe fuqizimin e tyre 

për ndjekjen e rrugëve ligjore në mbrojtje të të drejtave. 

Sfidat kryesore u shfaqën në zbatimin efektiv të urdhrave të mbrojtjes, sidomos kur dhunuesit 

janë të mitur, të moshuar ose persona me aftësi të kufizuara, ku mungesa e alternativave 

institucionale dobëson mbrojtjen e viktimës. Po kështu, reforma gjyqësore rezulton të ketë 

sjellë pengesa shtesë për ankimimin e urdhërave të mbrojtjes, kryesisht për shkak të kostove 

të udhëtimit dhe vështirësive të koordinimit vendor. 

Në ushtrim të mandatit të tij monitorues, institucioni i kushtoi vëmendje të posaçme edhe 

ndikimit të procesit zgjedhor në ushtrimin e të drejtave politike të grave. Gratë kandidate dhe 

politikanet u përballën me stereotipe, gjuhë seksiste dhe dhunë digjitale gjatë zgjedhjeve të 

vitit 2025, ndërsa mekanizmat e parandalimit rezultuan të fragmentarizuara dhe të vonuara. 

Përfaqësues të Avokatit të Popullit morën pjesë në tryeza të rrumbullakëta të organizuara nga 

shoqëria civile, si në periudhën parazgjedhore, ashtu edhe pas zgjedhjeve, duke evidentuar 

nevojën për një mjedis politik të sigurt, të barabartë dhe pa dhunë ndaj grave. Ky monitorim u 

mbështet si nga vëzhgimi i drejtpërdrejtë i kryer nga institucioni, ashtu edhe nga raportimet e 

organizatave të specializuara, të cilat vunë në dukje format e shumta të dhunës me bazë 

gjinore në politikë dhe efektin e tyre dekurajues mbi përfaqësimin real të grave. 

T A B E L A  2 4 .  P A S Q Y R A  E  R E K O M A N D I M E V E  T Ë  A P - S Ë  N E  F U S H E N  E  B A R A Z I S E  G J I N O R E  
D H E  T E  D R E J T A V E  T E  G R A V E :  2 0 2 5  

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qendrore 

Drejtoria e Përgjithshme e Policisë së 

Shtetit 

1 ● 1 Pranuar ◐  1 Pjesërisht 50% 

██████░░░░░░ 

Ministria e Shëndetësisë dhe 

Mirëqenies Sociale 

3 ● 3 Pranuar ◐  3 Pjesërisht 50% 

██████░░░░░░ 

Shërbimi Social Shtetëror 3 ● 3 Pranuar ◐  2 Pjesërisht 

○ 1 Pazbatuar 

33% 

████░░░░░░░░ 

Organe të Drejtësisë 

Prokuroria e Përgjithshme 1 ● 1 Pranuar ◐  1 Pjesërisht 50% 

██████░░░░░░ 

Këshilli i Lartë Gjyqësor (KLGJ) 1 ● 1 Pranuar ● 1 Plotësisht 100% 

████████████ 

Institucione Vendore 

61 Bashki 61 ● Pranuar ◐  Pjesërisht 50% 

██████░░░░░░ 

Këshilli Bashkiak Kukës 1 ● 1 Pranuar ○ 1 Pazbatuar 0% 

░░░░░░░░░░░░ 

Prefektura Vlorë 1 ● 1 Pranuar ◐  1 Pjesërisht 50% 

██████░░░░░░ 

Një vend të rëndësishëm në veprimtarinë promovuese të institucionit zuri edhe komunikimi i 

drejtpërdrejtë me gratë dhe organizatat përmes “Ditëve të Hapura” të zhvilluara në disa qytete 

të vendit. Këto aktivitete shërbyen për evidentimin e problematikave më të shpeshta që 

cenojnë të drejtat e grave dhe për orientimin e tyre drejt mekanizmave të mbrojtjes. Po ashtu, 

institucioni iu bashkua Fushatës së 16 Ditëve të Aktivizimit kundër Dhunës ndaj Grave (25 

nëntor - 10 dhjetor), në kuadër të fushatës globale “UNITE” të Kombeve të Bashkuara. 

Fushata e vitit 2025 u zhvillua nën sloganin “Fund dhunës digjitale kundër grave dhe vajzave”, 

ndërsa në deklaratën e datës 25 nëntor 2025 institucioni riafirmoi angazhimin e tij për 

mbrojtjen e të drejtave të grave dhe luftimin e çdo forme dhune. 

Tabela 24 dëshmon një angazhim të gjerë institucional ndaj rekomandimeve të Avokatit të 

Popullit, si në nivel qendror, ashtu edhe në atë vendor. Në veçanti, të gjitha bashkitë kanë 

pranuar rekomandimet lidhur me rastet e femicideve, çka përbën një tregues të rëndësishëm 

të pranueshmërisë institucionale dhe të ndërgjegjësimit për këtë problematikë. Megjithatë, 

zbatimi i këtyre rekomandimeve mbetet kryesisht i pjesshëm, çka tregon se masat e 

ndërmarra nuk kanë arritur ende të adresojnë plotësisht problematikat e evidentuara. Një 

model i ngjashëm reagimi konstatohet edhe në institucionet qendrore dhe organet e drejtësisë, 

ku rekomandimet janë pranuar, por zbatimi i tyre mbetet i kufizuar ose në disa raste i 

papërfunduar. Nga ana tjetër, evidentohet mungesë zbatimi e rekomandimeve në Bashkinë 

Kukës dhe Këshillin Bashkiak Kukës, ndërsa një pjesë e institucioneve kanë raportuar vetëm 

zbatim të pjesshëm të tyre. Këto të dhëna tregojnë se, pavarësisht pranimit formal, zbatimi 

efektiv i rekomandimeve kërkon koordinim më të fortë ndërinstitucional, burime të dedikuara 

dhe ndjekje të vazhdueshme nga autoritetet përgjegjëse. 

Nga analiza e të dhënave rezulton se në të 61 bashkitë është ngritur formalisht Mekanizmi i 

Koordinuar i Referimit, por standardet e funksionimit dhe kapacitetet operacionale mbeten të 

pabarabarta. Disa bashki paraqesin bashkëpunim ndërinstitucional të konsoliduar dhe rol aktiv 

të koordinatorëve vendorë, ndërsa në të tjera evidentohen boshllëqe në identifikimin e 

hershëm të rasteve, monitorimin e urdhërave të mbrojtjes dhe garantimin e reagimit të 

qëndrueshëm. Në nivel kombëtar funksionojnë 23 shërbime strehimi, përfshirë dy qendra 

kombëtare, tri qendra të organizatave të shoqërisë civile dhe 17 strehëza emergjente me 

qëndrim deri në 72 orë. 

Në këtë fushë, Avokati i Popullit adresoi rekomandime pranë Bashkisë Kukës176, Qarkut 

Kukës177, Bashkisë Dimal178, Qarkut Vlorë179, Ministrisë së Shëndetësisë dhe Mirëqenies 

Sociale180, si edhe Shërbimit Social Shtetëror181. Nga informacioni i përcjellë rezulton, se 

rekomandimet janë pranuar në parim. Një pjesë e tyre janë zbatuar, ndërsa për pjesën tjetër 

janë parashikuar masa konkrete për zbatim. Institucioni vlerëson përpjekjet e Ministrisë së 

Shëndetësisë dhe Mirëqenies Sociale dhe të njësive të vetëqeverisjes vendore për ngritjen 

dhe financimin e shërbimeve të specializuara, përfshirë mbështetjen përmes Mekanizmit të 

Fondit Social, si dhe angazhimin për zgjerimin e rrjetit të strehëzave emergjente në periudhën 

2026-2028. Megjithatë, mbetet thelbësore rritja e aksesueshmërisë për gratë në zona rurale, 

gratë në situata varfërie, gratë rome dhe egjiptiane, si dhe për gratë me aftësi të kufizuara, 

nëpërmjet një qasjeje më gjithëpërfshirëse, financimit të qëndrueshëm dhe forcimit të 

dimensionit të riintegrimit social e ekonomik të viktimave. 

10.1 Observatori për Femicidet 

Gjatë vitit 2025, Observatori për Femicidet ka vijuar të konsolidojë dhe të zgjerojë aktivitetin e 

tij monitorues, duke përfshirë jo vetëm vrasjet e grave dhe vajzave, por edhe tentativat për 

vrasje, plagosjet e rënda me dashje dhe rastet e shkaktimit të vetëvrasjes. Metodologjia e 

mbledhjes dhe analizimit të të dhënave u përditësua duke u mbështetur në mësimet e nxjerra 

nga puna e vitit 2024 dhe në praktikat evropiane të observatorëve për femicidet. Përfaqësues 

të Avokatit të Popullit zhvilluan takime koordinuese me UN Women për të diskutuar aspektet 

formale, procedurale dhe teknike të procesit të monitorimit. Në këtë kuadër, u përgatitën 

pyetësorë të posaçëm dhe u dërguan shkresa zyrtare pranë Policisë së Shtetit, prokurorive 

dhe gjykatave të të gjitha niveleve për të mbledhur informacion të plotë dhe të krahasueshëm. 

Bazuar në gjetjet e raportit të parë "Vrasjet e grave dhe vajzave dhe femicidi në Shqipëri 

(2021-2023)", Avokati i Popullit adresoi gjatë vitit 2025 një sërë rekomandimesh ndaj 

institucioneve kryesore për adresimin e rasteve, duke synuar forcimin e përgjigjes 

institucionale ndaj dhunës me bazë gjinore dhe femicidit. Konkretisht, rekomandime të 

posaçme iu drejtuan Ministrisë së Shëndetësisë dhe Mirëqenies Sociale182, Drejtorisë së 

Përgjithshme të Policisë së Shtetit 183 , Prokurorisë së Përgjithshme 184 , Këshillit të Lartë 

Gjyqësor185 dhe 61 bashkive të vendit186. 

Rekomandimet drejtuar Ministrisë së Shëndetësisë synuan rritjen e efektivitetit të MKR-ve, 

shtimin e financimit nga Fondi Social, ngritjen e programeve rehabilituese për dhunuesit dhe 

krijimin e fondit mbështetës për fëmijët e prekur nga femicidi. Rekomandimet drejtuar Policisë 

së Shtetit kërkuan rishikimin e procedurave të vlerësimit të riskut, referimin në kohë dhe 

unifikimin e të dhënave. Ndaj Prokurorisë u rekomandua hartimi i një udhëzimi të përgjithshëm 

për femicidin dhe prioritizimi i sigurisë së viktimave. Këshillit të Lartë Gjyqësor iu u kërkua 

mbajtja e të dhënave të sinkronizuara, unifikimi i analizës së motivit gjinor dhe shmangia e 

riviktimizimit. Për bashkitë u rekomandua forcimi i strukturave ndërlidhëse, shtimi i burimeve 

dhe mbështetja afatgjatë e viktimave. 

Monitorimi i zbatimit të këtyre rekomandimeve tregon se autoritetet e adresuara i kanë pranuar 

ato dhe kanë raportuar mbi masa të ndërmarra në planin afatshkurtër dhe afatgjatë. 

Përfaqësues të Avokatit të Popullit zhvilluan takime me secilin prej institucioneve përgjegjëse 

për të mbështetur zbatimin më të plotë dhe më efektiv të rekomandimeve. Në të njëjtën vijë 

pune, gjatë vitit 2025 u përgatit edhe draft-raporti analitik "Mbi dhunën ekstreme ndaj grave 

dhe vajzave në Shqipëri: vrasjet/femicidet, vrasjet e mbetura në tentativë, plagosjet e rënda 

me dashje dhe shkaktimi i vetëvrasjes gjatë vitit 2024", i cili zgjeron fushën e monitorimit 

krahasuar me raportin e parë dhe synon të evidentojë boshllëqet në sistemin aktual të 

mbrojtjes dhe parandalimit. 

Në përmbyllje, Avokati i Popullit vlerëson se viti 2025 paraqet një konsolidim të rëndësishëm 

normativ dhe institucional, i reflektuar në miratimin e Ligjit nr. 64/2025, në forcimin e 

mekanizmave koordinuese dhe në përpjekjet për përafrim të legjislacionit kombëtar me 

standardet evropiane dhe instrumentet ndërkombëtare. Nga ana tjetër, hendeku ndërmjet 

garancive formale dhe realizimit faktik të barazisë mbetet i ndjeshëm, siç dëshmohet nga 

pabarazitë strukturore, aksesi i pabarabartë në shërbime e drejtësi, dhuna me bazë gjinore, 

si dhe klima polarizuese e delegjitimuese ndaj grave dhe mbrojtësve të të drejtave të grave. 

11. Të Drejtat e Komunitetit LGBTIQ+ 

Mbrojtja e të drejtave të komunitetit LGBTIQ+ mbështetet në garancitë kushtetuese të 

barazisë, mosdiskriminimit dhe respektimit të dinjitetit njerëzor, si dhe në detyrimet që burojnë 

nga Konventa Evropiane për të Drejtat e Njeriut dhe instrumentet universale të të drejtave të 

njeriut të ratifikuara nga Republika e Shqipërisë. Jurisprudenca e Gjykatës Evropiane për të 

Drejtat e Njeriut ka njohur orientimin seksual dhe identitetin gjinor si kategori të mbrojtura nga 

diskriminimi në kuptim të nenit 14 të Konventës Evropiane për të Drejtat e Njeriut, duke i 

përfshirë në kategorinë “status tjetër” në kuptim të nenit 14. Po kështu, këto karakteristika 

mbrohen edhe në kuadër të nenit 8 të Konventës (E Drejta për Respektimin e Jetës Private 

dhe Familjare).187 Në planin kombëtar, Ligji nr. 10221, datë 4.2.2010, “Për mbrojtjen nga 

diskriminimi”, i ndryshuar, ndalon shprehimisht diskriminimin për shkak të orientimit seksual, 

identitetit gjinor dhe karakteristikave të seksit, ndërsa Plani Kombëtar i Veprimit për Personat 

LGBTI+ 2021-2027 përbën instrumentin kryesor programatik për ndërhyrjet institucionale në 

këtë fushë. 

Monitorimi i kryer nga Avokati i Popullit gjatë vitit 2025, në bashkëveprim me organizatat e 

shoqërisë civile dhe nëpërmjet ndjekjes së zhvillimeve publike, evidentoi se hendeku ndërmjet 

standardeve normative dhe gëzimit efektiv të të drejtave të personave LGBTIQ+ mbetet i 

theksuar. Gjatë kësaj periudhe u vu re intensifikim i gjuhës së urrejtjes, kërcënimeve dhe 

formave të tjera të presionit verbal ndaj anëtarëve të këtij komuniteti dhe aktivistëve, sidomos 

në rrjetet sociale dhe në debatet publike të lidhura me iniciativa ligjore apo politika me ndikim 

mbi të drejtat e tyre. Një klimë e tillë, jo vetëm cenon dinjitetin e personit, por krijon edhe efekte 

frenuese në ushtrimin e lirive themelore, përfshirë lirinë e shprehjes. 

Problematikat më të spikatura përfshijnë diskriminimin në punësim, arsim, shërbime 

shëndetësore dhe strehim, ndërsa situata paraqitet veçanërisht e ndjeshme për personat 

transgjinorë. Për ta, mungesa e procedurave të qarta administrative për njohjen ligjore të 

identitetit gjinor, vonesat në hartimin e protokolleve të specializuara shëndetësore dhe pesha 

e stigmatizimit shoqëror shndërrohen në barriera të shumëfishta për përfshirje të plotë në jetën 

publike e private. Njëkohësisht, incidentet e dhunës dhe ngacmimit mbeten të nënraportuara, 

kryesisht për shkak të frikës nga stigmatizimi, ekspozimi publik dhe mosbesimi ndaj 

mekanizmave ligjzbatuese. 

Ky vlerësim përputhet edhe me gjetjet e Progres Raportit të Komisionit Evropian për 

Shqipërinë për vitin 2025, i cili thekson se kuadri ligjor dhe institucional për të drejtat e 

personave LGBTIQ+ mbetet i paplotë. Aktualisht, mungon njohja ligjore e bashkëjetesës civile 

dhe e martesës së personave të të njëjtit seks, prindërimit nga çiftet e të njëjtit seks dhe njohja 

ligjore e identitetit gjinor për personat transgjinorë. Po kështu rezulton, se shumica e masave 

të parashikuara në Planin Kombëtar të Veprimit për personat LGBTI+ 2021-2027 nuk janë 

zbatuar për shkak të mungesës së burimeve dhe vullnetit politik188. I njëjti raport nënvizon se, 

megjithëse kuadri ligjor për mbrojtjen nga diskriminimi, krimet dhe gjuhën e urrejtjes paraqitet 

gjerësisht në përputhje me standardet evropiane, mbetet i domosdoshëm forcimi i zbatimit, 

rritja e kapaciteteve të organeve ligjzbatuese dhe përmirësimi i mbledhjes së të dhënave për 

krimet dhe incidentet e motivuara nga urrejtja. 

Gjatë vitit 2025, Avokati i Popullit trajtoi çështjen e ngritur nga një grup organizatash të 

shoqërisë civile lidhur me propozimin për ndryshim të Ligjit nr. 10129, datë 11.05.2009, “Për 

gjendjen civile”, i ndryshuar, përmes të cilit synohej të përfshihej në ligj koncepti i “gjinisë 

biologjikisht të pandryshuar”.  Pas një analize ligjore të mbështetur në legjislacionin në fuqi, 

në standardet ndërkombëtare dhe në jurisprudencën relevante të të drejtave të njeriut, 

institucioni arriti në përfundimin se një formulim i tillë do të sillte pasoja kufizuese për të drejtat 

e personave transgjinorë dhe do të binte ndesh me qasjen e mosdiskriminimit. Argumentet 

për mosmbështetjen e kësaj nisme iu përcollën organizatave kërkuese, ndërsa propozimi nuk 

mori miratimin e nevojshëm në Kuvend. 

Në ushtrim të mandatit të tij proaktiv, Avokati i Popullit ka vijuar veprimtarinë ndërgjegjësuese 

dhe advokuese në mbështetje të komunitetit LGBTIQ+. Institucioni mori pjesë në aktivitetet e 

zhvilluara në kuadër të Ditës Ndërkombëtare kundër Homofobisë, Bifobisë dhe Transfobisë 

(IDAHOT), në konferenca dhe tryeza të përbashkëta me organizatat e shoqërisë civile, në 

Paradën e Krenarisë “Krah për Krah”, si dhe në veprimtari mbështetëse për shërbimet e 

specializuara që u ofrohen të rinjve LGBTIQ+ që përballen me dhunë, braktisje familjare ose 

diskriminim. Po kështu, gjatë Ditëve të Hapura dhe takimeve të zhvilluara në bashki të 

ndryshme si Tiranë, Shkodër, Lezhë dhe Librazhd, Avokati i Popullit ka nxitur dialogun 

ndërmjet institucioneve vendore, organizatave dhe komunitetit, me synim forcimin e 

mekanizmave lokale të mbrojtjes dhe rritjen e raportimit të rasteve të diskriminimit. 

Në kuadër të monitorimit të zbatimit të masave institucionale, Avokati i Popullit konstatoi se 

progresi mbetet i fragmentarizuar. Nga njëra anë, Ministria e Shëndetësisë dhe Mirëqenies 

Sociale ka bërë me dije, në përgjigje të kërkesave të institucionit, se pranë Shërbimit të 

Endokrinologjisë në Qendrën Spitalore Universitare “Nënë Tereza” është hartuar një 

udhëzues klinik për trajtimin hormonal të personave transgjinorë të rritur, i mbështetur në 

praktikat evropiane, i cili është në proces miratimi. Nga ana tjetër, zbatimi i Planit Kombëtar të 

Veprimit mbetet i dobët, ndërhyrjet ligjore të parashikuara për njohjen e partneriteteve civile 

dhe identitetit gjinor nuk kanë avancuar, ndërsa raportimi periodik institucional mbi zbatimin e 

planit nga Ministria e Shëndetësisë dhe Mirëqenies Sociale ende nuk është bërë. 

Avokati i Popullit vlerëson se progresi i arritur gjatë vitit 2025 mbetet kryesisht në planin 

normativ, ndërkohë që mbrojtja materiale e të drejtave të komunitetit LGBTIQ+ vijon të 

përballet me pengesa serioze në praktikë. Për të reduktuar këtë hendek, kërkohet një 

angazhim më i qëndrueshëm ndërinstitucional, fuqizim i mekanizmave të reagimit ndaj 

diskriminimit dhe krimeve të urrejtjes, mbledhje sistematike e të dhënave, si dhe zhvillim i 

politikave publike të matshme që garantojnë barazi reale. Në këtë drejtim, institucioni do të 

vijojë të ushtrojë funksionin e tij monitorues, rekomandues dhe advokues, me synim që 

standardet e njohura në ligj të materializohen në mbrojtje efektive për çdo person, pa dallim 

orientimi seksual, identiteti gjinor apo karakteristikash seksi. 

12. Mbrojtësit e të Drejtave të Njeriut dhe Shoqëria Civile 

Mbrojtja e mbrojtësve të të drejtave të njeriut lidhet ngushtësisht me garantimin efektiv të lirisë 

së shprehjes, organizimit dhe tubimit paqësor, si dhe me të drejtën për të marrë pjesë në jetën 

publike pa frikë nga presioni, hakmarrja ose stigmatizimi. Këto garanci burojnë nga rendi 

kushtetues dhe nga instrumentet ndërkombëtare të të drejtave të njeriut si Pakti Ndërkombëtar 

për të Dretjat Civile dhe Politike (ICCPR) apo Deklarata e OKB-së për Mbrojtësit e të Drejtave 

të Njeriut (1998), të cilat imponojnë ndaj shteteve jo vetëm detyrimin për të mos penguar këtë 

veprimtari, por edhe detyrimin pozitiv për të krijuar një mjedis të sigurt, mundësues dhe pa 

diskriminim për individët dhe organizatat që mbrojnë të drejtat dhe liritë themelore të njeriut. 

Gjatë vitit 2025, bazuar në të dhënat institucionale dhe në zhvillimet e monitoruara në terren, 

është vënë re se mjedisi i shoqërisë civile dhe mbrojtësve të të drejtave të njeriut në Shqipëri 

shfaq shenja të qarta ngushtimi. Vlerësimi nga organizata ndërkombëtare CIVICUS e rendit 

Shqipërinë në kategorinë “Ngushtuar” (68/100) 189 , ndërsa Progres Raporti i Komisionit 

Evropian për Shqipërinë si dhe Raporti mbi Sundimin e Ligjit nënvizojnë se organizatat e 

shoqërisë civile operojnë ende në një mjedis pjesërisht mundësues, me vështirësi në 

regjistrim, në financimin publik dhe në funksionimin efektiv të mekanizmave të dialogut me 

shtetin190. Kjo situatë lidhet, ndër të tjera, me mungesën e një kuadri strategjik qeveritar në 

fuqi, me mosfunksionimin e plotë të Regjistrit Elektronik të OJF-ve, me paqartësi të 

vazhdueshme në mjedisin fiskal dhe me nevojën për të monitoruar në praktikë efektet e 

masave të reja ligjore në këtë fushë, përfshirë edhe ligjin e ri për vullnetarizmin. Megjithëse 

krijimi dhe ekzistenca e organizatave jo fitimprurëse nuk pengohen në mënyrë sistematike 

dhe tubimet e njoftuara prej tyre përgjithësisht zhvillohen pa ndërhyrje, këto elemente pozitive 

nuk mjaftojnë për të kompensuar mangësitë strukturore që cenojnë qëndrueshmërinë dhe 

pavarësinë e veprimtarisë së tyre. 

Veçanërisht shqetësues është paraqitur mjedisi digjital. Gjatë vitit raportues janë evidentuar 

narrativa denigruese, fushata dezinformimi, sulme verbale dhe forma të ndryshme të 

ngacmimit online, të cilat kanë goditur jo vetëm gazetarë dhe media, por edhe aktivistë, 

organizata të të drejtave të grave, organizata LGBTI dhe zëra të tjerë kritikë në hapësirën 

publike191. Këto zhvillime krijojnë efekt frenues mbi raportimin, advokimin dhe pjesëmarrjen 

publike, sidomos kur sulmet shoqërohen me gjuhë urrejtjeje, anonimat dhe stigmatizim me 

bazë gjinore ose identitare. 

Nga raportimet e Zyrave Rajonale të Avokatit të Popullit dhe nga konsultimet me organizatat 

e shoqërisë civile rezulton, se në nivel vendor mbeten të pranishme pengesa të tjera me natyrë 

praktike dhe institucionale. Këto lidhen kryesisht me mungesën e fondeve të qëndrueshme 

nga pushteti vendor, procedurat e ndërlikuara të financimit, mungesën e ambienteve të 

përshtatshme dhe të aksesueshme për ofrimin e shërbimeve, si dhe me mosmarrjen në 

konsideratë të rekomandimeve të organizatave nga institucionet lokale. Në të njëjtën kohë, 

organizatat që përfaqësojnë pakicat kombëtare dhe grupe të tjera në nevojë, kanë vijuar të 

luajnë rol kritik monitorues dhe avokues, çka e bën edhe më të domosdosheme mbështetjen 

e tyre institucionale. 

Përballë kësaj situate, Avokati i Popullit ka ndjekur gjatë vitit 2025 një qasje të kombinuar, 

duke ndërthurur monitorimin e zhvillimeve publike, trajtimin e rasteve konkrete, formulimin e 

rekomandimeve institucionale dhe zhvillimin e kontakteve të drejtpërdrejta me aktorët e 

shoqërisë civile në nivel qendror dhe vendor. Veprimtaria e institucionit është përqendruar jo 

vetëm te reagimi ndaj shkeljeve të evidentuara, por edhe te forcimi i rolit mbështetës dhe 

promovues ndaj mbrojtësve të të drejtave të njeriut dhe shoqërisë civile. Në këtë kuadër, janë 

zhvilluar “Ditë të Hapura” në disa bashki, si Roskovec, Kukës, Sarandë, Pogradec, Shijak dhe 

Durrës. Po ashtu, institucioni ka organizuar konsultime tematike, takime fokus-grup me 

organizata të shoqërisë civile dhe aktivitete trajnuese. 

Në këtë kuadër, institucionit iu paraqitën shqetësime nga organizata të shoqërisë civile lidhur 

me përbërjen e komisionit të lidhur me procesin e njohjes së pakicave kombëtare. Pas hetimit 

administrativ, Avokati i Popullit konstatoi se akti nënligjor përkatës përcaktonte vetëm kriterin 

e përgjithshëm për pjesëmarrjen e OJQ-ve, por nuk parashikonte një procedurë apo 

metodologji të qartë për përzgjedhjen e tyre, duke lënë hapësirë për praktika të pashkruara 

dhe perceptim subjektiviteti. Për këtë arsye, iu rekomandua Komitetit për Pakicat Kombëtare 

formalizimi i një procedure të brendshme administrative që të garantojë transparencë, 

paanësi, trajtim të barabartë dhe përfaqësim real të shoqërisë civile192. 

Gjithashtu, Avokati i Popullit trajtoi ankesën e Qendrës “Laralara” lidhur me mungesën e 

përgjigjes, mungesën e qartësisë procedurale dhe uljen e efektit praktik të mbështetjes së 

miratuar gjatë aplikimeve për projekte kulturore të organizatave të pakicave kombëtare. Edhe 

pse nuk u konstatua diskriminim i drejtpërdrejtë, u evidentua se transparenca jo e plotë 

procedurale, komunikimi i vonuar dhe mungesa e sqarimeve të mjaftueshme administrative 

cenonin standardet e trajtimit të barabartë dhe gjithëpërfshirës. Në vijim, Bashkisë Tiranë iu 

rekomanduan masa për rritjen e transparencës së procesit, krijimin e një mekanizmi ankimi 

ose rishqyrtimi administrativ dhe një qasje më mbështetëse ndaj organizatave të pakicave 

kombëtare193. 

Një tjetër rast me rëndësi lidhur me mjedisin mundësues për shoqërinë civile kishte të bënte 

me Shoqatën e të Verbërve, Dega Berat. Nga shqyrtimi i ankesës u konstatua se, pavarësisht 

referimeve të bashkisë për forma të përgjithshme bashkëpunimi, nuk rezultonte një zgjidhje 

konkrete për mbështetjen financiare të dedikuar dhe për sigurimin e një ambienti pune 

funksional e të aksesueshëm për shoqatën. Për këtë arsye, Avokati i Popullit i rekomandoi 

Bashkisë Berat planifikimin dhe akordimin e mbështetjes financiare, vënien në dispozicion të 

një zyre funksionale, si dhe përmirësimin e transparencës dhe komunikimit institucional194. 

T A B E L A  2 5 .  P A S Q Y R A  E  R E K O M A N D I M E V E  T E  A V O K A T I T  T E  P O P U L L I T  N E  F U S H E N  E  T E  
D R E J T A V E  T E  M B R O J T E S V E  T E  T E  D R E J T A V E  T E  N J E R I U T  D H E  S H O Q E R I S E  C I V I L E  2 0 2 5   

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Vendore 

Bashkia Berat 1 ● Pranuar  ◑  Në proces 25% 

███░░░░░░░░░ 

Rekomandimi drejtuar Bashkisë Berat për mbështetjen e Shoqatës së të Verbërve është në 

proces zbatimi dhe ende nuk ka prodhuar masa konkrete. Për këtë arsye, Avokati i Popullit 

do të vijojë monitorimin deri në materializimin e plotë të ndërhyrjeve të kërkuara. 

Në funksion të mbrojtjes së zërave kritikë në hapësirën publike, Avokati i Popullit trajtoi edhe 

ankesën e Shoqatës së Gazetarëve të Shqipërisë, e cila ngrinte pretendime për dorëheqje të 

detyruara, procedura jo transparente të largimit nga puna dhe probleme lidhur me kontributet 

dhe detyrimet e punës për gazetarë dhe punëmarrës të një subjekti mediatik. Institucioni 

kërkoi informacion nga organet përgjegjëse, ndoqi verifikimet dhe inspektimet përkatëse dhe 

e vlerësoi pasigurinë ekonomike dhe cenimin e të drejtave në punë si faktorë që dobësojnë 

sigurinë dhe pavarësinë e gazetarëve, si dhe mjedisin e përgjithshëm të mbrojtësve të të 

drejtave të njeriut195. 

Ndjekja e rasteve dhe rekomandimeve gjatë vitit 2025 tregon se një pjesë e problematikave 

që prekin shoqërinë civile dhe mbrojtësit e të drejtave të njeriut kanë karakter të përsëritur dhe 

strukturor. Ato lidhen me mungesën e rregullave të qarta procedurale, transparencën e 

pamjaftueshme në vendimmarrje, mungesën e mekanizmave efektivë të ankimit, si edhe me 

mbështetjen e kufizuar financiare dhe logjistike për organizatat në nivel vendor. Për këtë 

arsye, zbatimi i rekomandimeve drejtuar Komitetit për Pakicat Kombëtare, Bashkisë Tiranë 

dhe Bashkisë Berat mbetet me rëndësi të veçantë, pasi synon përmirësimin e standardeve të 

administrimit dhe të marrëdhënies së shtetit me shoqërinë civile. 

Po kështu, ndjekja e çështjes së ngritur nga Shoqata e Gazetarëve të Shqipërisë dhe e klimës 

së stigmatizimit ndaj organizatave të të drejtave të grave dhe LGBTI evidenton nevojën për 

reagim më të shpejtë institucional ndaj gjuhës së urrejtjes, dhunës digjitale, pasigurisë 

ekonomike dhe formave të tjera të presionit që cenojnë lirinë e shprehjes dhe organizimit. 

Në vlerësimin e Avokatit të Popullit, mbrojtja e mbrojtësve të të drejtave të njeriut dhe e 

shoqërisë civile kërkon jo vetëm reagim ndaj rasteve konkrete, por edhe forcim të 

transparencës administrative, mbështetjes vendore dhe reagimit ndaj dhunës e stigmatizimit 

në hapësirën digjitale. 

13. Të Drejtat e Migrantëve, Azilkërkuesve dhe Viktimave të Trafikut 

Njerëzor 

Viti 2025 u karakterizua në nivel rajonal nga një rënie e ndjeshme e migracionit të parregullt 

drejt Bashkimit Evropian, me 26% më pak kalime të parregullta krahasuar me vitin e 

mëparshëm, sipas të dhënave të Frontex196. Megjithatë, kjo rënie nuk është shoqëruar me ulje 

të nevojës për vigjilencë institucionale, pasi dinamikat migratore mbeten të paqëndrueshme 

dhe të ndjeshme ndaj konflikteve, rrjeteve të trafikimit dhe ndryshimeve të rrugëve të kalimit. 

F I G U R A  1 1 . P A N O R A M Ë  K R A H A S U E S E  T Ë  H U A J  T Ë  P A R R E G U L L T  V I T I  2 0 2 4  D H E  2 0 2 5    

 

Burimi: UNHCR Zyra Shqipëri, 2025 (n=778).  

Në planin kombëtar, Shqipëria vijoi të përballet kryesisht me flukse migratore tranziti, të 

përbëra nga shtetas nga Afrika Sub-Sahariane, Siria, Pakistani dhe Afganistani, shumica e të 

cilëve nuk e konsiderojnë vendin si destinacion përfundimtar, por si korridor drejt vendeve të 

Bashkimit Evropian. Megjithatë, rritja e numrit të fëmijëve të pashoqëruar (84 raste) dhe e 

personave me nevoja të veçanta kërkon vëmendje të shtuar institucionale, për shkak të 

cenueshmërisë së tyre dhe nevojës për mbrojtje më të specializuar. 

Në këtë fushë, veprimtaria e Mekanizmit Kombëtar për Parandalimin e Torturës (MKPT) gjatë 

vitit 2025 është karakterizuar nga inspektime në pikat kufitare dhe qendrat e migrantëve, 

monitorim i intervistave të pre-screening dhe kërkesave për azil, avokim lidhur me rastet 

individuale dhe koordinim me UNHCR e organizatat ndërkombëtare. Problematikat kryesore 

të vërejtura gjatë veprimtarisë monitoruese lidhen me standardizimin e pamjaftueshëm të 

procedurave të pre-screening, sigurimin e përkthimit cilësor, trajtimin e kategorive vulnerabël 

dhe kapacitetet e qendrave pritëse. Gjithashtu, vihet re se: 

 Fëmijët e pashoqëruar, viktimat e mundshme të trafikimit dhe personat me 

nevoja të veçanta mbeten të ekspozuar ndaj mungesës së procedurave të 

specializuara të identifikimit; 

 Në qendrat e Karreçit, Babrrusë dhe Linzës vijojnë të shfaqen mangësi në 

personel, përkthim, mekanizma ankese dhe standarde materiale. 

T A B E L A  2 6 .  P A S Q Y R A  E  R E K O M A N D I M E V E  T Ë  A P - S Ë  N E  F U S H E N  E  T Ë  D R E J T A V E  T Ë  
M I G R A N T Ë V E ,  A Z I L K Ë R K U E S V E  D H E  V I K T I M A V E  T Ë  T R A F I K U T  N J E R E Z O R :  2 0 2 5  

Institucioni 
Nr. 

Rek. 
Pranueshmëria Zbatueshmëria 

% 

Zbatueshmëria 

Institucione Qendrore 

Departamenti për Kufirin dhe 

Migracionin 

6 ● 4 Pranuar 

— 2 Pa përgjigje 

● 1 Plotësisht  

◐  3 Pjesërisht 

50% 

██████░░░░░░ 

Ministria e Punëve të Brendshme 1 ● 1 Pranuar ◐  1 Pjesërisht 50% 

██████░░░░░░ 

Drejtoria e Përgjithshme e Burgjeve 1 ● 1 Pranuar ◐  1 Pjesërisht 50% 

██████░░░░░░ 

Qendra Kombëtare Pritëse e 

Viktimave të Trafikut, Linzë 

1 ● 1 Pranuar ◐  1 Pjesërisht 50% 

██████░░░░░░ 

Qendra e Mbyllur për të Huajt, 

Karreç 

1 — 1 Pa përgjigje — — 

Institucione Vendore 

DRKM Korçë 1 ● 1 Pranuar ◐  1 Pjesërisht 50% 

██████░░░░░░ 

Komisariati i Policisë për Kufirin dhe 

Migracionin, Rinas 

1 — 1 Pa përgjigje — — 

DVKM Gjirokastër 1 ● 1 Pranuar ◐  1 Pjesërisht 50% 

██████░░░░░░ 

Tabela tregon një nivel të mirë bashkëpunimi institucional në lidhje me rekomandimet e 

Avokatit të Popullit, megjithëse reagimi dhe niveli i zbatimit të tyre paraqiten të pabarabartë 

ndërmjet institucioneve. Në nivel qendror, Departamenti për Kufirin dhe Migracionin ka 

pranuar katër nga gjashtë rekomandimet e AP-së dhe ka ndërmarrë hapa drejt zbatimit të tyre, 

përfshirë zbatim të pjesshëm dhe në një rast zbatim të plotë. Një model i ngjashëm reagimi 

konstatohet edhe në institucionet e tjera qendrore, si Ministria e Punëve të Brendshme, 

Drejtoria e Përgjithshme e Burgjeve dhe Qendra Kombëtare Pritëse e Viktimave të Trafikut, 

të cilat kanë pranuar rekomandimet dhe kanë raportuar zbatim të pjesshëm të tyre. Në nivel 

vendor, Drejtoria Rajonale për Kufirin dhe Migracionin në Korçë dhe Drejtoria Vendore për 

Kufirin dhe Migracionin në Gjirokastër kanë treguar një qasje bashkëpunuese, duke pranuar 

rekomandimet dhe duke ndërmarrë masa konkrete për zbatimin e tyre, edhe pse ky zbatim 

mbetet i pjesshëm. Nga ana tjetër, mungesa e përgjigjeve nga Qendra e Mbyllur për të Huajt 

në Karreç dhe nga Komisariati i Policisë për Kufirin dhe Migracionin në Rinas përbën një 

shqetësim serioz, pasi këto raste tregojnë mungesë të përgjegjshmërisë institucionale. Kjo 

bëhet veçanërisht problematike duke pasur parasysh se rekomandimet e pazbatuara lidhen 

me mbrojtjen e personave në situatë vulnerabël dhe me garantimin e standardeve minimale 

të trajtimit. Në tërësi, të dhënat tregojnë se, edhe pse ekziston një nivel i mirë pranimi i 

rekomandimeve të AP-së në këtë fushë, zbatimi i tyre mbetet i pjesshëm dhe i pabarabartë, 

duke theksuar nevojën për mekanizma më efektivë ndjekjeje dhe për forcimin e koordinimit 

ndërinstitucional në këtë fushë. 

13.1 Monitorimi i Kufirit 

Gjatë vitit 2025, Avokati i Popullit, përmes ekspertëve të jashtëm të angazhuar në rajonet e 

Korçës, Gjirokastrës, Sarandës dhe Tiranës, vijoi monitorimin sistematik të kufirit shqiptar, me 

fokus të veçantë në trajtimin e të huajve të parregullt, azilkërkuesve dhe personave 

potencialisht vulnerabël. Ky monitorim u shtri si në qendrat e pritjes për migrantët e parregullt 

në Kapshticë (Korçë), Kakavijë, Grehot (Gjirokastër), Qafë-Botë (Sarandë), ashtu edhe në 

ambientet e Drejtorive Vendore të Policisë Kufitare dhe Migracionit, në Drejtorinë Rajonale të 

Kufirit në Tiranë dhe në Komisariatin e Policisë në Rinas. 

Në shumicën e rasteve, Shqipëria nuk perceptohet si destinacion përfundimtar, por si territor 

tranzit, me migrantë të afërsisë me Greqinë ose Malin e Zi. Veprimtaria monitoruese u 

shoqërua me avokim dhe mbështetje konkrete për raste individuale, ku Avokati i Popullit u 

angazhua drejtpërdrejt me personat e identifikuar gjatë monitorimit, ofroi informacion mbi 

procedurat e kërkimit të azilit dhe koordinoi me UNHCR dhe OIM referimin e rasteve prioritare. 

Këto raste u trajtuan jo vetëm si situata individuale, por edhe si tregues të mangësive me 

karakter sistemik. 

Një komponent tjetër i rëndësishëm i veprimtarisë ka qenë prania e vazhdueshme në terren 

dhe koordinimi ndërinstitucional. Ekspertët kanë mbajtur kontakte të rregullta me autoritetet 

kufitare, me Njësitë e Mbrojtjes së Fëmijëve, me oficerët e Frontex-it, si dhe me përfaqësues 

të komuniteteve lokale në zonat kufitare. Gjithashtu, ekspertët asistuan në koordinimin me 

strukturat përgjegjëse në rastet kur paraqitej nevoja për ndërhyrje mjekësore, duke ndjekur 

komunikimin me shërbimet e urgjencës, referimin dhe trajtimin në institucionet shëndetësore. 

Monitorimi nuk ka qenë thjesht verifikim procedural, por është zhvilluar si një ndërhyrje e 

orientuar drejt parandalimit të shkeljeve, identifikimit të personave vulnerabël dhe forcimit të 

standardeve të trajtimit në kufi. Në këtë mënyrë, Avokati i Popullit ka ushtruar një rol proaktiv 

në mbrojtjen e të drejtave të migrantëve dhe azilkërkuesve në një fazë veçanërisht të 

ndjeshme, ku vendimmarrja fillestare e autoriteteve kufitare ndikon drejtpërdrejt në fatin e 

mëtejshëm të këtyre personave. 

F I G U R A  1 2 .  P R U R J E T  M I G R A T O R E  S I P A S  P I K Ë S  S Ë  I D E N T I F I K I M I T :  2 0 2 5  

 

Burimi: UNHCR Zyra Shqipëri, 2025. 

Nga monitorimet e zhvilluara gjatë vitit 2025, aspekti më problematik mbetet cilësia dhe 

përsosja e procesit të pre-screening, ku janë vëzhguar raste të procedimeve pa përkthyes 

adekuatë, me pyetësorë të paplotë ose pa dokumentim të rreziqeve specifike të individëve. 

Numri i ulët i referimeve për azil mbetet shqetësues, veçanërisht në Sarandë dhe Gjirokastër, 

ku autoritetet kufitare nuk kanë referuar asnjë rast, edhe pse intervistuesit e angazhuar kanë 

identifikuar profil azilkërkimi. Mungesa e përkthyesve dhe ndërmjetësve kulturorë paraqet një 

problem serioz. Gjatë monitorimeve është vërejtur se shumë intervista janë kryer duke 

rrezikuar cilësinë e procesit dhe të drejtën e informimit. 

Dobësitë e mekanizmave të referimit për kategoritë vulnerabël, si fëmijët e pashoqëruar, 

viktimat e trafikimit dhe personat me probleme të shëndetit mendor, mbeten një problem 

strukturor. Po ashtu, evidentohen mungesa të psikologëve specialistë, procedura jo të 

standardizuara dhe kapacitete të kufizuara për trajtimin e rasteve komplekse. Pavarësisht disa 

zhvillimeve pozitive, si marrëveshjet e reja të bashkëpunimit, patrullimet e rregullta dhe 

përdorimi i sistemeve elektronike të regjistrimit, situata në kufi mbetet e brishtë dhe ende e 

varur nga mbështetja e aktorëve ndërkombëtarë. Në këtë kuadër, sfida kryesore mbetet 

forcimi i kapaciteteve të brendshme institucionale dhe sigurimi i financimit të qëndrueshëm 

për mekanizmat kombëtare të mbrojtjes. 

13.2 Qendrat për Migrantët, Azilkërkuesit dhe Viktimat  

Q E N D R A  E  M B Y L L U R  P Ë R  T Ë  H U A J T ,  K A R R E Ç  

Nga inspektimi në Karreç197 rezulton, se problematika më e rëndë mbetet mungesa e theksuar 

e personelit, konkretisht mungesa e 1 mjeku, punonjësi social, edukatori, juristi, stomatologu 

part-time dhe përkthyesi, fillimisht me kohë të pjeshme e më pas me kohë të plotë pune sipas 

kapaciteteve. Kjo mungesë nuk është një çështje vetëm organizative, por prek drejtpërdrejt 

respektimin e të drejtave të të huajve të mbyllur, pasi cënon mundësinë për informim, 

mbështetje sociale, ndihmë shëndetësore, orientim juridik dhe komunikim efektiv. Mungesat 

në kapacitetet njerëzore kanë rezultuar edhe në mungesë aktivitetevesh dhe mbështetjeje 

psiko-sociale, duke krijuar rrezik për izolim, përkeqësim emocional dhe cenim të mirëqenies 

mendore të personave të akomoduar. 

Një problematikë serioze lidhet me mungesën e mekanizmave bazë të ankesës dhe të 

kontrollit të brendshëm dhe konkretisht me mungesën e regjistrit të kërkesë-ankesave. Kjo e 

bën më të vështirë dokumentimin e shqetësimeve të personave të akomoduar dhe ul 

ndjeshëm kapacitetin e institucionit për të gjurmuar, trajtuar dhe verifikuar në kohë pretendimet 

e tyre. Mungesa e një mekanizmi të rregullt ankese në një institucion me liri të kufizuar përbën 

një dobësi serioze për mbrojtjen kundër arbitraritetit dhe keqtrajtimit. 

Po ashtu, janë konstatuar mangësi të theksuara materiale dhe buxhetore. Këto lidhen me 

mungesën e një inventari të plotë për materialet e konsumueshme, mungesën e një buxheti 

të qëndrueshëm për furnizime të rregullta dhe emergjente, si edhe me nevojën për riparim 

dhe shtim të mobiljeve. Janë evidentuar gjithashtu problematika në sistemet hidrosanitare dhe 

elektrike, si dhe mungesa e një sistemi qendror ngrohjeje dhe ftohjeje të përshtatur me kushtet 

klimaterike të zonës. Këto gjetje tregojnë se qendra nuk përballet vetëm me probleme 

menaxhimi, por me një deficit më të gjerë planifikimi dhe mirëmbajtjeje, i cili ndikon 

drejtpërdrejt në dinjitetin dhe mirëqenien e personave të akomoduar. Probleme të ngjashme 

janë konstatuar edhe në funksionimin e ziles së emergjencës në dhomat e fjetjes dhe në 

dhomat e veçimit, çka përbën rrezik shtesë për sigurinë fizike të personave në situata 

emergjente. 

Një element veçanërisht shqetësues ka qenë incidenti i largimit të 11 shtetasve të huaj në 

mënyrë të jashtëligjshme, për të cilin u evidentua mungesa e një hetimi të plotë për zbulimin 

e shkaqeve. Ky konstatim ka peshë të dyfishtë, pasi nga njëra anë ngre dyshime mbi 

efektivitetin e mekanizmave të sigurisë së qendrës dhe nga ana tjetër tregon mungesë të 

reflektimit të plotë institucional për të identifikuar përgjegjësinë dhe për të forcuar menaxhimin 

e riskut. 

Q E N D R A  K O M B Ë T A R E  P R I T Ë S E  P Ë R  A Z I L K Ë R K U E S I T ,  B A B R R U  

Në Qendrën e Babrrusë 198 , problematikat kryesore lidhen me ripërcaktimin e 

kapaciteteve akomoduese pa rritje përkatëse të burimeve njerëzore dhe materiale, me 

mungesën e rritjes së kuotës ditore për ushqim dhe materiale higjienike, si edhe me 

mungesën e aktiviteteve arsimore dhe rekreative. Këto mangësi cenojnë kushtet 

minimale të jetesës dhe dinjitetin e personave të akomoduar. 

Një problem i rëndësishëm mbetet edhe varfëria e bibliotekës me tituj në gjuhë të huaja, 

si dhe mungesa e aktiviteteve sociale dhe komunitare që do të mund të ndihmonin 

integrimin e azilkërkuesve në Shqipëri. Këto elemente lidhen drejtpërdrejt me 

mirëqenien psiko-sociale dhe trajtimin dinjitoz të personave të akomoduar. Në të njëjtën 

linjë, edhe Komiteti i Kombeve të Bashkuara për Eliminimin e Diskriminimit Racor, në 

vërejtjet përfundimtare për Shqipërinë, ka theksuar nevojën për një qasje më integruese 

ndaj azilkërkuesve199. 

Q E N D R A  K O M B Ë T A R E  P R I T Ë S E  E  V I K T I M A V E  T Ë  T R A F I K U T ,  L I N Z Ë  

Në Qendrën e Linzës200 është konstatuar se problematikat e evidentuara nga Avokati i 

Popullit në vitet e mëparshme ende nuk kanë gjetur zgjidhje, çka tregon nivel të ulët 

reagimi institucional ndaj rekomandimeve të përsëritura. 

Një nga gjetjet kryesore të veprimtarisë monitoruese të Avokatit të Popullit, ka qenë 

mungesa e stafit mbështetës të seksit mashkull për turnin e natës. Për një qendër që 

trajton viktima të trafikimit, kjo mungesë nuk përbën vetëm një problem logjistik, por 

cenon sigurinë dhe vazhdimësinë e kujdesit. Është konstatuar gjithashtu mungesa e 

autoambulancës dhe mangësi në pajisjen e institucionit me mjete të nevojshme për 

ambientin e kuzhinës. Këto problematika reflektojnë dobësi në sigurimin e kushteve 

bazë të funksionimit të qendrës. Në mënyrë të veçantë, mungesa e autoambulancës 

përbën shqetësim serioz, pasi viktimat e trafikimit mund të kenë nevoja emergjente 

mjekësore dhe/ose psiko-sociale. 

Në një plan më të gjerë, monitorimi i vitit 2025 tregon se problematikat në këto qendra nuk 

kanë karakter të rastësishëm, por lidhen me dobësi të përsëritura në personel, planifikim, 

financim dhe ndjekje të rekomandimeve. Fakti që në Linzë vijojnë të mbeten të pazgjidhura 

problematika të evidentuara që nga viti 2018, si dhe boshllëqet e vazhdueshme të identifikuara 

në Karreç dhe Babrru lidhur me organikën, kushtet materiale dhe mbështetjen psiko-sociale, 

tregojnë se ndjekja e rekomandimeve të Avokatit të Popullit nuk po shoqërohet gjithmonë me 

masa konkrete. Ekzistenca e qendrave dhe e kuadrit administrativ nuk mjafton për të 

garantuar respektimin efektiv të të drejtave të të huajve, azilkërkuesve dhe viktimave të 

trafikimit. Sfida kryesore mbetet sigurimi i personelit, burimeve materiale dhe shërbimeve të 

specializuara, në mënyrë që këto qendra të garantojnë mbrojtje reale dhe trajtim dinjitoz. 

14. Vlerësim Përfundimtar 

Analiza e gjetjeve të Avokatit të Popullit për vitin 2025 në fushën e barazisë dhe mbrojtjes së 

grupeve të veçanta tregon një panoramë të pabarabartë të realizimit të të drejtave, si në planin 

normativ, ashtu edhe në atë institucional. Në disa fusha, si mbrojtja e të drejtave të fëmijëve 

dhe shërbimet sociale, ekziston një kuadër ligjor dhe politikash publike relativisht i zhvilluar, i 

cili krijon bazë për ndërhyrje institucionale. Ndërkohë, në fusha të tjera, përfshirë mbrojtjen 

nga diskriminimi për shkak të orientimit seksual dhe identitetit gjinor, apo trajtimin e disa 

kategorive të veçanta si migrantët dhe azilkërkuesit, evidentohen boshllëqe në kuadrin ligjor, 

mungesë e politikave të dedikuara dhe mbrojtje e pamjaftueshme në praktikë. Përtej këtyre 

dallimeve, monitorimi i Avokatit të Popullit për vitin 2025 tregon se sfidat kryesore lidhen me 

funksionimin konkret të mekanizmave mbrojtëse dhe me aftësinë e institucioneve për të 

garantuar një mbrojtje efektive dhe të qëndrueshme për këto kategori qytetarësh. Në mënyrë 

të përmbledhur, problematikat kryesore përfshijnë: 

 Mungesë të koordinimit të qëndrueshëm ndërinstitucional në trajtimin e rasteve 

që kërkojnë ndërhyrje të integruar; 

 Kapacitete të kufizuara në nivel vendor për identifikimin e hershëm, menaxhimin 

dhe ndjekjen afatgjatë të rasteve; 

 Zbatim të pabarabartë të standardeve të shërbimeve në territor; 

 Mungesë ose zhvillim të pamjaftueshëm të shërbimeve të specializuara dhe 

alternativave komunitare; 

 Varësi të ndërhyrjeve nga burimet buxhetore dhe mungesa e planifikimit të 

qëndrueshëm; 

 Dominim i qasjes institucionale reaktive, në mungesë të mekanizmave efektive 

parandaluese. 

Këto problematika reflektohen në mënyra të ndryshme në realizimin e të drejtave të të gjitha 

kategorive të qytetarëve të trajtuara në këtë kapitull, duke ndikuar në ushtrimin real të të 

drejtave për: 

 Fëmijët, në fusha si mbrojtja nga dhuna, sistemi arsimor, kujdesi alternativ dhe 

drejtësia për të mitur; 

 Fëmijët dhe të rinjtë me aftësi të kufizuara, veçanërisht në shërbimet rezidenciale 

dhe aksesin në shërbime të specializuara; 

 Fëmijët në situata migrimi, në lidhje me aksesin në procedura dhe mbrojtje 

efektive; 

 Të moshuarit, në cilësinë dhe standardet e shërbimeve sociale; 

 Personat me aftësi të kufizuara, në drejtim të aksesueshmërisë dhe 

deinstitucionalizimit; 

 Gratë dhe vajzat, në kontekstin e barazisë gjinore, mbrojtjes nga dhuna dhe 

femicidi; 

 Pakicat kombëtare; 

 Personat LGBTIQ+, në drejtim të mungesës së njohjes ligjore, mbrojtjes efektive 

dhe të njëtrajtshme në praktikë; 

 Migrantët, azilkërkuesit dhe viktimat e trafikimit, në drejtim të aksesit në mbrojtje 

dhe shërbime. 

Një element që përforcon këto problematika është niveli i diferencuar i reagimit institucional 

ndaj rekomandimeve të Avokatit të Popullit. Analiza e praktikës së vitit 2025 tregon se: 

 Rekomandimet pranohen në një masë të konsiderueshme, por zbatimi i tyre 

është shpesh i pjesshëm dhe jo i qëndrueshëm; 

 Masat që kërkojnë ndërhyrje strukturore ose burime financiare mbeten të 

pazbatuara ose të vonuara; 

 Në disa raste mungon përgjigjja institucionale, veçanërisht në nivel vendor; 

 Mungojnë mekanizma efektive për ndjekjen dhe verifikimin e zbatimit të 

rekomandimeve. 

Në këto kushte, sistemi mbrojtës ndaj të drejtave të grupeve të veçanta funksionon në mënyrë 

të fragmentuar dhe jo gjithmonë arrin të garantojë një mbrojtje të qëndrueshme dhe të 

barabartë për të gjitha kategoritë sociale.  

Në këtë kontekst, ndërhyrjet prioritare të rekomanduara nga Avokati i Popullit nevojiten të 

përqendrohen te: 

R E K O M A N D I M E  T Ë  A V O K A T I T  T Ë  P O P U L L I T  

Përmirësimi i koordinimit ndërinstitucional: 

 Forcimi i procedurave të detyrueshme të bashkëpunimit ndërmjet institucioneve 

që trajtojnë të njëjtat raste (p.sh. shërbimet sociale, arsimi, shëndetësia, 

policia), duke përfshirë ndarjen e roleve dhe përgjegjësive për çdo institucion; 

 Forcimi i mekanizmave funksionalë në praktikë për menaxhimin e integruar të 

rasteve, ku një institucion të ketë rolin e koordinatorit dhe të sigurojë ndjekjen e 

rastit nga fillimi deri në përfundim; 

 Vendosja e praktikave të rregullta të shkëmbimit të informacionit ndërmjet 

institucioneve, përmes platformave të përbashkëta ose protokolleve të 

standardizuara të komunikimit; 

Rritja e kapaciteteve institucionale në nivel vendor: 

 Forcimi i kapaciteteve të strukturave vendore që merren me mbrojtjen sociale 

dhe të drejtat e grupeve vulnerabël, përmes rritjes së numrit të stafit dhe 

përcaktimit të profileve të specializuara; 

 Sigurimi i trajnimit të vazhdueshëm për punonjësit e këtyre strukturave mbi 

standardet e të drejtave të njeriut dhe menaxhimin e rasteve komplekse; 

 Reduktimi i varësisë nga projekte të përkohshme duke garantuar burime të 

qëndrueshme financiare për funksionimin e këtyre shërbimeve në nivel vendor; 

Zhvillimi i shërbimeve dhe alternativave komunitare: 

 Zgjerimi i shërbimeve të specializuara për kategori të ndryshme (si fëmijët në 

nevojë për mbrojtje, personat me aftësi të kufizuara, viktimat e dhunës), në 

mënyrë që ato të jenë të aksesueshme në të gjithë territorin; 

 Zhvillimi i shërbimeve me bazë komunitare, që lejojnë mbështetje në mjedisin 

familjar dhe social të individit; 

 Reduktimi gradual i varësisë nga institucionet rezidenciale përmes krijimit të 

alternativave më të qëndrueshme dhe më pak kufizuese; 

Përmirësimi i qasjes parandaluese: 

 Forcimi i mekanizmave për identifikimin e hershëm të rasteve në rrezik, përmes 

bashkëpunimit ndërmjet institucioneve që janë në kontakt të drejtpërdrejtë me 

qytetarët (si shkollat, shërbimet shëndetësore dhe sociale); 

 Zhvillimi i protokolleve shtesë dhe të qarta për ndërhyrje në kohë, për të 

shmangur përkeqësimin e situatave të rrezikut; 

 Sigurimi i ndjekjes afatgjatë të rasteve, përtej ndërhyrjes fillestare, në mënyrë 

që të garantohet stabiliteti dhe riintegrimi i individit; 

Forcimi i llogaridhënies institucionale: 

 Vendosja e detyrimit për institucionet që të raportojnë në mënyrë periodike mbi 

zbatimin e rekomandimeve të Avokatit të Popullit; 

 Krijimi i mekanizmave për verifikimin e zbatimit në praktikë të rekomandimeve 

përtej pranimit formal të tyre; 

 Përcaktimi i përgjegjësive individuale dhe institucionale në rastet e mosveprimit 

ose të vonesave të pajustifikuara në përgjigjet institucionale; 

Plotësimi dhe zhvillimi i kuadrit normativ kombëtar sipas standardeve të së 

drejtës ndërkombëtare të ratifikuar nga Republika e Shqipërisë dhe standardeve 

të Bashkimit Evropian: 

 Identifikimi i fushave ku mungojnë rregullime të qarta ligjore ose ku mbrojtja 

është e pjesshme, dhe ndërmarrja e nismave për plotësimin e tyre; 

 Hartimi i politikave dhe akteve nënligjore që adresojnë kategori të pambuluara 

ose të mbrojtura në mënyrë të pamjaftueshme; 

 Përafrimi i mëtejshëm i kuadrit ligjor dhe politikave publike me standardet 

ndërkombëtare të të drejtave të njeriut, duke siguruar që këto standarde të 

reflektohen edhe në praktikë. 

Këto çështje lidhen drejtpërdrejt me funksionimin efektiv të shtetit të së drejtës, pasi 

barazia dhe mbrojtja e grupeve të veçanta përbëjnë një tregues thelbësor të aftësisë së 

shtetit për të garantuar të drejtat në mënyrë reale për të gjithë qytetarët, pa kurrfarë 

dallimi. Njëkohësisht, ato janë të lidhura ngushtë me procesin e integrimit evropian, ku 

kërkohet jo vetëm përafrim ligjor, por edhe garantim i mbrojtjes efektive dhe të barabartë 

për të gjitha kategoritë në praktikë. 

Kapitulli IV 
Nënshënime 

Për të aksesuar burimin klikoni mbi shënim ose skanoni kodin QR  

122    Rekomandim nr. 202501250, datë 25.02.2025, “Për monitorimin në vazhdimësi 
të situatës së fëmijës me inicialet G.K.”  

           Rekomandim nr. 202503684, datë 18.12.2025, “Për marrjen e masave të 
menjëhershme për trajtimin e rastit të fëmijës B.G.” 

123    Rekomandim nr. 202503157/5, “Për mbrojtjen e fëmijëve në situatë rruge” 

124  Rekomandim nr. 202503253/7, “Për identifikimin, referimin dhe mbrojtjen e 
fëmijëve në situatë rruge në vend dhe fëmijëve shqiptarë që lypin në Kosovë” 

125  Rekomandim nr. 202401749/6, datë 30.04.2025, “Për marrjen e masave të 
menjëhershme, në ndihmë të familjes së shtetasit A. R., për të përfituar nga 
programet sociale të strehimit” 

           Rekomandim nr. 202502564/5, datë 15.07.2025, “Për marrjen e masave për 
përmirësimin e shërbimeve të ofruara për fëmijët me aftësi të kufizuar në 
Bashkinë Kukës” 

           Rekomandim nr. 202502222/9, datë 11.07.2025, “Për asistimin e znj. B.M., 
kryefamiljare, nënë e divorcuar me tre fëmijë në procesin e aplikimit për 
programet e strehimit social dhe ofrimin e ndihmës juridike të garantuar nga 
shteti” 

126  Rekomandim nr. 202500345/9, datë 13.03.2025, “Për fillimin e procedurës 
administrative dhe marrjen e masave administrative ndaj punonjësve përgjegjës 
të Bashkisë Krujë pёr moskthim pёrgjigje” 

           Rekomandim nr. 202501321/8, datë 22.05.2025, “Për marrjen e masave për 
realizimin e aksesit në shkollë të fëmijëve/nxënës të disa njësive administrative 
në Bashkinë Kuçovë” 

           Rekomandim nr. 202502564/5, datë 15.07.2025, “Për marrjen e masave për 
përmirësimin e shërbimeve të ofruara për fëmijët me aftësi të kufizuar në 
Bashkinë Kukës” 

           Rekomandim nr. 202501088/6, datë 23.04.2025, “Për vlerësimin e interesit më 
të lartë të fëmijës në hartimin e planeve mësimore lëndore dhe në planifikimin 
e ekskursioneve dhe aktiviteteve jashtëshkollore” 

127    Rekomandim nr. 202502976, datë 15.09.2025, “Për përmirësime infrastrukturore 
në shkollën 9-vjeçare “Tahir Hoxha”, Klos” 

128  Rekomandim nr. 202500345, datë 25.02.2025, “Për rindërtimin e shkollës së 
mesme të bashkuar “Ramazan Karaj”, Nikël, Krujë” 

129   Rekomandim nr. 202502233/6, datë 16.07.2025, “Për krijimin e mjediseve të 
përshtatshme për nxënie efektive, nëpërmjet përmirësimit të infrastrukturës në 
shkollën 9- vjeçare “Adem Gjeli”, Fushë-Krujë” 

130   Rekomandim nr. 202401409/6, datë 17.02.2025, “Për krijimin e mjediseve të 
përshtatshme për nxënie efektive, nëpërmjet përmirësimit të infrastrukturës në 
shkollën 9- vjeçare “Misto Mame”, Tiranë” 

131 Rekomandim nr. 202502228/4, datë 11.12.2025, “Për intensifikimin e 
veprimtarisë promovuese e ndërgjegjësuese të strukturave vendore, me qëllim 
mbrojtjen e fëmijëve nga martesat e hershme dhe parandalimin e tyre” 

132   Rekomandim nr. 202503425, datë 25.09.2025, “Për shkollën 9-vjeçare “Haxhi 
Rustemi” Donofrosë, Dimal” 

133   Rekomandim nr. 202502243/6, datë 09.07.2025, “Për krijimin e mjediseve të 
përshtatshme për nxënie efektive, nëpërmjet përmirësimit të infrastrukturës në 
shkollën 9-vjeçare “Kushtrimi i Lirisë” Tiranë” 

134    Rekomandim nr. 202502224/6, datë 11.12.2025, “Për për informimin në kohë 
të aplikuesve për përfitimin e bursave të arsimit parauniversitar në Berat, si dhe 
mbështetjen e familjes (B) me qëllim garantimin e të drejtës për tu arsimuar për 
tre fëmijët e saj” 

           Rekomandim nr. 202502215/5, datë 11.12.2025, “Për informimin në kohë të 
aplikuesve për përfitimin e bursave të nxënësve të arsimit parauniversitar si dhe 

koordinimin e punës për mbështetjen e familjes (B) me qëllim garantimin e së 
drejtës për arsim për të miturin” 

135  Rekomandim nr. 202502776/2, datë 16.06.2025, “Për marrjen e masave të 
menjëhershme për për të garantuar lëvizjen dhe aksesin e nxënësve me aftësi 
të kufizuara në Shkollën Speciale të qytetit të Korçës” 

136    Rekomandim nr. 202502366/11, datë 17.07.2025, “Për garantimin e të drejtave 
të fëmijës gjatë procesit të divorcit” 

137    Rekomandim nr. 202502636/12, datë 03.09.2025, “Për garantimin e të drejtave 
të të miturve në konflikt me ligjin në komisariatin e Policisë nr.1, Tiranë” 

138    Rekomandim nr. 202501320/10, datë 06.10.2025, “Për fillimin e procedurave të 
verifikimit të konstatimeve të bëra nga Institucioni i Avokatit të Popullit” 

139  Rekomandim nr. 202502351/2, datë 25.02.2025, “Për marrjen e masave për 
ofrimin e shërbimeve të përkujdesit social rezidencial për fëmijë në përputhje 
me zhvillimin e fëmijës” 

           Rekomandim nr. 202502685/2, datë 26.09.2025, “Për përmirësimin e kushteve 
dhe trajtimit të fëmijëve me aftësi të kufizuara në Qendrën e Zhvillimit Durrës” 

           Rekomandim nr. 202502757/5, datë 11.08.2025, “Për përcjelljen e 
rekomandimeve të Rrjetit ENOC, për mbrojtjen dhe promovimi e të drejtave të 
fëmijëve në Kujdesin Alternativ” 

140    Rekomandim nr. 202502844, datë 24.09.2025, “Për vlerësimin e standardeve të 
shërbimit, sigurisë, personelit dhe të mekanizmave mbrojtëse për përfituesit” 

141    Rekomandim nr. 202502372, datë 24.09.2025, “Për vlerësimin e standardeve të 
shërbimit, sigurisë, personelit dhe të mekanizmave mbrojtëse për përfituesit” 

142    Rekomandim nr. 202502632, datë 28.07.2025, “Për vlerësimin e standardeve të 
shërbimit, sigurisë, personelit dhe të mekanizmave mbrojtëse për përfituesit” 

143  Rekomandim nr. 202503001/2, “Për inspektimin e kryer në Shtëpinë e të 
Moshuarve në Fier” 

           Rekomandim nr. 202500712, datë 13.02.2025, “Për inspektimin e kryer në 
Qendrën Sociale Ditore, Belsh” 

           Rekomandim nr. 202501878, datë 24.02.2025, “Për garantimin e të drejtave të 
personave të moshuar, të cilët janë përfitues të shërbimeve në Qendrën Ditore 
për të Moshuarit, Roskovec” 

144    Evidentuar në Shtëpitë e të Moshuarve në Tiranë dhe Gjirokastër. 

145    Evidentuar në Shtëpinë e të Moshuarve Tiranë. 

146    Evidentuar në Shtëpinë e të Moshuarve Kavajë.  

147    Evidentuar në Shtëpinë e të Moshuarve Tiranë dhe Fier.  

148    Evidentuar në Shtëpitë e të Moshuarve në Fier, Tiranë, Gjirokastër.  

149    Evidentuar në Shtëpinë e të Moshuarve Kavajë.  

150   Rekomandim nr. 202502872/2, datë 17.12.2025, “Për inspektimin e kryer në 
Shtëpinë e të Moshuarve në Tiranë” 

           Rekomandim nr. 202502873/2, datë 17.12.2025, “Për inspektimin e kryer në 
Shtëpinë e të Moshuarve në Shkodër” 

           Rekomandim nr. 202503001/2, “Për inspektimin e kryer në Shtëpinë e të 
Moshuarve në Fier” 

151    Publikim i Avokatit të Popullit, Raport i Veçantë “Gjendja e të drejtave të pakicave 
kombëtare në Shqipëri 2015-2025”. 

152   Rekomandim nr. 202401585/17, datë 02.09.2025, “Për marrjen e masave të 
menjëhershme për eliminimin e çative me asbesti dhe mbrojtjen e banorëve në 
lagjen “Jani Vruho”, Berat” 

153   Rekomandim nr. 202502427/7, datë 04.11.2025, “Për marrjen e masave për 
përmirësimin në mënyrë të vazhdueshme dhe të qëndrueshme të kushteve të 
përgjithshme të jetesës në fshatin Baltëz ku jetojnë rreth 350 familje të pakicës 
rome” 

https://smpdf.site/wp-content/uploads/2026/01/Rek-ZVA-Berat.pdf
https://smpdf.site/wp-content/uploads/2026/01/Rek-ZVA-Berat.pdf
https://smpdf.site/wp-content/uploads/2025/12/Rekomandim-per-marrjen-e-masave-te-menjehershme-per-te-garantuar-1.pdf
https://smpdf.site/wp-content/uploads/2025/12/Rekomandim-per-marrjen-e-masave-te-menjehershme-per-te-garantuar-1.pdf
https://smpdf.site/wp-content/uploads/2025/12/Rekomandim-per-marrjen-e-masave-te-menjehershme-per-te-garantuar-1.pdf
https://smpdf.site/wp-content/uploads/2025/10/Rekomandim-per-garantimin-e-te-drejtave-te-femijes-gjate-procesit-te-divorcit.pdf
https://smpdf.site/wp-content/uploads/2025/10/Rekomandim-per-garantimin-e-te-drejtave-te-femijes-gjate-procesit-te-divorcit.pdf
https://smpdf.site/wp-content/uploads/2025/10/Rekomandim-per-garantimin-e-te-drejtave-te-te-miturve-ne-konflikt-me-ligjin-ne-komisariatin-e-Policise-nr.1-Tirane.pdf
https://smpdf.site/wp-content/uploads/2025/10/Rekomandim-per-garantimin-e-te-drejtave-te-te-miturve-ne-konflikt-me-ligjin-ne-komisariatin-e-Policise-nr.1-Tirane.pdf
https://smpdf.site/wp-content/uploads/2025/12/Rekomandim-per-fillimin-e-procedurave-te-verifikimit-te-konstatimeve-te-bera-nga-Institucioni-i-Avokatit-te-Popullit-1.pdf
https://smpdf.site/wp-content/uploads/2025/12/Rekomandim-per-fillimin-e-procedurave-te-verifikimit-te-konstatimeve-te-bera-nga-Institucioni-i-Avokatit-te-Popullit-1.pdf
https://smpdf.site/wp-content/uploads/2025/10/Rekomandim-per-marrjen-e-masave-per-ofrimin-e-sherbimeve-te-perkujdesit-social-rezidencial-per-femije-ne-perputhje-me-zhvillimin-e-femijes.pdf
https://smpdf.site/wp-content/uploads/2025/10/Rekomandim-per-marrjen-e-masave-per-ofrimin-e-sherbimeve-te-perkujdesit-social-rezidencial-per-femije-ne-perputhje-me-zhvillimin-e-femijes.pdf
https://smpdf.site/wp-content/uploads/2025/10/Rekomandim-per-marrjen-e-masave-per-ofrimin-e-sherbimeve-te-perkujdesit-social-rezidencial-per-femije-ne-perputhje-me-zhvillimin-e-femijes.pdf
https://smpdf.site/wp-content/uploads/2025/10/Rekomandim-per-permiresimin-e-kushteve-dhe-trajtimit-te-femijeve-me-aftesi-te-kufizuara-ne-Qendren-e-Zhvillimit-Durres.pdf
https://smpdf.site/wp-content/uploads/2025/10/Rekomandim-per-permiresimin-e-kushteve-dhe-trajtimit-te-femijeve-me-aftesi-te-kufizuara-ne-Qendren-e-Zhvillimit-Durres.pdf
https://smpdf.site/wp-content/uploads/2025/12/Dergohen-rekomandimet-e-Rrjetit-ENOC-per-mbrojtjen-dhe-promovimin-1.pdf
https://smpdf.site/wp-content/uploads/2025/12/Dergohen-rekomandimet-e-Rrjetit-ENOC-per-mbrojtjen-dhe-promovimin-1.pdf
https://smpdf.site/wp-content/uploads/2025/12/Dergohen-rekomandimet-e-Rrjetit-ENOC-per-mbrojtjen-dhe-promovimin-1.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20inspektimin%20e%20kryer%20n%C3%AB%20Sht%C3%ABpin%C3%AB%20e%20t%C3%AB%20Moshuarve%20n%C3%AB%20Fier.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20inspektimin%20e%20kryer%20n%C3%AB%20Sht%C3%ABpin%C3%AB%20e%20t%C3%AB%20Moshuarve%20n%C3%AB%20Fier.pdf
https://www.avokatipopullit.gov.al/media/manager/website/media/Rekomandim%20per%20inspektimin%20e%20Qendres%20Ditore%20Belsh.pdf
https://www.avokatipopullit.gov.al/media/manager/website/media/Rekomandim%20per%20inspektimin%20e%20Qendres%20Ditore%20Belsh.pdf
https://www.avokatipopullit.gov.al/media/manager/website/media/Rekomandim%20per%20inspektimin%20e%20Qendres%20Social-Komunitare%20Roskovec.pdf
https://www.avokatipopullit.gov.al/media/manager/website/media/Rekomandim%20per%20inspektimin%20e%20Qendres%20Social-Komunitare%20Roskovec.pdf
https://www.avokatipopullit.gov.al/media/manager/website/media/Rekomandim%20per%20inspektimin%20e%20Qendres%20Social-Komunitare%20Roskovec.pdf
https://www.avokatipopullit.gov.al/media/manager/website/reports/2025%20Shtep%20Mosh%20Tirane.pdf
https://www.avokatipopullit.gov.al/media/manager/website/reports/2025%20Shtep%20Mosh%20Tirane.pdf
https://www.avokatipopullit.gov.al/media/manager/website/reports/2025%20Rek%20Shtepia%20Mosh%20Shkoder.pdf
https://www.avokatipopullit.gov.al/media/manager/website/reports/2025%20Rek%20Shtepia%20Mosh%20Shkoder.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20inspektimin%20e%20kryer%20n%C3%AB%20Sht%C3%ABpin%C3%AB%20e%20t%C3%AB%20Moshuarve%20n%C3%AB%20Fier.pdf
https://www.avokatipopullit.gov.al/media/manager/website/reports/Rekomandim%20p%C3%ABr%20inspektimin%20e%20kryer%20n%C3%AB%20Sht%C3%ABpin%C3%AB%20e%20t%C3%AB%20Moshuarve%20n%C3%AB%20Fier.pdf
https://www.avokatipopullit.gov.al/media/manager/website/media/Rekomandim%20per%20catite%20me%20permbajtje%20asbesti%20lagjia%20Jani%20Vruho%20Bashkia%20Berat.pdf
https://www.avokatipopullit.gov.al/media/manager/website/media/Rekomandim%20per%20catite%20me%20permbajtje%20asbesti%20lagjia%20Jani%20Vruho%20Bashkia%20Berat.pdf
https://www.avokatipopullit.gov.al/media/manager/website/media/Rekomandim%20per%20catite%20me%20permbajtje%20asbesti%20lagjia%20Jani%20Vruho%20Bashkia%20Berat.pdf
https://www.avokatipopullit.gov.al/media/manager/website/media/Rekomandim%20Bashkise%20Fier%20per%20350%20familje%20Rome%20ne%20Baltez%20Bashkia%20Fier.pdf
https://www.avokatipopullit.gov.al/media/manager/website/media/Rekomandim%20Bashkise%20Fier%20per%20350%20familje%20Rome%20ne%20Baltez%20Bashkia%20Fier.pdf
https://www.avokatipopullit.gov.al/media/manager/website/media/Rekomandim%20Bashkise%20Fier%20per%20350%20familje%20Rome%20ne%20Baltez%20Bashkia%20Fier.pdf
https://www.avokatipopullit.gov.al/media/manager/website/media/Rekomandim%20Bashkise%20Fier%20per%20350%20familje%20Rome%20ne%20Baltez%20Bashkia%20Fier.pdf

154     Rekomandim nr. K1/E6-9, datë 16.12.2025, “Për garantimin urgjent të kushteve 
minimale të jetesës, strehimit të përkohshëm emergjent dhe trajtimit prioritar 
në programet e strehimit social”  

155  Rekomandim nr. K1/E6-9 port., datë 16.02.2025, “Për garantimin urgjent të 
kushteve minimale të jetesës, të strehimit të përkohshëm emergjent dhe të 
trajtimit prioritar në programet e strehimit social” 

156    Rekomandim nr. 202401797/9, datë 02.09.2025, “Për përmbushjen e të drejtës 
për arsimim në gjuhën amtare të pakicës rome dhe nevojën për masa 
institucionale në zonën Mbrostar-Fier” 

157 Rekomandim nr. 202502677/6, datë 04.11.2025, “Për përmirësimin e 
transparencës, komunikimit dhe procedurave administrative të trajtimit të 
aplikimeve për mbështetje të projekteve kulturore nga organizatat e pakicave 
kombëtare” 

158    Rekomandim nr. 2025002905/10, datë 04.11.2025, “Për hartimin dhe miratimin 
e një procedure të brendshme, që të garantojë transparencë, paanësi dhe 
përfaqësim real të shoqërisë civile në Komisionin për Njohjen e Pakicave 
Kombëtare” 

159   Rekomandim nr. 202500507/158, datë 15.07.2025, “Për procesin e regjistrimit 
civil të pakicave kombëtare rome dhe egjiptiane” 

160  Publikim i Avokatit të Popullit, datë 31.07.2025, “Monitorimi I Qendrave Të 
Votimit Për Aksesin e Personave Me Aftësi Të Kufizuar/ Zgjedhje Të 
Përgjithshme 2025” 

161    Rekomandim nr. 202503135/10, datë 18.12.2025, “Për marrjen e menjëhershme 
të masave për nxjerrjen e Udhëzimit në zbatim të Vendimit nr.722, datë 
11.11.2019, të Këshillit të Ministrave, “Për përcaktimin e masës të kritereve, 
procedurave dhe dokumentacionit për vlerësimin dhe e aftësisë së kufizuar e të 
ndihmësit personal dhe të strukturave përgjegjësë e të tyre”, Kreu IV, pika 5” 

162  Rekomandim nr. 202502653, datë 18.12.2025, “Për verifikimin e 
përshtatshmërisë ndërtimore në të gjitha zyrat postare, hartimin e një plani 
masash për ambientet që nuk plotësojnë standardet e aksesueshmërisë dhe 
monitorimin e zbatimit të këtyre masave” 

163    Rekomandim nr. 202503152, datë 16.12.2025, “Për hartimin e planeve të 
masave për përshtatshmërinë rrugore dhe sinjalistike, si dhe për krijimin e 
vendeve të posaçme të parkimit për personat me aftësi të kufizuara në Bashkinë 
Laç” 

164    Rekomandim nr. 202502961, datë 12.11.2025, “Për hartimin e planeve të 
masave për përshtatshmërinë rrugore dhe sinjalistike, si dhe për krijimin e 
vendeve të posaçme të parkimit për personat me aftësi të kufizuara në Bashkinë 
Gjirokastër” 

165    Rekomandim nr. 202503138, datë 05.12.2025, “Për përmirësimin e kushteve të 
jetesës, forcimin e kapaciteteve, burimeve njerëzore dhe garantimin e zbatimit 
cilësor të standardeve të përkujdesit social” 

166    Rekomandim nr. 202502736, datë 17.12.2025, “Për përmirësimin e kushteve 
dhe të trajtimit të pacientëve në Spitalin Psikiatrik “Ali Mihali” në Vlorë” 

167   Rekomandim nr. 202502874, datë 17.12.2025, “Për monitorimin e Shëndetit 
Mendor me shtretër, Shkodër” 

168 Rekomandim nr. 202502679, datë 10.12.2025, “Për përmirësimin e 
domosdoshëm të kushteve për trajtimin e pacientëve në Spitalin Psikiatrik 
“Sadik Dinçi”, Elbasan” 

169     Rekomandim nr. 202502606, datë 25.08.2025, “Për përmirësimi i kushteve dhe 
i trajtimit të personave me çrregullime të shëndetit mendor me masë mjekësore 
të Institucionit të Ekzekutimit të Vendimeve Penale (IEVP) Lezhë” 

170 Rekomandim nr. 202502679, datë 10.12.2025, “Për përmirësimin e 
domosdoshëm të kushteve për trajtimin e pacientëve në Spitalin Psikiatrik 
“Sadik Dinçi”, Elbasan” 

171   Rekomandim nr. 202502874, datë 17.12.2025, “Për monitorimin e Shëndetit 
Mendor me shtretër, Shkodër” 

https://www.avokatipopullit.gov.al/media/manager/website/media/Rekomandim%20mbi%20te%20drejten%20per%20arsim%20ne%20gjuhen%20e%20pakices%20rome%20Bashkia%20Fier.pdf
https://www.avokatipopullit.gov.al/media/manager/website/media/Rekomandim%20mbi%20te%20drejten%20per%20arsim%20ne%20gjuhen%20e%20pakices%20rome%20Bashkia%20Fier.pdf
https://www.avokatipopullit.gov.al/media/manager/website/media/Rekomandim%20mbi%20te%20drejten%20per%20arsim%20ne%20gjuhen%20e%20pakices%20rome%20Bashkia%20Fier.pdf
https://www.avokatipopullit.gov.al/media/manager/website/media/Rekomandim%20lidhur%20me%20projektet%20kulturore%20te%20pakicave%20Bashkia%20Tirane.pdf
https://www.avokatipopullit.gov.al/media/manager/website/media/Rekomandim%20lidhur%20me%20projektet%20kulturore%20te%20pakicave%20Bashkia%20Tirane.pdf
https://www.avokatipopullit.gov.al/media/manager/website/media/Rekomandim%20lidhur%20me%20projektet%20kulturore%20te%20pakicave%20Bashkia%20Tirane.pdf
https://www.avokatipopullit.gov.al/media/manager/website/media/Rekomandim%20lidhur%20me%20projektet%20kulturore%20te%20pakicave%20Bashkia%20Tirane.pdf
https://www.avokatipopullit.gov.al/media/manager/website/media/Rekomandim%20per%20procedurat%20e%20caktimit%20te%20perfaqesuesit%20te%20KPK%20ne%20Komisionin%20per%20Njohjen%20e%20Pakicave%20Kombetare.pdf
https://www.avokatipopullit.gov.al/media/manager/website/media/Rekomandim%20per%20procedurat%20e%20caktimit%20te%20perfaqesuesit%20te%20KPK%20ne%20Komisionin%20per%20Njohjen%20e%20Pakicave%20Kombetare.pdf
https://www.avokatipopullit.gov.al/media/manager/website/media/Rekomandim%20per%20procedurat%20e%20caktimit%20te%20perfaqesuesit%20te%20KPK%20ne%20Komisionin%20per%20Njohjen%20e%20Pakicave%20Kombetare.pdf
https://www.avokatipopullit.gov.al/media/manager/website/media/Rekomandim%20per%20procedurat%20e%20caktimit%20te%20perfaqesuesit%20te%20KPK%20ne%20Komisionin%20per%20Njohjen%20e%20Pakicave%20Kombetare.pdf
https://www.avokatipopullit.gov.al/media/manager/website/reports/Rekomandime%20per%20regjistrimin%20civil%20te%20pakicave%20kombetare%20rome%20dhe%20egjiptiane.pdf
https://www.avokatipopullit.gov.al/media/manager/website/reports/Rekomandime%20per%20regjistrimin%20civil%20te%20pakicave%20kombetare%20rome%20dhe%20egjiptiane.pdf
https://www.avokatipopullit.gov.al/sq/articles/general-issues/aftesi-kufizuara/monitorimi-i-qendrave-t-votimit-pr-aksesin-e-personave-me-aftsi-t-kufizuar-zgjedhje-t-prgjithshme-2025-1137/
https://www.avokatipopullit.gov.al/sq/articles/general-issues/aftesi-kufizuara/monitorimi-i-qendrave-t-votimit-pr-aksesin-e-personave-me-aftsi-t-kufizuar-zgjedhje-t-prgjithshme-2025-1137/
https://www.avokatipopullit.gov.al/sq/articles/general-issues/aftesi-kufizuara/monitorimi-i-qendrave-t-votimit-pr-aksesin-e-personave-me-aftsi-t-kufizuar-zgjedhje-t-prgjithshme-2025-1137/
https://www.avokatipopullit.gov.al/media/manager/website/media/Rekomandim%20MSHMS.pdf
https://www.avokatipopullit.gov.al/media/manager/website/media/Rekomandim%20MSHMS.pdf
https://www.avokatipopullit.gov.al/media/manager/website/media/Rekomandim%20MSHMS.pdf
https://www.avokatipopullit.gov.al/media/manager/website/media/Rekomandim%20MSHMS.pdf
https://www.avokatipopullit.gov.al/media/manager/website/media/Rekomandim%20MSHMS.pdf
https://www.avokatipopullit.gov.al/media/manager/website/media/Spitali%20psikiatrik%20Vlore%2017.12.2025.pdf
https://www.avokatipopullit.gov.al/media/manager/website/media/Spitali%20psikiatrik%20Vlore%2017.12.2025.pdf
https://www.avokatipopullit.gov.al/media/manager/website/media/Spitali%20Psikiatrik%20Shkoder%2017.12.2025.pdf
https://www.avokatipopullit.gov.al/media/manager/website/media/Spitali%20Psikiatrik%20Shkoder%2017.12.2025.pdf
https://www.avokatipopullit.gov.al/media/manager/website/media/09.12.2025%20spitali%20psikiatrik%20elbasan.pdf
https://www.avokatipopullit.gov.al/media/manager/website/media/09.12.2025%20spitali%20psikiatrik%20elbasan.pdf
https://www.avokatipopullit.gov.al/media/manager/website/media/09.12.2025%20spitali%20psikiatrik%20elbasan.pdf
https://www.avokatipopullit.gov.al/media/manager/website/media/Rekomandim%20IEVP%20Lezhe%2011.07.2025.pdf
https://www.avokatipopullit.gov.al/media/manager/website/media/Rekomandim%20IEVP%20Lezhe%2011.07.2025.pdf
https://www.avokatipopullit.gov.al/media/manager/website/media/Rekomandim%20IEVP%20Lezhe%2011.07.2025.pdf
https://www.avokatipopullit.gov.al/media/manager/website/media/09.12.2025%20spitali%20psikiatrik%20elbasan.pdf
https://www.avokatipopullit.gov.al/media/manager/website/media/09.12.2025%20spitali%20psikiatrik%20elbasan.pdf
https://www.avokatipopullit.gov.al/media/manager/website/media/09.12.2025%20spitali%20psikiatrik%20elbasan.pdf
https://www.avokatipopullit.gov.al/media/manager/website/media/Spitali%20Psikiatrik%20Shkoder%2017.12.2025.pdf
https://www.avokatipopullit.gov.al/media/manager/website/media/Spitali%20Psikiatrik%20Shkoder%2017.12.2025.pdf

172    Raport i Komisionit Evropian, datë 04.11.2025, “Shqipëria 2025”, fq. 34 

173   Rezolutë e Parlamentit Evropian, datë 19.09.2019, “Për Rëndësinë e Kujtesës 
Evropiane” 

           Rezolutë e Parlamentit Evropian, datë 14.01.2024, “Për Ndërgjegjen Historike 
Evropiane” 

174   Rekomandim nr. 201900378/9, "Për nxjerrjen e Vendimit të Këshillit të 
Ministrave që, do të përcaktojë skemën e pensionit, për të internuarit dhe të 
dëbuarit, në përputhje me parashikimet e ligjit nr.9831 datë 12.11.2007 “Për 
dëmshpërblimin e ish të dënuarve politikë të regjimit komunist”, i ndryshuar" 

175    Deklaratë e Avokatit të Popullit, datë 18.10.2025, “Për debatin publik lidhur me 
projektligjin “Për barazinë gjinore”” 

176   Rekomandim rr. K1/I48-2 Prot, datë 20.10.2025, “Për marrjen e masave për 
përmirësimin e mëtejshëm të standardeve në Strehëzën Emergjente për gratë 
dhe vajzat e dhunuara në Kukës” 

177    Ibid. 

178  Rekomandim nr. K1/I77-2 Prot, datë 10.12.2025 “Për marrjen e masave për 
përmirësimin e mëtejshëm të standardeve në Strehëzën Emergjente 72- orëshë 
për viktimat e dhunës në familje në Dimal” 

179   Rekomandim nr. K1/I58-2 Prot, datë 18.12.2025 “Për marrjen e masave për 
përmirësimin e mëtejshëm të standardeve, në Strehëzën e Qendrës Psiko-
Sociale“Vatra”, Vlorë” 

180   Rekomandim nr. K1/I22-2 Prot, datë 29.09.2025 “Për marrjen e masave për 

Hyrje 

Kreu V trajton Avokatin e Popullit si institucion kushtetues, duke analizuar kuadrin ligjor dhe 

institucional që rregullon veprimtarinë e tij, mënyrën e ushtrimit të mandatit dhe nivelin e 

efektivitetit në përmbushjen e rolit mbrojtës, promovues dhe parandalues të shkeljeve në 

fushën e të drejtave të njeriut. 

Ky kapitull fokusohet në disa dimensione kryesore të funksionimit të institucionit të Avokatit të 

Popullit, duke përfshirë zhvillimet në kuadrin normativ dhe strategjik, performancën 

institucionale të reflektuar në statistikat e veprimtarisë, si dhe angazhimin me mekanizmat 

ndërkombëtarë të të drejtave të njeriut. Po kështu, kapitulli merr në konsideratë edhe drejtimet 

e përcaktuara nga rezoluta e Kuvendit të Shqipërisë për veprimtarinë e Avokatit të Popullit, 

duke analizuar shkallën në të cilën këto prioritete janë reflektuar në praktikën institucionale 

gjatë vitit raportues (01.01.2025-31.12.2025). 

Analiza e kryer në këtë kapitull, synon të vlerësojë në mënyrë kritike shkallën në të cilën 

veprimtaria e institucionit të Avokatit të Popullit përkthehet në ndikim real në përmirësimin e 

funksionimit të administratës publike dhe në garantimin efektiv të të drejtave të qytetarëve. 

Gjatë vitit 2025, veprimtaria e Avokatit të Popullit u karakterizua nga rritja e ndërhyrjeve në 

trajtimin e ankesave individuale dhe e rekomandimeve drejtuar institucioneve publike. 

Paralelisht, institucioni punoi për të forcuar analizën e problematikave me karakter sistemik 

dhe inicioi ndërhyrje të argumentuara për adresimin e mangësive në kuadrin normativ dhe në 

praktikat administrative, duke forcuar njëkohësisht angazhimin me mekanizmat 

ndërkombëtare të të drejtave të njeriut. 

Megjithatë, efektiviteti i plotë i këtij roli vijon të kushtëzohet nga faktorë strukturorë që lidhen 

me kapacitetet institucionale, nivelin e zbatimit të rekomandimeve, forcën rekomanduese dhe 

bashkëpunimin me institucionet publike. 

Kuadri Ligjor dhe Institucional 

Kuadri ligjor i veprimtarisë së institucionit të Avokatit të Popullit buron, para së gjithash, nga 

Kushtetuta e Republikës së Shqipërisë, e cila e njeh atë si institucion kushtetues të pavarur, 

të thirrur për të mbrojtur të drejtat, liritë dhe interesat e ligjshme të individit nga veprimet ose 

mosveprimet e paligjshme dhe të parregullta të organeve të administratës publike. Kjo bazë 

kushtetuese konkretizohet dhe operacionalizohet përmes ligjit nr. 8454, datë 4.2.1999, “Për 

Avokatin e Popullit”, të ndryshuar, i cili përcakton organizimin, funksionimin dhe kompetencat 

e institucionit.  

Misioni i Avokatit të Popullit nuk kufizohet vetëm në shqyrtimin e veprimeve ose mosveprimeve 

të administratës publike, por shtrihet edhe ndaj subjekteve të treta që veprojnë për llogari të 

saj, duke zgjeruar kështu hapësirën e mbrojtjes efektive për individin. Kushtetuta garanton 

pavarësinë funksionale të institucionit, parashikon buxhet të veçantë të administruar prej tij 

dhe vendos detyrimin e organeve publike për të vënë në dispozicion dokumentet dhe 

informacionin e kërkuar. Po ashtu, Avokati i Popullit paraqet raport vjetor përpara Kuvendit të 

Republikës së Shqipërisë, mund të kërkojë të dëgjohet për çështje që i vlerëson të 

rëndësishme, ka të drejtë të bëjë rekomandime dhe të propozojë masa përballë shkeljeve të 

konstatuara, si edhe gëzon të drejtën për të vënë në lëvizje Gjykatën Kushtetuese. Në kuadër 

të reformës në drejtësi, Kushtetuta i njeh Avokatit të Popullit edhe një rol vëzhgues në 

procedurat e hedhjes së shortit dhe në veprimtarinë e Këshillit të Emërimeve në Drejtësi.  

Në plan institucional, Avokati i Popullit zë një vend qendror në arkitekturën e shtetit të së 

drejtës, jo si organ me kompetenca shtrënguese në kuptimin klasik, por si autoritet kushtetues 

që ushtron ndikim përmes legjitimitetit publik, besueshmërisë institucionale dhe forcës morale 

të rekomandimeve të tij. Ligji nr. 8454/1999 e konkretizon këtë rol duke rregulluar mënyrën e 

zgjedhjes së Avokatit të Popullit nga Kuvendi me shumicë të cilësuar, mandatin pesëvjeçar, 

kushtet për t’u zgjedhur, rastet e mbarimit të mandatit, papajtueshmëritë me funksionin dhe 

garancitë për ushtrimin e pavarur të detyrës. Në këtë mënyrë, ligji ndërton themelet juridike të 

një institucioni që duhet të jetë i pavarur, i qëndrueshëm dhe funksionalisht i mbrojtur nga 

ndikimet politike apo interesa të tjera të papajtueshme me misionin e tij. Roli i Avokatit të 

Popullit nuk kufizohet në trajtimin e ankesave individuale. Institucioni luan një rol të 

rëndësishëm në identifikimin e problematikave sistemike, nxitjen e transparencës, forcimin e 

llogaridhënies dhe ndërmjetësimin në marrëdhënien ndërmjet qytetarit dhe administratës 

publike. Pikërisht ky pozicion e bën Avokatin e Popullit një mekanizëm korrigjues dhe 

stabilizues në jetën publike, veçanërisht në situata kur ekuilibrat institucionalë dobësohen ose 

kur të drejtat themelore cenohen në mënyrë të përsëritur.  

Baza institucionale e Avokatit të Popullit plotësohet nga marrëdhëniet funksionale që ai 

zhvillon me aktorët kryesorë të sistemit të mbrojtjes së të drejtave të njeriut. Ligji nr. 8454/1999 

i njeh çdo individi, grupi individësh ose organizate joqeveritare të drejtën për t’iu drejtuar 

institucionit, ndërsa Avokati i Popullit mund të veprojë edhe me nismën e vet në raste të 

veçanta. Ligji i jep atij kompetencë për të zhvilluar hetime të pavarura, për të hyrë pa autorizim 

paraprak në institucionet e administratës publike dhe në vendet ku mbahen persona të privuar 

nga liria, për të kërkuar dosje, dokumente, shpjegime dhe ekspertiza, si edhe, sipas rastit, 

dokumente të klasifikuara si sekret shtetëror. Kështu, ligji nuk mjaftohet me shpalljen e misionit 

të institucionit, por krijon edhe mjetet procedurale që e bëjnë atë realisht të ushtrueshëm.  

Marrëdhënia me Kuvendin është thelbësore për llogaridhënien demokratike dhe për fuqizimin 

e rolit mbikëqyrës të institucionit. Ndërveprimi me qeverinë dhe administratën publike është i 

domosdoshëm për zbatimin e rekomandimeve, ndërsa bashkëpunimi me pushtetin vendor ka 

rëndësi të veçantë për monitorimin e shërbimeve publike dhe aksesin e qytetarëve në mbrojtje 

efektive. Po kështu, partneriteti me shoqërinë civile dhe aktorët ndërkombëtarë i mundëson 

institucionit të përfitojë nga ekspertiza, standardet dhe praktikat më të mira. Kjo kornizë 

shumëdimensionale bashkëpunimi forcon kapacitetin e Avokatit të Popullit për ta ushtruar 

mandatin e tij në mënyrë koherente, të qëndrueshme dhe me ndikim real.  

Kjo bazë ligjore dhe institucionale është reflektuar në një veprimtari gjithnjë e më të gjerë të 

institucionit, përfshirë kontributin në proceset e integrimit evropian, bashkëpunimin me 

mekanizma dhe rrjete ndërkombëtare të të drejtave të njeriut, monitorimin e vendeve të 

privimit të lirisë, si edhe mbrojtjen e grupeve vulnerabël dhe të drejtave tematike, si të drejtat 

e fëmijëve, migrantëve, personave me aftësi të kufizuara dhe personave në nevojë për 

mbrojtje sociale. Po aq e rëndësishme është se ligji nr. 8454/1999 parashikon edhe pasojat 

juridike të ndërhyrjes së Avokatit të Popullit pas përfundimit të hetimit. Institucioni mund të 

paraqesë rekomandime për rivendosjen e së drejtës së shkelur, të kërkojë marrjen e masave 

administrative ndaj organit përgjegjës, të propozojë ndryshime në aktet ligjore dhe nënligjore, 

si dhe ta ndjekë çështjen në hallka më të larta administrative ose përpara Kuvendit. Po kështu, 

ligji parashikon detyrimin e organeve publike për t’iu përgjigjur rekomandimeve dhe 

sanksionon mosbashkëpunimin me institucionin. Kjo i jep Avokatit të Popullit një bazë më të 

plotë juridike për të kërkuar llogaridhënie dhe për të rritur efektivitetin e ndërhyrjeve të tij. Në 

këtë kuptim, Avokati i Popullit nuk është vetëm një hallkë reaguese ndaj shkeljeve individuale, 

por një institucion me mandat të gjerë kushtetues dhe rol aktiv në konsolidimin e shtetit të së 

drejtës dhe promovimin e një kulture të qëndrueshme të respektimit të dinjitetit njerëzor. 

Zbatimi i Rezolutës së Kuvendit 

Në kuadër të vlerësimit të veprimtarisë së Avokatit të Popullit për vitin 2024, Kuvendi i 

Shqipërisë miratoi më 30.10.2025 rezolutën përkatëse, përmes së cilës i adresoi institucionit 

shtatë drejtime kryesore veprimi.  

Duke mbajtur parasysh se periudha ndërmjet miratimit të rezolutës dhe hartimit të këtij raporti 

ka qenë relativisht e shkurtër, vlerësimi i mëposhtëm nuk duhet lexuar vetëm në funksion të 

masave të përfunduara, por sidomos në funksion të hapave të ndërmarra, të proceseve të 

institucionalizuara dhe të shkallës në të cilën rekomandimet e Kuvendit kanë orientuar 

prioritetet reale të institucionit gjatë vitit 2025 dhe në fillim të vitit 2026. Në tërësi, rezulton se 

rezoluta nuk ka mbetur një instrument formal referimi, por është reflektuar në mënyrë të 

dallueshme në punën normative, strategjike, promovuese dhe monitoruese të Avokatit të 

Popullit. 

Në vijim të këtij raporti, do të trajtojmë me radhë masat konkrete të ndërmarra nga institucioni 

i Avokatit të Popullit për adresimin e secilit nga rekomandimet respektive, në kuadër të 

Rezolutës së Kuvendit. 

2.1 Rekomandimi I 

Të vijojë punën për hartimin e draftit të ri për ndryshimet në ligjin organik të Avokatit të 

Popullit, Planin Strategjik dhe Planin e Veprimit për periudhën 2025-2029, duke reflektuar 

prioritetet dhe objektivat për rritjen e ndikimit në mbrojtjen e të drejtave të njeriut. 

Institucioni ka ndërmarrë hapa të rëndësishëm dhe të strukturuar në zbatim të pikës së parë 

të Rezolutës së Kuvendit. Procesi për rishikimin e ligjit nr. 8454/1999 “Për Avokatin e Popullit” 

është zhvilluar në kuadër të projektit të binjakëzimit me institucionin homolog austriak, duke u 

mbështetur në një analizë të detajuar të boshllëqeve ligjore dhe nevojave për përditësim të 

kuadrit ekzistues. Si rezultat i këtij procesi është përgatitur një draft paraprak i ligjit të ri, i cili i 

është përcjellë Kuvendit të Shqipërisë. Njëkohësisht, institucioni ka evidentuar nevojën që 

drafti të pasurohet më tej përmes komenteve të partnerëve ndërkombëtarë dhe një procesi të 

vazhdueshëm konsultimi me Kuvendin. Në këtë drejtim, Avokati i Popullit ka kërkuar 

mbështetjen e Kuvendit për krijimin e një kanali të qëndrueshëm komunikimi dhe konsultimi, 

me qëllim reflektimin e të gjitha propozimeve dhe miratimin e një ligji të ri në përputhje të plotë 

me standardet kushtetuese, standardet ndërkombëtare për institucionet kombëtare të të 

drejtave të njeriut dhe procedurat parlamentare. 

Paralelisht, institucioni ka nisur procesin e hartimit të Planit të ri Strategjik dhe Planit të 

Veprimit. Edhe pse Rezoluta i referohej periudhës 2025-2029, institucioni ka vendosur që 

dokumentet strategjike të mbulojnë periudhën 2026-2030. Ky proces po zhvillohet në kuadër 

të projektit “Mbështetje për Kuvendin dhe Edukimin Qytetar (PACEP)” dhe synohet të 

përfundojë brenda datës 31 mars 2026. Strategjia e re pritet të forcojë efektivitetin 

institucional, transparencën dhe përgjegjshmërinë ndaj qytetarëve, si dhe të rrisë kapacitetin 

e institucionit për mbrojtjen e të drejtave dhe lirive themelore. Ajo do të përcaktojë objektiva të 

qarta dhe të matshme për forcimin e tre roleve themelore të Avokatit të Popullit: rolin mbrojtës, 

përmes ndërhyrjeve efektive në rastet e shkeljeve të të drejtave; rolin promovues, përmes 

edukimit publik dhe advokimit të bazuar në evidencë; si dhe rolin parandalues, përmes 

monitorimit të vazhdueshëm të situatave ku mund të cenohen liritë dhe të drejtat themelore të 

njeriut. Zbatimi i strategjisë do të mbështetet në një plan veprimi të detajuar, me afate të qarta, 

përgjegjësi institucionale dhe tregues të matshëm performance. 

Në plan analitik, ky rekomandim mund të vlerësohet si i përmbushur pjesërisht, por me progres 

domethënës. Rëndësia e hapave të ndërmarra nuk qëndron vetëm në ekzistencën e një drafti 

të ri ligjor apo të një procesi strategjik në zhvillim, por në faktin se institucioni po kalon 

gradualisht nga një qasje kryesisht reaktive drejt një qasjeje më të strukturuar, të orientuar 

nga planifikimi afatmesëm dhe përafrimi me standardet ndërkombëtare. Megjithatë, në 

momentin e hartimit të këtij raporti, as ligji i ri dhe as dokumentet strategjike nuk rezultojnë 

ende të finalizuara apo të miratuara. Për këtë arsye, rezultati përfundimtar i kësaj pike do të 

varet nga përmbyllja e procesit, cilësia e konsultimit dhe aftësia për ta përkthyer reformimin 

normativ në rritje konkrete të efektivitetit dhe ndikimit të institucionit. 

2.2 Rekomandimi II 

Të ushtrojë më tej të drejtën për propozime ligjore dhe të rrisë ndikimin në konsultimet 

formale publike dhe institucionale me synim harmonizimin e legjislacionit me standardet 

më të mira ndërkombëtare dhe kerkesat e procesit të integrimit evropian. 

Lidhur me pikën e dytë të rezolutës, veprimtaria e Avokatit të Popullit gjatë vitit 2025 tregon 

një angazhim të zgjeruar në fushën e ndërhyrjes normative. Institucioni është mbështetur 

shprehimisht në nenin 24 të ligjit organik për të justifikuar dhe ushtruar rolin e vet propozues, 

duke adresuar sugjerime dhe rekomandime për disa akte ligjore dhe nënligjore. Këto kanë 

përfshirë, ndër të tjera, çështje të marrëdhënieve të punës, kuadrin ligjor për Pajisjet e 

Lëvizshmërisë Personale, lehtësimin e barrës financiare për personat me diabet në pajisjen 

me leje qarkullimi, unifikimin e procedurave administrative në sektorin e mbrojtjes për 

ushtarakët në karrierë, si edhe përmirësimin e kuadrit për përkthimin gjyqësor dhe pagesat e 

përkthyesve për kategori të caktuara. Po kështu, institucioni ka kontribuar në punën e 

Komisionit të Posaçëm Parlamentar për mirëqeverisjen, sundimin e ligjit dhe antikorrupsionin, 

si edhe ka dhënë kontribute për projektligje të rëndësishmë për axhendën "Shqipëri 2030 në 

Bashkimin Europian" që lidhen me sinjalizuesit, konfliktin e interesave dhe nëpunësin civil. Në 

të njëjtën kohë, Avokati i Popullit ka qenë aktiv në procesin e integrimit evropian, veçanërisht 

lidhur me Kapitujt 23 dhe 24, si dhe në raportimet ndaj Komisionit Evropian në kuadër të 

Raportit për Sundimin e Ligjit. 

Kjo pikë mund të vlerësohet si e realizuar në një nivel të mirë në planin e iniciativës, por me 

nevojë për konsolidim në planin e ndikimit. Ajo që bie në sy është se Avokati i Popullit nuk 

është mjaftuar me adresimin e shkeljeve në nivel rasti, por ka tentuar t’i përkthejë 

problematikat e konstatuara në ndërhyrje me karakter më të përgjithshëm normativ. Kjo 

përbën një tregues pozitiv të pjekurisë institucionale. Megjithatë, përmbushja e plotë e kësaj 

pike do të kërkonte që ndikimi në konsultimet publike të mos matet vetëm me pjesëmarrje dhe 

dërgim sugjerimesh, por edhe me ndjekjen e fatit të tyre në tekstet përfundimtare dhe me 

krijimin e një metodologjie më të qartë prioritizimi për ndërhyrjet ligjore me impakt më të madh 

sistemik. 

2.3 Rekomandimi III 

Të ushtrojë më tej të drejtën për propozime ligjore dhe të rrisë ndikimin në konsultimet 

formale publike dhe institucionale me synim harmonizimin e legjislacionit me standardet 

më të mira ndërkombëtare dhe kerkesat e procesit të integrimit evropian. 

Sa i përket pikës së tretë të rezolutës, evidentohet një qasje më e strukturuar ndaj 

transparencës institucionale. Faqja zyrtare ueb e Avokatit të Popullit201, përfshin tashmë një 

hapësirë të dedikuar për seksionet e institucionit, akses për paraqitjen online të ankesave, 

publikimin e rekomandimeve dhe të statusit të zbatimit të tyre, si dhe materiale informuese për 

qytetarët. Po ashtu, vijon përditësimi i Programit të Transparencës dhe është krijuar rubrika 

“Të dhënat e hapura”, në zbatim të ligjit nr. 33/2022. Prezenca publike e institucionit është 

mbështetur nga një përdorim i qëndrueshëm i rubrikave të faqes, i mediave sociale dhe i 

daljeve publike tematike. Një element veçanërisht i rëndësishëm për përmirësim të 

mëtejshmëm të transparencës institucionale është edhe orientimi drejt krijimit të një platforme 

publike elektronike për monitorimin e zbatimit të rekomandimeve në kohë reale. 

Mbështetur në Planin Strategjik të Komunikimit, miratuar me urdhrin e Avokatit të Popullit nr. 

194, datë 31.12.2024202, është duke u hartuar dhe Plani i Komunikimit i cili synon të strukturojë 

një qasje të unifikuar, profesionale dhe të qëndrueshme ndaj informimit publik, transparencës 

dhe ndërveprimit institucional. Zbatimi i tij pritet të forcojë transparencën institucionale, të rrisë 

nivelin e informimit, të përmirësojë cilësinë e shërbimeve dhe të thellojë profesionalizmin, duke 

kontribuar ndjeshëm në rritjen e besimit të publikut tek institucioni i Avokatit të Popullit. 

Në vlerësim, kjo pikë duhet konsideruar e përmbushur pjesërisht, me baza të mira 

institucionale. Përparimi është i dukshëm në kuptimin që transparenca nuk trajtohet më thjesht 

si detyrim formal publikimi, por si instrument ndikimi, ndërveprimi dhe llogaridhënieje ndaj 

publikut. Megjithatë, mbetet ende një hendek midis arkitekturës së shpallur të transparencës 

dhe funksionimit të plotë të saj si sistem i integruar. Sidomos platforma për ndjekjen në kohë 

reale të rekomandimeve dhe standardizimi i publikimit të statistikave e dokumenteve, përbëjnë 

ende objektiva në ndërtim. Kjo do të thotë se institucioni ka hyrë qartësisht në trajektoren e 

duhur, por jo të gjithë elementët e kësaj pike mund të konsiderohen plotësisht të konsoliduar. 

2.4 Rekomandimi IV 

Të zgjerojë aktivitetet ndërlidhëse me komunitetin, duke bashkëpunuar dhe me Kuvendin 

për të ndikuar direkt në informimin dhe fuqizimin e shtresave më të pambrojtura të 

shoqërisë. 

Pika e katërt e rezolutës rezulton të jetë reflektuar gjerësisht në veprimtarinë e institucionit. 

Siç evidentohet edhe në Raportin Vjetor, gjatë vitit 2025 Avokati i Popullit ka organizuar “Ditë 

të Hapura”, sesione informuese, aktivitete monitoruese dhe takime bashkëpunuese në disa 

pjesë të vendit, me synim rritjen e njohurive të qytetarëve mbi të drejtat e tyre, lehtësimin e 

aksesit pranë institucionit dhe marrjen e ankesave sa më pranë vendbanimeve të tyre. Vetëm 

përmes Seksionit të Përgjithshëm janë zhvilluar 14 aktivitete me karakter informues, 

monitorues dhe bashkëpunues, të cilat kanë përfshirë ditë të hapura për qytetarët, takime me 

organizata të shoqërisë civile dhe aktivistë lokalë, bashkëbisedime me përfaqësues të 

komuniteteve rome dhe egjiptiane për çështje të vetëdeklarimit dhe njohjes së statusit të 

pakicës, si edhe monitorime në nivel vendor, përfshirë bashki, shërbime të përkujdesit 

shoqëror, qendra për trajtimin e rasteve të dhunës ndaj grave dhe institucione shëndetësore. 

Po ashtu, janë organizuar tryeza pune me organizata që veprojnë në fushën e të drejtave të 

grave dhe të komunitetit LGBTIQ+, duke forcuar dialogun dhe bashkëpunimin për adresimin 

e problematikave të evidentuara. 

Një vend të rëndësishëm në këtë veprimtari ka zënë puna me fëmijët dhe institucionet 

arsimore. Përmes Seksionit për Mbrojtjen e të Drejtave të Fëmijëve janë zhvilluar 49 “Ditë të 

Hapura” dhe takime informuese me nxënës, prindër dhe mësues në qytete të ndryshme të 

vendit, si edhe inspektime në qendra zhvillimi, qendra azilkërkuesish dhe komisariate policie. 

Këto aktivitete kanë shërbyer jo vetëm për promovimin e rolit të Avokatit të Popullit në mbrojtje 

të të drejtave të fëmijëve, por edhe për konsolidimin e njohurive të fëmijëve, prindërve dhe 

stafit pedagogjik mbi të drejtat themelore, si dhe për dëgjimin e drejtpërdrejtë të zërit të 

fëmijëve mbi problematikat që i shqetësojnë. Përmes këtyre veprimtarive janë trajtuar edhe 

tema me rëndësi praktike, si siguria në internet, parandalimi i dhunës dhe aksesi në arsim, 

duke kontribuar në fuqizimin e fëmijëve për të marrë një rol më aktiv në mbrojtjen e të drejtave 

të tyre. 

Në të njëjtën linjë, “Ditët e Hapura” janë shtrirë edhe në disa bashki të vendit dhe në 

institucionet e ekzekutimit të vendimeve penale. Në nivel vendor, këto aktivitete kanë krijuar 

mundësi për marrjen e ankesave, orientimin juridik të qytetarëve dhe takime me shoqata e 

përfaqësues të grupeve komunitare dhe shtresave të pambrojtura. Në periudhën shtator-

dhjetor 2025, përmes Seksionit për policinë, shërbimin sekret, burgjet, forcat e armatosura 

dhe pushtetin gjyqësor, janë zhvilluar ditë të hapura në disa Institucione të Ekzekutimit të 

Vendimeve Penale (IEVP), përfshirë në Berat, Lezhë, Shkodër, Vlorë, Tiranë, Durrës dhe 

Pojskë, ku janë marrë ankesa nga personat e privuar nga liria dhe janë ofruar këshillime për 

rrugët ligjore që duhet të ndjekin. Problematikat e ngritura kanë lidhje kryesisht me vonesat 

në arsyetimin e vendimeve penale, ndërsa krahas takimeve me të burgosurit janë zhvilluar 

edhe kontakte me drejtues të organeve të drejtësisë, prokurorisë, gjykatave dhe Policisë së 

Shtetit. 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 238 

Në plan analitik, kjo pikë mund të vlerësohet si e realizuar në mënyrë domethënëse, pasi 

institucioni ka zgjeruar ndjeshëm kontaktin e drejtpërdrejtë me komunitetet dhe kategoritë 

vulnerabël, duke e përdorur veprimtarinë ndërlidhëse si mjet për marrjen e ankesave, 

orientimin juridik, sensibilizimin dhe ndërtimin e besimit te shtresat që kanë më pak akses në 

mekanizmat formalë të mbrojtjes. Megjithatë, vetë rezoluta kërkon edhe bashkëpunim me 

Kuvendin në këtë dimension. Për këtë arsye, pavarësisht se zbatimi i pikës është i fortë në 

substancë, mbetet i nevojshëm institucionalizimi i një forme më të strukturuar dhe periodike 

bashkëpunimi me Kuvendin, në mënyrë që kjo veprimtari të mbështetet edhe më tej në planin 

e adresimit institucional dhe normativ të problematikave të evidentuara. 

2.5 Rekomandimi V 

Të forcojë kapacitetet institucionale dhe burimet buxhetore të institucionit për të përballuar 

rritjen e kerkesave për ndërhyrje dhe shërbime, në zbatim të detyrimit kushtetues për 

garantimin e mbrojtjes së të drejtave dhe lirive themelore të njeriut. 

Lidhur me pikën e pestë të rezolutës, Avokati i Popullit e ka trajtuar çështjen e burimeve 

njerëzore dhe financiare si një nevojë strategjike të institucionit dhe si një kusht themelor për 

ushtrimin efektiv të mandatit të tij kushtetues. Fuqizimi i kapaciteteve administrative nuk 

paraqitet thjesht si një kërkesë organizative e brendshme, por si një standard funksional i 

lidhur drejtpërdrejt me performancën, pavarësinë dhe aftësinë reale të një Institucioni 

Kombëtar të të Drejtave të Njeriut për të përmbushur kompetencat e veta. Në këtë drejtim, si 

Parimet e Parisit, ashtu edhe Parimet e Venecias kërkojnë që institucionet kombëtare të të 

drejtave të njeriut të kenë burime të mjaftueshme njerëzore dhe financiare për të ushtruar 

mandatin e tyre në mënyrë të pavarur dhe efektive. Në të njëjtën linjë, Progres Raporti i 

Komisionit Evropian për Shqipërinë për vitin 2024, si dhe raportimet në kuadër të sundimit të 

ligjit, kanë theksuar nevojën për forcimin e mëtejshëm të kapaciteteve njerëzore dhe 

administrative të institucionit të Avokatit të Popullit203. Kjo nevojë është ritheksuar edhe gjatë 

takimit të 16-të të Nënkomitetit BE-Shqipëri “Drejtësia, Liria dhe Siguria”, mbajtur më 11-12 

shkurt 2025 në Tiranë, si edhe është reflektuar tashmë në Udhërrëfyesin për Shtetin e së 

Drejtës204. 

Në këtë kontekst, gjatë diskutimit të projektbuxhetit për vitin 2026 në Kuvendin e Shqipërisë, 

institucioni kërkoi miratimin e një shtese prej tre ndihmëskomisionerësh, duke argumentuar 

se zgjerimi i ngarkesës funksionale kërkonte një ristrukturim të brendshëm dhe forcim të 

drejtpërdrejtë të kapaciteteve profesionale. Konkretisht, u kërkua krijimi i një “Nënseksioni për 

Çështjet Ligjore, Analizën dhe Raportimin”, me dy ndihmëskomisionerë, me qëllim ndjekjen 

dhe monitorimin më të strukturuar të zbatimit të rekomandimeve, analizimin dhe përpunimin e 

të dhënave përmes statistikave konkrete mbi menaxhimin e rasteve, si edhe ndjekjen e 

çështjeve dhe hartimin e raporteve që lidhen me procesin e integrimit evropian, zbatimin e 

detyrimeve që rrjedhin nga konventat ndërkombëtare dhe raportimet në kuadër të 

pjesëmarrjes së institucionit në organizata ndërkombëtare të të drejtave të njeriut. 

Njëkohësisht, u kërkua edhe shtimi i një ndihmëskomisioneri në Seksionin e Mekanizmit 

Kombëtar për Parandalimin e Torturës (MKPT), me qëllim forcimin e kapacitetit monitorues 

në raport me pikat e kalimit të migrantëve, procedurat e identifikimit dhe trajtimit të migrantëve 

të parregullt, si dhe adresimin e problematikave të lidhura me mbrojtjen e të drejtave të tyre. 

Me miratimin e ligjit nr. 646, datë 2025, “Për buxhetin e vitit 2026”, kjo kërkesë është marrë 

në konsideratë, duke e çuar numrin e përgjithshëm të punonjësve të Avokatit të Popullit nga 

67 në 70. 

Kjo rritje duhet lexuar në dritën e faktit se gjatë vitit 2025 institucioni ka funksionuar me 67 

punonjës, ndërkohë që ngarkesa institucionale është zgjeruar ndjeshëm, jo vetëm në aspekt 

sasior, por edhe cilësor. Krahas trajtimit të ankesave dhe veprimtarisë tradicionale 

monitoruese, institucioni ka qenë i angazhuar më intensivisht në ndjekjen e zbatimit të 

rekomandimeve të adresuara, raportimin ndërkombëtar, procesin e integrimit evropian, 

përmbushjen e detyrimeve që burojnë nga anëtarësimi në rrjete dhe mekanizma 

ndërkombëtarë, si edhe në përgatitjet për procesin e riakreditimit. Në këtë kuadër, çështja e 

kapaciteteve nuk lidhet vetëm me nevojën për më shumë staf, por me nevojën për staf të 

specializuar, për mbështetje analitike, përpunim të dhënash, raportim strategjik dhe ndjekje 

institucionale më të sofistikuar të çështjeve. Pikërisht për këtë arsye, fuqizimi i burimeve 

njerëzore dhe financiare ka qenë pjesë e rekomandimeve të përsëritura të organizatave dhe 

mekanizmave ndërkombëtarë, të cilët kanë konstatuar se institucioni vazhdon të operojë me 

kapacitete të kufizuara në raport me shtrirjen e mandatit të tij. 

Në vlerësim, kjo pikë duhet konsideruar e përmbushur pjesërisht, por me progres të qartë. 

Nga njëra anë, fakti që Kuvendi ka marrë në konsideratë kërkesën për tre pozicione shtesë 

përbën një zhvillim pozitiv dhe domethënës, pasi tregon se rekomandimi për fuqizimin e 

kapaciteteve nuk ka mbetur pa reflektim në planin buxhetor. Nga ana tjetër, sfida e 

kapaciteteve nuk është shteruar me këtë shtesë. Përkundrazi, ajo mbetet e hapur dhe e lidhur 

ngushtë me zhvillimet e ardhshme institucionale.  

Në veçanti, duhet pasur parasysh se institucioni ka ndërmarrë iniciativën për ndryshimin e 

ligjit organik, me synim përafrimin e tij me vlerësimin e Nënkomisionit të Akreditimit të 

GANHRI-t të dhjetorit 2020. Këto rekomandime lidhen, ndër të tjera, me nevojën për një 

mandat më të gjerë, përfshirë aftësinë për të adresuar edhe shkeljet e të drejtave të njeriut që 

burojnë nga veprimet ose mosveprimet e subjekteve private, si edhe me nevojën për burime 

të mjaftueshme financiare për ushtrimin e plotë të mandatit.  

Në të njëjtën linjë, duhet mbajtur në konsideratë edhe parimi i theksuar nga Komisioni 

Evropian Kundër Racizmit dhe Intolerancës (ECRI), sipas të cilit çdo zgjerim në mandatin e 

Avokatit të Popullit, duhet të shoqërohet me burime shtesë administrative dhe financiare205. 

Ky aspekt, bëhet edhe më i rëndësishëm në prag të procesit të riakreditimit të institucionit 

gjatë vitit 2026, ku niveli i zbatimit të rekomandimeve të mëparshme do të përbëjë një element 

me peshë në procesin e vlerësimit përfundimtar. Për rrjedhojë, pavarësisht progresit të 

shënuar, investimi i mëtejshëm në kapacitetet njerëzore dhe financiare të Avokatit të Popullit, 

mbetet i domosdoshëm për të garantuar ushtrimin e plotë, efektiv dhe të qëndrueshëm të 

mandatit të tij kushtetues. 

2.6 Rekomandimi VI 

Të përditësojë dhe strukturojë faqen zyrtare të Avokatit të Popullit si një instrument 

funksional transparence dhe llogaridhënije, me qëllim rritjen e aksesueshmërisë për 

publikun dhe ndikimin e informacionit të publikuar në politikbërje dhe ndërgjegjësim 

qytetar. 

Pika e gjashtë e rezolutës lidhet ngushtë me pikën e tretë të saj, por ka një fokus më 

operacional: jo thjesht publikimin e informacionit, por transformimin e faqes zyrtare ueb në një 

instrument funksional transparence, llogaridhënieje dhe ndikimi në politikëbërje. Institucioni e 

ka interpretuar këtë pikë si një vazhdim logjik të masave për rritjen e transparencës, duke 

synuar përmirësimin e mëtejshëm të faqes zyrtare përmes krijimit të rubrikave të dedikuara, 

paraqitjes më të qartë dhe më të strukturuar të rekomandimeve dhe gjetjeve, organizimit të 

informacionit sipas tematikave dhe institucioneve përgjegjëse, si dhe përdorimit të formateve 

më të kuptueshme dhe më të aksesueshme për publikun e gjerë. Faqja zyrtare dhe kanalet e 

komunikimit të institucionit përdoren tashmë në mënyrë më të rregullt dhe më të organizuar, 

përmes rubrikave tematike, publikimeve periodike dhe pranisë aktive në mediat sociale. Kjo 

ka ndihmuar në rritjen e informimit të publikut dhe në krijimin e një komunikimi më të 

vazhdueshëm me qytetarët. 

Në plan analitik, kjo pikë duhet vlerësuar si një proces ende në zhvillim dhe jo si një rezultat i 

plotë e i konsoliduar. Rëndësia e saj qëndron në faktin se faqja zyrtare nuk duhet të shërbejë 

vetëm si mjet informimi, por edhe si instrument i transparencës dhe llogaridhënies publike. 

Qytetarët duhet të kenë mundësi të kuptojnë jo vetëm rekomandimet dhe gjetjet e institucionit, 

por edhe mënyrën se si ato ndiqen më pas, çfarë reagimi marrin nga institucionet dhe në çfarë 

mase prodhojnë ndryshime konkrete. Në momentin e raportimit, drejtimi i ndërmarrë nga 

institucioni duket i qartë dhe pozitiv, por ndikimi i plotë i kësaj pike do të varet nga ritmi i 

zbatimit të përmirësimeve dhe nga aftësia për t’i kthyer ato në standarde të qëndrueshme 

pune. 

2.7 Rekomandimi VII 

Të vijojë roli proaktiv në monitorimin dhe analizimin e zbatimit të rekomandimeve në 

funksion të përmirësimit të përpuethshmërisë me standartet e të drejtave të njeriut dhe 

realizimit të detyrimeve që rrjedhin nga procesi i integrimit evropian. 

Pika e shtatë e Rezolutës lidhet drejtpërdrejt me efektivitetin e mandatit të Avokatit të Popullit 

dhe me ndikimin real që rekomandimet e tij prodhojnë në veprimtarinë e administratës publike. 

Niveli i ulët i zbatimit të rekomandimeve ka mbetur një shqetësim i vazhdueshëm për 

institucionin, ndaj gjatë vitit 2025 janë ndërmarrë hapa për forcimin e mekanizmave të ndjekjes 

dhe monitorimit të tyre, përmes hartimit të një metodologjie të posaçme. Kjo metodologji synon 

të strukturojë më qartë raportimin periodik nga organet publike, të mundësojë një vlerësim më 

të plotë dhe të standardizuar të shkallës së zbatimit të rekomandimeve, si dhe të mbështetet 

në përdorimin e burimeve të ndryshme të informacionit dhe, sipas rastit, në verifikime në 

terren. 

Njëkohësisht, institucioni ka vlerësuar se, në rastet kur bashkëpunimi institucional mbetet i 

pamjaftueshëm ose rekomandimet nuk marrin përgjigje, ndjekja e tyre nuk mund të kufizohet 

vetëm në shkëmbimin e shkresave zyrtare. Për këtë arsye, Avokati i Popullit ka synuar të 

përdorë edhe forma më aktive të avokimit publik, përfshirë raportet pasuese, komunikimin me 

median, sensibilizimin e opinionit publik dhe bashkëpunimin me organizatat e shoqërisë civile. 

Monitorimi i rekomandimeve po konsolidohet gradualisht si një element i veçantë i 

metodologjisë së punës së institucionit, veçanërisht në kushtet kur edhe Raporti për Sundimin 

e Ligjit 2025 ka evidentuar se niveli i zbatimit të rekomandimeve të Avokatit të Popullit mbetet 

i ulët, në rreth 21%206. 

Në plan analitik, kjo pikë paraqitet si një nga elementet më të rëndësishme për forcimin e rolit 

dhe autoritetit të Avokatit të Popullit. Institucioni nuk e trajton më ndjekjen e rekomandimeve 

si një fazë pasive, të kufizuar vetëm në komunikimin e tyre me autoritetet përkatëse, por si një 

drejtim të veçantë pune që kërkon metodologji të dedikuar, instrumente monitorimi, analizë të 

të dhënave dhe strategji të mirëfilltë komunikimi institucional. Megjithatë, vetë niveli ende i ulët 

i zbatimit të rekomandimeve tregon se sfida nuk lidhet vetëm me forcimin e mekanizmave të 

ndjekjes nga Avokati i Popullit, por edhe me gatishmërinë e autoriteteve publike për të 

reflektuar mbi gjetjet dhe për të ndërmarrë masa konkrete. Për këtë arsye, zbatimi i kësaj pike 

duhet vlerësuar si një proces me zhvillim pozitiv dhe me rëndësi të veçantë për institucionin, 

por që ende kërkon rezultate më të prekshme në planin e ndikimit real mbi administratën 

publike dhe mbështetje më të fortë mbikëqyrëse nga Kuvendi i Shqipërisë. 

Avokati i Popullit në Shifra 

3.1 Statistika Lidhur me Rastet 

Statistikat e veprimtarisë për vitin 2025 ofrojnë një pasqyrë të qartë mbi intensitetin e punës 

së institucionit të Avokatit të Popullit dhe mbi mënyrën se si qytetarët i drejtohen këtij 

institucioni për mbrojtjen e të drejtave të tyre. Të dhënat tregojnë se institucioni vazhdon të 

luajë një rol të rëndësishëm si mekanizëm i aksesueshëm për trajtimin e ankesave, orientimin 

e qytetarëve, ndërhyrjet me iniciativë dhe monitorimin në terren të problematikave që lidhen 

me administratën publike dhe të drejtat e njeriut. 

Gjatë vitit 2025, Avokati i Popullit ka trajtuar gjithsej 5,541 raste. Këto përfshijnë jo vetëm 

ankesat formale të paraqitura nga qytetarët, por edhe këshillimet dhe orientimet, rastet e 

nisura me iniciativë të vetë institucionit, inspektimet dhe aktivitetet e zhvilluara në terren. 

T A B E L A  2 7 .  S T A T I S T I K A  K R Y E S O R E  T Ë  V E P R I M T A R I S Ë  S Ë  A P - S Ë :  2 0 2 5  

Kategoria Vlera 

Gjithsej raste 5,541 

Jashtë juridiksionit dhe kompetencës 227 

Këshillime / Orientime 1,282 (Tiranë) + 2,385 (Zyrat Rajonale) = 3,667 (Gjithsej) 

Ankesa 1,559 (1,593 regjistruar nga zyra e pritjes) 

Raste me iniciativë 214 

Inspektime 101 

Ditë të Hapura 72 

Të dhënat tregojnë se pjesa më e madhe e kontakteve me qytetarët lidhet me këshillimin dhe 

orientimin etyre, me 3,667 raste gjithsej. Kjo tregon se Avokati i Popullit vijon të luajë një rol 

të rëndësishëm jo vetëm si mekanizëm ankese, por edhe si pikë referimi për qytetarët që 

kërkojnë informacion, orientim institucional ose ndihmë për të kuptuar procedurat dhe mjetet 

ligjore në dispozicion. 

Numri i ankesave formale, prej 1,559 rastesh, konfirmon se qytetarët vazhdojnë ta shohin 

institucionin si një mekanizëm të besueshëm për adresimin e shkeljeve të të drejtave dhe 

problematikave me administratën publike. Po ashtu, 214 raste të nisura me iniciativë 

dëshmojnë mbi një rol aktiv të institucionit në identifikimin e çështjeve me interes publik, edhe 

në mungesë të një ankese të drejtpërdrejtë nga qytetarët. 

Nga ana tjetër, 101 inspektime dhe 72 Ditë të Hapura tregojnë një prani të konsiderueshme 

të institucionit në terren dhe një përpjekje për të qenë më pranë qytetarëve, veçanërisht në 

zonat jashtë Tiranës. Këto forma të ndërhyrjes janë të rëndësishme sepse mundësojnë 

identifikimin e problematikave në mënyrë të drejtpërdrejtë dhe rrisin aksesin e qytetarëve ndaj 

institucionit. 

Numri relativisht i ulët i rasteve jashtë juridiksionit dhe kompetencës, prej 227 rastesh, 

sugjeron se qytetarët kanë një kuptim relativisht të mirë të mandatit të Avokatit të Popullit dhe 

të rasteve për të cilat mund t’i drejtohen institucionit. 

3.2 Shpërndarja historike e rasteve sipas qarqeve 

Shpërndarja gjeografike e rasteve sipas qarqeve ofron një pasqyrë të rëndësishme mbi 

aksesin e qytetarëve ndaj institucionit të Avokatit të Popullit dhe mbi mënyrën se si ndryshon 

ndër vite niveli i ndërveprimit me institucionin në zona të ndryshme të vendit. Këto të dhëna 

ndihmojnë në identifikimin e qarqeve ku qytetarët i drejtohen më shpesh institucionit, por edhe 

të zonave ku mund të nevojiten më shumë aktivitete ndërgjegjësuese, prani në terren ose 

mekanizma shtesë informimi. 

T A B E L A  2 8 .  S H P Ë R N D A R J A  H I S T O R I K E  E  R A S T E V E  S I P A S  Q A R Q E V E  2 0 2 0 - 2 0 2 5  

Qarku 2025 2024 2023 2022 2021 2020 

Tiranë 641 798 371 553 642 798 

Durrës 161 77 90 119 102 77 

Dibër 54 28 39 43 60 28 

Lezhë 67 22 61 74 77 22 

Shkodër 170 76 108 97 92 76 

Kukës 77 46 26 68 42 46 

Elbasan 85 52 63 70 125 52 

Fier 70 78 66 71 109 78 

Berat 118 59 86 103 90 59 

Korçë 127 95 112 176 93 95 

Gjirokastër 26 23 46 47 72 23 

Vlorë 247 113 163 187 148 113 

Të dhënat tregojnë se Tirana vijon të mbetet qarku me numrin më të lartë të rasteve të 

qytetarëve që i drejtohen Avokatit të Popullit, me 641 raste gjatë vitit 2025. Kjo lidhet jo vetëm 

me përqendrimin më të madh të popullsisë dhe institucioneve publike në kryeqytet, por edhe 

me faktin se vetë institucioni i Avokatit të Popullit ka qendrën e tij kryesore në Tiranë. 

Megjithatë, të dhënat tregojnë gjithashtu një rritje të konsiderueshme të rasteve në disa qarqe 

të tjera, veçanërisht në Vlorë, Shkodër, Durrës, Korçë dhe Berat, ku Vlora paraqet rritjen më 

të dukshme, me 247 raste në vitin 2025, duke u renditur e dyta pas Tiranës. Po ashtu, rritja 

në Shkodër (170 raste), Durrës (161 raste) dhe Korçë (127 raste) sugjeron një nivel më të 

lartë ndërgjegjësimi të qytetarëve për mandatin dhe funksionet e institucionit të AP-së. Kjo 

mund të lidhet edhe me ndikimin pozitiv të Ditëve të Hapura, inspektimeve dhe pranisë më të 

madhe të institucionit në terren, të cilat kanë ndihmuar në rritjen e aksesit dhe besimit të 

qytetarëve jashtë kryeqytetit. Nga ana tjetër, qarqe si Gjirokastra, Dibra dhe Kukësi vijojnë të 

kenë numër relativisht të ulët rastesh. Kjo nuk do të thotë domosdoshmërisht se problematikat 

janë më të pakta, por mund të reflektojë nivel më të ulët informimi, distancë më të madhe nga 

institucionet qendrore, si edhe nevojë për më shumë prani të AP-së dhe aktivitete 

ndërgjegjësuese në këto zona. 

3.3 Puna e ekspertëve të Mekanizmit Kombëtar për Parandalimin e Torturës (MKPT) 

për vitin 2025 

Veprimtaria e ekspertëve të Mekanizmit Kombëtar për Parandalimin e Torturës gjatë vitit 2025 

është përqendruar kryesisht në monitorimin e vendeve të ndalimit të lidhura me imigracionin, 

ndjekjen e rasteve gjatë procesit të përzgjedhjes fillestare, përdorimin e mekanizmave të 

reagimit dhe hartimin e raporteve analitike e periodike. Të dhënat tregojnë një nivel të lartë 

realizimi të objektivave të planifikuara, duke reflektuar angazhim të qëndrueshëm të 

ekspertëve në terren dhe bashkëpunim të rregullt me institucionet dhe organizatat 

ndërkombëtare. 

T A B E L A  2 9 .  T A B E L A  P Ë R M B L E D H Ë S E  E  P U N Ë S  S Ë  E K S P E R T Ë V E  M K P T :  2 0 2 5  

Indikatori Rajoni Target Realizuar % Realizimi 

Vizita monitoruese në vendet e 

ndalimit të lidhura me imigracionin 
Tiranë 12 12 100%  ████████████ 

Raste të monitoruara gjatë procesit 

të përzgjedhjes 

Tiranë, Gjirokastër, 

Korçë 
800 537 67%  ████████░░░░ 

Përdorimi i mekanizmave të 

reagimit UNHCR/AP 

Komisioneri + 

Ekspertët 
20 20 100%  ████████████ 

Raporte analitike për prurjet 

migratore 

Tiranë, Gjirokastër, 

Korçë 
4 4 100%  ████████████ 

Raporti vjetor i Avokatit të Popullit Tiranë 1 1 100%  ████████████ 

Indikatori Rajoni Target Realizuar % Realizimi 

Raportimi vjetor bashkë me UNHCR 
Tiranë, Gjirokastër, 

Korçë 
12 12 100%  ████████████ 

Raportime vjetore të 3 ekspertëve 

tek Komisioneri 

Tiranë, Gjirokastër, 

Korçë 
36 36 100%  ████████████ 

Të dhënat tregojnë se Mekanizmi Kombëtar për Parandalimin e Torturës ka arritur plotësisht 

shumicën e objektivave të përcaktuara për vitin 2025. Janë realizuar të gjitha vizitat 

monitoruese të planifikuara në vendet e ndalimit të lidhura me imigracionin, janë përfunduar 

të gjitha raportet analitike për prurjet migratore dhe janë kryer të gjitha raportimet periodike si 

me Zyrën e Komisionerit të Lartë të Kombeve të Bashkuara për Refugjatët, ashtu edhe brenda 

institucionit të Avokatit të Popullit. Po ashtu, përdorimi i mekanizmave të reagimit të 

përbashkët me Zyrën e Komisionerit të Lartë të Kombeve të Bashkuara për Refugjatët është 

realizuar plotësisht, çka tregon funksionim të mirë të bashkëpunimit institucional dhe të 

mekanizmave të referimit për rastet që kërkojnë ndërhyrje. 

I vetmi tregues që ka mbetur nën target lidhet me numrin e rasteve të monitoruara gjatë 

procesit të përzgjedhjes fillestare, ku nga 800 raste të planifikuara janë monitoruar 537. Kjo 

diferencë nuk duket të lidhet me mungesë angazhimi, por më tepër me vëllimin e lartë të 

rasteve, lëvizjet migratore të paparashikueshme dhe kapacitetet e kufizuara njerëzore në 

terren. Në këtë kuptim, të dhënat sugjerojnë nevojën për rritje të kapaciteteve njerëzore dhe 

logjistike, në mënyrë që monitorimi të mund të mbulojë një numër më të madh rastesh në të 

ardhmen. 

3.4 Raste për të cilat u mbyll hetimi administrativ në 2025 

Të dhënat mbi rastet për të cilat është mbyllur hetimi administrativ gjatë vitit 2025 japin një 

pasqyrë të rëndësishme mbi ritmin e trajtimit të çështjeve dhe mbi stokun e rasteve të 

trashëguara nga vitet e mëparshme. Ato tregojnë se një pjesë e konsiderueshme e punës së 

institucionit gjatë vitit 2025 është përqendruar jo vetëm në rastet e reja, por edhe në 

përfundimin e hetimeve të hapura në vitet e kaluara. Të dhënat mbi mbylljen e hetimit 

administrativ të rasteve për periudhën 2020-2025, paraqiten si vijon: 

T A B E L A  3 0 ,  K O H Ë Z G J A T J A  E  M B Y L L J E S  S Ë  R A S T E V E :  2 0 2 5  

Viti Raste 
Δ vs viti i 

kaluar 
% rritje Vizualizimi 

2020 3 — (viti bazë) — █░░░░░░░░░░░░░░░░░░░░░░░░░   0% 

2021 27 +24 +800% █░░░░░░░░░░░░░░░░░░░░░░░░░   1% 

2022 95 +68 +252% ██░░░░░░░░░░░░░░░░░░░░░░░░   5% 

2023 126 +31 +33% ███░░░░░░░░░░░░░░░░░░░░░░░   7% 

2024 541 +415 +329% █████████████░░░░░░░░░░░░░   28% 

2025 1 121 +580 +107% ██████████████████████████   59% 

TOTAL 1 913 ×374 nga 2020 
CAGR 

+227%/vit 
6 vite raportim 

Të dhënat sugjerojnë, se institucioni ka arritur të trajtojë një pjesë të konsiderueshme të 

rasteve të reja brenda të njëjtit vit kalendarik, duke kufizuar krijimin e vonesave të reja 

procedurale gjatë vitit 2025, duke vijuar të punojë paralelisht edhe për reduktimin e stokut të 

çështjeve të mbetura pezull. Numri relativisht i ulët i rasteve të mbyllura nga vitet më të 

hershme sugjeron se shumica e rasteve të vjetra janë trajtuar tashmë, ndërsa rastet që 

mbeten të hapura për periudha më të gjata priren të jenë më komplekse, të lidhura me 

mungesë bashkëpunimi institucional, nevojë për verifikime shtesë ose procese të gjata 

administrative e gjyqësore. 

3.5 Kohëzgjatja e mbylljes së rasteve të regjistruara në 2025 

Kohëzgjatja e mbylljes së rasteve përbën një tregues të rëndësishëm për të vlerësuar 

efikasitetin e institucionit dhe aftësinë e tij për të trajtuar ankesat brenda një afati të 

arsyeshëm. Të dhënat për vitin 2025 tregojnë se shumica e rasteve janë mbyllur brenda tre 

muajve, ndërsa një pjesë më e kufizuar ka kërkuar ndjekje më të gjatë për shkak të 

kompleksitetit të tyre. 

T A B E L A  3 1  K O H Ë Z G J A T J A  E  M B Y L L J E S  S Ë  R A S T E V E :  2 0 2 5  

Kohëzgjatja Raste Shpërndarja 

Raste mbyllur brenda 14 ditësh 81 ███████░░░░░░░░░░░░░░░░░░░░░   7% 

Raste mbyllur brenda 14-30 ditësh 147 ████████████░░░░░░░░░░░░░░░░   13% 

Raste mbyllur brenda 30-60 ditësh 341 ████████████████████████████   30% 

Raste mbyllur brenda 60-90 ditësh 182 ███████████████░░░░░░░░░░░░░   16% 

Raste mbyllur brenda 90-120 ditësh 155 █████████████░░░░░░░░░░░░░░░   14% 

Raste mbyllur mbas 120 ditësh 215 ██████████████████░░░░░░░░░░   19% 

Koha mesatare: 77 ditë  

Të dhënat tregojnë se 228 raste janë mbyllur brenda 30 ditësh. Këto raste priren të lidhen me 

çështje më të thjeshta, si orientim, kërkesa për informacion, ndërhyrje të shpejta administrative 

ose situata ku institucionet kanë reaguar pa vonesa. Numri më i madh i rasteve është mbyllur 

brenda intervalit 30-60 ditë, me 341 raste gjithsej, çka e bën këtë interval kohor më të 

shpeshtin në trajtimin e ankesave. Këto raste zakonisht kërkojnë shkëmbim informacioni me 

institucionet, verifikime shtesë ose analizë më të detajuar të dokumentacionit. Nga ana tjetër, 

552 raste janë mbyllur pas më shumë se 60 ditësh, përfshirë 215 raste që kanë zgjatur mbi 

120 ditë. Këto raste lidhen kryesisht me çështje më komplekse, që kërkojnë ndërhyrje më të 

thelluara, si inspektime, verifikime në terren, mungesë bashkëpunimi nga institucionet 

përgjegjëse ose ndërveprim me procese gjyqësore në zhvillim. Në tërësi, të dhënat tregojnë 

një shpërndarje relativisht të balancuar ndërmjet rasteve që mbyllen brenda 60 ditësh dhe 

atyre që zgjasin më gjatë, ndërsa koha mesatare prej 77 ditësh reflekton një nivel të moderuar 

kompleksiteti në trajtimin e ankesave. Kjo kohëzgjatje tregon se efikasiteti i procesit ndikohet 

jo vetëm nga natyra e rasteve, por edhe nga shpejtësia dhe cilësia e bashkëpunimit të 

institucioneve publike ndaj të cilave drejtohen kërkesat për informacion dhe rekomandimet. 

3.6 Statistika Lidhur me Rekomandimet 

Statistikat lidhur me rekomandimet e nxjerra nga Avokati i Popullit, japin një pasqyrë të 

rëndësishme mbi intensitetin e ndërhyrjes së AP-së dhe mbi mënyrën se si institucioni po 

përdor gjithnjë e më shumë instrumentin e rekomandimit formal për të adresuar problematikat 

e identifikuara. Krahasimi ndërmjet viteve 2023-2025 tregon një rritje graduale të 

rekomandimeve dhe nënrekomandimeve, çka sugjeron një qasje më të strukturuar dhe më të 

detajuar në raport me institucionet publike. 

T A B E L A  3 2 .  S T A T I S T I K A  L I D H U R  M E  R E K O M A N D I M E T  E  A P - S Ë :  2 0 2 3 - 2 0 2 5  

Kategoria 2023 2024 2025 Δ vs 2024 

Rekomandime 266 300 309 ↑  +3%  (+9) 

Nënrekomandime 1,275 1,379 1,619 ↑  +17%  (+240) 

Raste të zgjidhura pa rekomandim 572 867 773 ↓  -11%  (-94) 

Raste për të cilat ka përfunduar 

hetimi 
1,591 2,047 1,911 ↓  -7%  (-136) 

Të dhënat tregojnë se numri i rekomandimeve të nxjerra nga Avokati i Popullit është rritur nga 

266 në vitin 2023 në 309 në vitin 2025. Po ashtu, nënrekomandimet kanë shënuar rritje edhe 

më të dukshme, nga 1,275 në 1,619. Kjo tregon se Avokati i Popullit po formulon gjithnjë e më 

shumë rekomandime të detajuara dhe të strukturuara, të përshtatura sipas problematikave 

konkrete dhe institucioneve përgjegjëse. Nga ana tjetër, numri i rasteve të zgjidhura pa 

rekomandim ka rënë nga 867 në vitin 2024 në 773 në vitin 2025. Kjo mund të sugjerojë se 

institucionet publike po reagojnë më pak në mënyrë spontane ndaj ndërhyrjeve të institucionit 

dhe se Avokati i Popullit po e konsideron gjithnjë e më të nevojshme përdorimin e 

rekomandimeve formale për të nxitur korrigjimin e problematikave. Ndërkohë, numri i rasteve 

për të cilat ka përfunduar hetimi ka rënë nga 2,047 në vitin 2024 në 1,911 në vitin 2025. Kjo 

rënie mund të lidhet me rritjen e kompleksitetit të rasteve, nevojën për hetime më të thelluara 

dhe kohën më të gjatë që kërkojnë rastet që përfshijnë disa institucione, verifikime në terren 

ose problematika strukturore. Në tërësi, të dhënat tregojnë se puna e Avokatit të Popullit po 

bëhet më e detajuar dhe më e orientuar drejt formulimit të rekomandimeve konkrete. 

Megjithatë, rritja e numrit të rekomandimeve dhe nënrekomandimeve tregon gjithashtu se 

problematikat e evidentuara vijojnë të kërkojnë ndërhyrje të vazhdueshme dhe se institucionet 

publike ende nuk po e ushtrojnë efektivisht veprimtarinë e tyre, pa nevojën e një presioni 

formal institucional. 

Angazhimi me mekanizmat ndërkombëtare të të drejtave të njeriut 

Gjatë vitit 2025, Institucioni i Avokatit të Popullit e ka trajtuar angazhimin me mekanizmat 

ndërkombëtare të të drejtave të njeriut si një instrument të rëndësishëm për rritjen e ndikimit 

institucional, forcimin e llogaridhënies së autoriteteve publike dhe përafrimin e praktikave 

kombëtare me standardet ndërkombëtare dhe evropiane. Kontributet e institucionit janë 

mbështetur në gjetjet e dala nga trajtimi i ankesave, monitorimi në terren, raportet tematike 

dhe rekomandimet e adresuara gjatë vitit 2025. Në këtë mënyrë, problematikat e identifikuara 

në nivel kombëtar janë shndërruar në inpute konkrete për mekanizmat ndërkombëtare të të 

drejtave të njeriut, ndërsa standardet dhe rekomandimet e këtyre mekanizmave janë përdorur 

më pas si instrumente avokimi dhe presioni institucional në nivel të brendshëm. 

Në plan funksional, veprimtaria ndërkombëtare e institucionit gjatë vitit 2025 është zhvilluar 

në dy drejtime kryesore: 

i. kontribute për organizatat dhe mekanizmat monitorues të konventave ndërkombëtare; 

ii. angazhime me partnerët ndërkombëtarë, përmes pjesëmarrjes në rrjete, forume, 

projekte të përbashkëta dhe iniciativa rajonale që synojnë forcimin e demokracisë, 

shtetit të së drejtës dhe mbrojtjen e grupeve vulnerabël. 

4.1 Kontribute për Organizatat dhe Mekanizmat Monitoruese të Konventave 

Ndërkombëtare 

Gjatë vitit 2025, Avokati i Popullit ka konsoliduar më tej profilin e tij si Institucion Kombëtar për 

të Drejtat e Njeriut me status “A”, duke kontribuar në një numër të gjerë procesesh raportuese, 

pyetësorësh dhe konsultimesh ndërkombëtare. Këto kanë përfshirë mekanizma të Kombeve 

të Bashkuara, të Këshillit të Evropës, të Bashkimit Evropian dhe të rrjeteve evropiane të 

institucioneve kombëtare për të drejtat e njeriut. 

Institucioni ka kontribuar në të paktën 15 procese të veçanta ndërkombëtare gjatë vitit 2025. 

Kjo tregon jo vetëm vazhdimësinë e angazhimit, por edhe zgjerimin tematik të tij në fusha të 

tilla si sundimi i ligjit, të drejtat e pakicave, të drejtat e fëmijëve, të drejtat e personave me 

aftësi të kufizuara, mbrojtja e mbrojtësve të të drejtave të njeriut, migracioni, liria e medias dhe 

mosdiskriminimi. Në këtë mënyrë, institucioni ka kaluar gradualisht nga një rol kryesisht 

reagues drejt një roli më të qartë ndikues në arkitekturën ndërkombëtare të monitorimit të të 

drejtave të njeriut. 

4.1.1 Mekanizmat e Kombeve të Bashkuara 

Në raport me mekanizmat e Kombeve të Bashkuara, kontributet më të rëndësishme janë 

dhënë në kuadër të Rishikimit Periodik Universal të sesionit të 58-të të Këshillit të të Drejtave 

të Njeriut, Komitetit për të Drejtat Civile dhe Politike, si dhe Zyrës së Komisionerit të Lartë për 

të Drejtat e Njeriut në kuadër të sesionit të 59-të të Këshillit të të Drejtave të Njeriut. 

Institucioni ka kontribuar gjithashtu në përgjigje të kërkesave tematike të Raportuesit Special 

të Kombeve të Bashkuara për mbrojtësit e të drejtave të njeriut, si edhe në pyetësorët e Zyrës 

së Komisionerit të Lartë për të Drejtat e Njeriut dhe Aleancës Globale të Institucioneve 

Kombëtare për të Drejtat e Njeriut lidhur me Objektivin e Zhvillimit të Qëndrueshëm (OZHQ) 

16 për paqen, drejtësinë dhe institucionet e forta. 

Po ashtu, Avokati i Popullit ka dhënë kontribute për Ministrinë e Ekonomisë dhe Inovacionit 

në kuadër të raportimeve periodike për Organizatën Ndërkombëtare të Punës, lidhur me 

zbatimin e konventave të ratifikuara nga Shqipëria. 

Një rëndësi të veçantë kanë pasur edhe kontributet tematike në lidhje me konventa specifike. 

Në kuadër të Konventës për të Drejtat e Personave me Aftësi të Kufizuara, institucioni ka 

kontribuar me informacion periodik për grupin e punës të Rrjetit Evropian të Institucioneve 

Kombëtare për të Drejtat e Njeriut, me pyetësorë mbi nenin 19 dhe nenin 33 të Konventës, si 

dhe me gjetje mbi jetesën e pavarur, deinstitucionalizimin dhe aksesueshmërinë. 

Në kuadër të Konventës Ndërkombëtare për Eliminimin e të Gjitha Formave të Diskriminimit 

Racor dhe Konventës Kuadër për Mbrojtjen e Pakicave Kombëtare, institucioni ka përcjellë 

gjetje të detajuara mbi hendekun ndërmjet kuadrit ligjor dhe zbatimit praktik për pakicat 

kombëtare, veçanërisht në lidhje me regjistrimin civil, arsimin, aksesin në shërbime dhe 

përdorimin e gjuhëve të pakicave. 

Në fushën e të drejtave të fëmijëve, institucioni ka kontribuar në raportime dhe studime mbi të 

drejtën për arsim, punën e fëmijëve dhe ndikimin e masave kufizuese në të drejtat e fëmijëve. 

Këto kontribute nuk kanë pasur vetëm rëndësi për proceset ndërkombëtare, por kanë ushqyer 

edhe punën e brendshme të institucionit, duke shërbyer si bazë për analiza, raporte tematike 

dhe rekomandime të mëtejshme në nivel kombëtar. 

T A B E L A  3 3 .  K O N T R I B U T E T  E  A P - S Ë  P Ë R  M E K A N I Z M A T  E  O K B - S Ë  

Konventa / Raporti Kontributi i Avokatit të Popullit 

Rishikimi Periodik Universal (UPR) - 

Sesioni 58-të i Këshillit të të Drejtave të 

Njeriut (TDNj) 

Sfidat globale që ndikojnë në TDNj; mbështetja ndaj IKDNJ-ve; 

progresi institucional nga rekomandimet e UPR-së/SCA; sistemi 

penitenciar; mbrojtja e gazetarëve dhe aktivistëve; TDNj LGBTI+; 

migracioni dhe azili 

Konventa për të Drejtat e Personave me 

Aftësi të Kufizuara (AK) (CRPD) 

Inspektime në shkolla speciale; rekomandime për transformim në 

qendra burimore; aksesueshmëria fizike dhe digjitale; arsimi 

gjithëpërfshirës; jetesa e pavarur; atletët me AK; digjitalizimi dhe 

aksesi (projekti SERVRIGHT) 

Konventa Ndërkombëtare për të Drejtat 

Civile dhe Politike (ICCPR) 

Mbrojtja e grupeve vulnerabël; TDNj të grave dhe fëmijëve; gjuha e 

urrejtjes; strehimi i pakicave; segregimi në arsim; sistemi 

penitenciar; reforma në drejtësi; trajtimi i të huajve; liria e shprehjes 

dhe tubimit; masat post-COVID-19 

Zyra e Komisionerit të Lartë për TDNj 

(OHCHR) - Sesioni 59-të 

Statusi dhe mandati i IKDNJ-ve; përputhshmëria ligjore; monitorimi 

i rekomandimeve të OKB-së; përmirësimi i raportimit; digjitalizimi; 

mbrojtja e refugjatëve; pavarësia institucionale 

Konventa Ndërkombëtare kundër 

Diskriminimit Racor (CERD) 

Përfshirja e fëmijëve romë dhe egjiptianë në arsim; aksesi pa 

diskriminim në shërbime publike; programe studimore në gjuhën 

rome; mbledhja e të dhënave sipas përkatësisë etnike 

Konventa për të Drejtat e Fëmijës (CRC) Raport mbi ndikimin e masave të pandemisë te fëmijët (arsim, 

shëndet mendor, mbrojtje sociale); kontribut për protokollin 

opsional mbi arsimin parashkollor falas 

Raportuesi Special i Kombeve të 

Bashkuara për Mbrojtësit e TDNj 

Raportim tematik mbi mbrojtësit e TDNj në fushën e ndryshimeve 

klimatike dhe tranzicionit të drejtë; mbështetja, sfidat, rreziqet dhe 

masat për garantimin e një mjedisi të sigurt 

Pyetësor OHCHR/GANHRI - Indikatori 

OZhQ 16 

Informacion mbi vrasjet, zhdukjet me forcë dhe ndalimet arbitrare 

të mbrojtësve të TDNj, gazetarëve dhe sindikalistëve 

Raportim periodik për Organizatën 

Ndërkombëtare të Punës (ILO) 

Kontribut nëpërmjet Ministrisë së Ekonomisë dhe Inovacionit lidhur 

me zbatimin e konventave të ratifikuara të punës 

Tabela tregon se kontributet e Avokatit të Popullit gjatë vitit 2025 nuk kanë qenë të kufizuara 

në raportime formale, por kanë mbuluar një gamë të gjerë çështjesh që lidhen drejtpërdrejt 

me problematikat më të rëndësishme të të drejtave të njeriut në Shqipëri. Përmes këtyre 

kontributeve, institucioni ka adresuar tema që variojnë nga sistemi penitenciar, liria e 

shprehjes dhe mbrojtja e gazetarëve, deri te të drejtat e personave me aftësi të kufizuara, të 

drejtat e fëmijëve, pakicat kombëtare, migracioni dhe mosdiskriminimi. 

Një element i rëndësishëm që del nga tabela është se Avokati i Popullit ka përdorur 

mekanizmat ndërkombëtarë jo vetëm për të raportuar problematika, por edhe për të 

evidentuar boshllëqet e kuadrit ligjor dhe zbatimit praktik të tij. Kjo shihet veçanërisht në 

kontributet për Konventën për të Drejtat e Personave me Aftësi të Kufizuara, Konventën 

Ndërkombëtare kundër Diskriminimit Racor dhe Konventën për të Drejtat e Fëmijës, ku fokusi 

është vendosur mbi aksesueshmërinë, arsimin gjithëpërfshirës, jetesën e pavarur, përfshirjen 

e komuniteteve rome dhe egjiptiane, si dhe ndikimin e masave kufizuese në të drejtat e 

fëmijëve. 

Po ashtu, tabela tregon se institucioni ka mbajtur një rol aktiv edhe në çështjet që lidhen me 

funksionimin e shtetit të së drejtës dhe mbrojtjen e hapësirës demokratike. Kontributet për 

Rishikimin Periodik Universal, Konventën Ndërkombëtare për të Drejtat Civile dhe Politike dhe 

Zyrën e Komisionerit të Lartë për të Drejtat e Njeriut kanë trajtuar çështje si reforma në drejtësi, 

mbrojtja e grupeve vulnerabël, liria e tubimit, gjuha e urrejtjes, trajtimi i të huajve, mbrojtja e 

gazetarëve dhe aktivistëve, si dhe pavarësia institucionale e vetë institucioneve kombëtare të 

të drejtave të njeriut. 

Në këtë kuptim, angazhimi me mekanizmat e Kombeve të Bashkuara ka pasur vlerë të 

dyfishtë. Nga njëra anë, ky angazhim ka mundësuar që problematikat e evidentuara në 

Shqipëri të paraqiten në forume ndërkombëtare me rol monitorues dhe presion politik. Nga 

ana tjetër, standardet, rekomandimet dhe gjetjet e këtyre mekanizmave janë përdorur më pas 

në nivel kombëtar si instrumente avokimi, objekt monitorimi dhe presioni institucional ndaj 

autoriteteve publike. 

4.1.2 Mekanizmat e Këshillit të Europës dhe Bashkimit Europian 

Gjatë vitit 2025, Avokati i Popullit ka dhënë kontribute të rregullta dhe të strukturuara për 

Komisionin Evropian dhe për procesin e integrimit të Shqipërisë në Bashkimin Evropian, 

veçanërisht në kuadër të Kapitujve 23 “Gjyqësori dhe të Drejtat Themelore” dhe 24 “Drejtësia, 

Liria dhe Siguria”. Në këtë kuadër, institucioni ka kontribuar në përgatitjen e Raportit mbi 

Sundimin e Ligjit, të Raportit Vjetor të Komisionit Evropian për Shqipërinë 2025, si edhe të 

progres-raportit për periudhën janar-gusht 2025, duke ofruar informacion dhe vlerësime mbi 

kriterin politik, reformën në administratën publike, si dhe për çështje që lidhen me mekanizmat 

e kontrollit dhe balancës në shtet.  

Avokati i Popullit ka marrë pjesë gjithashtu në Nënkomitetin për Drejtësi, Liri dhe Siguri, si dhe 

ka përgatitur materiale në mbështetje të punës së Komisionit të Posaçëm për thellimin e 

reformave për mirëqeverisjen, sundimin e ligjit dhe antikorrupsionin për “Shqipëri 2030 në 

Bashkimin Evropian”. Institucioni ka qenë pjesë aktive e Programit “Horizontal Facility III”, në 

kuadër të bashkëpunimit ndërmjet Bashkimit Evropian dhe Këshillit të Evropës, duke 

kontribuar në nisma që lidhen me edukimin për qytetari demokratike, mbrojtjen e të drejtave 

të grave në hapësirën digjitale, të drejtat e personave të moshuar në kushtet e digjitalizimit, 

aksesin në drejtësi për viktimat e dhunës në familje dhe luftën kundër korrupsionit në sektorin 

e shëndetësisë. Në tërësi, këto angazhime kanë shërbyer për të përcjellë në mënyrë të 

vazhdueshme te institucionet evropiane gjetjet, shqetësimet dhe rekomandimet e Avokatit të 

Popullit, duke forcuar dimensionin e tij kontribues në procesin e integrimit evropian dhe në 

konsolidimin e standardeve të shtetit të së drejtës në vend.  

Në raport me mekanizmat e tjerë evropianë, kontributet e institucionit kanë qenë veçanërisht 

të rëndësishme në kuadër të Komisionit Evropian kundër Racizmit dhe Intolerancës (ECRI), 

Konventës Kuadër për Mbrojtjen e Pakicave Kombëtare (FCNM), Raportit të Rrjetit Evropian 

të Institucioneve Kombëtare për të Drejtat e Njeriut (ENNHRI) për Sundimin e Ligjit 2025, si 

edhe të raporteve të Komisionit Evropian për Shqipërinë. Përmes këtyre kontributeve, 

institucioni ka përcjellë gjetje mbi problematika që lidhen me diskriminimin, funksionimin e 

institucioneve të pavarura, të drejtat e pakicave, integritetin e sistemit të drejtësisë dhe 

zbatimin e standardeve të shtetit të së drejtës. 

 

T A B E L A  3 4 .  K O N T R I B U T E T  E  A P  P Ë R  M E K A N I Z M A T  E  K I E - S Ë  D H E  B E - S Ë :  2 0 2 5  

Konventa / Raporti Kontributi i Avokatit të Popullit 

Komisioni Evropian kundër Racizmit dhe 

Intolerancës (ECRI) 

Gjuha e urrejtjes dhe krimet e urrejtjes; aksesi në arsim dhe 

shëndetësi; situata e pakicave kombëtare (anti-gjiptizmi, punësimi 

formal, diskriminimi); mbrojtja e fëmijëve; forcimi i mekanizmave 

kundër diskriminimit 

ENNHRI: Raport për Sundimin e Ligjit 2025 Pavarësia dhe efektiviteti i IKDNJ-ve; mbrojtja e shoqërisë civile; 

integriteti i sistemit të drejtësisë; liria e medias; sfidat strukturore 

të TDNj 

Konventa Kuadër për Mbrojtjen e 

Pakicave Kombëtare (FCNM) 

Zbatimi i dobët vendor i kuadrit ligjor (pragu 20%); regjistrimi civil si 

barrierë; masa nxitëse në mësimin e gjuhëve të pakicave 

ENNHRI: Grupi i Punës për TDNj të 

Moshuarve 

Diskriminimi me bazë moshën 

Komisioni Evropian: Kapitujt 23 dhe 24 Kontribute për Raportin mbi Sundimin e Ligjit, Progres-Raportin 

2025 dhe raportin janar-gusht 2025; vlerësime për kriterin politik, 

reformën në administratën publike, mekanizmat e kontrollit dhe 

balancës 

Konventa / Raporti Kontributi i Avokatit të Popullit 

Programi Horizontal Facility III (BE-KiE) Edukimi qytetar demokratik; TDNj të grave në hapësirën digjitale; 

TDNj të personave të moshuar dhe digjitalizimi; aksesi në drejtësi 

për viktimat e dhunës; lufta kundër korrupsionit shëndetësor 

Tabela tregon se Avokati i Popullit ka pasur një prani të qëndrueshme dhe të strukturuar në 

mekanizmat evropianë që lidhen drejtpërdrejt me sundimin e ligjit, mbrojtjen nga diskriminimi 

dhe procesin e integrimit evropian të Shqipërisë. Kontributet nuk janë kufizuar në raportime të 

përgjithshme, por kanë trajtuar problematika konkrete dhe të përsëritura, si gjuha e urrejtjes, 

diskriminimi ndaj pakicave kombëtare, dobësitë në zbatimin e legjislacionit për pakicat, 

pavarësia e institucioneve kombëtare të të drejtave të njeriut, integriteti i sistemit të drejtësisë 

dhe liria e medias.  

Një pjesë e rëndësishme e kontributeve është përqendruar në raportet dhe mekanizmat që 

kanë relevancë të drejtpërdrejtë për Kapitujt 23 dhe 24 të procesit të integrimit evropian. 

Përmes kontributeve për Raportin mbi Sundimin e Ligjit, progres-raportet e Komisionit 

Evropian dhe raportimin për periudhën janar-gusht 2025, Avokati i Popullit ka përcjellë gjetje 

mbi funksionimin e mekanizmave të kontrollit dhe balancës, reformën në administratën 

publike, efektivitetin e sistemit të drejtësisë dhe nivelin e zbatimit të të drejtave themelore. Kjo 

ka ndihmuar që problematikat e evidentuara në nivel kombëtar të reflektohen drejtpërdrejt në 

vlerësimet e Bashkimit Evropian për Shqipërinë.  

Po ashtu, tabela tregon se institucioni ka përdorur mekanizmat evropianë për të evidentuar 

hendekun ndërmjet kuadrit ligjor dhe zbatimit praktik të tij. Kjo shihet qartë në kontributet për 

Komisionin Evropian kundër Racizmit dhe Intolerancës dhe Konventën Kuadër për Mbrojtjen 

e Pakicave Kombëtare, ku fokusi është vendosur mbi diskriminimin ndaj komuniteteve rome 

dhe egjiptiane, pragun 20% në lidhje me të drejtat e pakicave, regjistrimin civil, aksesin në 

arsim dhe shëndetësi, si dhe mësimin e gjuhëve të pakicave. Këto kontribute tregojnë se 

problematikat nuk lidhen më vetëm me mungesën e kuadrit ligjor, por me zbatimin e tij të 

dobët në nivel vendor dhe me mungesën e masave konkrete nga autoritetet publike.  

Kontributet për Rrjetin Evropian të Institucioneve Kombëtare për të Drejtat e Njeriut kanë pasur 

një rëndësi të veçantë për evidentimin e sfidave strukturore që lidhen me pavarësinë e 

institucioneve, mbrojtjen e shoqërisë civile, lirinë e medias dhe të drejtat e personave të 

moshuar. Kjo tregon se Avokati i Popullit nuk e ka kufizuar rolin e tij vetëm te raportimi për 

problematikat tradicionale të të drejtave të njeriut, por ka trajtuar edhe çështje më të gjera që 

lidhen me funksionimin e demokracisë dhe cilësinë e institucioneve publike.  

Nga këndvështrimi i procesit të integrimit evropian, ky angazhim ka pasur rëndësi të 

drejtpërdrejtë për monitorimin e progresit të Shqipërisë në fushën e gjyqësorit, të drejtave 

themelore dhe funksionimit të institucioneve të pavarura. Vetë Komisioni Evropian vlerëson 

se Shqipëria ka bërë progres në fushën e gjyqësorit dhe të të drejtave themelore, por 

njëkohësisht evidenton se më pak se gjysma e rekomandimeve të Avokatit të Popullit dhe të 

institucioneve të tjera të pavarura zbatohen nga autoritetet publike207. Po ashtu, Komisioni 

nënvizon se ndjekja e rekomandimeve të mekanizmave ndërkombëtare të të drejtave të njeriut 

mbetet e pamjaftueshme dhe se numri i vendimeve të Gjykatës Evropiane për të Drejtat e 

Njeriut që presin ekzekutim vijon të mbetet i lartë. Në këtë kuptim, kontributet e Avokatit të 

Popullit kanë ndihmuar që çështje si kushtet në burgje, trajtimi në psikiatrinë forensike, të 

drejtat e pronës, funksionimi i drejtësisë dhe mbrojtja e grupeve vulnerabël të mbeten pjesë e 

agjendës së rregullt reformuese dhe e detyrimeve të shtetit shqiptar ndaj standardeve 

evropiane. Megjithatë, efekti përfundimtar i këtij angazhimi mbetet i kushtëzuar nga niveli ende 

i ulët i zbatimit të rekomandimeve dhe nga ritmi i reformave në nivel kombëtar.  

4.2 Angazhime të tjera 

Në nivel ndërkombëtar, Avokati i Popullit ka vijuar të jetë aktiv në rrjetet dhe forumet kryesore 

të institucioneve kombëtare për të drejtat e njeriut dhe të institucioneve homologe, duke ruajtur 

vazhdimësinë e anëtarësimit dhe të pjesëmarrjes në platformat kryesore ndërkombëtare, 

përfshirë Aleancën Globale të Institucioneve Kombëtare për të Drejtat e Njeriut, Rrjetin 

Evropian të Institucioneve Kombëtare për të Drejtat e Njeriut, Shoqatën e Ombudsmanëve të 

Mesdheut, Shoqatën e Ombudsmanëve dhe Mediatorëve Frankofonë, Institutin 

Ndërkombëtar të Ombudsmanëve, Institutin Evropian të Ombudsmanëve dhe Rrjetin Evropian 

të Ombudsmanëve për Fëmijët. Gjatë vitit 2025, kjo prani është konkretizuar përmes 

pjesëmarrjes në Asamblenë e Përgjithshme të Rrjetit Evropian të Institucioneve Kombëtare 

për të Drejtat e Njeriut në Bruksel, në Rrjetin Evropian të Ombudsmanëve, në mbledhjen e 

Bordit Ekzekutiv të Shoqatës së Ombudsmanëve të Mesdheut të zhvilluar në Tiranë, si edhe 

përmes organizimit në Tiranë të seminarit të përbashkët të Organizatës Ndërkombëtare të 

Frankofonisë dhe Asamblesë Parlamentare të Frankofonisë mbi mbrojtjen e sinjalizuesve dhe 

luftën kundër cenimit të integritetit në shërbimet publike dhe korrupsionit. Një peshë të veçantë 

ka pasur edhe konferenca ndërkombëtare e nivelit të lartë e organizuar në kuadër të 25-vjetorit 

të institucionit, e cila ka shërbyer si forum për shkëmbimin e praktikave mbi pavarësinë 

institucionale, llogaridhënien administrative dhe standardet e mbrojtjes së të drejtave të 

njeriut.  

Me rëndësi të veçantë ka qenë edhe pjesëmarrja në trajnimin e nivelit të lartë të organizuar 

në Rabat nga Shoqata e Ombudsmanëve dhe Mediatorëve Frankofonë dhe Organizata 

Ndërkombëtare e Frankofonisë mbi kontributin institucional në Rishikimin Periodik Universal 

(UPR). Ky trajnim ka ndihmuar në forcimin e kapaciteteve të institucionit për ndjekjen dhe 

monitorimin e rekomandimeve të organeve monitoruese të konventave ndërkombëtare. Në 

këtë mënyrë, angazhimi ndërkombëtar i Avokatit të Popullit nuk ka shërbyer vetëm për 

dokumentimin e problematikave, por edhe për përmirësimin e cilësisë së ndjekjes së tyre pas 

fazës së raportimit.  

Në planin e partneriteteve tematike, angazhimet ndërkombëtare kanë prodhuar rezultatet më 

të prekshme kur janë lidhur me produkte konkrete, metodologji të reja ose forcim kapacitetesh. 

Bashkëpunimi me Zyrën e Këshillit të Evropës në Tiranë ka mbështetur drejtpërdrejt realizimin 

e Raportit të Veçantë “Gjendja e të drejtave të pakicave kombëtare në Shqipëri 2015-2025”, 

duke ndihmuar që metodologjia dhe gjetjet e tij të harmonizohen me standardet e Konventës 

Kuadër për Mbrojtjen e Pakicave Kombëtare. Me mbështetjen e Këshillit të Evropës dhe të 

Bashkimit Evropian është zhvilluar gjithashtu një trajnim i trajnerëve mbi luftimin e racizmit 

dhe diskriminimit racor, me synimin që njohuritë dhe mjetet e fituara të shpërndahen më tej te 

nëpunësit civilë. Përfaqësues të Komitetit Ekonomik dhe Social Evropian kanë zhvilluar takime 

me institucionin për çështje që lidhen me lirinë e organizimit dhe tubimit, lirinë e shprehjes dhe 

të medias, të drejtën për mosdiskriminim dhe sundimin e ligjit. Në fushën e të drejtave të grave, 

bashkëpunimi me UN Women ka mbështetur vijimin e punës së Observatorit të Femicidit dhe 

hartimin e raportit të dytë analitik, ndërsa gjetjet e raportit të parë janë shoqëruar me 

rekomandime të përgjithshme drejtuar institucioneve qendrore dhe të 61 bashkive të vendit. 

Në fushën e migracionit, bashkëpunimi me Zyrën e Komisionerit të Lartë të Kombeve të 

Bashkuara për Refugjatët ka bërë të mundur monitorimin sistematik të kufijve dhe të 

procedurave të trajtimit të migrantëve të parregullt, me raportim periodik dhe rekomandime 

për përmirësimin e praktikave administrative. Ndërkohë, bashkëpunimi me Fondin e Kombeve 

të Bashkuara për Popullsinë ka mbështetur digjitalizimin e menaxhimit të rasteve përmes 

sistemit Doculive. Këta shembuj tregojnë se partneritetet më efektive kanë qenë ato që janë 

përkthyer në produkte konkrete, metodologji pune, trajnime me efekt shumëzues ose 

rekomandime të zbatueshme.  

Bashkëpunimi rajonal ka qenë po ashtu një komponent i rëndësishëm i këtij angazhimi. Gjatë 

vitit 2025 është thelluar bashkëpunimi me Institucionin e Avokatit të Popullit të Kosovës, 

përmes nënshkrimit të një dokumenti bashkëpunimi ndërmjet dy institucioneve. Ky 

bashkëpunim është reflektuar në pjesëmarrjen në konferencën rajonale në Prishtinë mbi 

partneritetin Ombudsman-Shoqëri Civile, në vizitat e ndërsjella të seksioneve për të drejtat e 

fëmijëve dhe në bashkëpunimin për aktivitete mbi shëndetin mendor në institucionet e privimit 

të lirisë. Përfaqësues të Mekanizmit Kombëtar për Parandalimin e Torturës kanë marrë pjesë 

gjithashtu në iniciativa rajonale të mbështetura nga Organizata Ndërkombëtare për 

Migracionin mbi alternativat ndaj ndalimit administrativ të migrantëve dhe mbi digjitalizimin 

dhe mbrojtjen e të dhënave personale në Ballkanin Perëndimor. Këto angazhime kanë 

shërbyer jo vetëm për shkëmbim përvojash, por edhe për forcimin e koordinimit praktik në 

çështje me natyrë ndërkufitare ose rajonale.  

Në nivel kombëtar, angazhimi me mekanizmat e tjerë të të drejtave të njeriut është reflektuar 

në një sërë procesesh strategjike, konsultative dhe ligjbërëse, ku institucioni ka vepruar si 

aktor ekspert, monitorues dhe advokues. Në mënyrë të veçantë, Avokati i Popullit ka 

kontribuar në procesin e raportimit për kriterin politik të integrimit në Bashkimin Evropian dhe 

për reformën në administratën publike, si edhe ka marrë pjesë në përgatitjen e materialeve 

për Komisionin e Posaçëm për thellimin e reformave për mirëqeverisjen, sundimin e ligjit dhe 

antikorrupsionin për Shqipërinë 2030. Institucioni ka mirëpritur gjithashtu delegacionin e 

Kongresit të Autoriteteve Lokale dhe Rajonale të Këshillit të Evropës, duke kontribuar me të 

dhëna dhe analiza për monitorimin e zbatimit të Kartës Evropiane për Vetëqeverisjen 

Vendore. Krahas kësaj, janë përgatitur mendime dhe sugjerime institucionale për draft-Kodin 

e ri Penal, janë dhënë kontribute për monitorimin e Strategjisë Ndërsektoriale për Mbrojtjen e 

Viktimave të Krimit 2024-2030 dhe të Strategjisë së Drejtësisë për të Mitur 2021-2026. Po 

kështu, institucioni është përfshirë në hartimin e Agjendës së re Kombëtare për të Drejtat e 

Fëmijës dhe në mbledhjet e Këshillit Kombëtar për të Drejtat e Fëmijëve. Këto procese 

tregojnë se ndikimi i Avokatit të Popullit nuk kufizohet vetëm te raportimi për mekanizmat 

ndërkombëtarë, por shtrihet edhe në formësimin e dokumenteve të politikës publike dhe të 

reformave kombëtare.  

Gjatë vitit 2025, Mekanizmi Kombëtar për Parandalimin e Torturës (MKPT) realizoi një trajnim 

për ngritje kapacitetesh të punonjësve të sistemit të burgjeve mbi Protokollin e Stambollit dhe 

standardet ndërkombëtare për dokumentimin e torturës dhe keqtrajtimit, me fokus te personeli 

i institucioneve të privimit të lirisë.  

Institucioni ka forcuar më tej edhe bashkëpunimin me Komitetin Shqiptar të Helsinkit në 

çështje me rëndësi për mbrojtjen e të drejtave të njeriut dhe forcimin e shtetit të së drejtës. 

Përfaqësues të institucionit kanë marrë pjesë në aktivitete të përbashkëta mbi integrimin social 

dhe ekonomik të shtetasve të huaj në Shqipëri, ndërsa bashkëpunimi është shtrirë edhe në 

trajtimin e problematikave që lidhen me të drejtën për një proces të rregullt ligjor në sistemin 

gjyqësor, veçanërisht në kontekstin e zbatimit të hartës së re gjyqësore. Si pjesë e këtij 

angazhimi, institucioni ka kontribuar gjithashtu në kuadër të Platformës së Dialogut për 

Median, duke dëshmuar një qasje të qëndrueshme bashkëpunimi me shoqërinë civile për 

adresimin e çështjeve me interes publik. 

 Në vlerësim të përgjithshëm, ajo që ka funksionuar më mirë gjatë vitit 2025 ka qenë lidhja më 

e ngushtë ndërmjet monitorimit në terren, trajtimit të ankesave dhe raportimit ndërkombëtar. 

Rastet dhe problematikat e evidentuara nga institucioni janë përkthyer në inpute konkrete për 

mekanizmat monitoruese, ndërsa partneritetet më efektive kanë qenë ato që kanë prodhuar 

rezultate të prekshme, si raporte tematike, metodologji të përmirësuara, trajnime, monitorim 

periodik dhe rekomandime të përgjithshme me shtrirje kombëtare. Nga ana tjetër, ajo që vijon 

të mbetet një çështje prioritare që meriton vëmendje, është ndjekja e rekomandimeve dhe 

përkthimi i tyre në ndryshim të matshëm institucional. Vetë Komisioni Evropian vlerëson se 

më pak se gjysma e rekomandimeve të Avokatit të Popullit dhe të institucioneve të tjera të 

pavarura zbatohen nga autoritetet publike, ndërsa bashkëpunimi i Shqipërisë me mekanizmat 

ndërkombëtarë konsiderohet i kënaqshëm, por ndjekja e rekomandimeve të tyre mbetet e 

pamjaftueshme. Për rrjedhojë, prioritet për vitin në vijim duhet të jetë ndërtimi i një mekanizmi 

më të strukturuar ndërinstitucional për ndjekjen e rekomandimeve ndërkombëtare dhe të atyre 

të Avokatit të Popullit, veçanërisht rekomandimeve me ndikim të drejtpërdrejtë në Kapitujt 23 

dhe 24 të procesit të integrimit evropian. 

Edukimi mbi të drejtat e njeriut 

5.1 Aktivitetete promovuese 

Gjatë vitit 2025, Avokati i Popullit e ka trajtuar edukimin mbi të drejtat e njeriut si një funksion 

të pandarë nga mandati i tij mbrojtës dhe monitorues. Në praktikë, kjo është materializuar 

përmes dy kanaleve kryesore: së pari, përmes pranisë së drejtpërdrejtë në komunitet, në 

formën e “Ditëve të Hapura” dhe aktiviteteve promovuese; së dyti, përmes komunikimit publik 

në media dhe në platformat zyrtare të institucionit, si mjete për të përhapur standarde, për të 

orientuar qytetarët dhe për të rritur ndërgjegjësimin për të drejtat themelore. Në këtë mënyrë, 

veprimtaria edukative nuk ka pasur karakter thjesht informues, por është përdorur si 

mekanizëm për afrimin e institucionit me qytetarin, për rritjen e besimit te institucioni dhe për 

forcimin e kulturës së llogaridhënies publike. Në mënyrë të veçantë, në fushën e të drejtave 

të fëmijëve, ky funksion është shtrirë në terren përmes aktiviteteve të drejtpërdrejta me fëmijë, 

prindër, mësues dhe komunitete lokale, duke e kthyer edukimin mbi të drejtat në një 

instrument parandalues, fuqizues dhe orientues. 

Dokumentacioni i administruar nga strukturat e brendshme të Avokatit të Popullit tregon një 

shtrirje të gjerë territoriale të aktiviteteve me karakter promovues dhe informues. Vetëm nga 

Seksioni i Përgjithshëm raportohen 9 aktivitete “Ditë e Hapur” në Roskovec, Sarandë, Shijak, 

Pogradec, Durrës, Berat, Vlorë, Kukës dhe Tiranë, ndërsa nga Seksioni i Administratës 

raportohen edhe 7 aktivitete të tjera në Durrës, Vlorë, Fier, Shkodër, Sarandë, Kurbin dhe 

Kukës. Në të njëjtën linjë, Seksioni për Mbrojtjen dhe Promovimin e të Drejtave të Fëmijëve 

ka zhvilluar gjatë vitit 2025 gjithsej 49 “Ditë të Hapura” dhe takime informuese me fëmijë, 

prindër, mësues dhe komunitete, si edhe 6 inspektime në Qendra Rezidenciale të Zhvillimit 

për Fëmijë në Tiranë, Durrës, Berat, Shkodër dhe Vlorë, si dhe në Qendrën për Azilkërkues 

në Babrru. Kjo prani në terren ka krijuar mundësi konkrete për këshillim ligjor, për marrjen e 

drejtpërdrejtë të shqetësimeve të qytetarëve dhe për forcimin e bashkëpunimit me bashkitë, 

institucionet vendore dhe organizatat e shoqërisë civile. Në këtë kuptim, “Ditët e Hapura” nuk 

kanë funksionuar vetëm si aktivitete prezantuese të institucionit, por si instrument i qartë për 

edukimin praktik mbi të drejtat dhe për orientimin e qytetarëve drejt mekanizmave të mbrojtjes. 

Përtej “Ditëve të Hapura”, veprimtaria promovuese gjatë vitit 2025 ka përfshirë edhe 

pjesëmarrje në aktivitete me profil më tematik, të cilat kanë pasur vlerë të drejtpërdrejtë 

edukuese në fushën e të drejtave të njeriut. Në këtë kuadër përfshihet verifikimi në terren dhe 

takimi me naftëtarët pjesë e grevës së zhvilluar nga punonjësit e Bankers Petroleum Albania 

Ltd., pjesëmarrja e vazhduar në aktivitetet mbi të drejtën e informimit të zhvilluara nga Instituti 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 258 

i Medias, si edhe pjesëmarrja në aktivitetin e organizuar nga Fakulteti i Historisë dhe 

Filologjisë, Departamenti i Gazetarisë dhe Komunikimit, Universiteti i Tiranës, mbi standardet 

evropiane për kushtet e punës të gazetarëve dhe punonjësve të medias në kontekstin e lirisë 

së shprehjes. Këto veprimtari tregojnë se edukimi mbi të drejtat e njeriut është kuptuar nga 

institucioni në mënyrë të gjerë: jo vetëm si komunikim me qytetarin individual, por edhe si 

përfshirje në debate publike mbi të drejtën e informimit, të drejtat në punë, lirinë e shprehjes, 

të drejtat sociale dhe mbrojtjen e dinjitetit njerëzor. 

Një dimension i rëndësishëm i kësaj veprimtarie ka qenë edhe integrimi i temave që lidhen 

me grupet në situatë vulnerabël dhe me format e diskriminimit në nivel lokal. Në kuadër të 

Ditëve të Hapura dhe bashkëpunimit me organizata të shoqërisë civile, institucioni ka përfshirë 

komponentë ndërgjegjësues mbi të drejtat e personave LGBTIQ+, me synimin për të nxitur 

një mjedis më pranues, për të rritur ndërgjegjësimin mbi diskriminimin dhe për të inkurajuar 

raportimin e rasteve. Avokati i Popullit dhe përfaqësues të institucionit kanë marrë pjesë në 

aktivitete si konferenca “Së Bashku për Barazi”, Parada e Krenarisë dhe takime vendore me 

organizata të shoqërisë civile. Përfshirja e këtyre temave në aktivitetet publike është me 

rëndësi të veçantë, pasi ndihmon në normalizimin e diskutimit mbi të drejtat e grupeve të 

margjinalizuara dhe në forcimin e rolit të institucionit si aktor i barazisë dhe mosdiskriminimit. 

Në të njëjtën linjë, aktivitetet e ndërmarra nga Seksioni i Fëmijëve janë zhvilluar në kopshte, 

shkolla 9-vjeçare, gjimnaze, qendra komunitare dhe institucione rezidenciale, duke synuar jo 

vetëm informimin e fëmijëve mbi katalogun e të drejtave të tyre, por edhe orientimin e tyre 

drejt mekanizmave të referimit dhe raportimit kur këto të drejta cenohen. Metodologjia e 

përdorur ka qenë ndërvepruese dhe gjithëpërfshirëse, përmes diskutimeve të hapura, 

simulimeve, lojërave edukative, role-play dhe punës në grupe të vogla, duke krijuar hapësira 

të sigurta ku fëmijët kanë artikuluar vetë shqetësimet e tyre mbi bullizmin, diskriminimin, 

përjashtimin social dhe neglizhencën. Kjo qasje e pasuron funksionin promovues të Avokatit 

të Popullit, duke e shtrirë edukimin mbi të drejtat e njeriut përtej kornizës së përgjithshme dhe 

drejt grupeve vulnerabël e tematikave që përballen me paragjykim, përjashtim ose mungesë 

informacioni. 

Në mënyrë të posaçme, nisma “Zëri juaj dëgjohet” ka synuar të vendosë në qendër të çdo 

ndërhyrjeje institucionale dëgjimin aktiv të fëmijës dhe fuqizimin e tij për të raportuar shkeljet. 

Po kështu, vizitat në pesë institucionet rezidenciale të zhvillimit për fëmijë në Tiranë, Durrës, 

Berat, Shkodër dhe Vlorë kanë krijuar mundësi për bashkëbisedim të drejtpërdrejtë me 227 

përfitues të shërbimit rezidencial dhe ditor, duke e kthyer aktivitetin promovues në një mjet 

për të verifikuar jo vetëm respektimin formal të standardeve, por edhe cilësinë e përvojës së 

jetesës dhe të pjesëmarrjes së fëmijëve me aftësi të kufizuara në institucion. 

5.2 Prezenca në media 

Prezenca e Avokatit të Popullit në media gjatë vitit 2025 ka pasur një funksion më të gjerë 

sesa thjesht pasqyrimin e aktivitetit institucional. Ajo është përdorur si një mjet për të rritur 

ndërgjegjësimin mbi të drejtat, për të orientuar qytetarët mbi mekanizmat e mbrojtjes dhe për 

të bërë më të kuptueshme qëndrimet dhe rekomandimet e institucionit. Përmes daljeve 

publike, intervistave, deklaratave, njoftimeve dhe materialeve informuese, institucioni ka 

synuar të shpjegojë problematika konkrete që prekin qytetarët dhe të nxisë reagim më të 

shpejtë nga autoritetet publike. 

Gjatë vitit 2025, Avokati i Popullit ka përdorur në mënyrë të vazhdueshme faqen zyrtare ueb, 

rrjetet sociale dhe komunikimin online për të publikuar informacione mbi aktivitetet, raportet, 

rekomandimet dhe ndërhyrjet e institucionit, por edhe për të zhvilluar fushata ndërgjegjësuese 

mbi tema me interes publik. Në mënyrë të veçantë, komunikimi publik është përdorur për 

çështje që lidhen me sigurinë e fëmijëve në internet, parandalimin e dhunës, mbrojtjen nga 

diskriminimi, të drejtat në arsim, të drejtat e personave në institucionet e privimit të lirisë dhe 

të drejtat e grupeve vulnerabël. Në këtë kuptim, media nuk ka funksionuar vetëm si hapësirë 

informimi për atë që bën institucioni, por si një kanal për ta afruar më shumë qytetarin me të 

drejtat e tij dhe me mënyrat konkrete për t’i mbrojtur ato. 

Një nga shembujt më domethënës të vitit 2025 është mënyra se si institucioni e përdori 

komunikimin publik për të shpjeguar ndërhyrjen e tij në mbrojtje të një familjeje palestineze 

nga Gaza208, me katër fëmijë të mitur, duke sqaruar se asistenca e dhënë kishte në qendër 

garantimin e procedurave ligjore për azil, mbrojtjen nga dëbimi i parakohshëm dhe interesin 

më të lartë të fëmijëve. Ky rast tregon se media nuk është përdorur vetëm për të publikuar një 

reagim institucional, por për të komunikuar standardet e mbrojtjes së të drejtave të njeriut në 

një rast konkret dhe të ndjeshëm, duke e kthyer komunikimin publik në një formë të edukimit 

qytetar mbi azilin, mbrojtjen ndërkombëtare dhe të drejtat e fëmijëve migrantë. 

Një tjetër fushë ku prezenca në media ka pasur funksion të qartë edukues ka qenë debati 

publik mbi projektligjin dhe më pas ligjin nr. 64/2025 “Për barazinë gjinore”. Gjatë vitit 2025, 

Avokati i Popullit ka përdorur deklarata publike, dalje në media dhe pjesëmarrje në konferenca 

për shtyp për të kundërshtuar dezinformimin, për të sqaruar përmbajtjen dhe qëllimin e nismës 

ligjore dhe për të riafirmuar parimin e trajtimit të barabartë. Kjo qasje dokumentohet si në 

materialet e brendshme të institucionit, ashtu edhe në reagimet e publikuara në faqen zyrtare 

në internet209 . Në këtë rast, prezenca në media ka funksionuar si mjet për të mbrojtur 

standardin e të drejtave të njeriut në debat publik dhe për të frenuar shtrembërimin e debatit 

mbi barazinë dhe mosdiskriminimin. 

Gjithashtu, reagimet publike të Avokatit të Popullit ndaj dhunës fizike dhe psikologjike ndaj një 

të riu 18-vjeçar në Vlorë, si dhe ndaj abuzimit seksual të një vajze të mitur në Fier210, janë 

përdorur jo vetëm për të denoncuar publikisht shkeljen, por edhe për të ushtruar presion 

legjitim institucional mbi autoritetet përgjegjëse, duke kërkuar reagim të menjëhershëm, 

mbështetje psikosociale dhe trajtim prioritar të rasteve. Në këtë formë, komunikimi publik 

është shndërruar në një mekanizëm mobilizues, me ndikim të drejtpërdrejtë në sensibilizimin 

e opinionit publik dhe në forcimin e pritshmërisë për llogaridhënie nga institucionet. 

Në të njëjtën linjë, media dhe platformat publike janë përdorur edhe për të përcjellë mesazhe 

simbolike me vlerë të drejtpërdrejtë edukative në fushën e të drejtave të njeriut.   Mesazhet 

ndërgjegjësuese dhe urimet me rastin e ditëve dhe festave që lidhen me fëmijët si Dita 

Ndërkombëtare e Fëmijëve dhe Dita Botërore kundër Punës së Fëmijëve kanë synuar jo 

vetëm reflektim të qëndrimeve institucionale, por dhe nxitje të pranueshmërisë, përfshirjes dhe 

një kulture më të gjerë të respektimit të të drejtave të fëmijëve. 

Shembuj të tjerë ilustrativë të qëndrimeve publike të Avokatit të Popullit të mbajtura gjatë vitit 

2025, përfshijnë: 

 Publikimin e një lajmi/pozicionimi publik me titullin “Miratimi i Rezolutës, Kombet e 

Bashkuara riafirmojnë mbështetjen e tyre për institucionet e Avokatit të Popullit”, duke 

e përdorur median për të shpjeguar rëndësinë e institucioneve ‘ombudsman’ për 

mbrojtjen e të drejtave të njeriut dhe për llogaridhënien publike211. 

 Publikimin e mesazhit “Arsimi është e drejtë, jo privilegj!”, në kuadër të Ditës 

Ndërkombëtare të Arsimit, duke e përdorur median si mjet ndërgjegjësues për të 

theksuar se e drejta për arsim është një shtyllë bazë e dinjitetit dhe zhvillimit 

njerëzor212. 

 Publikimin e një mesazhi për Ditën Ndërkombëtare të Gruas, ku u vendos në dukje se 

sfidat për barazi mbeten të pranishme dhe kërkojnë angazhim të vazhdueshëm 

institucional dhe shoqëror213. 

 Deklaratën e Avokatit të Popullit në 25-vjetorin e institucionit dhe hapjen e ekspozitës 

“Të drejtat në rrjedhën e kohës: Shqipëria në pasqyrën e kujtesës”, e cila lidhi kujtesën 

institucionale me edukimin publik mbi të drejtat e njeriut dhe evolucionin e tyre në 

Shqipëri214. 

 Shënimin e Ditës Ndërkombëtare të Romëve, përmes të cilit institucioni riktheu në 

vëmendje të drejtat e komunitetit rom, barazinë dhe nevojën për përfshirje reale215. 

 Deklaratën për Ditën Botërore të Sindromës Doën, për të promovuar përfshirjen, 

dinjitetin dhe mosdiskriminimin e personave me aftësi të kufizuara216. 

 Deklaratën për Ditën Ndërkombëtare të të Moshuarve, ku Avokati i Popullit theksoi 

dinjitetin, kujdesin dhe respektin ndaj të moshuarve si pjesë e kulturës së të drejtave 

të njeriut217. 

 Deklaratën e Avokatit të Popullit mbi rëndësinë e mbledhjes së të dhënave të sakta 

për të matur hendekun mes perceptimit dhe realitetit të zbatimit të të drejtave të njeriut, 

si edhe për të lidhur këtë proces me hartimin e politikave dhe me integrimin evropian. 

Në këtë dalje publike u përmend edhe bashkëpunimi me Delegacionin e BE-së dhe 

Agjencinë e Bashkimit Evropian për të Drejtat Themelore (FRA)218. 

 Deklaratën e Avokatit të Popullit mbi rolin e Ombudsmanit në kuadër të integrimit 

europian dhe përgjegjësitë institucionale që burojnë prej saj219. 

 Mesazhin publik për dhunën digjitale ndaj grave më 25 nëntor 2025, për të 

ndërgjegjësuar publikun mbi një formë në rritje të dhunës, duke e lidhur atë me 

sigurinë, dinjitetin dhe mbrojtjen e të drejtave të grave dhe vajzave si në hapësirën 

fizike, ashtu edhe në atë virtuale220. 

 Intervistën në studio për Report TV, mbi inspektimet në qendrat e ndalimit, ankesat e 

trajtuara nga institucioni dhe nivelin e zbatimit të rekomandimeve të tij221. 

Avokati i Popullit mban një prani të qëndrueshme aktive përmes rubrikave si “Lajme”, 

“Multimedia”, “Reforma në drejtësi” dhe “Aktivitete Ndërkombëtare”, ndërsa komunikimi me 

publikun mbështetet edhe nga rrjetet sociale Facebook, X/Tëitter dhe YouTube, çka tregon se 

prezenca në media nuk është sporadike, por e organizuar si pjesë e komunikimit institucional. 

Institucioni i Avokatit të Popullit: Burimet dhe Shërbimet Mbështetëse 

6.1 Burimet Financiare dhe Shpenzimet Kryesore 

Në përputhje me ligjin nr. 115/2024 “Për Buxhetin e Shtetit të vitit 2025” dhe me udhëzimet 

përkatëse të Ministrisë së Financave (Udhëzim nr. 2, datë 06.02.2012 dhe Udhëzim nr. 1, datë 

24.01.2024), më poshtë paraqitet performanca financiare e institucionit të Avokatit të Popullit 

për vitin 2025. Programi “Shërbimi i Avokatisë” mbetet i vetmi program buxhetor i institucionit 

dhe mbështetet në Deklaratën e Politikës së Programit (DPP) për periudhën 2025-2027. 

Qëllimi i tij është mbështetja e realizimit të objektivave të përcaktuara në Programin Buxhetor 

Afatmesëm 2025-2027, duke siguruar burimet e nevojshme për funksionimin e institucionit, 

trajtimin e ankesave, aktivitetet monitoruese, veprimtarinë ndërkombëtare dhe shërbimet 

administrative. 

Shpenzimet e programit, sipas artikujve dhe ndryshimeve të bëra gjatë vitit, pasqyrohen në 

tabelat e mëposhtme.  

T A B E L A  3 5 .  I N F O R M A C I O N  P Ë R  P L A N I F I K I M I N  D H E  R E A L I Z I M I N  E  F O N D E V E  B U X H E T O R E  
P Ë R  V I T I N  2 0 2 5   

Nr. 

Llog. 
Emërtimi 

Plani fillestar 

2025 

Plani i 

rishikuar 2025 
Faktiku 2025 % Realizimi 

600 Paga 145,125,000 145,125,000 135,559,606.00 
93.4%  

█████████████░ 

Nr. 

Llog. 
Emërtimi 

Plani fillestar 

2025 

Plani i 

rishikuar 2025 
Faktiku 2025 % Realizimi 

601 
Sig. Shoqërore e 

Shëndetësore 
21,284,000 21,284,000 19,018,730.00 

89.4%  

█████████████░ 

602 
Mallra dhe shërbime të 

tjera 
24,100,000 24,100,000 20,102,413.00 

83.4%  

████████████░░ 

605 
Transferta Korente të 

Huaja 
1,700,000 1,700,000 1,446,162.50 

85.1%  

████████████░░ 

606 
Transf. për buxhetet 

familjare 
700,000 950,000 487,065.00 

51.3%  

███████░░░░░░░ 

231 Investime - 4,000,000 638,702.00 
16.0%  

██░░░░░░░░░░░░ 

600-

231 

Fond të ardhurash nga 

marrëveshje 

bashkëpunimi 

3,048,041.91 8,825,043 5,719,378.59 
64.8%  

█████████░░░░░ 

 TOTALI 195,957,041.91 205,984,042.91 182,972,057.09 
88.8%  

████████████░░ 

Fondet e akorduara kanë shërbyer për mbështetjen e veprimtarisë së përditshme të 

institucionit, për përmbushjen e detyrimeve ndërkombëtare, për realizimin e inspektimeve dhe 

aktiviteteve në terren, si dhe për financimin e investimeve të nevojshme në infrastrukturë dhe 

pajisje. 

T A B E L A  3 6 .   I N F O R M A C I O N  M B I  R E A L I Z I M E T  E  S H P E N Z I M E V E  P Ë R  V I T I N  2 0 2 5  

Nr. 

Llog. 
Emërtimi Plan i rishikuar Faktiku 2025 Diferenca 

Realizimi 

% 
Bar 

600 Paga 145,125,000 135,559,606 9,565,394 93.41% █████████████░ 

601 

Sigurime 

Shoqërore e 

Shëndetësore 

21,284,000 19,018,730 2,265,270 89.36% █████████████░ 

602 
Mallra dhe 

shërbime 
24,100,000 20,102,413 3,997,587 83.41% ████████████░░ 

605 

Transferta 

Korente të 

Huaja 

1,700,000 1,446,162.50 253,837.50 85.07% ████████████░░ 

Nr. 

Llog. 
Emërtimi Plan i rishikuar Faktiku 2025 Diferenca 

Realizimi 

% 
Bar 

606 

Transferta për 

buxhete 

familjare 

950,000 487,065 462,935 51.27% ███████░░░░░░░ 

231 Investime 4,000,000 638,702 3,361,298 15.97% ██░░░░░░░░░░░░ 

600-

231 

Fond 

marrëveshjesh 

bashkëpunimi 

8,825,043 5,719,378.59 3,105,664.32 64.81% █████████░░░░░ 

 TOTALI 205,984,042.91 182,972,057.09 23,011,985.82 88.83% ████████████░░ 

Buxheti faktik total i institucionit për vitin 2025 arriti në 182,972,057 lekë, ose 88.83% të planit 

të rishikuar. Niveli më i lartë i realizimit është regjistruar në zërin e pagave, me 93.41%, duke 

reflektuar stabilitet relativ të burimeve njerëzore dhe prioritetin e institucionit për mbështetjen 

e kapaciteteve profesionale. Në të njëjtën kohë, investimet kapitale u realizuan vetëm në 

masën 15.97%, kryesisht për shkak të zgjatjes së procedurave të prokurimit dhe ankimimeve 

administrative. Fondet e përfituara nga marrëveshjet e bashkëpunimit realizuan 64.81% të 

planit, duke reflektuar ritmin e zbatimit të projekteve të financuara nga partnerët 

ndërkombëtarë. 

Shpenzimet operative dhe transfertat korente paraqesin nivele realizimi brenda një intervali të 

pranueshëm, përkatësisht 83.41% dhe 85.07%. Realizimi më i ulët i fondit për buxhetet 

familjare, në nivelin 51.27%, lidhet me ndryshimet në strukturën e personelit dhe me numrin 

më të ulët të rasteve që kërkuan pagesa të kësaj natyre gjatë vitit. Diferenca totale prej rreth 

23 milionë lekësh lidhet kryesisht me mosplotësimin e disa vendeve të punës, procedurat e 

prokurimit dhe shtyrjen e investimeve të planifikuara. 

S H P E N Z I M E  P Ë R  P E R S O N E L I N  

Për vitin 2025, fondi i akorduar për paga personeli ishte 145,125,000 lekë, nga të cilat u 

realizuan 135,559,606 lekë, ose 93.41% e buxhetit të rishikuar. Fondi për sigurimet shoqërore 

dhe shëndetësore ishte 21,284,000 lekë, me realizim 19,018,730 lekë, ose 89.36%. 

Të dy këta zëra së bashku (kodet 600 dhe 601) arritën në 92.89% të buxhetit të ndryshuar 

dhe përbënin 84.48% të buxhetit faktik të institucionit. Kjo tregon se pjesa më e madhe e 

burimeve financiare të Avokatit të Popullit vijon të orientohet drejt mbështetjes së personelit 

dhe ruajtjes së kapaciteteve profesionale të nevojshme për ushtrimin e mandatit institucional. 

Numri mesatar i punonjësve gjatë vitit ishte 65 nga 67 të planifikuar në organikë, si edhe 3 

punonjës me kontratë të përkohshme. Mosrealizimi i plotë i fondit lidhet me vendet vakante të 

krijuara në fund të vitit 2024 dhe gjatë vitit 2025 si pasojë e lëvizjeve të personelit drejt detyrave 

të tjera. 

S H P E N Z I M E  P Ë R  M A L L R A  D H E  S H P E N Z I M E  T Ë  T J E R A  

Fondi i akorduar për mallra dhe shërbime gjatë vitit 2025 ishte 24,100,000 lekë, me realizim 

20,102,413 lekë, ose 83.41% të planit. Ky fond ka mbuluar shpenzimet bazë të funksionimit 

të institucionit, përfshirë energjinë elektrike, ujin, shërbimet postare, telefoninë, internetin, 

dietat brenda dhe jashtë vendit, shpenzimet e pritjes dhe përcjelljes, si edhe shpenzimet për 

automjetet dhe mirëmbajtjen. 

Në mënyrë më të detajuar, fondi ka mbështetur prokurimin e karburantit, pjesëve të këmbimit, 

gomave, vajrave dhe baterive, shërbimet e mirëmbajtjes së automjeteve, siguracionet dhe 

taksat përkatëse, si edhe mirëmbajtjen ndërtimore, teknike dhe administrative të godinës dhe 

pajisjeve të institucionit. 

S H P E N Z I M E  P Ë R  T R A N S F E R T A  K O R E N T E  T Ë  H U A J A  

Fondi i akorduar për transferta korente të huaja ishte 1,700,000 lekë, me realizim 1,446,162.50 

lekë, ose 85.07% të planit. Këto fonde janë përdorur kryesisht për shlyerjen në kohë të kuotave 

të anëtarësimit të institucionit në organizata ndërkombëtare, duke garantuar ruajtjen e 

anëtarësimit aktiv dhe pjesëmarrjen e Avokatit të Popullit në rrjetet kryesore ndërkombëtare 

të institucioneve kombëtare për të drejtat e njeriut. 

Fondet janë përdorur për organizatat e mëposhtme: 

 Association des Ombudsmans et Médiateurs de la Francophonie (AOMF) 

 European Ombudsman Institute (EOI) 

 Association of Mediterranean Ombudsman (AOM) 

 International Ombudsman Institute (IOI) 

 Global Alliance of National Human Rights Institutions (GANHRI) 

 European Netëork of National Human Rights Institutions (ENNHRI) 

 European Netëork of Ombudspersons for Children (ENOC) 

T A B E L A  3 7 . T R A N S F E R T A T  K O R R E N T E  T Ë  H U A J A  P Ë R  V I T I N  2 0 2 5 :  K U O T A T  E  
A N Ë T A R Ë S I M I T  N D Ë R K O M B Ë T A R  2 0 1 6 - 2 0 2 5  

Nr. Organizata Monedha 2023 2024 2025 Tendenca 

1 
Shoqata e Ombudsmanit të 

Vendeve Mesdhetare (AOM) 
Euro 1,000 1,000 1,000 ███ +0% 

2 

Shoqata e Ombudsmanëve dhe 

Mediatorëve të Frankofonisë 

(AOMF) 

Euro 900 900 900 ███ +0% 

3 Rrjeti Evropian i IKDNJ-ve (ENNHRI) Euro 4,000 4,000 4,500 ▇▇█ +12% 



A V O K A T I  I  P O P U L L I T   R A P O R T I  V J E T O R  2 0 2 5  

www.avokatipopullit.gov.al 265 

Nr. Organizata Monedha 2023 2024 2025 Tendenca 

4 
Rrjeti Evropian i Ombudsmanit për 

Fëmijë (ENOC) 
Euro 1,100 1,100 1,400 ▆▆█ +27% 

5 
Instituti Evropian i Ombudsmanit 

(EOI) 
Euro 350 350 390 ▇▇█ +11% 

6 
Aleanca Globale e IKDNJ-ve 

(GANHRI) 
CHF 5,000 5,000 5,000 ███ +0% 

7 
Instituti Ndërkombëtar i 

Ombudsmanit (IOI) 
Euro 750 750 750 ███ +0% 

Tabela tregon qëndrueshmërinë e anëtarësimit të institucionit në shtatë organizata 

ndërkombëtare gjatë viteve të fundit. Rritjet graduale të disa kuotave, veçanërisht në ENNHRI 

dhe ENOC, pasqyrojnë zgjerimin e rolit të institucionit në rrjetet evropiane dhe thellimin e 

angazhimit të tij ndërkombëtar. Stabiliteti i shumicës së kuotave dëshmon se partneritetet 

ndërkombëtare të Avokatit të Popullit janë të konsoliduara dhe përbëjnë tashmë një element 

të qëndrueshëm të funksionimit institucional. 

S H P E N Z I M E  P Ë R  B U X H E T  F A M I L J A R E  D H E  I N D I V I D Ë  

Fondi i akorduar për vitin 2025 në këtë zë ishte 950,000 lekë dhe u realizua në masën 487,065 

lekë, ose 51.27% të planit. Fondi është përdorur për shpërblimet e daljes në pension dhe për 

pagesat e funksionarëve lidhur me telefoninë celulare. 

S H P E N Z I M E  K A P I T A L E  

Fondi i akorduar për shpenzime kapitale për vitin 2025 ishte 4,000,000 lekë, por realizimi arriti 

vetëm në 638,702 lekë, ose rreth 15.97% të planit. Fondet janë përdorur kryesisht për blerjen 

e pajisjeve elektronike dhe të orendive të zyrës. 

Realizimi i ulët i këtij fondi lidhet kryesisht me procedurat e prokurimit dhe me zgjatjen e 

afateve për shkak të ankimimeve të operatorëve ekonomikë. Megjithatë, kjo tregon gjithashtu 

nevojën që planifikimi dhe realizimi i investimeve të harmonizohen më mirë në të ardhmen, 

në mënyrë që institucioni të mund të përmirësojë më shpejt infrastrukturën dhe kushtet e 

punës. 

T A B E L A  3 8 .  I N F O R M A C I O N  N D Ë R  V I T E  M B I  F O N D E T  B U X H E T O R E  2 0 1 6 - 2 0 2 5  

Nr. Viti 
Paga & Sigurime 

(600-601) 

Shpenz. Operative 

(602-606) 

Investime 

(231) 

Nr. 

Punonjës 
Totali (mijë L) 

1 2016 84,500 17,000 4,000 55 105,500 

2 2017 84,500 18,000 4,000 56 106,500 

3 2018 94,500 17,500 4,000 56 116,000 

Nr. Viti 
Paga & Sigurime 

(600-601) 

Shpenz. Operative 

(602-606) 

Investime 

(231) 

Nr. 

Punonjës 
Totali (mijë L) 

4 2019 104,500 18,600 2,000 56 125,100 

5 2020 98,500 17,000 1,000 56 116,500 

6 2021 98,500 17,500 3,000 56 119,000 

7 2022 102,500 22,700 4,000 57 129,200 

8 2023 108,000 26,000 4,000 59 138,000 

9 2024 150,409 27,306 4,000 67 181,715 

10 2025 166,409 26,750 4,000 67 197,159 

Ecuria historike e fondeve buxhetore tregon një rritje të konsiderueshme të buxhetit të 

institucionit gjatë dekadës së fundit. Buxheti total është rritur nga 105,500 mijë lekë në vitin 

2016 në 197,159 mijë lekë në vitin 2025, ose rreth 87% më shumë. 

Rritja e buxhetit lidhet kryesisht me zgjerimin e organikës, nga 55 në 67 punonjës, me rritjen 

e pagave sektoriale dhe me zgjerimin e veprimtarisë institucionale në terren, në nivel 

ndërkombëtar dhe në raport me detyrimet monitoruese. Shpenzimet operative janë rritur me 

rreth 57%, duke reflektuar jo vetëm inflacionin dhe kostot e përgjithshme të funksionimit, por 

edhe zgjerimin e rolit dhe të pranisë së institucionit në vitet e fundit. 

Në vlerësim të përgjithshëm, performanca financiare e Avokatit të Popullit gjatë vitit 2025 

paraqitet e qëndrueshme dhe me nivel të lartë realizimi në zërat kryesorë të funksionimit. 

Megjithatë, realizimi i ulët i investimeve kapitale dhe mosplotësimi i plotë i organikës tregojnë 

se institucioni vijon të përballet me kufizime administrative dhe procedurale që ndikojnë në 

përdorimin e plotë të burimeve të planifikuara. Për këtë arsye, mbetet e nevojshme që në vitet 

në vijim të forcohet planifikimi i investimeve, të përmirësohet ritmi i procedurave të prokurimit 

dhe të sigurohet plotësimi më i shpejtë i vendeve vakante, në mënyrë që rritja e buxhetit të 

përkthehet më qartë në rritje të kapaciteteve dhe të ndikimit institucional. 

6.2 Burimet Njerëzore 

Forcimi i burimeve njerëzore dhe administrative mbetet një kusht thelbësor për funksionimin 

efektiv, të pavarur dhe profesional të institucionit të Avokatit të Popullit. Standardet 

ndërkombëtare, përfshirë Parimet e Parisit, Parimet e Venecias dhe rekomandimet e 

Komisionit Evropian, kërkojnë që institucionet kombëtare të të drejtave të njeriut të pajisen me 

kapacitete të mjaftueshme njerëzore dhe financiare për të ushtruar plotësisht mandatin e tyre. 

Në këtë kuadër, edhe Progres Raporti i Komisionit Evropian për Shqipërinë për vitin 2024, si 

edhe raportet për Sundimin e Ligjit të viteve 2024 dhe 2025, kanë theksuar nevojën për 

forcimin e mëtejshëm të kapaciteteve administrative dhe njerëzore të institucionit. 

Në funksion të këtij objektivi, gjatë procesit të shqyrtimit të buxhetit për vitin 2026, institucioni 

kërkoi miratimin e tre ndihmëskomisionerëve shtesë. Këto shtesa synonin, nga njëra anë, 

krijimin e një nënseksioni për çështjet ligjore, analizën dhe raportimin, me fokus ndjekjen e 

rekomandimeve, përpunimin e të dhënave statistikore, menaxhimin e rasteve dhe raportimin 

në kuadër të procesit të integrimit evropian dhe detyrimeve ndërkombëtare; dhe, nga ana 

tjetër, forcimin e Seksionit të Mekanizmit Kombëtar për Parandalimin e Torturës (MKPT). 

Kërkesa gjeti mbështetjen e dy komisioneve parlamentare, Komisionit për të Drejtat e Njeriut 

dhe Informimin Publik dhe Komisionit për Nismat Qytetare, Bashkëpunimin dhe Mbikëqyrjen 

Institucionale pranë Kuvendit. Me miratimin e ligjit nr. 87/2025 “Për buxhetin e vitit 2026”, 

numri i përgjithshëm i punonjësve të institucionit u rrit nga 67 në 70. Këto ndryshime u 

reflektuan më pas në strukturën dhe organigramën e institucionit përmes Urdhrit nr. 35, datë 

16.02.2026. 

Ky zhvillim ka rëndësi të veçantë, pasi tregon se nevoja për rritjen e kapaciteteve njerëzore 

është njohur jo vetëm nga vetë institucioni, por edhe nga Kuvendi. Krijimi i një strukture më të 

specializuar për analizën, raportimin dhe ndjekjen e rekomandimeve pritet të ndikojë 

drejtpërdrejt në përmirësimin e cilësisë së punës institucionale, në rritjen e kapacitetit për të 

përpunuar të dhëna dhe në forcimin e ndjekjes së rekomandimeve të lëna ndaj autoriteteve 

publike. 

T A B E L A  3 9 .  S T R U K T U R A  O R G A N I Z A T I V E :  O R G A N I K A  E  I N S T I T U C I O N I T  2 0 2 5  ( 6 7  
P U N O N J Ë S )  

Emërtimi i funksionit Numri Kategoria/Klasa 

Avokati i Popullit 

Avokati i Popullit 1 
Ligji nr. 8454, datë 04.02.1999, i 

ndryshuar 

Kabineti (6) 

Drejtor Kabineti 1 I-2 

Këshilltar 4 I-3 

Sekretar 1 Nr. rendor 2, lidhja nr. 5 

Sekretar i Përgjithshëm (1) 

Sekretar i Përgjithshëm 1 I-1 

Seksioni - Organet e Administratës Qendrore dhe Vendore (7) 

Komisioner 1 Ligji nr. 8454/1999 

Ndihmëskomisioner (grupi I) 3 I-4 

Emërtimi i funksionit Numri Kategoria/Klasa 

Ndihmëskomisioner (grupi II) 3 II-1 

Seksioni - Policia, Burgjet, FA dhe Gjyqësori (5) 

Komisioner 1 Ligji nr. 8454/1999 

Ndihmëskomisioner (grupi I) 2 I-4 

Ndihmëskomisioner (grupi II) 2 II-1 

Seksioni i Përgjithshëm (7) 

Komisioner 1 Ligji nr. 8454/1999 

Ndihmëskomisioner (grupi I) 4 I-4 

Ndihmëskomisioner (grupi II) 2 II-1 

Seksioni për Mbrojtjen dhe Promovimin e TDNj të Fëmijëve (5) 

Komisioner 1 Ligji nr. 8454/1999 

Ndihmëskomisioner (grupi I) 3 I-4 

Ndihmëskomisioner (grupi II) 1 II-1 

Mekanizmi Kombëtar për Parandalimin e Torturës - MKPT (6) 

(sipas strukturës së brendshme) 6 Ligji nr. 8454/1999 

Drejtoria e Financës, Shërbimeve dhe Pritjes së Qytetarëve (26) 

Drejtor 1 II-1 

Sektori i Burimeve Njerëzore - Përgjegjës 1 III-1 

Specialist BNj 1 IV-1 

Specialist Protokoll/Arkivë 1 IV-1 

Specialist Arkivist/Bibliotekar 1 IV-1 

Sektori i Shërbimeve - Përgjegjës 1 III-1 

Specialist Shërbimesh 1 IV-1 

Shofer i Titullarit 1 Klasa VI 

Shofer 2 Klasa IV 

Teknik i mesëm 1 Klasa VI 

Punëtor pastrimi 2 Klasa I 

Sektori i Financës dhe Prokurimeve - Përgjegjës 1 III-1 

Emërtimi i funksionit Numri Kategoria/Klasa 

Specialist Financë 1 IV-1 

Specialist Prokurimesh 1 IV-1 

Sektori IT dhe Pritja Qytetarëve - Përgjegjës 1 III-1 

Specialist IT 1 IV-1 

Specialist Shërbimesh ndaj Qytetarit 2 IV-1 

Specialist në Zyrat Rajonale të AP 6 IV-2 

Sektori për Bashkëpunimin Ndërkombëtar dhe Integrimin Evropian (3) 

Përgjegjës Sektori 1 III-1 

Specialist 2 IV-1 

Struktura organizative e institucionit për vitin 2025 përbëhej nga 67 punonjës. Pjesa më e 

madhe e stafit, konkretisht 26 punonjës ose rreth 39% e totalit, ishte e përqendruar në 

Drejtorinë e Financës, Shërbimeve dhe Pritjes së Qytetarëve, ndërsa 30 punonjës, ose rreth 

45%, ishin të angazhuar në seksionet tematike operative. Kjo shpërndarje tregon se 

institucioni mbështetet në një kombinim ndërmjet strukturave administrative dhe seksioneve 

me funksione monitoruese, hetimore dhe rekomanduese. 

Megjithatë, struktura ekzistuese tregon gjithashtu se kapacitetet për analiza, raportim, ndjekje 

statistikore dhe monitorim të rekomandimeve mbeten relativisht të kufizuara në raport me 

rritjen e numrit të ankesave dhe zgjerimin e rolit të institucionit. Për këtë arsye, shtimi i tre 

ndihmëskomisionerëve për vitin 2026 përbën një hap të rëndësishëm drejt forcimit të 

kapaciteteve profesionale dhe specializimit të mëtejshëm të punës. 

6.3 Rekrutimi dhe zhvillimi profesional 

Paralelisht me këtë proces, gjatë vitit 2025 institucioni shpalli tetë pozicione të lira pune, në 

përputhje me legjislacionin për shërbimin civil, si pasojë e ndryshimeve strukturore, 

dorëheqjeve apo lëvizjeve të brendshme në administratë. Proceset e rekrutimit u zhvilluan mbi 

bazën e transparencës, konkurrueshmërisë dhe meritokracisë, me synim përzgjedhjen e 

kandidatëve më të kualifikuar dhe forcimin e integritetit institucional. 

Në të njëjtën linjë, me Urdhrin nr. 180, datë 05.11.2025, u miratua Strategjia e Zhvillimit 

Profesional të institucionit për periudhën 2026-2030. Kjo strategji synon të mbështesë 

specializimin e mëtejshëm të stafit, rritjen e cilësisë së shërbimit institucional dhe forcimin e 

kapaciteteve profesionale në fusha si monitorimi, analiza ligjore, raportimi ndërkombëtar, 

digjitalizimi, menaxhimi i rasteve dhe komunikimi me publikun. 

Miratimi i kësaj strategjie përbën një zhvillim pozitiv, pasi tregon se institucioni nuk është 

fokusuar vetëm te plotësimi numerik i vendeve të punës, por edhe te nevoja për rritjen e 

cilësisë dhe specializimit të stafit ekzistues. 

6.4 Auditimi dhe ndjekja e rekomandimeve të KLSH-së 

Një zhvillim tjetër me rëndësi gjatë vitit ishte auditimi financiar dhe i përputhshmërisë i ushtruar 

nga Kontrolli i Lartë i Shtetit për periudhën 01.01.2022-31.12.2024, i zhvilluar nga janari deri 

në prill 2025. 

Në përfundim të tij, institucioni miratoi Planin e Masave për zbatimin e rekomandimeve të lëna 

nga KLSH dhe monitoroi periodikisht përmbushjen e tyre. Në muajin shkurt 2026, Avokati i 

Popullit i përcolli zyrtarisht KLSH-së informacionin mbi nivelin e zbatimit të rekomandimeve. 

Ky proces ka rëndësi të veçantë për forcimin e llogaridhënies së brendshme dhe të 

standardeve administrative të institucionit, pasi tregon se rekomandimet e auditimit nuk janë 

trajtuar vetëm si detyrim formal, por si instrument për përmirësimin e proceseve të menaxhimit 

dhe të kontrollit të brendshëm. 

Në vlerësim të përgjithshëm, gjatë vitit 2025 institucioni ka shënuar progres të dukshëm në 

drejtim të forcimit të kapaciteteve njerëzore dhe administrative. Miratimi i vendeve të reja të 

punës për vitin 2026, zhvillimi i proceseve të rekrutimit dhe miratimi i Strategjisë së Zhvillimit 

Profesional tregojnë një qasje më të strukturuar ndaj menaxhimit të burimeve njerëzore. 

Megjithatë, nevoja për forcimin e mëtejshëm të kapaciteteve mbetet aktuale, veçanërisht në 

kushtet e rritjes së numrit dhe kompleksitetit të ankesave, sfidave të digjitalizimit dhe 

mundësisë së zgjerimit të mandatit të institucionit në sektorin privat në të ardhmen. Çdo 

zgjerim i tillë duhet të shoqërohet domosdoshmërisht me analizë të plotë të ndikimit 

organizativ dhe financiar, në mënyrë që të garantohet ushtrimi efektiv dhe i pavarur i 

kompetencave të Avokatit të Popullit. 

Vlerësim Përfundimtar 

Analiza e veprimtarisë së Avokatit të Popullit për vitin 2025 tregon se institucioni ka punuar 

për konsolidimin e rolit të tij si mekanizëm kushtetues për mbrojtjen e të drejtave të njeriut, 

duke rritur ndërhyrjen si në trajtimin e rasteve individuale, ashtu edhe në identifikimin e 

problematikave me karakter sistemik. 

Gjatë këtij viti vërehen zhvillime pozitive në disa drejtime: 

 Rritje e numrit të ankesave të trajtuara dhe e ndërhyrjeve me iniciativë; 

 Përdorim më i strukturuar i rekomandimeve për adresimin e problematikave; 

 Përfshirje më e qartë në çështje me karakter normativ; 

 Prani më e qëndrueshme në terren dhe në komunikimin me qytetarët; 

 Angazhim i vazhdueshëm me mekanizmat ndërkombëtarë të të drejtave të njeriut. 

Megjithatë, analiza tregon se ndikimi i plotë i këtyre ndërhyrjeve mbetet i kushtëzuar nga 

mënyra se si institucionet publike reagojnë ndaj tyre. Në veçanti: 

 Niveli i zbatimit të rekomandimeve mbetet i ulët dhe i pabarabartë; 

 Pranimi i rekomandimeve nuk shoqërohet gjithmonë me masa konkrete zbatimi; 

 Në një numër rastesh mungon përgjigjja institucionale; 

 Mekanizmat për ndjekjen dhe verifikimin e zbatimit të rekomandimeve nuk janë ende 

të konsoliduara. 

Në këtë kontekst, vlerësimi i zbatimit të rezolutës së Kuvendit të Shqipërisë për vitin 2024 

tregon se drejtimet e përcaktuara prej saj janë reflektuar në orientimin e veprimtarisë së 

institucionit gjatë vitit 2025. Megjithatë, kthimi i këtyre drejtimeve në rezultate të matshme dhe 

të qëndrueshme mbetet i lidhur me kapacitetet institucionale dhe me nivelin e bashkëpunimit 

nga ana e administratës publike. Kjo panoramë tregon se sfida kryesore për Avokatin e 

Popullit nuk lidhet më vetëm me rritjen dhe forcimin e ndërhyrjeve në raste individuale, por me 

rritjen e ndikimit real të ndërhyrjeve në praktikën administrative. 

Në këtë kuadër, drejtimet prioritare për forcimin e rolit të institucionit në të ardhmen përfshijnë: 

 Konsolidimin e mekanizmave për ndjekjen dhe verifikimin e zbatimit të 

rekomandimeve; 

 Forcimin e bashkëpunimit institucional përmes procedurave më të qarta dhe 

funksionale; 

 Rritjen e kapaciteteve analitike për identifikimin e problematikave sistemike; 

 Zhvillimin e ndërhyrjes normative në mënyrë më të strukturuar; 

 Forcimin e kapaciteteve njerëzore dhe financiare në raport me ngarkesën e punës; 

 Rritjen e kapaciteteve mbi ndjekjen periodike dhe të vazhdueshme të rekomandimeve 

dhe të rezultateve të arritura. 

Këto zhvillime lidhen drejtpërdrejt me funksionimin efektiv të shtetit të së drejtës, pasi roli i 

Avokatit të Popullit përbën një mekanizëm thelbësor kushtetues për kontrollin e veprimtaarisë 

së administratës publike në raport me respektimin, mbrojtjen dhe garantimin e të drejtave të 

qytetarëve në praktikë. Njëkohësisht, veprimtaria e ushtruar nga Avokati i Popullit si institucion 

kombëtar i të drejtave të njeriut, lidhet ngushtësisht me procesin e integrimit evropian, ku një 

nga kërkesat kryesore është që institucionet e pavarura të jenë funksionale, të qëndrueshme 

dhe me ndikim të matshëm në praktikë. 

Kapitulli V 
Nënshënime 

Për të aksesuar burimin klikoni mbi shënim ose skanoni kodin QR  

202    Urdhër nr. 194, datë 31.12.2025, “Për miratimin e Strategjisë së Komunikimit” 
203    Raport i Komisionit Evropian, datë 04.11.2025, “Shqipëria 2025”, fq. 34 

           Raport i Komisionit Evropian, datë 08.07.2025, “Sundimi i Ligjit 2025: Kapitulli 
për Shqipërinë”, fq.17  

204    VKM nr. 736/2023, “Për miratimin e Udhërrëfyesit për Shtetin e së Drejtës”  

205  Rekomandim i përgjithshëm nr. 2 i Komisioni Evropian kundër Racizmit dhe 
Intolerancës pranë Këshillit të Evropës, datë 27.02.2018, “Për Organet e Barazisë 
në Luftën kundër Racizmit dhe Intolerancës në Nivel Kombëtar”  

206   Raport i Komisionit Evropian, datë 08.07.2025, “Sundimi i Ligjit 2025: Kapitulli 
për Shqipërinë”, fq.17  

207    Raport i Komisionit Evropian, datë 04.11.2025, “Shqipëria 2025”, fq.26 

208    Publikim i Avokatit të Popullit, datë 18.07.2025, “Avokati I Popullit Në Mbrojtje 
Të Një Familjeje Palestineze Nga Gaza: Asistencë Për Të Garantuar Të Drejtat 
Themelore Dhe Procedurat Ligjore Për Azil” 

209    Deklaratë e Avokatit të Popullit, datë 18.10.2025, “Për debatin publik lidhur me 
projektligjin “Për barazinë gjinore”” 

          Deklaratë e Avokatit të Popullit, datë 07.11.2025, “Përshëndetja e miratimit të 
ligjit të ri “Për Barazinë Gjinore”” 

210    Deklaratë e Avokatit të Popullit, datë 02.07.2025, “Reagim për rastin e abuzimit 
seksual së Fier” 

211    Deklaratë e Avokatit të Popullit, datë 22.01.2025, “Miratimi i Rezolutës, Kombet 
e Bashkuara Riafirmojnë Mbështetjen e tyre për Institucionet e Avokatit të 
Popullit” 

212   Deklaratë e Avokatit të Popullit, datë 24.01.2025, “Dita Ndërkombëtare e 
Arsimit: Arsimi është e Drejtë, jo Privilegj!” 

213    Deklaratë e Avokatit të Popullit, datë 08.03.2025, “Sfidat për Barazi të 
Pranishme, Kërkojnë Adresim të Shpejtë” 

214   Deklaratë e Avokatit të Popullit, datë 24.06.2025, “25 Vjetori i AP, Hapet 
Ekspozita “Të Drejtat në Rrjedhën e Kohës – Shqipëria në Pasqyrën e Kujtesës”” 

215   Deklaratë e Avokatit të Popullit, datë 08.04.2025, “Avokati i Popullit shënjon 
Ditën Ndërkombëtare të Romëve” 

216  Deklaratë e Avokatit të Populit, datë 21.03.2025, “Në Ditën Botërore të 
Sindromës Down: Përfshirja nuk është vetëm një mesazh, por një angazhim i 
përditshëm” 

217    Deklaratë e Avokatit të Popullit, datë 01.10.2025, “Në Ditën Ndërkombëtare të 
Personave të Moshuar kujtojmë se të kujdesesh për ta do të thotë të respektosh 
historinë tënde” 

218     Deklaratë e Avokatit të Popullit, datë 29.09.2025, “Të dhënat na orientojnë drejt 
realitetit të të drejtave të njeriut” 

219  Deklaratë e Avokatit të Popullit, datë 27.09.2025, “Roli i Institucioneve 
Kombëtare të të Drejtave të Njeriut në Procesin e Zgjerimit të BE-së” 

220    Deklaratë e Avokatit të Popullit, datë 25.11.2025, “Dhuna Digjitale ndaj Grave, 
në Fokus të mesazhit të Kombeve të Bashkuara në Ditën Ndërkombëtare kundër 
Dhunës ndaj tyre” 

221  Deklaratë e Avokatit të Popullit, datë 10.11.2025, “Vizitat Në Paraburgim, 
Avokatja E Popullit Intervistë Në Studio Për Report Tv” 

 

 

                                                

https://www.avokatipopullit.gov.al/media/manager/website/reports/Strategjia%20e%20Komunikimit.pdf
https://enlargement.ec.europa.eu/document/download/fe9138b7-90fe-4277-a12c-3a03f6d1957f_en?filename=albania-report-2025.pdf
https://commission.europa.eu/document/download/3732ae59-5ab4-48a6-a3e6-0ef9aa593863_en?filename=2025%20Rule%20of%20Law%20Report%20-%20Country%20Chapter%20Albania.pdf
https://commission.europa.eu/document/download/3732ae59-5ab4-48a6-a3e6-0ef9aa593863_en?filename=2025%20Rule%20of%20Law%20Report%20-%20Country%20Chapter%20Albania.pdf
https://qbz.gov.al/eli/vendim/2023/12/13/736/a53e6796-bf25-47e7-b157-0607b1aab777;q=udherrefyesi%20per%20shtetin%20e%20te%20drejtes
https://rm.coe.int/ecri-general-policy-/16808b5a23
https://rm.coe.int/ecri-general-policy-/16808b5a23
https://rm.coe.int/ecri-general-policy-/16808b5a23

